
MAFYOU 1:1

Liv Bon Nouvél-la
Mafyou
Ekwi-a

Liv Bon Nouveél-la Mafyou té ékwi-a ka
moutwé nou sé Jézi ki sove-a Bondyé te
pwonmet pou voyé-a. Tout pwonmet
Bondyé té fe bay sé moun li-an té fet an Jézi.
Sé pa té pou sé Jwif-la tousel i té vini, mé i
té vini poté Bon Nouveél-la bay tout moun,
ek 1 mo pou sové yo.

Tout bagay byen wanjé an liv Mafyou-
a. I koumansé ¢k jennenwasyon Jézi. Ek i
ka di nou mannye Jézi té fet. I ka di nou
mannye Jan Batis té batizé’y ek mannye
Denmou té tanté’y. I wakonté twavay li an
Galili, mannye i té ka enstwi sé moun-an
ek mannye i té ka djéwi yo. Apwé sa, i kité
Galili ek i alé Jérouzalém. Ek liv-la ka di nou
sa ki pwan kou dényé simenn li asou late-a
jis tan yo kwisifyé’y asou kwa-a, mé i viwé
Wésisité.

Liv sala ka moutwé nou sé Jézi ki titja-
a ki anho tout titja. Sé li ki ni tout lotow-
ité pou espliké lwa Bondyé bay moun ék
pou espliké mannye Bondyé ka kondwi sé
moun li-an. Pweske tout saité di sépawé an
senk diféwan posyon: (1) La ni pwéchman’y
asou mon-an. (2) I enstwi douz disip li-
a konséné twavay-la i voyé yo fe-a. (3)
Pawabol konséné kondwit Bondyé. (4) I
ka fé nou konnét mannye sé moun-an i
ka kondwi-a sipozé viv. (5) Jézi enstwi
konséné le tan-an kay bout ék le i kay vin
kondwi an late-a.

Jennenwasyon Jézi Kwi

1 Jézi Kwi sé désandan Wa David épi
désandan Abrahanm. Mi non jennen-
wasyon'y:

2 Abrahanm sété papa Ayzak, ek Ayzak
sété papa Jakob. Jakob sété papa Jouda
ek sé fwe'y-la. 3 Jouda sété papa Pérez
épi Zéra — non manman yo sété Tama.
Pérez sété papa Heézron. HézrOn sété papa
Ranm. 4 Ranm sété papa Aminadab. Ami-
nadab sété papa Nachon. Nachon sété papa
Salmon. 5 Salmon sété papa Bowaz — non
manman’y sété Rahab. Bowaz sété papa

Obéd — non manman’y sété Rouf. Obed

sété papa Jesi. 6Jesi sété papa Wa David.
Wa David sété papa SOlomonn — man-

man Solomonn sété madanm Ouraya avan

i sété madanm David. 7 Solomonn sété
papa Réyobowanm. Réyobowanm sété papa

Abija. Abija sété papa Asa. 8 Asa sété
papa Jéhochafat. Jéhochafat sété papa Jo-
ranm. Joranm sété papa Ouzaya. 2 Ouzaya
sété papa Jofanm. Jofanm sété papa Ahaz.
Ahaz sété papa Heézekaya. 10 Hezekaya
seté papa Mannasa. Mannasa sété papa
Amonn. Amonn sété papa Josaya. 11Josaya
sété papa Jekonnaya épi sé fwe'y-la. I fe
yo menm tan lélmi-an té mennen sé jan
Izwayel-la vil Babilonn kon pwizonnyé.

12 Apwé yo mennen yo Babilonn:
Jeékonnaya fe Chyeltyel. Chyeltyel sété papa
Zeérobabel. 13 Zerdbabel sété papa Abyoud.
Abyoud sété papa Elyakim. Elyakim sété
papa Azo. 14 Az0 sété papa Zadok. Zadok
sété papa AKim. AKim sété papa Elyoud.
15 Elyoud sété papa Eliyéza. Fliyéza sété papa
Matan. Matan sété papa Jakob. 16 Jakob
sété papa Jozef. Jozef sété mawi Mari, ki
sété manman Jézi Kwi, wa-a Bondyé té
pwonmet pou voye-a.

17 La té ni katoz jennenwasyon soti dépi
Abrahanm pou wivé David, katoz soti dépi
David pou jis tan leélmi-an té mennen yo
alé Babilonn, épi dépi an tan Babilonn pou
wivé an tan Jézi Kwi té ni katoz jennen-
wasyon.

Mannyé Jézi Kwi Fét
(Louk 2:1-7)

18 Annou we mannye Jézi Kwi fet. Man-
man’y, Mari, té fiyansé épi an nonm yo té
ka kwiyé Jozef, mé i té fi toujou le i twouvé
ko’y ansent pa pouvwa Léspwi Bondyeé.
191.é Jozéf vin konnet Mari té gwo bouden,
ité ka chaché an mannye pou’y pa té mayé
fi-a. Ité vlé fe’'y poumoun pa té konnét, pou
Mari pa té twapé ko'y hont, paski i sété an
nonm ki té dwet an tout sa i ka fe.

20 An jou oswe paditan Jozef té ka kon-
sidiwé sa, an nanj Bondyé vin palé ba li
adan an wev. I di'y, “Jozef, désandan Wa
David, ou pa bizwen pe mayé Mari paski
ti manmay-la i ni an bouden’y-lan, i la pa
pouvwa Lespwi Bondyé. 21 Mari kay fe an ti

gason, ou kay bay non’y Jézi,* paski sa vlé
diBondyé kay sové sé moun li-an hod péché
yo.”
22 Fpi tout sa Bondyé té fé pwofet-la di-
a vin fet vwé. I té di, 23 “An fi kay vini
gwo bouden épi i kay fe an ti gason épi
yo kay kwiyé’y Imannyouwel” — sa vlé dji,
“Bondyeé épi nou.”

24Le Jozeflévé,ife sa nanj-lan di'y fé-a. I
pwan Mari épiimayé’y, 25méipaté kouché
épi’y avan ti gason-an té fet, épi Jozef bay
non gason-an Jézi.

2

Sé Nonm Plas Soléy Lévan-an Adowé Jézi

1 Apwé Jézi té fét an Béfléyenm, yonn
an sé vilaj-la ki an Joudiya-a tan Herod té
wa, an konpanni nonm ki té ka li étwal
soti adan plas soléy lévan-an. Yo wivé
an vil Jérouzaléem 2 épi yo mandé, “Koté ti
manmay-la ki fét-la ki ni pou vini wa sé
Jwif-la? Nou we étwal li an syel-la épi nou
ja vini pou adowe’y.”

3Le Wa Hérod tann sa, i té kontwayé épi
i té twakasé an chay, épi jan Jérouzalém té
twakasé tou. 41 voyé kwiyé sé chef pwet-
la épi sé titja lwa sé Jwif-la, épi i mandé yo,
“Ki koté ti manmay sala sipozé fet, Mesaya-
a, wa-a Bondyé té pwonmet pou voyé-a?”

5>Yo di'y, “Sé an Béfléyenm, an vilaj ki an
Joudiya, paski mi sa Bondyé té fe pwofet-la
ékwi, 1 di,
6‘Befléyenm sé yonn an sé pli enpotan vil-la

anpami sé vil Jouda-a,
paski sé an vil sala wa-a kay soti
ki kay kondwi sé moun mwen-an,
Izwayel. ”

7Kon sa Hérod voyé kwiyé sé nonm-lan
an sigwé, épi i mandé yo égzaktiman ki 1é
yo we étwal-la pawet. 8 Le sala Herod voyé
sé nonm-lan alé Befléyenm épi i di yo, “Alé
chaché pou ti manmay-la byen, épi lé zot
jwennli, vin di mwen pou mwen menm alé
adowé’y tou.”

9-10.¢ Herdd fin palé ba yo, sé nonm-lan
pati. Menm étwal-la yo té we an plas yo-a,
sé menm étwal sala yo wé douvan yo, épi
yo té kontan an chay. Yo swiv étwal-la, épi

étwal-la kondwi yo dwet asou kay-la koté ti
manmay-la té yé-a, ek i doubout anle kay-
la.

11 L.é yo antwé andidan-an, yo we ti
manmay-la épi manman’y, Mari. Yo
ajounou épi yo adowé’y. Yo ouve sak yo
épi yo ba li kado ki ché — yo ba li 1o,
frankinsens épi lanmi.™

12Bondyé palé bay sé nonm-lan adan on
wev épi i di yo pou pa viwé ay di Hérod yo
jwenn ti manmay-la. Kon sa sé nonm-lan
pasé adan an 1ot chimen épiyo alé lakay yo.

Jozeéf, Mari Epi Jézi Pati Alé Ejip

13 Apwé sé nonm-lan alé, on nanj Bondyé
pawet douvan Jozef adan on wev. I diy,
“Pwan ti manmay-la épi manman’y ék ay
westé Ejip tout tan mwen pa di'w pou Kité,
paski Herod ka gadé pou ti manmay-la
pou’y sa tjwé’y.”

14 Jozef 1évé menm swe-a, i pwan ti
manmay-la épi manman-an épi i alé Ejip,
15 ek 1 westé la pou jis tan Herdd mo. Sa
Bondyé té di pa pwofet-la vini fet vwé. 1 dj,
“Mwen kwiyé gason mwen soti Ejip.”

Hérod Konmandé Pou Tjwé Tout Sé Ti
Gason-an An Béfléyenm
16 Le Herod we sé nonm soléy 1évan-an té
kwennen’y, i té faché an chay. I di solda’y
alé an vil Befléyenm épi an tout plas ki oli-
won’y épi tjwé tout ti gason ki dé lanné an
désandan. I katjilé sé apipwé menm kantité
tan salainidépisé nonm-lan té pwémyé we
étwal-la pou vin apwézan.
17 Epi tout sa pwofet Jérémaya té di-a vin
fet vwé. 1di,
18“Yo tann an gwo kwi ka fét an Ranma,
1 té nian pil pléwé la.
Sété Rétjel ki té ka pléwé bay ich li
paski yo tjwé tout,
épiipa té vlé pyesonn konsolé’y.”

Jozéf, Mari Epi Jézi Viwé Izwayél

19 Apwé Herod mo, on nanj Bondyé palé
bay Jozef adan an wév paditan i té Ejip.
201 di’y, “Lévé, pwan ti manmay-la €k man-
man’y épi déviwé an péyi Izwayel, paski sé

* 121 Jézi Non Jézi vlé di, “Senye-a ka sové.” * 2:11 frankinsens épilanmi. Sa sé let bwa ki ka santi bon. Yo té ché

ek yo té vo pou bay moun kon kado.



MAFYOU 2:21

moun-an ki té ka gadé pou tjwé ti manmay-
la ja mo0.” 21 La menm Jozef 1évé, i pwan
ti manmay-la €k manman’y épii déviwé an
péyi [zwayel.

22Méleitann sé Akélos ki wiplasé papa’y
Heérod kon wa Joudiya, Jozef té pe alé la.
Bondyé palé ba li adan an wev épiidi'y ki
sa pou fe. 23Jozef vin alé adan an vil yo
ka kwiyé Nazawet an Galili épi i fe kay li
la. Sé pwofét-la té di, “Yo kay kwiyé’y an
Nazawiyen.” Sé kon sa sa yo té di-a vin féet
vwé.

3

Jan, Nonm-lan Ki Té Ka Batizé-a
(Mak 1:1-8; Louk 3:1-18; Jan 1:19-28)

1 Tibwen tan apwé sa, Jan Batis, nonm-
lan ki té ka batizé sé moun-an, alé an hote
an Joudiya épi i koumansé pwéché. 21 di,
“Tounen hod péché zot, paski Bondyé ka
vini touswit pou kondwi sé moun li-an.”

3 Sé konsené Jan Batis pwofet Izaya té ka
paléleitédi,

“Vwa on nonm ka kwiyé byen lwen an
hote, i ka di,
‘Pwépawé chimen-an bay Senyé-a,
fe twas ki dweét pou’y sa pasé.”

4Had Jan Batis té fét épi pwel kanmel, épi
1 té ni an sanng tjwi an wen’y, épi i té ka
manjé kwitjéet épi siwo myel.

5 Moun soti an vil Jérouzalém épi an tout
ti kot ki an Joudiya épi tout plas ki oliwon
Lawivye Jouden-an pou yo ay kouté Jan
Batis. 6 Yo konfésé péché yo épi Jan Batis
batizé yo an Lawivye Jouden-an.

7Mé 1é Jan Batis we an pil Fawizyen épi
Sadisyen ka vini koté’y pou’y batizé yo, i
di yo, “Débann sépan kon zot yé! Es ou
kwe le ou vini pou mwen batizé’'w, ou kay
chapé anba pinisyon-an Bondyé kay bay sé
moun-an ki mové-a? 8Vivadan an mannye
pou moun we ou ja tounen hod movezté'w.

9 Epi pa kwe paski ou ka di ou sé désandan
Abrahanm, sa kay chapé'w anba pinisyon-
an. Mwen ka di'w, Bondyé sa pwan sé
woch sala épi fé yo vini ich Abrahanm pou
wiplasé’'w. 10 Bondyé ja tou pawé pou jijé
moun, menm kon an hach ki tou pawé pou
koupé sé pyé bwa-a an chous yo. Tout pyé

bwa ki pa ka poté bon fwikay koupé épijété
an difé-a.

11 “Mwen batizé’'w épi dlo pou moutwé
ou ja tounen hod péché’w, mé moun-an
ki kay vini apwé mwen-an ni pli pouvwa
pasé mwen. Mwen pa menm Vo pou poté
soulyé’y. I kay batizé’w épi Lespwi Bondyé
épi difé. 121 ni bésin 1i an lanmen’y épi
i pawé pou vanné gwenn-an. FEpi i kay
mété sé gwenn-an i vanné-a an kay li, mé
i kay bwilé sé pay-la adan an difé ki pa kay
janmen tenn.”

Jan Batis Batizé Jézi
(Mak 1:9-11; Louk 3:21-22)

13 An tan sala Jézi soti an Galili épi i alé
bo Lawivye Jouden-an pou Jan Batis té ba-
tizéy. 14 Lé i wivé la, Jan Batis di'y, “Pouki
pou'w mandé mwen pou batizé’'w? Sé ou
ki sipozé batizé mwen.”

15Mé Jézi di’y, “Kité’y fet kon sa kou sala,
paski i bon pou nou fé tout sa Bondyé
mandé” Leé i di sa, Jan Batis dako pou
batizé’y.

16 Kon Jan Batis fin batizé Jézi, Jézi soti an
dlo-a, i we syel-la ouve épi Lespwi Bondyé
désann kon yon toutweél épi pozé asou’y.
17 Epi an vwa an syel-la di, “Sa sé Gason
mwen. Pa dé enmen mwen enmen’y, épi

.. 7

mwen byen plé épi’y.

4

Denmou Tanté Jézi
(Mak 1:12-13; Louk 4:1-13)

1 Apwé sa, Léspwi Bondyé mennen Jézi
an hoté pou Denmou té tanté’y. 2 Apwé i
té westé la pou kawant (40) jou épi kawant
swe san manjé, i té fen. 3 Epi Denmou vini,
idi’y, “Ou sé Gason Bondyé, kouman. Eben,
fé sé woch sala tounen pen.”

4 Mé Jézi wéponn €k i di’y, “Lévanjil-la di,
‘Sé pa manjé tousel nonm bizwen pou yo
viv, mé yo bizwen obéyi tout pawol ki soti
an bouch Bondyé. ”

5> Apwé sa, Denmou mennen Jézi an
Jérouzalem, vil-la ki pou Bondyé yonn-an,
épi 1 mennen’y koté-a ki té pli ho asou tet
Kay Bondyé-a. 6 Epi i di Jézi, “Ou sé Gason
Bondyé, kouman. Eben, jété ko'w até paski
1évanjil-la di,

‘Bondyé kay konmandé sé nanj li-a pou yo
véyé'w.
Yo kay poté’'w an lanmen yo,
épi pa menm pyé’'w yo kay kité konyen
asou an woch.”

7Mé Jézi di’y, “Lévanjil-la di osi, ‘Ou pa ni
pou éséyé pou gadé sa Bondyé diikay fe-a,
siikayfe'yvweé.’”

8 Le sala Denmou mennen Jézi asou an
tét mon ki ho an chay épi i moutwé’y tout
wéyom ki an late-a épi wiches yo. 21 diy,
“Mwen kay ba’w tout sa si ou ajounou épi
adowé mwen.”

107ézi di’y, “Alé, sot isi-a, Satan! Lévanjil-
la di, ‘Sé Bondyé Senyeé-a an moun ni pou
adowé épi sé li yonn ou ni pou sevi. ”

111Le Jézi di'y sa, Denmou kité’y, épi nanj
vini otjipé Jézi.

Jézi Koumansé Pwéché
(Mak 1:14-15; Louk 4:14-15)

12 1.e Jézi tann yo té mété Jan Batis
an pwizon, i witounen Galili, 13 mé 1é i
wivé la, i pa westé Nazawet. I alé westé
Kapenéyom, an vil ki bo Lanme Galili-a, an
bon Zébyoulonn épi Naftali. 14 Sa fet pou fe
sa pwofet Izaya té di-a vini vwé. 1 dj,
15“Sé moun-an ki ka wésté an te Zebyoulonn

épi te Naftali-a,
asou chimen-an ki ka alé bo lanme-a,
bo Lawivyé Jouden-an,
an plas Galili koté ki ni an chay moun
ki pa Jwif ka westé-a —
16 sé moun sala té ka viv an nwese,
mé atjwelman yo ka we an gwan kleté.
Yo té ka viv an lavi péché ki kay fe yo péwi
pou tout tan,
mé atjwelman yo kon moun ki ka we an
bel kleté.”

17 Dépi menm tan sala, Jézi té koumansé
pwéché, i di, “Tounen hod péché zot, paski
Bondyé ka vini touswit pou kondwi sé
moun li-an.”

Jézi Kwiyé Kat Péché Pou Swiv Li
(Mak 1:16-20; Louk 5:1-11)

18 Le Jézi té ka pasé bo Lanme Galili-a, i
we dé nonm, Simon, yo té ka kwiyé Pita,
épi fwe’y Androu. Yo té ka voyé lepevyé yo
an lanme-a, paski yo sété péche. 19 Jézi di
yo, “Swiv mwen épi mwen kay fé zot péché

16z0m pito.” 20 Menm le-a yo kité lepevyé yo
épi yo pati épi Jézi.

21 1.e Jézi wivé pli douvan, i we dé 1ézot
fwe, Jémz épi Jan, épi papa yo Zebedi. Yo té
adan kannot yo ka koud senn. I kwiyé sé
fwe-a épiidiyo vin swiv li, 22 épi la menm
yo kité kannot-la ek papa yo épi yo pati alé
épi Jézi.

Jézi Djéwi Sé Malad-la
(Louk 6:17-19)

23 Jézi pasé an tout Galili, ka enstwi an
l1égliz sé Jwif-la, épi i té ka di Bon Nouvel-
la ki Bondyé ka vini touswit pou kondwi sé
moun li-an. Epi i djéwi tout sot kalité mal-
adi sé moun-an té ni. 24 Moun poté nouvel-
la jis an Siriya, épi yo mennen moun Kki té
ni tout sot kalité maladi, moun ki té ni vyé
lespwi, sa ki té ni malkadi ka pwan yo, sa ki
té enfim, épi Jézi djéwi yo tout. 25 An gwan
popilas moun swiv li soti Galili épi an Dis
Vil-la épi vil Jérouzalém épi Joudiya épi plas-
la ki lot bo Lawivyé Jouden-an.

S

Jézi Pwéché Anlé Mon-an
(Louk 6:20-23)
1Le Jézi we tout sé moun sala, i mouté
asou an mon épi i asid ek disip li oliwon’y,
2 épi i koumansé enstwi yo. I di yo,
3 “Pa dé bon i bon pou moun ki sav yo
bizwen Bondyé,
paski Bondyé ka kondwi yo ék tout
pwonmet li sé sa yo.
4Pa dé bon i bon pou moun ki an lapenn,
paski Bondyé kay konfoté yo.
5Pa dé bon i bon pou moun ki abésé ko yo
douvan Bondyé,
paski yo kay éwityé tout sa Bondyé ja
pwonmet.
6Pa dé bon i bon pou moun ki anvi fé sa ki
dweét,
paski Bondyé kay plen tjé yo ek
bonté’y.
7Padébonibon poumounkinikonpasyon
asou lézot moun,
paski Bondyé kay ni konpasyon asou
yo tou.
8Pa dé bon ibon pou moun ki ni tje net,
paski yo kay we Bondyé.

9Pa dé bon i bon pou moun ki ka twavay
pou fée moun viv an lapé ek yonn ek
lot,
paski Bondyé kay di, ‘Ou sé ich mwen.’
10 Pa dé bon i bon pou moun ki ka jwenn
peésikasyon paski yo ka viv dwet.
Bondyé ka kondwi yo épi
pwonmet li sé sa yo.

11 “Pa dé bon i bon pou ou lé moun
ka ensilté’'w épi ka pesikité’w épi ka manti
anlé’w pou lapéti mwen. 12 Sé kon sa yo
té pesikité sé pwofét-la ki té avan’w-lan. Sé
pou'w kontan épi wéjwi, paski Bondyé ni
péyiman'w an syél ka tjenbé ba'w.”

Sél Epi Klété
(Mak 9:50; Louk 14:34-35)
137ézi di sé disip-la, “Ou sé menm kon sél
poulézom. Mé siseél-laja pédsistansli, la pa
ni pyés mannye i sa ni gou anko. Ou pa sa
sevi'y pou anyen pase jété dewo, épi moun
kay maché anle’y.
14“Ou sé menm kon an kleté pou 1ézom.
An vil ki bati anlé tét an mon pa sa séwé.
15Nipyesonn pa kalimen anlanp épi séwé’y
anba an bonm, mé ou kay mété’y asou tab-
la, épi tout andidan kay-la kay jwenn klété.
16 Sé menm mannye épi laviw. Sé pou'w
Viv an mannyé pou tout moun we sé bon
twavay-la ou ka fé-a, épi yo kay onnowé
Papa’'w Bondyé ki an syel.”

tout

Jézi Palé Asou Lwa Moziz-la

1771ézi di, “Pa kweé mwen vini pou détwi
sé lwa-a Bondyé té bay Moziz-la ében sa
sé pwofet-la té ékwi an lévanjil-la. Mwen
pa vini pou détwi yo, mé mwen vini pou
moutwé sa yo vlé di pou vwé. 18 Sa mwen
ka di'w-la sé lavéwité: Anyen pa kay soti
an lwa-a tout tan la ni syel épi late. Pa
pli piti ti pwen-an ni denyé ti détay-la kay
soti an lwa-a pou jis tan tout sa i di ki kay
fet-la fet vwé. 19 Eben, népot moun Ki pa
obéyi pli piti-a an konmandman-an épi ka
moutweé 1ézot moun pou pa obéyi’y tou, séli
ki kay mwens enpotan anpami sé moun-an
Bondyé ka kondwi-a. Mé okontwe, moun-
an ki obéyi konmandman-an épi i moutwé
1éz0t moun pou yo obéyi’y tou, sé li ki kay
pli enpotan anpami sé moun-an Bondyé ka
kondwi-a. 20 Eben mwen ka veti'w, si tje'w

pa pli dwet pasé tje sé titja lwa-a épi sé
Fawizyen-an, si ou pa fé tout sa Bondyé
konmandé, ou pa kay sé yonn anpami sé
moun-an Bondyé ka kondwi-a.”

Jézi Palé Konséné Moun Ki Ka Faché

217ézi di, “Ou konnet yo té ka di sé moun
nou-an an tan lontan, ‘Pa tjwé, épi népot
moun ki tjwé, yo kay mennen’y lodyans.’
22 Fben atjwélman mwen menm ka di'w, si
an fwe faché épi an 1ot fwé, yo kay pini’y
pou sa. Siyon fwe kwiyé an 1ot ‘Kochonni!”
yo kay jijé’'y douvan gwan konsey sé Jwif-
la, épi si yon fwe kwiyé an 1ot ‘Kouyon!” i
an chimen pou bwilé an difé lanfe.

23 “Eben, si 1¢ ou alé ofé kado'w bay
Bondyé asou lotél-la ou chonjé fwe’'w ni an
chiz kont ou, 24kité kado-a bolotel-la épi alé
wanjé zafe'w épi fwe'w. Epi apwé, viwé ay
ofé kado’'w bay Bondyé.

25 “Si an moun poté plent kont ou,
sé pou'w pwan wanjman épi'y avan jou
lodyans-lan, paski si ou kité jou sala wivé,
le i mennen’'w lodyans, sé douvan jij-la ou
kay yé, épi jij-la kay ladjé’'w an lanmen
polis, épi yo kay mété’'wlajol. 26 Eben mwen
ka di’'w, ou kay ni pou weésté la pou jis tan
ou péyé dényé ti dé sou ou ka dwé.

Jézi Palé Konséné Adilte

27 “Ou konnet yo té ka di sé moun nou-
an an tan lontan, ‘Pa fé adilte; 28 mé
atjwelman mwen menm ka di'w, si ou gadé
an madanm épi ou anvi kouché épi’y, ou ja
fe adilté dépi tan an tje'w. 29 Kon sa si zyé
dweét ou ka annékoz ou fé péché, tiwé’y épi
jété’y! I pli meéye pou'w pedi zyé’'w pasé
tout ko’'w alé lanfé. 30 Si lanmen dwet ou
ka annékoz ou fé péché, koupé€’y épi jété’y!
I pli méye pou’'w pedi on lanmen pasé tout
ko'w alé lanfe.

Jézi Palé Konséné Nonm Ki Ka Dévosé
Madanm Yo
(Mafyou 19:9; Mak 10:11-12; Louk
16:18)
31“Yo té ka di anko, népot nonm ki dévosé
madanm li té ni pou bay madanm li an let
pou moutwé yo ja dévosé, 32 mé atjwelman
mwen menm ka di'w, si an nonm dévosé
madanm li pou pyes lot wézon apa di
si madanm-lan fé adilté, nonm sala ka

annékoz madanm-lan fe adilte, épi nonm-
lan ki mayé épi’y-la ka fé adilte tou.

Jézi Palé Konséné Séman

33 “Ou konneét anko yo té ka di sé moun
nou-an an tan lontan, ‘Si ou sewmanté dou-
van Bondyé pou'w fé on bagay, sé pou'w
fe’'y vwé! 34 Mé atjwelman mwen menm ka
di'w, pa fé pyes séman. Pa sewmanté asou
syel-la, paski syel-la sé koté Bondyé ka asid.
35 Pa sewmanté pa late-a, paskilate-a sé koté
Bondyé ka pozé pyé’y. Epi pa séwmanté pa
Jérouzalém, paski Jérouzalém sé vil Bondyé,
gwan wa-a. 36 Pa menm fé séman asou tet
ou nonplis, paski chivé-a ou ni an tét ou-a,
ou pa sa fé pyes vini blan ni viwé nwe. 37Le
oukay fe on bagay, annék di ‘Wi’ ében ‘Non.’
Pyés lot bagay ou di ka soti pa Satan.”

Jézi Palé Konséné Wivanj
(Louk 6:29-30)

38]ézi di anko, “Ou konneét yo té ka di sé
moun nou-an, ‘An zyé pou an zyé, an dan
pou an dan.’ 39 Mé atjwelman mwen menm
ka di'w, pa pwan wivanj asou moun ki fe’'w
mal. Si an moun ba’'w an souflé asou fasad
fidji dweét-la, tounen 1ot fasad-la ba li tou.
40 Epi si an moun mennen'w lodyans pou
chimiz-la ou ni anle’'w-la, ba li kanmizol
ou tou. 41Si an moun fosé’'w poté chay li
yon lyé, poté’y dé lyé ba li. 42 Si an moun
mandé’'w an bagay, pa wifizé ba li’y, épi sii
mandé’w pwété’y an bagay, pwete’y li.

Kontan Leélmi'w
(Louk 6:27-28, 32-36)

43 “Ou konnet yo té ka di, ‘Enmen
jan’'w épi hayi lelmi'w.” 44 Mé atjwelman
mwen menm ka di'w, enmen lelmi'w épi
pweédyé bay sé moun-an ki ka maltwété'w-
la 45 pou’'w sa vini gason Papa’w Bondyé
ki an syeél, paski i ka fe soley li kléwé asou
ni bon ni mové, épi i ka voyé lapli asou ni
bon ni mové. 46 Ou pa sipozé espéyé pou'w
jwenn péyiman an lanmen Bondyé si ou
enmen jan'w tousel. Jis sé bobolis-la ki ka
anmasé taks-la ki ka f sa. 47 Epi si ou palé
bay jan’'w tousel, ou ka fé menm kon 1éz0t
moun ka fé. Ki péyiman ou méwité pou sa?
Jis moun ki pa ka kwe an Bondyé ki ka fe
sa. 48 Sé pou'w pawfé menm kon Papa'w
Bondyé ki an syel pawfé.

Jézi Palé Konséné Lachawité

1“Pwan pokosyon pou pa fé bon twavay
ou an piblik, pou moun we ki sa ou ka fé. Si
ou fe sa, ou pa kay jwenn pyes péyiman an
lanmen Papa’'w Bondyé ki an syel.

2“Pou wézon sala, 1& ou ka fé chawité, pa
fé’y pou tout moun we, kon sé ipokwit-la ka
fé an l1égliz sé Jwif-la épi asou lawi-a. Mwen
ka asiwé’w yo ja jwenn tout péyiman yo
paski yo ka fé sa pou moun sa di ki kantité
bon yo bon. 3 Mé lé ou ka édé an moun
ki maléwé, fé’y adan an mannye pou pa
menm pli bon kanmawad ou konnét. 4 Kon
sa kado-a ou bay-la kay wésté an sigwé, épi
Papa’'w Bondyé kay péyé'w paski i ka we
tout sa ou fe an sigwé.

Jézi Palé Konséné Lapwiyeé
(Louk 11:2-4)
5“Leé ou ka pwédyé, pa fe kon sé ipokwit-
la. Yo enmen doubout ek pwédyé an légliz
sé Jwif-la épi an lawi-a pou tout moun sa we
yo. Mwen ka asiwé’w, yo ja jwenn péyiman
yo. 6 Mé 1é ou ka pwédyé, antwé an chanm
ou, femé lapot-la, épi pwédyé bay Papa'w
Bondyé pyeésonn pa ka we-a. Epi Bondyé
ki ka we tout sa ou fé an sigwé kay ba'w
péyiman pou sa.
7“Lé ouka pwédyé, pabatbouch ou enni-
til kon sé moun-an ki pa konnét Bondyé-a.
Yo kweé yo kay wisivwe sa yo mandé paski
yo ka pwédyé lonng. 8 Pa pwédyé kon yo
paski Papa’w Bondyé ja konnét tout sa ou
bizwen avan ou mandé’y.
9“Mi kalité lapwiye-a pou'w pwédyé:
‘Papa nou ki an syel,
nou ka pwédyé pou tout moun onnowé’w
kon Bondyeé.
10Nou ka pwédyé pou tout moun vini anba
kondwit ou,
épi pou tout moun obéyi'w asou late-a
menm kon tout sa ki an syel ka obéyi'w.
11Ban nou jodi-a manjé-a nou bizwen-an.
12Ppawdonnen nou péché nou
menm kon nou ka pawdonnen moun
ki fé nou mové.
13 Pa kité nou tonbé anba tantasyon,

mé délivwé nou anba lanmen
Denmou-an.’

14 Si ou pawdonnen moun ki f&'w mové,
Papa’'w Bondyé ki an syel kay pawdonnen
péché'w tou. 15 Mé si ou wifizé pawdonnen
moun-an ki f&’'w mové-a, Papa’'w Bondyé
kay wifizé pawdonnen péché’w tou.

Jézi Palé Konséné Kwesyon Westé San
Manjé-a

16 “Lé ou ka westé san manjé pou'w ad-
owé Bondyé, pa fé fidjiw lonng kon sé
ipokwit-la ka fe. Yo ka fe ko yo gadé sonm
pou moun sa we yo ka westé san manjeé.
Mwen ka asiwé’w, yo ja jwenn péyiman yo.
17Mé 1é ou ka westé san manjé, lavé fidji'w
épi byen penyen chivé’'w 18 pou moun pa
sav ou ka westé san manjé. Mé Papa'w
Bondyé pyesonn pa ka we-a, sé li yonn ki
kay sav. Epi sé li ki ka we tout sa ki ka fet
an sigweé, épi i kay ba'w péyiman’w.

Mannyé Moun Sa Jwenn Wichés An Syél
(Louk 12:33-34)

19 “Pa sové tout wiches ou asou late-
a koté wavet pé manjé’y épi lawouj pé
pwan’y, koté vole sa kasé kay ou pou vole’y.
20 Mé mété wicheés ou an syel koté wavet épi
lawouj pa sa jwenn li, épi koté volé pa sa
kasé pou vole'y, 21 paski koté wichés ou yé,
sé la tje’'w kay yé tou.

22+7yé'w sé menm kon kleté pou ko'w. Si
zyé’'w bon, tout ko'w kay an kleté, 23 mé si
zy€&'w pa bon, tout ko'w kay an nwesé. Si
kleté-a ki andidan’'w-lan sé nwese, sé pa ti
nwese ki andidan’'w!

24 “Pyes moun pa sa an Seévant pou dé
diféwan mét. Swe i hayi yonn épi kontan
10t-la, ébenikay nipouladjé yonn épitjenbé
1ot-la. Ou pa sa an sévant pou Bondyé épi an
sévant pou lajan an menm di tan-an.

Jézi Palé Konséné Twakasman

25 “Sé pou sa mwen ka di'w, pa twakasé
lidé'w pou manjé ében bweé pou'w viv,
ében had pou'w mété. Mwen ka asiwé’'w,
lavi'w pli enpoOtan pasé manjé, épi ko'w
pli enpotan pasé had-la ou ka mété-a. Si
Bondyé ja ba’'w sé bagay-la ki pli enpotan-
an, es 1 pa kay ba’'w sé pli piti-a ou bizwen-
an tou? 26 Gadé sé jibyé-a ki an 1éze-a. Yo pa
ka planté ni yo pa ka wékolté épi mété sé
gwenn-an la pou apwé, mé Papa’'w Bondyé
ka ba yo manjé. Mwen ka di'w, ou ni twop

MAFYOU 7:6

plivale pasé séjibyé sala. 27 Ou paka viv pli
lontan le ou twakasé lidé’'w asou sé bagay
sala.

28 “Pouki ou ka twakasé lidé’'w pou had
pou'w mété? Gadé sé fle-a ki an savann-
an. Yo pa ka twavay ni yo pa ka fe had
pou mété anle yo. 29 Mé mwen ka di'w, pa
menm Wa Solomonn épi tout wiches li ki té
ni bel had kon yonn an sé flé sala. 30 Sé
Bondyé ki ka abiyé sé zeb-la ki an savann-
an, sé zeb-lakila jodi-a épi denmen yo pa la.
Yo ka koupé’y pou chofé fou. Es Bondyé pa
kay pwan ka’w pli meye pasé sé zéb-lakian
savann-an? Pa dé feb lafwa'w feb!

31 “Pa twakasé lidé’'w asou ki sa_ou
kay manjé ében bwe, ében ki sa ou kay

mété anle’'w. 32 Sé moun-an ki pa konneét
Bondyé-a yonn ki ka twakasélidé yo pou sé
bagay sala. Papa’'w Bondyé sav ou bizwen
tout sé bagay sala. 33 Mé kité Bondyé
kondwi lavi'w avan, épi fe tout saivlé'w fe,
épiikay ba'w tout sé 1éz0t bagay sala. 34 Pa
twakasé lidé’w pou denmen. Ou kay ni
asé twakasman lé denmen wivé. Pa pwan
twaka denmen épi mété’y asou sa jodi-a.”

7

PaJijé Lot Moun
(Louk 6:37-38, 41-42)

17ézi di, “Pa jijé 10t moun, épi Bondyé
pa kay jijé’'w, 2 paski Bondyé kay ba'w
menm jijman-an ou ka bay 1éz0t moun-
an. Epi menm mizi-a ou ka miziwé 16z0t-
la, sé menm mizi sala Bondyé kay sevi pou
miziwé'w.

3 “Pouki ou ka we ti bwanch pay-la ki
an zyé fwe'w-la épi ou pa ka weé gwo bi
bwa-a ki an zyé'w-la? 4 Eben, pouki pou'w
di fwe’w, ‘Kité mwen tiwé ti bwanch pay-
la ba’'w,” 1é ou menm ni an gwo tjo bwa
andidan sa ou? > Ou ipokwit! Pwémyéman
tiwé gwo tjo bwa-a ki an zyé’'w-la. Apwé sa,
ou kay sa we pli klé pou'w sa tiwé ti pay-la
ki an zyé fwée'w-la.

6“Pa pwan bagay ki pou Bondyé yonn épi
bay moun ki pa ka apwésyé’y. I menm kon
si ou jété bagay ki vo vale douvan kochon
épi chyen. Yo kay annék pilé’y anba pat yo
ek yo kay tounen viwé ék modé'w.”

Bondye Ka Bay Bon Bagay Pou Moun Ki

Man
(Louk11 '9-13)

7 Jézi di, “Mandé Bondyé pou sa ou
bizwen épi ou kay twapé’y. Chaché épi ou
kay jwenn. Konyen lapot-la épi Bondyé
kay ouve’y, 8 paski tout sa ki mandé kay
wisivwe, tout sa ki chaché kay jwenn, épi
Bondyé kay ouve lapot-la bay tout sa ki
konyen.

9 “Pyes papa pa kay bay ich 1i an woch 1e
i mandé’y an pen. 10 Eben si ich-la mandé’y
an pwéson, ou kweé ikay bali an sépan? 11Si
ou ki otan méchan konnét bay ich ou bon
bagay, ou sa asiwé Papa’'w Bondyé ki an
syel kay bay pli bon bagay pou moun-an ki
mandé’y-la.

12“Fe bay 1éz0t moun menm sa ou kay vlé
yofeba'w. Sioukafesa,oukafetoutsalwa
Moziz-la épi sé pwofet-la ka di pou fe.

Bayé Etwet-la
(Louk 13:24)

13 “Antwé an baye-a ki étwet-la, paski
baye-a ki ka mennen’'w lanfé-a gwan épi
chimen-an éz¢€, épi an chay moun ka maché
asou chimen sala. 14 Mé baye-a ki ka men-
nen’'w an lavi étonnél-la étwet épi chimen-
an pa ézé, épi byen pé moun ki ka jwenn li.

Yon Pyé Bwa Ek Fwi'y
(Louk 6:43-44)

15 “Sé pou'w véyé ko'w épi sé fo pwofet-
la ki ka vin palé ba ou-a paski yo ka vini
dous kon mouton, mé ofon tje yo, yo menm
kon chyen mawon ki ka vini pou manjé’w.
16 Ou kay konnet yo pa kalité fwi-a yo ka
poté-a. Ou pa sa jwenn wézen asou an pye
pikan ni ou pa sa jwenn fig asou an pyé
kanpéch. 17 An bon pyé fwi kay poté bon
fwi, mé an vyé pyé fwi kay poté vyeé fwi.
18 An bon kalité pyé bwa pa sa poté vyé
kalité fwi épi an vyé kalité pyé bwa pa sa
poté bon kalité fwi. 19 Népot pyé fwi ki pa
ka poté bon fwi, ou ka koupé’y ek jété’y an
difé. 20 Sé menm mannye-a ou kay konnet
sé fo pwofeét-la pa sayo ka fe”

Jou Jijman-an

(Louk 13:25-27)

21 Jézi di, “Sé pa tout moun ki kwiyé
mwen ‘Meét, Mét’ ki kay vini anba kondwit

mwen, mé sé selman sa ki fe sa Papa mwen
ki an syél-la vl€’y fe. 22 Leé jou jijman-an
kay vini, an chay moun kay di mwen, ‘Mét,
Met, pa pouvwa'w nou té di moun kon-
misyon’'w, pa pouvwa’w nou té tiwé vye
lespwi épi pa pouvwa’'w nou té fe an chay
miwak,” 23 mé mwen kay di yo, ‘Mwen pa
té janmen konneét ou! Soti douvan mwen,
débann méchan!’

Dé Diféwan Kalité Fondasyon
(Louk 6:47-49)

24 “Fben mwen ka di'w, népodt moun Ki
tann sé pawol sala mwen ka di la-a épi i
obéyi’y, i menm kon an nonm lespwi ki fe
kay li asou kaye. 25 Epi lapli tonbé, lawivye
gwo, épi van-an vanté asou kay-la, mé kay-
la pa tonbé paski i té fét asou kaye. 26 Epi
népot moun ki tann sé pawol-la mwen ka
di-a épi i pa obéyi’y, i menm kon an nonm
kouyon Ki fé kay li asou sab. 27 Epi lapli
tonbé, lawivye gwo, épi van-an vanté asou
kay-la, épi kay-la tonbé épi an gwo dézod!”

Jézi Palé Ek Pouvwa
28 Le Jézi fin di sé moun-an tout sé bagay
sala, yo tout té sipwi pou yo té wé mannye
ité ka enstwi. 291 té ka enstwi kon moun ki
ni dwa pou di moun ki sa pou yo fé, mé pa
kon sé titja lwa sé Jwif-la.

8

Jézi Djéwi An Nonm Ki Malad An Lapo’y
(Mak 1:40-45; Louk 5:12-16)
11.e Jézi désann moOn-an, an ‘gwan latilyé

moun té ka swiv li. 2La té ni an nonm ki
té malad an lapo y ki vini douvan'y, épi i

ajounou an pyé€’y épiidi, “Met, si ou vlé ou
sa djéwi mwen.”

3]ézi lonjé lanmen’y épi i touché nonm-
lan ek i di, “Wi, mwen vlé djéwi'w,” épi
menm lé-a i té djéwi. 4Jézi di'y, “Gadé!
Pa ay simen sa, mé alé épi kité pweét-la
egzanminé’'w épi ofe sakwifis-la Moziz té di
pou ofé-a pou tout moun sa weé ou djéwi
vweé.”

Jézi Djéwi Sévant Ofisyé Milité Ronm-lan

(Louk 7:1-10)

>LeéJéziwivé an vil Kapeénéyom, an ofisyé

milite Ronm vini mandé’y soukou. 61 di'y,

“Met, sevant mwen kouché lakay épiipa sa
1évé, i ka soufe an chay.”

77ézi di'y, “Eben, annou! Mwen kay alé
djéwi’y.”

8 Mé i di, “Non, Met. Mwen pa Vo
pou'w antwé andidan kay mwen. Annek
di pawol-la, épi sevant mwen kay djéwi.” 91
di Jézi, “Mwen menm tou ni nonm anho
mwen épi mwen ni nonm ki anba mwen,
épi mwen ka di sala, ‘Alé; épi i ka alé, épi
mwen ka di 10t-la, ‘Vini,” épi 1 ni pou vini,
épi mwen ka di sevant ki lakay mwen, ‘Fe
sa,’ épiinipou fe’y.”

10 Le Jézi tann sa, i té sipwi an chay épi
i di sé moun-an ki té ka swiv li-a, “Mwen
ka di zot pou vwé, anpami tout sé Jwif-
la ki Izwayeél-la, mwen pa janmen jwenn
pyésonn ki ni lafwa kon nonm sala ki pa
Jwif-la! 11 Mwen ka asiwé’'w, le le-a kay
vini pou Bondyé kondwi sé moun li-an, an
chay moun ki pa Jwif kay soti toupatou an
late-a épi yo kay asid épi Abrahanm, Ayzak
épi Jakob pou yo manjé an gwan festen
Bondyé-a. 12 Mé 1é sé Jwif-la ki pa anba
kondwit Bondyé kay vini, Bondyé kay jété
yo déwo0 an nwese, épi sa kay fe yo lapenn
an chay, épi yo kay pléwé épi yo kay kwatjé
dan yo.”

137ézi di ofisyé-a, “Paski ou kweé mwen sa
djéwi seévant ou-a si mwen annek di pawol-
la, alé épi mwen kay f&'y ba’'w.” Epi sévant-
lan té djéwi menm lé Jézi di sa-a.

Jézi Djéwi An Chay Moun
(Mak 1:29-34; Louk 4:38-41)

141.e Jézi antwé lakay Pita, i jwenn belme
Pita kouché malad épi an lafyev. 15 Jézi
touché lanmen’y, épi menm le-a lafyev-la
kité’y, épi madanm-lan 1éveé épi i koumanseé
pwépaweé manjé ba li.

16 Le soley kouché, yo mennen an chay
moun ki té ni vyé léspwi bay Jézi, épi i
konmandé sé vyé lespwi-a pou soti andidan
yo. Epiidjéwi tout moun Ki té malad. 171 fé
sa pou sa pwofet Izaya té di-a té vin fet vwe,
ité di, “I menm tiwé nou anba tout maladi
nou épiipoté yo alé”

Moun Ki Vlé Swiv Jézi
(Louk 9:57-62)

18 L.e Jézi we tout sé moun sala oliwon'y,
i di sé disip li-a, “Annou alé 16t bo Lanme
Galili-a.” 19 Amenm lé-a an titja lwa sé Jwif-
la vini douvan Jézi épiidi, “Met, mwen kay
alé épi'w népot koté ou kay alé.”

207ézi di’y, “Zannimo mawon ni koté pou
yo westé, épi jibyé ki ka volé an 1ézé-a ni
nich, mé Gason LézOm-lan pa menm ni on
koté pou’y kouché épi pozé tétli.”

21 An 1ot disip Jézi di, “Mét, mwen kay
swiv ou, mé kité mwen alé ay téwé papa
mwen avan.”

22Meé Jézidi'y, “Swiv mwen épi kité sé mo-
atéwé mo yo.”

Jézi Palé Bay Lanmeé-a Epi Van-an
(Mak 4:35-41; Louk 8:22-25)
23]ézi épi sé disip li-a pati abo an kannot,
24 épi san yo té ka espéyé, an mové tan
1évé paditan yo té asou lanme-a, épi lanm
koumansé kouvé kannot-la. Paditan tout
sa té ka fet, Jézi menm té ka domi. 25 Lé sé
disip-la we sa, yo 1évé Jézi épi yo di'y, “Met,
sové nou! Nou ka néyé!”
26]ézi diyo, “Pouki poulafwa zot feb otan
pouzotpekonsa?” Jéziléveé épiikonmandé
van-an épi lanme-a, épi menm le-a mové
tan-an doubout.
27 Le sé disip-la we sa, yo té sipwi an
chay! Yo di, “Ki kalité nonm misyé yé? Jis
lanme-a épi van-an obéyi’y!”

Jézi Djéwi Dé Nonm Ki Té Ni Vyé Lespwi
(Mak 5:1-20; Louk 8:26-39)

28 1@ Jézi wivé 1ot bo Lanme Galili-a, bo
vil Gadara-a, i jwenn dé nonm ki té ka
westé adan sé twou kaye-a koté sé jan vil-
la té ka téwé sé moun mo-a. Sé nonm-
lan té ni vyé léspwi andidan yo épi yo té
télman danjéwé, tout moun té pe pasé asou
chimen sala. 29 Kon yo we Jézi, yo kwiyé
byen {0, “Ou, Gason Bondyé, ki sa ou vin
chaché deéye nou? Es ou vini pou ban nou
pinisyon avan jou jijjman-an wivé?”

30 Adan on distans té ni tibwen kochon
ka manjé. 31 Kon sa sé vyé lespwi-a plédé épi
Jézi, “Si ou kay tiwé nou andidan dé nonm

sala, kité nou antwé andidan sé kochon-
an.”

32 Jézi di yo, “Alé!” FEpi sé vyé léspwi-a
antwé andidan sé kochon-an, épi tout sé

kochon-an kouwi désann adan an kaskou
épi yo tonbé an lanme-a épi yo tout néyé.

33Le sé nonm-lan ki té ka otjipé kochon-
an we sa, yo mété kouwi an vil-la épi yo di
tout moun sa ki wivé dé nonm-lan ki té ni
vyé lespwi andidan yo-a. 34 Kon sa tout sé
jan vil-la alé déye Jézi épi yo plédeé épi’y pou
kité plas-la.

9

Jézi Djéwi On Nonm Enfim
(Mak 2:1-12; Louk 5:17-26)

17ézi antwé andidan kannot-la épi i viwé
Kapénéyom, vil-la koté 1 té ka westé-a.
2Déotwa nonm mennen an nonm ki enfim
anlé an hanmak bay Jézi pou’y djéwi’y. Lé
Jézi we otan lafwa yo té ni, i di nonm-lan,
“Pwan tje, gason mwen! Mwen pawdon-
nen péché’'w.”

3Le adan sé titja lwa sé Jwif-la tann sa, yo
koumansé di bay yonn a lot, “Nonm sala ka
ensilté Bondyé!”

4 Mé Jézi té konnet lidé yo épi i di, “Pouki
zot ka katjilé mové bagay kon sa? 5 Kiles ki
pli ézé pou di, ‘Mwen pawdonnen péché'w,’
ében ‘Lévé maché?” 6 Fben, mwen kay
moutwé zot mwen Gason LézOm-lan ni pou-
vwa asou laté-a pou pawdonnen péché.”

Evék i di nonm-lan, “Lévé, pwan hanmak
ou épi alé lakay ou!”

7 Epi nonm-lan 1évé épi i alé lakay li. 8 Lé
sé moun-an ki té la-a we sa, yo té sipwi an
chay épi yo glowifyé Bondyé.

Jézi Kwiyé Mafyou Pou Swiv Li
(Louk 5:27-32)

9 Le Jézi kité koté i té yé-a, i wé an nonm
yo té ka kwiyé Mafyou ki té asid adan an
ti ofis ka anmasé taks. Jézi di'y, “Vin swiv
mwen,” épi menm le-a Mafyou 1évé épi i
swiv li.

10paditan Jézi té ka manjé lakay Mafyou,
an chay moun ki té ka fe menm twavay
ek Mafyou épi 1éz0t moun ki té ni vyé
Wepitasyon té vin manjé épi Jézi ek sé disip-
la. 11 Déotwa Fawizyen we sa épi yo mandé
sé disip Jézi-a, “Pouki met zot ka manjé ek
kalité sé moun sala?”

12 1.e Jézi tann sa, i di, “Moun ki an
santé pa bizwen dokté, mé moun ki malad
bizwen an dokte. 13 Alé gadé sa ki ékwi

an lévanjil-la 1é Bondyé di, ‘Sé bonté mwen
vlé zot fe, pa sakwifis zannimo.” Mwen pa
vini an late-a pou moun ki dwét, mé pou sé
péche-a”

Disip Jan Batis Kweésyonnen Jézi
(Mak 2:18-22; Louk 5:33-39)

14 Sé disip Jan Batis-la vini deye Jézi
épi yo mand€’y, “Ki mannye nou €pi sé
Fawizyen-an ka wésté san manjé seten jou
pou moutweé nou ka adowé Bondyé, mé sé
disip ou-a pa janmen fe’y?”

15 Jézi wéponn yo eépi i di, “Es ou kwe
se kanmawad misyé-a ki ka maye-a ka an
lapenn tout tan i la épi yo? Mé non! Jou-
a kay vini le moun kay pwan misyé-a ki ka
mayé-a anpami yo, sé lé sala yo kay westé
san manjé paski yo kay an lapenn.”

Mannyé Néf Epi Vyé Mannyé Pa Ka
Maché Ansanm
(Mak 2:18-22; 5:33-39)

16 Jézi di yo an pawabol anko, i di,
“Pyesonn pa ka pyésté an vyé had épi an
pyés nef. Paski lé ou mété an pyes nef anle
an vyé had épi ou lavé had sala, pyes nef-
la kay étwési épi 1 kay déchiwé had-la, épi la
kay ni an pli gwo twou pasé i té ni.

17“Ni ou pa ka pwan diven ou fin fé épi
mété’y adan an vyé boutey. Si ou fé sa,
diven-an kay pété vyé boutey-la, épi tout
diven-an kay koulé ate, épi ou kay ped ni
boutéy-lanidiven-an. Mé sioumété’y adan
an boutéy ki nef menm kon diven-an, ni
boutéy-la ni diven-an kay pwézéve.”

Jézi Djéwi An Ti Fi Epi An Madanm Ki
Touché Had Li
(Mak 5:21-43; Louk 8:40-56)

18 paditan Jézi té ka diyo sa, an ofisyé Jwif
vini épi i ajounou douvan’y. Idi, “Met, ti fi
mwen-an mo atjwelman-an la. Vini pou'w
sa mété lanmen’w anle’y, épiikay viwé viv
anko.” 19 Kon sa Jézi épi sé disip li-a 1évé épi
yo pati épi nonm-lan.

20 Menm lé-a an madanm ki té ka ped
san pou douz lanné vini pa deye Jézi épi i
touché bouthadli. 21Madanm-lan té dibay
ko’y, “Si mwen té kay sa touché bout had li
selman, mwen té kay djéwi.”

227ézi tounen épiiwe madanm-lan. Idi’y,
“Pwan tjé, ich mwen! Lafwa'w ja djéwi'w!”
Fpi madanm-lan djéwi menm lé-a.

23 Le Jézi mouté lakay ofisyé Jwif-la, i we
sé mizisyen-an ki vini pou létéman-an épi
tout sé moun-an la ka fe dézod. 241di, “Tout
moun, alé déwo paski ti manmay-la pa mo,
domiika domi!” Lé idiyo sa, yo koumansé
pwan’y sevi widitjil. 25 Apwé yo mété tout
sé moun-an dewo, Jézi antwé an chanm-lan
koté ti fi-a té yé-a épi i tjenbé lanmen’y, épi
ti fi-a 1évé. 26 Epi nouvel-la simen toupatou
an plas-la.

Jézi Djéwi Dé Nonm Avég

27 Kon Jézi té ka kité plas-la koté i té yé-
a, dé nonm avég swiv li épi yo koumansé
hélé. Yo di, “Jézi, désandan Wa David, ni
konpasyon asou nou!”

28 Le Jézi antwé an kay-la, yo vini deye’y.
Jézi di yo, “Es zot kwé mwen sa djéwi zot?”

Yo di, “Wi, Mét”

29 Le sala Jézi touché zyé yo épi i di, “Sa
zotkwe-amwen kay fe’y bay zot vwweé,” 30 épi
menm lé-a yo vin we kle. Jézi veti yo byen
sewyé, i di, “Pa alé di pyesonn sa.” 31 Mé yo
alé épi yo simen sa toupatou an plas-la.

Jézi Djéwi An Moumou

32 Paditan dé nonm-lan ki té aveg-la té
ka alé, déotwa moun mennen an nonm
ki té moumou pa an vyé lespwi bay Jézi.
33 Menm kon Jézi tiwé vyé lespwi-a, nonm-
lan koumansé palé. Tout moun té sipwi épi
yo di, “Nou p’0ko janmen we anyen fét kon
sa an [zwayel!”

34 Mé sé Fawizyen-an di, “Chef sé vyé
lespwi-a ki ka ba li pouvwa pou tiwé vyé
lespwi.”

Jézi Ni Konpasyon Asou Sé Moun-an

35 Jézi pasé an tout sé vil-la épi an sé ti
vilaj-la ki an Galili-a. I té ka enstwi an
sé légliz sé Jwif-la épi i té ka pwéché Bon
Nouveél-la bay sé moun-an konséné man-
nye Bondyeé ka kondwi, épi i djéwi moun
ki té ni tout sot kalité maladi. 36 Le Jézi
we tout sé moun sala, tjé’y fe’'y mal pou yo
paski yo té an twaka épi yo pa té ni pyésonn
pou édé yo. Yo té menm kon mouton ki
pa ni gadyenn. 371 di sé disip li-a, “Sé

moun sala menm kon gwenn ki ja pawé
pou anmasé, mé la ni byen pé twavaye
pou sa anmasé sé gwenn sala. 38 Pwédyé
bay Bondyé, met jaden-an, pou’y sa voyé
twavaye pou anmasé sé gwenn sala.”

10

Non Sé Zapot Jézi-a
(Mak 3:13-19; Louk 6:12-16)
17Jézi kwiyé douz disip li-a ansanm épi i
ba yo pouvwa pou tiwé vyé lespwi épi pou
djéwi tout kalité maladi.
2 Mi sé non sé douz zapoOt-la: Pweémyé-
a sé Simon yo té ka kwiyé Pita, épi fwe’y
Androu. La té ni Jémz épi fwe’y Jan, dé
gason Zébedi-a. 3 La té ni Filip épi Ba-
tolonmi, Tonmas épi Mafyou, nonm-lan ki
té ka anmasé taks-la. La té ni Jémz, gason
Alfiy0s-la, épi Tadiyos. 4 La té ni Simon, an
manm an patizan Zelot-la, épi la té ni Jida
Iskariyot ki té kay twayi Jézi.

Jézi Enstwi Douz Disip Li-a
(Mak 6:7-13; Louk 9:1-6)

5 Jézi voyé sé douz nonm sala alé, mé
avan yo alé i konmandé yo, “Pa alé adan
pyés sé vil sé moun-an ki pa Jwif-la ni an
sé vil Sanmariya-a, ¢ mé alé pito anpami sé
jan Izwayeél-la ki ja kité Bondyé-a, ki menm
kon mouton ki péd met yo. 7 Ay pwéché ba
yo épi di yo, ‘Bondyé ka vini touswit pou
kondwi.””

8 Jézi di yo, “Djéwi moun ki malad,
Wwesisité moun mo, djéwi moun ki ni maladi
lapo, épitiwé vyé lespwi andidan moun. Ou
ja wisivwe pouvwa sala pou anyen, kon sa
alé fé sé bagay sala bay moun san péyiman.
9Le ou ka alé, pa alé épi pyes lajan an poch
ou. 10Pa mennen on sak ki ni manjé pou'w
manjé, ni 1ot chimiz ében soulyé, ében on
baton, paski sé moun-an ou kay alé édé-a
sipozé ba’'w tout sa ou bizwen.

11 “Leé ou wivé adan on vil ében on vi-
laj, gadé pou an bon moun ki kay kontan
pou’'w sa weste lakay li, épi westeé épi'y pou
jis1é ou pawé pou alé. 12Lée ou antwé adan
an kay, di, ‘Bennédiksyon Bondyé anle jan
kay sala.” 13 Si sé moun-an ki an kay-la
kontan pou'w sa westé andidan kay sala,
bennédiksyon-an kay weésté an kay-la. Mé si

yo pa vlé’'w westé an kay-la, bennédiksyon-
an kay witounen épi’'w. 14 Si moun adan on
kay ében adan on vil pa vlé wisivwé’'w, ni
kouté sa ou ni pou di yo, soukwé lapousye
pyé'w épi alé, pou moutwé yo ja péche
paski yo wifizé kouté’'w. 15 Epi mwen ka
asiwé’w, jou jijman-an Bondyé kay pini sé
moun sala pli mové pasé sé moun Sodonm
épi Gomora-a.”

Jézi Di Sé Disip-la Moun Kay Pésikité Yo
(Mak 13:9-13; Louk 21:12-17)

16 Jézi di sé disip li-a, “Kouté, mwen ka
voyé’'w menm kon mouton anpami chyen
mawon. Ou sipozé malis menm kon an
seépan, épi dous kon an toutwel. 17 Mé
pwan pokosyon! La kay ni nonm ki kay
awété’'w épi yo kay mennen’w lodyans épi
yo kay bat ou ek fwet an sé 1égliz sé Jwif-la.
18 Pou lapéti mwen moun kay tjenbé'w épi
kay mennen’'w lodyans douvan gouveéne
épi wa, épi sa kay ba’'w an chans pou di
yo épi nasyon yo Bon Nouveél-la. 19 Lé yo
mennen’w lodyans, pa katjilé ki sa pou'w
di, ni ki mannyé pou'w di'y, mé 1é 1é-a wive,
Bondyé kay di'w ki sa pou di, 20 paski sé
pawol-la ou kay palé-a sé pa sa ou, mé sé
Lespwi Bondyé ki kay ba’'w pawol-la pou
palé-a.

21 “Fwe kay twayi fwe yo épi fé yo kon-
danné yo pou lanmo. Papa kay fe ich yo
menm bagay-la, épi ich kay tounen kont
manman épi papa, épi fé yo kondanné yo
pou lanmo. 22 Tout moun kay hayi'w pou
lapéti mwen, mé Bondyé kay sové tout
moun ki tjenbé fo pou jis an bout-la. 23 Le
yo pesikité’'w adan an vil, kouwi adan an
lot. Mwen ka asiwé’w, ou pa kay ni tan pasé
adan tout vil ki an péyi Izwayel avan Gason
LézOm-lan vini.

24“An titja pli enpoOtan pasé moun-anika
enstwi-a, épi mét-la pli enpotan pasé sévant
li. 25 Moun-an titja-a ka enstwi-a sipozé
vini menm kon titja’y, épi sévant-lan sipozé
vini menm kon met li. Si yo ka kwiyé
mwen ki mét kay-la vyé non kon Belzibob,
yo kay kwiyé zot, sé jan kay-la, pli mové
non pase sa.

Pa Pé Moun Mé Pé Bondyé
(Louk 12:2-7)

26 “Ou pa ni pou pé lelmi'w, paski tan-an
ka vini le tout bagay moun té fe an sigwé
kay pawet akle pou tout moun we’y. 27 Sa
mwen ka di'w an sigwé, sé pou'w wepété’y
an piblik, épi sa mwen ja di'w an séwan, sé
pou'w mouté asou tet kay-la épi hélé’y fo.
28 Pa pé sé moun-an ki sa tjwé ko-a mé ki
pa sa tjwé lam-lan. Pé Bondyé pito ki sa
détwi nilam-lan épi ko-a an lanfe. 29Es dé ti
jibyé pa ka vann pou dé sou? Epi pa menm
yonn an sé ti jibyé sala ki ka tonbé até si
Papa’'w Bondyé pa vlé sa fet. 30 Mé Bondyé
jis konnet konmen bwanch chivé ki an tét
ou. 31 Kon sa pa pe! Ou ni pli vale pasé an
chay jibyé!

Akseépté Eben Widjékté Jézi
(Louk 12:8-9)

32 “Si an moun di an piblik i sé disip
mwen, mwen kay di menm bagay-la ba li
douvan Papa mwen ki an syel. 33 Mé si an
moun widjekté mwen an piblik, mwen kay
widjéekté’y menm mannyé-a douvan Papa
mwen ki an syel.

Jézi Ka Annékoz Divizyon Anpami Lézom
(Louk 12:51-53; 14:26-27)

34 “Pa kwe mwen vini pou mennen lapé
an laté-a. Non, mwen pa vini pou mennen
lapé, mé mwen vini pou mennen divizyon.
35 Mwen vini pou fé gason tounen kont
papa yo, fi tounen kont manman yo, épi
belfi tounen kont belme yo. 36 Sé jan kay an
nonm ki kay pli mové lelmi’y.

37 “Népot moun ki enmen papa’y ében
manman’y plis pasé mwen pa vo pou sé
disip mwen, épi népot moun ki enmen fi'y
ében gason’y plis pasé mwen pa vo pou sé
disip mwen. 38 Moun-an ki pa pwan kwa’y
ek swiv mwen-an pa vo pou disip mwen.
39 Népot moun ki vlé sové lavi'y kay pedi
lavi étonnel, mé népot moun ki pédi lavi'y
pou lapéti mwen kay jwenn lavi étonnel.

Péyiman
(Mak 9:41)

40 “Népot moun ki wisivwe'w wisivwe
mwen, épi népot moun ki wisivwe mwen
wisivwe Bondyé ki voyé mwen. 41 Népot
moun ki wisivwé an pwofét paski i sé
an pwofet kay jwenn menm péyiman épi

pwoféet-la. Epi népot moun ki wisivwe an
nonm ki dwet paski nonm sala dwet kay
jwenn menm péyiman épi nonm dweét-la.
42 Mwen ka asiwé’w, menm sé an pot dlo
fwet an moun bay yonn an sé pli piti disip
mwen-an paskiisé disip mwen, moun sala
kay jwenn péyiman’y pou sa.”

11

Sé Disip Jan Batis-la Kwésyonnen J€ézi
(Louk 7:18-35)

1Le Jézi fin bay douz disip li-a sé lison
sala, i kité koté i té yé-a épi i alé enstwi épi
pwéché adan sé vil-la ki té an Galili-a.

2 Paditan Jan Batis té an pwizon, i tann
tout sé bagay-la Jézi Kwi té ka fé-a épiivoyé
dé disipli alé 3mandé Jézi, “Es ou sé Mesaya-
a Bondyé té pwonmet pou voyé-a ében és
nou nipou kontiné gadé pou anlot moun?”

4Jézidiyo, “Alé di Jan Batis ki sa oukawe
épi tann. 5 Moun ki té aveg ka we, sa ki té
enfim ka maché, sa ki té ni maladi lapo ka
djéwi, sa ki té soud ka tann, sa ki té mo ka
Weésisité, épi moun ki maléwé ka tann Bon
Nouveél Bondyé-a ka pwéché ba yo. 6 Pa dé
bon i bon pou moun-an ki pa pédi lafwa’y
an mwen.”

7 Paditan sé disip Jan Batis-la té ka
pati, Jézi koumansé palé épi sé moun-an
konsené Jan Batis, idi yo, “Ki sa ou té ay we
byen lwen an hote? An nonm ki pa sav sa
1vlé, menm kon an bwanch zéb van-an ka
vanté toupatou? 8 Si sé pa sa, ki sa ou té ay
we? An nonm ki té byen abiyé? Non. Si ou
alé pouwe an nonm ki byen abiyé, sé adan
kay an wa ou té kay we nonm sala. 9 Di
mwen ki sa ou té alé we. An pwofet? Wi,
mwen ka di'w, ou weé plis pasé an pwofét.
10 Sété konséné Jan Batis 1évanjil-la té ka
palé le Bondyé teé di,

‘Mwen kay voyé Kkonmisyonné mwen
avan'w
pou pwépawé an chimen ba'w.’
11 Mwen ka asiwé'w, la pa ni pyeésonn
ki ja janmen viv ki pli enpotan pasé Jan
Batis. Mé anpami sé moun-an Bondyé ka
kondwi-a, moun-an ki mwens enpotan ni

plis pwivilaj pasé Jan Batis.® 12 Dépi tan
Jan Batis té ka pwéché pou jis apwézan,
Bon Nouvel-la ka pwéché épi an pil kouway,
paski Bondyé vlé ich li vini viv anba kond-
wit li, épi an chay moun ka kouwi vini
aksépté Bon Nouveél-la. 13 Avan Jan Batis té
vini, sé pwofét-la épi lwa Moziz-la té palé
konsené’y. 14 Si ou ka kwe sa yo ka di-a,
ou kay sav sé Jan Batis yo té ka palé le yo
té di pwofet Ilaydja té kay viwé asou late-
a. 15 Tout sa ki ni zOwey pou yo tann sipozé
kouté!

16 “Ki mannyé mwen kay di moun jodi-
a yé? Yo pa sav ki sa yo vlé, menm kon
manmay ki asid bo chimen-an épi yon kon-
panni ka andjélé bay 1ot konpanni-an,
17‘Nou jwé mizik cho pou'w té dansé,

mé ou pa dansé.
Nou chanté chanté lapenn pou’w té pléwé,
mé ou pa pléwé!’

18 1.¢ Jan Batis vini, i té ka wésté san manjé
souvan épi i pa té ka bwe, épi yo di, ‘Nonm
sala ni an vyé lespwi! 19 Lé mwen Gason
LézOm-lan vini, mwen té ka manjé ek bwe
épi moun, épi yo di, ‘Nonm sala sé an vowas
épi an goge. I sé kanmawad sé péche-a épi
sé moun-an ki ka anmasé taks-la.” Mé 1e ou
we mannye lasajés Bondyé ka twavay an-
didan an moun, ou kay konnet sé Bondyé
ki dwet an tout sa i ka fe.”

Vil Ki Pa Té V1é Kwé An Jézi
(Louk 10:13-15)
20Jézi kondanné sé moun-an adan sé vil-
la koté i té fe pweske tout sé miwak li-a,
paski yo pa tounen hod péché yo. 1di yo,
21 “Ki mizi téwib i kay téwib pou zot jan
Korazin! Ki mizi téwib i kay téwib pou zot
jan Béfsayda! Si tout sé miwak sala mwen
fé anpami zot-1a té fet anpami jan Taya épi
Sidon, yo té kay abiyé épi had sak anle yo
épi yo té kay mété sann asou tet yo dépilon-
tan pou moutwé yo té ja tounen hod péché
yo. 22 Mwen ka asiwé zot, jou jijman-an
Bondyé kay ni pli konpasyon asou jan Taya
épi Sidon pasé asou zot! 23 Epi zOt menm,
jan Kapénéyom, zot vlé 1évé ko zot mouté jis
an syel, mé Bondyé kay mennen'w désann

x

11:11 ..ni plis pwivilaj pasé Jan Batis. Jan Batis sété an pwofet an mannye-a Bondyé té ka kondwi sé moun li-an
an tan lontan. Mé atjwélman Bondyé ka kondwi sé moun li-an adan an mannyeé ki néf. Sé pou wézon sala sé moun-an
Bondyé ka kondwi atjweélman-an ni plis pwivilaj pasé Jan Batis.

an lanfe! Si tout sé miwak-la ki fet anpami
zOt-la té fét adan vil Sodonm, i pa té kay
détwi! Ité kayla poujis atjiwelman! 24Mwen
ka asiwé zot, jou jijman-an Bondyé kay ni

'1)

pli konpasyon asou Sodonm pasé asou zot!

Jézi Di Sé Moun-an Vini Pou’y Soulajé Yo
(Louk 10:21-22)

25 An tan sala Jézi pwédyé, i di, “Papa,
meétlate épisyel, mwen ka wimesyé'w paski
ou ja séwé lavéwité-a hod moun ki entélijan
épi ki ni lasajés, mé ou ja wévélé’y bay ti
manmay ki pa konnét anyen. 26 Wi Papa,
sé kon sa ou té vlé sé bagay sala fet.”

27 Jézi di sé moun-an, “Papa mwen ja
ban mwen tout bagay. Pyesonn pa konnét
Gason-an antiwan Papa-a, épi pyésonn pa
konnet Papa-a antiwan Gason-an ek moun
Gason-an vlé fe konnet Papa-a.

28 “Vin jwenn mwen, zot tout ki las épi
ka poté chay lou, épi mwen kay soulajé’'w.
29 Obéyi sa mwen ka enstwi'w-la, paski
mwen ni pasyans épi mwen dous, épi ou
kay jwenn lapé an tje'w. 30 Sé bagay-la
mwen ka enstwi'w-la ézé pou swiv, épi sa
mwen ka di'w pou fé-a ézé pou fe.”

12

Kweésyon Jou Sabaf-la
(Mak 2:23-28; Louk 6:1-5)

11 pa té ni lontan apwé sa, Jézi épi sé
disip li-a té ka pasé adan an jaden asou
jou sabaf-la. Sé disip-la té fen, kon sa
yo koumansé tjouwi gwenn épi yo té ka
manjé’y. 2Le sé Fawizyen-an we sa, yo di
Jézi, “Es ou pa sav i kont lwa nou pou sé
disip ou-a tjouwi gwenn asou jou sabaf-
la?”

3]ézi di yo, “Es ou p’0ko li an lévanjil-la ki
sa Wa David fe le li épi sé nonm li-an té fen?
41 té antwé an Kay Bondyé-a épi yo manjé
pen-an sé pwet-la té ofé bay Bondyé-a. Sa
té kont lwa-a paski sété sé pwet-la yonn ki
té ni dwa manjé pen sala. 5 Eben, &s ou pa
janmen li an lwa Moziz-la ki mannye sé
pwet-lakika fé sakwifis an Kay Bondyé-asa
twavay asou jou sabaf-la épi yo pa koupab?
6 Eben mwen ka di'w, apwézan la ni an Iwa
isi-a ki pli enpotan pasé lwa Kay Bondyé-a.
7Lévanyjil-la di sé pa sakwifis Bondyé vlé¢, mé

ivlé’w nikonpasyon asoulézot moun. Siou
té sav ki sa sa vlé di, ou pa té kay kondanné
sé moun-an ki pa koupab-la, & paski mwen
Gason Lézom-lan ki mét jou sabaf-la.”

]ezzD]erAnNoanl TéNiAnTiLanmen

Pok
(Mak 3:1-6; Louk 6:6- 11)

9 Jézi kité koté i té yé-a épi i antwé adan
yonn an sé légliz sé Jwif-la. 10La té ni an
nonm ki té ni an lanmen enfim, épi moun
ki té la té vlé akizé Jézi, kon sa yo mandé’y,
“Es ikontlwa nou pou djéwi moun asoujou

sabaf-la?” . _ . ]
117ézi di yo, “Si ou ni an mouton ki tonbé

adan an twou ki fon asou jou sabaf-la, és ou
pa kay tiwé’y an twou sala? 12 An nonm ni
twop pli vale pasé an mouton! Kon sa i pa
kontlwa nou pou fe bon asou jou sabaf-la.”

131 di nonm-lan Ki té ni lanmen enfim-
lan, “Lonjé lanmen’'w.” Nonm-lan lonjé’y

épi lanmen-an vini byen menm kon 10t-la.
14 Mé sé Fawizyen-an pati épi yo fé konplo
pou yo tjweé Jézi.

Jézi Sé Sévant-lan Bondyé Ja Chwazi-a
15Le Jézi sav sa, i kité plas-la koté i té yé-
a, ek an gwan latilyé moun swiv li. I djéwi
tout moun ki té malad anpami yo, 16 épi i
konmandé yo pou pa di ki mouniyé. 171di
sa pou fe sa Bondyé té di pa pwofet [zaya-a
vin fet vwé, i té di,
18 “Mi sevant-lan mwen ja chwazi-a.
Mwen enmen’y an pil, épi i ka fé tout
samwen vlé’y fe.
Mwen kay voyé pouvwa Léspwi mwen
asou'y,
épi 1 kay di tout moun ki sa mwen vlé
yo fe.
191 pa kay chikannen ni fé dézod,
ni ou pa kay tann bouch li bo lawi.
201 pa kay maltwété moun ki feb,
épiikay édé sa ki dékouwajé.
I kay fé sa jis tan tout nasyon obéyi lwa
Bondyé
21épi yo mété lafwa yo an 1i.”

Sé Fawizyen-an Akizé Jézi
(Mak 3:20-30; Louk 11:14-23)
22 Déotwa moun mennen an nonm bay
Jézi ki té aveg ek i pa té sa palé paski
1 té ni an vyé léspwi andidan’y, épi Jézi

djéwi nonm-lan, épi i vin we kle épi i té sa
palé. 23Lé tout sé moun-an we sa, yo té si
telman sipwi yo di, “Es ou kwe Jézi sé wa-
a Bondyé té pwonmet pou voyé-a, désandan
Wa David-la?”

24 1,¢ sé Fawizyen-an tann sa, yo di, “Sé
Belzibob, chéf sé vyé léspwi-a, ki ka ba li
pouvwa pou tiwé vyé lespwi.”

25 Mé Jézi sav sa yo té ka katjilé-a épi i
di yo, “Népot péyi ki divizé kont ko’y ek sé
moun-an ka goumen évek yonn a 10t, péyi
sala kay kwazé. Népot vil ében fanmi ki
divizé kont ko'y pa kay westé pou lontan.
26 Menm mannye-a, si sa ou ka di-a vwé ek
sé Satan ki ka ban mwen pouvwa pou tiwé
vyé lespwi, sa vlé di Satan divizé kont ko'y.
Ki mannyée wéyom-lan i ka kondwi-a kay sa
doubout? 27 Si sé Belzibob ki ka ban mwen
pouvwa-a poutiweé vyélespwi, ében sa vlé di
sé Belzibob ki ka bay sé disip ou-a pouvwa-
a pou fé’y tou. Kon sa sé disip ou-a menm
ka moutwé sa ou di-a pa vwé. 28 Mé si sé
Lespwi Bondyé ki ka ban mwen pouvwa-a
pou tiwé vyé léspwi, sa ka moutwé Bondyé
ja ka kondwi anpami zot.

29 “Pyesonn pa sa antwé andidan kay an
nonm Kki fo épi volé bagay li si i pa maweé
nonm sala avan. Le i fin mawé’y, i kay sa
volé tout sa nonm-lan ni andidan kay li.

30 “Moun-an ki pa pou mwen-an kont
mwen, épi moun-an ki pa ka édé mwen
sanblé-a ka simen. 31 Sé pou sa mwen ka
di’'w, Bondyé kay pawdonnen népot péché
an moun fé ében népot vyé pawol i di, mé
si an moun ensilté Lespwi Bondyé, Bondyé
pa kay pawdonnen péché sala. 32 Népot
moun ki di an bagay kont Gason LézOm-lan,
Bondyé kay pawdonnen’y, mé népot moun
ki di pyes mové bagay kont Léspwi Bondye
pa kay jwenn pawdonnasyon, ni apweézan
ni an tan ki pou vini.

Yon Pyé Bwa Epi Fwitaj Li
(Louk 6:43-45)
33“An bon pyé bwa kay poté bon fwitaj,
mé an vyé pyé bwa kay poté vyé fwitaj.
Kon sa ou kay konnet an pyé bwa pa fwitaj
li. 34Débann sepan kon zot yé! Ki mannye ou
ka fé palé bon bagay le tje'w mové? Bouch-
la ka palé bagay ki ka soti an tjé-a. 35 An
bon nonm kay palé sé bon bagay-la i ni

andidan’y-lan, mé an mové nonm kay palé
sé mové bagay-la i ni andidan’y-lan.
36“Mwen ka asiwé’w, asou jou jijjman-an

ou kay ni pou bay kont pou tout pawol ou
patésipozé di. 37 Bondyé kay sevi sé pawol-
la ou di-a pou jijé si ou inosan ében si ou
koupab.”

Jézi Wifizé Fe An Miwak

(Mak 8:11-12; Louk 11:29-32)

38 Adan sé titja lwa sé Jwif-la épi sé
Fawizyen-an di Jézi, “Titja, fe an miwak
pounou we.”

39]ézi wéponn yo, “Mé zot jan jodi méchan,
wi! Apwé zot tounen kont Bondyé, zot ka
mandé pou an miwak anko! Zot pa kay
we pyes lot miwak pasé sa ki té fet an tan
Jonna-a. 40 Menm mannye Jonna té westé
andidan bouden gwo pwéson-an pou twa
jou épi twa swe, sé menm mannye-a Gason
Lézom-lan kay westé anba te-a pou twa jou
épi twa swe. 41 Asou jou jijjman-an moun
péyi Ninive kay doubout ek akizé zot, paski
le yo té tann Jonna pweéché, yo koute’y ék
yo tout té tounen hod péché yo. Mwen ka
di’'w, isi-a ni yonn ki pli enpotan pasé Jonna.
42 Asou jou jijman-an wenn péyi Chiba kay
doubout ék akizé zot, paski i kité péyi'y épi
i aléjis an péyi Wa Solomonn pou’y té tann
lasajes li. Mwen ka di'w, isi-a ni yonn ki pli
enpotan pasé Solomonn!

Vyé Léspwi-a Ka Viwé
(Louk 11:24-26)

43 “Lé an vyé leéspwi soti andidan an
moun, i ka pasé koté ki pa ni dlo, i ka
gadé pou an plas pou’y sa westé. Mé le i
pa jwenn pyes, 441 ka di bay ko’y, ‘Mwen
kay viwé menm koté mwen soti-a! Leé i
wivé, i jwenn plas-la byen balyé épi byen
wanjé, mé i té vid toujou. 45 Vyé lespwi-a ka
mennen set 1ézot 1éspwi ki pli moveé pasé’y
épi yo ka vin westé la. Le sa fet, denyé bout
moun sala pli mové pasé an koumansman-
an. Sé sa ki kay wivé sé mové moun-an ki
ka viv atjwelman-an.”

Fanmi Jézi
(Mak 3:31-35; Louk 8:18-21)
46 Paditan Jézi té ka palé bay sé moun-
an, manman’y épi fwe’y wivé. Yo doubout
déwo-a épi yo mandé pou palé bay Jézi. [

47 Kon sa an moun di Jézi, “Manman’w épi
fwe’'w doubout déwo-a. Yo v1é palé ba'w.”]

48 Jézi wéponn, i di, “Kilés ki manman
mwen? Kilés ki fwé mwen?” 49 Evék Jézi
lonjélanmen’y asou sé disip li-a épiidi, “Mi
fwe mwen épi manman mwen! 50 Népot
moun ki obéyi Papa mwen ki an syel, sé
li ki fwé mwen, sésé mwen épi manman

mwen.”
13

Pawabol Nonm-lan Ki Té Ka Simen Sé
Gwenn-an
(Mak 4:1-9; Louk 8:4-8)
1Menm jou sala Jézi kité kay-la koté i té
yé-a épi 1 ay asid bo Lanme Galili-a. 2 Mé
la té ni télman moun ki té fé won’y i antwé
adan an kannot épi i asid, épi sé€ moun-an
doubout asou te-a. 31di yo an chay bagay
an pawabol. I di yo kon sa, “La té ni an
nonm ki té ay planté gwenn an jaden’y.
4Kon i ka simen sé gwenn-an, adan tonbé
an chimen-an, épi jibyé vini épi yo manjé
sé gwenn-an. > Adan gwenn tonbé asou
kaye koté ki pa té ni dje te épi yo 1évé vit
paski te-a pa té fon. 6 Le soley-la chofé
asou sé plan sala, i fennen yo épi yo mo
paski wasin yo pa té fon an te. 7 Adan
gwenn tonbé anpami pikan épi sé pikan-
an kouve sé plan-an épi toufé yo. 8 An 1ot
konpanni gwenn anko tonbé adan bon te
épi yo pwodwi an chay gwenn. I té ni sa
ki poté yon san (100) gwenn, adan té ni
swasant (60), adan té ni twant (30) gwenn.”
9Le Jézi fini, i di yo, “Tout sa ki ni zowey
pou yo tann sipoze kouté!”

Jézi Espliké Sé Pawabol-la
(Mak 4:10-12; Louk 8:9-10)

10 Sé disip Jézi-a vini koté’y épi yo
mandé’y, “Pouki ou ka palé bay sé moun-
an an pawabol?”

11Twéponn yo, “Bondyé ja fé’w konnet sé
sigwé-a i yonn té konnet-la konsené man-
nyeikakondwi, méipa bay sé 1ézot moun-
an lakonpwann sala. 12 Kon sa moun-an ki
ni lakonpwann-an, Bondyé kay ba li anko,
épi 1 kay ni'y alabondans. Mé moun-an ki
pa ni-an, Bondyé kay pwan jis tizing-lan i
ni-an. 13 Sé pou wézon sala mwen ka sévi
pawabol le mwen ka palé ba yo, paski yo

ka gadé sa mwen ka fe-a, mé yo pa ka we.
Yo ka tann sa mwen ka di-a, mé yo pa ka
konpwann paski yo ka féemé lidé yo. 14 Sé
pou sa, pawol pwofet Izaya té di konsené
yo-a vin fet vwé, i té di,
‘Sé moun sala kay tann ek zowéy yo, mé yo
pa kay janmen konpwann,
épi yo kay gadé ek zyé yo, mé yo pa kay
janmen we,
15paski yo ja femé lidé yo,
épi yo ja bouché zowey yo,
épi yo ja femé zyé yo.
Siyo pa té fé sa, zyé yo té kay we,
zOwey yo té kay tann,
lidé yo té kay konpwann,
épi yo té kay vini jwenn mwen,
épi mwen té kay pawdonnen yo.’

16 “Mé pou ou menm, i bon paski zyé'w
ka we épi zowey ou ka tann. 17 Mwen ka
asiwé’w, an chay pwofét épi moun ki dwet
té avoudwé we sa ou ka we-a, mé yo pa
we’y. Yo té avoudwé tann sa ou ka tann-an
mé yo pa tann li.

Jézi Espliké Pawabol Nonm-lan Ki Té Ka

Simen Sé Gwenn-an
(Mak 4:13-20; Louk 8:11-15)

18 “Kouté pou konpwann sa pawabol
nonm-lan ki té ka simen sé gwenn-an vlé
di, 19 Chimen-an koté adan sé gwenn-an
tonbé-a sé menm kon tjé an moun ki tann
konmisyon-an konséné mannyé Bondyé
kay kondwi sé moun li-an, épi i pa kon-
pwann li. Satan vini tiwé konmisyon Bon
Nouvel-la ki té simen an tje’y-la. 20 Sé
gwenn-an ki té tonbé asou kaye-a ki pa té
ni djé té-a sé menm kon moun ki jwenn
konmisyon-an épi yo té kontan le yo jwenn
li, 21 mé konmisyon-an pa té désann fon
andidan tje yo, épi yo pa tjenbé€’y pou lon-
tan. Kon sa lé pesikasyon ében twaka 1évé
poulapéti konmisyon-an,la menm yo viwé
an péché yo. 22 Sé gwenn-an ki tonbé
anpami pikan-an sé menm kon moun ki
tann konmisyon-an, mé yo té twakasé lidé
yo pou sa yo té bizwen, épi yo té kontan
wiches twop. Sa toufé konmisyon-an, épi
i pa fé anyen ba yo. 23 Sé gwenn-an ki
tonbé an bon te-a sé menm kon moun ki
tann konmisyon-an épi yo konpwann li.
Yo vini menm kon plan ki pwodwi byen.

Adan pwodwi yon san (100) gwenn, adan
pwodwi swasant (60), épi an 10t konpanni
pwodwi twant (30).”

Pawabol Vyé Zéb-la
24 Jézi di sé moun-an an 1ot pawabol
anko. Idiyo kon sa, “Mannye Bondyé ka

kondwisé moun li-an sé menm kon sa ki fét
le an nonm planté bon gwenn an jaden'y,

25 mé paditan tout moun té ka domi, an
lelmi pasé épi 1 planté vyé gwenn anpami
bon gwenn-an épi i alé. 26 e bon plan-an
koumansé 1évé épi yo pwodwi, vyé zeb-la
1évé tou.

27“S¢é seévant nonm-lan alé di'y, ‘Met, s sé
pa té bon gwenn ou té planté an jaden'w?
Ki mannye la ni an vyé zéb ka 1évé?’

28« diyo, ‘Sé an 1élmi ki fe sa.’

“Yo mandé'y, ‘Es ou vlé nou alé waché
vyé zeb-la?’

29 “I di yo, ‘Non, pa fé sa, paski si ou fé
sa, ou pé waché bon plan-an anpami vyé-
a. 30 Kité yo lévé ansanm jis tan mwen
weékolté. Mwen kay fe twavaye mwen
wacheé sé vyé zéb-la épi mawé’y an patjé épi
bwilé’y avan. Apweé sa, yo kay anmaseé bon
gwenn-an épi yo kay mété’y adan an ti kay.’

Pawabol Gwenn Moutad-la
(Mak 4:30-32; Louk 13:18-19)

317ézi di yo an 10t pawabol, i di, “Mannye
Bondyé ka kondwi sé moun li-an sé menm
kon an gwenn moutad an nonm pwan épi
i planté’y an jaden’y. 32 Magwé sé gwenn
sala ki pli piti an tout gwenn, mé sé li ki ka
fé pli gwo pyé bwa adan an jaden, ek jibyé
ka vini fé nich an bwanch 1i.”
Pawabol Lélven-an
(Louk 13:20-21)
33 Jézi di sé moun-an an 1ot pawabol
anko. I di, “Mannye Bondyé ka kondwi

sé moun li-an sé¢ menm kon lélven an
madanm pwan épi i mélé’y épi on dimi sak

fawin fwans pou fe tout lapat-la 1évé.”

Weézon Jézi Sévi PawabOl
(Mak 4:33-34)
34]ézi sevi pawabol 1é i té ka palé bay sé
moun-an, épiipa di yo yon bagay siipa té
sevi an pawabol. 351 palé an pawabol pou
fé sa Bondyé té di pa pwofét-la vin féet vwe.
Pwofet-la té di,

“Mwen kay sévi pawabol 16 mwen ka palé

bay sé moun sala.
Mwen kay di yo bagay pyesonn pa jan-
men konnet dépi tan Bondyé fe late-

”

a.

Jézi Espliké Pawabol Vyé Zéb-la

36 Le Jézi kité tout sé moun-an épiiantwé
andidan kay-la, sé disip-la vin koté’y épi yo
di’y, “Di nou ki sa pawabol vyé zéb-la ki té
an jaden-an vlé di.”

37 Jézi di yo, “Nonm-lan ki simen bon
gwenn-an sé Gason LézOm-lan. 38 Jaden-
an sé laté-a. Sé bon gwenn-an sé moun
Bondyé ka kondwi, épi sé vyé zeb-la sé
moun ki ka sévi Denmou. 39 Epi 1&lmi-an ki
planté vyé gwenn-an an jaden-an sé Den-
mou. Wékot-la sé bout late-a, épi sé moun-
an ki kay wékolté sé gwenn sala sé nanj.

40“Menm mannye yo ka anmasé vyé zeb-
la épi jété’y an difé pou bwilé’y, sé sa ki
kay fet an bout lateé-a. 41 Gason LézOm-lan
kay voyé nanj li pou tiwé tout moun ki ka
annékoz moun fé péché, épi tout1ézot moun
ki ka fé mové bagay anpami sé moun-an
Bondyé ka kondwi-a. 42 Epi sé nanj-lan kay
jété yo an lanfé ki menm kon an fou difé,
koté yo kay pléwé épi kwatjé dan yo. 43 Epi
sé moun Bondyé-a kay kléwé menm kon
soley-la anba kondwit Papa yo. Tout sa ki
ni zowey pou yo tann sipozé kouté!

Pawabol Wichés-la Ki Séwé-a

44 “Mannye Bondyé ka kondwi sé menm
kon 1é an nonm jwenn an jé lajan adan
on tjo te. Le ijwenn jé lajan sala, i viwé
kouve’y, épi i té kontan télman, i alé vann
tout sainiépiiachté té sala.

Pawabol Bél Bijou-a
45 “Anko, mannye Bondyé ka kondwi sé

menm kon l¢ an machann ka chaché bel
bijou, 46 épile ijwenn yonn ki bel an chay, i

alé vann tout sainipou’y sa achté bel bijou
sala.

Pawabol Senn-an . o
47“Anko, mannye Bondyé ka kondwi sé

menm kon lé déotwa péche voyé an senn
an lanmeé-a épi yo tjenbé tout sot kalité
pweéson, 48 épi 1é senn-an té plen, yo hédi'y
até épi yo asid pou sépawé sé pweéson-an.
Sa ki té bon pou manjé, yo mété andidan

panyen, épi sa ki pa té bon pou manjé, yo

jété’y. 499Sé kon saikay yéle tan-an kay fini.

Sé nanj Bondyé-a kay vini tiwé sé mové

moun-an anpami sé sa ki bon-an, 50 épi yo

kay jété yo an lanfe ki menm kon an fou

difé, koté yo kay pléwé épi kwatjé dan yo.”
Dé Diféwan Kalité Lavéwité

51 Jézi mandé sé disip li-a, “Es zot kon-
pwann sé pawabol-la mwen di la-a?”

Yo wéponn, “W1i.”

52 Kon sa i di yo, “Eben, népot titja Iwa
sé Jwif-la ki ja apwann mannye Bondyé ka
kondwi atjwélman ka ni dé bennédiksyon. I
konneét sa Bondyé té ka enstwi sé moun li-
an an tan lontan, ek i konnét sa mwen ka
enstwi atjwélman. I sé menm kon meét an
kay ki ni anpami pozésyon’y bon bagay ki
nef épi bon bagay ki la dépi lontan.”

Sé Jan Nazaweét-la Widjekté Jézi
(Mak 6:1-6; Louk 4:16-30)

53 Le Jézi fini di yo sé pawabol sala, i kité
plas-la koté i té yé-a >4 épiialé an vil-la koté
i té 1évé-a. I enstwi an légliz sé Jwif-la, épi
tout sé moun-an ki té tann li-a té sipwi an
chay. Yo di, “Koté i jwenn tout lasajés sala
épi pouvwa-a pou fé sé miwak sala? 55 Epi
nou konnét byen sé gason chapantyé-a i
yé, épi Mari sé manman’y. Epi Jémz, Jozef,
Simon épi Jida sé fwe’y, 56 épi tout sésé’y ka
westé isi-a. Koté i jwenn tout sa?” 57 Kon sa
yo pa té vlé ni anyen pou fe épi’y.

Jézi di yo, “Tout 1éz0t moun kay wespekté
an pwofét antiwan moun ki an fanmi’y ek
an menm vil épi’y.”

58] pa fé djé miwak an plas sala paski sé
moun-an pa té kwe an li.

14

Lanmo Jan Batis
(Mak 6:14-29; Louk 9:7-9)

1 An tan sala sété Heérod ki té ka kondwi
Galili. Le i tann tout sé miwak-la Jézi ka

fé-a, 21 di sé sevant li-a, “Sa sé Jan Batis ki
Wésisité, épi sé pou sa i ni pouvwa pou fe
miwak.”

3Herod di sa paski i té ja fe yo awété Jan
Batis épi maweé’y épi mété’y lajol pou lapéti
Heérodiyas, madanm fwe’y Filip, 4 paski Jan
Batis té di i pa dwet pou Herod té ni

madanm fwe’y kon madanm li. 5 Herod té
vlé tjwé Jan Batis, mé i té pé sé jan Galili-
a paski yo té konsidiwé Jan Batis kon an
pwofet.

6 Mé asou jou annivewse Herod, tifi
Heérodiyas-la dansé douvan tout sé moun-an
ki té an fet-la, épi sa fe Herod plézi an chay.
7Kon saiséwmanté douvan tout mounikay
bay tifi-a népot sa i mandé.

8 Tifi-a swiv konséy manman’y épi i
mandé pou tet Jan Batis asou on pla! 9 Sa
té fé wa-a lapenn an chay, mé paskii té ja
fé pwonmeét-la douvan tout sé moun-an ki
té an fet-la, i té ni pou feé sa ti fi-a mandé’y.
10 Kon sa i konmandé solda’y pou ay koupé
tét Jan Batis an lajol-la. 11 Yo mennen tet
Jan Batis bay tifi-a asou on pla, épi tifi-
a pwan’y épi i mennen’y bay manman’y.
12 Epi sé disip Jan Batis-la vini pwan ko-a épi
yo mennen’y ay téwé, épi yo alé di Jézi tout
sa ki té fet.

Jézi Bay Senk Mil Moun Manjé
(Mak 6:30-44; Louk 9:10-17; Jan 6:1-14)

13 Lé Jézi tann yo tjwé Jan Batis, i pwan
an kannot épi i pati alé adan an plas pou’y
té westé pako’y. Mé sé moun-an vin konnet
sa épi yo kité sé vilaj-la koté yo té ka weste-
a. Yo pasé bodaj dlo-a épi yo swiv li. 14Lei
désann kannot-la, i wé an chay moun la. Yo
fé’y lapenn an chay épi i djéwi tout sa ki té
malad.

15 Le sé disip-la we soley kouché, yo di
Jézi, “La pa ni moun ki ka westé isi-a, épi i
jata. Voyé sé moun-an alé an sé vilaj-la pou
yo ay achté manjé pou yo manjé.”

16Jézi diyo, “Yo paoblijé alé. Sé oumenm
ki ni pou ba yo manjé.”

17Yo diJézi, “Nou pa nipli pasé dé pwéson
épi senk pen.”

18 Jézi di, “Mennen yo ban mwen.” 191
di tout moun, “Asid asou zéb-la” I pwan
pweéson-an épi pen-an ekilévé zye’y an syel
épi 1 wimesyé Bondyeé. I kasé pen-an épi 1
bay sé disip li-a, épi yo sépawé’y bay tout
moun. 20 Sé¢ moun-an manjé bouden yo
wed. Le yo fin manjé, sé disip-la anmasé
Sé moso-a ki westé-a épi yo mété’y adan
panyen, épi yo jwenn douz panyen plen.
21 An tout sé moun-an ki té la-a ki manjé

pen sala, la té ni senk mil (5,000) nonm, apa
di madanm épi ti manmay.

Jézi Maché Asou Dlo-a
(Mak 6:45-52; Jan 6:15-21)

22 Le sala Jézi fe sé disip li-a antwé adan
an kannot pou yo alé 10t bo Lanmeé Galili-a
paditan i menm westé deyeé pou’y voyé sé
moun-an alé lakay yo. 23 Apwé i fin voyé
sé moun-an alé, i mouté asou an ti mon
pa ko’y ay pwédyé, épi le soley kouché i té
la toujou. 24 A 1é sala kannot-la té ja lwen
an lanmeé-a. Lanmeé-a té ka malmennen’y
paski van-an té ka vanté kont kannot-la.
25 Avan soley 1évé, Jézi maché asou dlo-a
pou’y ay jwenn sé disip-la. 26 Leé sé disip-
la we Jézi ka maché asou dlo-a, yo té pe an
chay. Yo di, “Sa sé an léspwi!” épi yo fe an
kwi afos yo té pe.

27 Menm lé-a Jézi di yo, “Pwan tje! Sé
mwen menm Ki la, pa pe!”

28 Pita di, “Met, si sé ou pou vwé, di mwen
vini jwenn ou asou dlo-a.”

29 Epi Jézi di'y, “Vini!” Kon sa Pita désann
kannot-la épiikoumansé maché asou dlo-a
ay jwenn Jézi. 30 Mé le i we mizi fo van-an
té ka vanté, i té pé épi i koumansé désann
anba dlo. I hélé, “Met, sové mwen!”

31 Menm lé-a Jézi lonjé lanmen’y épi i
tjenbé Pita épi i di'y, “Lafwa’w feb toubon-
nman! Pouki ou pa kwe mwen sa fé’'w vin
jwenn mwen asou dlo-a?”

32Yo toulé dé antwé andidan kannot-la,
épi van-an bésé, 33 épi sé disip-la adowé Jézi
épi yo di, “Ou sé Gason Bondyé pou vwe!”

Jézi Djéwi Sé Malad-la Ki An Jennésawét-la
(Mak 7:1-13)

34 Yo janbé lanme-a épi yo wivé asou te
Jennesaweét, 35 épi 1é sé moun-an ki té la-
a we sété Jézi, yo voyé pwan tout moun
ki té malad an sé plas-la ki oliwon-an, épi
yo mennen yo bay Jézi. 36 Yo mandé Jézi
pou kité sé moun-an toucheé ti bout had li
selman, épi tout sa ki té touché bout had Jézi
té djéwi.

15

Twadisyon Sé Jan Lontan-an
(Mak 7:1-13)

1 Déotwa Fawizyen épi titja lwa sé Jwif-
la soti Jérouzaléem épi yo vini deye Jézi. Yo
mandé’y, 2 “Pouki sé disip ou-a ka dézobéyi
sé twadisyon-an sé jan lontan-an kité ban
nou-an? Yo pa ka lavé lanmen yo adan an
mannye ki dwét avan yo manje!”

3 Jézi wéponn yo, “Pouki ou menm
ka dézobéyi lwa Bondyé pou'w sa swiv
twadisyon ou menm? 4 Bondyé di,
‘Wespekté papa’w épi manman'w, épi
‘moun-an ki palé manman’y ében papa’y
mal-la sipozé mo. S5 Mé twadisyon zot
ka di si an moun ni an bagay pou’y
bay manman’y ében papa’y, épi i di i ja
pwonmet pou bay Bondyé bagay sala, 6i pa
oblijé bay manman’y ében papa’y anyen.
Kon sa le ou ka di sa, ou ka dézobéyi lwa
Bondyé pou'w obéyi twadisyon'w. 7 Débann
ipokwit! Izaya palé lavéwité-a lé i té di
pawol sala asou zot, i di,

8 ‘Bondyé di, sé moun sala ka onnowé
mwen épi bouch yo,
mé yo pa vlé fé sa mwen ka di yo.
91 paka fe pyés syans pou yo adowé mwen,
paski yo ka enstwi lwa yo menm

29 M

akwedi sé lwa mwen yo yé.

Sé Bagay-la Ki Ka Sali Tje An Moun
(Mak 7:14-23)

10 Jézi kwiyé sé moun-an épi i di yo,
“Kouté épi konpwann ki sa mwen ka di'w-
la! 11 Sé pa manjé-a ki ka antwé andidan
bouch an moun ki ka fé’y mové an zyé
Bondyé, mé seé sa ki ka soti andidan bouch
li.”

12 Apwé sa, sé disip-la vini koté Jézi épi yo
di'y, “Es ou sav ou té ofwansé sé Fawizyen-
anleoutédisa?”

13 Jézi wéponn épi i di yo, “Papa mwen
ki an syél kay haché tout plan i pa planté.
14Kité yo bat mizé yo. Yo sé menm kon an
nonm aveg ki ka mennen an 1ot aveg, épile
yon aveg ka mennen an 10t, yo toulé dé kay
tonbé an kannal.”

15 Pita vini koté Jézi épi i di'y, “Di nou sa
pawabol manjé-a vlé di.”

167ézi di yo, “Ou san lakonpwann menm
kon yo. 17 Ou vlé di mwen ou pa sav
anyen an moun manjé ki désann andidan
bouden’y kay soti dewd? 18 Mé sé mové
bagay-la ki andidan tje an moun ki ka soti

an bouch li, épi sé sa ki ka fe’y mové an zyé
Bondyé. 19 Paski vyé lidé ki ka soti andidan
tje'y ka fé’'y tjwé moun, ka fe’y fe adilte,
ka fe’y kouwi vyé lavi, ka fe’y vole, ka fé’y
manti an lodyans kont an 1ot moun, épi i
ka fe’y palé moun mal. 20 Sé bagay kon
sa ki ka fé tjé an moun sal, épi sé pa lé an
moun manjé san i lavé lanmen’y kon sé
Fawizyen-an ka di. Si an moun manjé san
ilavé lanmen’y, sa pa ka fe’'y mové an zyé
Bondyé.”

Yon Madanm Ki Pa Té Jwif Kwe An Jézi
(Mak 7:24-30)

211.eJézikité kotéité yé-a,ialé anlot koté
Ki té tou pwé Taya épi Sidon. 22 Epi paditan
i la, an madanm ki sé pa té an Jwif vini
koté’y épi 1 di'y, “Mét, désandan Wa David,
ni konpasyon anle mwen. Mwen ni an tifi
ki ni an vyé léspwi andidan’y épi i ka soufe
an pil.”

23 Mé Jézi pa wéponn li. Sé disip-la di Jézi,
“Souplé, voyé madanm-lan alé paski i ka
pléwé deéye nou.”

247ézi di, “Bondyé té voyé mwen pou sé
jan Izwayel-la tousel, sé Jwif-la ki ja kité
Bondyé-a. Yo menm kon mouton ki ped
gadyenn yo.”

25Mé madanm-lan ajounou an pyé Jézi. I
di’y, “Meét, édé mwen!”

26 Mé Jézi wéponn li adan an pawabol. I
di, “I pa bon pou pwan manjé sé manmay-
la ek jété’y bay chyen.”

27 Le i di’'y sa, madanm-lan wéponn an
menm pawabol-la. I di, “Wi Mét, mé jis sé
chyen-an ki ka manjé sé miyét manjé-a ki
ka soti asou tab met yo tonbé ate-a”

28Leidisa,Jézidimadanm-lan, “Ounian
chay lafwa! Mwen kay fé sa ou vlé mwen
fe-a”” Epi tifi-a té djéwi menm l¢ sala.

Jézi Djéwi An Chay Moun

29 Jézi kité koté i té yé-a épi i alé bo
Lanme Galili-a épi i mouté asou tet an ti
mon épi i asid. 30 An gwan latilyé moun
vini koté’y épi yo mennen an chay moun
ki té ni diféwan maladi. La té ni sa ki pa
té sa maché, sa ki aveg, sa ki enfim, sa ki
moumou, épi an chay 1ézot moun malad,
épi yo mennen sé moun sala bay Jézi, épii

djéwi yo. 31Le sé moun-an we sé moumou-
an ka palé, sa ki enfim djéwi, sé moun-an ki
pa té sa maché-a ka maché, épi moun ki té
aveg ka we kle, yo té sipwi an chay épi yo
glowifyé Bondyé sé jan Izwayeél-la.

Jézi Bay Kat Mil Moun Manjé
(Mak 8:1-10)

32 7ézi kwiyé sé disip li-a épi i di yo, “Sé
moun sala ka fée mwen lapenn. I ja ni twa
jou dépiyo isi-a épi mwen, épi atjwelman yo
panianyen pouyomanjé, mé mwen pavlé
voyé yo alé lakay yo kon sa, paski febles pé
pwan yo asou chimen.”

33 Sé disip-la wéponn li, yo di, “La pa ni
pyésonn ka westé isi-a. Ki koté nou kay
jwenn asé pen pou bay tout sé moun sala
manjé?”

34]ézi di yo, “Konmen pen ou ni la?”

Yo di Jézi, “Nou ni set pen épi déotwa ti
pwéson.”

351 fé sé moun-an asid até-a, 36i pwan
set pen-an épi sé pwéson-an, épi 1 wimesyé
Bondyé ek i kasé yo, épi 1 bay sé disip-la’y.
Sé disip-la menm pwan’y €épi yo sépawé€’y
bay tout sé moun-an ki té la-a. 37 Le tout
moun fin manjé bouden yo plen, sé disip-
la anmasé sét panyen an sé moso-a ki té
westé-a. 38 La té ni kat mil (4,000) nonm ki
manjé, apa di madanm épi ti manmay.

39 Leé yo fin manjé, Jézi voyé yo alé, épi i
antweé adan an kannot épiialé adan an plas
yo té ka kwiyé Magadan.

16

Adan Sé Fawizyen-an Epi Sadisyen-an
Mandé An Miwak
(Mak 8:11-13; Louk 12:54-56)
1Déotwa Fawizyen épi Sadisyen vini koté
Jézi pou yo we si yo té sa kwennen’y. Kon
sa yo mandé€’y pou fe an miwak pou yo we
siinipouvwa Bondyé pou vwé. 2Mé Jézi di
yo, “Le soley ka kouché, ou ka di, ‘Denmen
bonmaten nou kay ni an bel botan paski
syel-la wouj.” 3 Epi an li bonmaten, ou ka
di, ‘Lapli kay tonbé, paski tan-an mawé. Leé
ou gadé syel-la, ou sa di ki kalité tan i kay
ni. Ou ka we tout sé bagay sala ek ou ka
konpwann yo, mé lé ou gadé sa mwen ka
fe, ou pa ka konpwann li, ni ou pa ka sav

ki moun mwen yé. 4 Eben, pa dé méchan ou
méchan! Ou ka tounen kont Bondyé! Ou pa
kay wé mwen fé pyés miwak pasé sa ki té
fét an tan Jonna-a.” Jézi kité yo épiialé.

Lélven Sé Fawizyen-an Epi Sé Sadisyen-an
(Mak 8:14-21)

> Sé disip-la janbé 10t bo Lanme Galili-a,
mé yo té obliyé mennen pen épi yo. 6]Jézi di
yo, “Véyé ko z0t épi lelven sé Fawizyen-an
épi sé Sadisyen-an.”

7 Sé disip-la koumansé palé anpami ko
yo. Yo di, “Sé paski nou pa mennen pen i
di nousa.”

8 Mé Jézi sav ki sa yo té ka di-a épi i
di yo, “Pouki ou katjilé sé paski ou pa
mennen pen mwen di sa? Lafwa'w féb
toubonnman! 9 Ou vlé di mwen ou pa
konpwann toujou? Ou pa chonjé lé mwen
té kasé senk pen pou té bay senk mil (5,000)
moun manjé? Epi konmen panyen pen
ou té anmasé 1& yo fin manjé? 10 Epi lé
mwen té kasé set pen bay kat mil (4,000)
nonm, konmen panyen ou anmasé? 11 Ki
mannyé ou pa konpwann sé pa pen mwen
ka palé lé mwen di'w véyé ko'w épilelven sé
Fawizyen-an épi sé Sadisyen-an?”

121.e sala sé disip-la vin konpwann sé pa
té lelven yo ka mété an pen i té ka palé, me
sé sa sé Fawizyen-an épi sé Sadisyen-an té
ka enstwi-a.

Pita Déklawé Sé Jézi Ki Mésaya-a
(Mak 8:27-30; Louk 9:18-21)

13 Jézi alé adan sé ti plas-la ki bo vil
Sizariya Filipay épi 1é i wivé la, i mandé sé
disip li-a, “Ki moun sé moun-an di mwen
Gason Lézom-lan yé?”

14 Sé disip-la di, “Adan di ou sé Jan Batis,
an lot konpanni di ou sé Ilaydja, épi an 1ot
konpanni di anko ou sé Jérémaya ében yonn
an sé 1ézot pwofet-la.”

15Jézi mandé yo, “Mé ou menm, ki moun
ou ka di mwen yé?”

16 Le i di sa Pita wéponn li, “Ou sé Meésaya-
a, Gason Bondyé ki ka viv pou tout tan.”

17 “Sa bon an chay pou ou Simon, ga-
son Jonna! Pyés moun asou laté-a pa
moutwé’w sa, meé sé Papa mwen ki an syel

ki wévélé sa diwektiman ba’w. 18 Mwen
ka di'w, Pita, ou sé an woch, épi asou

fondasyon kaye sala mwen kay bati 1égliz
mwen, épi pouvwa lanmo pa kay sa genyen
a bout li. 19 Mwen kay ba'w dwa pou di
moun ki mannyé pou yo vini anba kondwit
Bondyé, épi sa ou anpéché fet asou late-a pa
kay fet an syel, épi sa ou kité fet asou late-a
kay féet an syel”

20 Fpi Jézi di sé disip li-a pa di pyesonn sé
li ki Mesaya-a.

Jézi Palé Asou Soufwans Li Epi Lanmo’y
(Mak 8:31-9:1; Louk 9:22-27)

21 Dépi tan sala, Jézi koumansé palé akle
bay sé disip li-a. I di yo, “Mwen ni pou
alé Jérouzaléem, épi sé chéf pwet-la épi sé
titja lwa-a épi sé ofisyé Jwif-la kay fé mwen
soufé an chay. Yo kay fé moun tjwé mwen,
mé le i ni twa jou, mwen kay wésisité.”

22 Pita mennen Jézi asou koté épi i di'y,
“Kité Bondyé pwézevé’'w sa, Met! Sa pa
sipozé wive'w pyeés!”

237ézi tounen épiidi Pita, “Soti bo mwen!
Ouvlé fe twavay Satan! Ou sé on bawad an
chimen mwen. Lidé sala pa sotian Bondyé.
Sé 1éz0m ki ka katjilé kon sa.”

247ézi di sé disip li-a, “Si an nonm vlé vini
disip mwen, i ni pou poté kwa’y épi swiv
mwen. Sa vlé di inyowé ko’y pou lapéti
mwen, 25 paski moun-an ki tjenn lavi'y pou
ko’y kay pédi'y, mé moun-an ki ped lavi'y
pou lapéti mwen kay jwenn lavi étonnél.
26 Ki pwofi an moun kay ni si i genyen tout
late-a épiipedilavi étonnel? La panianyen
i sa bay pou jwenn lavi étonnel. 27 Paski
Gason LézOm-lan kay vini épi sé nanj li-
a an gwan pouvwa Papa’y épi i kay bay
tout moun sa yo méwité pou mannye yo
viv asou lateé-a. 28 Mwen ka asiwé’w, la ni
moun isi-a ki pa kay ni tan mo avan yo we
Gason Lézom-lan vin kondwi.”

17

Jézi, Moziz Epi Ilaydja
(Mak 9:2-13; Louk 9:28-36)

1Sis jou apwé, Jézi pwan Pita épi dé fwe-
a, Jémz épi Jan, épi i mennen yo mouté anle
an mon ki ho, épi yo té la pa ko yo. 2Paditan
sé disip-la ka gadé, yo we an chanjman vini
asou Jézi. Fidji’y té ka kléwé kon soley-la,
épi had li té blan télman, i té ka véglé yo.

3 Le sala twa disip-la we Moziz épi Ilaydja
ka palé épi Jézi.

4Le yo we sa, Pita di Jézi, “Meét, i bon nou
isi-a! Si ou vlé, mwen kay fé twa ti kay,
yonn ba’'w, yonn bay Moziz épi yonn bay
Ilaydja.”

5 Paditan i té ka palé, on nwaj ki té ka
kléwé an chay kouve yo épi yo tann an vwa
palé an nwaj-la, 1 di, “Sa sé Gason mwen.
Pa dé enmen mwen enmen’y, épi mwen
byen plé épi’y. Sé pou zot kouté’y!”

6Le sé disip-la tann vwa-a, yo té pé telman
yo tonbé ate fas anba. 7]ézi vini épiitouché
yo. Idiyo, “Lévé! Oupabizwen pe!” 8Le yo
1évé, yo we sé Jézi yonn ki té la.

9Leyo té ka désann mon-an, Jézi palé byen
sewyé ba yo. Idi yo, “Pa di pyésonn sa zot
we-a pou jis tan mwen Gason LézOm-lan
Wesisité.”

10Sé disip-la mandé Jézi, “Ou sé Mésaya-a,
kon sa pouki sé titja lwa-a di Ilaydja ni pou
vini avan?”

117ézi di yo, “Wi, sa vwé. Ilaydja ni pou
vini avan, paski sé li ki kay pwépawé tout
bagay. 12 Mé atjwelman mwen ka di'w, Ilay-
dja ja vini déja, épi yo f&’y sa yo té vlé paski
yo kay maltwété Gason LézOm-lan.”

13 Le sala sé disip-la té vin konpwann
sété Jan Batisité ka paléleité diyo Ilaydja
té ja vini déja.

JéziDjéwiAn Gason Ki Té Ni An Vyé Léspwi
(Mak 9:14-29; Louk 9:37-43)

14Le Jézi épi sé disip li-a viwé koté sé 1éz0t
sé moun-an té yé-a, an nonm vini koté Jézi
épi i ajounou douvan’y. 151 di, “Met, ni
konpasyon asou gason mwen! Inianmové
malkadi ka pwan’y épi i ka pwan’y télman
téwib, déle i ka jété’y an difé-a ében an dlo-
a. 18Mwen mennen’y bay sé disip ou-a, mé
yo pa té sa djéwi’y.”

177ézidiyo, “Z0t sé moun sala pa nilafwa
an Bondyé, épi lavi zot kochi! Ki otan tan
mwen ni pou westé la épi zot avan zot kwe
an mwen? Mwen ja las épi zot! Mennen
tibway-la ban mwen!” 18 Jézi konmandé
vyé lespwi-a, épiisotiandidan tibway-la, épi
menm le-aité djéwi.

19 Apwé sa, sé disip-la alé koté Jézi pou
yo palé baliyonn, yo mandé’y, “Ki mannyée

nou pa té sa tiwé lespwi-a andidan tibway-
la?”

20Jézidiyo, “Sé paski oupaténiasélafwa
an Bondyé. Mwen ka asiwé’w, si ou té nian
ti tak lafwa gwose an ti gwenn moutad, ou
té kay sa di mon sala, ‘Soti la épi alé pa la,’
épiitékayalé. Outé kaysafe népot bagay!”

[ 21“Mé ou pa sa tiwé kalité lespwi sala si
ou pa pwédyé épi westé san manjé.’]

Jézi Viwé Palé Asou Lanmo’y
(Mak 9:30-32; Louk 9:43-45)

22 Le tout sé disip-la té asanblé an Galili,
Jézi di yo, “Talé moun kay ladjé mwen
Gason LézOm-lan anba lanmen nonm 23 ki
kay tjwé mwen, mé asou twazyenm jou-
a, mwen kay wésisité.” Sa té fe sé disip-la
lapenn an chay.

Jézi Péyé Taks Kay Bondyé-a

24 Le Jézi épi sé disip-la wivé Kapenéyom,
sé moun-an ki té ka anmasé taks bay Kay
Bondyé-a vini koté Pita épi yo di'y, “Met
ou ka péyé taks Kay Bondyé toulé lanné,
kouman.”

25 Pita di, “Mé wi!”

Lé Pita antwé an kay-la, Jézi palé ba li
avan. I di, “Simon, ban mwen wipinyon’w,
ki moun ki sipozé péyé taks épi lajan lad-
wenn bay wa plas-la? Es sé jan plas-la ében
Sé étwanjé-a?”

26 Pita di'y, “Sé étwanjé-a, kouman.”

Jézi di'y, “Eben, sa vlé di jan plas-la pa
ni pou péyé. 27 Mé nou pa vlé ofwansé
yo. Pwan zen'w épi voyé€’y an lanme-a
épi pwemyé pwéson-an ou tjenbé-a, ou kay
gadé an djol li, ou kay wé an pyés lajan ki
ni asé pou péyé taks Kay Bondyé-a bay ni
mwen ni ou. Kon sa ou kay pwan’y épi ou
kay péyé taks pou nou dé-a”

18

Moun-an Ki Pli Enpotan-an
(Mak 9:33-37; Louk 9:46-48)

1 Apwé sa, sé disip-la vini koté Jézi épi yo
mandé’y, “Met, kiles ki pli enpotan anpami
sé moun-an Bondyé ka kondwi-a?”

2Jézi kwiyé an ti manmay €pi i mété’y
doubout douvan yo. 31 di yo, “Mwen ka
asiwé’w, si an moun pa chanjé mannye’y
épi pwan mannyeé an ti manmay, i pa kay

sa vini anba kondwit Bondyé. 4 Moun-an
ki pli enpoOtan anpami sé moun-an Bondyé
ka kondwi-a sé moun-an ki abésé ko'y épi
vini kon ti manmay sala, > épi moun-an ki
wisivwe an ti manmay kon sa pou lapéti
mwen wisivwe mwen.

Pa Annékoz Moun Fe Péché

(Mak 9:42-48; Louk 17:1-2)

6 “Si pyésonn fé yonn an sé ti manmay
sala ki kwe an mwen-an tiwé lafwa’y an
mwen, i té kay pli méye pou moun sala si
yo té maweé an woul moulen an kou’y épi
néyé’y an lanme-a ki pli fon-an. 7Imové an
chay, paski an laté-ani bagay ki ka fé moun
pedi lafwa yo. Bagay kon sa kay toujou fét,
mé i kay téwib pou moun-an ki annékoz li
fet-la.

8“Silanmen’w ében pyé’'w ka annékdz ou
pedi lafwa’w an mwen, koupé€’y épi jété’y.
I pli méyé pou'w mantjé yon lanmen ében
yon pyé épi pou’'w nilavi étonneél pito pou'w
ni toulé dé lanmen’w ek toulé dé pyé’w, épi
pou Bondyé jété’w lanfe, koté difé-a pa ka
janmen étenn. 9 Epi si zyé'w ka f&'w pedi
lafwa’'w an mwen, tiwé’y épi jété’y. I pli
meéye pou’'w mantjé on zyé épi ou ni lavi
étonnél pasé pou'w ni toulé dé zyé'w épi
Bondyé jété’'w lanfe, koté difé-a kay toujou
bwilé.

Pawabol Mouton-an Ki Té Péd-la
(Louk 15:3-7)

10 “S¢ pa pou'w di sé ti manmay sala ki
kwé an mwen-an pa enpotan. Mwen ka
di'w, nanj gadyenn sé ti manmay sala tou-
joudouvan Papa mwen ki an syél. [ 11 Paski
mwen, Gason LézOm-lan, vini chaché sové
sa ki ped.]

12 “Mi sa an nonm ki ni yon san mouton
kay fe lé yonn ped. I kay kité katwiven
diznef-la (99) asou mon-an ka manjé, épi
i1 kay chaché pou sa ki péd-la pou jis tan
i jwenn li, 13 épi 1 i jwenn li, mwen ka
asiwé’'wikay kontan plis pousaijwenn-an
pasélot katwiven diznef-la (99) ki pa té péed-
la. 14 Epi sé menm kon Papa'w ki an syel, i
pa vlé yonn an sé ti manmay sala ki ja kwe
an li-a péd.

Ki Mannyeé Pou Twété An Fwé Ki Péché

15 “Si fwé’'w fé an péché kont ou, alé épi
moutwé fwe-alewe’y. Mé fé’y an sigwé ant

zot dé-a. Sii dako épi'w, ou ja genyen'y
viwé kon an fwe. 16 Mé si i pa dako,
alé pwan yonn ében dé moun épi mennen
épi'w, paski lévanjil-la di ou pa sa fé an
akizasyon kont an moun si ou pa ni dé ében
plis témwen. 17 Si i pa vlé kouté sé moun
sala, ou kay mennen sa douvan légliz-la, épi
si i wifizé dako épi 1égliz-1a, twété’y kon an
moun ki pa an fwe ében yonn an sé bobolis-
la ki ka anmasé taks-la.

18“Kon sa mwen ka di'w, népot bagay zot
anpeché fét asou late-a pa kay fet an syel,
épi népot sa ou Kkité fet asou late-a kay fet
an syel.

19“Epi mwen ka di'w anko, si dé an zot ki
asou late-a dako pou mandé Bondyé népot
bagay, Papa mwen ki an syél kay bay zot
sa zOt mandé-a. 20 Paski koté dé ében plis
moun asanblé pou pwédyé an non mwen,
mwen la anpami yo.”

Sé Pou Nou Pawdonnen

21 Pita vini koté Jézi épi i mandé’y, “Met,
konmen fwa mwen ni pou pawdonnen fwe
mwen ki ka kontiné péché kont mwen? Es
sé set fwa?”

227ézi di’y, “Non, sé pa set fwa. Ou ni pou
pawdonnen’y swasant dis (70) fwa séet fwa.

23 “Mwen ka di'w sa paski mannye
Bondyé ka kondwi sé menm kon an wa
ki di i kay konté konmen lajan sé chef
ofisyé’y-la dwé’y. 24 Le i koumansé fe sa,
sé ofisyé-amennen an 1ot ofisyé ki té dwé’y
konmen milyon dola. 25 Ofisyé-a pa té ni
asé lajan pou’y té péyé wa-a, kon sa wa-a di
ikay ni pouvannli, madanmli épiichlian
éslavay, épi ofisyé-a kay ni pou pwan tout sa
inipou péyé dét-laika dwé-a.

26 “Ofisyé-a tonbé ajounou douvan wa-
a. I diy, ‘Souplé Mét, pwan pasyans épi
mwen, ek mwen kay péyé’w tout sa mwen
ka dwé'w.’ 271 fe wa-a lapenn, kon sa wa-
a di'y, ‘Alé, ou pa ka dwé mwen anko. Kité
tout lajan-an ou té dwé mwen-an.’

28 “Lé chef ofisyé-a alé, i jwenn an 1ot
ofisyé menm kon li ki té dwé’y an ti tak
lajan. I tjenbéy an goj li épi i koumansé
twanglé’y. 1di’y, ‘Péyé mwen tout lajan-an
ou ka dwé mwen-an!’

29 “Lot ofisyé kanmawad li-a ajounou
épi 1 di’y, ‘Souplé, ni pasyans épi mwen ek
mwen kay péyé'w.’

30 “Mé i wifizé fé sa. I fé yo mété’y lajol
pito, pou jis tan i péyé tout lajan-an i té
dwé’y-la. 31 Le sé 1éz0t ofisyé-a we sa i fe-
a, sa fe yo lapenn an chay épi yo alé di wa-a
tout sa ki té fet-la.

32 “Kon sa wa-a kwiyé ofisyé-a épi i di'y,
‘Ou sé an move sévant! Mwen Kité tout
lajan-an ou té dwé mwen-an, paski ou té
mandé mwen pou ni pasyans épi'w. 33 0u
té sipozé ni konpasyon asou lot ofisyé-a
menm kon mwen té ni asou'w.” 3% Wa-a
té faché an chay épi i fée yo mété ofisyé-a
lajol pouyo fe’y méchansté pou jis tanipéyé
dényé lajan-an i té dwé-a.”

35 Fpile Jézi fin di yo sa, idiyo, “Sé menm
mannye-a Papa mwen ki an syel-la kay fe
zot chak si ou pa pawdonnen fwe’'w ofon
tje'w.”

19

Jézi Palé Konséné Dévosé
(Mak 10:1-12)

1Leé Jézi fini di yo sa, i kité Galili épi i alé
an Joudiya, 10t bo Lawivye Jouden-an. 2 An
chay moun swiv li, épi i djéwi tout sa ki té
malad anpami yo.

3 Adan sé Fawizyen-an vini koté Jézi pou
gadé si yo té sa kwennen'y épi kwesyon.
Yo mandé Jézi, “Es lwa-a ka bay an nonm
peéwmisyon pou dévosé madanm li pou
népot wézon?”

4Jézidiyo, “Es ou p’okoli salévanjil-ladi? I
di, an koumansman-an Bondyé té fé moun,
nonm épi fanm, > épi Bondyé di, ‘Sé pou
weézon sala an nonm kay kité manman’y
épi papa’y épi i kay viv épi madanm li kon
madanm ek misyé, épi yo kay kon on sel
moun.’ $Kon sa yo pa dé moun anko, mé an
sel. Pyés nonm pa sipozé sépawé sa Bondyé
ja mété ansanm.”

7 Sé Fawizyen-an mandé’y, “Bon, pouki
pou Moziz ban nou lwa-a ki di an nonm sa
bay madanm li on satifika dévosé épi voy€é’y
alé?”

8]ézi wéponn yo, “Moziz kité’w fe sa paski
tjé zot té two wed, mé an koumansman-
an le Bondyé té fé moun, sé pa kon sa i

té yé. 9 Fben mwen ka di'w, si an nonm
dévosé madanm li pou pyés wézon apa di
si madanm-lan fé adilte, épi i mayé an 10t
fanm, nonm sala ka fé adilte.”

10 Sé disip-la di Jézi, “Eben, si sé kon sa
mawiyaj yé, 1 pli méye pou an moun westé
san maye.”

117ézi di yo, “Sé pawol sala pa pou tout
moun, mé pou sé moun-an Bondyé bay
pouvwa-a pou sa aksepté’y-la. 12 La ni
diféwan wézon an nonm pa ka mayé. Adan
pa ka mayé paski yo fet pou yo pa mayé.
Adan pa ka mayé paski nonm chatwé yo,
épilézot pa ka mayé pou yo sa twavay anba
kondwit Bondyé pli méye. Moun-an ki sa
konpwann sa-a, kité’y konpwann.”

Jézi Benni Ti Manmay
(Mak 10:13-16; Louk 18:15-17)

13 Déotwa moun mennen ti manmay bay
Jézi pou’y té sa mété lanmen’y anlé yo épi
pweédyé ba yo, mé sé disip-la pwi déye yo.

14 Jézi di yo, “Kité sé ti manmay-la vini
jwenn mwen épi pa anpéché yo, paski sé
moun kon sé ti manmay sala ki ka vini
anba kondwit Bondyé.” 15 Jézi mété lan-
men’y anle sé ti manmay-la épi i benni yo
épiialé.

Jenn Nonm Wich-la
(Mak 10:17-31; Louk 18:18-30)

16 An jou an nonm alé koté Jézi épi i
mandé’y, “Titja, kiles bon bagay mwen
ni pou fé pou Bondyé ban mwen lavi
étonnel?”

17 Jézi di'y, “Pouki ou ka mandé mwen
konsené bagay ki bon? Sé Bondyé yonn
ki bon. Si ou vlé ni lavi étonnél, obéyi sé
konmandman-an.”

18I mandé Jézi, “Kiles konmandman?”

Jézi di'y, “Pa tjwé, pa fe adilte, pa
volé, pa sévi fo témwen kont 10t moun,
19 wespekté manman’'w épi papa’w, épi en-
men pwochen’'w menm kon ko’'w menm.”

20Jenn nonm-lan di, “Mwen ja obéyi tout
sé konmandman sala. Ki sa mwen ni pou
fé anko?”

217ézi di’y, “Si ou vlé vini pawfé, alé vann
tout sa ou ni épi bay 1é pov lajan-an, épi ou
kay ni wiches an syél, épi apwé sa vini swiv
mwen.” 22 Le nonm-lan tann Jézi di sa, i
pati tou an lapenn paski i té wich an chay.

23Jézi di sé disip-la, “Mwen ka asiwé’'w,
i kay wed an chay pou moun ki wich vini
anba kondwit Bondyé. 24 Mwen ka di'w
anko, i pli ézé pou an kanmel antwé adan
zyé an zeédjwi pasé an nonm ki wich vini
anba kondwit Bondyé.”

25 Le sé disip-la tann sa, yo té sipwi an
chay! Yo di, “Fben, si sé sa, ki moun ki kay
nilavi étonnel?”

26 Jézi gadé sé disip-la an mitan zyé épi i
diyo, “Ienposib poumoun, mé pouBondyé
tout bagay posib.”

27 Leé sala Pita palé, i di'y, “Mi, nou kité
tout bagay deyé épi nou vini swiv ou. Ki sa
nou kay jwenn pou sa?”

28]ézi di yo, “Mwen ka asiwé’w, 1&é Gason
Lézom-lan kay kondwi late néf-la €k tout
moun ka glowifyé’y, zot douz-la ki ka swiv
mwen-an kay kondwi tou. Zot kay asid
pou kondwi douz nasyon Izwayel-la. 29 Epi
tout moun ki ja kité kay, fwe, sésé, papa,
manman, ich, ében te pou lapéti mwen, kay
jwenn yon san fwa plis pasé sa yo té ni-
an, épi yo kay jwenn lavi étonnel. 30 Le
Bondyé kay kondwi kon wa, an chay moun
ki douvan atjwélman kay westé deye, épi
an chay moun ki deye atjwelman kay pwan
douvan.

20

Sé Twavayeé-a An Jaden-an

1“Mannyé Bondyé ka kondwi sé menm
kon an nonm ki alé bonné bonmaten ay
anplowé moun pou twavay anjaden’y, 2 épi
1 dako pou péyé yo lajan-an yo ka jwenn
pou jouné-a, épiivoyé yo alé twavay.

3“I alé anko bo chimen-an a névé épi i
jwenn déotwa nonm douboutla, anyen a fe.
41diyo, ‘Outou, alé ay twavay an jaden-an
ban mwen épi mwen kay péyé’w pou sa ou
fe’ 5Kon sa yo alé.

“Leé 1 té midi épi twazé anko, i fe menm
bagay-la. ¢Le i té pweske senke, i alé bo
chimen-an épi 1 wé déotwa nonm doubout
latoujou. Idi, ‘Poukioula anyen, a fée? Tout
jouné-a ou la, anyen a fe?’

7“Yo di, ‘Pyesonn pa anplowé nou.’

“Idiyo, ‘Eben, alé ay twavay an jaden-an
ban mwen.’

8“Leyoladjé twavay a size, metjaden-an
di kolonm li, ‘Kwiyé sé nonm-lan épi péyé
yo ban mwen. Koumansé épi sa mwen té
anplowé denyé-a pou wivé asou pwemyé-a’

9 “Sé nonm-lan ki té koumansé twavay
a senké apwémidi-a jwenn lajan pou an
jouné twavay. 10 Leé sé nonm-lan i té an-
plowé dépi bonmaten-an vini pou wisivwe
lajan yo, yo kwe yo té kay jwenn plis,
mé i péyé yo menm kantité ék tout moun.
11 Yo pwan lajan yo épi yo koumansé
bougonnen kont mét jaden-an. 12Yo di, ‘Sé
nonm sala ou anplowé dényé-a twavay pou
yon neditan tousel, épi nou menm twavay
wed an tout soley cho-a! Ki mannyeé ou ka
péyé yo menm otan lajan épi nou?’

13 “Met jaden-an di, ‘Kouté kanmawad,
mwen p’0ko vole’'w. Es ou pa té dako pou'w
twavay ban mwen pou lajan on jouné?
14 Fben, pwan lajan’'w épi alé lakay ou.
Mwen ja désidé pou bay nonm sala mwen
anplowé dényé-a menm kantité lajan épi'w.
15 Es mwen pa ni dwa fé sa mwen vlé épi
lajan mwen? Es ou jalou paski mwen ni an
bon tje?"”

167ézi di yo, “Sé kon sa i kay yé 1€ Bondyé
kay kondwi kon wa. An chay moun ki deye
kay pwan douvan, épi an chay moun ki
douvan kay westé deye.”

Jézi Palé Asou Lanmo’y Pou Twazyenm

Fwa-a
(Mak 10:32-34; Louk 18:31-34)

17Le Jézi té ka mouté Jérouzalém épi douz
disip li-a, i kwiyé yo asou koté épi i palé
ba yo an sigwé paditan yo té ka alé. 181
di yo, “Kouté, nou ka mouté Jérouzalém.
Moun kay ladjé mwen Gason LézOm-lan an
lanmen sé chef pwet-la épi sé titja lwa-a, épi
yo kay kondanné mwen pou mo. 19 Yo kay
ladjé mwen an lanmen moun ki pa Jwif épi
yo kay motjé mwen, yo kay bat mwen épi
yo kay kwisifyé mwen, mé le i ni twa jou,
Bondyé kay fé mwen wésisité.”

Manman Jémz Epi Jan Mandé Jézi On Favé
(Mak 10:35-45)

20 Le sala madanm Zébedi épi dé gason’y
vini oti Jézi ék 1 ajounou douvan Jézi pou
mandé’y an fave.

217ézi mandé’y, “Ki sa ou v1é?”

I di Jézi, “Mwen vlé’'w pwonmet mwen
ou kay onnowé sé gason mwen-an €pi mété
yonn asou lanmen dweét ou épi yonn asou
lanmen goch 1é ou kay wa.”

227ézi di sé gason-an, “Z0t pa sav ki sa zot
ka mandé-a. Es zot kay sa bwe an menm
pot soufwans-lan mwen kay bwe-a?”

Yo di, “Wi, nou sa fe’y.”

23 Jézi di yo, “Wi, zot kay soufée menm
mannye mwen kay soufe-a, mé sé pa mwen
ki ka chwazi ki moun pou asid asou lan-
men dwet mwen épi asou lanmen goch. Sé
Papa mwen ki an syel ki ka désidé ki moun
1ja pwépawé plas sala bay.”

241e dis1ézot disip-la vin konneét sa, yo té
faché kont dé fwe-a an chay. 25 Kon sa Jézi
kwiyé tout sé disip-la ansanm épi i di yo,
“Ou konnét mannye sé gouvene sé moun-
an ki pa kweé an Bondyé-a ka kondwi. Yo
ka konmandé an moun, ‘Fé sa,” épi i ni pou
fe’y. 26 Mé sé pa kon sa i kay yé anpami zot.
Moun-an ki vlé vini enpotan anpami zot-
la kay ni pou sévant-lan. 27 Si yonn an zot
vlé vini pli enpotan, sé li ki ni pou sevant-
lan — 28 menm kon mwen Gason LézOm-
lan. Mwen pa vini pou moun té seévi mwen
seévant, mé mwen vini pou sevi moun sévant
épi pou mwen bay lavi mwen pou mwen
sové an chay moun.”

Jézi Djéwi Dé Nonm Avég
(Mak 10:46-52; Louk 18:35-43)

29 Le Jézi épi sé disip li-a té ka kité vil
Jériko, an gwan latilyé moun té ka swiv
li. 30 La té ni dé nonm aveg ki té asid
bo chimen-an. Lé yo tann Jézi ka pasé,
yo andjélé’y, “Met, désandan Wa David, édé
nou souplé!”

31Mé sé moun-an hélé déye yo, “Péla!”

Mé yo hélé pli fo, yo di, “Met, désandan Wa
David, édé nou souplé!”

32 Jézi doubout épi i kwiyé yo, “Ki sa ou
vlé mwen fé ba'w?”

33Yo di, “Mét, fé nou we!”

34Yo fe Jézilapenn épi i touché zyé yo, épi
menm lé-a yo vin we kle épi yo pati ay swiv
Jézi.

Jézi Antwé Jérouzalém
(Mak 11:1-11; Louk 19:28-40; Jan 12:12-
19)

1 Leé Jézi épi sé disip li-a wivé tou pwé
Jérouzaléem adan on vilaj yo ka kwiyé Beéfaj,
bo Mon Oliv-la, i voyé dé an sé disip li-a
alé douvan 2 épi i di yo, “Alé an vilaj-la
ki douvan’w-lan épi kon sa ou wivé la, ou
kay jwenn on bouwik mawé épi piti’y bo’y.
Démawé’y épi mennen’y ban mwen. 3 Epi
si pyésonn di'w anyen, di moun-an, ‘Met-la
bizwen yo,” épi menm lé-a i kay kité’'w alé
épiyo.”

4 Sa fet pou fé sa pwofet-la té di-a vini
vwé, idi,
5“Dijan Jérouzalém,

‘Mi, wa zot ka vini jwenn zot!
I dous, ika vini asou an bouwik,
an jenn ti bouwik, ich on manman
bouwik!” ”

6 Sé disip-la alé épi yo fé menm sa Jézi té
di yo fé. 7Yo mennen manman bouwik-la
ek piti-a épi yo ouve had yo anle’y, épi Jézi
mouté’y. 8 An chay an sé moun-an ki té la-a
ouve had yo an chimen-an, épi 1ézot koupé
bwanch bwa mété an chimen-an.  Moun
ki té ka maché douvan Jézi épi moun ki té
ka maché deéyé’y koumansé hélé fo,

“Tout lonneé pou désandan Wa David-la!

“Pa dé bon i1 bon pou moun-an Bondyé
voyé-al

“Tout lonneé pou Bondyé ki an syel-la!”

10 L.e Jézi antwé Jérouzalém, sa té 1évé an
gwo roro an vil-la, épi sé jan vil-la mandé,
“Ki moun sa yé?”

11Sé moun-an ki té ka swiv Jézi-a wéponn,
yodi, “Sa séJézi, pwofet vil Nazawet-lakian
Galili.”

Jézi Antwé An Kay Bondyé-a
(Mak 11:15-19, Louk 19:45-48; Jan 2:13-

22)

12]ézi antwé an Kay Bondyé-a épi i kouwi
deyé tout sé moun-an ki té ka vann ek
achté-a, épi i maté tab sé moun-an ki té ka
chanjé lajan ek ban sé moun-an ki té ka
vann pijon-an. 131di yo, “Lévanjil-la di, ‘Yo
kay kwiyé kay mwen an kay lapwiye, mé
ou ka fe’y an plas koté pou vole séwé.”

14 Moun ki té aveg épi sa ki té enfim vini
koté’y an Kay Bondyé-a, épi i djéwi yo. 15Sé
chef pwet-la épi sé titja lwa sé Jwif-la té
faché an chay 1é yo weé tout sé miwak-la i
té ka fe-a, épi sé manmay-la té ka hélé o
an Kay Bondyé-a, yo di, “Tout lonne pou
désandan Wa David-la!”

16 Kon sa sé chef pwet-la épi sé titja lwa-
a mandé Jézi, “Ou pa ka tann ki sa sé
manmay-la ka di-a?”

Jézi di yo, “Mé wi! Ou pa janmen li sa ki
ékwi an 1évanjil-1a? I dj,

‘Bondyé ja moutwé manmay épi ti man-
may ki ka tété
mannye pou glowifyé’y byen.

17 Jézi kité yo épi i soti an vil-la, i alé

Befanni épi i pasé swe-a la.

Jézi Modi Pyé Fwi-a
(Mak 11:12-14, 20-24)

181, Jézi té ka viwé Jérouzaléem li denmen
bonnébonmaten,ité fen. 19Tweé an pyé fwi
bo chimen-an épiialé bo pyé fwi-a, mé ipa
jwenn anyen pasé féy tousel. Konsaidipyé
fwi-a, “Ou pa kay janmen poté fwi anko,”
épi menm lé-aidisa-a, pyé fwi-a fennen.

20 Le sé disip-la we sa, yo té sipwi an
chay. Yo di, “Ki mannye pyé fwi sala fen-
nen otan vit?”

217ézi wéponn yo, “Mwen ka asiwé’'w, si
ou kweé sa ou ka di-a kay fét ek ou pani dé
lidé, ou kay sa fée menm sa mwen fe pyé fwi
sala. Epi ou kay sa fe plis bagay toujou! Ou
kay sa di mon sala, ‘Soti koté ou yé-a épi ay
jété ko'w an lanme-al’ épi i kay fét. 22Si ou
nilafwa, népot bagay ou mandé Bondyé an
lapwiyeé, i kay fe’y ba'w.”

Ki Moun Ki Bay Jézi Dwa Pou Fé Sa I Ka
Fe-a?
(Mak 11:27-33; Louk 20:1-8)
237ézi viwé an Kay Bondyé-a épi paditan
i té ka enstwi sé moun-an, sé chef pwet-
la épi sé ofisyé Jwif-la vini koté Jézi épi yo
mandé’y, “Koté ou jwenn dwa pou fe tout
sé bagay sala ou ka fé-a? Ki moun ki ba'w
dwa sala?”
24Jézi di yo, “Mwen kay mandé’'w an sél
kweésyon tou, épi si ou wéponn mwen, mwen
kay di'w koté mwen jwenn dwa pou fe sé
bagay sala mwen ka fé-a. 25 Le Jan Batis té

"N

ka batizé sé moun-an, ki moun ki té ba li
dwa pou batizé, Bondyé ében an nonm?”

Yo palé ant yo menm, yo di, “Si nou di sé
Bondyé, i kay di nou pouki nou pa té kwe
sé bagay-la Jan Batis té di nou-an. 26 Mé si
noudisé anmounkitébalidwapoubatize
moun, nou pe sa sé moun-an kay fé, paski
tout sé moun-an asiwé ki Jan Batis sété an
pwofet.” 27 Kon sa yo di, “Nou pa sav.”

Epi Jézi di, “Eben, mwen pa kay di’'w non-
plis ki moun ki ban mwen dwa pou fé sé
bagay-la mwen ka fé-a”

Pawabol Dé Gason-an

28 Jézi di yo, “Ki sa ou kay di pou sa? La
té ni an nonm ki té ni dé gason. I alé déeye
pli gwan gason-an, i di’y, ‘Gason mwen, alé
twavay an jaden-an jodi-a’

29 “Gason-an di, ‘Non, mwen pa ka alé;
méichanjélidé’y apwé, épiialé.

30 “Kon sa papa-a alé deye dézyenm
gason-an. Idi, ‘Gason mwen, alé twavay an
jaden-an jodi-a.

“Dézyenm gason-an di, ‘Wi Papa, mwen
kay alé; méipaalé”

31Jézi mandé yo, “Kiles an dé gason sala
ki fé sa papa’y té vlé-a?”

Yo di, “Pli gwan gason-an.”

Kon sa Jézi di, “Eben mwen ka asiwé’w, sé

bobolis-la ki ka anmasé taks-la ék sé fanm
vye lavi-a kay vini anba kondwit Bondyé

avan’'w. 32 Paski Jan Batis vini épi i té ka
moutwé’'w mannyé Bondyé vlé'w viv, épi
ou pa kweé saité ka di-a, mé sé moun-an ki
té ka anmasé taks-la épi sé fanm vyé lavi-
a kwe, épi magweé ou we sa, ou pa chanjé
lidé’'w pou'w kwe’y tou.”

Pawabol Sé Moun-an Ki Té Ka Lwé Té-a
(Mak 12:1-12; Louk 20:9-19)
33]Jézi di yo, “Kouté an 1ot pawabol anko.

La té ni on met te ki té planté on jaden fwi
pou yo fé diven, épi i mété on pak oliwon’y.
I fouyé an twou épi i mété an pwes pou pijé
fwi-a pou fé diven-an épi i fé on plas ki ho
an jaden-an pou’y sa véyé vole. Epiilwé
jaden sala bay moun épi i alé adan an 10t
plas. 34 Lé fwi-a té bon, i voyé sevant li alé
pwanlo’y bali an lanmen sé moun-an ki té
ka lwé jaden-an.

35 “Sé nonm-lan i Iwé jaden-an bay-la
tjenbé sé sevant-lan, yo bat yonn épi yo tjwé
an 10t épi yo tjwé 10t-la épi woch. 36 Mét té-a
voyé 1éz0t sevant alé anko, pli pasé i té voyé
pwemyé kou-a, mé yo fe yo menm sa yo té
fé pwemyé konpanni-an. 37 Apwé tout sa
fet,ivoyé gason’y. I di, ‘Yo kay ni wespé pou
gason mwen-an.’

38 “Mé le sé nonm-lan ki té ka lwé jaden-
an we gason-an ka vini, yo di bay yonn a
1ot, ‘Mi, gason met te-a! Vini! Annou tjwé’y
épi té-a kay westé pou nou!” 39 Kon sa yo
tjenbé gason-an, yo mennen’y dewo jaden-
an épi yo tjwé’y.”

407ézi mandé, “Lé metjaden-an vini, ki sa
i kay fé sé nonm sala ki té lwé jaden-an?”

41Yo di, “I pa kay pa tjwé sé nonm mové
sala! Fpiikaylwé jaden-an baylot moun ki
kay balilo’ylelé-avini.”

427ézi di yo, “Es ou p’0ko li sa lévanjil-la di?
Idi,

‘Menm woch-la sé nonm-lan ki té ka bati
kay-la widjékté-a,
sé li ki tounen woch-la ki pli enpotan an
kay-la.
Sé Bondyé menm ki fe sa,
épi sa sé an bél bagay pou nou we
437ézi di yo, “Eben mwen ka di'w, Bondyé
kay pwan pwivilaj-la ou té ni pouvini anba
kondwit li épi i kay bay an 1ot konpanni
moun li, moun ki kay fé sa Bondyé vlé. [
44 Moun-an ki tonbé asou woch sala kay
kwazé an miyet épi moun-an woch-la tonbé
anle’y-la kay fe lapousye.’]

45 Sé chef pweét-la épi sé Fawizyen-an
tann sé pawabol-la épi yo sav sété yo menm
i té ka palé-a. 46 Kon sa yo éséyé pou té
tjenbé Jézi, mé yo té pé sé moun-an paski
sé moun-an di Jézi sé an pwofet.

22

!

Pawabol Nos-la
(Louk 14:15-24)
17ézi palé bay sé moun-an an pawabol
anko. 21diyo, “Mannye Bondyé ka kondwi
sé menm kon an wa ki fé an gwan nos bay
gason'y. 31 voyé sevant li ay kwiyé sé moun-
anité envité-a, mé yo wifizé vini.
4 “Kon sa wa-a voyé 1ot sevant alé anko.
I di yo, ‘Di sé moun-an mwen ja tjwé jenn

towo mwen-an épi lézot bel bef. Tout bagay
ja pawé, kon sa vini pou manjé an fet-la’

5 “Mé sé moun-an i té envité-a pa menm
bay sé sevant-lan ganm. Yonn pati asou
bitasyon’y, 10t-la pati an magazen'y, 6 sé
l1ézot-la tjenbé sé sévant-lan, yo bat yo épi
tjwé yo. 7Wa-a té faché telmanivoyé solda’y
tjwé tout sé méchan nonm sala épi bwilé vil
yo.

8 “Wa-a kwiyé sé sévant li-a, i di yo, ‘Fét-
la ja pawé, mé sé moun-an mwen envité-
a pa té méwité sa.’ 9 Epi wa-a di sé sévant
li-a, ‘Alé asou lawi-a épi envité tout moun
ou jwenn.” 10 Kon sa sé sevant-lan alé asou
lawi-a. Yo envité tout moun yo jwenn, bon
kon mové, épi kay-la té plen moun.

11 “Wa-a antwé an kay-la ay gadé sé
moun-an Ki té envité an nos-la épi le i wivé
la, i weé an nonm Kki pa té abiyé ek had yo
ka mété pou vini an nos. 121 di nonm-lan,
‘Kanmawad mwen, ki mannyeé ou fé antwé
isi-a abiyé kon sa?” Mé nonm-lan pa di on
mo pawol.

13 “Wa-a di sé gad li-a, ‘Pwan nonm sala,
maweé ni py€’y ni lanmen’y épi jété’y dewo
an nwese-a koté i kay pléwé épiikay kwatjé
dan’y.” ”

14 Epj 1@ Jézi fini palé bay sé moun-an, i di
yo, “Bondyé ka envité an pil moun, mé sé
pa tout moun i kay chwazi pou manjé an
fésten-an.”

Kweésyon Konséné Taks-la
(Mak 12:13-17; Louk 20:20-26)

15Sé Fawizyen-an ki té la-a pati, épi yo ay
fé an plan pou weé ki kwesyon pou mandé
Jézi pou kwennen'y. 16 Epi yo voyé déotwa
an sé disip yo-a épi déotwa nonm Kki té ka
sipoté Wa Herod. Epi yo di Jézi, “Titja, nou
sav ou ka dilavéwité-a. Ou ka enstwi moun
mannye Bondyé vlé yo viv. Ou pa mélé sa
moun kwe, ni ou pamélé ki pozisyon nonm
ni. 17 Ban nou wipinyon'w. Es i kont lwa
nou pou nou peéyé taks bay Siza, wa Ronm-
lan?”

18 Mé Jézi té konnet vyé plan-an yo té ka
katjilé-a épiidi yo, “Débann ipokwit! Pouki
ou vlé kwennen mwen épi vyé kwesyon'w-
lan? 19 Moutwé mwen lajan-an ou ka péyé
taks-la.” Yo mennen’y ba li épi 201 di, “Fidji
ki moun épi non ki moun ki anlé’y?”

21Yo wéponn épi yo di'y, “Sé sa Wa Siza.”

I di yo, “Eben, bay Siza sa ki pou Siza épi
bay Bondyé sa ki pou Bondyé.”

221,¢ yo tann sa, yo té sipwi an chay épi
yo kité’y ek yo pati.

Kwésyon Konséné Wézéweksyon-an
(Mak 12:18-27; Louk 20:27-40)

23 Menm jou sala déotwa Sadisyen vini
koté Jézi. Sé Sadisyen-an kweé sé moun-
an ki ja mo-a pa ka wésisité. 24 Yo di Jézi,
“Titja, lwa Moziz-la di si an nonm mo san
i ni pyes ich ék madanm li, on fwé’y ni
pou mayé ek madanm-lan i kité-a épi i ni
pou fé ich bay fweé-a ki mo-a. 25Bon, la té
ni set fwe ki té ka westé isi-a. Pli gwan
fwe-a mayé an madanm épi nonm-lan mo,
mé yo pa té ni pyes ich, épi dézyenm fwe-
a mayé madanm-lan. 26 Menm bagay-la
wivé dézyenm-lan, twazyenm-lan jis pou
dényé fwe-a. 27 Dényéman madanm-lan
menm vin mo. 28 Bon, asou jou-a le tout
moun ki ja mo ni pou wésisité-a, madanm
kilées an yo madanm sala kay yé? Paski yo
tout té mayé épi’y.”

29 Jézi wéponn yo épi i di, “Ou an lewe le
ou di moun mo pa ka wésisité. Sé paski ou
pa konnet sa lévanjil-la di épi ou pa konnet
pouvwa Bondyé. 30 Paski lé sé mo-a kay
wésisité, yo kay menm kon nanj ki an syel,
yo pa kay mayé. 31 Bon, konsené 1€ moun
kay weésisité, es ou p’oko li sa Bondyé di an
lévanjil-la? I di, 32 ‘Sé mwen ki Bondyé-a
Abrahanm, Ayzak épi Jakob ka adowé-a. ”
Kon sa Jézi di, “Bondyé sé pa Bondyé moun
ki mo, mé i sé Bondyé moun ki vivan osi
apwé yo jamo asou late.”

331é sé moun-an tann sa, yo té sipwi pou
yo tann sé bagay-la i té ka enstwi-a.

Pli Enpotan Konmandman-an
(Mak 12:28-34; Louk 10:25-28)

34 Lé sé Fawizyen-an tann Jézi té fe sé
Sadisyen-an femé bouch yo, yo asanblé
ansanm épi yo alé koté Jézi, 35épiyonn adan
yo ki sété on titja lwa Moziz-la, mandeé’y
on kweésyon pou’y té we si i té sa kwen-
nen’y. 361 di'y, “Titja, kilés ki pli enpotan
konmandman an lwa Moziz-la?”

37 Jézi wéponn li, “ ‘Enmen Bondyé
Senye’'w épi tout tjé’'w, tout lam ou ek

tout lidé’'w.” 38 Sé sa ki pwemyé épi pli
enpoOtan konmandman-an, 39 épi dézyenm
konmandman-an ki enpotan menm kon
pweémyé-a sé, ‘Enmen pwochen'w menm
kon ou enmen ko'w.” 40 Si ou obéyi dé
konmandman sala, ou obéyi tout lwa
Moziz-la épi tout sa sé pwofét-la té ka
enstwi-a.”

Kweésyon Konséné Mésaya-a
(Mak 12:35-37; Louk 20:41-44)

41 I,¢ adan sé Fawizyen-an té asanblé
ansanm, Jézi mandé yo, 42 “An wipinyon'w,
désandan ki moun Mesaya-a yé?”

Yo di, “I sé désandan Wa David, kouman.”

431 di, “Bon, si sé désandan David tousel i
yé, pouki Lespwi Bondyé fe David kwiyé'y,
‘Senye’? David di,
44‘Bondyé di bay Senyé mwen:

Asid asou lanmen dwét mwen

jis tan mwen fé lelmi'w tounen an ti

ban pou mété pyé'w.’

45 Bon, si Wa David kwiyéy ‘Senye, ki
mannye Mésaya-a ka fé sé désandan David
sélman, ek anyen anko?” 46 Epi pyésonn pa
té sa wéponn Jézi kwesyon sala, épi dépi jou
sala tout moun té pé mandé’y kweésyon.

23

Jézi Kwititjé Sé Fawizyen-an Epi Sé Titja
Lwa-a

(Mak 12:38-39; Louk 11:43, 46; 20:45-46)

17Jézi palé bay moun ki té la épi sé disip
li-a. 21 di yo, “Sé titja lwa sé Jwif-la épi
sé Fawizyen-an ki ni dwa pou espliké lwa
Moziz-la. 3 Ou ni pou obéyi tout sa yo di'w
fé, mé pa fée menm sa yo ka fe-a, paski yo
pa ka fé sa yo ka enstwi-a. 4 Yo ka bay
konmandman ki menm kon an chay lou
asou tet moun, mé yo menm pa ka fe anyen
pou édé poté chay sala.

> “Tout sa yo ka fé sé pou 1éz0t moun
we. Yo ka fé an bwet ki ni pawol 1évanjil-
la andidan’y épi yo ka mété’y asou fon yo
épi bwa yo épi yo ka fé woulé had yo lonng
pou 1ézot moun we ki kantité wilizyéz yo
wilizyez. 6 Yo enmen plas-la ki pli enpotan-
an lé yo alé adan an fésten épi adan sé légliz
sé Jwif-la. 7 Epi 1& ou ka pasé yo asou
chimen, yo vlé’'w kwiyé yo ‘Titja’.

8 “Pa kwiyé yonn a lot ‘Titja,” paski zot
tout sé fwe, épi sé an sél Titja ki ni. 9 Epi
pa kwiyé yonn a 10t ‘Papa’ an laté-a, paski
sé an sel Papa ki ni an syel. 10 Pa kwiyé
yonn a lot ‘Met,; paski sé an sel Met ki ni,
sa sé Mesaya-a. 11 Fpi sa ki vlé vini pli
enpotan anpami-an, sé li ki ni pou sévant-
lan. 12 Moun-an ki kwe i pli enpotan-an,
Bondyé kay mennen’y désann, épi moun-
an ki abésé ko’y-la, sé li Bondyé kay fe vini
enpotan.

Jézi Kondanné Ipokwizi Sé Titja-a Ek Sé

Fawizyen-an
(Mak 12:40; Louk 11:39-42,44,52;20:47)

13 “Ki mizi téwib i kay téwib pou zot sé
titja lwa-a épi sé Fawizyen-an! Zot ipokwit!
Ou ka anpéché moun vini anba kondwit
Bondyé. Ou menm pa vlé Bondyé kondwi
lavi'w, épi ou sé an bawad pou sé moun-an
ki té kay avoudwé vini anba kondwit li-a.
[ 14 Ki mizi téwib i kay téwib pou z0t sé titja
lwa-a épi sé Fawizyen-an! Zot ipokwit! Ou
ka volé tout sa sé madanm-lan mawi yo ja
mo-ani. Oukavole kay yo, mé poumoutwe
ou bon télman, ou ka fé lonng lapwiyé. Pou
sa ou ka fe-a, pinisyon’'w kay pli gwo pasé
saitésipozeé yé.]

15“Ki mizi téwib i kay téwib pou zot sé titja
lwa-a épi sé Fawizyen-an! Zot ipokwit! Ou
kajanbélanme-a ek ou ka pasé an tout late-
a ka chaché pou moun pou fé yo vini an
wilizyon’w, épi lé ou jwenn yo, ou ka fé yo
vini ich Satan, dé fwa pli méchan pasé ou
menm.

16 “Ki mizi téwib i kay téwib pou zot! Ou
menm kon an nonm avég ki ka moutwé an
1ot nonm aveg chimen-an. Ou ka di si an
moun séwmanté pa Kay Bondyé-a pou’y fe
an bagay, i pa oblijé fe sa i di-a. Mésii
sewmanté pa sé véseél 10-a ki andidan Kay
Bondyé-a, i oblijé fe bagay-la i pwonmet
pou’y fe-a. 17 Débann inyowan ki aveg! Kilés
ki pli enpotan, bagay-la ki andidan Kay
Bondyé-a ében Kay Bondyé-a ki ka fe sé
bagay sala net-la? 18 Ou ka di tou, ‘Si an
moun fé an séman pa lotel Bondyé-a, i pa
oblijé fé sa i pwonmet pou fe-a. Mé sii fe
an séman pa kado-a ki anlé lotel-la, i ni pou
fé saidiikay fe-a’ 19 Débann avég kon zot

yé! Kiles ki pli enpotan, kado-a ében lotel-
la ki ka fé sé kado-a net-la? 20 Kon sa 1é an
moun sewmanté pa lotél-la, i ka sewmanté
pa lotél-la épi tout sa ki anle’y. 21 Epi 1é
an moun séwmanté pa Kay Bondyé-a, i ka
sewmanté pa Bondyé ki ka westé andidan
Kay Bondyé-a. 22Si an nonm fé an seman pa
syel, i ka sewmanté pa gwan chéz Bondyé-
a épi pa Bondyé ki asid asou chéz-la ka
kondwi-a.

23“Kimizi téwib i kay téwib pou zot sé titja
lwa-a épi sé Fawizyen-an! Débann ipokwit!
Ou ka bay Bondyé yon an chak dis an sa ou
ni, jis an lanmant, lanni épi pési ki ka 1évé
an jaden’'w, mé ou ka néglijé pou obéyi sé
bagay-la ki pli enpotan an Ilwa’y-la. Ou pa
ka fé sa ki dweét, ou pa ka fé bon bay moun,
épi ou pa ka tjenn pawol ou. Wi, ou sipozé
bay yon an chak dis an tout sa ou ni, mé
pa néglijé sé 1ézot bagay sala ki pli enpotan-
an. 24 Titja ki aveg! Ou ka pasé an ti yenyen
ki tonbé an bwé’'w pou pa bwe’y, mé ou ka
valé an kanmel ki pli gwo.

25“Kimizi téwib ikay téwib pou zot sé titja
lwa-a épi sé Fawizyen-an! Débann ipokwit!
Ou vlé swiv tout sé lwa-a asou mannye
pou'w lavé pot ek pla'w, mé ou pa mélé
ki sa ou ka mété andidan pot-la. Ou ka
plen’y épi manjé ou jwenn pa bobol épivole.
26 Fawizyen aveg! Tiwé sé mové bagay-la
ki andidan pla-a ék pot-la avan, épi dewo-a
kay vini neét tou.

27 “Ki mizi téwib i kay téwib pou zot sé
titja lwa-a épi sé Fawizyen-an! Ipokwit! Ou
menm kon an tonm yo pentiwé an blan, mé
andidan tonm sala plen zo moun mo épi
moun ki pouwi. 28 Sa sé menm kon ou — ou
ka paweét kon moun ki dwet an dewo, mé
andidan tjé’'w plen péché épi ipokwizi.

Jézi Annonsé Pinisyon Sé Titja Lwa-a Epi

Sé Fawizyen-an
(Louk 11:47-51)

29 “Ki mizi téwib i kay téwib pou zot sé
titja lwa-a épi sé Fawizyen-an! Zot ipokwit!
Ou ka fe tonm bay sé pwofet-la épi ou ka
fé fos sé moun-an ki té dwet-la bel. 30 Epi
ou di si ou té la an tan gwan gwanpapa
lontan’w, ou pa té kay fé menm sa yo fé-a.
Ou pa té kay tjwé sé pwofet-la. 31 Le oukadi
sa, ou menm ka moutwé ou sé désandan sé

moun-an Ki té tjwé sé pwofet-la. 32Eben, alé
épi tjwé lestan sé pwofet-la ki westé-a. Alé
fini twavay-la gwan gwanpapa lontan’'w té
koumansé-a.

33 “Débann sépan ek ich sepan kon zot yé!
Ou ja kondanné pou lanfe déja épi ou pa sa
chapé anba kondannasyon sala. 34 Kon sa
mwen kay di'w ki sa ou kay fé. Mwen kay
voyé pwofét épi titja épi nonm ki konnet
konmandman Bondyé. Ou kay tjwé adan
épi ou kay kwisifyé adan, épi adan ou kay
bat épi fwet an sé 1égliz sé Jwif-la, épi ou
kay kouwi déyeé yo épi fé yo soti adan sé vil-
la. 35Pou sa ou fée-a, pinisyon pou tout sé
moun inosan-an yo té ja tjweé-a kay tonbé
asou’'w, koumansé dépi asou Ebél, nonm
dweét-la, pou wivé jis Zekaraya, ich Berakaya-
a. Gwan gwanpapa lontan zot té tjwé’y an
lakou Kay Bondyé-a, ant lotel-la épi Kay-la
menm. 36 Eben mwen ka asiwé'w, ou kay ni
pou péyé poulanmo tout sé moun sala ki té
mo dépi an tan lontan-an.

Lanmityé Jézi Pou Jérouzalem
(Louk 13:34-35)
37“Aaaa Jérouzalem, Jérouzalem! Zot tjwé

sé pwofét-la épi ou tjwé sé konmisyonne
Bondyé-a épi woch. Plizyé fwa mwen té
anvi anbwasé’w, menm kon yon manman
poul ka sanblé tout piti’y anba zel li, mé ou
pa té vlé mwen fe’y. 38 Pou sa ou fé-a, vil-la
kay abandonnen, 39 épi mwen ka di'w, ou
pa kay we mwen anko pou jis tan ou kay
di, ‘Pa dé bon i bon pou moun-an Bondyé
voyé-al’”

24

Jézi Di Kay Bondyé-a Ni Pou Détwi

(Mak 13:1-2; Louk 21:5-6)

11Lé Jézi soti an Kay Bondyé-a ka maché
alé, sé disip-la kwiyé’y épi yo moutwé’y
mannye Kay Bondyé-a fet, 2 mé Jézi di yo,
“Wi, ou sa gadeé tout sé bagay sala, mé
mwen ka asiwé'w, tout kay-la kay kwazé
net ék pa yon woch ki kay wésté asou lot-la.”

Sé Disip Jézi-a Kay Jwenn Twaka Epi
Pésikasyon
(Mak 13:3-13; Louk 21:7-19)
3]ézi té asid asou Mon Oliv 1& sé disip-la
vini koté’y an sigwé épi yo di’y, “Di nou ki

tan Kay Bondyé-a kay kwazé. Ki sa ki kay
fét pou moutwé i tan pou'w vini? Epi ki 1&
tan-an kay bout?”

4Jézi di yo, “Véyé kO'w pou pyesonn pa
kwennen’w, > paski an chay moun kay vini
sevi non mwen épi yo kay di, ‘Sé mwen
ki Meésaya-a, wa-a Bondyé té pwonmet pou
voyé-a’ épi yo kay kwennen an chay moun.
6 Ou kay tann ladje tou pwé'w épi ou kay
tann nouvel ladjé ka goumen lwen, mé pa
kité sa twakasé’'w. Sé bagay sala ni pou fét,
mé sa pa vlé ditan-anja bout. “Nasyon kay
goumen kont nasyon épi wéyom kay ataké
yonn a lot. La kay ni lafen ek twanblannte
adan an chaykoté. 8Sébagay sala sé menm
kon pweémyé mal an madanm ki pawé pou
akouché.

9 “Le sala lelmi'w kay fé moun awété'w
épi yo kay ladjé'w an lanmen moun ki
kay pini'w épi tjwé’w, épi tout nasyon kay
hayi'w pou lapéti mwen. 10 An tan sala
an pil ki ka swiv mwen kay viwé tonbé an
péché anko, épi yo kay hayi épi twayi yonn
a lot. 11 Epi an pil fo pwofét kay vini épi
yo kay kwennen an chay moun, 12 Epi la
kay ni telman movezté an tan sala, sa kay
fé lanmityé an chay moun vini feb. 13 Mé
moun-an Ki tjenbé o pou jis an bout-la kay
sové, 14 épi moun kay pwéché Bon Nouvel-
la ki Bondyé kay kondwi adan an mannye
ki néf. Yo kay pwéché toupatou an late-
a pou tout nasyon jwenn an chans pou
aksépté Bon Nouvel-la. Epi sé 1¢ sala tan-an
kay bout.

Abobinasyon Méchan-an
(Mak 13:14-23; Louk 21:20-24)

15 “Pwofet Dannyel té palé asou méchan-
an ki kay doubout adan Kay-la ki pou
Bondyé yonn-an pou fé abobinasyon. (Kité
moun-an ki ka li-a konpwann sa sa vlé
di.) Lé ou we sa fet, 16 sé moun-an ki an
péyi Joudiya ni pou kouwi alé an sé mon-
an. 17 An nonm ki an balkon kay li pa
menm ni pou antwé an kay-la ay pwansai
ni. 18 Nonm-lan ki an jaden-an pa ni pou
viwé ay pwan bon had pou mété. 19 Sé
jou sala kay si telman téwib pou manman
ki gwo bouden épi sa ki ni ti manmay ka
tété! 20 Pwédyé pou tan-an ou kay ni pou

kouwi-a pa an tan fwédi-a ében asou jou
sabaf-la, 21 paski tan sala kay pli mové
pasé pyes 1ézot tan ki ja janmen ni, dépi an
koumansman late-a pou jis atjwelman, ni la
pa kay janmen ni on tan ki mové kon sa
anko. 22 Mé Bondyé ja fe tan-an vini pli
kout. Siipa té fé sa, pyésonn pa té kay sové.
Mé pou lapéti sé moun-an i ja chwazi-a, i
kay tiwé adan sé jou-a.

23 “Le sala si pyésonn di'w, ‘Mi Mésaya-a
isi-al’ ében ‘Mili pala,” pa kwe'y, 24 paskila
kay ni fo Mésaya épi fo pwofeét ki kay vini. Yo
kay fe miwak épi gwan twavay épi yo kay
éséyé kwennen jis sé moun-an Bondyé ja
chwazi-a — sii té posib. 25 Kouté, mwen ja
di'w sa an davans.

26 “Eben si an moun di'w, ‘Mi li an hoteé,
pa alé la. Fben yo kay di'w, ‘Mi li ka séwé
isi-a,” pa kwe yo, 27 paski Gason LézOm-
lan kay vini menm kon ou ka we an kout
zékle ka féet an soléy 1évan épi kléwé jis an
soléy kouchan. 28 Koté ou we sé kobo-a ka
asanblé, ou sav sé la kO mo-a yé. Sé menm
mannye-a le ou we sé bagay sala ka fet, ou
sav mwen ka vini tale.

29 “Mi sa ki kay fet imidyetman apwé
twaka sé jou sala:

‘Soléy-la kay vini nwé
épi lalin-an pa kay kléwé anko.
Sé étwal-la kay tonbé soti an plas yo,
épi sé pouvwa-a ki an léze-a kay
soukwé!

30 “Leé sala an bagay kay fet an syel-la
poumoutweé ki Gason LézOm-lan ka vini, épi
tout moun ki asou late-a kay pléwé. Yo kay
we Gason LézOm-lan ka vini asou nwaj an
syel-la épi pouvwa épi gwan klété. 31 Gwo
twonpet-la kay koné, épi Gason Lézom-lan
kay voyé nanj li an tout kat kwen laté-a, épi
yo kay asanblé tout sé moun-an Bondyé ja
chwazi-a an tout late-a.

Lison Pyé Fwi-a
(Mak 13:28-31; Louk 21:29-33)

32 “Kité pyé fwi-a moutwé'w an lison.
Lée ou we’y koumansé boujonnen épi i
koumansé voyé fey, ou sav kawenm-lan ka
pwan. 33 Sé menm mannye-a lé ou we tout
sé bagay sala ka fét, ou kay sav ki Gason
LézOm-lanja pawé pouvini. 34Chonjé, avan
jennenwasyon sala mo, tout sé bagay sala

ni pou fet. 35Syel-la épi late-a kay fini, mé
pawol mwen kay toujou la pou tout tan.

Lé Gason Lézom-lan Kay Vini
(Mak 13:32-37; Louk 17:26-30, 34-36)

36 “Mé pyesonn pa konnet ki jou ében ki
neditan tan-an kay bout, pa menm nanj ni
Gason Bondyé menm. Sé Bondyé Papa-a
yonn ki konnet 1é-a. 37 Menm mannye i té
yé an tan Nowa, sé menm kon sa i kay yeé
le Gason LézOm-lan kay vini. 3 An tan avan
déliz-la moun té ka bwe ek manjé, moun té
kamayé poujisjou-a Nowa antwé andidan
batiman-an, 39 épi yo pa té konpwann ki
sa ki té ka fet-la jis tan déliz-1a vini, épi yo
tout néyé. Sé menm mannye-a i kay yé le
Gason Lézom-lan kay vini. 40 An tan sala dé
nonm kay an jaden-an ka twavay ansanm,
sé nanj-lan kay pwan yonn, épi 10t-la kay
westé. 41 Dé madanm kay la ka pilé gwenn,
sé nanj-lan kay pwan yonn, épi 10t-la kay
westé.

42“Sé pou'w véyé, paski ou pa sav ki jou
met ou kay vini. 43 Si meét an kay té konnet
ki 1é volé-a té kay vini, mwen asiwé’'w i té
kay véyé pou vole-a pa kasé kay li. 44 Sé
kon sa ou ni pou toujou pawé paski Gason
Lézom-lan kay vini an néditan-an ou pa ka
éspéyé-a.

On Sévant Ni Pou Obéyisan
(Louk 12:41-48)

45 “Sevant-lan ki ni léspwi épi ki obéyisan-
an, sé li met-la kay mété weskonsab tout sé
1éz0t sévant-lanle ipala, pou’y ba yo manjé
1¢ i Ié manjé. 46 Fpi pa dé kontan sévant
sala kay kontan 1é met li kay déviwé épi i
kay jwenn li ka fé twavay-la i té ba li fe-
a. 47 Mwen ka asiwé’w, meét-la kay mété
tout sa i ni asou kont sévant sala. 48 Mé si
sevant-lan sé an mové sévant, i kay di bay
ko'y, ‘Mét mwen p’oko kay viweé, 49 épi i kay
koumansé bat sé 1éz0t seévant-lan épi i kay
bwe ek manjé épi sé neg wonm-lan. 50 Met
sevant sala kay vini adan an jou sévant-lan
pa ka éspéyé, épi adan an tan i pa sav i kay
vini. 51 Met-la kay bat sévant sala mové an
chay épiikay voyé’y menm koté yo ka voyé
se ipokwit-la, épi la sevant-lan kay pléwé épi
kwatjé dan’y.

Pawabol Dis Jenn Fi-a

1 “Le mwen Gason LézOm-lan vini
kondwi, mi kon sa i kay yé: La té ni dis
jenn fi ki té pwan lanp yo épi pati ay jwenn
misyé-a ki kay mayé-a. 2 Senk adan yo té
kouyon épi senk té ni lespwi. 3 Sé sa ki té
kouyon-an pwan lanp yo mé yo pa té pwan
asé lwil, 4mé sé sa ki té ni lespwi-a mennen
lanp yo épi an 1ot boutéy lwil pou lanp-lan.
> Misyé-akikay mayé-até an wita, épizyé sé
jenn fi-a koumansé femé épi sonmey pwan
yo.

6 “A mennwit an moun hélé, ‘Misyé-a ki
kay mayé-a ka vini! Vini jwenn li apwézan!’

7“Tout sé jenn fi-a 1évé épi yo pwépawé
lanp yo. 8 Epi sé sa ki té kouyon-an di sé tifi-
a ki té ni léspwi-a, ‘Ban nou adan 1wil ou-a,
paski lanp nou ka tenn.’

9“Mé sé sa ki té ni leéspwi-a wéponn, ‘Nou
pa sa fé sa pyées! La pa ni asé pou nou épi
ou. Alé koté sé moun-an ki ka vann lwil-la
épi achté pou ko'w.’

10 “Epi paditan sé jenn fi kouyon-an alé
achté lwil, misyé-a ki kay mayé-a wivé, épi
senk-lan ki té pawé-aalé an nos-la ek misyé-
a ki kay mayé-a, épi yo féemé lapot-la.

11 “Pli ta, sé 1éz0t jenn fi-a wivé épi yo
koumansé kwiyé, ‘Met, met, ouve la ban
nou!’

12 “Mé i wéponn yo, ‘Non, mwen ka di'w
mwen pa konnét ou pyeés!” ”

13 Le Jézi fini di yo pawabol-la, i di yo,
“Véyé, paski ou pa konneét ki jou ében ki
néditan Gason Lézom-lan kay vini.

Pawabol Twa Sévant-lan
(Louk 19:11-27)

14 “Lé mwen Gason Lézom-lan vini
kondwi kon wa, mi kon sa i kay yé: La té

ni an nonm ki té pawé pou alé asou an
voyaj. Kon sa i kwiyé sé sevant li-a épiikité
tout pozésyon’y asou kont yo. 151 bay chak
sevant an posyon lajan i kay sa twavay. I
bay yonn senk mil (5,000) goud, i bay an
1ot dé mil (2,000), épi i bay 10t-la yon mil
(1,000), épi nonm-lan pati alé asou voyaj li.
16 Sevant-lan i té bay senk mil goud-la alé
menm lé-a épi i twavay lajan-an épi i fe an
1ot senk mil. 17 Menm mannye-a, 10t sévant-
lan i té bay dé mil-la fé an 16t dé mil. 18 Mé

sevant-lan 1 té bay yon mil goud-la pwan
lajan-an épiifouyé an twou épiitéwé lajan
met-la.

19“Apwé an lonng tan, mét-la witounen
lakay li épi i di sé sévant-lan vini pou yo di’y
kisayo fé épilajan-anité ba yo-a. 20 Sévant-
lan i té bay senk mil-la vini épi i di’y, ‘Ou té
ban mwen senk mil goud. Mi an lot senk
mil goud pwofilajan-an fe ban mwen.’

21 “Meét-la di'y, ‘Ou ja fe byen! Ou sé an
bon sevant, épi ou byen twavay ti tak lajan-
an mwen té ba ou-a. Kon sa mwen kay
mété’'w weskonsab an chay lajan. Antwe épi
vin wéjwi épi mwen!’

22“Le sala sevant-lan i té bay dé mil goud-
la vini épi i di’y, ‘Mét, ou té ban mwen dé
mil goud. Mi an 10t dé mil pwofi mwen fé!

23 “Met-la di'y, ‘Ou ja fe byen! Ou sé an
bon sévant, épi ou byen twavay ti tak lajan-
an mwen té ba ou-a. Kon sa mwen kay
mété’w weskonsab an chay lajan. Antwé épi
vin wéjwi épi mwen!’

24 “Le sala sevant-lan ki té wisivwe yon
mil goud-la vini épi i di, ‘Mét, mwen sav ou
sé an nonm ki wéd. Ou ka wekolté koté ou
pa planté épi ou ka anmasé koté ou pa té
simen gwenn. 25 Mwen té pe, kon sa mwen
sewé lajan-an an te-a. Milajan'w.’

26 “Met-la di, ‘Ou sé an sevant ki moveé épi
fenyan! Ou sav mwen sé an nonm ki wed,
mwen ka wékolté sa mwen pa planté épi
mwen ka anmasé koté mwen pa té simen
gwenn. 27 Eben, pouki ou pa té mété lajan
mwen-an labank? Le mwen viwé, mwen té
kay jwenn li épi lantéwé. 28 Pwan lajan-an
an lanmen’y épi bay sevant-lan ki ni dis mil-
la’y, 29 paski moun-an ki byen sevi bagay-
la i ni-an kay ni plis épi i kay ni plis pasé i
bizwen. Mé moun-an ki pa byen sevi ti tak
bagay-laini-an, jis ti tak-la i ni-an, Bondyé
kay pwan an lanmen’y. 30 Epi mét-la di,
‘Pwan vyé sévant sala épi jété’y dewo an
nwese-a. Sé la nonm kay pléwe épi kwatjé
danyo.’

Denyé Jijman-an
31 “Le Gason LézOm-lan kay vini kon wa
épi tout nanj li épi’y, i kay asid asou gwan
chez li pou kondwi épi tout pouvwa'y.
32 Tout moun an tout nasyon kay asanblé

douvan’y, épi i kay sépawé yo an dé kon-
panni, menm kon an gadyenn ka sépawé
mouton hod kabwit. 331 kay mété sé moun-
an ki dwet-laasoulanmen dwet épi sé 1€z0t-
la asou lanmen goch.

34 “Le sala wa-a kay di sé sa ki asou
lanmen dwet li-a, ‘Vini, ou menm ki té
wisivweé bennédiksyon Papa mwen. Vini
viv anba kondwit Bondyé ek wisivwe sé
bennédiksyon-an i ja pwépawé ba’'w dépi an
koumansman late-a. 35 Mwen té fen épi ou
ban mwen manjé. Mwen té swef épi ouban
mwen bwé. Mwen sété on étwanjé épi ou
antwé mwen lakay ou. 3¢ Mwen té touni
épi ou ban mwen had. Mwen té malad épi
ou otjipé mwen. Mwen té an pwizon épi ou
vin soulajé mwen.’

37 “Leé sala sé moun-an ki dwet-la kay
mandé’y, ‘Met, kile nou té we'w fen épi nou
ba’'w manjé, ében swef épi nou ba'w bwe?
38 Epi Ki 1& nou té we'w sété an étwanjé épi
nou antwé’w lakay nou, ében touni épi nou
ba’'w had pou'w mété anle’'w? 39 Ki lé nou
janmen we’'w malad ében an pwizon épi
nou otjipé’'w?’

40 “Wa-a kay wéponn yo, épi i kay di yo,
‘Mwen ka asiwé’w, népot le ou fe sé bagay
sala bay yonn an sé mwens enpoOtan an-
pami sé fwé mwen-an, ou fé’y ban mwen!’

41“Le sala wa-a kay di pou sé moun-an ki
asou lanmen goch li-a, ‘Soti douvan mwen,
modi! Alé an difé-a ki ka bwilé pou tout
tan-an, difé-a Bondyé té ja pwépawé bay
Denmou €épi sé nanj li-a! 42 Mwen té fen,
mé ou pa ban mwen manjé. Mwen té swef,
mé ou pa ban mwen bwe. 43 Mwen sété an
étwanjé, mé ou pa antwé mwen lakay ou.
Mwen té touni, mé ou pa ban mwen had.
Mwen té malad épi an pwizon, mé ou pa
otjipé mwen.’

44 “Lé sala yo kay wéponn li, ‘Met, ki 1&
nou té we'w fen ében ou swef ében ou sété
an étwanjé ében ou té touni ében ou té malad
€ben an pwizon, épi nou pa édé’'w?’

45 “Wa-a kay wéponn yo, épi i kay di yo,
‘Mwen ka asiwé’w, népot 1é ou wifizé fe sé
bagay sala bay yonn an sé mwens enpotan
anpami sé moun sala, ou wifizé fe’'y ban
mwen.’

46 “Epi Bondyé kay voyé yo anba pin-
isyon pou tout tan, mé sé moun-an ki dwet-
la kay wisivwe lavi étonnel.”

26

Sé Chéf Pwet-la Fe Konplo Kont Jézi
(Mak 14:1-2; Louk 22:1-2; Jan 11:45-53)
1Leé Jézi té fin enstwi sé moun-an tout
sé bagay sala, i di sé disip li-a, 2 “Kon ou
sav, an dé jou anko kay Fet Délivwans-lan
épi yo kay pwan Gason LézOm-lan épi yo
kay ladjé’y an lanmen 1ézom pou yo kwisi-
fyé’y.”
3Lé sala sé chef pwet-la épi sé ofisyé Jwif-
la té asanblé lakay Kayafas, pli ho chef
pwet-la, 4 épi yo fé plan pou awété Jézi an
sigwé pou fe moun tjwé’y. 5 Yo di, “Sé pa
pou nou fe’y paditan yo ka fété fet-1a, paski
sé moun-an pé 1évé wévot.”

Yon Madanm Vidé Losyon Anlé Tét Jézi
(Mak 14:3-9; Jan 12:1-8)

6Jézi té an vil Befanni adan kay Simon, an
nonm ki té ni maladi lapo. 7 Le Jézi té ka
manjé, an madanm vini épi yon boutey ki
té fet ek an woch yo ka kwiyé “alabasta”.
Boutey sala té ni an losyon ki té ché an
chay, épi madanm-lan vidé losyon-an asou
téet Jézi.

8 Le sé disip-la we sa, yo té faché an chay.
Yo di, “Poukiika gaspiyélosyonsala? Nou
té sa vannlosyon-an pou konmen lajan, épi
nou té sa bay maléwé lajan-an!”

10 Jézi sav sa yo té ka di-a, kon sa i di
yo, “Las anbété madanm-lan! Sa sé an bon
bagay i fé ban mwen. 11 Ou kay toujou
ni sé maléwé-a anpami’'w, mé ou pa kay ni
mwen tout tan. 12 Losyon-an i vidé anle
ko mwen-an pwépawé mwen pou lé yo kay
téwé mwen. 13 Epi mwen ka asiwé’w, népot
koté an late-a moun pwéché Bon Nouvel-la
konsené mwen, yo kay di sa madanm-lan
fé-a pou moun sa chonjé’y.”

Jida Twayi Jézi
(Mak 14:10-11; Louk 22:3-6)

14 Menm jou sala yonn an sé douz disip-
la yo ka kwiyé Jida Iskariyot alé koté sé
chef pwet-la 15 épi i di yo, “Ki sa ou kay ban
mwen si mwen ladjé Jézi an lanmen zot?”
Sé chef pwet-la konté twant pyes dajan épi

yo bali’y. 16 Epi dépijou sala Jida té ka gadé
pou an bon lokazyon pou’y fé yo awété Jézi.

Jézi Sélébwé Fet Délivwans Epi Sé Disip-la
(Mak 14:12-21; Louk 22:7-14; Jan 13:21-
30)

17 Asou pwemyé jou-a sé Jwif-la té ka
manjé pen san lelven-an, sé disip-la vini
koté Jézi épi yo mandé’y, “Koté ou vlé nou
pwépawé Fét Délivwans-lan pou’'w manjé?”
181ézi di yo, “Alé lakay tél nonm ki ka westé
an vil-la épi di’y 1é-a ja vini pou mwen mo,
épi mwen ek sé disip mwen-an kay manjé
Fet Délivwans-lan lakay 1i.” 19 Sé disip-la
alé épi yo fé menm kon Jézi té di yo épi yo
pwépawé manjé-a pou fésten-an.

20 Le oswé pwan, Jézi épi douz disip-la
asid pou yo manjé. 21 Paditan yo té ka
manjé, Jézi di yo, “Mwen ka asiwé’w, yonn
an zot kay twayi mwen.”

22 Sa fé sé disip-la lapenn télman, yonn
apwé lot koumansé mandé€’y, “Met, ou kwe
sé mwen?”

231ézi wéponn yo, i di, “Menm sa ki fouyé
pen’y an bol sos-la ansanm épi mwen-an,
sé li ki kay twayi mwen. 24 Gason LézOm-
lan kay mo menm kon lévanjil-la di, mé ki
mizi téwib ikay téwib pou moun-an ki twayi
Gason Lézom-lan! I té kay pli meyeé si moun
sala pa té janmen feét!”

25 Jida, ki té kay twayi'y-la, mandé’y,
“Mét, ou kwe sé mwen?”

Jézi wéponn li, i di, “Sé ou menm ki di’y.”

Dényé Wipa-a
(Mak 14:22-26; Louk 22:15-20; 1 Korint
11:23-25)

26 Paditan yo té ka manjé, Jézi pwan pen
épi i wimesyé Bondyé épi i kasé pen-an ek i
bay sé disip li-a. I di yo, “Pwan’y épi manjé.
Sa sé ko mwen.”

27 Epi i pwan an pot diven, i wimesyé
Bondyé épiibayo. Idi, “Bwe, zot tout. 28Sa
sé san mwen Kki siyé agwéman-an Bondyé
fé épi 1ézOm-lan. San mwen kay koulé pou
an chay moun pou yo jwenn péché yo paw-
donnen. 29 Mwen ka di'w, mwen pa kay
janmen bwe diven épi'w anko pou jis tan
mwen bwe diven neéf-la épi'w an wéyom-lan
Papa mwen ka kondwi-a.”

30 Yo chanté an chanté épi yo alé asou

Mon Oliv.

Jézi Di Pita Kay Inyowé’y

(Mak 14:27-31; Louk 22:31-34; Jan 13:36-
38)

317ézi di yo, “Oswe-a menm zoOt tout kay
kouwi kité mwen, paski lévanjil-la di,
‘Bondyé kay tjwé gadyenn mouton-an,

épi twipo mouton-an kay simen.’
32 Mé lé mwen wésisité, mwen kay alé an
Galili avan'w.”

33 Pita wéponn Jézi épi i di, “Menm si tout
lézot abandonnen’w, mwen pa kay janmen
kouwi kité'w!”

34 Mé Jézi wéponn Pita, i di, “Mwen ka
asiwé’w, Oswe-a avan kok-la chanté, ou kay
di twa fwa ou pa konnet mwen.”

35 Pita wéponn Jézi, i di, “Menm si mwen
ni pou mo épi'w, mwen pa kay janmen di
mwen pa konneét ou.” Epi sé 1éz0t sé disip-
la di menm bagay-la.

Jézi Pwédyé An Géfsemanni
(Mak 14:32-42; Louk 22:39-46)

36 Le sala Jézi épi sé disip li-a alé an
koté yo ka kwiyé Géfsemanni, épi i di yo,
“Asid la paditan mwen ka alé pli douvan ay
pwédyé.” 37 pwan Pita €k dé gason Zébédi-a
épi’y. I té twakasé épiité ni an gwo lapenn
an tje’y, 38 épi i di yo, “Lapenn-an ki an tje
mwen-an telman gwo mwen ka santi i kay
tjwé mwen. Westé isi-a €k pa domi.”

39 Epi i menm alé an ti tak pli douvan
“Papa mwen, si i posib, tiwé pot soufwans
sala douvan mwen. Mé kanmenm pa fé sa
mwen vlé, mé fe sa ou vlé fe pito.”

40 Le i viwé koté twa disip-la té yé-a, i
jwenn yo ka domi. I di Pita, “Ou pa sa tjenn
mwen konpany pou yon ti mouman? 41 Pa
kité sonméy pwan'w, épi pwédyé pou'w
pa tonbé anba tantasyon. Leéspwi'w vlé fe
bagay-la ki bon-an, mé ko'w pa fo asé pou
sa.”

42Jézi viwé alé ay pwédyé yon kou anko.
I di, “Papa mwen, si sé pou mwen bwe
pot soufwans sala avan ou tiwé’y douvan
mwen, mwen kay fé sa ou vlé-a”

431 viwé anko épi i jwenn sé disip-la ka
domi. Yo pa té sa tjenn zyé yo ouve. 44]Jézi

kité yo épi i alé anko pou twazyenm fwa-a
épi 1 pwédyé menm lapwiye-a i té pwédyé
avan-an.

45 Le 1 viweé koté sé disip-la té yé-a, i di,
“Ou ka domi toujou? Ou ka pozé ko'w? Mi,
le-awivé pou yo ladjé mwen Gason Lézom-
lan an lanmen sé méchan-an.” 461 di yo,
“Lévé! Annou alé! Mi, nonm-lan ki kay
twayi mwen-an ka vini. Annou jwenn 1i.”

Yo Awété Jézi
(Mak 14:43-50; Louk 22:47-53; Jan 18:3-
12)

47 Jézi p’0ko té menm fin palé lé Jida,
yonn an seé douz disip-la, wivé. I té ni an
gwan konpanni moun épi’y €k yo té ni sab
épiboutou. Sété sé chef pwet-la épi sé ofisyé
Jwif-la ki té voyé yo. 48 ]Jida té ja di yo,
“Nonm-lan mwen kay bo-a, sé li zot vlé.
Tjenbé’y.”

49 Le Jida wivé, i alé dwet koté Jézi épi i
di'y, “Bonswe, Mét,” épiibo’y.

50Jézi di, “Kanmawad, sa ou vin fé-a, fe’'y
vitman.”

Epi sé moun-an ki té la-a mété lanmen
anle Jézi épi yo awété’y. 31 Yonn an sé disip-
la ki té épi Jézi-a hédi sab li épiifwapé yonn
an sé sevant pli ho chef pwet-la, épi i fé
zOowey li pwan lavol.

52Jézi di'y, “Mété sab-la viwé an plas li,
paski tout moun ki sevi sab-la pou tjwé
moun kay mo pa sab-la. 53 Es ou pa
sav mwen sa kwiyé Papa mwen pou édé
mwen, épi menm le-a i kay voyé konmen
mil nanj? 54 Mé si mwen fé sa, sa ki ékwi
an lévanjil-la pa kay fet vwe.”

55 Menm le-a Jézi palé bay sé moun-an, i
di, “Oujavini deyé mwen byen ameé akwedi
mwen sé an kwiminel. Toulé jou mwen té
ka enstwi an Kay Bondyé-a épi z0Ot pyes pa
tjenbé mwen. 56 Mé tout sa fet pou sa sé
pwofét-la té ékwi an 1évanjil-la vin féet viwé”

Le sala tout sé disip-la kité’y épi yo
kouwi.

Jézi Douvan Gwan Konseéy Jwif-la
(Mak 14:53-65; Louk 22:54-55, 63-71; Jan
18:13-14,25-27)

57 Sé moun-an ki té awété Jézi-a men-
nen’y lakay Kayafas, pli ho chef pwet-la,
koté sé titja lwa sé Jwif-la épi sé ofisyé Jwif-
la té asanblé ansanm. 58 Mé Pita menm

swiv Jézi adan an distans. I antwé jis an
lakou pli ho chef pweét-la ek iasid épi sé gad-
la pou’y té we ki sa ki té kay fet.

59 Sé chef pwet-la épi tout sé manm
konsey-la chaché pou an moun pou sévi fo
témwen kont Jézi pou té fé yo kondanné’y
poulanmo, 0 mé yo pa jwenn pyes, magwé
an chay moun alé douvan épi yo manti
asou'y.

Alafen, dé nonm doubout 61 épi yo di,
“Nonm sala di i sa kwazé Kay Bondyé-a épi
viwé bati’y an twa jou.”

62Pli ho chef pweét-ladoubout épiimandé
Jézi, “Es ou pa ni anyen pou'w di kont sé
akizasyon-an dé nonm-lan fé kont ou-a?”
63 Mé Jézi pa wéponn li.

Pli ho chef pweét-la di'y anko, “An
non Bondyé ki vivan-an, mwen ka kon-
mandé'w pou di nou lavéwité-a. Es sé ou
ki Mésaya-a, Gason Bondyé?”

64 Jézi wéponn i, i di, “Sé ou ki di'y. Dépi
jodi-a ou kay wé mwen Gason LézOm-lan
asid asou lanmen dwet Bondyé épi mwen
kay vini asou nwaj-la!”

65 Le Jézi di'y sa, pli ho chef pwet-la té
faché télman, 1 déchiwé had li. I1di, “Nou pa
bizwen pyes témwen anko. Mi, i ja ensilté
Bondyé! 66 Ki jijman pou nou ba li?”

Yo di'y, “I koupab épiinipoumo!”

67 Yo kwaché an fidji'y épi yo bat li épi
adan yo ba li souflé 68 épi yo di’y, “Si ou sé
Mesaya-a, di nou kileés ki ba’w souflé sala!”

Pita Inyowé Jézi
(Mak 14:66-72; Louk 22:56-62; Jan 18:15-
18,25-27)

69 Pita té asid dewo an lakou-a, épi yon
sevant vini ek i di, “Ou té épi Jézi tou, nonm
Galili-a!”

70 Mé Pita di douvan yo tout, “Mwen pa
konnét anyen an sa ou ka di-a,” 71 épi i kité
kotéité yé-aekialé anbayelakou-a. Anlot
sevant we'y épi 1 di, “Nonm sala té épi Jézi
nonm Nazaweét-la!”

72 Pita wéponn li anko, i di, “Non, mwen
ka séwmanté mwen pa konnét nonm sala
pyes!”

73 An ti mouman apwé sa, sé nonm-lan
ki té la-a di Pita, “Mé wi ou sé yon disip Jézi!
Mannye ou ka palé-a fé nou sav ou sé yonn
adan yo!”

74 Pita di, “Mwen ka sewmanté sa mwen
ka di-a sé lavéwité-a! Kité Bondyé pini
mwen si sa mwen di-a pa vwé! Mwen pa
konnet nonm sala!”

Menm lé-a kok-la chanté, 75 épi Pita
chonjé sa Jézi té di'y-la, “Avan kok-la
chanté, ou kay di twa fwa ou pa konnet
mwen.” Pita pati épi 1 koumansé pléwé
akweédi tjé’y té kay waché.

27

Yo Mennen jJézi Douvan Pilat
(Mak 15:1; Louk 23:1-2; Jan 18:28-32)

1 Bonne bonmaten tout sé chef pwet-la
épi sé ofisyé Jwif-la mété tet yo ansanm pou
fé moun tjwé Jézi, 2 épi yo mawé lanmen’y
épi yo mennen’y bay Pilat, gouvene-a.

Jida Tjwé Ko’y
(Twavay 1:18-19)

3Le Jida, nonm-lan ki té twayi Jézi-a, we
yo té kondanné Jézi, sa fé’y lapenn an chay
épil pwan twant pyes dajan-an,imennen’y
viwé an Kay Bondyé-a bay sé chef pwet-
la épi sé ofisyé Jwif-la. 41 di yo, “Mwen ja
péché paski mwen ladjé on nonm inosan
an lanmen’w pou'w tjwé!”

Yo di'y, “Nou pa mélé épi sa!
zafe'w!”

5Jida jété lajan-an ate an Kay Bondyé-a
épiipatialé pann ko'y.

6 Sé chef pweét-la anmasé lajan-an épi yo
di, “Sa sé lajan ki péyé pou lavi an nonm,
kon sa i kont lwa nou pou nou mété’y
anpami lajan Kay Bondyé-a.” 7 Kon sa yo
tout té dako pou yo achté an tjo te lanmen
an nonm ki té ka fé jé. Yo sevi té sala kon
an senmitye pou yo téwé moun ki pa Jwif,
8 épi sé pou sa yo ka kwiyé senmitye sala,
“Savann San-an,” pou jis jodi-a.

9 Sa pwofet Jérémaya té di-a vin fet vwé. I
té di, “Yo pwan twant pyes dajan-an, paski
sété pwi sala sé jan Izwayel-la té dako pou
péyé pou li, 10 épi yo pwan lajan-an, yo

achté on tjo té lanmen nonm-lan ki té ka fe

jé-a, menm kon Bondyé té konmandé.”™

Sa sé

Pilat Kweésyonnen Jézi
(Mak 15:2-5; Louk 23:3-5; Jan 18:33-38)

117ézi doubout douvan Gouvene Pilat, épi
Pilat mandé’y, “Es ou sé wa sé Jwif-la?”

Jézidi'y, “Sé ou ki di’y.”

12 Le sé chef pweét-la épi sé ofisyé Jwif-la
akizé Jézi, i pa wéponn yo. 13 Pilat di’y, “Ou
patann tout sé bagay sala yo ka di ou fé-a?”

14 Mé Jézi pa wéponn li ting, épi sa sipwi
gouvene-a an chay.

Pilat Kondanné Jézi Pou Lanmo
(Mak 15:6-15; Louk 23:13-25; Jan 18:39-
19:16)

15 Sa sété labitid gouvene-a toulé Fet
Délivwans pou’y ladjé népot an sé pwizon-
nyé-a s€ moun-an té vlé’y ladjé-a, 16 épi an
tan sala la té ni on pwizonnyé tout moun
té konnet, non’y sété Barabas. 17 Le tout
sé moun-an asanblé douvan Pilat, i mandé
yo, “Kilés ou vlé mwen ladjé ba'w jodi-a,
Barabas ében Jézi yo ka kwiyé Mésaya-a?”
18 Pilat mandé yo sa paski i té konnét byen
séjalouzikité fe sé chefJwif-lamennen Jézi
bali.

19 Paditan Pilat té asid an chanm jijman-
an, madanm li voyé an konmisyon ba lj, i
di’y, “Pa fé nonm inosan sala anyen, paski
ye oswe mwen soufe an chay adan an wev
pou lapéti’y.”

20Sé chef pweét-la épi sé ofisyé Jwif-la fe sé
moun-an di pou ladjé Barabas épi tjwé Jézi.

21 Pilat mandé sé moun-an anko, i di,
“Kilés ou vlé mwen ladjé ba'w?”

Yo tout hélé, “Barabas!”

22Imandé yo, “Bon, ki sa mwen kay fe épi
Jézi yo ka kwiyé Mésaya-a?”

Yo tout hélé, “Kwisifyé’y!”

23Mé Pilat mandé yo, “Ki mové bagayija
fe?”

Yo hélé ek tout kouway yo, “Kwisifyé’y!”

24 Le Pilat we i pa té sa fé anyen anko
paski yo té kay 1évé an gwo wévot, i pwan
dlo épi i lavé lanmen’y douvan tout sé
moun-an. I di, “Mwen pa weskonsab pou
lanmo nonm sala! Sa sé zafé zot!”

25 Tout sé moun-an wéponn, yo di, “Kité
modisyon lanmo nonm sala tonbé asou
nou épi désandan nou!”

* 27:10 ..menm kon Bondyé té konmandé mwen-an. An Grik véwsé sala ka di, “...menm kon Bondyé té konmandé

mwen.”



MAFYOU 27:26

26 L.e yo di sa, Pilat ladjé Barabas kon yo
té mandé, épiibay sé solda-aJézi pou yo bat
li épi kwisifyé’y.

Sé Solda-a Motjé Jézi
(Mak 15:16-20; Jan 19:2-3)

27 L.e sala sé soOlda-a pwan Jézi épi yo
mennen’y andidan kay gouvéne-a, épi tout
sé solda-a fe won’y. 28 Yo tiwé had li épi
yo mété an lonng gol wouj anle’y. 29 Yo
pwan bwanch pikan, yo fé an kouwonn
épi yo mété’y asou téet li. Yo mété on ba-
ton an lanmen dwet li menm kon on wa,
épi yo ajounou douvan’y épi yo koumansé
motjé’y. Yo di'y, “Viv wa sé Jwif-la!” 30 Yo
kwaché anlé’y épi yo pwan baton-an, yo
bat li an tet. 31 Le yo fini motjé’y, yo tiwé
gwo gol wouj-la épi yo mété had li menm
anlé’y épi yo pwan’y, yo mennen’y alé pou
yo kwisifyé’y.

Yo Kwisifyé Jézi
(Mak 15:21-32; Louk23:26-43; Jan 19:17-
27)

321.e yo té ka alé, yo jwenn an nonm ki
soti Sayrini, non’y sété Simon. Sé solda-a
fosé’y pou poté kwa Jézi-a, 33 épi yo mouté
asou an mon yo ka kwiyé Golgofa, sa vlé
di, “Mon Kalot Tet-la” 34 Lé sala yo ofe Jézi
diven ki té ni an wimed ki anme pou tjwé
mal-la. Lé Jézi gouté’y, 1 pa bwe’y.

35 Apwé yo kwisifyé’y, sé solda-a jwé
gwenndé anpami ko yo menm pou yo té
sépawé sé had-la i té ni-an. 36 Fpi yo asid
la ka véyé’y 37 épi yo ékwi plent-lan yo fe
kont li-a anho tet li asou kwa-a, “Sa Sé Jézi,
Wa Sé Jwif-la.” 38 Yo kwisifyé dé kwiminel
menm lé-a épi Jézi, yonn asou koté dwet li
épi 1ot-la asou koté goch li. 39 Moun ki té
ka pasé té ka motjé Jézi épi yo té ka fé sin
anle’y. 40Yo di, “Ou di ou sa kwazé Kay
Bondyé-a épi viwé bati'y an twa jou! Eben,
sove ko'w atjwelman siou sé Gason Bondyé,
épi désann soti asou kwa-a!”

41S¢é chef pwet-la ek sé titja lwa sé Jwif-la
épisé ofisyé Jwif-la motjé’y menm mannye-
a. 42Yo di, “I ka sové 1éz0t moun, mé i pa sa
sove ko'y. Idiisé wa sé jan Izwayeél-la, épi
siidésann soti asou kwa-a, nou kay kwe sé

li ki wa-a pou vwé! 431 kwe an Bondyé épi
i diisé Gason Bondyé. Eben, annou gadé si
Bondyé kay vini sové’y-la apwézan!”

447is dé kwiminel-la ki té kwisifyé épi’y-la
motjé’y menm mannye-a.

Lanmo Jézi
(Mak15:33-41; Louk 23:44-49; Jan 19:28-
30)

45 Le i té midi, an gwo nwesé kouve tout
péyi-a épi i diwé pou twa neditan. 46 Le
i té bo twaze apwémidi, Jézi hélé épi an
gwo vwa. I di an langaj sé Jwif-la, “Eloi,
Eloi, lama sabachthani?” Savlé di, “Bondyé
mwen, Bondyé mwen, pouki ou ja tounen
do’'w anle mwen?”

47 Adan sé moun-an ki té doubout la-a
tann li. Yo di, “Mi, i ka kwiyé Ilaydja!”

48 Yonn adan yo kouwi, i pwan on 1éponj,
1 mété’y adan diven wak épi i fouyé’y an
bout an baton épi i lonjé’y ba li pou’y gadé
siité kay bwe’y. 499 Mé sé 1ézot-la di, “Espéyé
ek annou gadé si Ilaydja kay vini sové’y.”

507ézi hélé épi an gwo vwa anko épiimo.

51 Le sala gwo widot épé-a ki té an Kay
Bondyé-a déchiwé an dé moso dépi an tet
pou wivé an bout i, te-a soukwé, épi kaye
fann. 52 Sé twou moun mo-a ouve, épi an
pil moun Bondyé ki té ja mo wésisité. 53 Yo
soti an twou-a épi apwe Jézi wésisité, yo alé
Jérouzalem, vil-la ki pou Bondyé yonn-an,
koté an chay moun we yo.

54 Le chef solda-a épi sé 1éz0t solda-a ki té
ka véyé Jézi-a we twanblannte-a épi tout sé
bagay-la ki té fet-la, yo té pé an chay. Yo di,
“Nonm sala sété Gason Bondyé pou vwé!”

5 La té ni an chay madanm ki té ka véyé
adan an distans. Yo té swiv Jézi soti Galili
épi yo té édé’y. 56 La té ni Mari Madlenn,
Mari, manman Jémz épi Jozef, épi madanm
Zébedi.

Jozéf Nonm Arimatéya-a Téwé Jézi
(Mak 15:42-47; Louk 23:50-56; Jan 19:38-
42)

S71.e 0swe pwan, an nonm wich wivé soti
Arimatéya. Non'y sété Jozef ek i sété an
disip Jézi tou. 581 alé koté Pilat, i mandé’y
ko Jézi pou’y alé téwé’y. Pilat fé sé moun-
an bali'y, 59 épi Jozef pwan ko-a €k i voplé’y

Sen-an an Kay Bondyé-a.

adan on dwa blan néf, 601 téwé’y an twou-a
i té ja fouyé an kaye-a pou ko’y menm-lan
épi 1 woulé an gwo woch pou bouché djol
twou-a épi i pati. 61 Mari Madlenn épi 1ot
Mari-a té asid la ka gadé twou-a.

Sé Gad-la Véyé Twou-a

62 An 1i denmen, jou sabaf-la, sé chef
pwet-la épi sé Fawizyen-an alé koté Pilat
63épiyodi'y, “Met, nou chonjélé manteé sala
té vivan toujou, i té di, ‘Mwen kay wésisité
anlé twazyenm jou-a.’ 64 Kon sa konmandé
sé solda’'w-la pou véyé twou-a byen pou sé
disip li-a pa vini vole ko-a ék pou yo di sé
moun-an i wésisité. Mansonj yo-a kay pli
mové pasé sali-a.”

65 Pilat di yo, “Pwan déotwa solda épi mété
y0 véyé pou pyées moun pa sa vini bo woch
sala.”

66 Kon sa, sé nonm-lan alé, yo sélé woch-
la épi yo mété sé solda-a véyé'y.

28
Jézi Weésisité
(Mak 16:1-10; Louk 24:1-12; Jan 20:1-10)

1 Apwé jou sabaf-la, byen bonné pweémyé
jou an simenn-an, Mari Madlenn épi lot
Mari-a alé ay gadé twou-a.

2 Menm lé-a té ni an gwo twanblannte,
épi an nanj Bondyé soti an syel épi i woulé
woch-la soti anle twou-a épi i asid anle’y.
31 té ka kléwé menm kon zékle épi had
li té blan kon koton. 4 Sé solda-a té pe
télman, twanblad pwan yo épi yo tonbé ate-

amenm kon moun ki mo. .
5 Nanj-lan palé bay sé madanm-lan. I di

yo, “Pape! Mwen savouka gadé pouJéziyo
té kwisifyé-a, 6 mé i pa isi-a. [ wésisité kon i
té di. Vini we koté ko-a té yé-a”” 7 Epiidi yo,
“Alé vitman ay di sé disip li-a i wésisité épii
ka alé Galili avan yo. Sé la yo kay we’y. Pa
obliyé sa mwen di'w-la.”

8 Yo kouwi kité twou-a vitman pou alé
di sé disip-la. Yo té byen pée mé yo té plen
lajwa. 9 La menm asou chimen-an, Jézi
jwenn yo épi i di yo, “Bonjou.” Yo vini épi
yo tjenbé dé pyé’y épi yo adoweé’y. 10Jézi di
yo, “Pa pé, mé alé di sé fwe-a alé Galili, épi
yo kay wé mwen la.”

Wapo Sé Solda-a

11 e sé madanm-lan pati alé, adan sé
solda-a ki té ka véyé twou-a viwé an vil-
la épi yo ay di sé chéf pwet-la tout sa ki té
fet. 12 Sé chef pwet-la épi sé ofisyé Jwif-la
asanblé ansanm pou fe plan yo. Yo péyé sé
solda-a an gwo lajan 13 épi yo di, “Ou kay ni
pou di, an li 0swe paditan ou té ka domi, sé
disip li-a vini voleé ko-a. 14 Epi si gouvéneé-a
vin konneét sa, nou kay sav ki mannye pou
palé balipounousatiwéw an twaka sala.”

15 Kon sa sé solda-a pwan lajan-an épi yo
fé sa sé chef pwet-la té di-a, épi sé Jwif-la
simen sa sé solda-a té di-a toupatou pou jis
jodi-a.

Jézi Pawét Douvan Sé Disip Li-a
(Mak 16:14-18; Louk 24:36-49; Jan20:19-
23; Twavay 1:6-8)

16 Sé wonz disip-la pati épi yo mouté asou
an ti mon an Galili koté Jézi té di yo pou alé.
17Le yo we Jézi, yo adowé’y, mé adan pa té
kwe sété Jézi. 18]ézi vini épi i di, “Bondyé
ja ban mwen tout pouvwa asou tout sa ki
an syel épi sa ki asou laté-a. 19 Kon sa alé
toupatou épi pwéché bay sé moun-an pou
yo sa vini disip mwen, épi batizé yo an
non Papa-a, an non Gason-an épi an non
Léspwi Bondyé, 20 épi enstwi yo pou obéyi
tout sé bagay-la mwen ja konmandé’'w-la.
Epi mwen kay toujou la épi'w pou jis an
bout laté-a”

Liv Bon Nouvel-la
Mak
Ekwi-a

Nonm-lan ki ékwi liv Bon Nouvél sala
sété Jan Mak. Jan Mak sété an bon jan
zapot Pita, épi sé Pita ki di'y tout sé bagay-
la Jézi Kwi fé épi di-a. Pita pa té annek ékwi
sé bagay sala bay Mak mé i tann sé bagay
sala patan Pita té ka pwéché bay sé moun-
an ki té ka kwe an Jézi lontan-an. Mak té
pweézéve tout saité tann.

Twadisyon légliz lontan di Mak té ékwi
liv Bon Nouveél sala patan i té an vil Ronm.
Pitét i té ékwi lét sala pwensipalman bay
moun ki té aksepté Jézi mé yo pa té Jwif. An
liv sala ou kay we koté:

1. Mak palé aklé asou mannyé i té nésése
pou Jézi Kwi té sa mo asou kwa-a.

2. Imansyonnen Jézi Kwi kon an titja épi
meét twant nef fwa an liv sala.

3. I di mannyé i nésése pou moun sa
sewyé l1é yo vlé vini an disip Jézi Kwi.

4. Ou kay we plizye fwa koté Jézi pa té
vlé moun konnet ki moun i yé ében twavay
miwak-la ika fé-a.

5. Mak palé an chay konsené Jézi Kwikon
an nonm épi kon Bondyé osi.

Mannyeé liv Bon Nouveél sala ékwi byen
senp. I palé pli konseéné sa Jézi fe pasé sa
1 di. An liv sala ou kay wé koumansman
Bon Nouveél-la. Ou kay we lavi, lanmo
épi wézeweksyon Jézi Kwi, épi 1é sé zapot-la
koumansé pwéché Bon Nouvel-la.

Jan Batis Pwépawé Chimen-an
(Mafyou 3:1-12; Louk 3:1-18; Jan 1:19-
28)

1 Sa sé koumansman Bon Nouvel-la
konséné Jézi Kwi, Gason Bondyé. 21
koumansé menm mannyé Bondyé té di i
kay féet an liv pwofet Izaya. I di:

“Gadé, mwen Bondyé kay voyé on kon-
misyonné avan’w, Gason mwen,

épi i kay pwépawé chimen-an ba'w.

3Sé moun-an kay tann vwa an moun byen
Ilwen ka andjélé,

‘Pwépawé chimen-an bay Senye-a, fé twas

21 M

ki dwet pou isa pasé.

4 Kon ki di, kon ki fet. Jan Batis pawet
adan savann-an ka batizé moun épi i ka
pwéché konmisyon Bondyé ki di sé moun-
an pou tounen hod péché yo épi batizé, épi
Bondyé kay pawdonnen péché yo. 5 Epi
la moun soti toupatou an hote Joudiya ek
an vil Jérouzalem épi yo alé koté Jan té ka
batizé-a. Ek apwé yo konfésé péché yo, Jan
batizé yo an Lawivye Jouden.

6 Jan té ka mété had ki fet épi pwel
kanmel épi 1 té ni an sanng tjwi oliwon
wen’y, épi pou manjé’y i té ka manjé an
ti bet kon an kwitjet ek siwo myel. 7 Epi
kon i pwéché bay sé moun-an i di yo kon
sa, “I ni yonn ki ka vini apwé mwen ki
ni pli pouvwa pasé mwen, lasé soulyé’y
menm, mwen pa menm bon asé pou sa
bésé épi démawé’y. & Mwen sévi dlo pou
batizé zot, mé i menm kay batizé zot épi
Lespwi Bondyé.”

Batenm Epi Tantasyon Jézi
(Mafyou3:13-4:11; Louk 3:21-22;4:1-13)
9 Pa lontan apwé sa Jézi soti an vil
Nazawet an Galili épi Jan batizé’y an Law-
ivyeé Jouden. 10 Epi kon Jézi té ka soti an
dlo-a, la menm i we syél-la déchiwé ouve
épi Lespwi Bondyé désann asou’y kon an
toutwel. 11 Epi yo tann an vwa soti an
syel ek i di, “Ou sé Gason mwen, mwen
kontan'w an chay. Mwen byen ple épi'w.”
121.a menm Lespwi Bondyé kondwi’y alé
adan an plas koté pyés moun pa ka westé.
13 Epi Jézi westé la pou kawant jou, épi Satan
tanté’y. Jézitéla épisé zannimo mawon-an,
épi nanj Bondyé wann li sévis.

Jézi Kwiyé Sé Pwemyé Disip Li-a

(Mafyou4:12-22; Louk 4:14-15; 5:1-11)

14 Yo té mété Jan Batis an pwizon, épi
apwé sa Jézi alé toupatou an Galili ka
pweéché Bon Nouvel-la Bondyé té ba li pou
pwéché-a. 151 té ka di, “Tan-an ja wivé,
kondwit Bondyé ka vini touswit. Tounen
hod péché zot épi kwe Bon Nouvel-la”

16 Kon Jézi té ka maché bo Lanme Galili-
a, 1 we Simon épi fwe’'y Androu ka voyé
lepévyé yo an lanme-a, paski yo té péche.
177ézi di yo kon sa, “Vini, swiv mwen, €épi

mwen kay fé'w péché 1ézom” 18 Epi la
menm yo kité sé lepévyé-a ék yo swiv Jézi.

19 Le Jézi té alé an ti distans, i we Jémz
gason Zebedi épi fwe’y Jan adan an kannot,
épi yo té ka pwépawé senn yo. 20 Kon sa Jézi
kwiyé yo pou swiv i, yo kité papa yo Zebedi
épi sé twavaye-a adan kannot-la épi yo swiv
Jézi.

An Nonm Ki Té Ni An Vyé Léspwi
(Louk 4:31-37)

217ézi épi pwemyé sé disip-la wivé an vil
Kapénéyom, épi asou jou sabaf sé Jwif-la i
antwé an légliz yo épi 1 koumansé enstwi
sé moun-an. 22 Sé moun-an té télman sipwi
le yo tann mannye i enstwi-a, yo westé épi
bouch gwan ouve paski i té ka enstwi épi
lotowité ek pa kon sé titja lwa sé Jwif-la.

23 La menm an nonm ki té ni an vyé
léspwi andidan’y pawet an 1égliz-la épi i fé
yon kwi. 241di, “Awa! Ki sa ou ka fe épi
nou, Jézi ki soti an vil Nazawet? Es si ou la
pou détwi nou? Mwen sav byen ki moun
ouyé: Ousékonmisyonneé-a Bondyé voyé-a
pouvwe.”

25 Jézi konmandé vyé lespwi-a pou pé la
fap! épi soti an nonm-lan. 26 Vyé lespwi-a
soukwé nonm-lan menm kon an moun ki
ni an malkadi, épi i fé yon kwi ék i soti an
nonm-lan.

27 Sé moun-an ki té la-a té télman sipwi,
kon sa yo koumansé ka di bay yonn a lot,
“F ¢, é é, mésyé, ki sa sa yé? Sa sé an bagay
nef oki? Nonm sala ni pouvwa telman, i
konmandé vyé Iespwi épi yo kouté’y?” 28 Epi
sé kon sanouvel konséné Jézi simen vitman
toupatou an tout plas-la ki an Galili.

Jézi Djéwi An Chay Moun
(Mafyou 8:14-17; Louk 4:38-41)

297ézi, Jémz ek Jan ek sé 1ézot disip-la, kon
yo té kité l1égliz sé Jwif-la, yo alé lakay Si-
mon ek Androu. 30 Bélmeé Simon té kouché
épi on lafyev, épi yo di Jézi kondisyon'y.
31]ézi alé b0’y épi i tjenbé’y pa lanmen’y
épilédé’y doubout. La menm lafyev-la kité
madanm-lan épi i ba yo on bagay pou yo
manjé.

32Menm swe sala, apwé soléy kouché, yo
mennen bay Jézi tout sa ki té malad épi sa
ki té ni vyé lespwi. 33 Pweske tout moun an

vil-la té asanblé douvan lapot kay-la. 34 Epi
Jézi djéwi an chay ki té ni diféwan maladi. I
tiwé vyé lespwi osi méipakité sé vyé lespwi-
apalé paski yo té sav ki moun Jézi yé.

Jézi Pwéché An Galili
(Louk 4:42-44)

35 Byen bonné bonmaten, avan laba
kasé, Jézi 1évé épi i kité kay-la épi alé an
koté pa ko'y. 36 Mé lé Simon épi sé 1éz0t-
la 1évé ek yo pa we’y, yo alé ay chaché’y.
37Leé yo jwenn épi’y, yo di, “Tout moun ka
chaché'w.”

38 Jézi wéponn yo, “Annou alé an sé 1éz0t
vil-la ki pwé isi-a pou mwen sa pwéché la
osi, paski sa sé wézon-an mwen vini asou
laté” 39 Epi i alé toupatou an Galili ek
pweéché an sé légliz sé Jwif-la épi i tiwé vyé
lespwi an sé moun-an.

An Nonm Ki Té Ni An Vyé Maladi An
Lapo’y
(Mafyou 8:1-4; Louk 5:12-16)

40 An nonm ki té ni an vyé maladi an
lapo’y vini douvan Jézi épi i tonbé asou
jounou’y épiidi, “Jézi, souplé, mwen sav ou
sa djéwi mwen, mé sé si ou dako.”

41 Mé nonm-lan fé Jézi télman lapenn, Jézi
lonjé lanmen’y épi touché’y épiidi, “Mwen
dako. Ou djéwi” 42 Epi kon Jézi di sa,
maladi-a kité’y épi i djéwi menm lé-a. 43 La
menm Jézi voyé nonm-lan alé, épi i veéti'y
épi 1 di'y kon sa, 44 “Mwen pa vlé ou di
pyes moun bagay sala. Mé alé épi moutwé
pwet-la mannye ou ja jwenn djéwizon, épi
apweé ou fe sa ofe sé sakwifis-la menm kon
Moziz té konmandé zot pou fé-alé on moun
jwenn djéwizon, kon an témwen ba yo.”

45 Mé pito i fe sa Jézi di'y pou fe-a, nonm-
lan alé toupatou ka di tout moun sa Jézi fe
ba li-a. Epi pou lapéti sa i fé-a, Jézi pa té sa
antwé adan pyes sé vil oliwon-an kon i té
vlé, mé pito saiwesté an koté pa ko’y adan
hote, koté ki pa té ni pyés moun ka westé.
Mé magweé Jézi fe tout sa, S€ moun-an soti
toupatou an sé vil-la épi yo jwenn épi’y.

2

Jézi Djéwi An Nonm Ki Té Enfim
(Mafyou 9:1-8; Louk 5:17-26)

1 Déotwa jou apwé sa Jézi viweé
Kapénéyom, épi sé moun-an vini tann
i té lakay li. 2 La té ni télman moun
ki té asanblé, la pa té sa pwan moun
anko, pa menm douvan lapot-la, épi Jézi
koumansé pwéché Bon Nouvel Bondyé-a
ba yo. 3 Déotwa moun vini épi yo mennen
an nonm bay Jézi ki té enfim an tout ko'y.
Kat nonm té ni pou poté’y. 4 Yo pa té sa
vini pwé Jézi paski pil sé moun-an ki té la-
a té telman gwan, kon sa yo tiwé an tjo an
tet kay-la dwet anho koté Jézi té yé-a, épi
le twou-a té asé gwan yo filé désann adan

an hanmak nonm-lan ki té enfim-lan. SLe
Jézi we mizi kwé yo kweé an li, i di nonm-

lan ki té enfim-lan, “Gason mwen, péché’w
pawdonnen.”

6Bon, la té ni déotwa titja lwa sé Jwif-la ki
té asid la épi yo katjilé an tje yo, 7 “Boug sala
ka ensilté Bondyé, paski sé Bondyé selman
ki sa pawdonnen péché.”

8 La menm Jézi vini sav ki sa yo té ka
katjilé an tjé yo-a épi i di yo, “Pouki pou
zOt katjilé sé bagay sala? 9 Kiles ki pli
€z€? Pou di nonm enfim-lan, ‘Péché’'w ja
pawdonnen’ ében pou di'y, ‘Lévé, pwan
hanmak ou épi maché’? 10 Mé pou moutwé
z0t mwen Gason LézOm ni pouvwa asou
laté pou pawdonnen péché..” Kon sa i di
nonm enfim-lan, 11 “Mwen di'w, 1évé, pwan
hanmak ou ek alé lakay ou.” 12 Patan tout
moun ka gadé, nonm-lan 1évé ek anmasé
hanmak li, épi i alé vitman douvan tout
sé moun-an. Tout sé moun-an westé épi
bouch gwan ouve épi yo glowifyé Bondyé
épiyo tout di, “Pwemyé fwa nou janmen we
an bagay kon sa fet”

Jézi Kwiyé Livay Pou Swiv Li
(Mafyou 9:9-13; Louk 5:27-32)
13]ézi viwé anko bo Lanme Galili. Tout sé
moun-an vini koté i té yé-a épi i enstwi yo
an pawol Bondyé. 14 Padan i té ka maché-
a, 1 wé an nonm ki té ka anmasé lajan
ladwenn bay gouvédman-an, non’y té Livay,
gason Alfiyos, épi i té asid douvan biwo’y.
Jézi di’'y kon sa, “Swiv mwen.” Livay 1évé,
épi 1 kité twavay li épi i swiv Jézi.
15 Pli ta Jézi té lakay menm Livay sala
adan an gwan dinen. An gwo limowo an
sé nonm-lan ki ka anmasé taks-la épi 1ézot

ki té ni mové wépitasyon té ka swiv Jézi épi
an chay an yo té ka manjé a tab épi'y ek
sé disip li-a. 16 Adan sé titja lwa sé Jwif-la,
sé sa ki anpami sé Fawizyen-an, weé Jézi ka
manjé épi sé nonm-lan ki ka anmasé taks-la
épi sé moun-an ki té ni mové wépitasyon-an,
kon sa yo di sé disip li-a, “Ki mannye Jézi ka
manjé épi kalité sé moun sala?”

17Jézi tann yo épi i wéponn, “Moun ki
an bon santé pa ni pyés wézon pou alé oti
dokte, mé sé sa ki malad selman. Mwen pa
vini toubonnman pou kwiyé sé sa ki kwe
yo ka viv dwet-la, mé sé sa ki sav yo sé
péche-a”

Pwédyé Ek Westé San Manjé Pou Adowé
Bondyé
(Mafyou 9:14-17; Louk 5:33-39)

18 T té ni an lokazyon le sé disip Jan
Batis-la épi sé Fawizyen-an té ka pwedyé
épi westé san manjé lé yo té ka adowé
Bondyé. An konpanni moun vini épi yo
mandé Jézi, “Ki mannyeé se disip ou-a pa ka
westé san manjé lé yo ka adowé Bondyé
menm kon sé disip Jan Batis-la épi sé disip
sé Fawizyen-an ka fé?”

19 Jézi wéponn, “Es si ou kweé moun ki
envité adan an fét mawiyaj pa kay manjé?
Mé non! Tout tan nonm-lan ki ka mayé-a
la ek yo toujou, yo pa kay westé san manjé.
20 Mé an le yo kay pwan nonm-lan ki ka
mayé-a anpami yo, ek 1é jou sala wivé, we,
yo pa kay manjé. 21 Pyés moun pa ka sevi
an tjo twel nef pou pyesté an vyé had. Siife
sa, tjo nef-laimété-a kay déchiwé vyé had-la
épiikay fé an pli gwan twou. 22Eben és siou
kweé an moun kay mété diven néf adan vyé
boutey? Mé non! Paski sii fe sa, diven nef-
la kay pété sé vyé boutéy-la épi i kay ped ni
diven ni boutéy. Diven néef ka alé an boutey
nef”

Kwésyon Konséné Jou Sabaf Sé Jwif-la
(Mafyou 12:1-8; Louk 6:1-5)

23 Jézi épi sé disip li-a té ka maché adan
yon jaden asou an jou sabaf, épi kon sé
disip-la té ka pasé, yo koumansé tjouwi
an konmes gwenn an jaden-an pou yo
manjé’y. 24Sé Fawizyen-an di Jézi, “Gadé,
i kont lwa nou pou sé disip ou-a fe sa asou
jou sabaf-la.”

25 Jézi wéponn, “Ou vlé di mwen zot pa
janmen li sa David fe tan-an lé i té bizwen
an bagay pou i té sa manjé-a? Li épi sé
moun-an ki té épi'y-la té fen, 26 kon sa i
antwé adan Kay Bondyé épiimanjé pen-an
yo té ofe bay Bondyé-a. Sa té fet le Abiyafa
té pli ho chéf an sé pwet-la. Lwa-a di kon
sa, sé pwet-la sélman ki sa manjé pen sala
mé David manjé’y épiijis bay sé moun-an
ki té épi'y-la.”

27 Epi Jézi di yo, “Jou sabaf-la té fet pou
nonm — pa nonm Kki té fet pou jou sabaf-

la. 28 Okontwé mwen Gason LézOm sé meét
asou jou sabaf-la osi.”

3

An Nonm Ki Té Enfim An Lanmen’y
(Mafyou 12:9-14; Louk 6:6-11)

1 Apwé an tan, Jézi viwé an 1égliz sé Jwif-
la épi la té ni an nonm Ki té ni an lanmen
enfim. 2 Adan sé moun-an ki té la-a té vlé
akizé Jeézi konmkweé i té ka fe bagay ki pa
dwet. Kon sa yo véyé’y byen pou we si i
té kay djéwi nonm-lan asou jou sabaf-la.
3Jézi di nonm-lan ki té ni lanmen enfim-
lan, “Doubout épi vini douvan-an.”

4 La Jézi mandé sé moun-an, “Ki sa ki
bon pou fe asou jou sabaf-la? Pou fé byen
ében pou fé mal, pou sové lavi ében pou
tjwé?” Mé sé moun-an pa di an mo pawol.
5 Jézi té ka bouwi andidan’y kon i tounen
oliwon ka gadé yo, mé a menm di tan-
an, yo té ka fe’y lapenn, paski tjé yo té
télman wed. Jézi di nonm-lan, “Lonjé lan-
men’'w.” Nonm enfim-lan lonjé lanmen’y,
épi la menm lanmen-an djéwi nét.

6 Kon sa kon sé Fawizyen-an Kkité 1égliz-
la, yo alé konsilté épi adan sé patizan Wa
Hérod-la, épi yo fé plan pou pwan lavi Jézi.

An Latilyé Moun Swiyv Jézi

7Jézi épi sé disip li-a halé ko yo hod sé
moun-an €épi yo alé bo Lanme Galili, épi an
chay moun swiv yo. Sé moun-an soti an
Galilj, la té ni jan Joudiya, 8jan Jérouzalém,
moun ki soti an pawes Idouméya, 10t fasad
Jouden épi an tout sé vil-la ki oliwon Taya
ek Sidon. Tout sé moun sala vini oti Jézi
paski yo té tann tout sé bagay-la i té ka fe-
a. 9 Latilyé sé moun-an ki té ka swiv li-a
té télman gwan, kon sa avan yo vini two

pwé ek yo pijé’y, Jézi di sé disip li-a pou
pwépawé an kannot ba li. 1071 té ja djéwi
an chay moun, épi tout sa ki malad té ka
fé fos ko yo pou yo wivé ko i té yé-a pou
yo té sa touché’y. 11 Epi pyes lé sé moun-
an ki té ni vyé lespwi andidan yo-a we Jézi,
yo ka tonbé douvan'’y épi sé vye léspwi-a ka
fe kwi ek yo ka di, “Ou sé Gason Bondyé.”
127ézi konmandé sé vyé léspwi-a pou pa di
ki mounité yé.

Jézi Chwazi Douz Zapot

(Mafyou 10:1-4; Louk 6:12-16)

13 Apwé sa Jézi mouté an sé mon-an €épi
1 kwiyé sé nonm-lan i té vlé-a pou swiv li.
Yo vini, 14 épi i chwazi douz anpami yo, épi
1 kwiyé yo ‘zapot’. I di yo kon sa, “Mwen
ja chwazi zot pou zo0t sa épi mwen épi pou
mwen sa voyé zot pwéché osi, 15 épi zot kay
ni pouvwa pou tiwe vyé lespwi.”

16 Sa sé non sé zapot-la i chwazi-a: Si-
mon (Jézi té kwiyé’y ‘Pita’ kon an ti soud-
non,) 17Jémz ek fwe’y Jan, sé gason Zebedi-
a (soudnon Jézi té ba yo té Bowanedjes,
sa sé ‘nonm loway’), 18 Androu, Filip, Ba-
tolonmi, Mafyou, Tonmas, Jémz gason Al-
fiy0s, Tadiy0s, Simon (an manm an patizan
Zeélot-la), 19 épi Jida Iskariyot, nonm-lan ki
twayi Jézi-a.

Sé Titja Lwa Sé Jwif-la Malpalé Jézi
(Mafyou 12:22-23; Louk 11:14-23; 12:10)

20 Apwé, Jézi viwé koté i té ka westé-a.
Anko la té ni yon latilyé moun ki té asanblé
la, kon sa Jézi épi sé disip-la pa té ni tan pou
yo sa manjé. 21 e fanmi'y vini tann sa, yo
vini pwan’y paski moun té ka di, “Sé péd i
ja pédtetli.”

22 Adan sé titja lwa sé Jwif-la ki té soti
Jérouzalém-lan té ka di, “I ni Bélzibob an
li.” Lézot di, “Sé chef denmou-an ki ba li
pouvwa sala pou i sa tiwé vyé lespwi an
moun.”

23 Epi Jézi di sé moun-an vini, épi i palé
ba yo an pawabol. I di kon sa, “Ki mannye
Satan sa kouwi deye Satan? 24 Si sé moun-
an ki adan an péyi ka toujou goumen an-
pami yo menm, péyi sala pa sa fo. 25Si an
fanmi ka toujou goumen épi yonn a lot, yo
pakay kontiné kon an fanmi. 26 Epi si Satan
ka goumen kont li menm épi pouvwa'y

sépawé, wéyom li pa sa diwé ek finisman’y
ja wivé. 27 Okontwe, pyésonn pa sa antweé
adan kay an nonm ki ni kouway épi volé
bagay li tout tan i pa maweé nonm-lan ki ni
kouway-la, épi 1é sala i sa vole bagay li.

28 “Mwen ka di'w lavéwité, Bondyé sa
pawdonnen nonm pou tout péché yo ja fe
épi tout mové bagay yo pé di. 29 Mé Bondyé
pa kay janmen pawdonnen moun-an ki
ensilté Lespwi Bondyé paskiija fe an péché
ki kay westé épi'y tout tan.” 30 (Jézi di sa
paski adan yo té ka di i ni an vyé léspwi
andidan’y.)

Manman Epi Fwé Jézi Vini Kwiyé'y
(Mafyou 12:46-50; Louk 8:19-21)

31 Manman Jézi épi sé fwe’y-la wivé. Yo
doubout dewo-a épi yo voyé an moun pou
kwiyé’y. 32 An latilyé moun té asid oliwon
Jézi épi yo di, “Mi manman'w épi fwe'w
déwo-a la ka gadé pou'w.”

33 T wéponn yo, “Ki moun ki manman
mwen épi fweé mwen?” 34 Kon sa i gadé sé
sa ki té asid an sék-la oliwon’y-lan épi i di,
“Mi manman mwen épi fwé mwen! 35Pyes
moun ki fé sa Bondyé di yo pou fé-a sé fwe
mwen épi sésé mwen épi manman mwen.”

4

Pawabol Nonm-lan Ki Planté Gwenn-an
(Mafyou 13:1-23; Louk 8:4-15)

1Asouanlotlokazyon Jézité ka enstwibo
lanmeé-a. Konpanni moun-an ki té asanblé
oliwon’y-lan té telman gwan, kon saiantwé
adan an kannot asou lanme-a épi i asid
patan tout sé moun-an té asou lans-lan
byen pwé lanme-a. 21 enstwi sé moun-an
an chay bagay an pawabol, épi patan i ka
enstwi yo-a, i di, 3 “Kouté, la té ni an nonm
ki alé an jaden pou i planté. 4 Kon i té ka
simen sé gwenn plan-an, adan tonbé asou
twas-la koté moun ka pasé, épi sé jibyé-a
vini épi yo manjé yo. > Adan tonbé asou an
plas ki té ni tizing te mé anba’y té benyen
kayé. Sé gwenn-an 1évé vit paski té-a pa té
djé fwet, 6 mé 1é soléy-la vini cho, i bwilé
sé ti plan-an épi yo mo paski wasin yo pa
té asé fon. 7 Lézot gwenn tonbé koté ki té
ni wasin pyé pikan, épi kon sé pyé pikan-
an lévé yo anpéché sé plan-an pwofité, épi

pou lapéti sa yo pa té sa poté. @ Mé adan
tonbé asou bon te, épi yo 1évé épi yo poté
byen. Adan pyé poté twant gwenn, 1ézot
poté swasant gwenn, épi i ni pyé ki jis poté
yon san.” 9 Epi Jézi di, “Tout sa ki ni zowey
pou yo tann sipozé kouté.”

10 Apwé sé moun-an alé, sé douz zapot-
la épi sé 1éz0t sé moun-an ki té oliwon’y-
lan mandé’y konséené pawabol-la. 111 di yo,
“Z0t ja wisivwe sigwé-a konséné mannye-
a Bondyé ka kondwi-a. Mé sé moun-an ki
pa entéwése pou konnet Bondyé-a kay tann
tout bagay an pawabol, 12 kon sa yo pé ka
toujou we mé sa yo we-a pa janmen afekté
tjé yo, épi yo pé ka toujou tann mé yo pa
janmen konpwann, avan yo tounen jwenn
Bondyé épi Bondyé pawdonnen péché yo.”

13 Fpi Jézi di yo, “Ou vlé di zot pa kon-
pwann pawabol sala? Ki mannyé zot kay
konpwann pyés pawabol? 14 Menm man-
nye nonm-lan té ka simen sé gwenn-an, sé

kon sa Bon Nouvél-la ka simen. 15> Adan
moun, yo menm kon sé gwenn-an ki tonbé

asou twas-la 1é Bon Nouvel-la té simen an
tjé yo. Kon yo tann Bon Nouvél-la, Satan

vini épi 1 tiwé Bon Nouvél-la ki té planté
an tje yo-a. 161 ni adan moun, yo menm
kon sé gwenn-an ki té tonbé asou plas-la
ki ni tizing te-a mé anba’y benyen kaye-
a. Yo tann Bon Nouvel-la, épi la menm yo
wisivwe'y épi djéwté. 17 Mé kon yo pa té
ni wasin an tjée yo, yo pa diwé lontan. Le
twakasman ében pésikasyon koumansé pou
lapéti Bon Nouveél-la, yo pa té sa kontiné.
18T ni moun, yo menm kon sé gwenn-an
ki té tonbé anpami wasin pyé pikan-an, yo
tann Bon Nouveél-la 19 mé yo katjilé an chay
asou tan-an yo ka viv-la, mannye yo té vlé
ni wiches, épi tout 1ot kalité bagay antwé
épi toufé Bon Nouveél-la, épi pou lapétisa, yo
pa té sa pwodwi fwi. 20 Mé i ni 16t moun ki
menm kon sé gwenn-an ki tonbé asou bon
té-a. Yo tann Bon Nouveél-la, yo aksépté’y épi
yo pwodwi fwi, adan twant, adan swasant
épi adan yon san.”

An Lanp Anba An Chodyé
(Louk 8:16-18)
217ézidiyo, “Oupakaylimen anlanp pou
mété’y anba an bonm ében anba an kouch,
kouman. Pa asou an tab ou ka mété’y, an?

22 Kon sa népot bagay ki ja séwé kay vini
an kleté, épi anyen ki kouvé kay dékouve.
23Si an moun ni zoOwey pou i kouté, i sipozé
kouté”

24 Epi i di anko, “Pwan bon pokosyon
sa ou tann! Paski pli ou ka mété 1ésisyon
Bondyé andidan tje’'w épi an lavi'w-la, pli
Bondyé kay ba’w konpwann, épii kay ba'w
jik pli pasé sa. 25Bondyé kay bay nonm-lan
kijani-an pli, mé nonm-lan ki pa ni anyen-
an, jik tizing-lan i ni-an Bondyé kay pwan’y

2. 7

lanmen’y.

Pawabol Sé Gwenn-an Ki Lévé-a

26 Jézi kontiné épi i di, “Mi sé kon sa
kondwit Bondyé kay yé. I sé menm kon
an nonm Kki té ka simen an konmes gwenn
asou tjo té i té ja pwépawé. 27 Epi menm si
nonm-lan ka domi lannwit épi asou pyé’y
lajouné, sé gwenn-an ka 1évé ek pwofité
épi nonm-lan pa sa éspliké ki mannyeé sa
ka fet. 28 Té-a pa kd’y seélman ki fé plan-an
lévé épi pwodwi: Pweémyéman pyé-a lévé,
apwé sa i fléwi épi apwé sa tout gwenn-an
ka soti. 29 Le sé gwenn-an vini mi, nonm-
lan ka koumansé tjouwi’y paski tan wékot-
lajawivé”

Pawabol Gwenn Moutad-la
(Mafyou 13:31-32, 34; Louk 13:18-19)

30 Jézi mandé, “Ki sa nou kay di
gouvédman-an Bondyé kay kondwi-a ka
sanm? Eben ki pawabol nou kay sévi pou
espliké’y? 31 Imenm kon an gwenn moutad,
ki sé pli piti gwenn an moun sa planté
an te-a. 32 Mé 1é ou planté’y i ka 1évé épi
pwofité plis pasé tout 1ézot pyé 1édjim, épi
bwanch li ka vini télman gwo kon sa jibyé
sa vini épi jis fé nich yo adan’y.”

33 Fpi kon Jézi pwéché konmisyon'y-lan
bay sé moun-an, i sevi an chay lézot
pawabol kon sé sala. Epi i di yo menm
kantité yo té sa konpwann. 341 pa di sé
moun-an anyen anbaisevi an pawabol, mé
1e Jézi épi sé disip-la té pa ko yo, i éspliké tout
bagay ba yo.

Jézi Fé An Mové Tan Doubout
(Mafyou 8:23-27; Louk 8:22-25)

35 Menm jou sala le soley kouché, Jézi
di sé disip li-a, “Annou alé asou te-a ki 1ot
fasad lanme-a.” 36 Kon sa yo Kkité latilyé sé

moun-an deéye yo épi sé disip-la pwan Jézi,
ki té ja adan kannot-la, épi yo mennen’y
alé ék yo. La té ni lot kannot ki swiv
yo osi. 37 An mové van lévé épi sé lanm-
lan koumansé pété andidan kannot-la, épi
kannot-la té ka koumansé plen dlo. 38 Jézi
té andidan kannot-la ka domi, tét li asou an
toch. Sé disip-la 1évé’y épi yo di, “Met, nou
ja pweske péwi épi ou pa menm mélé?”

397ézilévé épiidivan-an, “Mwen ka kon-
mandé’'w, tonbé nét!” épii di sé lanm-lan,
“Doubout 1évé!” La menm van-an tonbé
net épila pa té ni pa yon lanm anko. 40Jézi
di sé disip li-a, “Pouki zot pe otan? Ou vlé
di mwen zo0t p’0ko ni lafwa toujou?”

41 Yo té ka twanblé kon an fey épi yo di
bay yonn a lot, “Mésyé, sa ki nonm sala? Jik
van-an épi sé lanm-lan ka kouté’y!”

)

Jézi Djéwi An Nonm Ki Té Ni Vyé Léspwi
Andidan’y

(Mafyou 8:28-34; Louk 8:26-39)

1Yo wivé asou lot fasad Lanme Galili,
adan péyi Geérazin. 2 Kon Jézi débatjé
kannot-la, i jwenn €épi an nonm Kki soti an
senmityé-a. 3 Nonm sala té ni vyé lespwi
andidan’y épi i té ka westé an senmitye-a.
Pyésonn pa té sa tjenn li mawé épi chenn
anko. 4 An chay le py€’y épi lanmen’y té ka
maweé, me tout lé i té ka kasé sé chenn-an
épiité ka kwazé sé fe-a ki té mawé asou dé
pyé’y-la. Ité ni twop kouway pou pyésonn
té sa doubout li. 5 Tout le, lannwit kon
lajouné, an senmityée-a épi an sé mon-an, i
té ka fe yon kalité kwi épi i té ka koupé tout
ko’y épi woch.

6 Epiité an ti distans 1& i we Jézi. Kon sa
1 kouwi épi i tonbé asou jounou’y douvan
Jézi, 7 épi i fé an gwo kwi épi 1 di, “Jézi
Gason Bondyé ki an syel, ki sa ou ka fe
épi mwen? Mwen ka mandé'w an pwézans
Bondyé, souplé, pa fe mwen soufe.” 8 (Ou
we i di sa paski Jézi té ka konmandé sé vyé
lespwi-a pou soti an nonm-lan.)

9Kon sa Jézi mandé’y, “Koumonnon'w?”

Nonm-lan wéponn, “Non mwen sé ‘Kon-
panni’, paski la ni nou télman.” 10 Epi vyé
lespwi-a kontiné ka di Jézi, “Souplé, pa voyé
nou déwo plas sala.”



MAK 5:11

11La té ni an gwo limowo kochon byen
pwé asou an mon épi yo té ka manjé. 12Sé
vyé lespwi-a di Jézi, “Souplé voyé nou an-
pami sé kochon-an épi kité nou antwé an-
didan yo.” 13 Kon sa Jézi kité yo fé sa yo té
mandé-a. Sé vyé lespwi-a sOti an nonm-lan
épi yo antwé an sé kochon-an. Limowo-a té
bo dé mil kochon an tout. Epi kon yo galopé
désann kaskou-a, yo tonbé an lanme-a épi
yo néyé.

14 S¢ moun-an ki té ka gadé apwé sé
kochon-an mété kouwi épi yo bay nouvel
sala an tout sé vil-la épi an hote, ek sé
moun-an ki ka westé an sé plas sala alé we
ki sa ki té fet-la. 15 Le yo wivé ko Jézi té yé-
a, yo we nonm-lan ki té ni konpanni vyé
lespwi-a andidan’y-lan. Nonm-lan té asid,
i té abiyé épi i té ja konpwann ko'y. Epi
tout sé moun-an ki we’y-la té byen pe. 16 Sé
moun-an ki té we sa ki fét-la di sé 1éz0t-1a sa
ki wivé nonm-lan ki té ni sé vyé léspwi-a, épi
sé kochon-an. 17 Apwé sé moun-an tann sa
ki té fet-la, yo mandé Jézi pou kité péyi yo ek
alé.

18 Kon Jézi té ka batjé adan kannot-la,
nonm-lan ki té ni vyé léspwi-a di Jézi, “Sou-
plé kité mwen alé épi'w.”

19 Mé Jézi wifizé’y, épi pito sa Jézi di, “Alé
lakay ou, ay we fanmi'w épi di yo kantité
bagay Bondye Senye-a ja fe ba'w, ep1 ki
mannye i pa kité’w kontiné soufé me i té
ni konpasyon asou’'w.” 20 Kon sa nonm-lan
kité épi i alé an tout sé plas-la yo ka kwiyé
‘Dis Vil-la’, épiité ka disé moun-an ki sa Jézi
téjafebali. Epi tout sa ki tannli té ni télman
kontantman an tjé yo pou sav sé bagay sala
té sa fet.

Jézi Ni Pouvwa Anlé Lanmo Epi Maladi
(Mafyou 9:18-26; Louk 8:40-56)

21Tézi viwé anko lot fasad lanme-a. Epibo
lanme-ala té ni an chay moun ki té asanblé
oliwon’y. 22 La té ni on nonm non’y sété
Jayros ki sété an ofisyé adan légliz sé Jwif-
la ki té an plas sala. Jayros vini, épi le i we
Jéziitonbé douvan’y. 231 plédé bay Jézi épi i
di, “Ti fi mwen-an byen malad. Souplé vini
épipasélanmen’w asou’y pouisavini byen
épi viv.” 24 Kon sa Jézi pati épi’y.

I té ni telman moun ki té ka alé épi’y kon
sa yo té pweske kouve'y. 25 La té ni an
madanm Ki té ja soufé an chay. Pou douz
an ité ka ped an chay san, 26 magwé i té ja
alé otian chay dokte. Itéj ja depanse an chay
1a]an mé pito i vini pli meye kondisyon’y
té ka vini pli mové. 271 té ja tann nouvel
konsené Jézi, kon saivini anpami sé moun-
an padeye do Jézi. 261 di bay ko’y, “Simwen
touché had li sélman, mwen kay djéwi.”
29Kon sa itouché had Jézi épila menm san-
an doubout koulé, épi i santi an ko’y menm
kon sa i té délivwé anba tout soufwans li.

30 La menm Jézi té sav pouvwa té soti an
li. Epi i tounen oliwon anpami sé moun-an
épiidi, “Ki moun ki touché had mwen?”

31 §¢ disip-la wéponn, “E é, mannye sé
moun-an ka konblé’'w-la, ki mannyé ou ka
mandé ki moun ti touché’'w-1a?”

32 Mé Jézi kontiné ka gadé oliwon pou i
we kilés moun ki té fé sa-a. 33 Madanm-lan
Weyahze sa ki té wivé’y-la, kon sa i vini, mé
1 té peé télman i té ka twanblé, épi i tonbé
douvan Jézi épi i di tout sa ki té wivé’y-
la. 34Jézi di'y, “Ich mwen, lafwa-a ou ni
an Bondyé-a ja fé ou vini byen. Ou sa alé
apwézan paski mwen ja byen djéwi'w.”

35 Patan Jézi té ka di madanm-lan sa-a,
déotwa nonm soti lakay Jayros épi yo di’y, “I
pa ka fé sans pou Mét-la vini anko. Fi'w-la
jamo.”

36]ézi pa té anbété ko'y épi sa yo di-a, mé
idiJayros, “Pa pe. Kwe sélman” 37La, i pa
kité pyésonn vini épi’y antiwan Pita, Jémz
épi Jan ki fweé Jémz. 38 Lé yo wivé lakay
Jayros, Jézi wé tout halé kasé-a épi i tann
tout sa ki té ka hélé épi fe kwi. 391 antwé
an kay-la épi i di yo, “Pouki tout halé kasé
sala? Pouki ou ka hélé? Ti manmay-la pa
mo. I ka dOomi selman.”

40 Sé moun-an koumansé pwan Jézi sevi
widitjil, kon sa i mété yo tout dewo épi i
pwan Jayros épi manman ti manmay-la épi
sé twa disip-la ki té épi'y-la, ek i antwé an
chanm-lan koté ti manmay-la té kouché-
a. 411 tjenbé&y pa lanmen épi i di'y, “Tal-
itha koum.” Sa vlé di, “Ti fi, mwen di'w
1évé.” 42La menm ti fi-a 1évé épi i koumansé
maché oliwon-an. (I té douz an.) Leé sa
fet, sé moun-an té sipwi telman. 43 Mé Jézi

konmandé yo pou pa di pyesonn, épiidiyo
pou bay ti fi-a an bagay pou 1 manjé.

6

An Pwofét Ki Pa Jwenn Wespé
(Mafyou 13:53-58; Louk 4:16-30)

17ézi kité koté i té yé-a ek i viwé adan vil-
la koté i té 1évé-a. Sé disip li-a té la épi'y.
2Asoujousabaf-laiantwé anlégliz-la, eklai
koumansé enstwisé moun-an ki té la-a. An
chay sé moun-an ki té tann li-a té sipwi. Sé
moun-an di, “Koté nonm sala jwenn bagay
sala? Koté i jwenn kalité lasajes sala? I
sa jis fe miwak! 31 pa chapantyé-a, on?
Gason Mari-a? Fwe Jémz, Jozef, Jida, épi
Simon? Pa sé sésé’y-lakila épi nou-an?” Epi
sé moun-an pa té kontan’y pou sa i di-a.

4]Jézi di yo kon sa, “Moun ka wespekté
on pwoféet toupatou, mé an vil li menm
anpami fanmi’y épi an kay li yo pa ka
wespekté’y.” 5 Laipa té sa fe dje miwak
anpamiyo, méipasélanmen’y asou déotwa
ki té malad épi i djéwi yo. 6 Ek Jézi té sipwi
pou we mannye sé moun sala pa ni lafwa.

Jézi Voyé Sé Douz Disip-la
(Mafyou 10:5-15; Louk 9:1-6)

La Jézi alé oliwon-an, vilaj pa vilaj, ékité
ka enstwi sé moun-an. 7Epiivini ek i kwiyé
sé douz disip-la sélman ekivoyéyoalé padé
épiiba yo pouvwa anleé vyé léspwi.

8 Epi i konmandé yo kon sa, “Pa pwan
anyen pou lawout-la mé an baton pou
maché selman — pyes pen, pyes sak, pyes
lajan an poch ou. 9 Mété sapat mé pa mété
yon 10t chimiz. 10Lé ou antwé adan an kay,
westé andidan kay sala jis tan ou kité vil
sala. 11Epilé ou antwé andidan pyes plas ek
sé moun-an an plas-la pa wisivwe’'w ében
yo pa kouté’w, 1é ou kité plas sala soukwé
lapousye-a ki anba pyé’w kon an sin pou
moutwé yo ja widjekté Bondyé.”

12 £pi yo alé ek pwéché ka di moun yo
sipozé wépanti. 13 Yo tiwé an chay vyé
lespwi an sé moun-an, épi an chay ki tée
malad yovidé lwil doliv asou tét yo ek djéwi
yo.

Lanmo Jan Batis
(Mafyou 14:1-12; Louk 9:7-9)

14 Wa Heérod tann tout sé twavay-la Jézi
té ka fe-a, paski non Jézi té ja simen toupa-
tou. Adan moun té ka di sé Jan Batis ki té
weésisité hod lanmo épi sa sé wézon-an i sa
fé tout sé miwak sala. 15 Lézot moun di i
sé Ilaydja. I ni moun ki di i sé an pwofet
menm kon sé pwofet lontan-an. 16 Mé le
Hérod tann sa, i di, “Sa sé menm Jan Batis-
la mwen té konmandé yo pou koupé kou’y-

la. Isanm i ka viv anko.” 17 Pagki Hérod
menm té jakonmandé pou yo awété Jan épi

mété’y an pwizon. Herod fée sa pou lapéti
madanm li, Hérodiyas.

Heérodiyas sété madanm Filip, fwe Herod,
mé magweé sa Herod té mayé épi'y. 18 Jan
Batis té toujou ka di Herod, i kont lwa
Bondyé pou i mayé épi madanm fwe'y.
19 Pou lapéti sa, Heérodiyas té byen faché
kont Jan épi i té vlé we yo tjwé Jan, mé i pa
té ni pouvwa-a pou fé Herod fé sa. 20 Paski
Hérod menm té ka weéspekté Jan an chay,
épiité ka pwotekté Jan hod Heérodiyas, paski
i sav i té ka maché dwet épi lavi'y té nét.
Tout fwa Herod té ka tann Jan Batis, sa
Jan té ka di-a té ka twoublé’y an chay, mé
magweé sa, i té ka kontan tann li.

21 Mé le-a Herodiyas té ka éspéyé-a wivé. I
té asou jou-a Wa Herod sélébwé jou nésans
1i, 1 i bay an fésten bay tout sé gwo ofisyé
gouveédman-an, sé chef solda-a, épi tout jan
ki té wich ki té ka westé an Galili. 22 Fi
Hérodiyas antwé koté Wa Hérod té tjenn
fésten-an épi i dansé. Mannye i dansé-a ple
Wa Heérod épi sé jan-an ki té an fésten-an
an chay. Kon sa Wa Herdod di fi-a, “Mandé
mwen népot bagay ou vlé épi mwen kay ba
ou’y.” 23Leifé pwonmetsalaife séman épii
di, “Anyen ou mandé mwen, mwen kay ba
ou’y, i pé an dimi an te-a ki anba kondwit
mwen-an.”

24Kon sa fi-a soti an lasal-la koté festen-an
téyé-aépiialé mandé manman’y Herodiyas,
“Ki sa ou vlé mwen mandé pou?” FEpi
Heérodiyas di, “Mandé pou tet Jan Batis.”

25 La menm fi-a vini vitman épi i di Wa
Herod, “Mwen vlé ou ban mwen apwézan
sala asou an twé, tét Jan Batis.”

26 Bagay sala fi-a mandé-a fé Wa Heérod
byen lapenn, mé pou lapéti pwonmeét-la i
té fe-a épi s€é moun-an i té envité-a, i pa té
sa wifizé fi-a. 27 Kon sa Wa Hérod voyé

yon solda ki té ka gad-la épi i konmandé’y
pou mennen tét Jan Batis. Gad-la alé an
pwizon-an épi i koupé kou Jan, 28 épi i men-
nen’y asou an twé épi i pwézanté€’y bay fi-a
épi fi-a bay manman’y Herodiyas 1i. 29 Epi l&
sé disip Jan Batis-la tann sa, yo alé épi yo
pwan ko-a €pi yo téwé’y.

Jézi Bay Senk Mil Nonm Manjé
(Mafyou 14:13-21; Louk 9:10-17; Jan 6:1-
14)

30 Le sé disip-la witounen yo wakonté
Jézi tout sa yo té fé épi sa yo té enstwi sé
moun-an. 31 Mé i té ni télman moun ka
antwé soti ka vin we sé disip-la ek Jézi, yo
pa té ni yon ti chans pou yo sa manjé. Jézi
di yo kon sa, “Annou pwan an ti tan pa ko
nou koté nou sa pozé épi manjé.” 32 Kon sa
yo kité la adan an kannot épi yo alé on plas
koté yo té kay yé pa ko yo.

33 Patan yo pati-a an chay sé moun-an
apésivwe yo épi yo mété kouwi an tout sé
vil-la épi yo alé asanblé asou lans-lan. 34Lé
Jéziwivé asou lans-laniwe pil moun sala ki
ja sanblé la-a. Yo fe’y lapenn paski i gadé
yo kon mouton ki pa té ni béwjé. Epila i
koumansé enstwi yo an chay bagay. 35 Mé
leifin pwéchéitéjaka vinita épikoté yo té
yé-até lwen vil. Kon sa sé disip-la vini ek di
Jézi, 36 “I ja ka vini ta. Voyé sé moun-an alé
an sé vil ék vilaj oliwon-an pou yo chaché
manjé pou yo manjé.”

37 Jézi di sé disip-la, “Z0t menm ba yo
manjé pou yo manjé.”

Mé sé disip-la wéponn épi di, “Pou mizi
moun ki la, an moun kay ni pou twavay
ywit mwa pou nou sa ni asé lajan pou sa
bay tout sé moun sala manjé.”

38]ézidiyokon sa, “Alé gadé konmen pen
ek pwéson z0t ni.”

Leé yo té sav, yo viwe ek yo di Jézi, “La ni
senk pen épi dé pwéson.”

39 Jézi konmandé yo pou fe sé moun-an
asid adan pil asou zeb ve-a. 40 Adan sé pil-
la té ni senkant moun, ek adan té ni on
san. 41 Kon sa lé tout moun asid, Jézi fé
yo mennen pen-an ek pwéson-an ba 1li. I
tjenbé pen-an épi dé pwéson-an, i1évé zyé’y
an syel épi i pwédyé. Le i fin pwédyé, i kasé
Sé pen-an épi 1 mété’y douvan se disip-la
pou sé disip-la bay sé moun-an. I té sépawé

sé pwéson-an osi. 42 Tout moun ki té la
manjé bouden plen épi yo té satisfe. 43 Le
yo fin manjé, sé disip-la anmasé tout léstan
sé pen-an épi pwéson-an Ki té westé-a. Epi
léstan-an plen douz panyen. 44 Ek jou sala
limowo nonm ki té manjé sété senk mil.

Jézi Maché Asou Lanmé-a
(Mafyou 14:22-36; Jan 6:15-21)

45 La menm Jézi di sé disip-la, “Patan
mwen ka feée sé moun-an alé-a, pwan
kannot-la ék désann Befsayda avan mwen.”
46 Apwé i fe yo alé, i mouté an sé mon-an
pouipwedyé.

47 Le soléy kouché, kannot-la sé disip-la
té adan-an té an mitan Lanmeé Galili, épi
Jézi yonn té asou te-a. 48 Jézi we sé disip-la
ka fosé patan yo ka najé zaviyon-an, paski
van-an té ka vanté kont yo. Avan jou ouve,
patan i té ti nwe toujou, Jézi maché asou
lanme-a pou alé jwenn yo. Epii té ka alé
pou pasé yo, 49 mé lé sé disip-la we Jézi
ka maché asou lanme-a, yo té kwe i té an
lespwi épi yo fé yon kwi S0 paski yo tout we’y
épi yo té pé an chay.

La menm Jézi palé ba yo ék di kon sa,
“Pwan tje. Sa sé mwen Jézi ki la. Pa pou
ou pe” 51 Fpiiay jwenn yo adan kannot-
la, épi van-an tonbé net. Sé disip-la té
télman sipwi 52 paski yo p’0ko té konpwann
miwak-la Jézi té fé ek sé pen-an. Tét yo té
wed toujou.

53Leyo fe te, yo té plas Jennésawet épi yo
échwé la. 54 Kon yo wivé a té-a épi yo soti
an kannot-la, sé moun-an apésivwe sété Jézi.
>5 Yo kouwi soti toupatou an plas-la épi yo
chayé sé sa ki té malad asou hanmak yo
koté yo tann Jézi té yé. 56 Epi toupatou Jézi
alé, an sé vilaj-la, an sé vil-la ék an hote, sé
moun-an mennen sé sa ki té malad-la adan
sé laplas-la épi yo di Jézi, “Souplé kité sé jan
malad-la touché bout had ou sélman.” Epi
tout sa ki touché’y jwenn djéwizon.

7
Twadisyon Sé Jwif-la
(Mafyou 15:1-9)
1 Sé Fawizyen-an épi adan sé titja lwa
sé Jwif-la ki té soti Jérouzalém-lan asanblé

oliwon Jézi. 2Yo apésivwe adan sé disip Jézi-
a té ka manjé épi yo pa té nétwayé lanmen
yo mannye sé Fawizyen-an té di an moun
sipozé nétwayé lanmen yo avan yo té sa
manjé. 3Sé Fawizyen-an épi tout sé 16z0t sé
Jwif-la té ni an séten twadisyon Ki té byen
enpotan pou yo: Yo pa ka manjé anba yo
lavé lanmen yo mannye-a ayel yo épi lwa
wilizyon yo té moutwé yo pou fe’y-la, 4 ni
yo pa ka manjé anyen ki soti an laplas-la
anba yo lavé’y kon yo té moutwé yo pou fe.
Epi yo té ka swiv an chay 1ézot twadisyon,
kon mannye pou lavé ve épi pot ek tout
vésel ki té fet an tjwiv.

5> Kon sa sé Fawizyen-an épi sé titjalwa sé
Jwif-la mandé Jézi, “Pouki sé disip ou-a pa
ka swiv sé bagay-la ayel nou moutwé-a, meé
pito sa yo ka manjé épi lanmen ki pa nét?”

6 Jézi wéponn yo, “Pwofet Izaya pa té
mantiléeité déklawé pawol Bondyé konsené
zOt! Zot ipokwit menm mannye i té ékwian
liv li lontan, i di,

‘Sé moun sala ka ban mwen lonné épi
bouch yo,
mé an tjé yo, yo pa ka ban mwen pyes
lonne.

7Yo ka adowé mwen an ven,
paski yo ka enstwi konmandman
nonm fe akwedi yo té lwa Bondyé!

8 “Z0ot mété lwa Bondyé-a asou koté épi
zOt ka obéyi lwa nonm. 9 Zot ja dékouve
an bon mannyeé pou widjékté lwa Bondyé
pou zot sa établi lwa zot menm. 10 Moziz té
ékwi, ‘Wespekté papa’'w épi manman’w,’ épi
‘Pyésonn ki malpalé papa’y ében manman'’y
sipozé pou mo. 11 Mé zot ka moutwé sé
moun-an an lwa ki di si an moun sipozé
bay manman’y épi papa’y an bagay i sa
kwiyé’y ‘kobann’ —savlé disaséankadoija
bay Bondyé. 12Ek dépii fé saipanipoubay
manman’y épi papa’y anko. 13 Epi mannye
zoOt ka enstwi 1ézot-la ka moutwé ou pa ni
pyes wespé pou pawol Bondyé. Epila ni an
chay 1éz0t bagay kon sa zot ka fe.”

Sa Ki Ka Anpéché Bondyé Aksépté An
Moun
(Mafyou 15:10-20)

147ézi kwiyé sé moun-an anko épiidi yo,
“Kouté mwen, zot tout, épi konpwann. 151
pa ni anyen dewo an moun ki antwé an
bouch li ki sa anpéché Bondyé aksepté’y.”
Mé sé bagay-la ki ka soti an tjé an moun-an,
sé sa ki ka anpéché Bondyé aksepté’y. [ 16 Si
ou ni zoOwey, ou sipozé kouté.]”

17 Epi 1@ Jézi kité sé moun-an épi i alé
an kay-la koté i té ka weésté-a, sé disip li-a
mandé’y konsené pawabol sala. 18 Jézi di
yo, “Z0t menm pa nilakonpwann nonplis?
Zotpawe sé pa bagay-la ki antwé an bouch
an moun ki ka anpéché Bondyé aksepté’y?
19 Paski bagay-la i manjé-a pa ka antwé
andidan tje’y mé pito andidan bouden’y,
épi apwé 1 soti an bouden’y i ka alé adan
an pwevit.” (Kon sa Jézi déklawé tout manjé
akseptab pou manjé.)

207Jézi kontiné, “Sa ki soti an tjée an moun,
sé sa ki ka anpéché Bondyé aksepté’y. 21 Sé
sa ki an tje moun ki ka fé yo katjilé sa ki pa
bon, yo ka viv an lavi malpwop, yo ka vole,
yo ka tjwé, yo ka fe adilte, 22 yo vowas, yo
ka fe movezté, yo ka kwennen, yo ka vivan
vye lavi, yo ka jalou, yo ka nwési non 1ézot,
yo ka kwe yo enpotan, yo kouyon. 23 Sé tout
sé bagay sala ki ka soti andidan an nonm ki
ka anpéché Bondyé aksepté’y.”

Lafwa An Madanm
(Mafyou 15:21-28)
247ézi kité plas-lakoité yé-aépiialé adan
an lot plas ki té pwé vil Taya. I antwé an
kay-la koté i té kay westé-a épi i pa té vlé
pyeésonn sav. Mé sa pa té sa westé kon an
sigwé. 25 An setenmadanm téniantifikité
nianvyéléspwiandidan’y. Lé madanm-lan
tann konsené Jézi, i alé la menm épi i tonbé
an pyé€’y. 26 Madanm-lan pa té an Jwif. I té
fet an pawes Fénisiya, ki an péyi Siriya. I di
Jézi, “Mwen ka mandé’w, souplé, tiwe vyé
lespwi sala an ti fi mwen-an.”
27 Mé Jézi wéponn li, “Annou swen sé
manmay-la avan. I pa dwet pou ou

7:15 anyen dewo an moun ki antwé an bouch li... Sé Fawizyen-an té kwe sé mannye ou lavé lanmen'w épilavé sé
lavésel-la ki kay fe'w akséptab douvan Bondyé. Mé Jézi ka di yo sé pa sa ou manjé ében si ou lavé lanmen’'w avan ou
manjé ki kay fe Bondyé aksepté'w. Bondyé kay aksepté on nonm si i swiv pawol li.

sa pwan manjé sé manmay-la épi bay
chyen’y.”t

28 Madanm-lan wéponn, “Mét, sa viwé, mé
jik sé chyen-an ki anba tab-la ka manjé
lestan s€é manmay-la.”

29Kon sa Jézi di'y, “Pou kalité wépons sala,
ou sa alé lakay ou. Vyé lespwi-a ja soti an ti
fi'w-la.”

30 Madanm-lan viwé lakay li épi i jwenn
ti manmay-la kouché asou kouch-la. Epi
vyé léspwi-a té ja soti an li.

Jézi Ni Pouvwa Pou Djéwi Sa Ki Soud Ek Sa
Ki Moumou

311e]Jézikité Tayaialé Sidon épiiviwého
Lanme Galili pa plas-la yo ka kwiyé Dis Vil-
la. 32Déotwa moun mennen an nonm ba li
ki té soud, épi nonm-lan pa té sa byen palé
nonplis. Yo di Jézi, “Souplé, pasé lanmen
djéwizon asou’y.”

33 Kon sa Jézi mennen nonm-lan asou
koté hod sé moun-an, i mété dwet li an
zoOwey nonm-lan, i kwaché, épi i touché
lanng nonm-lan. 34EpiJézi gadé an syel épi i
pwan an gwo lespiwasyon akwedi i té soti an
fon tje’y épii di an langaj li menm, “Efata,”
sa vlé di, “Ouve!” 35 La menm nonm-lan
koumansé tann byen épi i koumansé palé
san pyes twaka.

36 La Jézi konmandé yo pou pa di sa ki fet
la bay pyesonn. Mé pli Jézi konmandé yo
pou pa di sa, sé pli yo di’y. 37 Epi tout sa ki
tann westé épi bouch gwan ouveé épi yo dj,
“FE é, gadé mannye i ka fé tout bagay byen!
I ka jis fé sa ki soud tann épi sa ki moumou,
i ka fe yo palé!”

8

Jézi Bay Kat Mil Moun Manjé
(Mafyou 15:32-39)

1 Pa lontan apwé sa, an 1ot gwan kon-
panni moun té asanblé. Lé yo pa té weste
anyen pou yo té sa manjé, Jézi kwiyé sé
disip li-a épi i di yo, 2 “Sé moun sala ka fe
mwen lapenn, paski yo ja weésté épi mwen
poutwajou épiapwézan yo panianyenpou
yo sa manjé. 3 Epi si mwen voyé yo alé tou

MAK 8:16

fen, febles kay pwan yo asou chimen, paski
adan di yo soti byen lwen.”

4 Sé disip li-a wéponn, “Mé kon plas sala
pa ni pyesonn ka westé-a, ki koté nou kay
jwenn asé pen pounou sa bay tout sé moun
sala manjé?”

5> Jézi wéponn yo, “Konmen pen zot ni?”

Yo wéponn, “Nou ni set pen.”

6Jézi di sé moun-an pou asid a té-a. Apwé
sa 1 pwan sét pen-an, i wimeésyé Bondyé
épi 1 kasé yo ek i bay sé disip li-a pou yo
sa sépaw€’y bay sé moun-an, épi sé disip li-
a pwan sé pen-an épi yo sépawé€’y anpami
sé moun-an. 7 La té ni déotwa ti pwéson
osi. Jézi wimesyé Bondyé pou yo épi i di
sé disip li-a pou sépawé yo osi. & Sé moun-
an manjé épi bouden yo tout té plen. La
té ni apipwé kat mil moun. 9 Epi sé disip-
la anmasé sét panyen plen an sé moso-a ki
té westé-a. Epi Jézi voyé sé moun-an alé,
10 ek la menm i batjé adan an kannot épi sé
disip li-a ék yo alé adan an plas yo ka kwiyé
Dalmannoufa.

Sé Fawizyen-an Mandé Pou On Miwak
(Mafyou 16:1-4)

11 Sé Fawizyen-an vini we Jézi épi yo
koumansé ka palé kont sé bagay-la Jézi té
ka di-a. Yo té vlé we si Jézi té moun-anidii
yé-a. Konsayomandé’y pou fé an miwak ki
kay moutwé yo sé Bondyé ki voyé€’y. 12 Jézi
pwan yon gwo van akwedi van-an soti an
fon tje’y épi i di, “Pouki sé moun tan jodi-
a ka mandé pou an miwak? Mwen ka
di'w lavéwité, sé moun sala pa kay we pyeés
miwak fet” 13 Epi i Kité yo ek i antwé adan
kannot-la épi i viweé 1ot fasad Lanme Galili-
a.

Lélven Sé Fawizyen-an Epi Hérod
(Mafyou 16:5-12)

14Sé disip-la té obliyé mennen pen. Sipa
té pou an sel ti pen, yo pa té kay ni pyes pen
épi yo abo kannot-la. 15 Jézi véti yo, “Pwan
pokosyon épi véyé pou lélven sé Fawizyen-
an épi sa Herod.”

16 Sé disip-la koumansé palé anpami yo
menm épi yo di, “I di sa paski nou pa ni
pen.”

T 7:27 chyen Chonjé 26 koté i di madanm sala pa té on Jwif. An tan sala sé Jwif-la té konsidiwé kon manmay Bondyé
épi yo gadé sé 1éz0t nasyon-an kon chyen. Kon sa Jézi di madanm-lan sa pou we ki kantité lafwaité nianli.

17 Mé Jézi té sav sa yo té ka di-a, kon sa i
mandé yo, “Pouki zot ka di sé paski zot pa
ni pen? Ou vlé di zot p'0ko sa wé ében z0t
p’0ko sa konpwann toujou? Ki mannye tje
zOt otan wed? 18Z0t ni zyé mé i sanm zot pa
sawe. Magwé zot ni zOwéy mwen pa nilidé
zOt sa tann. Eben i pa sanm z0t sa menm
chonjé. 19 Lé mwen té kasé senk pen-an
pou mwen sa bay senk mil moun manjé-a,
konmen panyen zot té plen épi lestan?”

Yo wéponn, “Douz.”

207ézi kontiné, “Le mwen té kasé set pen
pou mwen té sa swen kat mil moun-an,
konmen panyen zot té plen épi lestan?”

“Set,” yo wéponn.

21 Jézi di yo, “Epi zot p’0ko konpwann
toujou?”

Jézi Djéwi An Nonm Ki Té Avég Beéfsayda

227ézi épi sé disip li-a wivé plas Befsayda.
La déotwa moun mennen an nonm ki aveg
bay Jézi épi yo di’y, “Souplé, touché nonm
aveg-la” 23 Epi Jézi pwan nonm-lan pa
lanmen’y &k i mennen’y soti an vilaj-la. Epi
apwé Jézi kwaché asou zyé nonm-lan, i
plasé lanmen’y asou zy€’y épi i mandéy,
“Es si ou sa we anyen?”

24Nonm-lan1évé tetli épiidi, “Wi, mwen
ka weé moun ka maché oliwon-an, mé yo ka
sanm pyé bwa.”

25 Jézi plasé lanmen’y ankod asou zyé
nonm-lan. Kou sala zyé nonm-lan ouve,
yo té djéwi épi i té ka we tout bagay byen.
26 Jézi voyé nonm-lan lakay li épi i kon-
mandé’y pou pa viwé an vilaj-la.

Déklawasyon-an Pita Fé-a Konséné Jézi
(Mafyou 16:13-20; Louk 9:18-21)

27 La Jézi épi sé disip li-a pati alé an plas-
la yo kwiyé Sizariya Filipay. Asou lawout-
la, Jézi mandé yo, “Di mwen, 1é moun palé
konsené mwen, ki moun yo ka di mwen
ye?”

28 Sé disip-la wéponn, “Adan di ou sé Jan
Batis, 1ézot di ou sé pwofet Ilaydja, épi i ni
sa ki di ou sé yonn adan sé 1ézot pwofét-la”

297Tézi mandé yo, “Mé zot menm, ki moun
zot kay di mwen yé?”

Pita wéponn, “Ou sé Meésaya-a Bondyé té
pwonmeét pou voyé-a.”

30 La Jézi konmandé yo épi i di, “Bagay
sala ou di-a, mwen pa vlé zO0t mansyon-
nen’y bay pyésonn.”

Jézi Palé Konséné Soufwans Li Epi

Lanmo’y
(Mafyou 16:21-28; Louk 9:22-27)

31 Apwé sa, Jézi koumansé enstwi sé disip
li-a épi i di, “Mwen, Gason Lézom, kay
soufé an chay, épi sé ofisyé 1égliz-la, sé chef
pwet-la épi sé titja lwa sé Jwif-la, yo tout
kay widjékté mwen. Yo kay tjwé mwen
épi apwé twa jou, mwen kay weésisité hod
lanmo.” 32 Jézi palé byen senp pou yo té sa
konpwann.

Kon sa Pita kwiyé Jézi asou koté épi i di,
“Pa palé mannye sala.”

33 Mé Jézi tounen oliwon, épi i gadé sé
disip-la épi i palé byen wed bay Pita épi i
di, “Soti douvan mwen, Satan! Katjil ou sé
katjil nonm épi i pa sa Bondyé.”

34 Apwé sa, Jézi kwiyé sé moun-an épi
sé disip li-a épi i di, “Si an moun vlé swiv
mwen i kay ni pou mété ko’y épi plézi late-
a déye, poté kwa'y menm épi swiv mwen.
35 Paski moun-an ki ka katjilé seélman ki
mannye pou i sové lavi'y-la kay péd li. Mé
pyés moun ki ped lavi’y pou lapéti mwen
€ben pou lapéti Bon Nouvel-la, i kay jwenn
lavi étonnél. 36 Mé ki sa an nonm kay
bennéfis menm si i vini ni tout late-a épi
i péd lam li? 37 Fben ki sa an moun sa

boukanté pou lam li? 38 Epi si an nonm
ka hont pou lapéti mwen épi pawol mwen
anpami jennenwasyon péché sala, mwen,
Gason Lézom, kay hont pou li osi le mwen
vini épi sé nanj Bondyé-a an pouvwa épi
kleté Papa mwen.”

1Epi i di yo, “Mwen ka di zot lavéwité-a,
adan zot ki la-a pa kay mo tout tan yo p’oko
we kondwit Bondyé vini épi pouvwa.”

Jou-a Jézi Chanjé Lapawans Li
(Mafyou 17:1-13; Louk 9:28-36)

2 Apwé sis jou Jézi pwan Pita, Jémz €k
Jan ek i mennen yo mouté asou an mon, ek
yo kat-la té la pa ko yo. La lapawans Jézi
chanjé douvan yo. 3 Had li vini si télman
blan pyés moun asou late sala pa sa fé an

had vini otan blan. 4Epila pwofét Moziz ek
pwofet Ilaydja pawet douvan yo ek yo dé-a
té ka palé épi Jézi. > Pita di Jézi, “Mét, i bon
pou nou té isi-a. Annou fe twa ti chapel,
yonn pou ou, yonn pou Moziz ek yonn pou
Ilaydja.” 6 (Pita pa té sav sa pou di paski yo
té telman pe.)

7La menm an nwaj pawet épi i kouve yo
nét, ek yo tann an vwa an nwaj-la di, “Sa
sé Gason mwen, mwen kontan’y an chay.
Kouté’y!” 8 La menm yo gadé oliwon-an
ek yo pa we pyesonn €pi yo anko, mé Jézi
selman.

9 Kon yo té ka désann mon-an Jézi kon-
mandé yo pou pa di pyésonn sa yo té we-a
anba le Gason Lézom wésisité. 10 Yo tjenn
zafé sala anpami yo seélman, épi yo té ka
wézonnen anpami yo ki sa ‘wésisité’ yé. 11Ek
yo mandé’y pouki sé titja lwa sé Jwif-la
di Ilaydja ni pou vini avan Bondyé voyé
Mesaya-a 1 té pwonmeét-la.

127ézi wéponn, “Vwéman Ilaydja té ni pou
vini avan €k mété tout bagay annod. Mé ki
salévanjil di konsené Gason Lézom? Idikon
sa, Gason Lézom oblijé soufe an chay ék yo
kay maltwété’y ek dézobéyi'y. 13 Mé mwen
ka di'w, Ilaydjajaviniékyofé’'ytoutsayoté
vlé, menm kon i ékwi an 1évanjil konsené’y.”

Gason-an Ki Té Ni Vyé Lespwi-a
(Mafyou 17:14-21; Louk 9:37-43a)

14 1. yo viwé jwenn sé 1éz0t disip-la, yo
we an gwan pil moun oliwon yo €pi sé titja
lwa sé Jwif-la té ka chikannen épi yo. 15 Epi
kon tout sé moun-an we Jézi, yo soté paski
yo paté kweyo té kay we’y, épi yo kouwi alé
jwenn li. 16 Jézi mandé yo, “Pouki sa zot ka
chikannen épi yo kon sa?”

17 An nonm ki té anpami pil sé moun-
an wéponn, “Mét, mwen mennen gason
mwen-an ba’w, inian vyé léspwi andidan’y
épilespwi-a ka wann li moumou. 18 Népotle
bagay-la pwan’y,ikajété’y ate. Bouch li ka
tjimé, dan’y ka kwatjé épi ko’y ka vini wed
kon woch. Mwen mandé sé disip ou-a pou
tiwé vyé léspwi-a mé yo pa té sa.”

197ézi wéponn, “Aaa, jennenwasyon sala
ki pa ni konfyans an Bondyé-a! Konmen
tan mwen kay ni pou westé épi zO0t pou
zot sa kwé? Konmen tan zot kwé mwen
kay sa ni pasyans kon sa épi z0t? Mennen

gason-an ban mwen.” 20 Epi yo mennen
gason-an ba li. Leé vyé lespwi-a we Jézi, i
soukwé gason-an menm kon an moun ki
ni an malkadi, gason-an tonbé a te-a épi i
woulé oliwon-an, ek bouch li té ka tjimé.
217ézi mandé papa gason-an, “Konmen tan
dépiikon sa?”

Papa-a wéponn, “Dépi i tou piti. 22 Plizye
fwavyélespwi-aja éséyé poutjwé gason-an.
I ja jété’y an difé épi an dlo. Mé si ou sa fe
anyen, ni pityé asou nou épi édé nou.”

23 Jézi di’y, “Sa ou vlé di pa ‘Si ou sa fe
anyen?’ Tout bagay posib épi moun-an ki
ka kwe-a.”

24 La menm papa gason-an wéponn €pi
tout fos li, “Mwen ka kwe! Edé mwen pou
mwen sa kwe pli!”

25 Le Jézi we 10t pil sé moun-an ki té ka
vini koté yo té yé-a, i palé byen wed bay
vyé lespwi-a épi i di, “Ou vyé lespwi ki ka
fé gason-an soud épi moumou, mwen ka
konmandé’w, soti andidan gason-an épi pa
janmen viwé anko.”

26 Vyé léspwi-a fé an gwo kwi épi i
soukwé gason-an menm kon an moun ki ni
malkadi épi i soti an li. Gason-an té gadé
menm kon an ko mo, kon sa adan moun jis
di, “I mo!” 27 Mé Jézi tjenbé’y pa lanmen’y
épi fé&’'y doubout asou pyé’y épi gason-an
doubout.

28 Apwé Jézi antwé an kay-la épi yo té pa
ko yo, sé disip li-a mandé’y, “Pouki nou pa
té sa tiwé vyé lespwi-a?”

29]ézi wéponn yo, “Sel mannye ou sa tiwé
kalité vyé lespwi sala sé épi lapwiye.”

Jézi Palé Anko Konséné Lanmao’y
(Mafyou 17:22-23; Louk 9:43b-45)

30 Yo kité plas sala épi yo pasé an Galili.
Jézi pa té vlé pyésonn sav koté yo té yé,
31 paski i té ka enstwi sé disip li-a. I di
yo kon sa, “Yo kay délivwé mwen, Gason
Lézom, anba pouvwa lanmen nonm ki kay
tjiwé mwen. Mé twa jou apwé, mwen kay
wesisité hod lanmo.”

32Sé disip-la pa té konpwann saidi-a, mé
yo té pe pou mandé’y.

Kiles Ki Pli Enpotan
(Mafyou 18:1-5; Louk 9:46-48)

33Yo wivé Kapenéyom. Le Jézi té an kay-

la, i mandé sé disip-la, “Pouki sa zot té ka

chikannen kon sa asou chimen-an?” 34 Mé
yo pa di anyen paski asou chimen-an yo té
ka dispité konsené kilés anpami yo ki pli
enpotan.

35Jézi asid épi i kwiyé sé douz disip li-a
épiidi, “Sipyesonn vlé kondwi, i kay ni pou
dényé anpami zot épiikay ni pou sévant zot
tout.”

36 I tjenbé an ti manmay pa lanmen’y
épi 1 fe’y vini doubout anpami sé disip li-
a. Apwé sa i pwan ti manmay-la an bwa’y
épiidiyo, 37 “Népot moun ki wisivwe yonn
an sé ti manmay sala pou lapéti mwen, ija
wisivwé mwen. Epi moun-an ki wisivwe
mwen-an pa wisivwé mwen sélman, meéija
wisivwe Bondyé ki voyé mwen.”

Sa Ki Pa Kont Nou Pou Nou
(Louk 9:49-50)

38 Jan di ]ez1 “Meét, nou weé an nonm Kki
ka sevi non'w pou i sa tiwé vye€ lespwi €pi
nou di'y i pa pou fé sa, paski i pa menm
konpanni épi nou.”

39]ézi wéponn i, “Sé pa pou ou douboutli,
paskipyésonn ki fé an miwak an non mwen
pa sa adan an 1ot mouman di anyen ki mal
kont mwen, 40 paski moun-an ki pa kont
nou-an, i pou nou. 41 Ek si pyésonn ba'w
an pot dlo pou ou sa bwe paski ou ka swiv
mwen, mwen ka di'w lavéwité, Bondyé kay
péyé moun sala viwé.”

SiLa NiAn Bagay Ki Ka Fé’'w Péché
(Mafyou 18:6-9; Louk 17:1-2)
42 “Sj pyesonn fé yonn adan sé piti sala

ki ka kweé an mwen-an abandonnen lafwa
yo, 1 té kay pli meye pou moun sala si yo

té jété’y an lanme-a épi an gwo woch mawé
oliwon kou'y. 43Silanmen’w ka annékoz ou
péché, koupé’y. I pli méye pou ou sa antwe
an syel enfim pito ou ni toulé dé lanmen'w
ek ou alé lanfe, koté difé-a pa ka janmen
tenn. [ 44La sé ve-a pa ka mo pyes épi difé-a
pa kajanmen tenn.] 45 Si pyé¢’'w ka annékoz
ou péché, koupé’y. I pli meéye pou ou sa
antwé an syel san dé pyé’w pito ou ni toulé
dé épi yo voyé’'w lanfe. [ 46 La sé ve-a pa
ka mo pyeés épi difé-a pa ka janmen tenn.]
47 Epi si zyé’'w ka annékoz ou péché, tiweé'y.
I pli meéye pou ou sa antwé an syel épi yon
Zyé pito ou ni toulé dé épi yo voyé’w lanfe

48 koté sé ve-a pa ka janmen mo épi difé-a
pa ka janmen tenn.

49 “Z 0ot tout kay sizonnen épi difé. 50 Sel
sé an bon bagay, mé siija ped sistans li,
ki mannyeé ou sa fé’y salé anko? Sizonnen
ko'w épi pawol Bondyé épi viv an lapé épi
yonn a lot”

10

Jézi Enstwi Konséné Dévosé
(Mafyou 19:1-12; Louk 16:18)

1 Kon sa Jézi kité plas sala épi i janbé
Lawivye Jouden épiialé an pawes Joudiya.
Anko la té ni an chay moun ki vini oti’y, épi
kon i ni labitid, i enstwi yo.

2 Déotwa Fawizyen vini koté i té yé-a épi
yo té ka gadé pou we si i té kay palé kont
lwa Moziz-la. Epi yo mandé’y, “Es si lwa-
a ka bay an nonm péwmi pou 1 sa dévosé
madanm li?”

3 Jézi wéponn, “Ki sa Moziz té konmandé
Zot?”

4Yo di, “Moziz té ban nou pewmi pou nou
sa bay madanm-lan an papyé ka moutweé i
ja dévosé, épi apwé sa ou sa voye’y alé.”

5> Jézi wéponn yo, “Moziz ékwi lwa sala
paski tje zot té wed. ¢ Mé an koumansman-
an, tan-an Bondyé té fe late épi syel, 1évanjil-
ladi, ‘I té fé yo nonm épi madanm. 7 Epi pou
weézon sala an nonm kay kité kay papa’y épi
manman’y épi i kay westé épi madanm li,
8 épi yo dé-a kay viv kon yonn.” Kon sa yo
pa dé moun anko, mé yo sé yonn. 9 Kon sa
si Bondyé ja mété dé moun ansanm, nonm
pa sipozé sépawe yo.”

10L.e yo viwé an kay-la, sé disip-la mandé
Jézi pou éspliké sa i té di-a konsené dévosé.
117ézi diyo, “Nonm-lan ki kité madanm li-a
épi i mayé épi an 10t sé yon adilte. 12 Epi si
madanm-lan dévosé mawi’y épi i mayé an
lot nonm i sé an adilte osi.”

Jézi Epi Sé Manmay-la
(Mafyou 19:13-15; Louk 18:15-17)

13 Déotwa moun mennen manmay bay
Jézi pou i pasé lanmen bennédiksyon asou
yo, mé sé disip-la di sé moun-an, “Pouki
zotka mennen sé manmay sala pou anbéte
met-la kon sa?”

14 Le Jézi we sa yo té ka fe-a, i pa té soti
kontan. I di sé disip li-a, “Kité sé manmay-
la vini jwenn mwen épi pa anpéché seé
moun-an mennen yo ban mwen, paski sé
moun ki kon sé manmay sala ki kay vini
anba kondwit Bondyé. 15> Mwen ka di'w
lavéwité, pyésonn ki pa kité Bondyé kondwi
yo kon sé ti manmay sala ka fe-a pa kay
janmen vini anba kondwit Bondyé.” 16 Epi
I pwan sé manmay-la an bwa’y, i mété
lanmen’y asou yo épi i benni yo.

Nonm Wich-la
(Mafyou 19:16-30; Louk 18:18-30)

17 Kon Jézi pati asou chimen’y, an nonm
kouwi vini jwenn li épi i ajounou dou-
van’y. Nonm-lan mandeé Jézi, “Bon met, ki
sa mwen ni pou fé pou mwen sa ni lavi
étonnel?”

18 Jézi wéponn li, “Pouki ou ka di mwen
bon? Apa di Bondyé, pyésonn pa bon. 190u
konnét sé konmandman-an: Pa pou tjwé,
pa pou fe adiltée, pa pou volé, pa pou men-
nen fo témwen, pa kwennen moun pou ou
sa pwan bagay yo, wéspekté manman’'w épi
papa'w.”

20 Epi nonm-lan di, “Mét, dépi 1& mwen
ti gason mwen ka obéyi tout sé konmand-
man sala.”

217ézi gadé’y épi lanmityé an tje'y épiidi,
“Ou ka mantjé an sél bagay. Alé vann tout
sa ou ni épi bay sé maléwé-alajan-an épi ou
kay niwichés an syel. Apwé ou fe sa, oukay
Swiv mwen pou bon.”

22 Le Jézi di sa, fidji nonm-lan tonbé
menm kon moun ki an lapenn. Epi i alé
asou chimen’y tou an lapenn, paski i té
benyen wiches.

237ézi tounen oliwon épiigadé sé disip li-
a épiidiyo, “Idifisil pou moun ki ni wicheés
vini anba kondwit Bondyé.”

24 S¢é disip-la té sipwi pou tann sa Jézi té
di-a. Mé Jézi wépété’y anko, “Manmay, i
difisil pou vini anba kondwit Bondyé. 251
pli ézé pou an kanmel pasé adan an zyé
an zédjwi pasé an nonm ki wich vini anba
kondwit Bondyé.”

26 S¢ disip-la té pli sipwi toujou épi yo di
anpami yo menm, “Eben, ki moun ki sa ni
lavi étonnel?”

27 Jézi gadé yo épi i di, “Epi nonm i en-
posib, mé pa épi Bondyé. Tout bagay posib
épi Bondyé.”

28 Pita di Jézi, “Nou ja kité tout bagay pou
nou sa swiv ou!”

29 Jézi wéponn, “Mwen ka di'w lavéwité,
pyes moun Ki ja kité kay li ében fwe’y ében
Sésé’y ében manman’y ében papa’y ében
ich li ében te’y pou lapéti mwen épi Bon
Nouveél-la30kay wisivwe yon san fwa plian
tan sala. I kay wisivwe pli kay, fwe, sésé,
manman, manmay €pi té — ek épi yo i kay
jwenn an chay pésikasyon, €pi an tan pou
vini-an, lavi étonnel. 31 Mé an chay moun ki
pwemyé kay vini dényé épi an chay ki denyé
kay vini pweémyé.”

Jézi Palé Twazyenm Fwa-a Konseéné

Lanmo’y
(Mafyou 20:17-19; Louk 18:31-34)

32 Yo té asou chimen-an ka mouté
Jérouzalém épi Jézi té ka maché douvan. Sé
disip-la té twoublé an tje yo, épi sé 1éz0t-la
ki té ka swiv yo-a té pe. Anko Jézi kwiyé
douz disip li-a asou koté épi i di yo ki sa
ki té kay wivé’y. 331di yo, “Nou ka mouté
Jérouzalem, épi mwen Gason Lézom kay
tonbé anba pouvwa sé chéf pweét-la épi sé
titja lwa sé Jwif-la. Yo kay pasé jijman asou
mwen ki kay di mwen sipozé mo, €épi yo
kay délivwé mwen bay moun ki pa Jwif,
34 ki kay motjé mwen épi yo kay kwaché
asou mwen, yo kay bat mwen épi kay
tjwé mwen. Epi apwé twa jou, mwen kay
Wwésisité hod lanmo.”

Jan Epi Jémz Mandé Jézi An Favé

(Mafyou 20:22-28)

35]Jan épi Jémz, sé gason Zebedi-a, vini épi
yo di Jézi, “Met, nou vlé ou fé bagay-la nou
kay mandé’'w-la ban nou.”

36 Jézi wéponn yo, “Ki sa zot vlé mwen fe
bay z0t?”

37 Yo di'y, “Le ou kay asid kon wa an
pouvwa Papa’'w, nou vlé ou kité nou asid
épi’'w yonn asou lanmen dwet ou €épi 10t-la
asou lanmen goch ou pou nou sa kondwi
épi'w.”

38 Jézi di yo kon sa, “Z0t pa menm sav
ki sa zot ka mandé pou-a. Es si zot kay
sa bwé an pot soufwans-lan mwen oblijé

bwe-a? Eben &s si zot kay sa batizé menm
kon batenm lanmo-a mwen oblijé batizé-
a?”

39Yo wéponn, “Wi, nou sa fe’y.”

Jézi di yo kon sa, “Zot kay bwe an pot
soufwans-lan mwen oblijé bwe-a épibatizé
an batenm lanmo-a mwen oblijé batizé-a.
40 Mé sé pa mwen ki kay di ki moun ki kay
asid asou lanmen dwet épi lanmen goch
mwen. Sé Bondyé ki kay di ki moun ki kay
asid la épi kondwi épi mwen. Okontwe i ja
désidé ki moun sa kay yé.”

4116 sé 1éz0t dis disip-la tann sa, yo 1évé
faché kont Jémz ek Jan.

42]ézi kwiyé sé disip li-a ansanm épi i di,
“Zot sav ki mannye moun ki sipozé kondwi
sé 1éz0t nasyon-an ka fé kouman? Dépi yo
wivé adan an pozisyon pou yo sa kondwi,
yo ka fé tout moun ki anba yo sav sé yo ki
met. 43 Sé pa kon sa i kay yé anpami zot. Si
zOt pyeés vlé ni lotowité anle sé 1ézot-la, ou
kay ni pou sévi yonn a 10t sévant. 44 Epi si
yonn vlé sé li ki pwemyé, kité’y abésé ko'y
épi vini sévant zot tout. 45 Menm kon mwen
Gason Lézom pa té vini pou sévi moun kon
sevant mwen. Mwen vini pou sévi moun
sevant épi pou mwen bay lavi mwen pou
mwen sa fé an chay moun viv.”

Jézi Fé Batiméyos We Kle
(Mafyou 20:29-34; Louk 18:35-43)

46 Jézi ek sé disip li-a épi an gwan kon-
panni moun wivé an vil Jériko. La té ni
Oon nonm aveg non’y sété Batiméyos gason
Timéy0s, épi kon yo té ka Kkité vil-la i té
asid bo chimen-an ka mandé lachawité,
47 Le 1 tann Jézi ki soti Nazawet té la, i
koumansé andjélé, “Jézi! Gason Wa Dav1d
ni konpasyon asou mwen!”

48 An chay moun ki té la di'y kon sa,
“Pouki ou ka andjélé’y kon sa? Doubout
bétiz ou-a.”

Mé sé pli fo i ka andjélé, “Gason Wa
David, ni konpasyon asou mwen!”

49 Jézi doubout épi i di, “Kwiyé’y ban
mwen.”

Kon sa yo kwiyé nonm aveg-la. Sé moun-
an di'y, “Pwan tjé. Doubout. I ka kwiyé'w.”
50 Batiméyos tiwé gol li vitman épi i voy€’y
asou koté, 1 soté asou dé pyé’y épi i vini
douvan Jézi.

51 Jézi mandé’y, “Ki sa ou vlé mwen fe
ba'w?”

Batiméyo0s wéponn, “Mét, mwen vié we
kle anko.”

52]ézi di'y kon sa, “Pou mannye ou kwe
an mwen, mwen ja djéwi'w. Ou sa alé
apwézan.” Epi la menm i vini we klé épi i
pati an lawout-la ek Jézi.

11

Jézi Antwé Jérouzalém

(Mafyou 21:1-11; Louk 19:28-40; Jan
12:12-19)

17ézi épi sé disip li-a, kon yo apwoché
Jérouzalem, yo wivé vilaj Befaj épi vilaj
Béfanni, bodaj mon-an yo ka kwiyé Mon Oliv.
Jézi voyé dé an sé disip-la douvan yo, 2 épi
1 di yo, “Alé an vilaj-la ki douvan’w-lan,
épi kon ou ka antwé an vilaj-la ou kay we
an jenn bouwik mawé la, yonn pyésonn pa
janmen mouté. Démawé’y épi mennen’y isi-
a. 3 Si pyesonn di'w, ‘Pouki ou ka fe sa?
di’y, ‘Senyé-a bizwen'y épiikay voyé’y viwé
ba'w tale’ ”

4 Kon sa yo alé épi yo jwenn an jenn
bouwik ki té mawé bo lapot-la épi i té
doubout an chimen-an. Kon yo démawé’y,

> déotwa moun ki té ka doubout la mandé
yo, “Pouki zot ka démawé bouwik sala?”

6 Yo wéponn menm kon Jézi té di yo pou
wéponn, épi sé moun-an kité yo alé. 7Leé yo
mennen jenn bouwik-la bay Jézi épi yo té
ouve kanmizol yo asou'y, Jézi asid asou'y.
8 An chay sé moun-an té ouve kanmizol
yo asou chimen-an, épi 10t moun té simen
bwanch yo té koupé an sé pyé bwa-a adan
savann-an. ? Sé moun-an ki té alé douvan-
an €épi sé sa ki té ka swiv Jézi-a andjélé,

“Annou glowifyé Bondyé!”

“Ou vini an non Senye-a, ou benni.”

10 “Bondyé benni gouvedman-an i établi
anba kondwit gwanpapa nou Wa David,
paski gouvédman sala ka vini anko.”

“Nou ka glowifyé Bondyé ki an syel pou
sal”

11 7ézi antwé Jérouzalem épi i alé an Kay
Bondyé-a. I gadé tout bagay ki té oliwon’y,
mé paskiitéjataiviwé an vilaj Befanni épi
sé douz disip-la.

Jézi Modi Pyé Fwi-a
(Mafyou 21:18-19)

12 Anli denmen, kon yo té ka kité Befanni,
Jézi té fen. 13T we adan an ti distans an pyé
fwi ki té kouve épi fey, kon saialé gadé sii
té sa jwenn pyés fwi asou’y. Mé 1é i wivé
la, pyé-a té ni féey selman paski i pa té tan
kalité fwi sala. 14Jézi di pyé-a, “Pyésonn pa
kay janmen manjé fwi adan'w anko!” Epi
sé disip-la tann le i di sa-a.

Jézi Alé An Kay Bondyé-a
(Mafyou 21:12-17; Louk 19:45-48; Jan
2:13-22)

15 1.é yo wivé Jérouzalém, Jézi alé an Kay
Bondyé-a épi i koumansé voyé dewo sé
moun-an ki té ka vann épi achté bagay
andidan-an. [ maté sé tab-la sé moun-
an té ka chanjé lajan-an épi sé chez-la sé
moun-an té ka sévi pou vann toutwel-la.
16 T anpéché pyesonn pasé épi machandiz
an lakou Kay Bondyé-a. 17 Epi i di yo kon
sa, “I ékwi an l1évanjil, ‘Moun kay kwiyé kay
mwen an plas tout nasyon kay sevi pou
pwédyé’ Mé zot ja fé’y an kay koté voleé ka
sewe.”

18 1.e sé chef pwet-la épi sé titja lwa sé
Jwif-la tann sa, yo koumansé gadé an man-
nye pou yo té sa t]we y. Yo té pe Jézi pask1
tout sé moun-an té kontan tann mannye i
té ka enstwi-a.

19 Lé soley té ka kouché, Jézi épi sé disip
li-a kité vil Jérouzalém.

Pyé Fwi-a Sék
(Mafyou 21:20-22)

20 An li bonmaten, kon yo té ka pasé asou
chimen-an, yo we menm pyé fwi-a té mo
net. 21 Pita té chonjé ki sa ki té fet-la épi i
diJézi, “Met! Gadé! Pyé fwi-a ou modi-a mo
net!”

22 Jézi wéponn yo, “I nésése pou ou sa
kwe an Bondyé. 23 Mwen ka di'w lavéwité,
si pyésonn di mon sala, ‘Alé, jété ko'w an
lanme-a, épi ou di’y ek tout tje’'w, épi ou kwe
sa ou di-a kay fét, mwen ka di'w i kay fet
ba’'w. 24Sé pou wézon sala mwen di'w, 1é ou
pwedye épi ou mandé Bondyé an bagay, ou
ni pou kwe ou ja jwenn li, épi Bondyé kay

ba’w népot bagay ou mandé’y pou. 25 Epi
le ou doubout pou ou pwédyé, ou ni pou

pawdonnen népot moun Ki ja fe’'w dito. Le
ou fé sa, Papa’'w an syel kay pawdonnen
péché’'w osi. [ 26 Si ou pa ka pawdonnen
lézot, Papa’'w an syél pa kay pawdonnen'w
nonplis.]”

Kwésyon Konséné Lotowité Jézi Ni
(Mafyou 21:23-27; Louk 20:1-8)

27Yo viwé Jérouzalem anko épi patan Jézi
té ka maché an lakou Kay Bondyé-a, sé chéf
pwet-la, sé titja lwa sé Jwif-la épi sé ofisyé
1égliz-la vini we Jézi. 28 Yo mandé’y, “Ki dwa
ounipou ou fé sé bagay sala? Eben ki moun
ki ba’w pouvwa pou ou sa fe sa?”

297ézi wéponn yo, idi, “Mwen kay mandé
zOt an sel kwesyon €épi si z0t Wéponn mwen,
mwen kay di zot ki dwa mwen ni pou fé sé
bagay sala. 30 Di mwen, ki moun ki té voyé
Jan Batis batizé? Es si sé Bondyé ében és si
sé nonm?”

31Yo koumansé ka wézonnen anpami yo
menm €épi yo di, “Si nou wéponn sé Bondyé,
1 kay mandé nou pou ki wézon nou pa té
kwe. 32 Mé és si nou sa di sé nonm?” (Yo
té pé sé moun-an paski tout moun té ka di
Jan Batis sété vwéman an pwofét.)

33 Kon sa yo wéponn Jézi, “Nou pa sav.”

Jézi wéponn yo, i di, “Mwen pa kay di
zOt nonplis ki pouvwa mwen ni pou fé sé
bagay sala.”

12

Pawabol Konséné Jaden Wézen-an

(Mafyou 21:33-46; Louk 20:9-19)
17Jézi koumansé ka palé bay sé moun-an
anpawabol. Idi, “Annonm planté anjaden
wézen. I mété pak tout oliwon’y, i bati on
kay pou fé diven-an épi i fé an ti kay ki
té byen ho pou i sa veye pou jibyé épi lot
zannimo ki ka vini manjé an jaden-an. Le
ifini, i lwé jaden-an bay moun Ki té vlé épi
i kité lakay li épi i alé an 10t péyi. 2 Le tan
wékot-la wivé, 1 voyé an sévant alé anmasé
lo wézen’y ba li an lanmen sé moun-an ki
té ka Ilwé jaden-an. 3 Mé yo tjenbé sevant-
lan, yo bat li épi yo voyé’y alé lanmen vid.
4Kon sa mét jaden-an voyé an 10t sévant. Sé
moun-an bat dézyenm sévant-lan asou tet li,
yo ensilté’y épi yo maltwété’y. > Met jaden-
anvoyé anlot sevant anko. Kousala yo tjwé

sevant-lan, épi yo twété an chay 1éz0t sevant
kon sa. Adan yo bat, épi yo tjwé sé 1éz0t-la.
6Selmoun metjaden-an té westé pouivoyé
sé gason’y-lan i kontan an chay-la. Kon sa
1 voyé’y dényé épi i di, ‘Yo kay poté gason
mwen-an wespé!

7 “Mé sé moun-an ki ka lwé jaden-an
di bay yonn a lot, ‘Mi sala ki kay jwenn
tout popyéte papa’y-la. Annou tjwé’y épi
tout bagay kay vini pou nou.” & Kon sa
yo pwan’y, yo tjwé’y épi yo jété ko’y dewo
jaden-an. 9 Ki sa met jaden-an kay fe? I
kay vini épi tjwé tout sé moun sala ki té ka
lwéjaden’y-lan, épiikay pwanjaden-an épi
lwé’y bay 1ézot.”

10-11 Epj i di sé moun-an anko, “Ou oblijé
ja li koté an l1évanjil-la ki dji,

‘Menm woch-la sé jan-an ki ka fé kay-la
widjekté-a,
Bondyé fé woch sala pli enpotan an kay-la,
épi sa fé nou byen kontan.” ”

12 Kon sa sé chef sé Jwif-la éséyé pou
awété Jézipaskiyo savpawabolsala té kont
yo. Mé paski yo té pé sé moun-an, yo kité’y
épi yo alé fe chimen yo.

Kwésyon-an Konséné Péyé Wa Siza Lajan-
an
(Mafyou 22:15-22; Louk 20:20-26)

13 Pli ta, sé ofisyé sé Jwif-la voyé déotwa
Fawizyen épi adan manm an patizan Wa
Heérod-la déyé Jézi pou kweésyonnen’y pou
pwan lanng li. 14 Yo vini we'y épi yo di,
“Meét nou sav ou sé an nonm ki ka palé
lavéwité. Ou pa ka anbété ko'w épi sa moun
kweé ében ki pozisyon yo ni an late sala, mé
ou ka enstwinonm lavéwité, sa sé mannye-
aBondyé ja mété pou nonm viv-la. Di nou,
és si ou kwe i dweét pou nou péyé Wa Siza
lajan, o pa? 15 Es si nou sipozé péyé’y ében
nou pa oblijé péyé?”

Mé Jézi sav sé ipokwit yo té ka fé, épi i
wéponn yo, “Mwen sav zot ka gadé si zot
sa fé mwen fé lewé. Mennen an pyes dajan

ban mwen pou mwen sa gadeé’y.

16 Yo mennen an pyes dajan ba li épi i
mandé yo, “Fidji ki moun épi non ki moun
ki matjé asou’y?” Yo wéponn li, “Sa Wa
Siza.”

17 Kon sa Jézi di yo, “Zot sipozé bay Wa
Siza sa ki ka vini pou li, épi zot sipozé bay
Bondyé sa ki ka vini pou li osi.”

Epi sé moun-an westé épi bouch yo gwan
ouve.

Kwésyon-an Konsené Wésisité Hod Lanmo-

(Mafyou 22:23-33; Louk 20:27-40)

18 Déotwa an sé Jwif-la yo ka kwiyé sé
Sadisyen-an vini deyé Jézi pou we si yo té
sa kwennen'’y. (Yo sé an konpanni Jwif ki
di moun pa ka wésisité hod lanmo.) 19 Yo di,
“Meét, Moziz té ékwi lwa sala ban nou. I di
kon sa, ‘Si an nonm mo épi i kité madanm
li san pyeés ich, fwé nonm-lan oblijé mayé
ek madanm-lan pou i sa lévé ich bay fwe-
a ki ja mo-a’ 20 Bon, i té ni an tan, la té ni
set fwe. Pli gwan-an mayé, épile i mo, i pa
té kité pyes ich. 21 Lot fwe-a ki té apwé’y-la
mayé épi menm madanm-lan, épi i menm
vini mo mé i pa té Kkité pyes ich osi. Menm
bagay-la wivé 10t fwe-a osi, 22 épi tout léstan
sé fwe-a. Tout sét sé fweé-a mayé madanm-
lan, épi tout mo épi yo pa kité pyes ich. Epi
apwé sa, madanm-lan vini mo. 23Kon sa, le
tout mo kay wésisité asou jou wézeweksyon-
an, madanm kilés an sé fwé-aikay yé? Tout
set sé fwe-a té mayé épi'y.”

24]ézi wéponn yo, “Z0t adan an chay lewe,
paski zot pa konnét ni lévanjil ni pouvwa
Bondyé. 25 Lé moun kay wésisité asou jou
weézeweksyon-an, yo pa kay mayé mé yo kay
menm kon sé nanj-lan ki an syél-la. 26 Bon,
konsené és si moun kay wésisité hod lanmo-
a, mwen sav zot ja li adan sé liv-la Moziz
té ékwi-a koté i palé konsené wazyé-a ki té
ka bwilé-a. Bondyé di kon sa, ‘Sé mwen
ki Bondyé-a Abrahanm, Ayzak épi Jakob ka
adowé-a. 27 Bondyé sé pa Bondyé jan ki ja
mo, mé moun ki ka viv toujou. Ou we! Zot
adan an chay lewe.”

a

Pli Enpotan Konmandman-an
(Mafyou 22:34-40; Louk 10:25-28)

28 Yonn adan sé titja lwa sé Jwif-la té
la épi i tann Jézi épi sé Sadisyen-an té ka
chikannen. I weé Jézi té ja bay sé Sadisyen-
an an bon wépons, kon sa i menm vini épi
an kwésyon pou i sa mandé Jézi. I di Jézi,

“An tout sé konmandman-an, kiles ki pli
enpotan?”

29 Jézi wéponn li, “Konmandman-an ki
pli enpotan-an sé sa, ‘Kouté, jan Izwayel!
Bondyé Senyé nou, sé li yonn ki Bondyé.
30 Ou oblijé enmen Bondyé Senye'w épi
tout tje’'w, épi tout lam ou, épi tout lidé’'w
épi ek tout kouway ou.” 31 Apwé sa lot
konmandman-an ki pli enpotan-an sé sa,
‘Ou oblijé enmen pwochen'w menm kon
ou enmen ko'w.” Pyeés 10t konmandman pa
enpotan pase dé sala.”

32 Titja lwa sé Jwif-la di Jézi, “Byen, mét.
Sa ou di-a vwé, kon sa sé Senye-a selman ki
Bondyé, épi la pa ni pyes 1ot Bondyé mé sé
li yonn. 33 An nonm oblijé enmen Bondyé
épi tout tje’y, ek épi tout lidé’y, ek épi tout
kouway li, ék i oblijé enmen pwochen’y
kon li menm. I pli méye pou ou sa obéyi
dé konmandman sala pasé pou ou ofe zan-
nimo ében fe 10t sakwifis bay Bondyé.”

34]ézi apésivwe mannye titja lwa sé Jwif-
la wéponn 1i épi lasajes, épiidi’y kon sa, “Ou
ja pweéske an chimen-an ki kay mennen'w
anba kondwit Bondyé-a.”

Apwé sa tout moun té pe mandé’y
kwesyon anko.

Kwésyon-an Konséné Mésaya-a
(Mafyou 22:41-46; Louk 20:41-44)
35Kon Jézi té ka enstwiadan Kay Bondyé-
a, 1 mandé yo kwesyon sala, “Ki mannye sé
titja lwa sé Jwif-la sa di Mésaya-a kay an
désandan Wa David? 36 Lespwi Bondyé té
annékoz Wa David pou dji,
‘Bondyé di bay Senyé mwen:
Asid la pou kondwi épi mwen
ek mwen kay mété tout lelmi'w anba dé
pyé'w.’

37Mi, David menm kwiyé moun sala ‘Senyée
mwen’. Di mwen, ki mannyé yo sadikiisé
désandan David tousel?”

Gwan konpanni moun-an ki té la-a té
byen kontan pou yo té sa tann li.

Jézi Véti Konsené Sé Titja Lwa Sé Jwif-la
(Mafyou 23:1-36; Louk 20:45-47)

38 Kon Jézi enstwi sé moun-an i di, “Véyé
pou sé titja lwa sé Jwif-la, paski yo vlé
moun we yo kon jan Ki enpotan. Epi pou yo
jwenn antansyon, yo ka maché oliwon épi

lonng gol yo, épi yo enmen moun adwésé
yo épi wespé 1e yo alé laplas. 39 Yo enmen
asid jik douvan adan sé 1égliz-la koté moun
kay we yo, épi lé yo alé an fésten, yo enmen
asid anpami sé gwan jan-an. 40Yo ka pwan
lavantay asou sé vév-la. Yo ka sevi pozisyon
yo an légliz-la pou fé sé madanm sala pasé

kay yo ében tout byen yo asou non yo. Epi
kon an gwo wach yo ka fé an chay lonng
lapwiyé. Pinisyon sé kalité nonm sala kay
byen wed”

Madanm Pov-la Ki Bay Tout Sa I Té Ni-an
(Louk 21:1-4)

41]ézi té asid pweé koté sé moun-an té ka
mété lajan latjét-la adan Kay Bondyé-a. Epi
ité ka gadé kon sé moun wich-la té kaladjé
lajan-an an bwet-la. An chay sé jan-an ki
té wich-la mété an bon lavi. 42 Mé an ti
madanm maléwez, mawi’y té ja mo, vini
épiiladjé dé pyeslajan tjwiv lavale kat sou
adan bwet-la.

43 Jézi kwiyé sé disip li-a ansanm épi i di
yo, “Mwen ka di zot lavéwité, vév sala mété
pli adan latjét-la pasé tout 1ézot. 44 Paski sé
1éz0t-la mété an tizing an tout sé wiches-la
yo ni-an, mé madanm sala, magwé i otan
pov, 1 mété tout saité ni. I pa té westé pyes
lajan i té sa dépan asou anko.”

13

Lé Late-a Kay Bout
(Mafyou 24:1-35; Louk 21:5-33)

1 Kon Jézi té ka kité Kay Bondyé-a, yonn
an sé disip li-a di'y kon sa, “Met, gadé sé
manman woch-la Kay Bondyeé-a fet épi’y-la!
Mésyé! Kay sala sé an gwo bel kay!”

2 Jézi wéponn li, “Ou we sé gwo bel kay
sala? La pa kay ni yon woch ki kay weésté
doubout, paski kay sala kay kwazé néet.”

3 Kon Jézi asid asou Mon Oliv-la, fasad-la
ki ka gadé Kay Bondyé-a, Pita, Jémz, Jan épi
Androu, lé yo té pa ko yo, yo mandeé Jézi,
4“Di nou ki tan sé bagay sala kay fét? Epi
ki kalité bagay nou kay we ki kay di nou i
ja tou pwe fet?”

>Jézi diyo, “Pwan pokosyon pou pyésonn
pa kwennen'w, ¢ paski an chay moun kay
vini sévi non mwen épi yo kay di sé yo
ki Mésaya-a, wa-a Bondyé té pwonmet pou

voyé-a, épi yo kay kwennen an chay moun.
7 Ou kay tann ladje ka alé tou pwé'w épi
ou kay tann osi konséné ladje ki ka pwan
kou byen lwen'w. Pa kité sa twoublé'w. Sé
kalité bagay sala ni pou fét. Mé laté-a p’oko
kay bout. 8 Nasyon kay 1évé goumen épi
yonn a lot épi péyi kay 1évé ladjé kont 1ot
péyi. La kay ni twanblannte adan diféwan
plas épi la kay ni lafen. Mé sa p’0ko anyen.
Sa sé koumansman soufwans tousel.

9 “Mé zot menm pwan bon pokosyon,
paski sé 1elmi zot-la kay awété zot épi yo kay
mennen zot lodyans. Yo kay bat zot adan
sé légliz sé Jwif-la. Zot kay doubout douvan
gouvene épi wa pou lapéti mwen, pou zot
sa di yo Bon Nouveél-la. 10 Avan bout-la vini
Bon Nouvel-la kay ni pou pwéché bay tout
moun.

11“Le yo awéteé zot €pi yo mennen zot
lodyans, pa katjilé avan jou-a wivé ki sa
zot kay di. Leé jou-a wivé, di népot bagay
Bondyé bay zot pou zot sa di, paski sé
pawol-la ou kay palé-a sé pa pawol ou
menm. Sé Léspwi Bondyé ki kay di zot ki
pawol pou zot sa palé.

12 “An fwe kay twayi an 1ot fwe jis tan
fweé-a jwenn lanmo’y pou lapéti mwen.
Papa-a kay fe ich-la menm bagay-la. Man-
may kay lévé kont manman yo épi papa yo,
épi yo kay annékoz lanmo yo osi. 13 Tout
nonm kay hayi zot pou lapéti mwen Jézi,
mé moun-an ki swiv mwen-an jis tan i mo-
a, Bondyé kay sové’y.

14“Ou kay we bagay-la Bondyé hayi pasé
tout 1ot bagay-la doubout an Kay Bondyé-a
Jérouzalém, épi sa kay annékoz Bondyé pou
abandonnen kay-la yo fé ba li-a.” (Ou kay
ni pou ni lasajes pou ou sa konpwann sa
ki ékwi-a.) “Epi kité sé moun-an ki ka westé
Joudiya-a kouwi mouté an sé mon-an pou
sové lavi yo. 15 Lé moun-an ki asou tét
kay-la désann li, i pa sipozé antwé andidan
kay-la ében pouisa pwan anyen andidan'y.
16 Kité nonm-lan ki ka twavay an jaden-
an pa menm viwé an kay-la pou pwan had
li. 171 kay twis an chay an tan sala pou sé

madanm-lan ki ansent-lan ében sa ki ni ti
manmay. 18 Pwédyé pou sa pa fet an sézon

mové tan-an, 19 paski an sé jou sala la kay
ni an chay twibilasyon, plis pasé pyes tan
dépi Bondyé fe lateé sala jik an tan kon jodi.

Epi i pa kay janmen ni an tan kon sa anko.
20 Epi si Bondyé pa té koupé asou sé jou
twibilasyon sala, pyésonn pa té kay soveé.
Mé pou lapéti sé moun-an Jézi ja chwazi
pou sové-a, i kay koupé asou sé jou sala.
21 An tan sala si pyesonn di'w kon sa, ‘Mi
Meésaya-a, wa-a Bondyé té fé pwonmet pou
voyé-a, ében si yo di'w, ‘Gadé! Mi li isi-al’
sé pa pou ou kwe sa. 22 Paski i kay ni an
chay moun ki di yo sé Mesaya-a épi an chay
fo pwofet ki kay pawet, épi yo kay fé télman
miwak épi 10t bagay kon sa, si i té posib
yo té kay kwennen jik sé moun-an Bondyé
ja chwazi pou sové-a. 23 Kon sa pwan bon
pokosyon. Mwen ja di zot tout bagay ki kay
fet avanifet.

24 “Mé an tan sala, apwé twibilasyon
sala, soley-la pa kay chofé anko épi lalin-
an pa kay kléwé kon avan, 25 sé étwal-la kay
tonbé soti an syel-la, anfen Bondyé kay fe
tout bagay ki an syel anho-a pou chanjé
plas. 26 An tan sala, sé moun-an kay we
mwen, Gason Léz0om, ka vini adan sé nwaj-
la épi an chay pouvwa épi an tout kléeté
Papa mwen. 27 Epi Bondyé kay voyé sé nanj
li-a an kat kwen laté-a pou yo sa asanblé
tout sé moun-an ki ja chwazi pou sové-a,
dépi an bout late-a pou wivé an bout syel.

28 “Mwen vlé ou gadé an pyé fwi épi ap-
wann lison sala. Dépi pyé fwi-a koumansé
fléwi, pyesonn pa ni pou di zot ki sézon ki

ka vini. 29 Eben menm mannyeé-a, 1& ou we
sé bagay sala ka fet, sav bout late-a pwé
épi i kay koumansé touswit. 30 Mwen ka
di'w lavéwité, tout sé moun sala ki ka viv
apwézan-an pa kay mo tout tan sé bagay
sala p’oko fet. 31 Late sala épi syel-la ou ka
we-a kay fini anyen, mé pawol mwen pa
kay janmen fini.”

Pyésonn Pa Konnét Jou-a Eben Néditan-an
(Mafyou 24:36-44)

32“Mé pyesonn pa sav nijou-a ében 1é-a sé
bagay sala kay fét-la. Sé nanj an syél-la pa
sav, ni mwen Gason-an, mé sé Papa mwen
tousel ki sav.

33 “Pwan bon pokosyon épi kontiné
espéyé, paskizot pasavlejou-akay vini. 341
sé menm kon an nonm ki kay alé 1ot péyi.
I kité kay li asou kont sé sévant-lan. I bay

chak sévant twavay yo pou yo fe, épi gad
lapot-la,idi’y pou véyé. 35 Kon sa zot tout ni
pou véyé paski zot pa sav ki jou met kay-la
ka viwe, si i kay viwé li swe, ében lannwit,
ében 1é kok chanté, ében 1é jou ouve. 36 Si i
vini sibit, pa kité’y jwenn zot ka domi. 37 Sa
mwen ka di bay zot sé sa mwen kay di bay
tout moun: Kontiné véyé!”

14

Konplo-a Kont Jézi

(Mafyou 26:1-5; Louk 22:1-2; Jan 11:45-
53)

1Bon, Fet Délivwans-lan épi fet-lale sé Jwif-

la té ka manjé pen san lelven té an dé jou
anko épi sé chef pweét-la épi sé titja lwa sé
Jwif-la té ka aché an mannye pou awété
Jézi san pyésonn sav. Yo té vlé we’'y mo. 2Mé
yo di, “Nou pa pou fé sa an tan fet-la, avan
sa 1évé dézagwéman anpami sé moun-an.”

Madanm-lan Ki Vidé Losyon-an Asou Tét
Jézi-a
(Mafyou 26:6-13; Jan 12:1-8)

3 Jézi té an vil Befanni épi i té asid ka
manjé lakay an nonm yo ka kwiyé Simon,
nonm-lan moun té konnet kon ‘Simon mal-
adi lapo-a’. Patan Jézi té ka manjé-a, an
madanm vini épi an bél ti boutey ki té fet
épi an kalité woch kwiyé ‘alabasta’. Adan
boutey sala té ni an ti losyon ki té ni an fo
lode, épi losyon sala té byen ché. Madanm-
lan kasé boutey-la épiividé losyon-an asou
téet Jézi.

4 Adan sé moun-an ki té la-a té byen
faché épi yo di bay yonn a 1ot, “Pouki pou
i gaspiyé losyon sala? 5 Nou té sa vann
losyon sala byen ché épi lajan-an nou té sa
bay sé maléwé-a.” Kon sa yo bay madanm-
lan sa ki ka vini pou li.

6Jézi di yo kon sa, “Kité madanm-lan bat
mize’y. Pouki pou zot anbété’y kon sa? Sa
ija fé ban mwen-an bon an chay. 7 Zot kay
toujou ni maléwé anpami zot, épi népot le
zOt vlé, zot sa édé yo. Mé mwen pa kay la
épi zot tout le. 8 Madanm-lan fé sa i té sa
fé ban mwen. I vidé losyon asou ko mwen
pou pwépawé mwen byen avan le-a yo kay
téwé mwen-an. 9 Mwen ka di zot lavéwité,
pyés koté Bon Nouvel-la kay pwéché oliwon

laté sala, moun kay toujou chonjé madanm
sala pousaifé-a”

Jida Dako Pou Twayi Jézi
(Mafyou 26:14-16; Louk 22:3-6)

10 Apwé sa Jida Iskariyot, yonn adan sé
douz zapot-la, alé oti sé chef pwet-la pou i
té sa twayi Jézi. 11 Leé sé chef pwet-la tann
sa, yo té kontan an chay pou tann sa Jida té
ni pou di-a, épi yo pwonmeét pou ba li lajan.
Kon sa Jida té ka gadé ki 1é ki té kay pli bon
pouité sa fé sa.

Dényé Wipa Jézi Ek Sé Disip Li-a
(Mafyou 26:17-30; Louk 22:7-23; Jan
13:21-30; 1 Korint 11:23-25)

12 Asou pwemyé jou-a sé Jwif-la té ka
manjé pen ki fet san lelven, jou-a yo ka tjwé
ti mouton pou yo sa manjé an fet-la, sé
disip-la mandé Jézi, “Ki koté ou vlé nou alé
pou nou sa pwépawé wipa Féet Délivwans-lan
ba'w?”

13 Kon sa Jézi voyé dé an sé disip li-a épi i
di yo, “Désann an vil Jérouzalém épi z0t kay
jwenn an nonm ki ka poté an jé dlo. Swiv
li, 14 épi an kay-la i antwé-a di met kay-
la, ‘Meét-la voyé mandé'w pou chanm-lan
koteé 1i épi sé disip li-a kay manjé wipa Fét
Délivwans-lan, 15 Epi i kay moutwé zot an
gwan chanm anhogwiyen-an ki ja ni tout
bagay adan’y. La ou kay fé pwépawasyon
ban nou.”

16 S¢ disip-la alé épi yo désann an vil
Jérouzalem épi tout bagay fet menm kon Jézi
té di yo. Epi yo fé pwépawasyon pou Fét
Délivwans-lan.

171.e soley kouché, Jézi wivé épi sé douz
disip-la. 18 Patan yo asid la ka manjé-a, Jézi
di, “Mwen ka di lavéwité, yonn adan zot
kay twayi mwen. Sa sé yonn adan zot ki la
ka manjé épi mwen-an.”

19Fidji sé disip-la tonbé 1é yo tann sa, épi
yonn vini épi i di, “Sé pa mwen, kouman!”
Anlot di, “Mwen pa kay fé sa, kouman!” jis
tan yo tout mandé’y.

207ézi wéponn, “I kay yonn adan zot douz-
la ki la-a ki ka sosé pen adan bol sos-la épi
mwen-an. 21 Mwen, Gason Lézom, kay mo
menm kon i ékwi an 1évanjil konséné mwen.
Mé ki mizi téwib 1 kay téwib pou nonm sala
ki twayl mwen, Gason Lézom-lan! I té kay

plimeye poulisiipa téjanmen vinian late
sala.”

22 Patan yo té ka manjé-a Jézi pwan an
pen. Léiwimeésyé Bondyé i kasé pen-an épi
ibaysédisipli-aadan’y épiidi, “Pwan’y. Sa
sé ko mwen.”

23 Apwé sa i pwan pot-la, i wimesyé
Bondyé épiibay sé disip li-a épi yo tout bwe
adan’y.

241 di yo kon sa, “Sa sé san mwen ki kay
koulé bay an chay moun. San sala kay
kachté agwéman-an Bondyé fe-a. 25 Mwen
ka di'w lavéwité, mwen pa kay bwe diven
anko anba lé kondwit Bondyé koumanse.
La mwen kay bweé an diféwan kalité diven.”

26 Apwé yo chanté an chanté pou
wimesyé Bondyé yo Kkité plas-la yo té yé-a
épi yo alé asou Mon Oliv.

Jézi Di Sa Pita Kay Fe'y
(Mafyou 26:31-35; Louk 22:31-34; Jan
13:36-38)

277ézi di sé disip li-a, “Zot tout kay ped
konfyans an mwen épi zot kay abandon-
nen mwen menm kon i ékwi an 1évanjil:
‘Bondyé kay tjwé béwjé-a

épi tout sé mouton-an kay simen.’
28 Mé apwé mwen wésisité hod lanmo
mwen kay alé Galili avan zot.”

29 Pita wéponn épi i di, “Menm si tout
lestan ped konfyans adan’'w épi abandon-
nen’w, mwen pa kay fe sa.”

30 Jézi wéponn, “Mwen ka di'w lavéwité,
ou Pita, jodi-a anfen 0swé-a menm, avan sé
kok-la chanté dé fwa, ou menm kay di ou pa
konnét mwen twa fwa.”

31 Mé Pita wéponn Jézi épi an asiwans épii
di, “Menm si mwen ni pou mo épi’'w, mwen
pa kay janmen ped konfyans an ou pou

mwen sa abandonnen'w.” Epi tout léstan di
menm bagay-la.

Jézi Pwédyé An Géfsémanni
(Mafyou 26:36-46; Louk 22:39-46)

32 ]ézi épi sé disip li-a wivé jaden-an yo
ka kwiyé Gefsémanni-an épi i di sé disip li-a,
“Asid la patan mwen ka pwédyé.”

33 Apwé, i pwan Pita, Jémz épi Jan épi i
mennen yo alé épi’y épi i koumansé santi
an penn an tje’y ki té ka fe’y soufé an chay.
34 Epi i di yo, “An véwité penn sala ki an

tjé mwen-an téwib telman, i pawé pou tjwé
mwen. Westé isi-a épi pa alé domi.”

35T alé douvan an ti distans épiijété ko'y
a té-a fas anba épi i pwédyé épi i mandé
Papa’y si i té posib pou pa kité’y pasé tan
soufwans sala. 361 di, “Papa mwen, tout
bagay posib épi'w. Tiwé pot soufwans sala
douvan mwen. Kanmenm sé pa sa mwen
vlé fé, mé pito sé sa ou vlé pou ou fe”

37Le iviwé i jwenn twa-a ki té alé épi'y-
la ka domi épi i di Pita, “Simon! Es si ou
ka domi? Ou pa té sa menm véyé pou yon
néditan?” 38 Epi i di yo, “Pa Kité sonmey
pwan zot. Pwédyé pou zot pa tonbé anba
tantasyon. Lespwi zot vlé fé sa ki dwet mé
lache zot feb.”

39 Epi Jézi viwé yon fwa anko pou i
pwédyé épi i di menm lapwiye-a. 40 Le i
viwé Kkoté sé disip-la té yé-a, i jwenn yo ka
domi anko. Yo paté satjenn zyé yo ouve. Yo
pa té sav ki sa pou yo té sa di Jézi.

41 1e i soti pwédyé twazyenm fwa-a, i di
yo, “Zot ka domi épi pozé toujou? Sa asé!
Tan-an ja wivé pou yo ladjé mwen, Gason
LézOm, anba pouvwa sé mové nonm-lan.

42 Lévé, annou alé. Ou weé! Nonm-lan ki
twayl mwen-an ja wive.”

Lé Yo Té Awété Jézi
(Mafyou 26:47-56; Louk 22:47-53; Jan
18:3-12)

43 Jézi p’0ko té menm fini palé le Jida,
yonn an sé douz disip-la, wivé. Jida té nian
bon déotwa moun épi’y, épi yo té ni sab épi
boutou lanmen yo. Sé chef pweét-la, sé titja
lwa sé Jwif-la épi sé ofisyé-a an1égliz sé Jwif-
la ki té voyé konpanni moun sala. 44 Bon,
avan yo té pati Jida té ja di yo, “Nonm-
lan mwen kay bo-a, sé li zot vlé. Awétéy,
épi pwan pokosyon patan zot ka mennen’y
alé”

45 Kon Jida wivé, i vini douvan Jézi épi i
di, “Meét!” épi i bo Jézi. 46 Sé moun-an vini
épi yo tjenbé Jézi épi yo awété’y. 47 Mé yonn
an sé nonm-lan ki té doubout la épi Jézi-a
hédi sab li épi i fwapé sévant pli ho chef an
sé pwet-la épiivolé zowey li.

481ézi di yo, “Es si zOt té ni pou vini épi sab
épi boutou pou zo0t sa awété mwen akwedi
mwen sé an vole? 49 Pou otan jou mwen té

épi zot ka enstwi an Kay Bondyé-a, épi zot
pa awété mwen. Mé sa lévanjil-la di kay fet
oblijé fet pou vwé.”

50 Apwé sa tout sé disip Jézi-a abandon-
nen’y épi chapé ko yo.

51La té ni an jenn nonm Kki té abiyé épi
an had kon an dwa voplé oliwon’y, épi i té
alé épi Jézi lé yo té awété’y-la. Sé moun-an
té éséyé pou yo té awété’y osi, 52 mé i pitjé
kouwi épi i kité had li deye.

Jézi Douvan Konséy Sé Jwif-la
(Mafyou 26:57-68; Louk 22:54-55, 63-71;
Jan 18:13-14, 19-24)

53Yo mennen Jézi douvan pli ho cheéf an
sé pwet-la, épi tout 1éz0t sé chéf pwet-la, sé
ofisyé an légliz sé Jwif-la épi sé titja lwa sé
Jwif-la vini ansanm. >4 Pita té ka maché
adan an distans déye Jézi épi i antwé jis
andidan lakou kay pli ho chéf an sé pwet-
la. La Pita asid épi sé solda-a épi i té ka chofé
ko'y bo difé-a.

55 Sé chef pwet-la épi tout sé manm
konséy sé Jwif-la té ka gadé pou témwen
pou yo té sa sevi kont Jézi, paski yo té vlé
kondanné’y pouimo. Mé yo pa té sajwenn
pyes. 36 An chay sé témwen-an té ka manti
asou Jézi épi tout sé listwa-a yo bay-la té
diféwan.

57 An 1é déotwa nonm doubout épi yo di
mansonj sala asou Jézi, 38 yo di, “Nou tann
1di, ‘Mwen kay kwazé Kay Bondyeé sala, sa
nonm fe-a, épi apwé twa jou mwen kay fe
an lot. Mé sé pa nonm ki kay fé kay sala.” ”
59 Mé pa menm listwa sé sala ki té ka dako
épi sa yonn a 1ot té di.

60 Pli ho chef an sé pwet-la doubout
douvan tout sé manm Kkonséy-la épi 1
kweésyonnen Jézi, 1 di, “Yo ja akizé’'w épi an
chay bagay. Es si ou ni pyés wépons pou
bay?” 61 Mé Jézi westé tou dous épi i pa di
yon mo pawol.

Pli ho chef an sé pwet-la mandé’y anko,
“Es si ou sé Mésaya-a, Gason Bondyé-a?”

62]ézi wéponn, “Wi, mwen sé 1i, épi ou kay
we mwen Gason Lézom asid asou lanmen
dwet Bondyé ki ni tout pouvwa, épi mwen
kay vini adan nwaj syel.”

63Pliho chefan sé pweét-laté télman faché,
1 déchiwé had li menm épi i di, “Nou pa

bizwen pyés témwen anko! 6470t tann man-
nyeé i ensilté Bondyé! Ki disizyon z0t?” Yo
tout di i koupab épi i bizwen mo.

65 Le sala déotwa nonm koumansé
kwaché asou Jézi, épi yo mawé an moso had
oliwon zyé’y, yo fwapé’y épi koulpwen yo
épi yo di, “Di nou kileés ki ba’'w sé koulpwen
sala?” Epi sé solda-a pwan’y épi yo bat li.

Pita DiI Pa Konnet Jézi
(Mafyou 26:69-75; Louk 22:56-62; Jan
18:15-18,25-27)

66 Patan Pita té anba-a, an lakou kay pli
ho chéf an sé pweét-la, yonn adan sé sévant
li-a, an jenn ti fi, vini la. 67 Le i we Pita ka
chofé ko’y la, i véyé’y byen épi i di'y, “Ou
menm té épi Jézi sala, jan Nazawet-la.”

68 Mé Pita di sa pa vwé épi i di, “Mwen
pa ni sav ni konpwann ki sa ou ka palé
konséné-a,” épi i pati an pasay-la ki ka alé
bo baye-a.

69 Lé menm sévant-lan we Pita la toujou i
koumansé ka di bay sé moun-an ki té la-a,
“I sé yonn adan yo!” 70 Anko Pita di sa pa
VW,

An ti mouman apwé sa, menm sé moun-
an ki té la-a koumansé di Pita, “Vwéman ou
sé yonn adan yo paski ou sé jan Galili.”

71 Pita fé séman, épi i di, “Vonmyé
Bondyé pini mwen apwézan, mwen ka palé
lavéwité! Mwen pa konnét nonm-lan ou ka
palé konsené-a!”

72 La menm kok-la chanté dézyenm fwa-
a épi Pita chonjé pawol-la Jézi té di'y-la:
“Avan kok-la chanté dé fwa, ou kay di ou pa
konnét mwen pou twa fwa.” Epi sa kwazé
tje’y, épiihélé épiian penn.

15

Jézi Douvan Pons Pilat
(Mafyou 27:1-2, 11-26; Louk 23:1-5, 13-

25;Jan 18:28-19:16)

1Byen bonne li bonmaten, sé chef pwet-
la épisé ofisyé an l1égliz sé Jwif-la, sé titjalwa
sé Jwif-la épi tout lestan sé€ manm konsey
sé Jwif-la wivé an disizyon asou ki sa pou
fé épi Jézi. Yo mawé Jézi épi yo mennen’y
alé épi yo délivwé’y an lanmen Pons Pilat,
gouvéne-a ki ka wépwézanté péyi Ronm-lan.
2 pilat mandé’y, “Es si ou sé wa sé Jwif-la?”



MAK15:3 63

Jézi wéponn, “Kon ou di.”

3 Sé chef pwet-la akizé’y épi an chay
bagay. 4 Kon sa Pilat mandé’y anko, “Yo ja
akizé'w épi an chay bagay. Es si ou pa ka
bay pyés wépons?”

> Anko Jézi pa wéponn anyen, épi Pilat té
byen sipwi.

6 Bon, toulé lanné asou jou sé Jwif-la té
ka sélébwé Fet Délivwans-lan, kon lakoutim
Pilat té ka ladjé yonn adan sé Jwif-la ki
té an pwizon-an, népot-la s¢€ moun-an té
mandé pou. 7 Menm tan sala, la té ni an
nonm yo ka kwiyé Barabas ki té an pwizon
épi lestan sé moun-an ki té 1évé wévot kont
gouvedman-an €pi yo té tjwé moun patan
yo té ka goumen-an. 8 Sé moun-an vini
ansanm épi yo di Pilat pou fe sa i ka toujou
fé ba yo toulé lanné an tan sala.

9 Pilat mandé yo, “Es si zot vlé mwen
ladjé wa sé Jwif-la?” 10 Pilat té sav byen sé
jalouzi ki té fé sé chéf-la mennen Jézi ba li.
11 Mé sé chef pwet-la pitjé sé moun-an pou
yo mandé Pilat pou ladjé Barabas pito.

12 Pilat mandé sé moun-an, “Eben, ki sa
zOt vlé mwen fe épi moun sala zot ka kwiyé
wa sé Jwif-la?”

13 Yo tout andjélé, “Kwisifyé’y pou mo
asou kwa-a.”

14Pilat mandé, “Mé ki movezté i ja fe?”

Sé moun-an andjélé pli fo anko,
“Klouwé’y pou i mo asou kwa-a.”

15 Pilat té vlé ple sé moun-an, kon sa i
ladjé Barabas kon yo té mandé. Epii fé sé
solda-a bay Jézi an mové chale, épi apwé sa
yo mennen’y alé pou yo té sa kwisifyé’y.

Sé Solda-a Motjé Jézi
(Mafyou 27:27-31; Jan 19:2-3)

16 Sé solda-a pwan Jézi épi yo mennen'’y
alé adan kay gouveéne-a (sa yo ka kwiyé
PratoriyOom-lan) épi yo kwiyé tout lestan sé
solda-a ki té an menm konpanni épi yo-a.
17Yo mété an lonng gol lila asou Jézi épi
yo naté an konmeés bwanch pikan kon an
kouwonn épi yo plasé’y asou tet li. 18 Yo
koumansé ka motjé’y épi yo té ka andjélé,
“Viv, wa sé Jwif-la!” 19 Epi kon an plézi yo
té ka ba li koul baton asou tet li épi yo té ka
kwaché asou’y, épi yo tonbé asou jounou yo
pou fé akwedi yo ka adowé’y. 20 Epi 18 yo

fini motjé’y, yo tiwé lonng gol lila-a asou’y
épi yo viwé mété menm had-la i té ni-an
asou’y anko. Apwé sa yo mennen’y alé pou
yo té sa kwisifyé’y.

Yo Kwisifyé Jézi
(Mafyou 27:32-44; Louk 23:26-43; Jan
19:17-27)

21 Patan yo té ka alé-a, yo jwenn épi an
nonm yo ka kwiyé Simon, ki té soti an
hote épi i té ka vini an vil, épi sé soOlda-a
oblijé’y poté kwa Jézi-a. (Simon sala té jan
Sayrini, papa Alekzanda épi Roufds.) 22 Yo
mennen Jézi an plas-la yo ka kwiyé Golgofa,
sa vlé di, ‘Mon Kalot Tet’. 23 La yo ofe’y
diven ki té ni an wazyé yo ka kwiyé lanmi
andidan’y, mé Jézi pa té bwe’y. 24 Apwé sa
yo kwisifyé’y. Epi pou yo té sa sépawé had i,
yojwe gwenndeé pou yo we kilés moso yonn
a lot té kay jwenn.

251 té néve li bonmaten lé yo té kwisifyé
Jézi. 26 Epi yo matjé asou an papyé wézon-
an yo kwisifyé’y-la pou tout moun we, i di,
“Wa Sé Jwif-la.” 27 Yo té kwisifyé dé vole
épi’y, yonn asou koté dweét li, épi 10t-la asou
koté gochli. [ 26 Mannye sala sa 1évanjil-la té
di kay fet-la fet pouvwé, leidi, “I té anpami
mové nonm.”]

29 Sé moun-an ki té ka pasé-a té ka fe sin
épi tét yo kon yo té ka ensilté Jézi, yo di,
“Mé wi, ou té kay kwazé Kay Bondyé-a épi
adan twa jou ou té kay viwé fe’y, kouman?
30 Eben désann asou kwa-a épi sové KO'w.”

31 An menm mannye-a, sé chef pwet-la
épi sé titja lwa sé Jwif-la té ka motjé’y, épi
yo té ka di bay yonn a lot, “I sové 1ézot mé i
pa sa sové ko’y menm. 32 Kité Mésaya-a, wa
Izwayel-la, désann asou kwa-a apwézan pou
nou sa we épi nou kay kwe.” Dé vole-ayo té
kwisifyé épi’y-la té ka ensilté’y osi.

Lanmo Jézi
(Mafyou 27:45-56; Louk 23:44-49; Jan
19:28-30)

33 A midi tout péyi-a té kouve épi an
nwese épi 1 diwé pou jis twaze apwémidi.
34Fpile i té twaze, Jézi hélé épi an gwo vwa,
“Eloi, Eloi, lama sabachthani?” Sa vlé di,
“Bondyé mwen! Bondyé mwen! Pou ki
weézon ou ka abandonnen mwen?”

35Lé adan an sé moun-an ki té doubout
la-a tann sa, yo di, “Tann sa, i ka kwiyé

llaydja.”

36 An nonm kouwi épi i twanpé an 1éponj
adan diven wak, épi i mété 1éponj-lan asou
an bout an baton. Apwé sa i lonjé’y bay
Jézi pou i té sa bwe. Epi nonm-lan di, “Bon,
doubout la, annou gadé si Ilaydja kay vini
tiwé’y asou kwa-a.”

37 Epi Jézi hélé épi an gwo vwa, épiipwan
dényé lisouf li.

38 Wido-a ki té an Kay Bondyé-a déchiwé
an dé, dépi an tet li pou wivé an bout li.
39 Epi 1& chef solda-a ki té doubout douvan
Jézi-a tann mannye i hélé, épi lé i weé man-
nye i mo, i di, “Pou vwé, nonm sala sé
Gason Bondyé-a.”

40 La té ni déotwa madanm ki té adan
an distans ka gadé. Anpami yo té Mari
Madlenn, Mari manman Jémz (sa yo ka
kwiyé ti Jémz) épi Joziz, épi Salonmé té la
osi. 41Sé madanm sala té ka swiv Jézi patan
1 té an Galili épi yo té ka potjiwé tout saité
bizwen. La té ni an chay 1ézot madanm ki
té vini Jérouzalém épi Jézi ki té la osi.

Lé Jézi Té Téwé

(Mafyou 27:57-61; Louk 23:50-56; Jan

19:38-42)
42Bon, i té jou-a avan jou sabaf-la, sa sé
jou-a sé Jwif-la té ka fé pweépawasyon pou
jou sabaf-la. I té ja apwémidi. 43 La té ni an
nonm yo ka kwiyé Jozeéf, an Jwif ki té soti
anvil Arimatéya. I té an manm an konsit sé
Jwif-la tout moun té ka wespekté an chay.
Epiité ka éspéyé pou tan-an Bondyé menm
kay kondwi-a vini. I pwan tjé épi i alé
mandé Pilat pou ko Jézi. 44 Pilat té sipwi
le i tann Jézi té ja mo, kon sa i kwiyé chef
sOlda-apouitésamandé’ysisaté vwé. 45Le
chef solda-a di’y Jézi té ja mo pou vwé, Pilat
bay Jozef pewmi pou i té sa pwan ko mo-a.
46 Kon sa Jozef achté an dwa blan, i dépann
ko Jézi asou kwa-a, €épi i voplé ko-a adan
dwa-a, épiitéwé’y adan an twou yo té fouyé
adan kayé an mon-an. Apwé, i woulé an
gwo manman woch asou djol twou-a pou
i té sa kouve'y. 47 Mari Madlenn épi Mari
manman Joziz wé an kilés twou yo té plasé

ko Jézi-a.

16

Jézi Weésisité

(Mafyou 28:1-8; Louk 24:1-12; Jan 20:1-
10)

1Kon jou sabaf-la té pasé, Mari Madlenn,
Salonmé épi Mari manman Jémz té achté
fiksyon pou yo té sa fwoté ko mo Jézi-a
kon yo té ni labitid fé moun ki mo. 2 Bon,
byen bonné Dimanch bonmaten kon soley-
la 1évé, yo alé koté-a Jézi té téwé-a. 3 Yo té
ka di anpami yo menm, “Ki moun ki kay
woulé woch-la soti asou djol twou-a ban
nou?” 4 Meé le yo 1évé zyé yo, yo we gwo
woch-la té ja woulé soti asou djol twou-a.
5> Kon yo antwé an twou-a yo weé an jenn
nonm ki abiyé épi an gol blan asid asou
lanmen dwet yo, épi yo soté teélman.

6 Jenn nonm-lan di yo, “Pa pou z0t soté.
Z0t ka gadé pou Jézi jan Nazaweét-la, sa yo
té kwisifyé-a. I ja wésisité. I pa isi-a. Gadé
koté-ayo té plasé’y-la. 7 Mé alé di Pita épi sé
l1ézot disip-la i ka alé Galili avan yo. La zot
kay we’y menm kon i té di zot-1a.”

8 Kon sa yo Kkité plas-la Jézi té téwé-a épi
yo kouwi. Yo té soté an chay, épi an pewez
viniandidanyo. Yo pa diyon mo pawol bay
pyésonn paski yo té télman pe.

Jézi Pawét Epi I Mouté An Syél
(Mafyou 28:9-10, 16-20; Louk 24:13-53;
Jan 20:11-23; Twavay 1:6-11)

[ 9 Apwé Jézi wésisité hod lanmo bonne
Dimanch bonmaten, i pawét douvan Mari
Madlenn, sa sé menm sa Jézi té tiwé set vye
lespwi-a andidan’y-lan. 10 Mari Madlenn
alé épi 1 poté nouvel-la bay sé sa ki té ka
swiv Jézi-a. Yo té an penn kon Jézi té mo,
11 mé 1e yo tann Jézi té ka viv anko épi Mari
Madlenn té ja we’y, yo pa té kwe sa.

12 Apwé sa, kon yo dé té ka maché an
hote-a, Jézi pawet douvan yo mé lapawans
li té chanjé. 13 Yo viwé épi yo mennen
nouvel-la bay sé 1ézot-la, mé sé 1éz0t-la pa té
kweé yo nonplis.

14Pli ta Jézi pawet douvan sé wonz zapot-
la patan yo té ka manjé-a. I wipwoché yo
paski yo pa té ni asé lafwa an li épi pou
lapéti tjée weéd yo-a ki anpéché yo kwe sé
moun-an Ki té ja wé’y apwé i té wésisité-a.

151 di yo kon sa, “Alé an tout late-a
épi pwéché Bon Nouveél-la bay tout 1ézom.
16 Népot-la ki kwe Bon Nouveél-la épiibatizé
kay jwenn lavi étonneél, mé sé sa ki pa kwe
Bon Nouveél-la kay jwenn kondannasyon.
17 Epi sé sa ki kwe an mwen-an kay fé sé mi-
wak sala: Yo kay sevi non mwen pou tiwé
mové lespwi an moun, yo kay palé langaj
nef. 18 Si yo anmasé sepan épi lanmen yo
ében yo bwe pyés vyé pwézon i pa kay fé yo
anyen. Siyo pasée lanmen yo asou jan ki
malad yo kay jwenn djéwizon.”

19 Apwé Jézi fini palé ba yo, Bondyé fe'y
vini an syeél épi la i asid asou lanmen dwet
Bondyé. 20 Apwé sa sé disip-la alé pwéché
Bon Nouveél-la toupatou épi Jézi édé yo épi
miwak pou moutwé moun sé bagay-la yo
ka pwéché-a té vwé. ]

Liv Bon Nouveél-la
Louk
Ekwi-a

Jézi épi pweske tout sé moun-an ki té ka
swiv li adan koumansman-an sété Jwif, mé
Louk pa té on Jwif. Louk sété on jan péyi
Ronm. I té on nonm Kki té byen endiké, on
dokte. Ek apwé lanmo Jézi Louk vini yon
disip li.

Menm kon Louk di an koumansman liv
sala, i ka ékwi Bon Nouvel sala bay yon
nonm non’y sé Tjofilos. Mé sé pa bay
Tjofilos tousel. Sé bay tout moun ki vlé
konnet konsené Jézi, ek patikilé moun ki
pa Jwif. Louk té vlé moutwé ki moun Jézi
yé, €épi tout sé gwan miwak-la i fe-a, épi
pawabol 1i épi mannye i enstwi sé moun-
an. I té vlé moutwé yo koté Jézi enmen
tout moun, ni wicha, ni maléwé, nonm épi
madanm, Jwif ek sa ki pa Jwif osi. Louk
moutwé nou mannye Jézi sété on bon kan-
mawad pou sé moun-an 1ézot moun té ja
widjekté — 1é maléwé, 1é avég, moun ki
enfim, épi jik 1é péche.

Liv sala osi di nou mannye Bondyé édé
épi sové sé moun li-an. La té ni yon tan
yo té ka kwiyé sé Jwif-la ‘pép Bondyé’. Yon
tan sé Jwif-la sété yon nasyon ki fo, mé
paskiyo péché Bondyé fé yo vini féb. Yo péd
kouway yo ek 10t nasyon bat yo. Tan Jézi
té fet sé Jwif té anba kondwit péyi Ronm.
Teé-a koté sé Jwif-la té ka westé-a, yo té ka
kwiyé’yJouda, méisété yontiplasandidan
pli gwan péyi Ronm. Yo té ni lwa yo, mé
yo té anba kondwit pli f0 nasyon-an. A
le Jézi féet, wa an tout péyi Ronm, non’y
sété Siza Ogis, ék nonm-lan péyi Ronm té
mété pou kondwi sé Jwif-la, non’y sété Wa
Hérod. Avan Jézi té fet an laté-a, pwofet
Bondyé té ja di Bondyé kay voyé on Meésaya
pou délivwé sé moun li-an, ék sé Jwif-la té
ka gadé pou jou-a lé sa kay fet.

Louk moutwé ki Jézi sé Meésaya, wa-a
Bondyé té pwonmet pou voyeé-a. Mé i pa
té kalité wa-a sé Jwif-la té ka éspéyé-a. Yo
té ka espéyé on wa ki kay fé sé Jwif-la on
gwan nasyon anko épi pou détwi péyi Ronm
ek tout 1ot 1élmi yo. Sé Fawizyen-an, sé

titja lwa sé Jwif-la, épi tout sé chef Jwif-
la, yo widjekté Jézi paski i pa té sa yo té
ka éspéyé-a. Jézi pa té ka fe kon on wa
— 1 sété on nonm Kki té abésé ko'y, i pa té
sanm kalité moun-an ki té sa détwi pyes
nasyon, ek i té pli entéweésé pou i té fe jan
ek 1é maléwé ek moun ki abésé pasé sé
chef Jwif-la. Jik Jan Batis épi sé disip Jézi-
a, yo té konfizé. Sé chef Jwif-la hayi Jézi
paskiidiisé Gason Bondyé, épi yo mandé
sé chef péyi Ronm-lan pou tjwé’y. Lé Jézi
té kwisifyé, sé disip-la té pli konfizé anko.
Pyés moun pa janmen konpwann lavi Jézi
jik tan Bondyé weésisité’y hod lanmo. Le
sala sé disip-la vini weé ki Jézi té wéyelman
pli f0 pasé tout sé lelmi’y. Bondyé Kkité Jézi
mo évek i wesisité’y hod lanmo adan on
mannye pou i té détwi kouway Satan evek
pou i té sa sové sé moun li-an €k ba yo
lavi étonnél épi Bondyé an syél. Apwézan
salvasyon sala sé pa pou sé Jwif-la tousel,
mé pou tout moun ki asou late.

Louk sété bon kanmawad Pol ek i voyajé
épi POl ek i westé épi’y jik 1é tout sé 1éz0t-la
abandonnen’y. Louk ékwi liv Twavay osi.
Liv sala ka di nou sa ki wive sé disip Jézi-a
apweé Jézi kité late-a.

Louk Ka Ekwi Bay Tjofilos
1 Tjofilds, an chay moun ja éséyé ékwi
listwa-a konsené sé bagay-la ki fet anpami
nou-an konséné Jézi Kwi. 2 Yo wakonté sa

nou té tann an bouch sé moun-an ki té we
ek zyé yo menm dépi an koumansman-an

ek ki déklawé konmisyon-an. 3 Kon sa, chef
mwen, mwen ja étidyé byen lavi Jézi dépi
an koumansman-an, ek mwen katjilé i kay
bon pou mwen ékwi tout bagay ba’'w menm
kon i fet. 4 Mwen ékwi’y pou ou sav tout sé
bagay sala ou ja tann-an se lavéwité.

Madanm Zékaraya Kay Fé Yon Gason

5 La té ni yon pweét non’y sété Zeékaraya.
Sé menm tan-an le Hérod sété wa Jouda.
Zékaraya sété yonn an lakonpanni pwet
Abija. Non madanm li sété Elizabét, épi li,
menm kon mawi'’y, sété désandan pwet. 6 Yo
toulé dé té ka viv dwet épi yo té ka obéyi
tout sa Bondyé di pou fé. 7 Mé yo pa té ni

pyeés timanmay paski Elizabét té bwanhany
ek yo té ja gwan moun.

8 Le lé-a té vini pou sé pwet-la an lakon-
panni Abija té fe sévis an Kay Bondyé, 9 yo
chwazi Zékaraya an twadisyon sé pwet-la
pou i sa antwé an Kay Bondyé pou i té sa
bwilé lansan 10 padantan sé moun-an té
asanblé dewo-a ka pwédyé. 11 Le sala yon
nanj pawet douvan Zekaraya, épi i doubout
asou fasad dwet lotél-la koté Zékaraya té ka
bwilé lansan pou adowé Bondyé. 12 Le
Zékaraya we'y, i té sipwi épi i té pe.

13 Mé nanj-lan di'y, “Sé pa pou ou pe,
Zékaraya. Bondyé kay wéponn lapwiyé'w.
Ek madanm ou, Elizabét, kay fé yon gason,
épi zot kay kwiyé’y Jan. 141 kay poté la-
jwa épi kontantman ba’w, épi an chay 1ézot
moun kay an djéwté paski ti manmay sala
fet, 15 épi Bondyé kay konsidiwé’y enpotan.
I pa ni pou bwe pyés wonm ében diven
fo, épi i kay anba kondwit Léspwi Bondyé
dépi i an bouden manman’y. 161 kay fé an
pil moun Izwayel pou tounen pou Bondyé,
17 épi i kay alé avan Senye-a an pouvwa
Léspwi Bondyé menm kon pwofet Ilaydja,
pou mété lapé ant papa ek ich. Epi yo ki
ka viv an dézobéyisans, pou yo katjilé kon
moun ki ka obéyi Bondyé. Epi kon sa i kay
pweépaweé sé moun-an pou lé Bondyé Senye
kay vini.”

18 Zékaraya mandé’y, “Ki mannye mwen
kay konnet sé bagay sala? Mwen sé yon
vyé ko, épi madanm mwen ja an gwan
moun osi.”

19 Nanj-lan wéponn li, “Mwen sé Gab-
wiyel, ki ka doubout an pwézans Bondyé.

Epi i voyé mwen pou mwen sa di'w bon
nouvel sala. 20 Mé ou pa kwé konmisyon-
an mwen vini poté ba ou-a sé lavéwité. Kon
sa paski ou pa kwe, ou kay vini moumou
épi ou pa kay sa palé tout tan pwonmet-la
mwen fe ba ou-a pa akonpli.”

21 Mé a menm lé-a sé moun-an té déwo-a
ka éspéyé pou Zeékaraya, épi yo té ka katjilé
ki mannyeé ki fé i ka weésté télman lontan
andidan Kay Bondyé. 22 Mé 1é i soti dewo i
pa té sa palé, épi yo di kon sa, “I sanm we
yon vizyon andidan Kay Bondyé,” paski i
pa té sa di yon mo pawol, évek i senpliman
té ka fé sin ba yo épilanmen’y.

23Le séjou-a pou Zekaraya té fe sevis li an
Kay Bondyé té fini, i viwé an kay li, 24 évek
palontan apwé sa madanm li, Elizabét, vini
gwo bouden, épi i wésté an kay-la senk
mwa avan i soti déwo. 25 Epi Elizabeét di
kon sa, “Apwézan Bondyé édé mwen, épi i
tiwé tout wipwoch-la mwen té ni an zyé sé
moun-an.”

Mari Kay Ansent

26-27 Elizabet té ja gwo bouden pou senk
mwa lé Bondyé voyé nanj Gabwiyel oti
Mari, yon fi, adan yon vilaj an Galili yo
kwiyé Nazawet. I sété fiyansé yon nonm
yo kwiyé Jozef ki sété désandan Wa David.
28 Gabwiyel pawet douvan fi-a, i di’y, “Bon-
jou! Ou ja twouvé fave ek Bondyé, évek
Bondyé épi'w.”

29 Mari té distwé, épi sa chagwinen
lespwi'y. I katjilé, “Ki sa nanj-lan té vlé di
pasa?”’

30Nanj-lan di fi-a, “Mari, sé pa pou ou pe,
paski Bondyé ja fé’'w an fave. 31 Touswit
ou kay vini gwo bouden, épi gason-an ou
kay fé-a, ou kay bay non’y Jézi. 321 kay ni
pouvwa, épi yo kay kwiyé’y Gason Bondyé.
Epi Bondyé Senye kay ba li kondwit gwan-
papa’y, Wa David. 331 kay kondwi jan
Izwayél pou tout tan.”

34 Mari wéponn, “Ki mannye sa kay fet le
mwen p’0ko kouché épi pyés nonm?”

35 Nanj-lan wéponn li, “Léspwi Bondyé
kay vini anlé’'w, ek pouvwa Bondyé kay
kouve’'w kon yon lonbwaj. Ou kay twapé
ko’'w gwo bouden, épi ti manmay-la ou kay
fe-a kay Gason Bondyé. I kay pawfé san
pyes péché. 36 Epi jis fanmi'w Elizabét yo di
ki té bwanhany, jodi-a sé sis mwa dépiigwo
bouden an vyéyeésli, 37 paskila pa ni anyen
Bondyé pa sa fe.”

38 Mari di, “Mwen sé sévant Bondyé. Kité
tout sa ou di-a fet” Ek apwé sa nanj-lan
kité’y.

Mari Vizité Elizabét

39 Ek apwé nanj-lan fini palé bay Mari,
Mari pwépawé koO'y ek i1 pati vitman alé
adan yon vil an sé mon péyi Jouda-a. 40Lé i
wivé i antwé an kay Zeékaraya, i di Flizabet
bonjou. 41 L¢ FElizabét tann vwa Mari,

ti manmay-la ki té an bouden’y-lan soté.

An mouman sala FElizabét té anba kond-

wit Lespwi Bondyé 42 épi i hélé, “Ou sé

an madanm ki benni an chay pasé tout
1éz0t madanm, €k ti manmay-la ou kay fe-

a benni osi. 43 Ki moun mwen yé pou ou

ki manman mét mwen vini vizité mwen?

44 Ek kon sa mwen tann vwa’'w, ti manmay-

la soté an bouden mwen paski i té télman

kontan. 45 Mari, ou benni paski ou kwe
konmisyon-an Bondyé di'w-la kay fet pou
vweé.”
Mari Wéjwi An Bondyé
46 Epi Mari di kon sa,

“Mwen ka palé konséné mannyé Bondyé
gwan épi tout tjé mwen.

47Mwen byen kontan épi Bondyé, paskiisé
sové mwen.

48 Magwé mwen pa anyen douvan Bondyé,
mé i fe bagay sala ban mwen.

Moun kay di ki Bondyé fe on gwan bagay
ban mwen.

49 Paski Bondyé ki pli ho pasé nou tout ek
kinitout pouvwa ka fé gwan twavay
ban mwen.

50T ni on tje féb pou sé moun-an ki ni wespé
pou li,

i ka édé yo jennenwasyon apwé jen-
nenwasyon.

511 ka fe gwan twavay épi lanmen’y.

I ka fe sé moun-an ki ni logéy pou kouwi
tout diweksyon.

52 1 ka tiwé otowizasyon pou kondwi an
lanmen wa, méikafélé povenpotan.

531 kabaylé pov bon bagay mé i ka voyé sa
ki wich alé lanmen vid.

54] ka édé sévant li, sé jan Izwayeél-la.

551 pa obliyé pou i édé Abrahanm épi tout
désandan’y pou tout tan,

menm kon i té pwonmet ayel nou.”
56 Mari westé épi Elizabet pou apipwé twa

mwa, ek apwé sa i witounen lakay li.

Jan Batis Fet

57Tan-an té wivé pou Elizabét té akouché,
ek i fe on ti gason. 38 Vwézinaj €k fanmi'y
tann ki mannyé Bondyeé té bon pou li ek yo
tout vini pou sélébwé épi’y.

59 LLe ti manmay-la té ni on simenn, tout
fanmi ék vwézinaj vini pou weé ti manmay-
la sikonsayz. Yo té vlé kwiyé ti manmay-
la Zekaraya kon papa’y. 60 Mé manman'’y di,
“Non, non’y sé kay Jan.”

61Yo di'y kon sa, “Mé ou pa ni pyes fanmi
ki ni non sala.” 62 Kon sa yo fé sin bay
Zékaraya pou sav ki non i té vlé bay ti
manmay-la.

63 Zékaraya mandé on bagay pou i sa ékwi
asou ek i ékwi “Non'y sé Jan.” Epi tout
moun té sipwi. 64 An menm mouman sala
Zékaraya té sa palé anko, ek i koumansé ka
glowifyé Bondyeé.

65Sé vwézinaj-la té étonnen, ek nouvel sala
simen toupatou an sé mon péyi Jouda-a.
66 Tout moun ki tann katjilé asou sa, ek yo
mandé ki kalité ti manmay sa kay yé, paski
yo we Bondyé té épi'y.

Zékaraya Glowifyé Bondyé
67 Leéspwi Bondyé té ka kondwi Zékaraya,
papa Jan, ek i koumansé palé sé pawol-la
Bondyé mété an bouch li. Idj,
68 “Annou glowifyé Senye-a, Bondyé Jan
Izwayel.
I kay vini pou iédé sé moun li-an ek pou ba
yo libété.
691 ka ban nou yon sove ki ni an chay
pouvwa,
yonn ki sé désandan Wa David, sévant
Bondyeé,
70 menm kon i pwonmet pa bouch sé
pwofét li-a ki té ka viv an tan lontan.
71T pwonmet pou i sové nou hod sé lelmi
nou-an €k anba lanmen tout sa ki
hayi nou.
721 di i kay édé ayel nou ek i kay tjenn
pwonmet-laité fe-a.
731té pwonmet gwanpapa nou Abrahanm
74 ki i té kay délivwé nou soti anba
lanmen sé 1élmi nou-an,
kon sa nou kay sa adowé’y san pyes
péwez
75 ek kon sa nou kay sa adowé’y adan yon
mannyé ki bon ék dwet tout léstan
. lavinou.
76 Ek ou, ich mwen, Bondyé kay kwiyé'w
yon pwofet li,
paski ou kay alé avan Senye-a pou ou
sa pwépawé chimen-an ba li.

77 Ou kay di sé moun li-an ki Bondyé kay
SOVé yo,
i kay pawdonnen péché yo.
78-79 Bondyé ni an chay konpasyon asou
nou,
ek i kay voyé Gason’y soti an syel pou
édé nou.
Léeikay moutwé nou chimen-an noukay sa
maché épi Bondyé,
i kay menm kon 1é jou ouveé ek soley ka
1évé.
Nou pa kay ni lapenn pou westé an nwese
anko,
nou pa kay ni bizwen westé an lonb-
waj lanmo anko,
mé pito nou kay maché adan chimen lapé.”
80 Ti manmay-la pwofité ek i swiv kond-
wit Bondyé, ek i té ka westé adan yon plas
pa ko’y pou an chay tan, jis tan 1é jou-a i té
kay pawet an piblik pou i té pwéché bay sé
Jan Izwayel-la.

2
Jézi Fét An Béfléyenm
(Mafyou 1:18-25)

1 An tan sala Siza Ogis sété wa tout Ronm
ek tout plas ki té anba kondwit Ronm, épi
i pasé an lwa pou tout jan wéyom-lan alé
wéjistwé. 2 Sété pwemyé wéjistwasyon yo té
ni padan Kwéwino0s sété gouvene Siriya, 3 ek
tout moun té ni pou alé wéjistwé an vil-la
koté fanmi yo soti-a.

4Jozef té ka westé an vil Nazawet an péyi
Galili, épi i mouté Befléyenm an péyi Jouda
pou i sa wéjistwe, paski 1 sété désandan
David épi David sété jan Befléyenm. 51 alé
wéjistwé épi Mari, fiyansé’y, ki té ansent.
6 Epi padan yo té la, tan-an pou Mari ak-
ouché-a wivé. 7 Epi i akouché, i fé an
tibway, sété pwemyé ich li. Epi i voplé ti
manmay-la adan twel épi i mété’y kouché
andidan yon bwet yo ka mété zeb bay zan-
nimo, andidan yon létjiwi, paski yo pa té
jwenn an lot plas pou yo té domi.

Sé Béwjé-a Alé We Jézi Koté I Fét

8 Jou oOswe sala la té ni bewjé an
savann-an tou pwé-a ka gadé mouton yo.
9 Toubonnman an nanj pawet anpami yo,
évek klété Bondyé té ka kléwé toupatou
anlé yo ék tout ko yo té yé-a, évek yo té pe

an chay. 10 Nanj-lan di yo, “Pa pe, paski
mwen mennen zot bon nouveél ki kay fé
tout moun kontan. 11]odi-a an vil-la koté
Wa David té fét-la an sove fét. I sé Mésaya-
a, wa-a Bondyé té pwonmet pou voyé-a.
12Mannye zot kay konnet li, zot kay jwenn
ti manmay-la voplé adan twel ek kouché
andidan an bwet koté yo ka bay zannimo
manjé.”

13 A menm le-a an gwan konpanni nanj
vini jwenn nanj-lan ki té ka palé bay sé
bewjé-a, ék yo té ka glowifyé Bondyé, ka
chanté,
14“An syél yo ka glowifyé Bondyé,

yo ka diigwan.
Ijapotélapépoutout mounkika plé’yasou
late.”

15 Apwé sa sé nanj-lan viwé mouté an
syel, ek sé béwjé-a di bay yonn alot, “Annou
mouté Befléyenm pou nou we sé bagay-
la Bondyé di nou-an.” 16 Epi yo mouté
Befléyenm vitman, yo jwenn Jozef, Mari,
épi ti manmay-la andidan yon létjiwi €k ti
manmay-la kouché andidan yon bwet koté
yo ka bay zannimo manjé.

171Le yo we’y yo viweé épi yo di tout moun
sa nanj-lan té di yo-a konsené ti manmay-
la, 18 &k tout moun ki tann sa sé béw;jé-a di-
a té étonnen. 19 Mé Mari pa té obliyé tout sé
bagay sala ek i katjilé an chay asou’y.

20 Apwé sa sé bewjé-a viwé an savann yo
ka glowifyé Bondyé pou tout sa yo té tann
ek we. I té menm kon nanj-lan té di yo.

21 Yon simenn apwé ti manmay-la fét,
yo sikonsayz li ek yo bay non’y Jézi, non-
an nanj-lan té ba li-a avan manman’y té
ansent li.

Manman Ek Papa Jézi Mennen'y An Kay
Bondyé
22-24 Apwé sa, 1é-a vini pou Jozeéf épi Mari
fé sa Moziz té konmandé sé Jwif-la pou
yo fé. Yo té ni pou mennen ti manmay-
la pou yo pwézanté’y bay Bondyé, paski
Moziz té konmandé si an madanm fé an
tibway pou pwémyé ich li, yo ni pou ofé’y
bay Bondyé. Kon sa yo alé an Kay Bondyé-
aan Jérouzalém, épi an menm di tan yo fe sa,
Mari té ni pou tjwé dé toutwel ében dé pijon
ek bwilé yo pou fe sakwifis bay Bondyé pou

Mari té sa pawet net douvan Bondyé apwé
akouchman ti manmay li.

Siméyon Weé Soveé-a

25 Tan sala la té ni yon nonm non’y sété
Siméyon. I té ka westé Jérouzalém. Siméyon
sété yon bon nonm Kki té ka fe sa Bondyé té
vléife. Ité ka espéyé pouiwe wa-a Bondyé
té pwonmet pou voyé-a pou délivwé sé Jan
Izwayeél-la an lapenn yo avan i mo. Léspwi
Bondyé té épi’y, 26 ek Léspwi-a té asiwé’y ki
i pa té kay mo avan i wé Mésaya-a, wa-a
Bondyé té pwonmeét pou voyé-a.

27 Yon jou Lespwi Bondyé kondwi
Siméyon antwé andidan Kay Bondyé. I
sété menm jou-a manman ek papa Jézi
mennen’y pou pweézanté’y bay Bondyé
kon lwa sé Jwif-la té mandé yo pou fe.
28 Siméyon té la, ek i pwan Jézi an bwa’y
ek i wimesyé Bondyé, i di,

29 “Senye, apwézan ou sa pwan mwen an
lapé, paski ou ja tjenn pwonmeét ou.
30-31 Ek zyé mwen menm mwen ja wé sove-
a ou voyeé pou ou sa sove tout late-a.
321 sé kon yon kleté ki kay kléwé chimen'w
bay tout nasyon,
ek i kay fé Izwayel on plas pou moun
konnet.”

33 Manman ek papa Jézi té étonnen pou
tann sa Siméyon té di konsené’y. 34 Siméyon
benni yo ek i di Mari, manman Jézi, “Ti
manmay sala — sé Bondyé ki chwazi’y pou
i fé an chay jan Izwayel tonbé pou yo pa
sa viweé 1évé, épi pou i fe on chay 1évé pou
i sa benni yo. I kay moutwé 1ézo0m ki moun
Bondyé yé, ek an chay moun kay palé kont
li, 35 ek sa kay fe tout sa ki an tjé moun

pawet akle. Ek ou menm madanm, ou osi
kay ni an chay lapenn ki kay pésé tje'w
menm kon yon sab.”

Anna

36 La té ni on madanm Kki sété on pwofet
non’y sété Anna. I sété ich Fannwel, an
désandan Aché. Sété on madanm Kki té ja
gwan moun. I té mayé pou set lanné,
37mé mawi'y mo ek apwézan i ni katwiven
kat lanné. I té ka an Kay Bondyé toulé
swe, toulé bonmaten, ka pwédyé ék ka
westé san manjé byen souvan pou adowé
Bondyé. 38 An menm mouman Siméyon té

ka palé bay Mari ek Jozef, madanm sala
wivé. I koumansé wimeésyé Bondyé ek i
palé konséné ti manmay-la bay tout sa ki té
ka éspéyé sove-a.

391.é Mari épi Jozef fini fé tout sa Moziz té
konmandé pou yo fe, yo witounen lakay yo
an Nazawet adan on vilaj Galili. 40 Sé la ti
manmay-la vini gwan, ekipwofité an santé
épi lakonpwann, ek Bondyé benni’y.

Leé Jézi Té An Kay Bondyé Lé I Té Jenn
Gason

41 Toulézanné Mari épi Jozef té ka alé
Jérouzaléem pou Fet Délivwans. 42 Leé Jézi té
ni douz an, yo alé Jérouzalem kon lakoutim,
mé kou sala yo mennen Jézi épi yo pou
pweémyé fwa-a. 43 Leé fét-la fini, manman’y
ek papa’y pati viwé lakay yo an Nazawet,
mé Jézi westé deye an Jérouzalem. Mé Mari
ek Jozef pa té sav, 44 paski yo té ni lidé
1 té anpami sé moun-an. Lé i té ni on
jou yo 0bzOvé yo pa we Jézi, yo koumansé
chaché’y anpami fanmi épi kanmawad yo.
45Yo pa twapé’y, kon sa yo viwé Jérouzalém
pou gadé pou li. 46 Apwé dé jou yo jwenn
Jézi an Kay Bondyé asid anpami sé titja
lwa sé Jwif-la, ka kouté yo ek ka mandé yo
kwesyon. 47 Tout sa ki tann 1i té sipwi pou
we lakonpwann 1i épi wépons li. 48 L.é Mari
ek Jozef we’y yo té étonnen. Manman’y di’y,
“Ich mwen, pou ki sa ou fée nou sa? Mwen
ek papa’'w té ka katjilé an chay paski nou
té ka chaché’w toupatou ek nou pa té sa
jwenn ou pyeés koté.”

497ézi di yo, “Pouki pou zot ka gadé pou
mwen? Es si zot pa sav mwen ni pou an kay
Papa mwen?” 50 Mé yo pa té konpwann ki
saité kadiyo-a.

51 Jézi witounen an Nazaweét épi man-
man’y ek papa’y épi i té ka obéyi yo. Mé
manman’y katjilé asou tout sa i di-a. 52Jézi
vini gwan gason. I pwofité an lakon-
pwann, ek ni Bondyé nilézom té enmen’y.

3

Jan Batis Ka Pwépawé Chimen-an
(Mafyou 3:1-12; Mak 1:1-8; Jan 1:19-28)
12 La té ni yon nonm non’y sété Jan
Batis, i sété gason Zékaraya. I té ka weésté
adan yon plas pyés 1ézot moun pa té ka

westé, ek yon jou Bondyé ba li yon kon-
misyon pou i pwéché bay sé moun-an. Sa
sété an kenzyenm lanné padan Tibeé Siza
sété wa, Pons Pilat sété gouvene Jouda,
Heérod sété gouvene Galili, fwe’y Filip sété
gouvéneé péyi Litouwé ék Twakonnit, ék
Lisanniyas sété gouvene Labilenn. Osi, An-
nas ek Kayafas sété pli gwan pwet tan sala.
Padan tan sala Bondyé bay Jan Batis, gason
Zékaraya, yon konmisyon pou pwéché bay
sé moun-an. 3 Kon sa Jan Batis alé an tout
fon-an bo Lawivyeé Jouden €k i di sé moun-
an, “Tounen hod péché zot ek batizé, ek
Bondyé kay pawdonnen zot” 4 Sé menm
kon pwofet Izaya té ékwi an liv li. I té ékwi
kon sa,
“Sé moun-an kay tann vwa an moun byen
Ilwen ka andjélé,
i ka di, ‘Pwépawé chimen-an bay Senye-a ek
fé twas ki dwet pou i sa pasé.
5Tout fon kay plen, ek tout montany ek mon
kay vini ba.
Tout chimen kochi kay vini dwet, vyé chi-
men kay wanjé.

6 Ek tout 1éz0m kay we ki mannye Bondyé
kay sové yo.””

7 Yon latilyé moun vini pou Jan batizé
yo. 1di yo, “Débann seépan kon zot yé! Zot
vlé mwen batizé zot paski zot kwé mannye
sala zot kay sa chapé lanfe san zot vwéman
wépanti! 8 Menm kon pyé fwitaj ni pou
pwodwi bon fwi, zot osi ni pou fe sé bon
bagay-la ki kay moutweé ki zot ja tounen
hod péché zot. Ek pa di zot kay sové paski
z0t sé désandan Abrahanm. Kité mwen di
z0t sa, si Bondyé vlé fe ich bay Abrahanm
pou i sa tjenn pwonmeét li, i sa fé yo ek
sé woch sala. 9 Jijman Bondyé pawé pou
tonbé anlé zot menm kon yon hach ki pawé
pou koupé chous yon pyé bwa. Tout pyé
bwa ki pa ka poté bon fwi kay koupé ek jété
an difé-a”

10Sé moun-an mandé’y, “Ki sa nou ni pou
fe?”

111di yo, “Sa ki ni dé chimiz ni pou bay
yon moun ki pa ni pyeés, ek sa ki ni manjé ni
pou sépawé’y ek sa ki pa ni.”

12 Yon konpanni nonm ki té ka anmasé
taks bay gouvédman Ronm vini pou Jan

batizé yo, ek yo mandé€’y, “Met, ki sa nou ni
pou fe?”

131 di yo, “Pa pwan lajan an lanmen sé
moun-an paseé sa gouveédman-an di zot pou
pwan.”

14 Ek yon konpanni solda mandé’y, “Ki sa
nou ni pou fe?”

[ diyo, “Pa fosé moun ében manti anle yo
pou éséyé fé yo ba'w lajan. Sa yo ka péyé
z0t-la, sé pou zot kontanté épi’y.”

15 Sé moun-an té ka eéspéyé akwedi yo
kwe on bagay té kay fet, ek yo koumansé
ka katjilé si Jan Batis sé Meésaya-a pou vwe,
16Jan Batis di sé moun-an, “Mwen ka batizé
z0t ék dlo, mé la ni yonn ki ka vini ki ni pli
lotowité pasé mwen. Mwen pa asé bon pou
mwen menm démawé soulyé’y. Moun sala
kay ba'w Léespwi Bondyé ék osi i kay voyé
difé désann soti an syel. 171 kay tiwé gwenn
anpami pay. I kay pwézévé sé gwenn-an,
ek i kay bwilé pay-la andidan difé ki pa kay
janmen étenn.” 18 Ek Jan Batis di sé moun-
an an chay lot bagay padan i té ka pwéché
Bon Nouvél-la ba yo.

19 Tan Batis palé kont Gouvéne Hérod
paski i mayé épi Herodiyas, madanm fwe’y,
épipou an pil1éz0t movezté. 20Pou mété pli
péché asou sa i ja ni, Herod mété Jan Batis
an pwizon.

Jan Batizé Jézi
(Mafyou 3:13-17; Mak 1:9-11)

211.e tout sé moun-an té ka batizé, Jézi osi
batizé. Padanité ka pwédyé, syel ouve 22 ek
Léspwi Bondyé désann asou’y an yon fom
kon yon toutwel. Epi an vwa soti an syel, yo
tann vwa Bondyé di, “Ou sé Gason mwen
mwen enmen’'w an chay. Mwen byen ple
épi'w.”

Jennenwasyon Jézi
(Mafyou 1:1-17)

231.eJézi koumansé twavayli, ité apipwé
twant lanné. Moun té kwe i sété ga-
son Jozef. Jozef sété gason Héli, 24 Héli
sété gason Matat, Matat sété gason Livay,
Livay sété gason Melki, Melki sété gason
Jannay, Jannay sété gason Jozef, 25 Jozef
sété gason Matatiyas, Matatiyas sété ga-
son Amos, Amos sété gason Nahoum, Na-

houm sété gason Esli, Esli sété gason Nagay,

26 Nagay sété gason Mat, Mat sété gason
Matatiyas, Matatiyas sété gason Séméyi,
Séméyi sété gason Jozek, Jozek sété ga-
son Joda, 27 Joda sété gason Jowannan,
Jowannan sété gason Résa, Résa sété gason
Zérobabel, Zerobabel sété gason Chyeltyel,
Chyeltyel sété gason Néri, 28 Néri sété gason
Melki, Mélki sété gason Adi, Adi sété ga-
son Kosanm, Kosanm sété gason Elmadanm,
Elmadanm sété gason Er, 29 Er sété gason
Jochwa, Jochwa sété gason Eliyéza, Eliyéza
sété gason Jorim, Jorim sété gason Matat,
Matat sété gason Livay, 30 Livay sété ga-
son Siméyon, Siméyon sété gason Jouda,
Jouda sété gason Jozef, Jozef sété gason
Jonnanm, Jonnanm sété gason Eliyakim,
31 Fliyakim sété gason Méléya, Méléya sété
gason Menna, Menna sété gason Matata,
Matata sété gason Natan, Natan sété ga-
son David, 32 David sété gason Jesi, Jeési
sété gason Obéd, Obéd sété gason Bowaz,
Bowaz sété gason Salmon, Salmon sété ga-
son Nachon, 33 Nachon sété gason Ami-
nadab, Aminadab sété gason Admin, Ad-
min sété gason Anni, Anni sété gason
Heézron, Hezron sété gason Pérez, Pérez sété
gason Jouda, 34 Jouda sété gason Jakob,
Jakob sété gason Ayzak, Ayzak sété ga-
son Abrahanm, Abrahanm sété gason Téra,
Téra sété gason Naho, 35 Naho sété gason
Sérouk, Sérouk sété gason Rago, Rago sété
gason Pélég, Pélég sété gason Fbe, Ebe sété
gason Chela, 36 Chela sété gason Kaynann,
Kaynann sété gason Afaksad, Afaksad sété
gason Chenm, Chenm sété gason Nowa,
Nowa sété gason Lanmek, 37 Lanmeék sété
gason Matousala, Matousala sété gason
Inok, In0k sété gason Jared, Jared sété gason
Mahalaléel, Mahalalel sété gason Kaynann,
38 Kaynann sété gason Fnoch, Enoch sété
gason Set, Set sété gason Adanm, ek Adanm
sété gason Bondye.

4

Denmou Tanté Jézi
(Mafyou4:1-11; Mak 1:12-13)
1Lespwi Bondyé té ka kondwi Jézi, €k i soti
Lawivye Jouden ek Léspwi Bondyé men-
nen’y adan yon plas koté pyes moun pa ka

westé. 2Denmou tanté’y la pou kawant jou.
Ek pou tout sé jou sala Jézi pa manjé anyen,
épiité fen apwé sa.

3 Denmou di’y, “Ou sé Gason Bondyé ek
ou fen. Kon sa konmandé woch sala pou
tounen pen.”

4 Mé Jézi wéponn li, “Non. Mi sé sa ki
ékwi an lévanjil, ‘LézOm pa pou viv asou pen

1 n

tousel. ] . o
5 Denmou mennen Jézi yon lot koté ki

ho, ek adan yon ti mouman i moutwé Jézi
tout wéyom laté-a, 6 ek i di'y, “Mwen kay
ba’'w tout pouvwa ék wicheés sé wéyom sala,
paski i sé san mwen ek mwen sa bay népot
moun mwen vlé li. 7 Kon sa si ou kay
ajounou €k adowé mwen, tout sa kay sa
ou.”

8 Jézi wéponn li, “Mi sé sa ki ékwi an
lévanjil, ‘Adowé Bondyé Senye, ek sé li
selman pou sevil” ”

9Denmou mennen Jézi vil Jérouzalém ek i
fé idoubout anle tet Kay Bondyé-a. I diJézi,
“Ou sé Gason Bondyé. Soté a te. 10 Anyen
pa kay wivé’'w, paski i ékwi an lévanjil ki
Bondyé kay bay sé nanj li-a konmandman
pou yo pwotekté’'w, 11 ek yo kay 1évé’'w anle
an lanmen yo, ek pa menm pyé'w ki kay
konyen anle an woch.”

127ézi wéponn li, “Mi sé sa ki osi ékwi an
1évanijil, ‘Ou pa sipozé mandé Bondyé fe sa i
pavle!”

13 Le Denmou fini tanté Jézi an tout
diféwan mannye, i kité Jézi ek i pati pou i
viwé an lot le, le i kay jwenn an 10t chans.

Jézi Koumansé Twavay An Galili
(Mafyou4:12-17; 13:53-58; Mak 1:14-15;
6:1-6)

14 Kon sa Jézi witounen an péyi Galili, ek
Lespwi Bondyé té ka kondwi’y. Tout jan
plas-la tann nouvel-la konsené Jézi. 151
enstwi sé moun-an an sé légliz sé Jwif-la ek
tout moun té ka palé byen konsené’y.

16 Jézi alé Nazawet, an vil-la koté i 1évé
le i té piti tibway, ek asou jou sabaf-la i
alé an 1égliz sé Jwif-la kon i té ni labitid ka
fe. I doubout ek i alé douvan-an pou i té
sa li ba yo. 17 Yonn an sé moun-an ki té
la-a ba li liv pwofét Izaya. Lé i ouve’y i
jwenn koté-a i té ka chaché-a ekili’y ba yo
koté i ékwi, 18 “Lespwi Bondyé anlé mwen.

I ja chwazi mwen pou mwen sa poté Bon
Nouvel bay 1é maléwé. I voyé mwen pou
di sé pwizonnyé-a yo kay jwenn libété. Ek
pou fe tout aveg sav yo kay sa we. Pou
bay sé moun-an yo ka maltwété-a libeté.
19 Pou mwen fe moun sav tan-an ja wivé le
Bondyé kay délivwé sé moun li-an.”

20 Le i fini li liv-la, i femé’y ek bay moun-
an liv-la viwé, ék i asid la menm. Zyé tout
moun Ki té an 1égliz-1a té fiksé anle Jézi, 21 ek
i diyo, “Jodi-a sé pawol sala ki ékwi an liv
sala vini vwé.”

22Tout moun ki té la palé byen konséné’y
ek yo té étonnen pou tann tout sé bon pawol
salaidi-a. Méyodi, “Mékimounikweéiyé?
Es si sa pa gason Jozef-la?”

23]ézi di yo, “Mwen sipozé jodi-a zot kay
di mwen pawabol sala, ‘Dokte djéwi ko'w.
Nou ja tann tout sé bagay-la ou fé an vil
Kapénéyom-lan, kon sa fe sa ou fe la-a isi-
a an vil ou menm pou nou sa we’y osi.’
” 241 kontiné ka di yo, “Mwen ka di zot
lavéwité, pyes pwofet pa jwenn pyes wespé
an vil li menm, 25 Mwen sa asiwé zot ki an
tan Ilaydja lapli pa tonbé pou twa lanné é
dimi ek la té ni mové lafen ek tout te-a té
sek. La té ni an chay vev an péyi Izwayel,
26 mé yo pa té kwe an li. Sé pou sa Bondyé
pa voyé Ilaydja lakay yo pyés pou édé yo,
pito i voyé’y lakay yon étwanjé, yon vev jan
vil Zarapat an péyi Sidon. 27 Ek an menm
mannye-a la té ni an chay moun ki té ni
maladi an lapo yo an péyi Izwayel an tan
pwofét Ilaycha mé yo pa kwe an li, kon sa
pa yonn ki jwenn djéwizon apa di Némann
selman, yon jan péyi Siriya.”

28 Tout sé moun-an ki té an l1égliz-la, 1& yo
vini sav sa Jézi té ka di-a sété kont yo, yo
vini faché. 29 Yo 1évé ek yo tjenbé Jézi, yo
twennen’y soti an vil-la, €k yo mennen’y an
tét mon-an koté vil yo té yé-a pou yo té sa
jété’y an kaskou-a. 30 Mé Jézi annek pasé
anpami gany moun-an €k i alé fé zafe’y.

Nonm-lan Ki Té Ni Vyé Léspwi-a
(Mak 1:21-28)
31Kon sa Jézi alé Kapénéyom, yon vil ki té
an péyi Galili, ek asou jou sabaf-la i enstwi
sé moun-an. 32 Ek yo tout té étonnen pou
tann mannye i té ka enstwi yo-a paski i té
ka palé ek lotowité.

33 La té ni yon nonm an légliz sé Jwif-
la ki té ni vyé lespwi andidan’y. I andjélé,
34 “Awa! Ki sa ou vlé évek nou, Jézi jan
Nazawet? Es ou vini pou ou détwi nou?
Mwen sav ki moun ou yé, ou sé konmisy-
onne-a Bondyé chwazi pou voyé-a.”

35]ézi di’y, “Pé la ek soti andidan nonm-
lan!” Vyé léspwi-a jété nonm-lan a te dou-
van tout sé moun-an ek i soti andidan
nonm-lan san fé’y dito.

36 Tout sé moun-an té étonnen, €k yo di
bay yonn a lot, “Ki kalté pawol sa yé? I
konmandé vyé léspwi-a €k pouvwa ék lo-
towité, ek vyé lespwi-a soti andidan nonm-
lan.” 37 Ek nouvel-la konséné Jézi simen an
tout péyi-a.

Jézi Djéwi An Chay Moun
(Mafyou 8:14-17; Mak 1:29-39)

38 Jézi kité 1égliz sé Jwif-la ek i alé lakay
Simon. Bon, belme Simon té ka soufe ek
an chay lafyev, ek yo mandé Jézi pou édé’y.
39 Kon sa Jézi doubout a koté madanm-
lan ek i panché ko’y anlé’y ek i konmandé
lafyev-la pou kité madanm-lan, ek lafyeév-
la kité’y menm lé-a. Ek la menm ilévé ek i
koumansé pwépawé manjé ba yo.

40 Kon soley té ka kouché, tout sé moun-
an ki té ni jan ki malad mennen yo bay Jézi
pou i té sa djéwi yo. I touché yo chak épi
i djéwi yo tout. 4! La té ni déotwa ki té ni
vyé léspwi andidan yo. Le sé vyé léspwi-a té
ka soti andidan yo, yo andjélé, “Nou sav ou
sé Gason Bondyé,” Mé i fe yo tjenn silans,
paski yo té sav i sété wa-a Bondyé voyeé-a.

42 1i denmen bonmaten Jézi alé adan
an plas ki pa té ni kay ében moun ka
westé. Mé sé moun-an chaché’y toupatou,
épi 1é yo jwenn li yo mandé’y pou westé
épi yo, 43 mé i wéponn yo, “Mwen ni pou
alé an 1ot plas osi pou mwen sa pwéché
Bon Nouvel konséné ki mannye Bondyé
kay établi kondwit li adan on mannye nef,
paski sé pou wézon sala mwen vini.” 44 Epi
1 kontiné ka pwéché an sé légliz sé Jwif-la
oliwon péyi sala.

)

Jézi Koumansé Chwazi Disip Li
(Mafyou 4:18-22; Mak 1:16-20)

1 Yon jou Jézi té doubout bo Lanme
Jennésawet-la, 1€ yon gwan kantité moun té
ka konblé pou yo vini tann Jézi ka pwécheé
pawol Bondyé-a. 2Jézi wé dé kannot asou
pwent lanmeé-a. Sé péche-a té kité yo la épi
yo alé lavé senn yo. 3]Jézi antwé andidan
yonn an sé kannot-la ki té sa Simon-an pou
sé moun-an pa té konblé’y épi i mandé’y
pou pousé kannot-la ti miyet pli lwen an
dlo, evekiasid andidan kannot-laka enstwi
sé moun-an.

4Le i té ja fini palé, i di Simon, “Alé ti
miyet pli lwen an gwan dlo, ek ou ék sé
kanmawad ou-a ladjé senn zot an dlo pou
z0t tjenbé pwéson.”

5 Simon wéponn, “Met, nou twavay tout
lannwit evek nou pa tjenbé anyen, mé
paski ou di sa nou kay ladjé senn-an.”
6 Lé yo ladjé senn-an yo tjenbé yon gwan
kantité pwéson, i té ni télman senn-an
koumansé déchiwé. 7 Kon sa yo kwiyé sé
kanmawad yo-a ki té andidan 1ot kannot-la
pou vini édé yo, ek yo vini, yo plen toulé dé
kannot-lajis tan sé kannot-la pweske koulé.

8 Le Simon Pita we kantité pwéson yo
tjenbé, i tonbé an pyé Jézi épi i di, “Alé,
Senye, paski mwen sé an nonm ki mové”
9 Le li ek sé 1éz0t nonm-lan ki té épi'y-la
we kantité pwéson yo tjenbé, yo té étonnen.
10 Jémz ek Jan, dé gason Zebedi ki té kan-
mawad Simon, yo té étonnen 0si.

Kon sa Jézi di Simon, “Pa pé. Apwézan ou
kay koumansé péché lam 1ézo0m.” 11 Kon sa
yo wedi kannot yo a te ek yo kité tout bagay,
ek dépi jou sala yo koumansé swiv Jézi.

Jézi Djéwi Yon Nonm Ki Té Malad An
Lapoy
(Mafyou 8:1-4; Mak 1:40-45)

12 Padan Jézi té adan yon seten vil, la té
ni yon nonm ki té kouve ek yon maladi an
lapo’y. Leiwe Jézi,itonbé fas anba douvan
Jézi. 1 plédé ek Jézi, “Met, mwen sav ou ni
pouvwa pou ou sa djéwi mwen.”

13]ézi lonjé lanmen’y €k i touché nonm-
lan. I wéponn, “Mwen vlé f&’y. Ou djéwi.” Ek
menm le-a nonm-lan djéwi.

14 Tézi di'y, “Pa di pyes moun, mé alé,
moutwé pwet-la ko'w. Ek ofé sakwifis-la
Moziz té konmandé pou ofe le yon moun
twapé djéwizon, kon pwev pou tout moun
we ki ou djéwi.”

15 Mé nouvel-la simen pli vit ek pli lwen
pasé avan, ék kon sa an chay moun vini
pou tann Jézi ek pou yo sa jwenn djéwizon
pou maladi yo. 16 Mé Jézi té ka alé adan 1ot
plas pa ko’y tanzantan pou pwédyé.

Jézi Djéwi Yon Nonm Enfim
(Mafyou 9:1-8; Mak 2:1-12)

17Yon jou le Jézi té ka enstwi sé moun-an,
la té ni déotwa Fawizyen ék titja lwa sé Jwif-
la ki té asid la, yo soti an tout vil an Galili
ek Jouda ék Jérouzalem. Bondyé té bay Jézi
pouvwa pou i té sa djéwi jan ki malad.

18 Yon konpanni nonm vini ka poté yon
nonm ki enfim adan yon hanmak, i pa té
sa bwennen koy pyes. Yo éséyé antwé
andidan kay-la pou yo té mété nonm-lan
douvan Jézi. 19 Mé yo pa té sa jwenn chi-
men pou yo antwé paski la té ni an chay
moun. Kon sa yo mouté anle kay-la ek
nonm-lan. Yo fé yon twou anle tét kay-la
ek yo ladjé nonm-lan adan hanmak-la an
mitan sé moun-an dwet douvan Jézi.

20 e Jézi we mizi lafwa yo ni, i di nonm
enfim-lan, “Gason, péché'w ja pawdon-
nen.”

21 Sé titja lwa sé Jwif-la ek sé Fawizyen-
an koumansé di bay yonn a 1ot, “Ki moun
nonm sala kweiyé pouika ensilté Bondye
mannye sala? Pyés moun pa sa pawdon-
nen péché apa di Bondyé tousel!”*

22]ézité sav ki sa yo té ka katjilé, ekidiyo,
“Pouki zot ka katjilé sé bagay sala? 23 Kiles
ki pli ézé pou di, ‘Péché’'w pawdonnen,’
ében pou di, ‘Lévé ek maché’?+ 24 Mwen kay
moutwé’'w ki mwen, Gason Lézom, ni pou-
vwa asou laté pou pawdonnen péché.” Kon
sa Jézi di nonm enfim-lan, “Mwen ka di'w
1évé, pwan kouch ou ek alé lakay ou.” 25 La

menm nonm-lanlévé douboutdouvan tout
sé moun-an,ipwan kouchli ékialélakayli

ka di an chay bon bagay konséné Bondyé.

* 5:21 “Ikaensilté Bondyé.” Sé Fawizyen-an pa té ka kwe ki Jézi sété Gason Bondyé. Silon yo Jézi pa té ni dwa pou di

nonm-lan ki péché’y pawdonnen.

T 5:23 “Kilés ki pli ézé pou di?” Jézi ka mandé ki sa i sa fé pou moutwé yo i té ni

lotowité. Le Jézi pawdonnen péché, 16z0t pa sa we sa ki ka fét, mé 1é i djéwi nonm-lan, yo kay we i ni pouvwa.

26 Tout sé moun-an té étonnen. Yo glow-
ifyé Bondyé ek yo té pé an chay. Yo di, “Jodi-
a nou we gwan bagay nou pa janmen we
fet”

Jézi Kwiyé Livay Pou Swiv Li
(Mafyou 9:9-13; Mak 2:13-17)

27 Apwé sa Jézi soti dewo ek i weé yon
nonm Kki té ka wisivwe lajan ladwenn bay
gouvédman Ronm, non’y sété Livay. I té
asid douvan biwo’y. Jézi di'y, “Vini swiv
mwen &k ou kay yon disip mwen.” 28 Ek
Livay lévé, i kité tout bagay ek i swiv Jézi.

29 Ek Livay tjenn yon gwo fét lakay li bay
Jézi. La té ni an chay nonm ki té ka anmasé
taks ek an chay 1ézot moun ki ni mové
weépitasyon ka manjé a tab ek yo. 30 Yon
konpanni Fawizyen ek titja lwa sé Jwif-la
koumansé ka babyé ek sé disip Jézi-a, yo
di, “Pouki pou z0t ka manjé ék moun ki ka
anmasé taks ek 1ézot péche kon sa?”

317ézi diyo, “Sé moun ki malad ki bizwen
dokte, sé pa moun ki an santé. 32 Mwen pa
vini kwiyé moun ki kwé yo dwét douvan
Bondyé pou yo wépanti yo, mé pito moun
ki sav yo sé péche, sé yo mwen vini kwiyé.”

Mannyé Enstwi Lontan Ek Mannyé
Enstwi Apwézan Pa Ka Dako
(Mafyou 9:14-17; Mak 2:18-22)

33 Yon gany moun di Jézi, “Sé disip Jan
Batis-la ka pweédyé ék weésté san manjé
pou adowé Bondyé souvan, ek sé disip sé
Fawizyen-an osi ka fé menm bagay-la, mé
sé disip ou-a pa kajanmen fé sa — Yo toujou
ka bwe ek manjé.”

34 Jézi wéponn, “Es ou kwe ou sa fé jan
ki envité adan yon fet mawiyaj westé san
manjé tout tan nonm-lan ki ka mayé-a la
épiyo? Mé non! 35 Mé 1é-a kay vini lé moun
kay tiwé nonm mayé-a. Leé sala sé jan’y-lan
kay westé san manjé.”

36 Ek Jézi di yo an 1ot pawabol anko. I
di, “Pyés moun pa kay déchiwé tjo had néf
ek pyesté an vyé had épi’y. Siife saikay
déchiwé an had néf, ek pyes-la i déchiwé an
had neéf-la pa kay alé &k vyé had-la. 37 Ek
pyés moun pa kay vidé diven ki fini fet
adan vyé boutéy. Sii fe sa, diven-an ki

fini fet-la kay pété vyé boutey-la ek diven-
an kay koulé a té. 38 Non, diven Ki fini fét ni
pou vidé adan boutéy nef. 39 Ek pyés moun
apwé yo bwe diven ki la lontan pa vlé bwe
diven ki fini fet, paski yo di vyé-a pli meye.”

6

Jézi Palé Konséné Jou Sabaf-la
(Mafyou 12:1-8; Mak 2:23-28)

1 Asou yon jou sabaf sé Jwif-la, Jézi ek sé
disip li-a té ka maché adan yon jaden. La
té ni on séten pyé bwa ki ka voyé on gwenn
moun sa manjé* an jaden sala, ek sé disip
Jézi-akoumansé tjouwi adan’y. Yo fwoté yo
an lanmen yo pou tiwé pay-la ek yo manjé
gwenn-an. 2La té ni yon gany Fawizyen ki
mandé yo, “Pou ki sa zot ka fe sa? Zot ka
twavay, ek lwa-a dinou pa ni pou fé sa asou
jou sabaf-la.”

3 Jézi wéponn yo, “Z0t pa janmen li ki sa
David fé 1é li ek sé nonm li-a té fen? 41
antwé andidan Kay Bondyé ék i pwan pen-
an ki té ofé bay Bondyé-a. I manjé’y ek i
bay sé nonm li-a. Ek sa kont Iwa nou pou
pyées moun manjé pen sala apa di sé pwet-
la tousel” .

> Jézi di yo, “Ek apa di sa, mwen Gason
LézOm sé met jou sabaf-la.”

Nonm-lan Ki Té Ni Lanmen’y Enfim-lan
(Mafyou 12:9-14; Mak 3:1-6)

6 Asou yon 10t jou sabaf Jézi alé adan yon
l1égliz sé Jwif-la pou i enstwi sé moun-an, ek
la té ni yon nonm ki té ni lanmen dwet li
enfim. 7 Sé Fawizyen-an ek sé titja lwa sé
Jwif-la té vlé jwenn an mannye pou yo té
akizé Jézi. Kon sa yo té ka véyé pouyowe si
i té kay djéwi moun asou jou sabaf-la.

8 Mé Jézi té sav ki sa yo té ka katjilé
ek 1 di nonm-lan ki ni lanmen enfim-lan,
“Doubout ek vini isi-a douvan sé moun-

an.” Nonm-lan 1évé ék i doubout la. 9 Kon
saJeézidiyo, “Mwen ka mandé zot ki salwa-

a dinou sa fé asou jou sabaf-la? Pou fe bon
ében pou fe mové, pou sové lavi ében pou
détwi'y?”

10 Jézi gadé tout oliwon, ek i di nonm-
lan, “Lonjé lanmen’'w.” Nonm-lan fe’y, ek
lanmen’y vini byen.

6:1 on gwenn moun sa manjé. Sa sé yon gwenn yo ka kwiyé ‘blé’, sé épi'y menm yo ka fe fawin fwans, épi i ka poté

menm kon diwi.

11 Mé sa fe sé lelmi Jézi-a faché, ek yo
koumansé ka dispité ek yonn a 1ot ki sa yo
kay fe Jézi.

Jézi Chwazi Sé Douz Zapot-la
(Mafyou 10:1-4; Mak 3:13-19)

12 Apwé sa Jézi mouté anlé yon mon pou i
pwédyé. Ipasé toutlannwit-la la ka pwédyé
bay Bondyé. 13 Lé jou ouve i kwiyé sé
disip li-a €k i chwazi douz anpami yo, ek
i kwiyé yo “zapot”. 14 Non yo sété Simon
— Jézi kwiyé’y Pita — ek fwe’y Androu, osi
Jémz, Jan, Filip ék Batolonmi, 15 Mafyou ek
Tonmas, Jémz gason Alfiyos, €k Simon ki
sété yon jan an lakonpanni nonm yo ka
kwiyé Zelot, 16 osi Jida gason Jémz ek Jida
Iskariyot, nonm-lan ki té kay twayi Jézi-a.

Jézi Enstwi Ek Djéwi An Chay Moun
(Mafyou 4:23-25)

177ézi désann épiyo ekidoubout anle yon
plato ek an chay sé disip li-a té ka swiv
li. Osi on chay moun té la ki soti Jouda
ek Jérouzaléem ek an tout vil bodaj lanmeé an
péyi Taya ek Sidon. 18 Yo vini pou yo sa
tann li ek pou yo twapé djéwizon an maladi
yo. Sa ki té ni vyé lespwi andidan yo vini
ek yo djéwi. 19 Tout sé moun-an té ka éséyé
touché Jézi, paski lé yo touché’y la té ni an
pouvwa ki ka soti andidan Jézi ki ka djéwi
yo.

Jézi Enstwi Asou Lakontantman Epi
Lapenn
(Mafyou 5:1-12)
207ézi gadé sé disip li-a ekidi yo,
“Pa dé bon i bon pou zot ki maléwé ek ka
dépan asou Bondyé,
paski zot ja anba kondwit li.
21Pa dé bonibon pou zot ki fen pou bagay
Bondyé apwézan,
paski zot kay satisfe.
Pa dé bon i bon pou zot ki ka pléwé
apwézan,
paski zot kay wi.
22“Pa dé bon i bon pou zot 1€ moun kay
hayi zot ek widjéekté ek ensilté zot épi yo kay
di non zot mové pou lapéti mwen, Gason
Lézom. 23 Le sa fet, wéjwi'w, paski zot ni an
gwan péyiman an syel. Paski sé menm kon
sa yo té fée sé pwofet-la. Ayél sé moun sala
maltwété sé pwofet-la menm mannye-a.

24 “Mé ki mizi téwib i kay téwib pou zot ki

wich apwézan,
paski zot ja wisivwe asou laté tout
wicheés zot kay jwenn!

25 Ki mizi téwib i kay téwib pou zot ki ka
byen manjé apwézan,

paski zot kay fen!

Ki mizi téwib i kay téwib pou zot ki ka wi
apwézan, paski zot kay pléwé ék zot
kay an twistes!

26 “Kimizi téwib i kay téwib pou zot 1é tout
moun kay palé byen konseéné zot, paski zot
menm kon sé fo pwofet-lal Ayel sé moun
sala té palé byen konséné sé fo pwofet-la
menm mannye-a.”

Enmen Lélmi'w
(Mafyou 5:38-48; 7:12a)
27“Mé mwen ka di zot ki ka tann mwen,
enmen lelmi'w ek fe byen bay sa ki hayi'w.
28 Benni sa ki modi'w ek pwédyé bay sa ki
ka maltwété’'w. 29 Si yon moun ba'w yon
souflé anlé yon koté fidji ou, tounen ek
kité’y ba’w yon souflé anle 1ot koté-a osi. Si
yon moun pwan kanmizol ou, ba li chimiz
ou osi. 30 Bay sa ou ni pou népot moun ki
mandé’'w, ek si pyes moun pwan sa ki sa
ou, pa mandé yo li déviwé. 31 Twété 1ézot
moun menm kon ou kay vlé yo twété'w.

32Si ou kontan sé moun-an ki kontan’'w-lan
tousel, pouki pou ou wisivwé bennédiksyon

pou sa? Jik sé moun-an ki pa ka wespekté
Bondyé-a ki ka fé sa. 33 Ek si ou ka fé byen
bay sa ki ka fe byen ba’w touseél, pouki pou
ou wisivwe bennédiksyon? Jik sé moun-an
ki pa ka weéspékté Bondyé-a ka fé sa. 34 Ek
si ou ka pwété selman sé moun-an ou sav ki
kay sa péyé’'w viwé-a, pouki pou ou jwenn
bennédiksyon pou sa? Jik sé moun-an ki
pa ka weéspekté Bondyé-a ka pweté kan-
mawad yo pou yo jwenn menm kantité-a
viwé. 35 Non! Enmen lelmi'w ek fé byen ba
yo ek pwété yo san eéspéyé anyen viwé, Le
sala ou kay ni an gwan péyiman soti an syel,
ek ou kay viwéman vini gason Bondyé, paski
Bondyé bon pou sé moun-an ki malonnet
ek méchan-an. 36 Ou sipozé ka fé menm kon
Papa'w.”

Diféwan Lison Jézi Moutwé Yo
(Mafyou 7:1-5)

37 “Pa jijé 1ézot ek Bondyé pa kay jijé'w.
Pa kondanné 1ézot ek Bondyé pa kay kon-
danné’w. Pawdonnen lézot ék Bondyé kay
pawdonnen’w. 38 Bay 1éz0t €k Bondyé kay
ba’'w. Sa ou bay-la kay witounen pou'w
anko pou an gwan kantité ka dépasé sa ou
bay-la, pézé désann €k foulé pou fe le pou
pwan plis ek ka koulé a té. Menm mizi-a ou
sévi pou bay-la, sé épi'’y menm Bondyé kay
miziwé ba'w, ki i té piti ében gwo.”

39 Fk Jézi di yo pawabol sala osi, “Ki man-
nye yon nonm ki aveg ka fé mennen yon
1ot ki aveég? Es yo toulé dé pa kay tonbé
adan yon twou? 40 Yon ti manmay 1ékol
pa anho titja’y. Mé si i apwann byen i kay
vini menm kon titja’y. 41 Pouki pou ou ka
gadé ti lapousye-a ki an zyé fwe'w ek ou
pa ka we bi bwa-a ki an zyé'w-la? 42 Ki
mannye ou sa di, ‘Fwe, kité mwen tiwé
lapousyé-a ki an zyé’w-la,” 1é ou menm pa
ka weé bi bwa-a ki an zyé’'w-la pou ou sa
tiwé’y. Sakwé ipokwit! Tiwé bi bwa-a ki
an zyé’'w-la avan, ek le sala ou kay sa we
akle lapousyeé-a ki an zyé fwé’'w-la pou ou
sa tiwé’y ba li.”

Yon Pyé Bwa Ek Fwi'y
(Mafyou 7:16-20; 12:33-35)

43 “Pyeés bon pyé bwa pa ka poté vyé fwi,
ni yon vyé pyé bwa pa ka poté bon fwi.
44 Qu kay konnét yon pyé bwa pa kalité fwi-
a i ka poté-a. Moun pa ka tjouwi fig anle
yon pyé pikan ében tjouwi wézen anle yon
pyé kanpech. 45Yon bon nonm kay pwodwi
bon bagay an abondans tje’y, €k yon nonm
kimoveé kay pwodwimoveézté an abondans
tjé’y, paski sa ki an tjée on nonm, sé sa ki ka
soti an bouch 1i.”

Dé Nonm-lan Ki Fé Kay Yo
(Mafyou 7:24-27)

46 “Pouki ou ka kwiyé mwen, ‘Senye,
Senye, ek ou pa ka fée sa mwen di'w-
la?  Moun-an ki vini oti mwen ek ki
kouté pawol mwen €k obéyi’y, 47 mwen kay
moutwé’w kon ki saiyé. 41 kon yon nonm
ki fé yon kay, i fouyé ek fe fondasyon-an
fon anlé yon kayé. Gwo dlo vini ek i bat
asou kay-la mé i pa soukwé kay-la paski
kay-la té fet byen fo. 49 Mé moun-an ki tann
pawol mwen ék i pa obéyi'y kay kon yon

nonm ki fe kay li san pyes fondasyon. Le
gwo dlo vini ek i bat asou kay-la, i tonbé
yon sel kou. I kwazé nét.”

7

Jézi Djéwi Sévant Yon Ofisyé Milité Péyi
Ronm
(Mafyou 8:5-13)

1Le Jézi fini di tout sé bagay sala bay sé
moun-an, i alé Kapénéyom. 2La té ni yon
chéfanpamisé solda-a an péyi Ronm ki té ni
yon séevant i té ka chéwi an chay ki té malad
ek pawé pou mo. 3Leitann sa s€ moun-an
té ka di konsené Jézi, i voyé adan ofisyé sé
Jwif-la pou mandé Jézi pou vini djéwi sévant
li-a.

41.é yo wivé oti Jézi yo plédé épi’y. Yo di
Jézi, “Nonm sala vo pou ou fé sabali, > paski
i enmen sé Jwif-la épi i péyé pou bati yon
légliz ban nou.”

6 Kon sa Jézi alé épi yo. I pa té télman
lwen kay-la lé ofisyé milite-a voyé yon kon-
panni jan’y pou di Jézi, “Met, pa anbété
ko'w, paski mwen pa vo pou ni'w andidan
kay mwen. 7 Ni mwen pa konsidiwé ki
mwen vo pou jwenn ou mwen menm. Mé
annek di pawol-la ék sevant mwen-an kay
djéwi. 8 Mwen sav sa paski mwen menm sé
yon nonm ki anba kondwit ofisyé ki anho
mwen, ék mwen ni solda ki anba kondwit
mwen, ék mwen annek ni pou di yo, ‘Alé;
ek yo ka alé la menm, ek si mwen di nonm
sala, ‘Vini,” i ka vini la menm, €k si mwen
konmandé sevant mwen, ‘Fée sa,’ i ka fé’y la
menm.”

9Leé Jézi tann sa, i té étonnen. I tounen
oliwon ek i di bay sé moun-an ki té ka swiv
li-a, “Mwen ka di zot, nonm sala ki pa on
Jwif, mwen twouvé i kwé an mwen plis
pasé sé Jwif-la.”

107.¢ sala sé nonm-lan ki té vini oti Jézi-a
viwe alé lakay chef solda-a €k yo we sevant-
lan djéwi.

Jézi Wésisité Yon Jennés

11 Touswit apwé sa, Jézi alé adan yon vil
yo ka kwiyé Nayin. Sé disip li-a ék an chay
1éz0t moun alé épi’y. 12 Kon i té ka antwé
an vil-la i wé yo ka poté yon moun ki mo
alé téwé. Nonm mo-a sété sel gason an

madanm, mawi'y té ja mo. Ek an chay jan
vil-la té la épi’y.

13 Le Jézi we madanm-lan, tje'y fe'y
lapenn ek i di’y, “Pa pléwé.” 14]Jézi alé ek i
touché senkey-la, €k sé nonm-lan ki té ka
poté’y-la doubout. Jézi di, “Gason, mwen
di'w 1évé” 15 Nonm mo-a 1évé asid ek i
koumansé palé, ek Jézi bay manman’y li
Viwe,

16 Tout sé moun-an westé épi bouch gwan
ouve ek yo koumansé ka glowifyé Bondyé.
Yo di, “An gwan pwofét ja pawet anpami
nou! Bondyé ja vini pou i édé sé moun li-
an.” 17 Nouvel sala konséné Jézi simen an
tout vil Joudiya ek oliwon-an.

Jézi Palé Ek Sé Moun-an Konséné Jan
Batis
(Mafyou 11:2-19)

18 S¢ disip Jan Batis-la tann tout sa Jézi té
ka fe-a. Leé yo di Jan Batis sa, 191 voyé dé
anpami sé disip li-a oti Jézi pou mande’y,
“Es ou sé Mésaya-a Bondyé té pwonmet pou
VOyé-a, ében es nou ni pou kontiné gadé pou
yon 1ot moun?”

20 Le yo wivé yo di Jézi, “Jan Batis voyé
nou mandé’'w és ou sé Mésaya-a ki té ni pou
vini-an ében €s nou ni pou éspéyé pou yon
1ot moun?”

21 A menm mouman sala Jézi té ka djéwi
an chay moun ki té malad ék diféwan kalité
maladi, ek i fé jan ki té aveg we kle, ek i té
ka tiwé vyé lespwi bay moun ki té ni vyé
lespwi andidan yo. 22 Jézi wéponn sé disip
Jan Batis-la, “Alé di’y tout sa ou we ek tann.
Moun ki té aveg ka we, moun ki té enfim
ka maché, moun ki té ni maladi an lapo yo
twapé djéwizon, moun ki té soud ka tann,
moun ki té mo wésisité, ek moun ki pov ka
tann Bon Nouvel-la.® 23 Bennédiksyon pou
moun-an ki pa péd lafwa an mwen.”

24 Apwé sé konmisyonne Jan Batis-la
pati, Jézi palé bay sé moun-an konséné Jan
Batis. I di yo, “Ki sa zo0t té alé weé an hote
byen Iwen-an? An moun ki pa sav saivlé,
menm kon on latjé kok ki ka panché népot

koté van-an vanté? 25 Ki sa z0t té alé we?
Z0t pa alé we on nonm ki té byen abiyé
ek bel had. Non, nonm ki ka abiyé ék bel
had ki ché an chay ék ki ni an chay bon
bagay, sé lakay wa yo ka westé. 26 Di mwen
ki sa zot té alé pou we. Yon pwoféet? Wi,
mwen ka di'w, zot we plis pasé yon pwofet.
27 Paski sé konsené Jan Batis 1évanjil té €kwi
lé Bondyé di, ‘Mwen kay voyé konmisy-
onné mwen douvan’'w pou i sa pwépawé
chimen-an ba'w.” ” 287]ézi kontiné ka di
yo, “La pa ni pyes moun ki enpoOtan pasé
Jan Batis. Mé moun-an ki mwens enpotan
anpami sé sa Bondyé ka kondwi-a, i ni pli
pwivilaj pasé Jan Batis.”+

29 Jézi di, “Le tout sé moun-an ek jis sé
mové nonm-lan ki té ka anmasé taks bay
gouvédman-an tann sa Jan Batis di-a, yo
kwe’y ek yo di Bondyé dweét, ek kon sa yo
kité Jan Batis batizé yo. 30 Mé sé Fawizyen-
an ek sé titja lwa sé Jwif-la widjekté divwa
Bondyé ek yo wifizé kité Jan Batis batizé yo.

31 “Fben, kon ki sa mwen kay di moun
jodi yé? 32 Yo kon manmay ki ka jwé bo
laplas. Yon gany ka andjélé sé 1éz0t-la, ‘Nou
jwé mizik ki cho ba’'w, mé ou pa dansé’
‘Nou chanté chanté ki twis ba’'w, mé ou pa
pléwé’ 33 Jan Batis vini €k i pa té ka ni
manjé pen ében bwe diven, €k zot di i ni
yon denmou andidan’y. 34 Mwen, Gason
LézOm, vini ek mwen ka manjé ek bwe, ek
zot di, ‘Gadé nonm sala, i ka manjé an chay
ek i sé yon goge! I sé kanmawad sé moun-
an ki ka anmasé taks ek 16zot péche’ 35 Mé
kanmenm lavi tout sa ki chwazi pou swiv
Bondyé ka moutwé ki Bondyé savan.”

Jézi Lakay Simon, Yon Fawizyen

36 Yon Fawizyen envité Jézi pou vini
manjé dinen épi’y. Jézi alé lakay nonm-lan
épiiasid a tab pouimanjé.

37La té ni yon fanm an vil-la ki té ka viv
anvyelavipéche. ItannkiJézité kay manjé
lakay Fawizyen-an, kon sa i mennen yon
boutéy losyon ki té byen che, 38 ek i akoupi
déye Jézi bo pyé’y ka pléwé. I koumansé ka

* 7:22 “Moun ki té avég...ka tann Bon Nouvél-la” Sa sé sé pawol-la Izaya té ja ékwilontan. Sé bagay-la Jézi té ka fé-a sé

menm sé bagay-la ki Izaya té ja di ki Mésaya-a té kay fé. Jézi té ka moutwé Jan Batis ki sé i menm ki Mésaya-a.

T 7:28 1

ni pli pwivilaj pasé Jan Batis. Jan Batis sété yon pwofet an mannye-a Bondyé té ka kondwi sé moun li-an an tan lontan.
Mé atjwelman Bondyé ka kondwi sé moun li-an adan on mannyé néf. Sé pou wézon sala ki moun Bondyé ka kondwi

atjwelman ni pli pwivilaj pasé Jan Batis.

mouyeé pyé Jézi ek dlo zy€’y. Lé i finiiswiyé
pyé Jézi ek chivé’y,ibo pyé Jézi ek ifwoté yo
ek losyon-an i té ni-an.

39 Lé Fawizyen-an ki té envité Jézi lakay
li-a we sa, i di bay koy, “Si nonm sala
sété yon pwofet 1 té kay sav ki moun ki
ka touché’y-la, ek i té kay sav ki kalité lavi
péché fanm sala ka viv.”

40 Jézi palé ek i di Fawizyen-an, “Simon,
mwen ni yon bagay pou di'w.”

Simon wéponn, “Wi titja, di mwen’y.”

41 Jézi koumansé di'y pawabdl sala, “La
té ni dé moun ki té ka dwé yon nonm ki
té pwété yo lajan, yonn té ka dwé senk san
dola ek 1ot-la té ka dwé’y senkant dola. 42 Yo
pyeés pa té sa péyé nonm-lan viwé. Kon sa
nonm-lan diyo yo pabizwen péyé’y viwé —
kité sa. Kilés anpami yo dé-a ki kay kontan
nonm sala plis?”

43 Simon wéponn li, “Mwen sipozé moun-
an ki té ka dwé plis lajan.”

Jézi di’y, “Ou ja jijé byen.” 44 Kon sa i
tounen ka gadé fanm-lan ék i di Simon. “Es
ou we madanm sala? Mwen vini lakay ou,
ou pa ban mwen pyés dlo pou mwen sa
lavé pyé mwen. Mé i mouyé pyé mwen ek
dlo zyé’y évekiswiyé yo ek chivé’y. 450upa
bo mwen kon nou ni labitid ka fé 1é nou ka
dibonjou, mé madanm sala dépiléiantweé-
a, 1 p’oko doubout bo pyé mwen. 46 Ou pa
ban mwen lwil pou mwen fwoté tet mwen
kon nou ni labitid ka fé, mé madanm sala
ja fwoté pyé mwen ek losyon. 47 Kon sa
mwen ka di'w mwen ja pawdonnen gwo
chay péché’y-la — sé pou sa i kontan mwen
an chay. Ek moun-an ki wisivwe tizing
pawdonnab pou tizing péché kay kontan
mwen mwens.”

48 Ek Jézi di madanm-lan, “Péché’'w ja
pawdonnen.”

~ 49Lé sala sé moun-an Ki té asid bo tab-la
épi'y-la di bay yonn a lot, “Ki moun nonm

sala kwe iyé,ika jis pawdonnen péché?”
50 Mé Jézi di madanm-lan, “Lafwa’'w ja
sové’w hod péché’w — alé an lapé”

8

Sé Madanm-lan Ki Té Ansanm Ek Jézi-a
1 Apweé sa fet, Jézi koumansé ka pasé an
sé vil-la épi sé vilaj-la ek i té ka pwéché

LOUK 8:12

Bon Nouvel-la konsené mannye Bondyé ka
kondwi sé moun li-an. Sé douz disip-la
té épi'y, 2 eévek osi déotwa madanm Jézi té
ja tiwé vyé léspwi an yo ek i té djéwi vyé
maladi yo. Anpami yo té ni Mari Madlenn,
sé an li Jézi té tiwé set denmou. 3 Té ni
Jowanna, mawi’y sété on kolonm an kay
Hérod, non’y sété Chouza, épi Souzanna, ék
an pil 1ézot madanm, évek sé yo ki té ka
dépansélajan yo pou bay Jézi épi sé disip li-a
sa yo té bizwen.

Pawabol Nonm-lan Ki Planté Gwenn-an
(Mafyou 13:1-9; Mak 4:1-9)

4Yon jou Jézi té doubout on koté pouité
palé bay yon konpanni moun ki té asanblé
ansanm. Evek té ni 1ézot ka soti an 1ézot vil
ki vini oti’y. Epi i palé an pawabol ba yo.

5 Jézi di yo, “La té ni on moun ki alé
an jaden’y pou i planté. Evek 1 i voyé sé
gwenn-an, yo tonbé an diféwan diweksyon.
La té ni on konpanni ki tonbé koté moun
ka pasé, ek moun maché anle yo, eévék jibyé
manjé yo. 6 La té ni on 1ot konpanni ki
tonbé asou tizing té, mé la té ni pli woch
pasé té. Yo lévé byen, mé paski yo pa té ni
asé dlo, yo mo. 7 La té ni on 1ot konpanni
ki tonbé anpami lyenn pikan, évek lyenn
pikan-an pwofité ansanm épi plan-an, ék
pikan-an toufé yo. 8 Mé la té ni on lot
konpannikitonbé asoubon te, évekleilévé
ipoté byen. La té ni on gwan kantité weékot,
plis pasé moun-an té planté.”

Ek 1¢ Jézi fini palé pawabol sala ba yo, i di
yo, “Tout sa ki ni zowey pou yo tann sipozé
koute”

Jézi Espliké Pawabol-la
(Mafyou 13:10-23; Mak 4:10-20)

9 Sé disip-la mandé Jézi, “Ki sa ou vlé di
pasa?”’

10 T wéponn yo, “Bondyé ba'w abilité-a
pou ou sa konneét sa sé pawabol sala vlé di.
Yo ka espliké ki mannye Bondyé ka kondwi
ich li. Mé sé lézot sé moun-an kay gadé
mé yo pa kay konpwann sa yo ka weé-a,
yo kay kouté sé pawol sala ek yo pa kay
konpwann, menm kon sé pwofet-la té di.

11 “Mi, sé sa pawabol sala vlé di. Sé
gwenn-an sé pawol Bondyé pou nonm.
12 Te wed-la sé menm kon sé moun-an ki

ni tje wed. Yo ka tann pawol Bondyé mé
yo pa ka kontiné an li, paski Satan ka fe yo
obliyé’y. I ka anpéché yo kwe pawol-la ek
SOVE.

13 “Té-a ki ni woch-la, sa sé konpanni
moun-an ki kontan tann pawol-la mé
pawol-la pa antwé andidan yo pou i sa
wasiné evek pou i sa pwofité. Yo byen
kontan pou wisivwe’y, mé yo ka kwe pou
an ti mouman tousel, ek 1é pésikasyon vini
yo pa té entéwésé anko.

14“Gwenn-an anpami pikan-an, i menm
kon sé moun-an ki tann. Yo kwe pawol
Bondyé, mé katjil, wichés, weskonsabilité, ek
plézi lavi sala ka chaviyé lafwa yo. Kon sa
yo pa pwodwi anyen ki bon.

15“Mé bon te-a sé menm kon sé moun-an
ki ni yon bon tjé ki onnet, ka kouté pawol
Bondyé, épi pawol-la ka westé andidan yo.
Yo koumansé ka fe sa Bondyé vlé yo fe, ek

b ”

yo kontiné ka fe’y.

Pawol Bondyé Sé Menm Kon Yon Lanp
(Mak 4:21-25)

16 “Pyes moun pa kay limen yon lanp ék
kouve’y épi yon bonm ében mété’y anba
yon kouch. Pito sa, i kay mété’y koté moun
sa we’y, kon sa 1é moun vini yo kay sa wé
kle. 17 Anyen ki séwé kay pawet an kleté-a,
ek anyen ki kouve kay dékouve anba kleté-
a. 18 Kon sa fe antansyon ki mannye ou
ka kouté pawol Bondyé, paski tout sa ki ja
ka konpwann sa yo tann-an, yo kay tann
épi konpwann anko plis. Mé sé sa ki pa
konpwann pyes-la, jis tizing-lan yo kwé yo
konpwann-an, yo kay pedi’y.”

Manman Jézi Ek Fwe'’y
(Mafyou 12:46-50; Mak 3:31-35)

19 Manman Jézi épi sé fwe’y-la vini oti’y
mé yo pa té sa alé pwé’y paski la té ni an
chay moun. 20 Yon moun di Jézi, “Man-
man'w épi sé fwe’'w-la doubout dewo-a ek
yo vlé palé épi'w.”

217ézi di ba yo tout, “Manman mwen épi
fwé mwen sé sé moun-an ki tann pawol
Bondyé épi obéyi’y.”

Jézi Doubout Yon Mové Tan

(Mafyou 8:23-27; Mak 4:35-41)

22Yon jou Jézi di sé disip-la, “Annou alé

asou lot fasad lanme-a” Kon sa yo antwé

andidan yon gwo kannot ek yo pati pou
alé asou 1ot fasad lanmeé-a. 23 Mé on mové
tan koumansé épi gwo lanm koumansé bat
kannot-la. I koumansé plen dlo épi yo té an
danjé pou koulé. Mé Jézi té ka pwan on ti
poz.

24 Sé disip-la 1évé Jézi épi yo di'y, “Met!
Met! Nou kay néyé!”

Kon sa Jézi palé bay mové tan-an, i kon-
mandé mové tan-an pou doubout. Van-an
vini dous. 25 Epi i di yo, “Zot pa ni lafwa an
mwen?”

Sé disip-la té pé ek byen sipwi ék yo di,
“Ki kalité nonm sa yé? Jik van-an épi dlo-a
ki ka obéyi’y 1é i konmandé yo!”

Jézi Djéwi Yon Nonm Ki Té Ni Vyé Léspwi
Andidan’y
(Mafyou 8:28-34; Mak 5:1-20)

26 Yo twavesé alé an péyi Gegésa, ki té 1ot
fasad lanme-a an péyi Galili. 27 Kon Jézi
désann a te-a i jwenn épi yon nonm an vil-
la ki té ni vyé léspwi andidan’y. Pou yon
chay tan nonm sala pa té janmen mété had
anle’y ni westé andidan yon kay. I té ka
weésté andidan senmitye-a anpami sé fos sé
moun mo-a. 28 Le i we Jézi i hélé ek tout
vwa'y épiitonbeé an dé pyé Jézi. I andjélé ek
tout fosli, “Ki sa ou vlé fe mwen, Jézi, Gason
Bondyé ki an syel? Mwen ka mandéw
tanpwi souplé, pa fé mwen soufe!” 291 di
sa paski Jézi té ja konmandé vyé lespwi-a
pou soti andidan nonm-lan. Plizye fwa vyé
lespwi-a té ka kondwi nonm-lan, €k menm
si yo té ka tjenn li an pwizon épi mawé
pye€’y épi lanmen’y evek chenn i té ka kasé
chenn-an, ek vyéléspwi-a té ka kondwi'y alé
andidan yon plas koté pyes moun pa té ka
westé.,

30Jézi mandé’y, “Koumonnon'w?”

I wéponn Jézi, “Non mwen sé Gany,”
paski an chay vyé lespwi té andidan nonm-
lan. 31 Gany vyé léspwi-a koumansé ka
plédé épi Jézi pou i pa voyé yo an twou-a ki
pa ni pyeés fon.

32La té ni an chay kochon anlé yon mon
ka manjé. Sé vyé lespwi-a plédé épi Jézi pou
i kité yo antwé andidan sé kochon-an, ek
Jézi ba yo péwmisyon-an. 33 Le sé vyé léspwi-
asoti andidan nonm-lan yo antwé andidan
sé kochon-an ek tout sé kochon-an ladjé

ko yo désann kaskou-a, yo tonbé andidan
lanmeé-a ek yo tout néyé.

34Le sé moun-an ki té ka gadé sé kochon-
an we sa ki fet-la, yo kouwi alé wakonté sa
an vil-la ek an hote. 35 Epi sé moun-an alé
we ki sa ki fet. Lé yo wivé bo Jézi, yo jwenn
nonm-lan Jézi tiwé vyé léspwi-a andidan’y-
lan asid an pyé Jézi. I abiyé ék i an bon
lidé’y. Ek yo tout té pé. 36 Sé moun-an Ki té
weé sa ki fet-la dilézot moun mannyé nonm-
lan ki té ni vyé lespwi-a djéwi. 37 Kon sa tout
Sé jan peyi Gégeésa-a mandé Jézi pou kité yo
bat mize yo, paski yo té pé an chay. Kon sa
Jézi antwé an kannot-la pou i té sa fé ganm
pouialé.

38 Nonm-lan ki té ni vyé lespwi-a andi-
dan’y-lan plédé ek Jézipouialé épi'y, méJézi
voyé’y alé. Idi’y, 39“Alélakay ou ek dijan'w
ki sa Bondyé ja fe ba'w.” Kon sa nonm-lan
alé an tout vil-la ka di tout sa Jézi fé ba li.

Jézi Wesisité Ti Fi Jayros-la Ek I Djéwi Yon
Madanm Ki Touché Had Li
(Mafyou 9:18-26; Mak 5:21-43)

40T.¢e Jézi witounen asou 1ot fasad lanme-
a, yon gany moun té la pou wisivwe’y paski
yo té ka éspéye’y vini.

411,e sala yon nonm yo ka kwiyé Jayros,
i sété cheéflégliz sé Jwif-la, i vini épi i tonbé
an pyé Jézi. I plédé épi’y pou i vini lakay li,
42 paski i té ni yon sel ti fi ki té ni douzan
ki té ka mo. Jézi dako. Kon Jézi té ka alé,
an chay moun té ka konblé tout oliwon’y
ka pousé’y. 43 Epi anpami yo la té ni yon
madanm Ki té ka péedi san pou douz lanné.
I té ja dépansé tout sa i té ni lakay dokte,
mé pyes moun pa té sa djéwi’y. 441 fouyé
ko’y anpami sé moun-an, i wivé déye Jézi
épi 1 touché woulé had Jézi, ek la menm i
doubout senyen.

45 Jézi mandé, “Ki moun ki touché
mwen?” Tout moun di sé pa yo.

Pita di'y, “Mét, sé moun-an ka konblé'w
ek yo ka pousé ko yo anlé’w. Ki mannye ou
ka mandé sa?”

46 Mé Jézi di, “Non, yon moun touché
mwen espwé. Mwen sav sa le mwen santi
pouvwa djéwizon soti andidan mwen.”

4716 madanm-lan weé yo dékouve ki sé li
ki touché Jézi, i koumansé ka twanblé ek i

tonbé an pyé Jézi an pwézans tout sé moun-
an, ek i koumansé di Jézi pou ki wézon i
touché’y épiidiidjéwila menm.

48 Le sala Jézi di, “Ich mwen, Bondyé ja
djéwi'w paski ou kwe an mwen. Alé, lapé
épi'w.”

49Padan Jézi té ka palé toujou, yon moun
vini di Jayros, cheéf 1égliz sé Jwif-1a, “Ti fi'w-
la mo. Pa anbété titja-a anko.”

50 Le Jézi tann sa, i di Jayros, “Pa pe.
Annek mété konfyans ou an mwen, ek ti fi-
a kay djéwi.”

S11.e Jézi wivé lakay Jayros i pa kité pyes
moun antweé épi’y apa di Pita, Jan, Jémz,
épi papa ék manman ti manmay-la. 52 Tout
moun Ki té la té ka pléwé lanmo ti manmay-
la. Jézi di yo, “Pa pléwé. Ti manmay-la pa
mo, sé domi i ka domi!”

53 Tout sé moun-an koumansé ka wi Jézi
paski yo sav ki ti manmay-la mo pou vweé.
>4 Mé Jézitjenbé ti fi-a palanmen’y épiidi'y,
“Ich mwen, mwen di'w 1évé!” 55 Lam ti fi-
a witounen an ko’y épi i 1évé doubout. Lé
sala Jézi di yo pou bay ti fi-a yon bagay pou
imanjé. 56 Manman'y &k papa’y té étonnen.
Mé Jézi di yo sé pa pou yo di pyes moun ki
sa ki fet-la.

9

Jézi Konmandé Sé Douz Disip-la Pou Alé

Pwéché Ek Djéwi Moun
(Mafyou 10:5-15; Mak 6:7-13)

17Jézi kwiyé sé douz disip-la ansanm épi
1 ba yo pouvwa ek lotowité pou tiwé tout
vyé lespwi ek pou djéwi maladi. 2 Ek i voyé
yo alé pou di tout moun mannye Bondyé
ka kondwi sé moun li-an, ek pou djéwi sa
ki malad. 31 di yo, “Pa pwan anyen pou
mennen anle lawout zot, ni baton, ni yon
sak, ni manjé, ni lajan, pa menm yon 10t
had pou zot chanjé. 4 An népot kay yo byen
wisivwe zot, westé la jis tan ou kité vil sala.
5> Népot koté sé moun-an pa wisivwe zot,
kité vil-la ek soukwé lapousye pyé zot, pou
yo sav ki Bondyé faché kont yo.” 6 Sé disip-
la kité épi yo alé an tout sé vil-la ka pwéché
Bon Nouvél-la ek ka djéwi moun tout koté
yo alé.

Heérod Mandé Koy Ki Moun Jézi Yé
(Mafyou 14:1-12; Mak 6:14-29)

7 Lé Herod, gouveneé péyi Galili, tann sé
miwak-la Jézi té ka fé-a, i té byen twoublé
konséné sa paski yon konpanni moun té ka
di sa sé Jan Batis ki té wésisité. 8 Yon 1ot
konpanni di sé Ilaydja ki paweét, padan yon
1ot konpanni ka di sé yon 10t pwofét ki mo
lontan ki wésisité. 9 Herod di, “Mwen fé yo
koupé tet Jan Batis, mé ki moun nonm sala
yé mwen ka tann sé bagay sala konsené’y-

la?” Epi i kontiné ka éséyé pou we Jézi.

Jézi Bay Senk Mil Nonm Manjé
(Mafyou 14:13-21; Mak 6:30-44; Jan 6:1-
14)

10 L.e sé zapoOt-la witounen jwenn Jézi, yo
wakonté’y tout sa yo té fé. I pati épi yo
alé an vil-la yo kwiyé Befsayda. 11 Mé 1é sé
moun-an tann koté i té ka alé-a, yo swiv
li. Jézi wisivwe yo ek i enstwi yo konséné
kondwit Bondyeé, épi i djéwi sa ki té malad.

12 Le soley té ka kouché sé douz disip-la
apwoché Jézi épi yo di’'y, “Voyé sé moun-
an alé an sé vil-la ek bitasyon ki oliwon-an
pou yo ay chaché on plas pou yo domi épi
chaché manjé pou yo manjé, paski koté-a
nou yé-a nou lwen vil.”

13 Jézi di yo, “Non, z0t menm bay sé
moun-an an bagay pou yo manjé.”

Mé yo di Jézi, “Nou pa ni anyen. Nou ni
senk pen épi dé pwéson selman. Sel man-
nye sé si nou alé genyen bagay ba yo pou
manjé.” 14 Paski la té ni apipwé senk mil
nonm.

Jézi di yo, “Fé sé moun-an asid an ti pil
pa senkant,” 15 épi yo fé sé moun-an asid.
16]ézi pwan pen-an eévek pwéson-an ekilévé
zy€’y an léze, i wimesyé Bondyé pou yo. I
kasé pen-an, i bay sé disip-la li pou yo bay
sé moun-an.

17 Tout moun manjé bouden yo plen. Le
sé moun-an fini manjé, sé disip-la anmasé
douz panyen plen pen ek pwéson yo pa té
sa fini manjé.

Pita Di Jézi, “Ou Sé Mésaya-a”
(Mafyou 16:13-19; Mak 8:27-29)
18 Yon jou Jézi té pa ko’y ka pwédyé ek sé
disip-la vini oti’y. I mandé yo, “Ki moun sé
moun-an di mwen yé?”

19 Yo wéponn, “Yon konpanni di ou sé Jan
Batis wésisité hod lanmo. Yon 10t konpanni
di ou sé Ilaydja, épi yon lot konpanni di
ou sé yon lot pwofet ki mo dépi lontan ek
1 wésisité.”

20 Mé Jézi mandé yo, “Ki moun zot menm
di mwen yé?”

Pita wéponn, “Ou sé Mesaya-a, wa-a
Bondyé pwonmet pou voyé-a.”

217ézi veti sé disip-la, “Pa di pyes moun
anyen konsené sa pyes toubonnman.”
22 Fpi i di, “Mwen, Gason Lézom, oblijé
soufe an chay. Sé chef anpami sé Jwif-la,
sé chef pwet-la épi sé titja lwa sé Jwif-la kay
widjekté mwen ek yo kay tjwé mwen, mé
asou twazyenm jou-a mwen kay wésisité.”

Jézi Di Sé Disip Li-a, “Zot Ni Pou Soufe
(Mafyou 16:20-28; Mak 8:30-9:1)

23 Fpi i di ba yo tout, “Si pyés moun vlé
swiv mwen i ni pou mété ko’y épi plézilate-
a deyé épi poté kwa'y toulé jou épi swiv
mwen. 24 Paski moun-an ki vlé tjenn lavi'y
pou ko’y-la kay ped tout, mé moun-an ki
kité tout bagay li déye pou lapéti mwen kay
jwenn lavi étonnel. 25 Es yon nonm kay
ni pyes pwofi si i ni tout laté-a épi lam li
péwi? Mé non! 26 Si pyés moun hont mwen
ek pawol mwen, mwen, Gason Lézom, kay
hontlilé mwen kay vini an pouvwa mwen
ka kléwé kon zeékle, épi an pouvwa Papa
mwen evek sé nanj-lan. 27 Mwen ka di
z0Ot lavéwité, yon konpanni anpami zot ki
ka doubout isi-a pa kay mo avan zot we
mannye Bondyé ka kondwi sé moun li-an
adan on mannye nef.”

Twa Disip We Jézi, Moziz, Ek Ilaydja
(Mafyou 17:1-8; Mak 9:2-8)

28 Apipwé yon simenn apwé i di sé bagay
sala, Jézi pwan Pita, Jan, ek Jémz épi’y ek
1 mouté anlé yon mon pou yo pwédyé.
29 Padan Jézi té ka pwédyé, fidji li chanjé,
had li vini blan ék i té ka kléwé kon zékle.
30 Evek dé nonm té ka palé épi’y. Yo sété
Moziz ek Ilaydja. 3! Yo pawet ék tout
kleté syel ek yo té ka palé épi Jézi konsené
lanmo’y an Jérouzalém. 32 Pita épi sé kan-
mawad li-a té ofon sonmey, mé yo lévé
ek yo we Jézi an tout gwan kleté’y épi dé

nonm-lan douboutla épi’y. 33 Kon sé nonm-
lan té ka Kkité Jézi, Pita di'y, “Met, sé yon
bon bagay nou té isi-a. Nou kay bati twa
chapelisi-a, yonn pou ou, yonn pou Moziz,
ek yonn pou Ilaydja.” Pita té twoublé ek i
pa té menm sav se papicho i té ka di-a.
34Padan i té ka palé yon nwaj paweét ek i
voplé yo, ek sé disip-la té pe kon yo antwé
annwaj-la. 35 Yon vwa an nwaj-ladiyo, “Sa
sé Gason mwen. Sé li mwen ja chwazi —
kouté’y!” 36 Le vwa-a fini palé ba yo, yo we
sé Jézi yonn ki doubout la. Sé disip-la tjenn
bouch yo féemé konséné sa, ek yo pa di pyes
moun Ki sa yo té we-a jis lontan apweé sa.

Jézi Djéwi Yon Ti Gason Ki Té Ni Yon Vyé
Léspwi Andidan’y

(Mafyou 17:14-18; Mak 9:14-27)

37Lidenmen Jézi ek sé twa disip-la désann
mon-an, ek on chay moun jwenn épi Jézi.
38 Yon nonm anpami sé moun-an andjélé,
“Titja, souplé mwen ka mandé’'w, gadé ti
gason mwen-an, sé sel ich-la mwen ni.
39Yon vyé lespwi ka tjenbé’y ek i ka fé kwiz
pwan’y. I ka fe i sézi ek i ka fe bouch li
tjimé. I pa ka kité’y tout tanipa dimitjwé’y.
40 Mwen plédé ek sé disip ou-a pou yo tiwé
vyé léspwi-a mé yo pa té sa.”

417ézi di sé disip-la, “Z0t sé yon jennen-
wasyon ki mal a konpwann ek san lafwa.
Ki mizi tan mwen oblijé wésté épi zot?
Ki mizi tan mwen kay sipoté zot?” Ek i
di nonm-lan, “Mennen ti gason-an isi-a.”
42 Kon ti gason-an té ka vini, vyé lespwi-a
annek jété’y a té ek fe kwiz pwan’y. Jézi
konmandé vyé lespwi-a pou Kkité ti gason-
an. I djéwi'y ekibay papa’y li viwé.

43 Ek tout sé moun-an té étonnen pou we
gwan pouvwa Bondyé.

Jézi Di Sé Disip Li-a Anko, “Mwen Ni Pou
Soufe”
(Mafyou 17:22-23; Mak 9:30-32)

Sé moun-an té la ka palé toujou konsené
tout sé bagay-la Jézi té ka fe-a, 16 i di sé disip
li-a, 44 “Kouté byen pou tann ki sa mwen
kay di zot-lal Mwen, Gason Lézom, kay
tonbé anba pouvwa lanmen 1ézom.” 45> Mé
sé disip-la pa té sav ki sa i té ka di yo-a. Sa

sété yon sigwé pou yo, kon sa yo pa té sa
konpwann li ek yo té pé mandé ki sa sa vlé
di.

Ki Moun Ki Pli Enpotan?

(Mafyou 18:1-5; Mak 9:33-37)

46 Sé disip-la té ka dispité konsené kiles
anpami yo ki kay pli enpotan 1é Bondyé
kay kondwi. 47 Jézi sav ki sa yo té ka
katjilé, kon sa i pwan yon ti manmay ék
i mété’y doubout bo’y. 48 Epi Jézi di yo,
“Pyés moun ki wisivwe ti manmay sala pou
lapéti mwen wisivwé mwen. Ek pyés moun
ki wisivwe mwen, i wisivwe moun-an ki
voyé mwen-an, paski moun-an ki ka bésé
ko’y kon yon sévant, sé li ki vwéman pli
enpotan anpami zot.”

Sa Ki Pa Kont Ou, I Pou'w
(Mak 9:38-40)

49 Jan di'y, “Meét, nou weé yon nonm ka
sevinon’w pou tiwé vyé léspwi, ek nou éséyé
anpeéeché’y, paskiipa yonn anpami nou.”

50 Jézi di'y, “Pa doubout li, paski pyes
moun ki pa kont ou, i pou'w.”

Sé Moun-an Adan Yon Vil Sanmariya Pa
Wisivwe Jézi
51 Kon tan pou Jézi kité late-a té ka ap-
woché, i fe 1idé’y pou i alé Jérouzalém. 521
voyé konmisyonne alé avan’y. Yo kité épi
yo alé andidan yon vilaj an Sanmariya pou
pwépawé bagay bay Jézi. 53 Mé jan vil sala
pa té ni anyen pou fe épi’y, paski yo we ki
sé Jérouzalém i té ka alé.* 54Leé sé disip-la,
Jémz ek Jan, we sa, yo di, “Senye, és ou vlé
nou fe difé soti an syel ek détwi yo?” 55Jézi
tounen deye ek i pwi deye yo, 56 épi yo tout
alé andidan yon lot vil.

SalKay Kouté Pou Swiv Jézi
(Mafyou 8:19-22)

57 Kon yo té ka maché anlé lawout yo,
yon séten nonm di Jézi, “Mwen kay swiv ou
tout koté ou alé”

58Jézi di'y, “Beéet mawon ni yon plas pouyo
westé, épi sé jibyé-a ni nich yo, mé mwen,
Gason Lézom, pa ni yon plas koté mwen sa
pozé tét mwen.”

597ézi di yon 10t nonm, “Swiv mwen.”

* 9:53 pa té ni anyen pou fé épi'y. Sé jan Sanmariya ék sé Jwif-la pa té ka dako byen. Yo pa té sa konpwann ant yo ki

koté plas-la pou yo té adowé Bondyé té sipozé yé.

Mé nonm-lan di'y, “Senye, avan mwen
swiv ou, kité mwen alé téwé papa mwen.”

60 Jézi di'y, “Kité sé moun-an ki akwedi
yo ja mo-a téwé moun mo yo. Mé ou
menm, alé annonsé nouvel-la ki Bondyé ka
kondwi sé moun li-an adan yon mannye
nef”

61 Yon 10t nonm di’y, “Senye, mwen kay
swiv ou, mé kité mwen alé dijan kay mwen
opléez avan.”

62Jézi di'y, “Pyes moun ki koumansé fak
yon moso te ek i toujou ka gadé déye, i pa
kay sa sevi anba kondwit Bondyé.”

10

Jézi Voyé Swasant Douz Disip Alé Pwéché
Ek Djéwi Moun

1 Apwé sa Jézi apwenté swasant douz
nonm épiivoyé yo alé avan’y pa dé an tout
sé vil-la ek vilaj-la i menm té ni pou alé-
a. 21 diyo, “Wékot-la pawé, mé la pa ni
asé twavaye. Mandé meét wékot-la pou i
voyé twavaye pou anmasé wékot-la. 3 Alé!
Mwen ka voyé zot kon ti mouton anpami
chyen mawon. 4Pa pwan lajan ni sak ni
plis pasé yon pe soulyé. Pa doubout anlée
lawout pou zot di pyés moun bonjou. 5 Le
zOt antwé andidan yon kay, pwemyé bagay
pou zot di sé ‘Bennédiksyon pou tout moun
ki an kay sala.” 6 Si yon nonm ki kontan
lapé ka westé la, bennédiksyon-an kay westé
anle’y. Si pa sa bennédiksyon-an kay viwé
jwenn zot. 7 Westé an menm kay sala, bwe
ek manjé népot sa yo ofe zot, paski yon
twavaye méwité péyé pou twavay li. Pa
kité yon kay pou zot alé westé andidan
yon 1ot. 8 Le zot alé andidan yon vil ek
yo byen wisivwe z0t, manjé sa sé jan plas-
la ofé zot. 9 Djéwi tout sa ki malad ek di
yo jou-a ja wivé pou Bondyé kondwi yo.
10 Mé le zot antwé andidan yon vil ek yo
pa wisivwe zot, alé an chimen yo ék di
yo, 11 ‘Jik lapousye vil zot-la ki pwi an pyé
nou, nou ka soukwé kont zot pou moutwé
kon sa Bondyé pa plé ék sa zot ka fe-a.
Nou ja di zot kon sa jou-a ja wivé pou zot
aksépté kondwit Bondyé, mé zot wifizé feé
sa.” 12 Mwen ka di zot, Bondyé kay pini
sé jan vil Sodonm-lan ek tout movezté yo
mwens pasé sé jan vil sala.

LOUK 10:24

Vil Ki Pa Té V1é Kweé An Jézi
(Mafyou 11:20-24)

13 “Ki mizi téwib i kay téwib pou zot, jan
vil Korazin! Ki mizi téwib i kay téwib pou
z0t osi, jan vil Béfsayda! Si sé miwak sala
ki fet anpami zot-la té fet anpami sé jan
vil Taya ék Sidon-an, ni lontan sé jan mové
sala té kay ja asid ek yo té kay mété had
ki fet ek sak ki ka gwaté lapo anlé yo, ek
mété sann difé anle yo pou moutwé ki yo
ja tounen hod péché yo. 14 Bondyé kay pini
sé jan Taya ek Sidon-an mwens pasé i kay
pini zot asou jou jijman-an. 15Ek zot, jan vil
Kapénéyom, zot té vlé 1évé mouté an syel?
Mé, non! Zot kay tonbé an lanfe.”

167ézi di sé disip li-a, “Sa ki obéyi'w obéyi
mwen, sa ki widjekté’'w widjekté mwen, ék
sa ki widjekté mwen widjéekté moun-an ki
voyé mwen-an.”

Sé Swasant Douz Disip-la Witounen
(Mafyou 11:25-27; 13:16-17)

17 Sé swasant douz disip-la witounen ka
widjéewté. Yo di, “Senyeé, jik sé vyé léspwi-a
ka obéyi nou 1é nou sévi non'w!”

18 Jézi wéponn yo, “Mwen we Satan ka
tonbé soti an syel kon zékle. 19 Kouté!
Mwen ja bay zot pouvwa pou z0t pasé anle
sepan ek eskoupyon, ek pou zot sa kwazé tout
pouvwa lélmi-an. Anyen pa kay fé zot mal.
20 Mé, pa kontan paski sé vyé lespwi-a obéyi
z0t, mé pito paski non zot wéjistwé an syel.”

21 Jézi te ka widjéwté paski Leéspwi
Bondyé té épi'y, ek i koumansé pwédyé,
“Papa mwen, met syel ek late, mwen ka
wimesyé’'w paski ou pwan bagay ou té ni
kachté hod jan ki ni endikasyon ék jan
ki ni lasajés, €k ou moutwé jan ki pa ni
endikasyon li. Meési Papa, paski sé sa ou
té vlé fet”

22 Jézi di sé disip li-a, “Papa mwen ja
mété tout bagay an lanmen mwen. Pyes
moun pa vwéman konnet ki moun Gason-
an yé apa di Papa mwen, ek pyés moun
pa vwéman konnet ki moun Papa-a yé apa
di mwen, Gason-an, ek sa mwen ja chwazi
pou moutwe 1i.”

231.e Jézi ek sé disip li-a té pa ko yo, Jézi di
yo, “Ibon pou moun-an ki we sé bagay sala
zot we-a! 24 Mwen ka di zot, an chay pwofét
ek wa té anvi wé sé bagay sala zot we-amé

yo patésa, ek yo té anvitann sa zot tann-an
mé yo pa tésa.”

Pawabol Bon Nonm Sanmariya-a

25Yon seten titja lwa sé Jwif-la té ka éséyé
kwennen Jézi. Imandé’y, “Titja, ki sa mwen
ni pou fé pou mwen ni lavi étonnél?”

26 Jézi wéponn li, “Ki sa ki ékwi an 1évanjil?
Kisa ouli andidan’y?”

27Nonm-lan wéponn, “ ‘Ou ni pou kontan
Bondyé Senye’'w ék tout tjé’'w, €k tout lam
ou, ek tout kouway ou, €k tout lidé'w,” ek,
‘Ou ni pou kontan pwochen’'w menm kon
ou kontan ko'w.” ”

28]ézidi’y, “Sa ou di-a vwé. Alé ek fe sa épi
ou kay ni lavi étonnél.”

29 Mé nonm-lan té vlé moutwé koté
Weépons Jézi pa té bon asé, kon sa i mandé
Jézi, “Ki moun ki pwochen mwen?”

30 Pou i té espliké sa Jézi di'y pawabol
sala, “La té ni yon Jwif ki té ka désann soti
Jérouzalem pou i alé Jeriko. Yon konpanni
volé tjenbé’y, yo tiwé had li anlé’y, yo bat
li ek yo kité’y pweske mo épi yo alé. 31 Kon
sa yon pwet sé Jwif-la té ka désann menm
chimen-an, eklé iwé nonm-lan a té-aipasé
anle 10t koté chimen-an. 32Ek osi yon nonm
ki ka édé an Kay Bondyé té ka pasé, ek le i
wivé menm koté-a ek i we nonm-lan a te-a
i pasé anle 1ot koté chimen-an. 33 Mé yon
nonm jan péyi Sanmariya té ka pasé épi i
we nonm-lan, ek 1é i we nonm-lan i di bay
ko’y, ‘Menm si nonm sala sé lelmi mwen,
mwen kay édé’y.” 341 alé b0’y épi i pansé
sé koupé-a i té ni-an, i vidé lwil ek diven
andidan yo épi i bandé yo ba li. Leifinii
batjé nonm-lan anle bouwik li épi i twouvé
on plas moun té sa otjipé€’y. 35 Li denmen i
pwan dé pyes dajan ek ibay sé moun-an sa.
Idiyo, ‘Mi, otjipé nonm sala, ek 1é mwen ka
pasé viwé mwen kay bay zot sa zot dépansé
an plis.””

36 Kon sa le Jézi fini i di nonm-lan, “Kilés
anpami twa sé nonm sala ou kwe ki sété
pwochen nonms-lan sé vole-a bat-1a?”

37 Titja lwa sé Jwif-la wéponn li, “Nonm-
lanife lapenn-an.”

Jézi di'y, “Alé ek fé menm bagay-la.”

Jézi Vizité Mafa Ek Mari

38 Kon Jézi ek sé disip li-a té anleé lawout
yo, i antwé andidan yon séten vilaj, €k yon
madanmnon’y sété Mafa wisivwe’y an kay
li. 39 Ek Mafa té ni yon sésé non’y sété Mari,
1 asid an pyé Jézi ka kouté sa i té ka di-a.
40 Mafa té kontwayé kont tout sé twavay-la
ité nipouife-a. Ivinidi]ézi, “Mét, &s ou pa
mélé? Sésé mwen Kité tout twavay-la anlée
kont mwen pou mwen yonn fé! Di'y vini
édé mwen!”

41 Jézi wéponn li, “Mafa, Mafa, ou ka
twakasé ek kontwayé’w pou twop bagay,
42mé sé yon sél bagay ki nésése, ek sé Mari
ki ja chwazi sa ki pli bon-an, ék pyés moun
pa kay pwan’y lanmen’y.”

11
Jézi Enstwi Konséné Lapwiyé
(Mafyou 6:9-13; 7:7-11)

1Yon jou, Jézi té on koté ka pwédyé. Yonn
an sé disip li-a di, “Mét, moutwé nou ki
mannyeé pou nou pwédyé, menm kon Jan
Batis té moutwé sé disip li-a pou pwédyé.”

27ézi di yo, “Lé ou ka pwédyé, di,
‘Bondyé Papa, nou ka pwédyé pou lézom

pOté non’'w wespé.
Kité kondwit ou établi asou late plis an plis.
3 Ban nou pen-an nou bizwen-an chak jou.
4Pawdonnen nou pou péché nou,
paski nou ka pawdonnen chak moun
ki fé nou dito.

Pa kité nou twapé nou an tantasyon.

5Jézi di pou sé disip li-a, “Sipozé yon jou
yonn anpami zot alé lakay an kanmawad a
mennwit evék ou di, ‘Jan mwen, ban mwen
twa pen, 6 paski mwen ni on 1ot kanmawad
ki asou lawout épi i vini lakay mwen ék
mwen pa ni anyen pou i manjé. 7 Evék
kanmawad-la ki andidan-an kay wéponn,
‘Pa anbété mwen, paski lapot mwen ja
laklé épi mwen épi ich mwen ja kouché ka
domi. Mwen pa sa lévé pou mwen ba'w
anyen.’ 8 Bon, ki sa? Mwen ka di'w, menm
siipa kay lévé épi ba’'w pen-an paski i sé
kanmawad ou, mé kanmenm i kay lévé
evek i kay ba’'w tout sa ou bizwen-an paski
ou pa hont pou kontiné ka plédé épi’y.

9 “Ek mwen ka di'w, mandé &k ou kay
wisivwe, gadé ek ou kay jwenn, konyen
ek lapot-la kay ouve ba'w. 10 Tout moun

r "

ki mandé Bondyé kay wisivwe, tout sa ki
gadé asou Bondyé pou sa i vlé kay jwenn
li, ék Bondyé kay ouve lapot-la bay sa ki
konyen. 11 La pa ni pyes papa anpami zot
ki kay bay gason’y an sépan si i mandé’y
on pwéson. 12 Eben &s ou kay ba li yon
éskoupyon si i mandé’w on zé? Mé non!

13 Ek si zot ki mové konnét mannye pou bay
ich ou bon kado, Papa’w ki an syel konnet
on chay plis pasé sa ki mannye pou i bay
Léspwi Bondyé pou sa ki mandeé’y 1i.”

Jézi Ek Bélzibob
(Mafyou 12:22-30; Mak 3:20-27)

147ézi té ka tiwé yon vyé léspwi andidan
yon nonm. Vyé lespwi-a té fé nonm-lan
moumou, ek lé vyé léspwi-a soti, nonm-
lan koumansé palé. Tout sé moun-an té
étonnen, 15 mé yon konpanni moun té ka
di, “Sé Bélzibob, chéf sé vyé léspwi-a, ki ba
li pouvwa pouitiwé yo.”

16 Yon 10t konpanni té vlé kwennen Jézi,
kon sa yo mandé’y pou i fé yon miwak.
17Mé Jézi sav ki sa yo té ka katjilé ek i diyo
pawabol sala. I1di, “Pyés péyi ki ni divizyon
ek sé patizan-an ka goumen kont yonn a
1ot, yo pa kay diwé pou lontan. Yon fanmi
dépi i ni divizyon i kay tonbé. 18 Es ou kwe
ich Satan sa goumen épi yonn a 1ot ek pou
wéyom li sa kontiné ékzisté? Mwen di sa
paski zot ka di mwen ka tiwé vyé léspwi
pa pouvwa Belzibob. 19 Mé si mwen ka
tiwé vyé léspwi pa pouvwa Belzibob, pa ki
pouvwa sé moun ou-a ka tiwé yo? Sé yo
menm ki kay kondanné’w. 20 Mé mwen ka
tiwé vyé lespwi pa pouvwa Bondyé, ek sa ka
di'w ki Bondyé ja ka kondwi anpami zot.*

21 “Le yon nonm ki fo ék byen amé ka
gadé kay li, pozesyon’y ka an wipo. 22 Mé le
yon nonm Ki pli fo pasé’y ataké’y ek i bat li,
i ka pwan tout sé féman-an nonm-lan kwe
té kay pwotekté'y-la. Ek i ka sépawé tout sa
i té pwan-an.

23 “Moun-an ki pa pou mwen-an kont
mwen, épi moun-an ki pa ka édé mwen
sanblé sé mouton-an ka simen yo.”

Jézi Véti Sé Moun-an Kont Vyé Leéspwi
(Mafyou 12:43-45)

24 “Le yon vyé léspwi soti andidan yon
nonm i ka alé vini anle te sek, i ka gadé
pou yon plas pou i pozé. Siipajwenn yon
plas, i ka di bay ko’y, ‘Mwen kay viwé an
kay-la mwen soti-a’ 25 Leé i kay viwé i kay
jwenn kay-la balyé ek tout bagay an plas
mé kay-la vid toujou. 26 Kon sa i kay soti
épi i kay mennen set vye léspwi ki pli mové
pasé’y ek yo kay vini westé andidan nonm-
lan, ék kon sa denyé kondisyon-an nonm-
lan andidan’y-lan pli mové pasé pwemyé-

”

a.

Jézi Di Ki Moun Ki Vwéman Benni
27 Kon Jézi té ka di sé bagay sala, yon
madanm ki té anpami sé moun-an andjélé,

“Manman sala ki fe’'w-la ék ki ba'w tété-a
benni!”

28 Jézi wéponn li, “Wi, mé moun-an ki
ka tann pawol Bondyé ék ki ka obéyi’y-la
benni plis.”

Jézi Di Sé Moun-an, “Pa Mandé Pou Yon
Miwak”

(Mafyou 12:38-42)

29 An chay moun té ka konblé Jézi. Jézi
di, “Jan jodi mové! Yo ka mandé pou yon
miwak, mé sé sel miwak yo kay jwenn
sé miwak-la Jonna moutwé-a. 30 Menm
mannye-a lavi pwofet Jonna sété yon mi-
wak pou sé jan vil Ninivé-a we, sé kon sa
lavi mwen, Gason Lézom, kay yon miwak
pou sé jan jodi-a.f 31 Asou jou jijman-an
wenn péyi Chiba kay 1évé doubout ék i
kay akizé sé jan jodi-a, paski i voyajé byen
lwen pou i kouté pawol savan Solomonn.
Ek apwézan, la ni yon moun Ki pli enpotan
pasé Solomonn isi-a, ek zot pa ka moutwé’y
pyes wespé. 32 Asou jou jijman-an sé jan
Ninive-a kay lévé doubout ek akizé zot
paski yo té wépanti yo le Jonna té pwéché
ba yo. Ek apwézan la ni yon moun ki pli
enpotan pasé Jonna isi-a, ek pyes moun pa
ka kouté’y.”

* 11:20 Sé patizan-an ka goumen kont yonn a 1ot. Jézi té ka moutwé yo ki i pa ka fe pyés sans pou di i ka tiwé vyé

lespwi pa pouvwa Satan, paski sa té kay vlé di ki Satan ka goumen kont ko'y.

T 11:30 Lavi pwofét Jonna sété yon

miwak. On gwo pwéson té valé pwofet Jonna, ek i té an bouden’y pou twa jou avan i viwé soti tou vivan anko. Menm

mannye-a Jézi kay téwé pou twa jou avan i wésisité anko.

Jézi Palé Konséné Kleté Ko-a
(Mafyou 5:15; 6:22-23)

33 “Pyés moun pa kay limen yon lanp ek
mété’y yon plas koté i kay séwé, ében mété’y
anba yon bonm. Pito i kay mété’y anle
yon létaje pou tout moun sa we klé kon yo
antwé. 34 Zyé'w sé kon yon lanp pou ko'w.
Le zyé’'w ka we byen, tout ko'w ni kleté, mé
le zyé’'w pa ka byen we, tout ko'w kay an
nwese, 35 Kon sa fé asiwé ki ou ni kleté an
ko'w ek sé pa nwese. 36 Kon sa si tout ko'w
plen ékklété Bondyé, ou kay konplétman an
kleté, akwedi sé yon gwo lanp ki ka kléwé
anle’'w ek tout kleté’y.”

Jézi Akizé Sé Fawizyen-an
(Mafyou 23:1-36; Mak 12:38-40)

371e Jézi fini palé, yon Fawizyen envité’y
pou i manjé épi’y. Kon saialé andidan kay
li ek i asid pou i manjé. 38 Fawizyen-an té
sipwiléiweKkiJézi palavé lanmen’y avani
manjé kon lwa sé Jwif-la di yo pou yo fe.

39 Kon sa Jézi di'y, “Zot Fawizyen, zot ka
nétwayé pot-la ék pla-a an dewo yo, mé andi-
dan zot plen ék vowasité épi movezté. 4070t
kouyon! Es zot pa sav Bondyé entéwésé an
sa ki an tjé zot menm kon i entéwésé an sa
zOtka fé-aanlavi zot? 41 Mé bay1é pov sa ki
an pot zot ek an pla zot, ek tout bagay kay
net.

42 “Ki mizi téwib i kay téwib pou zot Faw-
izyen! Zot ka bay Bondyé dis pou san jik
an sé piti ti bagay-la zot ni-an kon ti diten
ében lanmant fanm, mé zot ka néglijé jistis
ek lanmou pou Bondyé. Tout sé bagay sala
zOtni pou mété an pwatik, san néglijé 1ézot.

43 “Ki mizi téwib i kay téwib pou zot Faw-
izyen! Zot kontan asid an plas-la ki pli
enpotan-an an légliz zot, ek zot kontan pou
tout moun di zot ‘Bonjou’ ek gwan wespé
le zot ka maché an piblik. 44 Ki mizi téwib
i kay yé pou zot! Zot kon yon fos moun mo
kiséwé ek moun kamaché anle’ysanyo sav
ki bagay santi ki andidan’y.”

45 Yonn an sé titja lwa sé Jwif-la di Jézi,
“Titja, ouka ensilté nou osile ou disé bagay
sala.”

467ézi wéponn li, “Ki mizi téwib i kay téwib
pou zot osi, titja lwa sé Jwif-la! Le zot ka

enstwi sé moun-an an pawol Bondyé, zot
ka mété chay ki byen lou anlé yo pou yo
débat poté,: €k zot pa paweé pou zot touché
sé chay sala zot menm. 47 Ki mizi téwib
i kay téwib pou zot. Zot fé bél plas pou
téwé sé pwofet-la, menm sé pwofét-la sé
gwan gwanpapa zot-la tjwé-a. 48 Kon sa
zO0t menm ka moutweé ki zot dako épi sa sé
gwan gwanpapa zot-la fé-a, paskiyo tjwé sé
pwoféet-la ek zot fé tonbo ba yo. 49 Bondyé
té sav sa té kay fet, ek sé pou saidi, ‘Mwen
kay voyé pwofét ek konmisyonne ba yo,
ek yo kay tjwé yon konpanni ek pesikité
1ézot. 50 Kon sa jan jodi kay weskonsab
pou san tout sé pwofet-la ki koulé-a dépi an
koumansman laté-a, 51 dépilanmo Ebél pou
lanmo Zékaraya ki mo an Kay Bondyé ant
lotél-la ek plas-la koté pwézans Bondyé té
ka weésté-a. Wi, mwen di zot, jan jodi kay
weskonsab pou tout sa.

52 “Ki mizi téwib i kay téwib pou zot titja
lwa sé Jwif-la! Zot ki sipozé konnét meye
pou enstwi sé moun-an ki mannyé pou yo
vini koté yo kay sa apwann pawol Bondyé,
sé zot menm ki féemé lapot-la asou yo. Zot
pa vlé konpwann li épi zot ka anpéché 1ot
moun konpwann li osi.”

53LeJézikité plas-la, sé titja lwa sé Jwif-la
ek sé Fawizyen-an koumansé kwititjé’y an
chay ék yo koumansé ka mandé’y kwesyon
konséné an chay bagay. 5% Yo té ka éséyé
tjenbé’y ka di yon bagay ki pa bon.

12

Jézi Véti Sé Disip Li-a

(Mafyou 10:26-27)

1 1eé sala, la té ni an chay moun pyes
moun pa té sa konté. La té ni telman moun
yo té ka pilé yonn a 1ot. Jézi di sé disip li-
a, “Pwan gad pou sé Fawizyen-an. Mannyé
ipokwit yo ka 1évé kon lélven ki an lapat.
2Mé sa ki kouve kay dékouve, ek tout sigwé
kay soti. 3 Kon sa tout sa ou ja di an
fé nwe, moun kay tann li an gwan klété,
ek anyen ou ja souflé an zowéy nonm an
sigwé, moun kay andjélé’y anle tet kay-la.”

Ki Moun Pou Ou Pé
(Mafyou 10:28-31)

¥ 11:46 “Zot ka mété chay ki byen lou.” Sa vIé di yo ka bay sé moun-an an chay lwa yo ni pou obéyi.

4“Mwen ka di'w, jan mwen, pa pe sé sa
ki kay tjwé ko-a tousel, mé le yo fini yo pa
sa fé anyen anko. > Mwen kay moutwé'w
ki moun pou ou pe. Sé Bondyé pou ou pé —
apwé Bondyé fini tjwé’w i ni pouvwa pou
jété’'w an lanfée. Wi mwen di'w, sé Bondyé
pou ou pe. ¢ Mé tout moun sav senk ti
jibyé vo dé kat sou. Ek pa yonn anpami
yo Bondyé kay obliyé. 7 Bondyé jis sav
konmen bwanch chivé ki anlé tet ou. Kon
sa ou pa ni pou pé 1éz0t moun, paski ou vo
plis pasé an chay jibyé.”

Konfésé Jézi An Piblik
(Mafyou 10:32-33; 12:32; 10:19-20)

8 “Mwen ka di'w, moun-an ki di i konnet
mwen douvan lézom, sé li mwen, Ga-
son Lézom, kay osi di mwen konnét dou-
van sé nanj Bondyé-a. 9 Mé moun-an ki
widjekté mwen an piblik, Gason LézOm
kay widjekté’y douvan sé nanj Bondyé-
a. 10 Pyes moun ki di yon mo pawol
kont mwen, Gason Lézom, Bondyé sa paw-
donnen’y. Mé moun-an ki ensilté Lespwi
Bondyé-a, Bondyé pa kay pawdonnen’y.

11 “Lé yo mennen'w lalwa an légliz sé
Jwif-la ében douvan sé ofisyé gouvedman-
an, pa katjilé ki sa ou kay di ében ki mannyée
ou kay di'y, 12 paski Lespwi Bondyé kay
enstwi'w a le sala ki sa pou ou di.”

Nonm Wich-la Ki Fé Kon Yon Kouyon-an

13 Yon nonm anpami sé gany moun-an
ki té la-a di Jézi, “Titja, di fwe mwen pou
Sépawé épi mwen popyéte-a papa nou Kkité
bannouléimo”

147ézi wéponn, “Gadé mwen, nonm! Sa sé
pa twavay mwen pou jijé ében pou mwen
sépawé popyéte bay zot dé-a” 15Eki di yo,
“Fé antansyon ek pwan gad pou tout kalité
vowasité. Londje épivalé laviyon nonm pa
ka dépan anle ki mizi wichésini, menm sii
ni an chay.”

16 Ek i di yo pawabol sala, “La té ni yon
nonm Kki té wich, ek te’y té ka ba li yon bon
weékot. 171 di bay ko'y, ‘Ki sa mwen kay fé?
Mwen pa ni koté pou mwen mété wékot
mwen.” 18 Kon sa i di, ‘Mi, sé sa mwen kay
fé. Mwen kay kwazé sé kay-la mwen ja ni
ka mété wékot mwen-an ek mwen kay fe sa
ki pli gwan, ek la mwen kay mété gwenn

ek léstan sé bagay mwen-an. 19 Ek mwen
kay di ko mwen, “Gason, ou chansé! Ou ni
an chay bon bagay séwé pou an chay tan.
Viv lavi'w ézé, manjé, bwe ék ni yon bon
tan.” ’ 20 Mé Bondyé di’y, ‘Kouyon, Oswe-a
menm lam ou kay kité’w. Kon sa ki moun
kikayjwenn sé bagay-la ouja pwépawé bay
ko'w-la?’ 21Sé kon saikay yé ek moun-an ki
ka sanblé wiches pou ko’y, mé i pa ni pyes
konfyans an Bondyé.”

Konfyé Bondyé
(Mafyou 6:25-34)

22 Kon sa Jézi di sé disip-la, “Pa katjilé
asou manjé-a ou bizwen pou viv-la ében
asou had-la ou bizwen pou kouve ko'w.
23 Es ou pa kwe lavi-a Bondyé ja ba ou-a
vo plis pasé sa ou ni pou manjé, épi ko-a
Bondyé ja ba ou-a vo plis pasé sé had-la ou
ni pou poté-a? 24 Gadé sé mel-la. Yo pa ka
planté ni yo pa ni koté pou yo séwé manjé
yo, é Bondyé ka ba yo manjé. Ek ki mizi
valé ou ni pasé sé jibyé-a? 25 Ek apa di sa,
ki syans pou ou katjilé? Ki sa sa kay fe
ba'w? Es katjilé kay sa ajouté yon néditan
asou lavi'w? Mé non! 26 Si zot pa sa fé an
ti bagay kon sa, pouki pou zot ka katjilé
asou sé 1ézot bagay sala? 27 Gadé sé fle-a,
mannye yo ka pwofité. Yo pa ka twavay
ni yo pa ka fé had pou ko yo, mé mwen ka
di'w pa menm Wa Solomonn an tout wicheés
li ki té sa abiyé otan bel kon yonn anpami
yo. 28 Si Bondyé ka abiyé sé zeb-la ou ka
we jodi-a, ek tan pou denmen yo ja mo ek
jété andidan an fou pou bwilé, és ou pa
kwe Bondyé kay véwitabman abiyé'w? Eben,
lafwa’'w télman pé! 29 Pa twakasé tje'w asou
ki sa ou kay manjé ében bwe, pa katjilé
asou’y. 30 Sé moun ki pa ka kwe an Bondyé
ki ka twakasé ko yo konseéné sé bagay sala,
mé Papa'w ki an syél sav ou bizwen tout
sé bagay sala. 31 Obéyi kondwit Bondyé, ek
Bondyé kay ba’'w tout 1ot bagay.

Wichés An Syeél
(Mafyou 6:19-21)
32“Pa pé, menm sila pani an chay di zot,
paski Papa-a ki an syél-la ja chwazi pou fe
zO0t wa menm kon li menm. 33 Vann tout
byen zot ék sépawé lajan-an bay 1é pov. Ek

mannye sala ou kay potjiwé ko'w lajan ki
pa kay janmen fini, kon yon twézo ki an
syel ki kay diwé pou tout tan, koté pyesvole
pa kay jwenn li ni poul bwa pa kay détwi’y.
34 Paski koté wiches ou yé, sé la lidé’'w kay
yé osi.”

Sévant Ki Asou Gad
(Mafyou 24:45-51)

35 Ek Jézi di yo pawabol sala, “Ou toujou
ni pou pwépawé ko'w pou lé mwen kay
witounen, 36 kon sevant ki ka espéyé met yo
witounen soti adan yon fet mawiyaj. Kon
saléiviniekikonyen, yokay saouve lapot-
labalilamenm. 371té kay bon pou sé sévant
sala simet yo té kay jwenn yo pa ka domi ek
yo pawé pou le i witounen. Mwen ka di zot
lavéwité, met sala té kay abiyé pouibay sé
sevant li-a manjé. I té kay fe yo asid bo tab-
la ek i té kay vini ba yo manjé. 381 té kay
bonpou sé sevant sala poumet yo jwenn yo
ka éspéy€’y, menm siivini ta kon mennwit

ében pli ta. 39 Ek chonjé sa! Si meét kay-la
té sav ki le vole-a té kay kasé kay li, i pa té
kay Kkité volé-a antwé an kay-la. 40 Ek zot
0Si, pwépawé z0t pou wisivwe mwen, paski
mwen, Gason Lézom, kay vini 1é ou pa kay
éspéye.”

41 Pita mandéy, “Senye, es ou ka di
pawabol sala ban nou ében bay tout
moun?”

42 Jézi wéponn li, “Kiles anpami zot ki
sé yon kolonm ki ni léspwi ek yo sa dépan
anle’y? Sé li met li té kay mété an chaj
sé 1ézot sevant li-a pou i ba yo manjé a le.
43 T té kay bon pou kolonm sala si met li
jwenn li ka fe twavay sala lé i witounen.
4“4 Mwen ka di'w lavéwité, ité kay mété’y an
chaj tout popyéte’y. 45 Mé si kolonm-lan di
bay ko’y, ‘Méet mwen ka pwan an chay tan
pouiviwé; ek i koumansé ka bat sé sévant-
lan, ni sé nonm-lan ni sé madanm-lan, ek
i manjé épi i bwe ek i sou, 46 1é sala met-
la kay witounen yon jou lé kolonm-lan pa
ka éspéyé ek yon 1é i pa kay sav. Mét li kay
bat li mové ek voyé’y an plas-la yo ka voyé
sé moun-an ki pa ka kwe an Bondyé-a pou
jwenn pinisyon’y.

47 “Sevant-lan ki sav ki sa met 1i vlé i fe-a
mé i pa ka pwépawé’y pou i fé'y kay pwan

an chay kou pou pinisyon’y. 48 Mé sévant-
lan ki pa sav ki sa mét li vlé-a, ék i fé yon
bagay ki méwité pou i pwan yon volé, i
kay jwenn yon ti volé. Nonm-lan yo bay
an chay-la yo kay mandé’y an chay viweé.
Nonm-lan ki wisivwe pli-a, yo kay éspéyé
an chay plis viwé.”

Jézi Di, “Mwen Pa Mennen Lapé Mé Pito
Divizyon”
(Mafyou 10:34-36)

49 “Mwen vini mennen difé asou laté-a
ek mwen anvi i té ja ka bwilé. 50 Paski

mwen ni yon soufwans ki téwib pou mwen
wisivwe ek i ka chagwinen mwen tout tan
i pa fini. 51 Es ou kwé mwen vini établi
lapé asou laté? Non, mwen pa vini établi
lapé, mé pito mwen vini pou mwen sa fe
sé moun-an divizé kont yonn a lot. 52 Dépi
apweézan sala si la kay ni senk moun adan
yon fanmi, yo kay divizé kont yonn a lot, ek
twa kay hayi dé ek dé kay hayi twa. 53 Papa
kay tounen kont gason yo ék gason kay
tounen kont papa yo. Manman kay tounen
kont fi yo ek fi kay tounen kont manman
yo. Bélmeé kay tounen kont bélfi yo, ek bélfi
kay tounen kont belmeé yo.”

Jézi Di Yo, “Zot Sa Konpwann Tan-an”
(Mafyou 16:2-3; 5:25-26)

54Jézi di sé moun-an, “Leé z0t we tan-an
mawé, la menm zot ka di lapli kay tonbé,
ek i ka fét. 55 Ek Ié zot pa we pyeés nwaj an
syel-la, ek van-an pa ka vanté, zot ka dii kay
fé cho, ek i ka fet. 56 Zot ipokwit! Zot sa
gadé late-a ek syel-la ek sav ki sa yo vlé di,
mé zot di zot pa sa we ki mannye Bondyé
ka twavay an sé jou sala. 57 Pouki zot pa
ka katjilé asou sé bagay sala zot ka we-a ék
désidé pou ko zot sa ki méye pou zot fe?”

581 di, “Sé kon sa i yé — si yon nonm poté
plent kont ou €k i mennen’w lodyans, fe sa
ou pé pou ou pwan wanjman épi’y padan
zOt anlé chimen toujou, kon sa i pa kay
mennen’'w douvan jij-la pou jij-la fé polis-
la awété’'w ek mété’'w lajol. 52 Mwen ka
di'w, ou pa kay soti la tout tan ou pa péyé
dényé dé sou ou ka dwé-a”

13

Weépanti Eben Péwi



LOUK13:1 90

1Tan sala la té ni déotwa moun ki di Jézi
kon sa Pons Pilat, Gouvéne Joudiya, té tjwé
yon konpanni jan Galili padan yo té ka fe
sakwifis bay Bondyé. 2Jézi mandé yo, “Es
si zot kwe le sé moun sala mo kon sa, sa ka
moutwe ki sé plimové yo té plimoveé péche
pasé sé 1ézot jan péyi Galili-a? 3 Awa! Mé
mwen ka di zot, si zOt pa wépanti zot, zZOt
tout kay péwi menm kon yo. 4 Ek ki sa zot
kay di konsené sé dizywit moun-an ki mo
1& gwo kay Silowanm-lan tonbé anlé yo? Es
zot kwe sa ka moutwé ki yo pli koupab pasé
sé jan Jérouzalém-lan? > Awa! Mwen ka di
z0t, si zOt pa wépanti z0t, ZOt tout kay péwi
0sl.”

Pawabol Pyé Fwitaj-la Ki Pa Té Ka Poté-a

6 Ek Jézi di yo pawabol sala, “Yon nonm
té ni yon pyé fwitaj an jaden’y. I toujou té
ka gadé pou fwi anlé’y mé i pa ka jwenn pa
menm yonn. 7 Kon sa i di jéwe jaden-an, ‘I
ni twa lanné mwen ka gadé pou fwi anle
pyé sala ék mwen p’0ko jwenn pa menm
yonn. Koupé’y! Pouki pou nou kité’y la
ka pwan sistans té-a! 8 Mé jewe jaden-an
di'y, ‘Mét, kité’y pou yon lot lanné anko
ek mwen kay fouyé yon kannal oliwon’y
ek mété fimyé oliwon'y. 9 Si i poté fwi 1ot
lanné, sa bon, mé si i pa poté, mwen kay

Z. I ”*

koupé'y.

Jézi Djéwi Yon Madanm Enfim Asou Jou
Sabaf-la

10Yon jou sabaf Jézi té ka enstwi an 1égliz
sé Jwif-la. 11 La té ni yon madanm Kki té
ni yon vyé lespwi andidan’y ki fe’'y malad
pou dizywit lanné. I fé’'y koubé ék i pa
té sa doubout dwet pyes. 12 Le Jézi we'y i
kwiyé’y vini ék i di'y, “Madanm, maladi'w
jadjéwi” 131 mété lanmen’y anlé madanm-
lan, ek la menm i doubout dwet ék i glow-
ifyé Bondyeé.

14 Chef 1égliz sé Jwif-la té faché paski Jézi
djéwi yon moun anle jou sabaf-la. Konsai
1évé vwa’y ek i di sé moun-an, “La ni sis jou
pou twavay, kon sa vini padan sé jou sala
pou zOt djéwi, mé pa vini anlé jou sabaf-la!”

15 Jézi wéponn i, i di, “Zot ipokwit! Zot
népot té kay démawé bef zot ében bouwik
z0t ek mennen’y bwe dlo anle jou sabaf-
la. 16 Mi madanm sala sé désandan Abra-
hanm. Satan tjenbé’y an pwizon pou dizy-
wit lanné ek yon maladi. Es i pa bizwen
délivwé hod maladi’y anlé jou sabaf-la?”

17 Wépons li-a fé tout sé lélmi’y-lan hont,
padan tout sé 1ézo0t moun-an té ka widjewté
pou tout sé bél bagay-la i té ka fée-a.

Pawabol Gwenn Moutad-la Ek Lélven-an
(Mafyou 13:31-33; Mak 4:30-32)

18Jézi mandé yo, “Lé Bondyé ka kondwi,
kon ki sa ou kay di i yé? 191 menm kon
yon piti ti gwenn moutad on nonm planté
anjaden’y. Gwenn-an pwofité ek fe on gwo
pyé bwa, ek jibyé vini fé nich an bwanch
li.”

20 Ek i mandé yo anko, “Lé Bondyé ka
kondwi, kon ki sa ou kay di i yé? 211 sé
menm kon lelven yon madanm pwan ék
mété’y evek an gwan kantité fawin fwans
jis tan tout lapat-la mouté.”

Lapot Etwét-la
(Mafyou 7:13-14, 21-23)

22 Bk Jézi pasé an sé vil-la ek vilaj-la ka
enstwi sé moun-an padanité asou chimen
ka alé Jérouzalém.

23 Yon moun mandé Jézi, “Senye, €s sé
déotwa moun tousel ki Bondyé kay sové?”

Jézi di sé moun-an, 24 “Lapodt-la pou
antwe an syel-la étwet. Débat pou antwé
adan’y, paski mwen ka di'w an chay moun
kay éséyé antwé ek yo pa kay sa. 25 Dépi
met kay-la 1évé ék laklé lapot-la, zot kay
doubout déwo-a ka konyen ek plédé, ‘Met,
ouve lapot-la ban nou.” Mé i kay wéponn,
‘Mwen pa ni konnét zot ében koté zot soti.
26 Zot kay di, ‘Nou manjé ek bwe épi'w ek
ou enstwi an vil nou.” 27 Mé i kay wéponn,
‘Mwen pa konnet zot ében koté zot soti.
Alé, soti bO mwen, paski zot tout sé€ moun
ki méchan. 28 Le zot kay weé Abrahanm,
Ayzak, épi Jakob ek tout sé pwofet-la épi
Bondyé koté i kay kondwi-a €k zot menm
westé dewo, zot kay télman kontwayé zot

* 1319 yon pyé fwitaj. Sa sé on kalité pyé fig ki té ka 1évé an péyi sala. Lé Jézi té ka palé, i té ka sevi pyé fwitaj sala pou
palé konsené sé Manmay Izwayel-la. Jézi té ka veti yo pou fe yo sav yo ni pou poté bon kalité fwi ében yo kay twapé

détwi.

kay pléwé ek kwatjé dan zot. 29 Moun kay
sOti an tout pawes laté-a pou vini an fét-
la 16 Bondyé kay kondwi-a. 30 Sé pou sa
mwen Kka di zot ki tan sala la kay ni yon
konpanni moun ki dényé apwézan, yo kay
vini pweémyé, ek la kay ni yon konpanni ki
pwémyé apweézan, yo kay vini dényé.”t

Jézi Ni Pityé Pou Jérouzalém

(Mafyou 23:37-39)

31La menm yon konpanni Fawizyen vini
oti Jézi ek yo di'y, “Simyé ou soti isi-a ek alé
yon lot koté, paski Herod vlé tjwe'w.”

327ézi diyo, “Alé di sépan sala, ‘Mi, mwen
ka tiwé vyé léspwi ek mwen ka djéwi moun
pou yon ti mouman, ék apwé sa twavay
mwen kay fini.” 33 Sé fo mwen kontiné
lawout mwen jodi, denmen ek apwé den-
men. Mwen ni pou alé Jérouzalem pou
mwen mo. Es sé pa la zot ka tjwé pwofet?

34 “Aa, zOt jan Jérouzalem! Zot tjwé sé
pwofét-la €k zot bouwé sé konmisyonneée-a
Bondyé té voyé bay zot-la €k woch. Plizye
fwa mwen té vlé mété lanmen mwen oli-
won zot, menm kon yon manman poul
ka kouve piti’y anba zel li, mé zot pa ka
kité mwen fe'y. 35 Apwézan plas-la koté
zot ka westé-a, Bondyé pa ni anyen pou
fé épi'y anko. Mwen ka di zot, zot pa kay
weé mwen tout tan lé-a pa vini lé zot kay
di, ‘Bennédiksyon pou nonm-lan Bondyé ja

M

Voyé-a.

14
Jézi Djéwi Yon Nonm
1Yon jou sabafJézi alé manjé lakay yonn
an sé chef Fawizyen-an, €k sé moun-an té
ka véyé Jézi byen. 2La té ni yon nonm ki
té vini oti Jézi, i té ni dé janm li ék bwa’y
anflé. 3Jézi mandé sé titja lwa sé Jwif-la ek
sé Fawizyen-an, “Es Iwa nou ka di nou sa
djéwi anle jou sabaf-la, ében es i di non, pa
fe sa?” 4 Mé yo pa té sa di anyen. Jézi pwan
nonm-lan,idjéwi’y épiidi’y alé.
5 Jézi mandé yo, “Si zOt pyeés té ni yon
gason ében yon befkitonbé andidan yon pi,
és z0t pa té kay hédi’y soti la menm, menm

anle jou sabaf-la?” 6 Mé yo pa té sa wéponn
sa.

Mannyé Pou Abésé Ko'w Ek Pou Fé Bon

7 Leé Jézi wé mannye sé moun-an ki té
envité pou manjé-a té ka chwazi sé plas-la
ki pli enpotan-an pou yo asid, i di pawabol
sala ba yo tout. 8 “Lé yon moun envité'w
adan yon fet mawiyaj, pa asid an plas-la
ki pli enpotan-an. Pitét yon moun ki pli
enpotan pasé'w té envité, 9 ek met fet-la
ki envité zot toulé dé-a kay vini ek di'w,
‘Ba 1i plas sala.” Lé sala ou kay hont ek
ou kay ni pou asid adan yon lot plas ki
mwens enpotan. 10 Pito, 16 on moun en-
vité’'w adan yon fet, alé ek asid koté-a ki
mwens enpotan-an. Kon sa meét fét-la kay
di'w, ‘Vini, jan mwen, adan yon plas ki pli
meye!’” Sa kay ba'w lonné wespé an zyé
1éz0t sé moun-an. 11 Paski tout moun ki ka
1évé ko yo anlé kay abésé, ek tout moun ki
abésé ko yo, Bondyé kay 1évé yo mouté.”

12 Kon sa Jézi di met fet-la, “Le ou bay
yon déjinen ében yon dinen, pa envité jan'w
ében fwe’'w ében lafanmi’'w ében sé viwézinaj
ou-a ki wich-la, paski yo kay envité'w
déviwé ek an mannye sala yo kay péyé'w
pou sa ou fe-a. 13Leé ou bay yon fet, envité
1é maléwé, sé enfimité-a, sé sa ki ka bwété-
a ek sé aveg-la 14 &k ou kay ni bennédiksyon,
paski yo pa sa péyé’'w déviwé. Bondyé kay
péyé’w le sé bon moun-an kay wésisité.”

Pawabol-la Konséné Gwan Fét-la
(Mafyou 22:1-10)

15 Le yonn anpami sé nonm-lan ki té ka
asid a tab épi'y-la tann sa, i di Jézi, “Lé
Bondyé kay kondwi toupatou ek i kay tjenn
fétli, nonm sala ikay envité-a kay viv éwé!”

16 Mé Jézi di yo, “La té ni on nonm ki bay
an gwan fet ékienvité an chay moun. 17Le
itéle poufét-lakoumanséivoyé sevantli di
sé moun-an i té envité-a, ‘Vini. Tout bagay
ja pawé apweézan’

18 “Mé le i alé yo tout koumansé ka fe
eéskiz. Pwémyé-a di, ‘Mwen genyen an moso
té ek mwen ni pou alé we’y. Souplé eskizé
mwen.’

T 13:30 deényé, pwemyé. Sa vlé dila ni on konpanni moun ki enpotan an zyé 1ézom asou laté-a, mé yo kay pedi tout
mannyeé enpotan yo an tan-an ki ka vini-an, évék la ni on konpanni moun ki pa enpotan pyés an zyé 1ézom, épi sé yo ki

kay pli enpotan douvan Bondyé an tan-an ki ka vini-an.

19“An 1ot di, ‘Fini mwen fini achté dis
towo béef. Mwen ni pou ay égzanminé yo.
Souplé éskizé mwen.’

20 “Ek 10t-la di, ‘Fini mwen fini mayé, ek
sé pou wézon sala mwen pa sa vini.’

21“Kon sa sévant-lan viwé épi i alé di met
li sa. Mét-la té faché ek i di'y, ‘Alé an tout
gwan chimen ek an tout ti chimen an vil-la
ek mennen isi-a tout pov, tout sa ki enfim,
tout aveg’

22“Apwé i fini, sévant-lan di met 1i, ‘Mwen
jafetoutsaoudi mwen fé éklanilé toujou.’

23 “Kon sa met-la di sévant-lan, ‘Alé an
bitasyon-an an tout gwan chimen ek tout ti
twas ék fé sé moun-an vini, pou kay mwen
sa plen. 24 Ek mwen ka di zot sa, pa yonn
adan sé moun-an mwen té envité avan-an
ki kay gouté manjé-a mwen pwépawé pou
fetsala.””

KiSaIKa Kouté Pou Swiv Jézi
(Mafyou 10:37-38; 5:13; Mak 9:50)

25 An chay moun té ka alé ansanm épi
Jézi. I tounen épi i di yo, 26 “Pyés moun
ki vini oti mwen pa sa disip mwen tout
tan i pa kontan mwen plis pasé papay,
manman’y, madanm li, ich li, fweé’y ében
sés€’y, ek pasé ko i menm. 27 Moun-an ki
pa pwan kwa’y épi swiv mwen-an pa sa on
disip mwen.

28“Sé kon sa i yé, si yonn anpami zot vlé
bati yon gwo kay, ou kay asid ek katjilé
konmen lajan i kay kouté’w pou we si ou
kay ni asé lajan pou fini twavay sala. 29 Si
ou pa fée sa ék ou pa sa fini gwo kay sala
apwé ou fini fondasyon-an, tout moun ki
we sa ki fet-la kay pwan'w sevi widitjil.
30Yo kay di, ‘Nonm sala koumansé bati yon
gwo kay mé i pa sa fini twavay-la.’

31“Eben si yon wa alé &k dis mil solda pou
goumen ek yon 1ot wa ki ni ven mil solda,
wa-a ki ni mwens solda kay asid avan ek
gadé si sé solda’y-la kay sa goumen kont sé
solda 1ot wa-a. 32 Si yo pa fo asé pou yo
fé sa, i kay voyé konmisyonneé alé oti 10t
wa-a padan i yon bon distans ka vini, pou
mandé’y, ‘Ki sa pou nou fe pou mété lapé?”’
33 Ek an menm mannye-a ou ni pou katjilé
asou sa ki ka wivé’'w, paski pyés moun pa

sa disip mwen tout tan i pa kité tout sa i ni
pou swiv mwen.

34 “Paski sé moun mwen-an, yo menm
kon sél, ék zot tout sav ki sél sé on bagay ki
bon, mé si seél-la péed sistans li la pa ni pyes
mannye pou fe’y salé anko. 351 pa menm
bon pou mété an te ében pou mété adan
fimyé, sé jété pou jété’y. Zot tout sa ki la-
a, si zoOt ni zOwey pou tann, kouté byen sa
mwen ka di zot-la.”

15

Mouton-an Ki Péd-la
(Mafyou 18:12-14)

1Yon fwa an chay nonm ki ka anmasé
taks bay gouvedman ek 1éz0t péché vini
kouté Jézi. 2 Sa ensilté sé Fawizyen-an ek
sé titja lwa sé Jwif-la, ek yo koumansé ka
bougonnen, yo di, “Jézi ka wisivwe péche ek
ika manjé épi yo.”

3 Mé Jézi di yo pawabol sala, 4 “Sipozé
yonn anpamizot ni yon san mouton ekiwe
yonn ka mantjé, ki sa i kay fé? Esipa kay
kité ]léstan mouton-an an savann-an ék alé
gadé pou yon sél mouton-an ki ka mantjé-a
jistanijwennli? SLéijwennliikaykontan
telman i kay mété’y anle z€épol li 6 ek poté’y
alé lakay li. Le sala i kay kwiyé jan’y ek
vweézinaj li ansanm, ek i kay di yo, ‘Mwen
kontan mwen jwenn mouton mwen-an ki
té ka mantjé-a. Annou sélébwé. 7 Mwen
ka di zot, sa ki an syel kay wéjwi paski yon
péché wépanti'y plis pasé yo kay wéjwi pou
tout sé moun-an ki ka kwé yo pa bizwen
Weépanti y0.”

Pyeés Dajan-an Ki Péd-la
8 “Fben sipozé yon madanm ni dis pyes
dajan, ek yonn adan yo ped, ki sa i kay fe?
I kay limen yon lanp ek i kay balyé tout ti
kwen kay-la ka chachépoulijistanijwenn
li. 9Ek1eijwenn liikay kwiyé jan'y ek
vwézinaj li ansanm ek di yo, ‘Mwen télman
kontan mwen jwenn pyés dajan mwen-an
ki té ped-la! Annou sélébwé. 10 Mwen ka di
z0t, sé kon sa sé nanj Bondyé-a ka widjéewté

paski yon péche wépanti.”

| Pawabol-la Konséné Gason-an Ki Té Peéd-
a

117ézi kontiné ka palé ba yo épiidiyo an
1ot pawabol. I di, “La té ni on papa ki té
ni dé gason. 120n jou pli jenn-an alé épi i
di papa’y i vlé tout sa ki ka vini pou li an
popyéteé-a. Papa’y sépawé popyéte-a épiiba
li pa’y. 13 Apwé sa gason-an 1évé ek i pwan
tout saité ni ekipati adan an 1ot koté ki té
byen lwen.

“Lé 1 wivé an plas-la, i gaspiyé tout sa
i té ni an vyé lavi vakabon. 14 Apwé
i fini gaspiyé tout bagay, an gwan lafen
koumansé an plas-la. I vini fen ék i té
maléwé. 151 alé mandé twavay lakay on
nonm an plas-la. Nonm-lan voyé’y ay bay
kochon manjé. 16 Padan i ka otjipé sé
kochon-an, i santi i té fen télman i té sa
manjé manjé kochon-an, mé pyéesonn pa ba
li anyen. 17 Le i katjilé, i di, ‘Gadé sévant ki
lakay papa mwen. Yo ni plis pou yo manjé
pasé yo sa fini manjé, ek mwen menm isi-
a ka mo fen. 18 Mwen kay 1évé ek mwen
kay viwé lakay papa mwen ek mwen kay
di'y, “Papa, mwen péché kont ou épi kont
Bondyé, 19 evek mwen pa vo pou ou gadé
mwen kon gason'w anko. Fé mwen kon
sevant ou.”’

20 “T 1évé ek i viwé lakay papa’y. Mé
le i té on distans hod kay papa’y, papa-a
we’y ek 1 té ni konpasyon asou’y, i kouwi
jwenn li ek i anbwasé’y ek i bo’y. 21 Gason-
an di papa’y, ‘Mwen péché kont Bondyé ek
kont ou. Mwen pa vo pou ou gadé mwen
kon gason’'w anko. 22 Mé papa-a kwiyé sé
sevant li-a ekidiyo, ‘Poté pli méye had-la ek
mété’y asou’y. Mété on bag asou dwet li épi
soulyé an pyé’y. 23 Ek alé pwan jenn ti bef-
la ki pli gwa-a. Tjwé’y ek pwépawé pou nou
félafet, 24 paski gason mwen-an akwediité
ja mo ek i viwé vivan. I té pedi ek mwen
twapeé’y anko. Yo tjenn on gwo feét, ek yo
tout koumansé sélébwe.

25 “Gwan gason-an pa té la an mouman-
an. I té ka twavay. Lé i ka witounen lakay
papa’y, i tann an chay mizik épi dansé an
kay-la. 26 I kwiyé yonn an sé sévant-lan épi
i mandé’y ki sa ki ka alé la-a. 27 Sévant-lan
di’y, ‘Fweé’'w witounen, ek papa’'w tjwé jenn

ti bef-la ki té pli gwa-a, paski i jwenn li an
bon santé!

28 “Afos gwan fwe-a té faché, i pa té
menm vlé antwé an kay-la. Papa-a vini ek
i plédé épi'y. 29 Mé gason-an di'y, ‘Kantité
tan mwen épi'w. Mwen ja twavay télman
wed pou mwen fé tout sa ou mandé mwen
fé san wifizé. Ou pa janmen ban mwen
on ti kabwit pou mwen tjwé ek tjenn fet
épi kanmawad mwen. 30 Mé menm kon
gason’'w wivé ki ja gaspiyeé tout sa ou té ba
li-a an vyé lavi, ou tjwé jenn ti béf-la ki pli
gwa-a.’

31“Papa’y di'y, ‘Gason mwen, ou toujou
la épi mwen, ék tout sa mwen ni sé sa ou.
32M¢é apwézan i méwité pounou sa sélébwé,
paski fwe’'w té kon on nonm ki té mo €k i
viwé vivan. I té pedi ek nou twapé’y anko.

16

Pawabol Sevant Bobolis-la

17ézi di sé disip li-a, “La té ni yon nonm
ki té wich ék i té ni yon jewé pou mennajé
zafée’y ba li, ek i tann ki jéwe-a ka gaspiyé
lajan met-la. 2 Meét-la kwiyé jewe-a ekidiy,
‘Ki sa mwen ka tann konséné’w-la? Mwen
vlé ou ban mwen yon wapo asou tout sa ou
ka fe an zafé mwen, paski ou pa kay jewe
mwen anko!’

3“Jewe-adibayko’y, ‘Met mwen kay ladjé
mwen. Ki sa mwen kay fe? Mwen pa ni
kouway pou mwen sa fouyé te, ek mwen
hont pou mwen mandé chawité. 4 Apwézan
mwen sav Ki sa mwen kay fé. Ek kon sa e
mwen ped twavay mwen, mwen kay nijan
ki kay wisivweé mwen an kay yo!” 5 Kon sa
1 kwiyé tout sé moun-an ki té ka dwé met
li-a. I di pwémyé-a, ‘Konmen ou dwé met
mwen?’

6“I wéponn, ‘Ywit san galon lwil.’

“Jewe-a di’y, ‘Fe vit! Pwan on papyé nef,
asid vitman ek ékwi kat san galon ek Kkité
1ot kat san-an.” 7 Ek i mandé dézyenm-lan,
‘Konmen ou ka dwé’y?’

“I wéponn, ‘Yon mil sak gwenn.’

“Jéwe-a di'y, ‘Pwan on papyé néf ek ékwi
ywit san sak.’

* 16:8 Met-la di jewe bobolis-la moutwé i ni an chay léspwi. Sa jewe-a fé-a pa té bon, épi met-la pa té ple épi'y, mé i

konplimanté’y paski i moutwé i té malis an chay.

8“Met-la di jewe bobolis-la moutwé i ni an
chay léspwi.” Paski jan laté-a ni pli léspwi
an mannye-a yo ka mennajé zafé yo pou i
sa édé yo pli ta pasé sé moun-an ki konnét
Bondyé-a”

9 Ek Jézi di yo, “Edé moun épi lajan-an ou
ni asou late-a, ék an tan-an ki kay vini-an
le i fini Bondyé kay wisivwé’'w an plas-la
koté ou kay westé pou tout tan. 10 Moun-
an ou sa konfyé ek tizing bagay-la ou sa
konfyé ek an chay, ék moun-an ki pa onnet
ek tizing bagay-la pa kay onnet ek an chay.
11Si ou paté onnét an mannye-aou ka men-
najé wiches laté-a, ki mannyé moun kay sa
konfyé'w ek wicheés ki vwéman valowab?
12 Ek si ou pa té onnét &k bagay 1ot moun,
ki moun ki kay ba’'w wiches pou ko'w?

13 “Pyes sevant pa sa ni dé met. I kay hayi
yonn ék i kay kontan lot-la. I kay tjenbé
yonn ek i kay widjekté 10t-la. Ou pa sa sevi
Bondyé ek lajan ansanm.”

Jézi Véti Sé Fawizyen-an
(Mafyou 11:12-13; 5:31-32; Mak 10:11-
12)

14 Sé Fawizyen-an tann tout sa, mé yo
pwan Jézi sevi widitjil paski yo kontan la-
jan. 15]ézi di yo, “Zot ka fé 1éz0t moun kwe
zot télman bon, mé Bondyé sav tjé zot mové.
Sa 1ézom kwe ki ni an chay vale, an zyé
Bondyé i pa vo anyen.

16 “LLwa Moziz-la ek sa sé pwofet-la ékwi-
a moutwé nou mannye pou obéyi Bondyé
jis tan Jan Batis vini. Mé apwézan mwen ka
di’'w Bon Nouvel-la konséné tan-an Bondyé
kay kondwi sé moun li-an adan on mannye
nef, ék tout moun ka débat pou swiv chi-
men nef-la. 17 Mé i pli éz€ pou syel ek late
dispawet pasé pou yon sel ti détay an lwa-a
ped vale’y.

18 “Pa eégzanp, pyes nonm Kki dévosé
madanm li ék mayeé ek yon lot madanm,
i ka viv an adilte, ék nonm-lan ki mayé ek
yon madanm ki dévosé-a ka viv an adilte
0s1.”

Nonm Wich-la Ek Lazaros

19 “La té ni yon nonm ki té wich ki té ka
abiyé an had wicha. I té ka viv éwé épi i
té ka byen manjé toulé jou. 20-21La té ni
yon nonm pov 0si, non’y sété Lazaros. I té

plen bobo asou ko’y. Yo té ka poté Lazaros
an bayeé wicha-a pou i té sa espéyé lewestan
manjé-a ki té ka tonbé soti asou tab wicha-
a. Sé chyen-an té ka vini liché bobo'y.

22“Lazards mo épi nanj poté’y alé jwenn
Abrahanm an plas-la Bondyé pwépawé pou
sé moun-an ki obéyi pawol li. Wicha-a mo
osi, évek yo téwé’y. 231 alé lanfe, plas-la
ki pwépawé bay sé moun méchan-an, i té
ka soufe an chay. I lévé zyé’y evek i we
Lazaros lwen évék Abrahanm an plas-la
Bondyé pwépawé bay sé moun-an ki obéyi
pawol 1i.

24 “T andjélé, ‘Abrahanm, papa sé Jwif-
la, voyé Lazaros pou i sa fouyé dwet li an
dlo evek pou tak dlo-a sa tonbé asou lanng
mwen, paski mwen ka soufé an difé sala.’

25 “Abrahanm di'y, ‘Ich mwen, chonjé le
ou té asou late, ou té ka jwenn tout sé bon
bagay-la épi Lazaros té kajwenn tout sé vyé
bagay-la? Eben, apwézan i an lakontant-
man &k ou an soufwans. 26 Ek osi sé moun-
an ki koté nou yé-a pa sa vini koté ou yé-a,
ninonplis sé moun-an ki koté ou yé-apa sa
vini koté nou yé-a, paski la ni an gwan fon
ki ka sépawé ou hod nou.’

27 “Nonm wich-la di, ‘Eben, Papa Abra-
hanm, mwen ka mandé'w, voyé Lazaros an
kay papa mwen 28 koté mwen ni senk fwe
pou i sa alé veti yo pou yo pa vini an plas
soufwans sala.’

29 “Abrahanm di'y kon sa, ‘Yo ni Liv
Moziz épi sé pwofet-la pou véti yo. Kité yo
kouté’y.

30“1di, ‘Sa pa asé, Papa Abrahanm, mé si
yo we ki yon moun weésisité hod lanmo sé
fwé mwen-an kay tounen hod péché yo. Yo
kay tann sa i ni pou di.’

31“Abrahanm di'y, ‘Si yo pa ka kouté sa
Moziz épi sé pwofet-la ékwi, ni nonplis yo pa
kay wépanti yo, menm si yon moun wésisité
hod lanmo épi ivini palé bayo.””

17

Péché, Lafwa, Ek Twavay
(Mafyou 18:6-7, 21-22; Mak 9:42)
17ézi di sé disip li-a, “La kay toujou ni
tantasyon pou fe péché, mé ki mizi téwib i
kay téwib pou moun-an ki tanté 1ézot moun.
2T té kay pli meéyeé pou nonm sala si yo

té kay mawé on gwo woch an kouy ek
jété’y lanme avan i fé sa pasé pou i jwenn
pinisyon-an i kay wisivwe si i tanté 1ézot
moun pou fé péché.

3“Kon sa pwan gad ko'w! Si fwé’'w tonbé
an péché, kowijé’y, ek si 1 wépanti'y, paw-
donnen’y. 4Sii fée'w dito set kou pou yon
jouné ek chak fwa i ka vini di'w, ‘Mwen
Weépanti’, ou ni pou pawdonnen’y.”

5Yon jou sé zapot-la di Jézi, “Nou bizwen
plilafwa.”

6T wéponn, “Si ou ni lafwa ki piti kon yon
pititigwenn moutad, ou sa di pyé bwa sala,
‘Déwasiné evek planté ko'w an lanme-a, ek i
kay obéyi'w.”

Mannyé Pou Konpoté Ko'w Kon Yon
Sevant
7Ek i di yo osi, “Si yonn an zot ni yon
sevant ka fak te’'w ében ka otjipé zannimo’'w,
ou pa kay janmen di sévant-lan, ‘Soti an
jaden-an, vini asid ek manjé’. 8 Mé ou kay
simyé di'y pito, ‘Ay pwépawé dinen ban
mwen evek abiyé’'w ek vini sevi mwen jis
le mwen fini, ek apwé sa ou kay pwan
dinen'w.” 9 Ou pa kay wimesyé sevant-lan
nonplis paski i fé sa ou di'y-la. 10 Ek an
menm mannye-a zot sé sévant Bondyé. Kon
sale zot fini fe tout samwen mandé zot pou

fe, zot sa di, ‘Nou sé senpliman sevant, nou
I H*

annek fé sa nou té ni pou fe.

Jézi Djéwi Dis Moun Ki Té Ni Maladi An
Lapo Yo

11 Kon Jézi té ka alé Jérouzalem i alé ant
Sanmariya ek Galili. 121 té ka alé adan yon
vilaj 1e i jwenn ek dis moun ki té ni maladi
an lapo yo. Yo doubout yon bon distanst
13 ek yo andjélé, “Jézi! Met, ni pityé anle
nou!”

147ézi we yo ek i di yo, “Alé ek moutwé
pwet-la ko zot.” Kon yo té ka alé, Jézi djéwi
yo.

15 Yonn an yo viwé le i we i djéwi ek
i koumansé ka glowifyé Bondyé ek tout
vway. 161 tonbé a te-a an pyé Jézi ka

wimesy€’y. Nonm-lan sété yon jan San-
mariya.: 17Jézi di, “La té ni yo dis ki djéwi.
Koté sé 1ézot nef-la? 18 Pouki sété nonm sala
tousel kisé onjanlot péyikiviwé di Bondyé
mesi?” 19 Ek Jézi di'y, “Lévé ek alé. Lafwa-a
ou ni an Bondyé-aja djéwi'w.”

Ki Tan Kondwit Bondyé Kay Koumansé
(Mafyou 24:23-28, 37-41)

20Yon jou sé Fawizyen-an mandé Jézi, “Ki
tan Bondyé kay koumansé kondwi?”

Jézi wéponn yo, “La pa ni pyes bagay
ki kay moutwé'w ki tan Bondyeé kay
koumansé kondwi. 21 La pa kay ni yon
moun pou di'w, ‘Mj, i isi-a,” ében ‘Mj, i la,’
mé Bondyé ja ka kondwi ich li anpami zot.”

221 di sé disip-la, “Lé-a kay vini le zot
kay anvi zot té sa we jou-a le mwen, Gason
Lézom, kay pwézan anko, menm si sé pou
yon ti mouman tousel. Mé zot pa kay we'y.
23 La kay ni moun ki kay di'w, ‘Mij, i isi-
al’ ében ‘Mi, i lal” mé sé pa pou zot alé
épi yo. 24 Menm kon zékle ka kléwé tout
syel-la dépi yon bout ay 1ot 1é i limen, sé
kon samwen, Gason Léz0m, kay paweét akle
pou tout moun we an jou mwen-an. 25 Mé
avan sa mwen kay ni pou soufe an chay, ek
tout jan jodi kay widjekté mwen. 26 Menm
kon i té yé an tan-an Nowa té ka viv-la, sé
menm kon sa tan-an kay yé avan mwen,
Gason Lézom, witounen. 27 Tout moun té
ka manjé, bwe ek mayé jis tan Nowa antwé
an batiman-an. Ek 1& sala gwo dlo vini ek i
détwi yo tout. 28 Sé menm bagay-la ki té fet
an tan Lot. Moun té ka manjé ek bwe, achté
ek vann, planté ek bati. 29 Mé jou-a Lot kité
Sodonm-lan, difé épi souf vidé désann soti an
syel ek détwi yo tout.

30“Sé menm kon sa i kay yé jou-a mwen,
Gason Lézom, kay pawet-la. 31 Jou sala, si
yon nonm anle tet kay li, sé pa pouidésann
an kay-la pou i pwan sa i ni an kay-la. Ek
menm mannye-a Si yon nonm an savann-
an, sé pa pou i viwé an kay-la. 32 Chonjé
sa ki wivé madanm Lot! 33 Paski moun-
an ki vlé tout bon bagay pou ko’y-la pa

17:10 ‘Nou sé senpliman sevant.’ Jézi pa té ka di sé disip-la ki mannye yo sipozé twété sevant yo, mé pitoité ka di yo

ki mannye yo sipozé konpoté ko yo kon sévant Bondyé.

bobo sala an laché yo pa té sipozé pou yo té vini pwé 1ézot moun.

T 17:12 Yo doubout yon bon distans. Moun Ki té ni kalité

¥ 17:16 Nonm-lan sété yon jan Sanmariya. Anko

nou ka we ki sé moun-an ki té Jwif pa té ka moutwé yo té ka apwésyé Jézi telman. Annék sé moun-an ki té étwanjé-a

tousel.

kay janmen satisfe, ek an bout-la i kay ped
tout. Mé moun-an ki kité tout bagay li deye
poulapétimwen-an kay jwenn lavi étonnél.
34 Mwen ka di'w jou 0sweé sala la kay ni dé
nonm ka domi anlé yon kouch, Bondyé kay
pwan yonn ek lot-la kay westé deye. 35Dé
madanm kay pilé gwenn ansanm, Bondyé
kay pwan yonn ek 10t-la kay westé deye. [
36 Dé nonm kay an savann-an, Bondyé kay
pwan yonn ek 10t-la kay westé déye.]”

37Sé disip-la mandé’y, “Ki koté sa kay fét,
Senye?”

Jézi di yo pawabol sala, “Kobo pa bizwen
pyés moun di yo koté ki ni on ko mo.”§

18

Veév-la Ek Jij-la

17ézi di sé disip li-a on pawabol pou
moutwé yo ki yo ni pou kontiné pwédyé
san dékonpoté. 21 di, “La té ni yon jij adan
yon séten vil ki pa té ka weéspekté ni Bondyé
ni 1ézom. 3 Ek la té ni yon madanm mawi'y
té ja mo, i té ka westé an menm vil-la. I té
ka toujou vini oti jij-la. I di'y, ‘Lelmi mwen
ka pwan lavantay anlé mwen. Mwen vlé
ou ban mwen jistis.’

4“Pou an chay tan jij-la wifizé édé’y. Mé
yon jou jij-la di bay ko’y, ‘Menm si mwen
pa ka wespekté ni Bondyé ni 1éz0m, 5> mé
pou anbété madanm sala ja anbété mwen,
mwen kay we Kkiijwenn jistis. Sipasaikay
kontiné ka ban mwen twaka jis tan i kay fe
mwen las.””

6 Ek Jézi kontiné ka di yo, “Kouté sa mové
jij-la di. 7 Es ou pa kwe Bondyé ki bon kay
édé sé moun-anija chwazi-a ki ka pléwé ba
li lannwit ek jou? Esikay pwan tan pou i
édé yo? 8 Mwen ka di'wikay édé yo ekikay
fé’y byen vit. Mé és si mwen, Gason LézOm,
kay jwenn moun asou late ki ka kwe an
mwen le mwen witounen?”

Fawizyen-an Ek Nonm-lan Ki Ka Anmasé

Taks-la
9]ézi di pawabol sala bay sé moun-an ki

asiwé yo dwet douvan Bondyé ek yo kwe
yo bon pasé tout 16zot moun. 101 di, “Dé
nonm alé an Kay Bondyé pou yo pwédyé.

Yonn sété yon Fawizyen ek 1ot-la sété yon
nonm ki té ka anmasé taks bay gouveédman-
an. 11 Fawizyen-an doubout pa koy ek
1 pwédyé, ‘Bondyé, mwen ka wimesyé'w
paski mwen pa vowas, bobolis ében yon
adilté kon tout 1ézot moun. Mwen ka
wimesyé’'w paski mwen pa yon péche kon
nonm sala ki ka anmasé taks-la. 12 Mwen
ka weésté san manjé dé fwa pa simenn ék
mwen ka bay Bondyé dis pou san an tout
sa mwen ni.’

13 “Mé nonm-lan ki ka anmasé taks-la
doubout yon bon distans ekipa menmlévé
zy€’y anlé, mé pito i bat léstonmak i paski i
té an twistes ek i di, ‘Bondyé, ni pityé anle

"N

mwen, mwen sé yon péche.

1471ézi di, “Mwen ka di'w, Bondyé paw-
donnen dézyenm nonm-lan avan nonm
sala alé lakay li, mé i pa pawdonnen
Fawizyen-an. Paski moun-an ki 1évé koy
mouté-a kay abésé, ek moun-an ki abésé
ko’y-la kay 1évé mouté.”

Jézi Ek Sé Ti Manmay-la
(Mafyou 19:13-15; Mak 10:13-16)

15 Yon konpanni moun mennen ti man-
may yo bay Jézi pou i té mété lanmen’y
anle yo ek benni yo. Mé sé disip-la we yo
ek yo di sé moun-an pa kité sé ti manmay
sala anbété met-la. 16 Mé Jézi kwiyé sé ti
manmay-la pou yo vini jwenn 1li ek i dj,
“Kité sé ti manmay-la vini jwenn mwen,
épi pa anpéché yo, paski sé moun ki kon
sé ti manmay sala Bondyé kay kondwi.
17 Chonjé sa, moun-an ki pa swiv kondwit
Bondyé kon yon ti manmay pa kay janmen
swiv kondwit Bondyé pyes.”

Jézi Ek Nonm Wich-la
(Mafyou 19:16-30; Mak 10:17-31)

18 La té ni yon nonm ki té ni pouvwa
anpami sé Jwif-la. I vini oti Jézi. Idi, “Bon
met, ki sa mwen ni pou fé pou mwen pé
éwityé lavi étonnel?”

197ézi mandé’y, “Es ou sav sa ou ka di-a 1&
ou kwiyé mwen ‘bon’? Yon sel moun ki bon
sé Bondyé. 20 Es ou konneét konmandman-
an? Pa fe adilte, pa tjwé, pa vole, pa

§ 17:37 “Kobo pa bizwen pyés moun di yo koté ki ni on ko mo.” Eben, “Ou kay sav koté ki ni on ko mo paski ou kay we

sé kobo-a asanblé la.”

poté fo témwen, pOté manman’'w épi papa’w
wespé.”

21Twéponn, “Dépi mwen piti, mwen ka fe
tout sé bagay sala.”

227ézi di’y, “Ou ka mantjé yon sel bagay.
Vann sa ou ni, pwan lajan-an ek sépaw€’y
bay 1é pov ek ou kay ni twézo an syel. Ek
vini swiv mwen.”

23Leé i tann sa, sa fe'y lapenn paski i té
byen wich. 247Jézi we i té an twistes ek i
di’y, “I byen difisil pou yon nonm ki wich
felidé’y pou kité Bondyé kondwi lavi'y. 251
pli ézé pou yon kanmel antwé an zyé yon
zédjwi pasé pou yon nonm wich aksepté
Bondyé kon yon wa pou li.”

26 Le sé moun-an tann sa yo di, “Sa vlé di
pyés moun pa sa jwenn salvasyon!”™*

27]ézi wéponn, “Bondyé sa fe sa moun pa
safe”

28 Pita di, “Gadé, nou kité kay nou ek tout
sanou ni pou nou swiv ou.”

29 Jézi di yo, “Wi ek mwen ka di zot sa,
népot moun ki kité kay li ében madanm li
ében fwe’y ében manman’y ek papa’y ében
ich li pou i sévi anba kondwit Bondyé, 301
kay wisivwe an chay plis viwé an late sala,
ekikaywisivwe lavi étonnél an laté-a ki kay
vini-an.”

JéziKa Palé Pou Twazyenm Fwa Konseéné

Lanmo’y
(Mafyou 20:17-19; Mak 10:32-34)

31 Jézi pwan sé douz disip-la apa épi i
di yo, “Kouté, nou ka alé Jérouzalem koté
tout sé bagay-la sé pwofet-la ékwi konséné
mwen, Gason LézOm-lan, kay vini vwé.
32 Mwen kay tonbé anba pouvwa lanmen
moun lot nasyon, yo kay pwan mwen sevi
papicho, yo kay ensilté mwen ek kwaché
anlé mwen. 33 Yo kay bat mwen ek tjwé
mwen, mé anlée twazyenm jou-a mwen kay
wésisité.” 34 Mé sé disip-la pa té sa kon-
pwann anyen an sé bagay sala paski syans
sé pawol-la té séwé hod yo, ek yo pa té sav
konsené ki sa Jézi té ka palé-a.

97 LOUK 19:8

Jézi Djéwi Yon Nonm Avég
(Mafyou 20:29-34; Mak 10:46-52)

35]ézi té ka apwoché Jeriko €k yon nonm
aveg té ka asid bo chimen-an ka mandé
chawité. 36 Le i tann sé moun-an ka pasé
imandeé yo, “Ki sa ki fet?”

37Yo di’y, “Sé Jézijan Nazawet ki ka pasé.”

38T andjélé, “Jézi, désandan Wa David, ni
pityé anlé mwen!”

39 S¢ moun-an ki té douvan-an
koumansé ka hélé deye’y. Yo di'y, “Pé la.”

Méiandjélé pli fo, “Gason David, ni pityé
anlé mwen!”

40 Kon sa Jézi doubout ek i konmandé yo
pou mennen nonm aveg-la ba li. Le i wivé
pweé’y Jézi mandé€’y, 41 “Ki sa ou vlé mwen
fée ba'w?”

I wéponn, “Meét, mwen vlé we anko.”

427ézi di'y, “Ou sa we. Lafwa-a ou ni an
mwen-an ja fé ou byen.” 43 Ek la menm
nonm-lan té sa we, ek 1 swiv Jézi ek i ka
wimesyé Bondyé. Lé sé moun-an we sa yo
tout glowifyé Bondyé.

19
Jézi Ek Zakiyos

1]ézi antwé Jeriko 1é i té ka alé Jérouzalém.
2Laté ni yon chef anpami sé moun-an ki té
ka anmasé taks bay gouvedman non’y sété
Zakiyos, ek ité wich. 31té ka éséyé pouiwe
kimoun Jéziyé. Méité télmankoutipatésa
we Jézi paski la té ni an chay moun. 4 Kon
sa i kouwi douvan ek i mouté yon pyé bwa
pouisawe Jézileika paséla. SLeéJézi wivé
bo pyé bwa-aigadé anle ékidiZakiyos, “Fé
vit désann, Zakiyos, paski mwen ni pou alé
lakay ou jodi-a.”

6 Zakiy0s désann vitman ek i wisivwe Jézi
ek lakontantman. 7 Tout sé moun-an Kki
we sa-a koumansé ka bougonnen. Yo di,
“Nonm sala ka alé lakay péche!”*

8 Zakiy0s doubout douvan tout sé moun-
an ek idiJézi, “Kouté misyé, mwen kay bay
sé pov-la lanmwatyé wichés mwen, ék sé
moun-an mwen ja vole-a mwen kay ba yo
viwé kat fwa mizi-a mwen té vole yo-a.”

* 18:26 “Savlé di pyes moun pa sa jwenn salvasyon!” Yo té ni wespé pou 1é wicha ek yo té kwe ki si yon moun ki wich

pa té sa twapé salvasyon, pyésonn pa té kay sa twapé'y.

* 19:7 “Nonm sala ka alé lakay péche!” Tout sé nonm-lan

ki té ka anmasé lajan bay gouvédman-an, moun té ka konsidiwé yo sé péché ek yo té kochi an twavay yo. Evék an tan

sala sé moun-an té ni bon wézon pou kwe sa.

9 Jézi di, “Bondyé ja sové nonm sala
ek fanmi'y jodi-a. Sé Kkon sa pou i ye,
paski nonm sala sé désandan Abrahanm
osi. 10 Paski mwen, Gason Lézom, vini gadé
pou moun ki ped ek pou sové yo.”

Pawabol Pyés Lo-a
(Mafyou 25:14-30)

11 Padan sé moun-an té ka kouté sa, Jézi
kontiné ka palé ek i di yo on pawabol. I
té tou pwé Jérouzaléem, ek tout moun kwe
ki tou talé yo té kay weé tan-an lé Bondyé
kay kondwi sé moun li-an. 12Kon saidiyo,
“La té ni yon nonm Kki sété désandan wa, ek
i kité, i alé adan yon 1ot péyi ki byen lwen
pouitéviniwa ek apwé sa pouiviwé lakay
li. 13 Avan i alé i kwiyé sé dis sevant li-a ek
i ba yo chak yon pyes lajan an 10. I di yo,
‘Twavay lajan sala padan mwen pala.’

14 “Bon, sé jan plas li-a pa té kontan’y
pyes. Kon sa apwé i kité, yo voyé konmisy-
onné pou di, ‘Nou pa vlé nonm sala pou
vini wa nou.” 15 Mé kanmenm yo fé i wa
ek i witounen lakay li. La menm i kwiyé
sé sevant li-a 1 té bay lajan-an pou yo vini
douvan’y pou i sav ki lantéwé yo fé anle
lajan-an.

16 “Pwemyé-a vini €k i di, ‘Met, mwen
sevi pyes lajan an 10-a ou ban mwen-an ék
mwen fe dis pyes an pwofi ba'w épi’y.’

17 “Met-la wéponn li, ‘Sa bon! Ou sé yon
bon sévant. Paski mwen sa dépan anlé’'w an
ti bagay kon sa, mwen kay mété’'w an chaj
dis vil.’

18 “Dézyenm-lan vini ek i di, ‘Met, mwen
sevi pyes lajan an 10-a ou ban mwen-an ék
mwen fée senk pyes an pwofi ba’w épi’y.’

19 “Met-la di sevant sala, ‘Ou kay an chaj
senk vil.’

20“Yon 10t sévant vini ek i di, ‘Mét, mi pyes
lajan an lo’'w-la. Mwen tjenn li séwé adan
yon mouchwe poch. 21 Mwen té pe’'w paski
ou sé yon nonm ki wed. Ou ka pwan sa ki
pa sa ou ek ou ka wékolté sa ou pa té planté’

22 “Met-la di, ‘Ou sé yon mové sevant!
Mwen kay pwan pawol ou menm pou
jij€w. Ou di ou sav mwen sé yon nonm
ki wed ék mwen ka pwan bagay ki pa sa
mwen ek ka wékolté sa mwen pa planté.
23Pou ki sa ou pa mété lajan mwen labank

ban mwen? Kon sa mwen té kay jwenn plis
lajan asou’y le mwen viwé!

24 “Kon sa met-la di sé moun-an ki té
ka doubout la-a, ‘Pwan pyeés lajan an 1o-a
lanmen’y ék bay sévant-lan ki ni dis pyes-la
li;

25“Yo di’y, ‘Met, mé i ja ni dis pyes!’

26 “T di yo, ‘Mwen ka di zot, moun-an ki
sa fé yon pwofi ék sa i ni-an, i kay jwenn
plis, mé moun-an ki pa sa fe yon pwofi, jis
tizing-lan i ja ni-an yo kay pwan lanmen’y.
27 Mé sé lelmi mwen-an ki pa vlé mwen sé
wa-a, mennen yo isi-a ek tjwé yo douvan
mwen.’”

Jézi Antwé Jérouzalém
(Mafyou 21:1-11;
12:12-19)

28 Apwé Jézi di sa i kontiné asou lawout li
ka alé Jérouzalém.

29 Kon i té ka apwoché pwé vil Befaj ek
Béfanni an mon-an yo ka kwiyé Mon Oliv,
i voyé dé disip alé douvan 30 ék i di yo
kon sa, “Alé an vil sala ki douvan’w-lan.
Kon ou ka antwé an vil-la ou kay jwenn
an jenn bouwik mawé la, pyées moun p’oko
janmen batjé. Démawé’y ek mennen’y isi-a.
31 Si pyés moun mandé'w pou ki sa ou ka
démawé€’y, di’y kon sa, ‘Met-la bizwen'y.” ”

32Yo alé ek yo jwenn tout bagay menm
kon Jézi té di yo. 33 Kon yo té ka démawé
bouwik-la, met 1i di yo, “Pou ki sa zot ka
démawé’y?”

34Yo di’y, “Meét-la bizwen’y,” 35 ¢k yo men-
nen bouwik-la bay Jézi. Yo mété kanmizol
yo anlé do bouwik-la ek yo édé Jézi pou i
mouté anlé’y. 36 Kon i té ka pasé, sé moun-
an meté had a té-a anlé chimen-an pou
bouwik-la sa pasé anlé’y.

37 Leé Jézi wivé pwé Jérouzalem yon plas
koté chimen-an désann Mon Oliv, tout sé
moun-an ki té ka swiv li-a koumansé ka
andjélé fo ka wimesyé Bondyé ek adowé’y
pou tout sé miwak-la yo we’y fe-a. 38 Yo di,

“Bondyé benni wa-a i voye-a!”

“Ivoyé lapé désann soti an syel.”

“Annou glowifyé Bondyé!”

39 Yon konpanni Fawizyen ki té anpami
sé moun-an di Jézi, “Titja, es ou pa kwe ou
nipou di sé disip ou-a pé bouch yo la, ék pa
di sé bagay sala yo ka di-a!”

Mak 11:1-11; Jan

40 Mé Jézi di yo, “Si yo pé bouch yo, jik sé
woch-la a te-a ki kay andjélé pou wimesyé
Bondyé.”

Jézi Pléwé Lapenn Jérouzalém

41 Kon Jézi té ka apwoché pli pwé vil-
la ek i we'y, i pléwé bay sé jan Jérouzalem-
lan. 421 di, “Aa, jan Jérouzalém, si selman
zOt té sav jodi-a ki sa ki té kay bay zot lapé.
Mé apwézan zOt pa sa we'y! 43 Jou-a kay
vini anle zot le sé 1eélmi zot-la kay bawé zot
toupatou, yo kay bouché zot tout oliwon
pou zot pa sa chapé ek yo kay vini anle zot
soti an tout diweksyon pou bat zot. 44 Yo kay
kwazé z0t net, zot ék ti manmay zot ek tout
kay ki an vil zot. Pa menm yon woch yo kay
kité an plas li, paski zot pa té konpwann ki
Bondyé té vini sové zot.”

Jézi Alé An Kay Bondyé
(Mafyou 21:12-17; Mak 11:15-19; Jan
2:13-22)

45Jézi alé an Kay Bondyé ek i koumansé
chaché sé wivandez-la ki té ka vann
machandiz yo soti alé. 461diyo, “Mi, sé sa ki
ékwi an 1évanjil, koté Bondyé di, ‘Kay mwen
sé yon kay lapwiye’, mé zot ja tounen’y ek
fé’y kon yon plas koté vole ka asanblé.”

47 Apwé sa Jézi té ka enstwi an Kay
Bondyé toulé jou. Sé chef pwet-la ek sé titja
lwa sé Jwif-la ek osi sé chef sé moun-an
té vlé tjwé’y. 48 Mé yo pa té sa jwenn an
mannye pou fe’y paski tout sé moun-an té
ka kouté’y, paski yo pa té vlé mantjé yon
mo pawol i di.

20

Yo Kwésyonnen Lotowité Jézi Ni
(Mafyou 21:23-27; Mak 11:27-33)

1 Yon jou le Jézi té an Kay Bondyé ka
enstwi sé moun-an ék ka pwéché Bon
Nouvel-la, sé chef pwet-la ek sé titja lwa sé
Jwif-la ansanm ek sé 1ézot chéf anpami sé
Jwif-la vini 2 €k yo di’y, “Di nou, ki dwa ou
ni pou fe ek di tout sé bagay sala? Ki moun
ki ba’'w pouvwa pou fe sa?”

3]ézi wéponn yo, “Bon, kité mwen mandé
zOt yon kwesyon osi. Di mwen, 4 és sé

Bondyé ében 1éz0m ki voyé Jan Batis pou
batizé moun?”

> Yo koumansé ka dispité anpami yo. Yo
di, “Ki sa nou kay di? Sinou di sé Bondyé
ki voyé’y, i kay mandé nou pouki nou pa
té kwe Jan Batis. ¢ Mé si nou di sé 1ézom
ki voyé€’y, tout sé moun-an kay voyé woch
déye nou, paski yo asiwé ki Jan Batis sété
yon pwofet.” 7Kon sa yo di, “Nou pa sav ki
moun ki voyé’y.”

8 Kon sa Jézi di yo, “Eben mwen pa kay

di zot ki kalité pouvwa mwen ni pou fé sé
7’*

bagay-la mwen ka fe-a.

Nonm-lan Ki Lwé Jaden Bay Lot Moun
(Mafyou 21:33-46; Mak 12:1-12)

9]ézi di sé moun-an pawabol sala, “La té
ni yon nonm ki planté an jaden wézen. Lé
i fini planté’y,ivinilwé’y bay on konpanni
moun ekialé 1ot péyi pouan chay tan. 10Le
ité tan wékot, metjaden-an voyé yon sevant
oti sé moun-an ki té ka otjipé jaden wézen-
an pou yo sa bay yon poOsyon wézen ba li.
Mé sé moun-an bat sévant-lan ek yo voyé’y
alé san anyen. 11 Kon sa meét jaden-an voyé
yon 10t sévant, mé sé moun-an bat li osi ek
yo maltwété’y ek yo voyé’y alé lanmen’y
vid. 12Ek metjaden-an voyé yon twazyenm
sevant oti sé moun-an. Yo blésé’y ek yo
jété’y soti an jaden-an.

13 “Le sala met jaden-an di, ‘Ki sa mwen
kay fé? Mwen kay voyé gason mwen-an
mwen ka chéwi-a. Pitet yo kay wespekté’y.’

14“Mé 1é sé moun-an ki té ka lwé té-a we
gason-an, yo di bay yonn a 1ot, ‘Sé 1i ki kay
éwityé jaden-an plita. Annou tjwé’y, ek tout
jaden’y-lan kay westé pou nou.” 15 Kon sa
y0 jété’y soti an jaden wézen-an €k yo tjwé’y.

“Bon, ki sa ou kwe meét jaden-an kay fe
sé moun-an ki ka Iwé jaden-an? 16 I kay
vini ek tjwé sé nonm-lan ek i kay lwé jaden
Weézen-an bay yon 1ot konpanni moun.”

Lé sé moun-an tann sa yo di, “Awa! Tan-
pwi souplé, pa kité’y fet kon sa!”

177ézi gadé yo an mitan zyé ek i mandé
yo, “Sé kon sa isipozé fet, paski sé sa ki ékwi
an lévanjil,

* 20:8 “Mwen pa kay di zot ki kalité pouvwa mwen ni.” Jézi pa té vlé wéponn kwesyon yo paski i sav ki yo té ka débat

pou fé i di yon bagay ki té kont lwa yo pou yo té sa awété’y.

‘Woch-la ki pli enpotan-an 1é ou ka fe yon
kay,
sé li menm sé moun-an ki ka fe kay-la
widjekté. ”

18 T di, “Pyés moun ki tonbé anlé woch
sala kay kwazé an plizyé moso, €k si woch-
la tonbé anlé pyés moun osii kay kwazé yo
net.”

Jézi Wéponn Kweésyon Konséné Bay Wa
Siza Lajan
(Mafyou 22:15-22; Mak 12:13-17)

19 Sé titja lwa sé Jwif-la ek sé chef pwet-
la éséyé jwenn on mannye pou yo té awété
Jézila menm paski yo sav idi pawabol sala
kont yo. Mé yo té pe sé moun-an. 20Yo
té ka véyé Jézi pou yo té jwenn yon bon
chans anle’y, kon sa yo éséyé kwennen'y
ek kwésyon. Yo péyé déotwa moun pou fée
akwedi yo té vlé sav ki sa ki dweét pou fe.
Konsayovoyeéyo alépalé ek]Jézi, ek yo té ka
éséyé tjenbé Jézi ka di yon bagay ki té kay
ofwansé gouvedman-an, €k kon sa sé chef-
la té kay awété’y. 21 Sé nonm-lan di Jézi,
“Titja, nou sav ki tout sa ou di ek enstwi-a, i
vweé. Ou pa ka moutwé pwéféwans pou pyes
moun. Pito ou ka di nou lavéwité konséné
ki mannye Bondyé vlé 1é6z0m viv. 22 Di nou,
és si 1 kont lwa sé Jwif-la pou nou péyé
wa péyi Ronm taks 1é i konmandé nou pou
péye’y?”

23Mé Jézisav kiyo té ka éséyé kwennen'y,
ek i di yo, 24 “Moutwé mwen yon pyes da-
jan.” I mandé yo, “Fidji ki moun ek non ki
moun ki anle’y?”

Yo wéponn li, “Sa wa Ronm-lan.”

25 Kon sa Jézi wéponn yo, “Eben bay Wa
Siza sa ki sa li ék bay Bondyé sa ki sa
Bondyé.”

26 Yo pa té sa tjenbéy ka di anyen ki
té kay ofwansé gouvedman Ronm-lan dou-
van sé moun-an. Yo té étonnen pou tann
wépons-lan i ba yo-a, kon sa yo tjenn silans
yo.

Yo Kwésyonnen Weésisité Hod Lanmo
(Mafyou 22:23-33; Mak 12:18-27)

27 La té ni yon konpanni Jwif yo kwiyé
‘sé Sadisyen-an’ ki di 1é moun mo yo pa ka
Weésisité pou yo alé an syel ében lanfe. Yon
T 20:33 “La té ni set fwe..”
papicho.

konpanni Sadisyen té vlé kwennen Jézi,
kon sa yo vini oti’y ek yo mandé’y, 28 “Titja,
an lwa Moziz-la i ékwi ban nou kon sa, ‘Si
yon nonm té mayé ek imo ekipa té fe pyes
ich ék madanm li, fwé nonm sala ni pou
mayé madanm nonm-lan pou yo fe ich bay
nonm-lan ki mo-a’ 29 Bon, la té ni set fwe
ek pli gwan-an té mayé, i mo ek i pa fe pyes
ich. 30 Kon sa dézyenm-lan mayé madanm-
lan ékimo osisanife pyesich ek madanm-

lan. 31 Ek twazyenm-lan mayé madanm-
lan, ek menm bagay-la wivé toulé set fwe-a.
Yo mo san fé ich. 32 Ek dényéman madanm-
lan mo. 33 Bon, jou-a tout mo kay wésisité-
a, madanm kilés an sé nonm sala i kay yé?
Paski yo tout té mayé épi’y.”+

347ézi wéponn yo, “Mawiyaj sé pou moun
ki isi-a asou late. 35 Mé madanm ék misyé
Bondyé pewmité pou wésisité hod lanmo ek
alé an syel, yo pa ka mayé. 36 Ek yo pa
kay janmen mo anko. Yo kay viv kon nanj.
Yo sé ich Bondyé paski yo ja wésisité hod
lanmo.” .

37 Ek Jézi kontiné ka di yo, “Ek konséné
kweésyon-an si moun kay wésisité hod
lanmo, jik sa Moziz ékwi-a ka moutwé'w
akle ki sa ka fet pou vwé. Le i ékwi listwa-a
konsené wazyeé bwilé-a, i di kon sa Bondyé
sé Bondy€-a Abrahanm, Ayzak ek Jakob ka

adowé-a. 38 Zot ka kwe ki sé moun sala té
ja mo, mé Bondyé sav ki yo ka viv toujou

an syel. Paski Bondyé sav sé pou tout tan
moun ka viv.”

39Yon konpanni titja lwa sé Jwif-la di Jézi,
“Sa sé yon bon wépons, titja,” 49 paski yo té
pe mandé’y yon 10t kwesyon anko.

Jézi Mandé Yo Kwésyon Konséné Meésaya-a
(Mafyou 22:41-46; Mak 12:35-37)
417ézi tounen ékimandé yo yon kwesyon,
1 di, “Ki mannyé yo ka di ki Mésaya-a kay
yon désandan Wa David? 42 Paski David
menm ékwi sé bagay sala an liv Samz-la
konséné Mésaya,
“‘Bondyé Senye di met mwen,
“Asid la asou koté lanmen dwet mwen
koté ou kay jwenn wespé,
43jis tan mwen mété sé lelmi'w-lan anba
pyéw.”’

Sé Sadisyen-an té ka éséyé sévi listwa sala pou moutwé ki zafé wésisité hod lanmo sété

44 David kwiyé’y ‘Meét mwen’. Ki man-
nye yon moun pé gason David ek David sa
kwiyé’y ‘Mét i’ a menm 1e?”

Jézi Veti Sé Disip Li-a Kont Sé Titja Lwa sé
Jwif-la
(Mafyou 23:1-36; Mak 12:38-40)

45 Kon tout sé moun-an té ka kouté Jézi,
Jézi di sé disip li-a, 46 “Pwan gad pou sé titja
lwa sé Jwif-la ki kontan maché toupatou ka
poté lonng wob pou moutwé ki yo enpotan,
ek yo kontan pou toutmoun diyo bonjou ek
gwan wespé 1é yo ka maché an piblik. Yo ka
chwazi plas-la ki pli enpotan-an an légliz sé
Jwif-la, ek le yon moun envité yo adan yon
fét, yo ka asid an plas-la ki pli meéye-a. 47 An
menm di tan yo ka pwan lavantay anle sé
madanm-lan ki maléwez-la ek yo ka vole sa
yo ni. Mé yo ka fe lonng lapwiye pou yo
moutwé ki yo bon. Ek pinisyon yo kay byen
mové.”

21

Madanm-lan Ki Bay Tout Sa I Té Ni-an
(Mak 12:41-44)

17ézi gadé owon-an evek i we tout sé
nonm wich-la ka ladjé kado yo an bwet
twézo légliz-la. 21 osi wé yon madanm
maléwéz mawi’y té ja mo, i ladjé lavale
kat sou. 3 Jézi di, “Mwen ka di zot,
madanm maléwez sala mété plis pasé yo
pyeés, 4 paski 1ézot-la mété kado yo an sa yo
tiwé an wiches yo, mé i menm madanm-
lan, maléwez kon i yé, i bay tout sa i té ni
pou viv asou.”

KiSa Ki Kay Fet Lé Laté-a Kay Bout
(Mafyou 24:1-2; Mak 13:1-2)
> Sé disip Jézi-a koumansé palé konsené

Kay Bondyé, mannyeé i gadé bél evék tout
sé mod-la yo twavay sé woch-la ki fe Kay
Bondyé, evek tout sé bel bagay-la moun té
bay pou sevi an Kay Bondyé. Mé Jézi di,
6 “Tout sé bagay sala zot ka we-a, tan-an ka
vini leé pa kay westé yon woch isi-a ki kay
13k

doubout an plas. Yo tout kay tonbé a te.

Twaka Ek Pésikasyon
(Mafyou 24:3-14; Mak 13:3-13)

7Sé disip-la di, “Met, ki tan sé bagay sala
kay fet? Evek ki sa ki kay wivé pou moutwé
nou tan-an ja vini pou sa fet?”

87ézi di, “Pwan gad. Pa kité moun kwen-
nen zot. Paski an chay moun kay vini ék di
yo sé Mésaya-a, yo kay di, ‘Tan-an ja wivé,
mé pa swiv yo. 9 Pa pé le zot tann moun
ka palé konsené ladje ek wévolisyon. Tout sé
bagay sala ni pou fet avan, mé sa pa vlé di
finisman-an ja pwé.”

10 T kontiné ka di yo, “Nasyon kay 1évé
goumen épi 1ot nasyon épi péyi kay lévé
ladje kont 10t péyi. 11 La kay ni mové twan-
blannte, kay ni lafen, épi tout sot diféwan
maladi an séeten plas. La kay ni mové sin
moun kay we an syel, i kay fé yo pe.

12“Mé avan tout sé bagay sala fét, yo kay
aweété zot épi pesikité zot. Yo kay mennen
zot lodyans an sé légliz yo-a épi yo kay
mété zot an pwizon. Yo kay mennen zot
douvan wa épi gouvene pou lapéti mwen.
13 Sa kay chans zot pou di yo Bon Nouvel-
la. 14 Fe lidé zot davans zot pa kay anbété
ko zot pou zot katjilé pou fe défans pou ko
z0t, 15 paski 1é 1é-a wivé mwen kay di zot
sa pou zot di ek fe, épi pyes lelmi zot pa
kay ni di ében fé z0t anyen pou sa zot di-
a. 16 Jik manman zot €k papa zot, fwe épi
tout fanmi épi kanmawad zot kay livwé zot
bay lwa-a. Lwa-a kay kondanné adan zot
pou lanmo. 17 Tout moun kay hayi zot pou
lapéti mwen. 18 Mé zot kay pwézevé, ek pa
menm yon bwanch chivé tet zot ki kay pedi.
19 Tjenbé {0, paski sa sé mannye zot kay
twapé wéyelman lavi.”

Jézi Palé Konséné Sé Twaka-a Ki Kay
Wivé Jan Jérouzalém-lan
(Mafyou 24:15-21; Mak 13:14-19)

20 “Le zot kay weé solda tout oliwon
Jérouzalém, sé le sala zot kay sav ki touswit
yo kay détwi plas-la. 21 Sa ki an Joudiya
ni pou kouwi mouté an sé montany-lan.
Sa ki an vil-la kay ni pou Kkité, épi sa ki an
bitasyon pa ni pou alé an vil. 22 Paski sa sé
tan-an le Bondyé ka pini sé moun li-an pou
moutwé tout lavéwité lévanjil-la té ja di. 231
kay byen téwib an tan sala pou madanm ki

* 21:6 “Tan-anka vinile pa kay westé yon woch isi-a ki kay doubout an plas.” Pa ni lontan apwé lanmo Jézi, sé solda

péyi Ronm-lan vini ek yo détwi Kay Bondyé.

ansent evek pou manman ki ni ti manmay
ka tété. Plas-la kay soufé on mové lapenn
ki kay téwib, épi Bondyé kay moutwé sé
moun-an i faché kont yo. 24 Leélmi-an kay
tjiwé on konpanni épi sab yo, ek yo kay
pwan 1éz0t pwizonnyé pou mennen yo an
tout péyi. Evék moun an 1ézot péyi kay vini
antwé Jérouzalem ek yo kay kwazé plas-la
jik tan pouvwa yo menm fini.”

Lé Gason Lézom Kay Witounen
(Mafyou 24:29-31; Mak 13:24-27)

25 “Sin kay pawet an soley-la, lalin-an,
épi an sé étwal-la. Asou laté tout moun
kay twakasé. Mannye-alanme-a kay woulé
evek fée dézod kay fé moun pe. 26 Le moun
kay we sa ki ka féet an late-a, yo kay télman
pe yo kay kon yon fey ki fennen, paski jis
sé étwal-la ki an 1éze-a kay soukwé. 27 A 1
sala yo kay wé Gason Lézom paweét ka vini
an nwaj-la épi pouvwa ek gwan kleté. 28 Le
tout sé bagay sala koumansé fét, doubout
épi gadé anle, paski touswit Bondyé kay
délivwé zot.”

Lison Pyé Fwitaj-la
(Mafyou 24:32-35; Mak 13:28-31)

29 Fpi i di yo on lot pawabol. I di, “Katjilé
asou yon pyé fwitaj ében népot 1ot pyé bwa.
30 Le yo koumansé fléwi, pyés moun pa ni
pou di zot an ki sézon zot yé. 31 An menm
mannye-a, lée zot kay we tout sé twaka
sala, zot kay sav ki tan-an lé Bondyé kay
koumansé kondwi kay wivé.

32 “Chonjé byen. Tout sé moun-an ki ka
viv atjwelman, yo pa kay mo tout tan sé
bagay sala p’oko fet. 33 Syel épi laté kay
bout, mé tout sa mwen ka di zot-la kay
westé pou tout tan.”

Véyé Pou Jou-a Gason Lézom Kay
Witounen
34 “Pwan pokosyon. Pa Kkité twaka lavi
sala plen tet ou épi twop fet épi twop bwa-
son evek katjil lavi-a, paski jou-a mwen
kay witounen-an pé wivé asou’'w san ou ka
espéyé. 35 Menm kon yon zatwap ka tjenbé
souwi, sé kon sa jou sala kay vini sibit asou
tout moun an tout late-a. 36 Pwan gad épi
pweédyé konstan pou ou sa ni fos pou ou
sa sipoté tout sa ki kay fet-la épi pou ou sa
doubout an pwézans Gason Lézom.”

37]ézi pasé tout tan-an ka enstwi an Kay
Bondyé, évek le soley kouché i té ka alé
pasé nwit-la an Mon Oliv. 38 Tout sé moun-
an té ka alé an Kay Bondyé byen bonne 1é
bonmaten pou tann Jézi.

22

Jida Dako Pou I Sa Twayi Jézi
(Mafyou 26:1-5, 14-16; Mak 14:1-2, 10-
11;Jan 11:45-53)

1 Le-a té ka apwoché pou sé Jwif-la té
tjenn Fet Délivwans yo. Saséjou-ayo té kafe
pen yo san lelven. 2 Epi sé chef pwet-la ek sé
titja lwa sé Jwif-la té ka tjenn on konsit an
sigwé pou yo té fe on défini épi Jézi, paski yo
té pé fé’'y pou sé moun-an té sav.

3Le sala Satan antwé an Jida Iskariyot, i
sété yonn an sé douz disip-la. 4 Kon sa Jida
alé palé épi sé chef pwet-la épi sé ofisyé sé
moun-an ki té ka gad Kay Bondyé-a pou yo
sav ki mannye i kay livwé Jézi ba yo. 5 Yo
té byen ple, évek yo ofe pou péyé’y lajan.
6 Jida dako pou sa éevek i koumansé gadé
pou on bon chans pouitwayiJézibayo san
sé moun-an sav sa.

Jézi Voyé Dé Disip Li Pou Pwépawé Wipa

Fet Délivwans-lan
(Mafyou 26:17-25; Mak 14:12-21; Jan
13:21-30)

7 Jou-a wivé pou yo té sélébwé Fet
Délivwans-lan épi pou yo té tjwé on ti
mouton pou manjé €épi pen san lélven-an.
8]ézi di Pita épi Jan pou alé fé pwépawasyon
pou Fet Délivwans-lan.

9Yo mandé Jézi, “Ki koté ou vlé nou alé
pwépawe?”

10 7ézi di yo, “Kon zot kay wivé, zot kay
jwenn épi yon nonm ki ka poté on je dlo.
Swiv li an kay-la i antwé-a 11 évék di mét
kay sala kon sa, ‘Titja-a voyé nou mandé'w
ki koté chanm-lan yé koté i sa manjé wipa
Feét Délivwans-lan épi sé disip li-a.” 121 kay
moutwé’w on gwan chanm anhogwiyen-
an ki ja ni tout bagay adan’y. Alé la ék
pwépawe tout bagay.”

13 Yo alé ek yo twapé tout bagay menm
kon Jézi di yo, évek yo pwépaweé pou wipa
Fet Délivwans.

Jézi Manjé Dinen Dényé Fwa Ek Sé Disip
Li-a

(Mafyou26:26-30; Mak 14:22-26; 1 Korint
11:23-25)

14Le le-a wivé, Jézi pwan plas li a tab épi
sé zapot-la.

151 di yo, “Mwen té vlé telman pou mwen
manjé wipa Fét Délivwans sala épi zot avan
mwen soufe. 16 Paski mwen ka di zot,
mwen pa kay janmen manjé’y anko tout
tan bagay-la nou ka chonjé isi-a pa akonpli.
Le sala Bondyé kay kondwi.”

171Lé yo bay Jézi yon pot, i pwan pot-la,
1 wimeésyé Bondyé ék i di, “Pwan sa evek
sépaw€’y anpami zot, 18 paski mwen ka di
z0t, mwen pa kay janmen bweé diven anko
tout tan kondwit Bondyé p’0ko vini.”

191 pwan on pen, i wimesyé Bondyé, ek
i kasé’y an konmen moso, évek i ba yo'y, i
di yo, “Sa sé ko mwen mwen ka bay kon
yon sakwifis bay Bondyé pou lapéti zot.
Manjé sa pou zo0t sa chonjé mwen.” 20 An
menm mannye-aiba yo pot-laapwé dinen,
1 di yo, “Pot sala sé agwéman neéf-la — 1ée
san mwen kay koulé pou lapéti zot, i kay
konfimé agwéman sala.

21 “Mi, gadé sa! Moun-an ki pou twayi
mwen-an, i la ansanm épi mwen asou tab-
la. 22 Paski mwen, Gason Lézom, kay mo
menm kon Bondyé té ja désidé. Mé sa
kay byen téwib pou moun-an ki kay twayi
mwen-an!”

23Ekyokoumansé mandé yonn alotkilés
anpami yo ki kay fe bagay sala.

Sé Disip-la Ni Chikann Anpami Yo Pou
Kiles Ki Kay Pli Enpotan
24 Sé disip-la koumansé chikannen an-
pami yo pou sav Kkiles ki kay pli enpotan.
25Jézi di yo, “Sé wa late-a ni donminasyon
asou sé moun-an €k yo ka maltwété yo, mé
an menm di tan yo ka chaché on gwo non
pou ko yo pou fé moun di yo bon. 26 Mé i
pa sipozé kon sa épi zot. Nonm-lan ki pli
enpotan anpami zo0t-la kay menm kon pli
piti-a, épi sa ki ka kondwi-a kay kon yon
sevant. 27 Kiles ki pli enpotan, sa ki asid pou
manjé-a ében sa ki mennen manjé-a? Sé sa
ki asid-la ki vwéman enpotan. Mé mwen
anpami zot kon sévant-lan ki ka mennen
manjé-a.

28 “70t ja westé épi mwen an tout twaka
mwen. 29 Menm kon Papa mwen ja ban
mwen pouvwa pou mwen kondwi asou
laté-a, sé menm mannye-a mwen ka ba'w
pouvwa pou zot kondwi épi mwen. 30 Zot
kay manjé épi bwe asou tab mwen lé mwen
kay kondwi an late-a, evék zot kay asid pou
kondwi épi jijé douz bwanch lafanmi ki
désandan Izwayel.”

JéziFé Yo Sav Koté Pita Kay Dil Pa Konnét
Li

(Mafyou 26:31-35; Mak 14:27-31; Jan
13:36-38)

317ézi di, “Simon, Simon! Satan ja mandé
peéwmisyon pou tounen lidé zot pou pa swiv
mwen paski i vlé tiwé zot menm kon yo ka
tiwé pay an gwenn. 32 Mé mwen ja pwédyé
ba’'w, pou lafwa’w pa tounen pou pa swiv
mwen. Epilé ou kay witounen a mwen, sé
fo ou bay sé 1éz0t disip-la fos épi kouway an
lafwa yo.”

33 Pita wéponn 1i, i di, “Senye, mwen kay
kontiné swiv ou, menm si mwen ni pou
alé an pwizon épi'w ében pou mwen pwan
lanmo mwen.” .

34 Mé Jézi di Pita, “Oswe-a kok-la pa kay
chanté tout tan ou pa di pou twa fwa ou pa
konnét mwen.”

Jézi Veti Sé Disip-la Pou Yo Pwépawé Pou
Twaka

35 Jézi mandé yo, “Tan-an leé mwen té
voyé zot alé pwéché Bon Nouvel-la ek
mwen té di zot pa ni pou pwan lajan ni sak
ében soulyé épi z0t, es z0t té mantjé anyen
z0t té bizwen?”

Yo wéponn li, “Non, nou pa té mantjé
anyen.”

36Jézi di yo, “Mé apweézan sa ki ni lajan ni
pou pwan’y, ében sa kinisak ni pou pwan’y,
ek sa ki pa niyon sab ni pou vann kanmizol
li €k genyen yonn. 37 Paski lévanjil-la di, ‘I
kay kondanné ék sé kwiminel-la, ek mwen
ka dizot ki sé pawol sala konséné mwen-an
ni pou vini vwé, paskilavimwen ja pweske
bout.”

38Yo di'y, “Mét, mila ni dé sab.”

Jézi di yo, “Nou ja palé asé konséné sé
bagay sala.”

Jézi Ka Pwédyé Asou Mon Oliv
(Mafyou 26:36-46; Mak 14:32-42)

39 Jézi kité vil-la ek i mouté an Mon Oliv
kon lakoutim, ek sé disip li-a alé épi’y. 40 Le
yo wivé la i di yo, “Pwédyé pou zot pa
tonbé anba tantasyon.” 411 kité yo la ek i
alé distans yon moun sa voyé yon woch, i
ajounou ekipwédyé. 421di, “Papa, siouvlé,
pwan pot soufwans sala an lanmen mwen.
Mé kanmenm pa fé sa mwen vlé, mé pito sé

sa ou vlé pou ou fé” 43 Ek yon nanj soti an
syel ek i pawet douvan’y ek i ba 1i kouway.
44 Fk Jézi té an lapenn &k i pwédyé pli séwyé
ek i té ka swé, laswe’y té menm kon san ka
dégouté anle’y ka tonbé a té-a.

451.é 1 fini pwédyé i 1évé doubout ék i alé
jwenn sé disip-la, i jwenn yo ka domi paski
yo té an telman lapenn yo vini las. 461di yo,
“Pouki zot ka domi? Lévé ek pwédyé pou zot
pa péché 1é Satan tanté zot.”

Sé Chef Anpami Sé Jwif-la Awété Jézi
(Mafyou 26:47-56; Mak 14:43-50; Jan
18:3-11)

47 Padan Jézi té la ka palé toujou, yon
gany moun vini, ék Jida, ki sété yonn an-
pami sé disip li-a, 1té douvan ka mennen sé
moun-an. Ek Jida vini douvan pou i bo Jézi.
48 Mé Jézi di'y, “Jida, és ou ka twayi mwen,
Gason Lézom, ek yon bo?”

49 Le sé disip-la ki té la ek Jézi we ki sa ki
té kay fét-la, yo di Jézi, “Meét, és si pou nou
ba yo an koul sab?”

50 Ek yonn anpami sé disip-la koupé
zOwey dwet yonn anpami sé sevant pli ho
chef pwet-la.

51M¢ Jézi diyo, “Sa niasé!” Ekitouché tet
nonm-lan ek djéwi zowey li.

52 Kon sa Jézi di sé chef pwet-la ek sé
ofisyé sé moun-an ki ka véyé Kay Bondyé-a
ek sé chef anpami sé Jwif-la ki vini awété’y-
la, “Zot vini ek sab épi baton akwedi mwen
sé yon volé. 33 Mwen té an Kay Bondyé épi
zOt toulé jou ek zot pa éséyé awété mwen.
Mé apwézan sé le pou zot fe sa zot ka fe-
a. Sa sé lé pouvwa Satan, meét nwese, kay
kondwi.”

Pita DiI Pa Konnét Jézi
(Mafyou 26:57-58, 69-75; Mak 14:53-54,
66-72; Jan 18:12-18, 25-27)
>4Yo awété Jézi ek yo mennen’y lakay pli
ho chef an sé pweét-la, ék Pita té ka swiv

li adan yon distans. 55 Yo limen yon difé
an mitan lakou-a ek Pita asid anpami sé

moun-an ki té asid oliwon difé-a. 56 Yon
jenn fi ki sété yon sevant we Pita asid bo

difé-a,igadé Pita ékidi, “Nonm sala té épi’y
osi!”

57 Mé Pita di sa pa vwé. I di, “Madanm,
mwen pa menm konneét 1i.”

58 Apwé yon ti mouman yon 1ot nonm
we’y ek idi, “Ou té épi yo osi!”

Mé Pita di, “Misyé, mwen pa té la!”

59 Ek apipwé yon néditan pli ta yon 1ot
nonm we’y ekidi, “Mwen asiwé nonm sala
té épi Jézi, paskiisé jan Galili osi.”

60 Mé Pita wéponn li, “Gason, mwen pa

sav ki sa ou ka di la-a.” Menm kon Pita té
ka di sa yon kok chanté. 61]ézi tounen ek

1 gadé Pita, ek Pita chonjé sé pawol-la Jézi
té di'y-la. Jézi té di, “Avan kok-la chanté ou
kayja dipoutwa fwa ou pa konnet mwen.”
62 Pita soti an lakou-a ek i koumansé pléwé
an chay.

Sé Gad-la Bat Evék Motjé Jézi
(Mafyou 26:67-68; Mak 14:65)

63 Sé nonm-lan ki té ka véyé Jézi-a, yo té
ka pwan’y sévi widitjil ék yo bat li. 64 Yo
bawé zyé’y ek yo ka mandé’y, “Ki moun
ki bat ou? Si ou sé yon pwofet, di nou ki
moun!” 65 Yo kontiné ka ensilté’y ek an
chay 1ézot pawol.

Yo Mennen jJézi Douvan Konsey
(Mafyou 26:59-66; Mak 14:55-64; Jan
18:19-24)

66 Le jou ouve, sé chef sé Jwif-la, sé chef
pwet-la ek sé titja lwa sé Jwif-la jwenn
ansanm ek yo mennen Jézi douvan konséy
sé Jwif-la. 67 Yo di Jézi, “Di nou, és ou sé
Mesaya-a Bondyé pwonmeét pou voyé-a?”

Jézi di yo, “Si mwen di zot, zot pa kay
kwe mwen, 68 ek si mwen mandé zot yon
kweésyon z0t pa kay wéponn mwen. 69 Mé
tou tale mwen, Gason Lézom, kay asid asou
koté dwet Bondyé ki ni tout pouvwa, koté
mwen kay jwenn wespé.”

70Yo tout mandé€’y, “Kon sa s ou sé Gason
Bondyé?”

I wéponn yo, “Z0t menm ka di ki moun
mwen ye.”

71 Ek yo di, “Nou pa bizwen pyes lot
témwen, paski pawol li menm ja kon-
danné’y pou mo.”

23

Jézi Pawet Douvan Gouveénée Pilat
(Mafyou 27:1-2, 11-14; Mak 15:1-5; Jan
18:28-38)

1 Tout sé moun-an mennen Jézi dou-
van Pons Pilat, gouvéné Ronm, 2 ek yo
koumansé ka akizéy. Yo di, “Nou jwenn
nonm sala ka éséyé fé sé moun-an wivolte.
I disé moun-an pa péyé gouvedman-an taks,
ek i ka éklamé ki i sé Mésaya-a, an wa.”

3Pons Pilat mandéy, “Es ou sé wa sé Jwif-
la?”

Jézi wéponn li, “Sé ou menm ki di'y.”

4 Kon sa Pons Pilat di sé chef pweét-la ek
sé gany moun-an, “Mwen pa jwenn pyes
wézon pou mwen kondanné nonm sala.”

5 Mé yo té ka dispité plis toujou. Yo di,
“Nonm sala ka tounen sé Jwif-la an péyi
nou kont gouvédman-an ek sa i ka enstwi-a.
I koumansé dépi an Galili ek apwézan i ka
vini isi-a.”

Pons Pilat Voyé Jézi Pou Paweét Douvan
Wa Herod

6 L& Pons Pilat tann sa, i mandé yo, “Es
nonm sala sé jan Galili?” 7Leé i vini konnet
ki Jeézi sé jan Galili koté Wa Herod té ka
kondwi, i voyé’y bay Herod pou i sa jijé’y,
paski Herod té Jérouzalem le sala.

8 Hérod té byen ple 1e i we Jézi, paskii té
ja tann an chay bagay konsené Jézi ek i té
ka éspéyé lontan pou i té we’y. I té vlé we
Jézi fé miwak. 9Kon sa Herod mandé Jézi an
chay kweésyon, mé Jézi pa wéponn li pa yon
mo pawol. 10Sé chef pwet-la ek sé titja lwa
sé Jwif-la doubout la ka fe vyé akizasyon
kont Jézi. 11 Kon sa Herod ek sé solda’y-la
koumansé ka motjé Jézi ek ka pwan’y sevi
widitjil. Yo mété yon beél abiman wa anlé’y
ek yo voyé’y viwé bay Pons Pilat.

12 Dépi jou sala Herod ek Pons Pilat vini
jan. Avan sa yo sété lelmi.

Pons Pilat Kondanné Jézi Pou Mo

(Mafyou 27:15-26; Mak 15:6-15; Jan
18:39-19:16)

13 Pons Pilat kwiyé sé chef pwet-la, sé
1éz0t chef-la €k sé moun-an ansanm, 14 ek
i di yo, “Z0t mennen nonm sala ban

mwen ek zot di mwen i ka fé sé moun-an
wivolté kont gouvédman-an. Bon, mwen

ja kwesyonnen’y isi-a douvan zot tout ek
mwen pa jwenn li koupab pou pyeés sé
kwim-lan zot ka akizé’y pou-a. 15 Ni Hérod
pa jwenn li koupab, paski i voyé’y viwé
ban nou. Nonm sala p’0ko fe anyen pou i
méwité lanmo. 16 Kon sa mwen kay fé yo
batli ek yon fwet ek kité’y alé.”

[ 17 Pou chak Fet Délivwans sé Jwif-la,
Pons Pilat té ni pouiladjé yon pwizonnyé.]
18 Tout sé moun-an koumansé ka hélé fo,
yo di'y, “Tjwé’y ek ladjé Barabas ban nou!”
19 Barabas té lajol paski i té ka wivolté kont
gouvedman-an ek 1 té tjwé yon moun.

20 Pons Pilat té vlé ladjé Jézi pito, kon sa i
di sé moun-an sa anko. 21 Mé yo hélé pli {0,
“Tjwé’y anle kwa-a! Anlé kwa-a pou li.”

22Kon sa pou twazyenm kou-a Pons Pilat
di yo, “Mé ki kwim nonm sala ja fe? Mwen
pasajwennanyenijafe pouisamo. Mwen
kay fé yo bat li ek ladjé’y.”

23 Mé yo kontiné ka andjélé pli fo ek tout
vwa yo, ka di, “Klouwé’y anlé kwa-a.” Ek yo
jwenn sa yo té vlé-a paski yo andjélé otan
f0. 24 Kon sa Pons Pilat kondanné Jézi paski
sé sa yo té ka mandé. 2511adjé nonm-lan yo
té ka mandé’y pouiladjé-a, nonm-lan ki té
lajol paski i ka wivolté kont gouvedman-an
ek paski i té tjwé on moun, evek i ba yo Jézi
pou yo té sa tjwé'y, paski sé sa yo té vlé.”

Sé Solda-a Klouwé Jézi Asou On Kwa
(Mafyou 27:32-44; Mak 15:21-32; Jan
19:17-27)

26 Sé solda-apwan Jézi, yo alé épi’y. Konyo
té ka alé, yo jwenn yon nonm yo ka kwiyé
Simon, i sété jan Sayrini, i té soti an hote ka
alé an vil Jérouzalém. Yo mété kwa-a anle’y
ek yo fosé’y poté kwa-a ek swiv Jézi.

27 An chay moun té ka swiv Jézi. Anpami
yo té ni yon konpanni madanm ki té ka

* 23:25 Ibayo Jézi pou yo té sa tjwé’y. Sa vlé di, i konmandé sé solda’y-la pou tjwé Jézi, paski sé sa sé moun-an té vlé.
I pa sété sé Jwif-la menm ki tjwé Jézi, mé pito gouvédman Ronm, mé yo fe sa paski sé Jwif-la té vlé’y.

pléwé an chay ba li. 28 Jézi tounen ek i di
yo, “Fi vil Jérouzalém! Pa pléwé ban mwen,
mé pito pléwé pou ko zot ék pou manmay
z0t, 29 paski sé jou-a kay vini 1é moun kay
di ki madanm ki bwanhany ében madanm
ki pa janmen fé ti manmay ék ba yo tété,
yo chansé. 30 Sa kay tan-an moun kay di sé
montany-lan, ‘Tonbé anle nou!” ék yo kay
di sé mon-an, ‘Téwé nou.” 31 Paski si yo ka
twété mwen ki inosan kon sa, ki mannye
yo kay twété sé moun-an ki koupab-la!”

32Yo pwan dé 1ézot nonm osi, yo toulé dé
sété kwiminel, pou yo té tjwé yo ansanm ek
Jézi. 33 Leé yo wivé an plas-la yo ka kwiyé
‘Kalot Tet-la, yo klouwé Jézi anle kwa-a la
épi sé dé kwimineél-la, yonn anlé koté dwet
li ek 10t-la anle koté goch li. 34]Jézi di, “Papa,
pawdonnen yo, paski yo pa sav ki sa yo ka
fe-a”

Sé solda-a jwé gwenndé pou had li,
yo sépaw€’y anpami yo. 35 Sé moun-an
doubout la ka gadé padan sé chef sé Jwif-
la té ka pwan Jézi sevi widitjil. Yo di, “I té
sa sové 1ézot moun. Kité i sové ko'y, siisé
Mesaya-a Bondyé voyé ek chwazi-a!”

36 Sé solda-a osi té ka pwan’y sevi widitjil.
Yo vini ek yo ofe’y diven wak 37 ek yo diy,
“Sové ko'w si ou sé wa sé Jwif-la!”

38Sé mo pawol sala té ékwi anho tetli, “Sa
Sé Wa Sé Jwif-la.”

39Yonn anpami sé kwimineél-la ki té anle
kwa-a bo Jézi-a koumanseé ka ensilté’y. I
di’y, “Es sé pa ou ki Mésaya-a? Sové ko'w ek
sové nou osi!” .

40 M¢é 1ot nonm-lan doubout li, i di’y, “Es
ou pa pé Bondyé? Nou tout anba menm
pinisyon. 41 Nou méwité san nou jwenn-
an, kon sa nou ka jwenn pinisyon pou sa
nou fe-a, mé nonm sala p’oko fée anyen ki
pa bon.” 42 Ek i di Jézi, “Jézi, chonjé mwen
l1é ou kay vini kon wa!”

43]Jézidi’y, “Mwen ka di'w sa, jodi-a ou kay
an pawadi ek mwen.”

Jézi Mo
(Mafyou 27:45-56; Mak 15:33-41; Jan
19:28-30)

44-451té bo midi le soley-la doubout chofé
ek fe nwé kouve tout péyi-a jis 1é i té bo
twazé. Lé sala wido-a ki té an Kay Bondyé,
i déchiwé an dé.t 46]ézi hélé ék tout fos i, i
di, “Papa, mwen ka délivwé lam mwen an
lanmen'w!” I di sa ek i mo.

47 Yon ofisyé milite we ki sa ki fét-la ék i
adowé Bondyé. I di, “Pou vwé nonm sala
sété yon bon nonm!” 48 Le sé moun-an ki té
vini pou we kwisifiksyon-an we sa ki fét-la,
yo tout viwé lakay yo ka bat lestonmak yo
paski sa yo we-a fé yo lapenn. 49 Mé tout
sa ki té konneét Jézi, yo doubout yon bon
distans pou yo gadé sé bagay sala, anpami
yo sété sé madanm-lan ki té ka swiv li dépi
Galili.

Jozéf Jan Arimatéya Téwé Jézi
(Mafyou 27:57-61; Mak 15:42-47; Jan
19:38-42)

50-51La té ni yon nonm non'y sété Jozef,
i sété yon chef ki ho an konsit sé Jwif-la ek
1 té ka westé adan yon vil sé Jwif-la yo ka
kwiyé Arimatéya. I sété yon bon nonm, i
té onnéwab ék i té ka éspéyé tan-an Bondyé
kay kondwi-a vini. Magwé i sété yon chef
an kay konsey sé Jwif-la, mé i pa té dako ek
disizyon sé 1ézot-la konséné Jézi. 521 alé oti
Pons Pilat €k i mandé’y pou i ba 1i ko Jézi.
53Kon saidépann ko-a asou kwa-a,ivoplé’y
adan yon dwa lenn blan ék i mété’y adan
yon twou ki té adan yon kayé yo p’oko té
téwé pyes moun adan’y. 541 sété yon jou
Vandweédi, ek jou sabaf-la té kay koumansé.

55 Sé madanm-lan ki té swiv Jézi dépi an
Galili-a, yo alé épi Jozef ek yo we twou-a ek
ki mannye ko Jézi té mété kouché adan’y.
56 Kon sa yo viwé lakay yo €k yo pwépawé
losyon ek fiksyon pou yo fwoté ko Jézi. Mé
yo pozé asou jou sabaf-la kon lwa sé Jwif-la
konmandé yo pou fé.

24
Jézi Weésisité
(Mafyou 28:1-10; Mak 16:1-8; Jan 20:1-
10)
1 Byen bonné Dimanch bonmaten sé
madanm-lan pwan fiksyon-an yo té fe-a ek

T 23:44-45 wido-a...déchiwé an dé. Wido sala té an mitan Kay Bondyé. I té ka sépawé sé chanm-lan ek té ka bawé sé
moun-an hod yon séten chanm an mitan Kay Bondyé. Lé i déchiwé, sa moutwé ki chimen-an ay oti Bondyé apwézan

té ouve pou tout moun.

yo alé an twou-a koté ko Jézi té yé-a. 2Le
yo wivé la yo jwenn woch-la ki té ka bouché
twou-a té ja woulé soti. 3 Kon sa yo antwé
an twou-a, mé yo pa jwenn ko Jézi Senye-a.
4Yo té la ka katjilé ki sa ki wivé ko Jézi. Le
sala dé nonm annék paweét douvan yo, had
yo té ka kléwé kon zékle, ek yo doubout bo
yo. 5>Sé madanm-lan té telmanpé yo bésé tet
yo plat a té, kon sa sé nonm-lan mandé yo,
“Pouki zot ka gadé pou sa ki vivan anpami
sakimo? 61paisi-a —ija wésisité! Es zot pa
chonjé sa i té di zot 1é i té an Galili ek zot?
71 té di, ‘Gason LézOm ni pou tonbé anba
lanmen nonm ki mové ek yo kay kwisifyé’y,
ek asou twazyenm jou-a i kay weésisité hod

AN ”

lanmo.

8 Leé sala yo chonjé sé pawol-la Jézi té di
yo-a. 9 Kon sa yo witounen alé Jérouzaléem
ek yo di sé wonz disip-la ek sé 1éz0t-la tout
sé bagay sala. 10 Sé madanm-lan ki di sé
disip-la sa-a sété Mari Madlenn, Jowanna,
Mari manman Jémz, €k sé 1éz0t madanm-
lan ki té épi yo-a. 11 Mé sé disip-la kwe ki
sé madanm-lan té ka palé papicho ek yo pa
té kwe yo. 12 Mé kanmenm, Pita 1évé ek i
kouwi alé an twou-a, i bésé ekiwe sé lenn-
an ki té voplé ko Jézi-a tousel ék i viwé ka
katjilé ki sa ki té fet.

Jézi Pawet Douvan Dé Disip Ki Té Ka Alé
Imayos
(Mak 16:12-13)

13Menm jou sala dé anpami sé nonm-lan
ki té ka swiv Jézi-a té ka alé adan yon vil yo
ka kwiyé Imayos, ki té apipwé set lyé hod
Jérouzaléem. 14 Yo té ka palé €k yonn a Iot
konseéné tout sé bagay-la ki fét-la. 15Kon yo
té ka palé ek ka mandé yonn a 1ot kwésyon
konséné sé bagay sala ki fet-la, Jézi menm
vini ka maché ansanm épiyo. 16 Méyopaté
sa we sé Jézi ki té la, paski Bondyé anpéché
yo we moun-an ki té la épi yo-a sété Jézi.
177ézi mandé yo, “Ki sa zot ka dispité kon
zot ka maché ansanm la?”

Kon sa yo doubout la byen twis. 18 Yonn
anpamiyonon’y sété Kliyopas di'y, “I sanm
ou sé sel moun an Jérouzalem ki p’0ko tann
ki sa ki féet-la sé jou sala.”

19Jézi mandé€’y, “Ki sa ki fet-1a?”

I wéponn, “Konsené sa ki wivé Jézi jan
Nazawet. I sété yon pwofet. Bondyé té

épi’y, épi i té ka palé ek fe bagay ek an
chay pouvwa douvan tout moun. 20Sé chef
pwet-la ek sé chef sé moun-an livwé’y an
lanmen sé chef péyi Ronm-lan pou yo kon-
danné’y pou i mo, ek yo kwisifyé’y. 21 Mé
nou té ka kwe i sété moun-an ki té kay
délivwé sé jan Izwayél-la hod tout twaka
yo. Ek apa di tout sa, jodi-a sé twa jou
dépi sé bagay sala fét. 22 Ek yon konpanni
sé madanm-lan ki té anpami nou-an sipwi
nou. Bonneé bonmaten yo alé an twou-a
koté yo té mété ko Jézi-a 23 mé yo pa jwenn
ko-a pyes. Yo vini di nou yo we yon vizyon.
Anvizyon-an yo we nanj ki di yo Jézi vivan.
24 Kon sa yon konpanni an sé kanmawad
nou-an alé an twou-a €k yo we menm sa sé
madanm-lan dinou-an. Yo gadé pou ko Jézi
mé yo pa we’y nonplis.”

25Kon sa Jézi di yo, “Zot sa kouyon ek mal
a konpwann! Es zot pa kwe tout sé bagay-
la sé pwofet-la di-a? 26 Es i pa té néséseé pou
Mesaya-a té soufe sé bagay sala, ek apwé sa
i kay jwenn wespé?” 27 Kon sa Jézi eéspliké
ba yo tout sé bagay-la ki té ékwi an lévanjil
konsené’y-la, i koumansé dépi an liv Moziz
ek i kontiné evek sé ékwiti sé pwofet-la.

281.e yo wivé tou pwé vil-la yo té ka alé-a,
Jézi fé akwedi i té ka alé pli lwen, 29 mé yo
tjenn li deye, yo di, “Westé épi nou. Jouné-
a ja pweske fini ek i ja ka fé nwe.” Kon
sa 1 alé épi yo. 301 asid pou manjé épi
yo, i pwan pen-an ek i mandé Bondyé pou
benni’y. Le i fini i sépawé pen-an ek i ba
yo li. 31 Lé sala, sé menm konmsidi zyé yo
ouve ek yo we sé Jézi ki té la épi yo. Mé i
anneék dispaweét douvan yo. 32 Ek yo di bay
yonn a 1ot, “Es nou pa santi akwedi tjé nou
té ka bat ek lakontantman lé i té ka palé
ban nou anlé chimen-an ek éspliké 1évanjil-
laban nou-an?”

33 Kon sa yo 1évé vitman ek yo viwé alé
Jérouzaléem ék yo jwenn sé wonz disip-la
asanblé ansanm évek sé 1éz0t-la, 34 ek yo té
ka di, “Met-la ja wesisité pou vwé! I pawet
douvan Simon.” 35 Leé sala sé dé nonm-
lan wakonté yo sa ki fet anlé chimen-an
ék mannyé yo we sé Jézi ki té la épi yo 1é i
Sépaweé pen-an.

Jézi Paweét Douvan Sé Lézot Sé Disip Li-a
An Jérouzalém

(Mafyou 28:16-20; Mak 16:14-18; Jan
20:19-23; Twavay 1:6-8)

36 Padan yo té ka di sé disip-la sa, Jézi
menm annek pawet ek i doubout anpami
yo ekidiyo, “Lapé ék zot.”

37 Yo tout té pé an chay, yo kwe sé yon
lespwi yo we. 38 Mé i di yo, “Pouki pou z0t
pe kon sa? Pouki pou zot ka mandé ko zot
ki moun mwen yé? 39 Gadé lanmen mwen
ek pyé mwen ek we ki sé mwen menm.
Touché mwen ek gadé mwen, paski lespwi
pa nilache ek zo kon zot ka we mwen ni.”

40T di yo sa ek i moutwé yo lanmen’y ek
py€’y. 41 Yo té télman kontan ek étonnen yo
pa té sa kwe sé li. Kon sa i mandé yo, “Es
zOt ni anyen pou manjé isi-a?” 42 Yo ba li
yon moso pwéson Ki tjwit, 431 pwan’y ek i
manjé’y douvan yo.

44Lesalaidiyo, “Sa sé menm sé bagay-la
mwen té di zot-la padan mwen té la ék zot
toujou. Mwen té di zot, tout sa Moziz ek sé
pwofet-la té ékwi konséné mwen, ek tout sa
ki ékwi konseéné mwen an liv Samz-la, té ni
pou fet.”

45 e sala i fe yo konpwann 1lévanjil-la
46 gk i di yo, “Mi sé sa ki ékwi. Mésaya-a ni
pou soufé ék wésisité asou twazyenm jou-
a, 47 ¢k an non mwen ou ni pou pwan kon-
misyon sala soti Jérouzaléem bay sé moun-an
an tout nasyon, ki Bondyé kay pawdonnen
péché yo si yo té kay wépanti. 48 Ou ja we
sé bagay sala ek ou ni pou di 1ézot konséné
yo. 49 Ek mwen menm kay voyé anlé zot
sa Papa mwen ja pwonmet. Mé zot ni pou
westé an vil-la jis tan zot wisivwe pouvwa
sala soti an syel”

Jézi Kité Sé Disip Li-a
(Mak 16:19-20; Twavay 1:9-11)

50 Kon sa Jézi mennen yo soti an vil-la ek
imennen yo tou pwé Béfanni. Le yo wivé la
ilévé lanmen’y anle ek i benni yo. 51 Kon i
té ka benni yo i kité yo €k i mouté an syel.
52Yo adowé’y ek yo viwé alé Jérouzalem ka
widjewté, 53 ek yo pasé tout tan yo an Kay
Bondyé ka wimeésyé Bondyé.

Liv Bon Nouveél-la
Jan
Ekwi-a

Jan ékwi liv Bon Nouvel-la konséné Jézi
Kwi pou fé moun sav sé Jézi ki moun-
an Bondyé té pwonmet pou voyé pou
sové moun hod péché yo. Liv sala bay
enfOmasyon asou sa Jézi fe pou té fé moun
konnet ki mouniyé. Jan kwiyé Jézi “Pawol-
la” ki té la dépi avan Bondyé té fé late-a.
Pawol-la té vini moun-an yo ka kwiyé Jézi
Kwi, ek Bondyé té voyé’y anle late-a pou viv
anpami moun. Sé miwak-la i fe-a ki ka fe
moun we i sé Gason Bondyé pou vwé. Jézi
Kwi té fe moun konneét sé 1i ki Dlo-a ki ka
bay lavi-a, Pen-an ki soti an syel-la, ek bon
Kleté-a.

An chay moun té kwe an Jézi Kwi ek yo
vini disip li. Sé kon sa yo vini jwenn lavi
étonnél. Lavi étonnél sé an kado Jézi Kwi ka
ofe tout moun, an kado yo ka jwenn le yo
wisivwe Jézi Kwikon sel chimen-an pou alé
jwenn Bondyé.

An pil moun kwe ki Jan-an ki ékwi liv sala
sé menm Jan-an ki té yonn an sé douz disip
Jézi-a, sa yo ka kwiyé “disip-la Jézi enmen-
an.” Konsaiékwilivsala konséné sé bagay-
laitann Jézi di, ek saiwe ek zyé’y menm.

Jézi Vini An Late-a

1 Avan anyen té fet, Pawol-la té ja la.
Pawol-la té la épi Bondyé, ék Pawol-la
sété Bondyé. 2 Pawol-la té la dépi an
koumansman-an ék Bondyé. 3 Sété Pawol-
la Bondyé sevi pou fe tout bagay, épi la pa
té ni anyen ki té fét si sé pa li ki té fe’y. 4Sé
an li lavi soti. Lavi sala i ni-an té bay tout
moun kleté. 5 Kleté-a ka kléwé an nwese ek
nwese-a pa janmen €étenn kleté-a.

6 Bondyé voyé an konmisyonneé, an
nonm yo té ka kwiyé Jan Batis. 7 Jan Batis
vini pou di moun lavéwité-a konsené kleté-
a pou tout moun ki tann lavéwité-a sa kwe.
8Sé pa li ki té kleté-a, mé i vini pou di moun
lavéwité-a konséné klété-a. 9 Kleté sala sé

bon Kklété-a ki vini asou laté-a ek sé li ki ka
kléwé tout moun.

10 pawol-la té an laté-a, ek magwé sé li
Bondyé sevi pou fé laté-a, sé jan laté-a pa té
menm konneét li. 111 vini an péyi’y menm,
mé sé jan péyi'y-la pa wisivwe'y. 12 Mé
adan té wisivwe’y ek kwe an li, kon sa i ba
yo dwa pou yo sa vini ich Bondyé. 13 Yo
pa vini ich Bondyé mannyeé ti manmay ka
fét an laté-a, mannyé manman ék papa ka
fé plan pou ni ti manmay, mé sé Bondyé
menm ki fé yo vini ich li.

14 Pawol-la tounen an moun ék i viv an-
pami nou. I té plen lagwas ék i moutwé
nou ki moun Bondyé yé pou vwé. Nou we
pouvwa’y, sété pouvwa-a Papa-a té bay sel
Gason’y-lan.

15 Sété 1i Jan Batis té ka palé le i té di
byen {0, “Mi moun sala mwen té ka palé-
alé mwen té di, ‘I ka vini apwé mwen, mé
1 pli enpoOtan pasé mwen, paskiité la avan

r "M

myen té fet. " .
16 Paski i té ni télman lagwas, i benni nou

tout. I ban nou bennédiksyon yonn asou
l1ot. 17 Sé Moziz Bondyé té sevi pou bay sé
jan Izwayel-lalwa-a, mé sé Jézi Kwi Bondyé
sevi pou voyé lagwas ek pou moutwé nou
ki moun Bondyé yé pou vwé. 18 Pyésonn
pa janmen weé Bondyé. Sél Gason-an, ki sé
menm ek Bondyeé ek ki a koté Papa’y, sé li ki
fé moun konnét Bondyé.

Jan Batis Pwéché Konsené Jézi Kwi
(Mafyou 3:1-12; Mak 1:1-8; Louk 3:1-18)
19'Sé chef Jwif-la an vil Jérouzalem voyé
déotwa pwet ek nonm bwanch lafanmi Li-
vay™ koté Jan Batis, yo mandé’y, “Ki moun
ouyeé?”
20 Jan Batis pa té wifizé wéponn yo, mé
1 di yo akle, san i séwé yo anyen. Idi yo,
“Sé pa mwen ki Mésaya-a, wa-a Bondyé té
pwonmeét pou voyé-a.”
21 Yo di'y, “Bon, kilés ou yé? Es ou sé
Iaydjat?”
Jan Batis di, “Non, mwen sé pa Ilaydja.”
Yo di'y, “Es ou sé Pwofet-la: ki té pou vini-
an?”
I wéponn yo, “Non.”

* 1:19 nonm bwanch lafanmi Livay. Yo té nonm ki té ka édé an Kay Bondyé-a. 1 1:21 Ilaydja. I té an pwofet ki té

la konmen san lanné avan Jézi Kwi vini. Sé Jwif-la té ka éspéyé i té kay viwé anko.
palé konsené pwofét-la Bondyé té di Moziz i té kay voyé-a.

¥ 1:21 Pwofet-la. Pitet yo té ka

22Yo di, “Si sé sa, di nou ki moun ou yé.
Nou ni pou mennen wépons-lan viwé bay sé
moun-an ki voyé nou-an. Ki sa ouni pou'w
di asou ko'w?”

23Jan Batis wéponn, i di yo:

“Mwen sé ‘vwa an moun ki ka kwiyé byen
Ilwen an hoteé:
Fé an chimen ki dwet bay Senye-a
pou’y sa pasél’ ”
Sé sa pwofet Izaya té di.

24 §é konmisyonne-a sé Fawizyen-an té
voyé-a mandé Jan Batis, 25 “Si ou sé pa
Mesaya-a, ou sé pa Ilaydja, ou sé pa Pwofét-
la, pouki ou ka batizé moun?”

26 Jan Batis wéponn yo, i di, “Mwen ka
batizé ek dlo, mé lani yon moun ki doubout
anpami zot menm ek zot pa konneét li.
27 Moun sala ka vini apwé mwen, mé
mwen pa menm vo pou délasé soulyé€’y.”

28 Tout sé bagay sala pwan kou an Béfanni
bo Lawivye Jouden-an koté Jan Batis té ka
batizé-a, asou fasad soley l1évan.

Jézi Sé Ti Mouton Bondyé-a

29 An li denmen, Jan Batis we Jézi ka vini
koté ité yé-a. I di, “Mi Ti Mouton Bondyé-a.
Sé li Bondyé voyé pou tiweé péché an late-a!
30 Sé li mwen té ka palé 1é mwen té di, ‘An
nonm ka vini apwé mwen, mé i pli enpotan
pasé mwen, paskiité la avan mwen té fet’
31 Mwen pa té konnét ki moun i té kay yé,
mé wézon-an mwen té ka batizé zot an dlo-
asété pou fé zotséjanIzwayél-lakonnetli.”

32 Mi sa Jan Batis di konséné Jézi Kwi:
“Mwen we Léspwi Bondyé soti an syel
désann menm kon an toutwel, ek Lespwi-a
westé épi’y. 33 Mwen p’0ko té sav sé li ki té
moun-an Bondyé té pwonmet pou voyé-a.
Mé Bondyé ki té voyé mwen batizé moun
ek dlo, té ja di mwen, ‘Ou kay we Lespwi
mwen désann €k wésté épi an nonm. Sé li ki
kay batizé moun ek Lespwi Bondyé. ” 34Jan
Batis di, “Mwen we sa fet ek mwen ka di'w
sé li ki Gason Bondyé-a”

Sé Pweémyé Disip Jézi-a

35 An li denmen anko, Jan Batis té
doubout la ek dé an sé disip§ li-a. 36 Lé i we
Jézi ka pasé, idi, “Mi Ti Mouton Bondyé-a!”

37Dé disip li-a tann 1é i di sa ek yo pati ek
Jézi. 38]ézi tounen ek i we yo ka swiv i, i
mandé yo, “Ki sa zot ka chaché?”

Yo di, “Rabay, koté ou ka westé?” (Sa vlé
di Titja.)

39 Jézi di yo, “Vini we.” I té bo katwe
apweémidi. Kon sa yo pati épi’y ek yo we koté
1té ka westé, ek yo pasé léstan jouné-a épi’y.

40Yonn adan yo sété Androu, fwe Simon
Pita. 41 Menm lé-a i jwenn fweé’y, i di'y,
“Nou ja jwenn wa-a Bondyé té pwonmet
pouvoyé-a, moun-an nou ka kwiyé Mesaya-
a” (an langaj Grik-la non sala sé Kwis).

42 Ek Androu pwan Simon ék i mennen’y
bayJézi. Jézi gadé Simon ekidi’y, “Non'w sé
Simon gason Jan, mé yo kay kwiyé'w Sifas”
(non sala sé an non menm kon Pita ki vlé di
“an kaye”).

Jézi Kwiyé Filip Ek Natannyél Vin Swiv Li

43 An 1li denmen, Jézi té fe lidé pou alé
Galili. Jézi jwenn Filip ék i di'y, “Swiv
mwen!” 44 Filip té soti Béfsayda, vil-la koté
Androu ek Pita té ka westé-a. 45 Filip jwenn
Natannyel ék i di’y, “Nou ja jwenn moun-
an Moziz ék sé pwofet-la té ékwi asou an
liv lwa-a. Non'y sé Jézi, gason Jozeéf, i soti
Nazawet.”

46 Natannyel di’'y, “Ki bon bagay ki sa soti
an Nazawet?”

Filip di'y, “Vini we.”

471eJézi we Natannyel ka vini kotéiyé-a,
idi, “Mi an jan Izwayeél pi, la pa ni pyés wiz
anli!”

48 Natannyel mandé’y, “Ki mannye ou fé
konnet mwen?”

Jézi di’y, “Mwen we’w lé ou té anba pyé
fwi-a dépi avan Filip té kwiyé'w.”

49 Natannyel di'y, “Titja, ou sé Gason
Bondyé! Sé ou ki wa Izwayel!”

50 Jézi di'y, “Es sé paski mwen di mwen
we’w anba pyé fwi-a ou kwe sa? Ou kay we
pligwo bagay pasé sa!” 511diyo, “Mwen ka
di zot lavéwité-a, ou kay we syel-la ouve ek
nanj Bondyé ka mouté désann™ asou mwen
Gason Lézom-lant.”

§ 1:35 disip. An disip sé an moun ki apwann anba an 10t ek i ka swivlian toutsaika fe. * 1:51 nanj...désann. Pitét

Jézi ka di sé li ki léchel-la ant syel-la ek laté-a, menm léchel-la Jakob té wévé-a.

sé an non Jézi ka kwiyé ko'y.

T 1:51 Gason LézOom-lan. Gason Lézom

2

Mawiyaj-la An Vil Kéna

1 Dé jou apwé sa, la té ni an mawiyaj
an vil Kéna an Galili. Manman Jézi té la.
2Yo té envité Jézi épi sé disip li-a an nos-la
tou. 3 Paditan yo té an nos-la, diven-an vin
fini. Le diven-an fini, manman Jézi di'y, “Sé
moun-an pa ni diven anko.”

4 Jézi wéponn li, i di'y, “Madanm, sa pa
zafé ni mwen ni ou. Tan mwen p’oko wive.”

>Manman Jézi di sé sévant-lan, “Sé pou zot
fé tout sa Jézi di zot fe”

6 Plas-la koté yo té yé-a té ni sis je ki té fet
ek woch. Sé Jwif-la té ka sévi yo pou mété
dlo pou pwépawé ko yo kon lwa wilizyon yo
di.* Chak sé jé-a té ka tjenbé ven (20) pou
twant (30) galon dlo.

7]ézi di sé sévant-lan, “Plen sé je sala épi
dlo.” Kon sa sé sévant-lan plen sé jé-a owa
djol.

8 Leé yo fini, Jézi di sé sévant-lan, “Bon,
apwézan pwan tibwen dlo ek mennen’y
bay meét-la ki weéskonsab mawiyaj-la.” Kon
sa sé sevant-lan mennen dlo-a bay meét
mawiyaj-la.

9 Le met mawiyaj-la gouté dlo-a Jézi té
fé tounen diven-an, i pa té sav koté diven
sala soti, mé sévant-lan ki té mennen dlo-a
té sav ki sa ki té fet-la. Kon sa mét mawiyaj-
la kwiyé nonm-lan ki té ka mayé-a, 10i di’y,
“Lé moun ka mayé, yo ka mennen pli bon
diven-an avan, ek sé 1é sé moun-an ja ka
vini sou, yo ka mennen vyé diven-an. Mé
ou ja kité pli bon diven-an pou atjwelman!”

117ézi fe pwemyé miwak sala an vil Kéna
an Galili. Jézi moutwé pouvwa’y la, ek sé
disip-la ki té épi’y-la vin kwe an li.

12 Apwé sa, Jézi désann an vil Kapenéyom.
Manman’y, sé fwe’y-la ek sé disip li-a té alé
épi’y tou. Yo westé Kapénéyom pou déotwa
jou.

Jézi Alé An Kay Bondyé-a
(Mafyou 21:12-13; Mak 11:15-17; Louk
19:45-46)
131 té pweske tan pou Fét Délivwanst sé
Jwif-la, kon sa Jézi mouté Jérouzaléem. 14Le i

wivé la, i antwé an Kay Bondyé-a. I jwenn
nonm ka vann beéf, mouton épi pijon an
lakou-a, ékiwe nonm asid bo tab ka chanjé
lajan. 15Kon sa i fé on fweét épi déotwa moso
kod épi i mété yo tout dewo Kay Bondyé-a,
ansanm ek sé mouton-an ek sé béf-la. Jézi
maté sé tab-la koté yo té ka chanjé lajan-an
ek i simen lajan ate-a. 16 Jézi di sé moun-an
ki té ka vann pijon-an, “Tiwé sé bagay sala
isi-a net. Las fe kay Papa mwen an kay koté
pou zot vann ek achté pou zot fé lajan!”

17 Le sa fet, sé disip Jézi-a chonjé sa ki té
ékwi an lévanjil-la koté i di:

“Lanmityé-a mwen ni pou Kay ou-a
kadbxf/\[ilé andidan mwen menm kon an
ife.”

18 Sé chef Jwif-la di Jézi, “Fé an miwak
pou nou we ou ni dwa pou fé sé bagay sala
ou fe-a”

19]ézi wéponn, idiyo, “Kwazé Kay sala, ek
mwen kay viwé bati’y anko an twa jou.”

20 Sé Jwif-la di’y, “Sé moun-an ki fé Kay
Bondyé-a pwan kawant sis (46) lanné pou
fé’y. Ou vlé di ou kay sa viwé bati’'y an twa
jou?”

21 Mé 1é Jézi té di Kay Bondyé-a, i té ka
palé konsené ko'y menm. 22 Apwé Jézi té
wesisité, sé disip li-a chonjé i té ja di yo
sa. Kon sa yo vini kwe sa lévanjil-la té di
konséné Jézi-a €k yo vini kwe pawol Jézi.

23 Paditan Jézi té an Jérouzalém pou Fet
Délivwans-lan, an chay moun mété lafwa yo
an li 1é yo we sé miwak-la i fe-a. 24 Mé Jézi
pa té ka konfyé yo, paski i konneét man-
nyé moun ka katjilé. 25 Jézi pa té bizwen
pyesonn pou di’'y anyen asou pyesonn, paski
isavsakitéanlidé chak moun.

3

Jézi Palé Ek Nikodimos

1La té ni an nonm enpodtan anpami sé
Jwif-la yo té ka kwiyé Nikodimos. I té an
gany sé moun-an yo ka kwiyé Fawizyen-
an. 2Yon jou Oswe i alé koté Jézi, i di'y,
“Rabay, nou sav ou sé on titja Bondyé voyé.
Pyésonn pa sa fé sé miwak sala ou ka fé-a si
Bondyé pa épi’y.”

* 2:6 ..dlo pou pwépawé ko yo kon lwa wilizyon yo di. Wilizyon sé Jwif-la té ni lwa asou mannye pou sé moun-an té

lavé tout ko yo pou yo vini an kondisyon pou adowé Bondyé.

T 2:13 Fét Délivwans. Sé Jwif-la ka sélébwé tan-an 1&

Bondyé té délivwé gwan gwanpapa lontan yo anba &slavay an Ejip.

3 Jézi wéponn li, i di'y, “Mwen ka di'w
lavéwité-a, pyesonn pa sa konnet mannye
Bondyé ka kondwi sé moun li-an si i pa
viwé fet anko.”

4 Nikodimos di, “Ki mannyeé an gwan
nonm ka fé viwé féet anko? Ki mannye i ka
fé viwé antwé an bouden manman’y pou’y
fet an dézyenm fwa?”

5 Jézi di'y, “Mwen ka di'w lavéwité-a,
pyésonn pa sa antwé anpami sé moun-an
Bondyé ka kondwi-a si i pa féet ek dlo ék
Léspwi Bondyé. ¢ Sé an manman ek an papa
ki ka fe an moun, mé sé Lespwi Bondyé
ki ka fé lespwi-a moun-an ni andidan’y-
lan. 7 Pouki ou sipwi kon sa paski mwen
di'w, ‘Zot tout oblijé fet anko?’ 8 Van-an ka
vanté koté i vlé. Ou ka tann son-an mé ou
pa sav koté van-an soti, ni koté i ka alé.
Sé menm mannye-a ek moun-an ki fet ek
Léespwi Bondyé-a”

9Nikodimos di, “Ki mannye sa ka fe fet?”

10 Jézi di'y, “Ou sé an titja ki enpotan
anpami sé jan Izwayeél-la, ek ou pa konnet
sé bagay sala? 11 Mwen ka di'w lavéwité-a,
nou ka di'w bagay nou konnet épi sa nou
ja we, mé zot pyes pa vlé kwe sa nou ka
di-a. 12 Ou pa ka kwé mwen 1é mwen ka
sevi egzanp asou bagay ki an laté-a. Bon,
ki mannyé ou kay fé kwé si mwen sevi
egzanp asou bagay ki an syel? 13 Pyés moun
pa janmen mouté an syel antiwan mwen
Gason LézOm-lan yonn, ki désann soti an
syel-la. 14 Menm kon Moziz té 1évé sépan-an
i té fé an tjwiv-la anlé poto-a an gwan sa-
vann sek-la, sé menm mannye-a yo kay 1évé
Gason LézOm-lan anlé, 15 pou tout moun ki
kwe an li sa ni lavi étonnel.”

16 Bondyé té telman enmen sé jan laté-a, i
bay sel Gason’y-lan pou yo. Tout moun ki
kwe an li pa kay ped lavi yo, mé yo kay ni
lavi étonnel. 17 Bondyé pa té voyé Gason’y
anlaté-apou’yté kondanné séjanlate-amé
pou’y té sa sové yo. 18 Moun-an ki ka kwe
an Gason-an pa ka jwenn kondannasyon,
mé moun-an ki pa ka kweé-a ja kondanné
dépi atjwelman, paski i pa mété lafwa’y an
sel Gason Bondyé-a. 19 Mi pou sa Bondyé

ka kondanné late-a: Kleté-a ja vini an late-
a, mé moun simyé nwese pito kleté-a, paski
sé movezté yo ka fe. 20 Moun-an ki ka fe
moveé-ahayiklété-a ekipakayviniankleté-
a, paskiipa vlé moun we sé move bagay-la
i ka fé-a. 21 Mé moun-an ki ka swiv chimen
lavéwité-a ka Kkité kleté-a kléwé anle’y pou
moun we i ka obéyi Bondyé.

Jan Batis Palé Konséné Jézi

22 Apweé sa, Jézi ek sé disip li-a alé an 1ot
koté an Joudiya. I westé pou tibwen tan épi
yo ek i té ka batizé moun. 23 Jan Batis té ka
batizé tou an Enonn, an plas ki pa té lwen
Salim, paski an plas sala té ni an chay dlo.
Moun té ka alé kotéité yé-a, ekité ka batizé
yo. 24(Sa té fet avan yo té mété Jan Batis an
pwizon). 25 Déotwa an sé disip Jan Batis-la
té ni an chikann épi on Jwif asou mannye
pou moun pwépawé ko yo kon lwa wilizyon
yo di.* 26 Kon sa yo alé koté Jan Batis ek yo
di’y, “Titja, ou chonjé nonm-lan ki té épi'w-
lale outélotbo Lawivye Jouden-an, menm
sa ou té ka palé-a? Eben, i ka batizé moun
atjwelman, ek tout moun ka alé koté’y!”

27 Jan Batis wéponn, i di, “Sé Bondyé ki
ka bay chak moun twavay yo. 28 Zot tout
té la 1é mwen té di sé pa mwen ki Mesaya-
a, mé Bondyé té ja voyé mwen avan'y.
29 Madanm-lan ki ka mayé-a sé sa misyé-
a ki ka mayeé épi'y-la. Mé kanmawad-la ki
ka édé misyé-a ki ka mayé-a ka espéyé ek i
ka kouté, ek pa dé kontan i ka kontan 1é i
tann vwa misyé-a ki ka mayé-a. Sé kon sa
tjé mwen kontan atjwelman. 30 Sé pou Jézi
ni plis moun ki ka swiv li ek sé pou mwen
ni mwens moun.

31 “I soti an syel-la ek i anho tout 1ézot.
Mwen ki soti an laté-a sé jan laté-a, ek
sé bagay ki ka fet an laté-a tousél mwen
konnét. Mé li ki soti an syel pli ho pasé
tout 1éz0t. 321 ka di saija we éksaija
tann, mé pyesonn pa ka kwe pawol li. 33 Mé
moun-an ki kwe pawol li-a ka moutwé
tout sa Bondyé di sé lavéwité. 34 Moun-
an Bondyé voyé-a ka palé pawol Bondyé,
paski Bondyé ka ba li Léspwi’y san miziwé.
35 Papa-a enmen Gason-an ek ija ladjé tout

3:25 mannyé pou moun pwépawé ko yo..wilizyon yo di. Wilizyon sé Jwif-la té nilwa asou mannyé pou sé moun-an
té lavé tout ko yo pou yo vini an kondisyon pou adowé Bondyé.

bagay anba kondwit li. 3¢ Moun-an ki kwe

an Gason-an ni lavi étonnel. Moun-an ki
dézobéyi Gason-an pa kay janmen ni lavi

sala. Bondyé kay kontiné pini’y.”

4

Jézi Palé Ek An Madanm Sanmariya

1Sé Fawizyen-an tann pli moun té ka alé
koté Jézi pou’y té batizé yo ek pou yo té vini
disip li pasé sa ki té ka alé koté Jan Batis.
2 (Magwé pou di lavéwité-a, Jézi menm pa
batizé pyésonn. Sé disip li-a yonn ki batizé
moun ba li.) 3]ézi té sav sa sé Fawizyen-an
té tann konsené’y-la, kon sa i kité Joudiya
ekidéviwé Galili. 4 Asou chimen’y pou’y alé
Galilj, i té ni pou pasé an péyi Sanmariya.
SLeiwivé Sanmariya, i pasé adan an vil yo
ka kwiyé Sayka, ki pa té lwen tjo te-a Jakob
té bay gason’y Jozef an tan lontan-an. 6 Pi
Jakob-la té la, €k maché-a té fé Jézi telman
las, kon sa i asid bo djol pi-a ka pozé. Iteé
b0 midi.

70n madanm Sanmariya vini pwan dlo
an pi-a, kon sa Jézi di'y, “Ban mwen tak dlo
pou bwe.” 8 (Sé disip li-a té ja alé an vil ay
achté manjé pou yo manjé.)

9 Madanm-lan wéponn, i di, “Ou sé an
Jwif, ek mwen sé an jan Sanmariya. Ki
mannyeé ou ka fé mandé mwen dlo pou
bweé?” (Jwif pa ka sévi menm vésel ek jan
Sanmariya.)*

10 Jézi wéponn, i di’y, “Si ou té konnet
kado-a Bondyé ka bay-la épi ki moun ki ka
mandé’'w dlo pou bwe-a, ou menm té kay
mandeé’y dlo, eékité kay ba’w dlo-a ki ka bay
lavi-a.”

11 Madanm-lan di, “Misyé, ou pa ni an
bonm, épi pi-a fon. Koté ou kay jwenn dlo
sala ki ka bay lavi-a? 12 Sété Jakob gwan
gwanpapa lontan nou ki té ban nou pi sala.
Li épi sé gason’y-lan épi tout zannimo’y té
bwe dlo adan’y. Ki sa ou vlé di mwen la-a,
ou pli enpotan pasé Jakob?”

13 Jézi wéponn, i di, “Népot moun ki bwe
dlo sala kay swef anko, 14 mé népot moun
ki bwe dlo-a mwen kay ba li-a pa kay jan-
men swef anko. Dlo-a mwen ka bay-la kay
menm kon an sous andidan’y ki ka kontiné

voyé dlo mouté, ek dlo sala kay ba li lavi
étonnel.”

15Madanm-lan di, “Misyé, ban mwen dlo
sala! Mwen pa kay janmen swef anko, ek
mwen pa kay ni pou viwé isi-a vin pwan
dlo.”

16 Jézi di'y, “Alé kwiyé mawi'w, ek men-
nen’y vini.”

17Madanm-lan di, “Mwen pa ni mawi.”

Jézi wéponn, i di’y, “Sa vwé le ou di ou pa
ni mawi, 18 paski ou ja mayé senk nonm,
ek sa ou ni ka domi 1évé épi'w atjwélman-an
sé pa mawi'w pyes, kon sa ou ja di mwen
lavéwité-a.”

19 Madanm-lan di, “Misyé, i sanm ou sé
an pwoféet. 20 Lafanmi mwen an tan lontan
té ka adowé Bondyé asou mon sala, mé
zoOt sé Jwif-la ka di sé an Jérouzalem moun
sipozé adowé Bondyé.”

217ézi di'y, “Madanm, ou pé kwé mwen,
le-a ka vini le moun pa kay adowé Papa-a
niasoumon sala ni an Jérouzaléem. 22Zotjan
Sanmariya pa menm sav ki moun zot ka
adowé, mé nou sé Jwif-la sav ki moun nou
ka adowé, paski Bondyé ka sevi sé Jwif-la
pou mennen salvasyon bay moun. 23 Tan-
an ka vini ek i ja wivé, 1é Lespwi Bondyé
kay édé moun adowé Bondyé kon Bondyé
yé pou vwé. Yo kay adowé Bondyé kon
moun sipozé adowé€’y, kalité mannye-a i
vlé-a. 24 Bondyé sé léespwi i yé, ek sé Lespwi
Bondyé ki ka édé moun adowé Bondyé kon
Bondyé yé pou vwé.”

25Madanm-lan di'y, “Mwen sav Mésaya-a,
moun-an yo ka kwiyé Kwis-la, kay vini, ek
le i vini, 1 kay di nou tout bagay.”

267ézi di'y, “Mwen ki ka palé épi'w la-a, sé
mwen ki 1i.”

27 Menm le sala sé disip Jézi-a déviwé, ek
yo té sipwi an chay pou yo té jwenn li ka
palé bay an madanm, mé yo pyes pa di, “Ki
sa ou v1€?” ében, “Pouki ou ka palé épi'y?”

28 Madanm-lan menm Kkité sé je’y-la, ek i
déviwé an vil-la, €k i di sé moun-an, 29 “Vini
we moun-an ki di mwen tout sa mwen ja
janmen fé. Ou pa kweé sé li ki Mésaya-a?”
30 Kon sa yo kité vil-la ek yo alé koté Jézi té
yé-a.

* 49 s¢ Jwif-la pa té ni anyen pou fé ek sé jan Sanmariya-a.

31 Menm le sala sé disip-la koumansé
flaté Jézi pou’y sa manjé, yo di'y, “Titja,
manjé kéchoy, on!”

32 Mé i di yo, “Mwen ja manjé on manjé
zOt pa konnet.”

33 Kon sa sé disip-la koumansé ka palé
anpami ko yo menm, yo di, “Ou kweé an
moun ja ba li manjé?”

347ézi di yo, “Lé mwen obéyi moun-an ki
voyé mwen-an ek mwen fin fe twavay-la
i voyé mwen fé-a, sa sé menm kon manjé
pou mwen. 35 Le zOt planté an jaden, zot
ka di, ‘Nou kay wékolté’y an kat mwa,” mé
mwen ka di'w, 1évé zyé’'w ek gadé jaden-
an byen. Sé fwi-a ja mi ek yo ja bon pou
moun wékolté yo. 36 Yo ka péyé moun-an ki
weékolté jaden-an épi ki antwé sé fwi-a pou
lavi étonnel-la. Kon sa moun-an ki planté-a
ek moun-an ki wékolté-a kay ni tjé kontan
ansanm. 37 Sa moun ka di-a vwé: ‘Yon
moun ka planté, ek sé an 1ot ki ka wékolté!
38 Mwen ja voyé'w wékolté an jaden ou pa
planté. Sé an 1ot moun ki planté jaden sala,
mé sé ou ki ka jwenn pwofi twavay-la yo fe-
a”

39 An pil sé jan Sanmariya-a té kwe
an Jézi paski madanm-lan té di yo, “I di
mwen tout bagay mwen ja janmen wivé
fe” 40 Kon sa le sé jan Sanmariya-a vin
koté’y, yo di'y, “Souplé, vini wésté épi nou.”
Jézi westé épi yo pou dé jou. 41 An pil 1ézot
anko té kwe an li pou lapéti sa i té ka di yo-
a, 42 ek sé moun-an di madanm-lan, “Nou
kwe atjwelman, sé pa paski ou di nou sa ou
di nou-an tousel, mé paski nou tann li pou
konou eknousav sélikikasovéséjanlate-

7

a.

Jézi Djéwi Ti Gason An Ofisyé

43 Apwé Jézi westé dé jou la, i kité ekialé
Galili, 44 paski i menm té ja di, “An pwoféet
pa ka ni weéspé an péyi'’y menm.” 45 Sé jan
Galili-a ki té alé Jérouzalém an Fét Délivwans-
lan té weé tout sé miwak-la i té fé an fét-la.
Kon sa le Jézi wivé Galili, sé moun-an té
kontan pou we’y, épi yo wisivwe’y byen.

46 Jézi viwé an vil Kéna an Galili, koté i té
ja fe dlo-a tounen diven-an. La té ni yon
ofisyé wa-a ki té ni an ti gason ki té malad
an Kapénéyom. 47 Lé i tann Jézi té wivé
Galili soti Joudiya, i alé koté’y épii mandé’y

pou’y sa désann Kapénéyom pou’y sa djéwi
gason’y, paski gason-an teé ja pwés mo.

48]ézi di’y, “Z0t pyes pa vlé kwe an mwen
tout tan zot pa wé mwen fé miwak ék gwan
twavay.”

49 Ofisyé-a di, “Misyé, annou ek mwen
avan gason mwen-an mo.”

50 Jézi di'y, “Alé, gason’'w-lan kay vini
byen!”

Nonm-lan kwe sa Jézi di'y-la ek i pati.
S11.eiwivé asou chimen, sé sévant li-a vini
jwenn li épi bon nouvel. Yo di’y, “Gason’w-
lan ka vini byen.”

52 T mandé yo, “Ki 1é ti gason-an vini
byen?”

Yo di'y, “I té b0 yonne ye apwémidi le
lafyév-la tonbé” 53 Lé sala papa-a chonjé
sété bo menm lé sala Jézi té di'y, “Gason’'w-
lan kay vini byen.” Kon sali ek tout fanmi’y
vini kweé an Jézi.

54 Sa sété dézyenm miwak-la Jézi fe an
Galili apwé i té soti Joudiya.

)

Jézi Djéwi An Nonm Enfim

1 Apwé sa, Jézi mouté Jérouzaléem pou
sélébwé an fet wilizyon sé Jwif-la. 2 Bo
baye-a yo ka kwiyé Baye Mouton-an té ni
antwou dlo yo ka kwiyé Béfsafaanlangaj sé
Jwif-la. La té nisenk plas kikouve. 3Laténi
an pil moun malad ki té kouché la — moun
ki té aveg, moun ki té enfim, ek moun ki pa
té sa maché. [Yo tout té la té ka éspéyé pou
le dlo-a soukwé, 4 paski tanzantan an nanj
Bondyé té ka désann andidan twou dlo-a
ek i té ka fé dlo-a soukwé. Pwémyé moun-
an ki antwé andidan twou dlo sala apwé
nanj-lan té fe dlo-a soukwé-a té kay djéwi.
Népot malad-la i ni-an ka djéwi.] 5 La té ni
an nonm ki té malad dépi twant ywit (38)
lanné. ¢ Jézi weé nonm-lan kouché la, ek i
té sav nonm-lan té ja la pou an chay tan.
Kon sa i mandé nonm-lan, “Ou vlé jwenn
djéwizon'w?”

7Nonm malad-la di, “Misyé, mwen pa ni
pyésonn isi-a pou mété mwen an dlo-a lé
nanj-lan fe’y soukwé. Kon mwen ka alé
pou antwé an dlo-a, an 10t moun ka antwé
avan mwen.”

8 Jézi di'y, “Doubout, pwan matla'w ek
maché” 9 Menm lé-a nonm-lan djéwi. I
anmasé matla’y ek i koumansé maché.

Jou sala sété jou sabaf-la, 10 kon sa sé
ofisyé Jwif-la di nonm-lan ki té djéwi-a,
“Jodi-a sé jou sabaf-la ek i kont lwa nou pou
poté matla'w.”

11 Nonm-lan wéponn, i di yo, “Nonm-lan
ki djéwi mwen-an ki di mwen pwan matla
mwen ék maché.”

12 Yo di'y, “Sa ki nonm-lan ki di'w fé
bagay sala?”

13 Mé nonm-lan ki té djéwi-a pa té konneét
ki moun i té yé, paski la té ni an pil moun
an plas sala, ek Jézi annek pasé anpami sé
moun-an.

14 Apwé sa, Jézi jwenn menm nonm-
lan an Kay Bondyé-a. Jézi di'y, “Gadé,
atjwelman ou byen. Mé pa fé péché anko
pou an lot pli mové bagay pa wivé'w.”

15 Nonm-lan pati ek i di sé ofisyé Jwif-
la sété Jézi ki té djéwi'y-la. 16 Kon sa yo
koumansé pesikité Jézi, paski i té djéwi
nonm-lan asou jou sabaf-la. 17 Jézi wéponn
yo, 1 di, “Papa mwen toujou ka twavay, ek
mwen menm ni pou twavay tou.”

18 Le Jézi di sé ofisyé Jwif-la sa, yo té pli
détéwminé pou té tjwé’y. Sé pa paski i té
kasé lwa sabaf-la tousel, mé paskiité di sé
Bondyé ki Papa’y. Ek an mannye salaitéka
fé ko’y pasé menm kon Bondyé.

Bondyé Bay Gason’y-lan Pouvwa

19 Kon sa Jézi wéponn yo, i di, “Mwen ka
di zot lavéwité-a, Gason-an pa sa fé anyen
pa kO'y menm. Sa i we Papa-a fe, sé sa
i ka fe tou. Sa Papa-a feé sé sa Gason-an
ka fe. 20 Bondyé Papa-a enmen Gason-
an ék i ka moutwé’y tout sa i menm Kka
fe. T kay moutwé’y pli gwo bagay pou’y fe
pasé sa, ek zot kay westé bouch gwan ouve.
21 Menm kon Papa-a ka 1évé moun ki mo
ek i ka ba yo lavi anko, sé menm mannye-
a Gason-an ka bay népot moun i vlé lavi.
22 Papa-a pa ka jijé pyes moun. I ja ladjé
tout jijjman an lanmen Gason-an. 23 Kon sa

tout moun sa onnowé Gason-an menm kon
yo ka onnowé Papa-a. Népot moun ki pa ka

onnowé Gason-an pa ka onnowé Papa-a ki
voyé’y-la.

24 “Mwen ka di zot lavéwité-a, népot
moun ki tann pawol mwen ek kwé an
moun-an ki voyé mwen-an ka ni lavi
étonnél. I pa kay jwenn jijman. I ja chapé
anba lanmo déja ék i ja koumansé viv.

25 “Mwen ka di'w lavéwité-a, 1é-a ka vini
ek 1ija wivé déja, 1é sé moun-an ki mo-a kay
tann vwa Gason Bondyé, ek s€ moun-an ki
tann-an ek obéyi sa i di-a kay viv. 26 Papa-
a ni pouvwa pou bay moun lavi. Menm
mannye-a, i ja bay Gason’y pouvwa pou
bay moun lavi tou. 27 Ek i ja bay Gason-an
dwa pou jijé, paski sé li ki Gason Lézom-lan.
28 70t pa bizwen sipwi paski lé-a ka vini le
tout moun ki mo kay tann vwa’y 29 ek yo
kay soti an twou yo. Sa ki ja fe bon kay
weésisité ek yo kay ni lavi étonneél, ek sa ki
ja fée mové kay wésisité ek yo kay jwenn
kondannasyon.

Sa Ki Ka Palé Konsené Jézi Kwi
30 “Mwen pa sa fé anyen pa kO mwen
menm. Mwen ka jijé moun menm kon
Bondyé di mwen. Kon sa jijjman-an mwen
ka bay-la dwet paski mwen pa ka fé sa
mwen vlé, mé mwen ka fé sa moun-an ki
voyé mwen-an vlé mwen fe.

31“Si sé mwen menm ki ka di ki moun
mwen yeé ek si mwen ka palé konséné ko

mwen menm, zot pa kay kwé sa mwen ka
di-a. 32 Mé la ni an 10t moun ki ka palé
konséné mwen, €k mwen sav sa i ka di
konséné mwen-an sé lavéwité.

33 “Sété koté Jan Batis zot té voyé sé
konmisyonne zot-la, €k Jan Batis té ka palé
lavéwité-a konséné mwen. 34 Sé pa bizwen
mwen bizwen moun di ki moun mwen yé,
mé mwen ka fé zot chonjé sé bagay sala Jan
Batis té di-a pou z0t sa sové. 35]an Batis
sété menm kon an lanp ki ka limen. Zot
té kontan tann li pou an ti tak tan, paski
pawol 1i té menm kon an klété.

36 “Mé sé bagay-la mwen ka fe-a ka
moutwé ki moun mwen yé adan an man-
nye ki pli enpotan toujou pasé sa Jan Batis
té ka di konsené mwen-an. Twavay mwen
sé pou fé sa Papa mwen ban mwen fé-a. Sa
mwen ka fe-a ka palé konséné mwen épi i
ka moutwé sé Bondyé ki voyé mwen. 37 Ek
Papa-a ki voyé mwen-an ka palé lavéwité-a
konséné mwen. Ou pa janmen we fidji’y ni

tann vwa'y, 38 ek zot pa tjenbé pawol li an
tje zot, paski zot pa kweé moun-an i voyé-a.
39 Zot ka étidyé 1évanijil-la, paski zot kwe zot
kay jwennlavi étonnél andidan’y. Ek menm
lévanijil sala ka palé konséné mwen! 40 Mé
zOt pa menm VI1€é vini jwenn mwen pou zot
sa viv pou vwé,

41 “Mwen pa ka chaché pou moun lévé
non mwen. 42Mé mwen konneét ki kalité
moun zot yé, ek mwen sav zot pa ni pyes
lanmityé pou Bondyé an tje zot. 43 Sé Papa
mwen ki voyé mwen pou wépwézanté’y, mé
zOt pa wisivwe mwen. Mé€ si an 10t té kay
vini pa k0’y menm, san pyesonn voyé’y, zot
té kay wisivwe’y! 44 Tjé zot ka kontan le
zoOt ka 1évé non yonn a 10t, mé zot pa ka fé
anyen pou Bondyé 1évé non zot. Sé li yonn
ki Bondyé. Kon sa ki mannye zot ka fé kwe
mwen?

45470t pa bizwen kwe sé mwen ki kay ak-
izé z0t douvan Papa mwen. Menm Moziz-
la zot ja apiyé anlé’y-la, sé li menm ki kay
akizé zot. 46 Si zot té kwe sa Moziz té
di-a pou vwé, zot té kay kwé mwen tou,
paski Moziz ékwi konseéné mwen. 47 Mé si
zot pa kwe sé bagay-la Moziz ékwi konséené
mwen-an, ki mannye zot kay fée kwe sé
bagay-la mwen ka di-a?”

6

Jézi Bay Senk Mil Moun Manjé
(Mafyou 14:13-21; Mak 6:30-44; Louk
9:10-17)

1 Apwé sa, Jézi twavesé lanme Galili-a,
lanmeé-a yo ka kwiyé Taybiriyos-la. 2 An
gwan latilyé moun té ka swiv li, paski yo
té ja we tout sé miwak-la i té ka fe-aleite
ka djéwi sé moun malad-la. 3Jézi mouté an
ti mon ek i asid la épi sé disip li-a. 4 Tan-an
sé Jwif-la ka sélébwé Fet Délivwans-lan té tou
pwé. 5Jézi gadé oliwon’y ek i we an gwan
latilyé moun té ka vini koté i té yé-a. Kon sa
i mandeé Filip, “Koté nou kay achté asé pen
pou nou bay tout sé moun sala manjé?” 61
di sa pou’y té we sa Filip té kay di, paski i
menm té ja sav ki saité kay fe.

7 Filip wéponn, i di’y, “Pou tout moun ki
isi-a jwenn an ti tjo pen pou yo manje, i
kay pwan lajan ywit mwa twavay an nonm
pou sa achté asé pen.”

8 An 10t disip yo té ka kwiyé Androu, ki té
fwe Simon Pita, di Jézi, 9“La ni an tibway ki
ni senk ti pen épi dé pwéson. Mé sa pa kay
ni asé pou plen bouden tout sé moun sala.”

10 Jézi di yo, “Fé sé moun-an asid.” La
té ni an pil zéb an plas sala, kon sa tout
sé moun-an asid anle zéb-la. La té ni bo
senk mil (5,000) nonm. 11]ézi pwan pen-
an, ekiwimesyé Bondyé, ekisépawé pen-an
bay tout moun ki té la, ek i sépawé pwéson-
an menm mannye-a. Yo tout té jwenn asé
pou bouden yo té plen. 12 Leé bouden tout
moun té plen, i di sé disip li-a, “Anmasé sé
moso pen-an ki weésté-a, pa Kkité’y gaspiyé.”
13Kon sa yo anmasé tout sé moso pen-an ki
té wésté-a apwé sé moun-an té fin manjé,
ek yo plen douz panyen ék sé moso-a.

14Le sé moun-an weé miwak sala Jézi fe-a
alo, yo di, “Wi, sa sé Pwofet-la Moziz té di ki
kay vini an late-a!” 15]Jézi sav yo té kay vini
ek yo té kay tjenbé’y pou té sa fosé’y vini wa
yo, kon sa i pati anko an sé mon-an pa ko’y
yonn.

Jézi Maché Asou Dlo-a
(Mafyou 14:22-33; Mak 6:45-52)

16 Avan soley kouché, sé disip li-a désann
bo lanmeé-a. 17 Yo antwé adan an kannot
ek yo twavesé lanme-a ka alé an diweksyon
vil Kapénéyom. Oswe vini pwan, &k Jézi
p’0ko té vini jwenn yo. 18 Paditan yo anle
lanmeé-a, an gwo van koumansé vanté ek
i fe lanme-a vini mové. 19 Sé disip-la té ja
najé saviyon pou bo twa ében kat lyé, kon
sa, lé yowe Jézi ka maché asou dlo-a ka vini
bo kannot-la, pa dé pe yo té pé! 20]ézi di yo,
“Pa pe, sé mwen kila!” 21 Yo té vlé’y antwé
andidan kannot-la, mé menm le-a kannot-
la wivé ate an plas-la koté yo té ka alé-a.

Sé Moun-an Chaché Jézi

22 An li denmen, tout sé moun-an ki té ja
westé 10t bo lanme-a lé kannot-la té pati-a
té vin chonjé la té ni an sel kannot la. Yo
sav Jézi pa té antwé an kannot-la ek sé disip
li-a, mé sé disip-la té alé pa ko yo. 23 Lézot
kannot, ki té soti an vil Taybiriyo0s, vin kosté
an menm plas-la koté sé moun-an té manjé
pen-an apwé Senye-até wimesyé Bondyé-a.
24Le sé moun-an we niJézinisé disip li-apa

téla, yo antwé an sé kannot-la ek yo pati alé
Kapénéyom ay gadé pou li.

Pen Lavi-a

25 Le sé moun-an vin jwenn Jézi 10t bo
lanme-a, yo di'y, “Titja, ki le ou fé wivé isi-
a?’

26 Jézi di yo, “Mwen ka di zot lavéwité-a,
zot ka chaché mwen paski zot manjé pen-
an ek bouden zot té plen, mé sé pa paski zot
konpwann sé miwak-la mwen ka fe-a. 27Sé
papou zot twavay pou manjé-aki ka gaté-a,
mé twavay pito pou manjé-a ki ka fe moun
Viv pou tout tan-an. Sé menm manjé sala
mwen Gason Lézom-lan kay bay zot, paski
sé pou wézon sala Bondyé Papa-a té voyé
mwen.”

28 Kon sa yo mandé’y, “Ki sa pou nou fé si
nou vlé fe sé bagay-la Bondyé vlé-a?”

297ézi di yo, “Sa Bondyé vlé zot fe sé kwe
an moun-an i voyé-a.”

30 Yo di'y, “Ki miwak ou kay fé pou nou
weé ek pou nou sa kwe'w? Ki sa ou kay
fe? 31 Gwan gwanpapa lontan nou manjé

manna™ an gwan savann sék-la, menm kon
1évanjil-la di. Idi, ‘Tba yo pen-an ki té soti an
syel-la pou yo manjé. ”

327ézi di, “Mwen ka di zot lavéwité-a, sa
Moziz té bay zot-la sé pa té pen-an ki soti
an syel-la. Sé atjwelman Papa mwen bay zot
bon pen-an ki soti an syél-la. 33 Paski pen-
an Bondyé ka bay-la, sé li ki moun-an ki
désann soti an syel-la, €k sé li ki ka baylézom
lavi étonnel.”

34Yo di’y, “Misyé, ban nou pen sala toulé
jou.”

35Jézi di, “Sé mwen ki pen lavi. Moun-
an ki vini jwenn mwen-an pa kay janmen
fen, ek moun-an ki kwé an mwen-an pa kay
janmen swef, 36 Mé mwen ja di zot, zOt ja
we mwen mé zot pa ka kwe toujou. 37 Tout
moun Papa-a ja ban mwen kay vin jwenn
mwen, ék mwen pa kay janmen kouwi
déye pyesonn ki vin jwenn mwen. 38 Paski
mwen désann sOti an syél, pa pou mwen fé
sa mwen vlé, mé pou mwen fé sa Bondyé
ki voyé mwen-an vlé mwen fe. 39 Moun-
an ki voyé mwen-an pa kay vlé mwen ped
pyeés an sé moun-an i ja ban mwen-an, mé

pou mwen sa wWésisité yo asou dényé jou-a.
40 Papa mwen vlé tout moun ki wé Gason-
an ek kwe an li pou nilavi étonnél. Ek mwen
kay wésisité yo asou dényé jou-a.”

41 Sé Jwif-la koumansé bougonnen kont
Jézi bay yonn a lot, paski i té di sé li ki pen-
an ki désann soti an syél-la.

42Yo di, “Nonm sala sé pa gason Jozef,
on? Nou konnét ni manman’y ni papa’y.
Kon sa ki mannye i ka fé di i désann soti an
syel?”

43 Jézi wéponn, i di, “Las bougonnen an-
pami ko zot. 44 Pyésonn pa sa vini jwenn
mwen si Papa-a ki voyé mwen-an pa men-
nen’y ban mwen, ek mwen kay wésisité€’y
asou denyé jou-a. 4> Mi sa yonn an sé
pwofet-la ékwi, 1 di, ‘Sé Bondyé ki kay
enstwi tout moun.” Népot moun ki tann
Papa-a ek ki aksepté saidi-a kay vinijwenn
mwen. 46 Sa pa vlé di pyesonn ja we Papa-
a. Sel moun ki ja we Papa-a sé moun-an
ki désann soti koté Bondyé yé-a. 47 Mwen
ka di zot lavéwité-a, moun-an ki kwe an
mwen-an nilavi étonnel. 48 Sé mwen ki pen
lavi-a. 49 Gwan gwanpapa lontan zot té ka
manjé manna an gwan savann sek-la, mé
magweé sa, yo vini vyé ek yomo. 50 Mé népot
moun ki manjé kalité pen-an ki désann soti
an syel-la pa kay janmen mo. 51 Sé mwen
ki pen lavi-a, ki désann soti an syél-la. Si
pyésonn manjé pen sala, i kay viv pou tout
tan. Pen sala mwen kay ba li manjé-a sé
lache mwen. Mwen ka bay laché mwen
pou sé jan late-a sa jwenn lavi étonnel.”

52 Sa Jézi di-a 1évé an gwan chikann an-
pami sé Jwif-la. Yo di, “Ki mannye nonm
sala sa fe ban nou lache’y pou nou manjé?”

53Jézi di yo, “Mwen ka di zot lavéwité-a,
si zOot pa manjé lache Gason LézOm-lan ek
bweé san’y, zot pa kay ni lavi andidan ko
z0t. 54Népot moun ki manjé lache mwen ek
bweé san mwen nilavi étonnel, ek mwen kay
Wwésisité’y asou denyé jou-a. 55 Paski lache
mwen Ssé bon manjé-a, ek san mwen sé
bon bwe-a. 56 Népot moun ki manjé lache

mwen ek bweé san mwen ka manché ek
mwen, ek mwen ka manché épi’y. 57 Papa-

a ki ni lavi-a voyé mwen, ek paski i ni lavi,

* 6:31 Manna sété yon manjé Bondyé té voyé soti an syel bay sé Manmay Izwayel-la 1 yo té an gwan savann sek-la.

Pitét sété an ti gwenn blan kon ti mi.

mwen menm nilavi tou. Menm mannye-a,
népot moun ki manjé mwen, mwen kay ba
li lavi. 58 Mi pen-an ki désann soti an syel-
la. I pa menm kon pen-an gwan gwanpapa
lontan zot té manjé-a mé ki pa té anpéché
yo mo-a. Moun-an ki manjé pen sala kay
Viv pou tout tan.”

59]ézi di sé bagay sala le i té ka enstwi an
l1égliz sé Jwif-la an Kapenéyom.

Pawodl Ki Ka Bay Lavi Etonnél

60 Le an pil an sé moun-an ki té ka swiv
li-a tann sa, yo di, “Sé pawol sala two wed.
Kilés ki kay sa aksepté sa?”

61 Pyeésonn pa té di Jézi anyen, mé i té sav
yo té ka bougonnen kont sa i di-a. Kon sa
i di yo, “Es sa mwen di-a ka ofwansé zot?
62 Bon, ki sa zot kay di si zot we Gason
LézOm-lan déviwé an plas-la koté i soti-a?
63 Sé Lespwi Bondyé ki ka bay moun lavi.
Nonm pa sa fé sa. Sé pawol-la mwen ja
palé bay zot-la ki ka fe zot wisivwe Leéspwi
Bondyé, Lespwi-a ki ka bay zot lavi-a. 64 Mé
adan zot pa menm vlé kwe.” Jézi té sav dépi
an koumansman-an ki konpanni ki pa té
ka kwe épi ki moun Ki té kay twayi'y. 65 Ek i
di, “Sé pou wézon sala mwen di zOt pyesonn
pa sa vini jwenn mwen si sé pa Bondyé
Papa-a ki ba li kouway-la pou’y fé sa.”

66 Pou lapéti sa i di-a, an pil an sé moun-
an ki té ka swiv li-a tounen do yo asou’y ek
yo pa swiv li anko.

67 Kon sa i di douz disip li-a, “Z0t menm
pa vlé kité mwen tou?”

68 Simon Pita wéponn, i di, “Senye, kilés
nou kay alé jwenn? Sé ou ki ni pawol-la
ki ka bay moun lavi étonnel-la. 69 Apwézan
nou kwe, ek nou sav sé ou ki moun-an
Bondyé voyeé-a, moun-an ki ka viv ba li
yonn-an.”

70 Jézi wéponn, i di, “Sé pa mwen ki
chwazi zot toulé douz, on? Mé yonn an zot
sé an djab.” 711 té ka palé konsené Jida,
gason Simon Iskariyot-la. Paski magwé
Jida sété yonn anpami sé douz disip-la, sé
li ki té kay twayi'y.

7
Sé Fwé Jézi-a Pa Kwé An Li

1 Apwé sa, Jézi té ka alé toupatou an
Galili, mé i pa té vlé alé an Joudiya, paski
sé chef Jwif-la té ka chaché mannye pou té
tjwé’y. 2 Sé pa té djé lontan Fét Ti Kay-la.*
3 Sé fwe Jézi-a di Jézi, “Ki sa ou ka fe isi-a?
Alé Joudiya pou sé moun-an ki ka swiv ou-
awe sé miwak-la ou ka fé-a. 4Pyésonn paka
séwé sa ikafe siivlé moun konnetli. Ouka
fe sé bagay sala, kon sa fe yo pou tout moun
we ek pou yo konneét ou!” 5 (Pa menm sé
fwe’y-la ki té kwe an 1i.)

6Jézi di yo, “Tan mwen p’0ko wivé. Népot
le bon pou zot. 7 Sé jan late-a pa hayi zot,
mé yo hayi mwen, paski mwen ka di yo sé
bagay-la yo ka fé-a sé movezté. 8 Zot sa alé
an fet-la. Mwen menm pa ka alé an féet sala,
paski lé mwen p’oko wivé.” 91 diyo sa, eki
westé Galili.

Jézi Alé An Fet Ti Kay-la

10 Apwé sé fwe’y-la vin alé an fét-la, Jézi
vin alé tou, mé i pa té Kkité pyésonn konneét
li,ialé ansigwé. 11Sé chefJwif-la té ka gadé
pou li an fét-la. Yo di, “Koté nonm sala?”

12Toutmoun té ka palé an zowey konseéné
Jézi. Adan moun dji, “I sé an bon nonm.”

Lézot di, “An, an!”

Anlotkonpannidi, “Kwennen i ka kwen-
nen sé moun-an.” 13 Mé pyesonn pa té ka
palé pou moun tann, paski yo té pe sé chef
Jwif-la.

14Le i té westé bo kat jou pou fet-la fini,
Jézi antwé an Kay Bondyé-a ék i koumansé
enstwi. 15 Sé chef Jwif-la té sipwi an chay,
yo di, “Ki mannyé nonm sala fé konneét
otan ale i pajanmen alé an 1ékol nou?”

16 Jézi wéponn, 1 di, “Sé bagay-la mwen
ka enstwi-a sé pa pawol mwen menm, mé
sé Bondyé ki ban mwen sé pawol sala pou
mwen di paski sé li ki voyé mwen. 17 Népot
moun ki dako pou obéyi Bondyé kay sav
si s¢ mwen menm ki ka palé konsené ko
mwen ében si sé Bondyé ki ban mwen sé
pawol sala pou mwen di. 18 An moun ki ka
palé konséné ko’y ka chaché mannyé pou’y
lévé non’y menm. Mé moun-an ki vlé 1évé

* 7:2 FetTi Kay-la. Toulé lanné sé Jwif-la té ka wimesyé Bondyé pou wékot yo. Yo té ka fé ti kay ek yo té ka westé
adan yo pou yon simenn pou chonjé tan-an gwan gwanpapa lontan yo té ka wésté an tant paditan yo té ka wésté an

gwan savann sék-la.

non Bondyé ki voyé’y-la, moun sala ka palé
lavéwité-a, €k la pa ni pyés wiz an li. 19Kilés
ki té bay zot lwa-a? Sé pa té Moziz, on? Mé
la pa ni pyés an zot ki ka obéyi lwa sala.
Pouki zot ka chaché pou tjwé mwen?”

20 Sé moun-an di, “I sanm ou ni an vyé
lespwi andidan’w! Ki moun ki vlé tjwé'w?”

217Jézi wéponn, i di, “Mwen fé yon sel mi-
wak ek zot té sipwi. 22 Zot ni labitid sikon-
sayz gason zot asou jou sabaf-la menm kon
Moziz té di zot (magweé sé pa té menm
Moziz ki té di zot fe sa, sété gwan gwan-
papa lontan zot ki té koumansé fe’y). 23 Si
zot ka sikonsayz an ti gason asou jou sabaf-
la pou zot pa kasé lwa Moziz-la, pouki zot
faché ek mwen paski mwen djéwi an nonm
konplétman asou jou sabaf-la? 24 Las jijé
asou mannye zot ka we bagay, mé jijé adan
an mannye ki dwet.”

Es Jézi Sé Meésaya-a?

25 Sé jan Jérouzalém-lan di, “Sé pa nonm
sala sé chef Jwif-la ka chaché pou tjwé-a?
26 Mi, i la ka palé douvan tout moun, €k yo
pakamenm dianyen kontli! I sanm yo sav
pou vweé sé li ki Mésaya-a. 27 Mé 1& Mésaya-a
kay vini, pyesonn pa kay sav koteé i soti, ek
nou tout sav koté nonm sala soti.”

28 Paditan Jézi té ka enstwi an Kay
Bondyé-a,ipalé {0, i di “Ou kwe zot konnet
mwen ek zot sav koté mwen soti pou vwé?
Sé pa mwen ki vini pa ko mwen menm, mé
zOt sa apiyé asou moun-an ki voyé mwen-
an pou vwé. Zot pa konnet li 29 mé mwen
konneétli, paskisé li ki voyé mwen ek mwen
soti kotéiyé-a”

30 Sé 1e sala yo té pli anvi awété’y, mé
pyésonn pa mété lanmen anle’y, paski tan’y
p’0ko té wivé. 31 Mé an pil sé moun-an kwe
anliekyodi, “Ou kwe lé Mésaya-a viniikay
fé pli miwak pasé nonm sala?”

Yo Voyé Awété Jézi

32 S¢ Fawizyen-an vin konnet sa sé
moun-an té ka di an zowey konsené Jézi-
a, kon sa yo ék sé chef pwet-la voyé déotwa
gad pou awété Jézi.

33 Jézi di, “Mwen kay westé épi zot pou
ti tak pli lontan anko, ek apwé sa mwen
kay alé jwenn moun-an ki voyé mwen-
an. 34 Zot kay chaché mwen, mé zot pa

kay jwenn mwen, paski zot pa sa alé koté
mwen kay yé-a”

35 Sé chef Jwif-la palé anpami ko yo
menmn, yo di, “Koté nonm sala kay alé pou
nou pajwennli? Oukweikay alé wésté an-
pami sé moun nou-an ki simen an sé 1ézot
péyi-a, €k enstwi sé moun-an ki pa Jwif-la?
36 Ki mannye i ka di nou kay chaché’y ek
nou pakayjwenn li paski nou pa sa alé kote
ikayyé-a? Kisaikadila-a?”

Dlo-a Ki Ka Bay Lavi-a

37 Asou dényé jou fet-la, jou-a ki té pli
enpotan-an, Jézi doubout ek i palé fo, i di,
“Kité népot moun ki sweéf vini jwenn mwen
ek bwe. 38 Kon 1évanjil-la di, ‘Népot moun ki
kweé an mwen, an sous dlo ki ka bay lavi
kay soti andidan’y.” ” 39 Le Jézi di sa, i té
kapalé konséné Lespwi Bondyeé sé moun-an
ki kweé an li-a té kay wisivwe. An tan sala
Lespwi Bondyé p’0ko té vini asou pyesonn,
paski Jézi p’0ko té mouté an syel.

Sé Moun-an Pa Té Sav Kilés Jézi Té Yé

40 Adan sé moun-an ki té la-a tann sa ek
yo di, “Nonm sala sé Pwofét-la pou vwe!”

41T nilot ki di, “Sé 1i ki Mésaya-a!”

Mé an 1ot konpanni di, “Mesaya-a pa kay
soti Galili! 42 Lévanjil-la di Meésaya-a kay
désandan Wa David ek sé an Béfléyenm i kay
fet, an vil-la koté David té soti-a.”

43 Kon sa la té ni divizyon anpami yo pou
lapéti Jézi. 44 Déotwa té vlé awété’y, mé yo
pyés pa meété lanmen anle’y.

Sé Chéf Jwif-la Pa Té Kweé An Jézi

45 Le sé gad-la déviwé, sé chef pwet-la ek
sé Fawizyen-an mandé yo, “Ki mannyé zot
pa mennen’y ban nou?”

46 Sé gad-la di, “Pyés nonm pa janmen
palé kon nonm sala!”

47 Sé Fawizyen-an di, “Ou vlé di mwen
zOt kité’y kwennen zot tou? 48 Es zot ja
janmen we pyes an sé chef Jwif-la ében
pyés an nou sé Fawizyen-an kwe an nonm
sala? 49 Sé moun kouyon sala pa konnet
lwa Moziz-la, kon sa yo anba pinisyon
Bondyé!”

50 Yonn an sé Fawizyen-an ki té la-a sété
Nikodimos, nonm-lan ki té ja alé koté Jézi
an tan ki pasé-a. I di sé 1éz0t-la, 51 “Lwa nou

pa ka kité nou kondanné an moun si nou
pa tann li ek gadé ki mové bagayijafe”

52-53 Yo di'y, “E, é, i sanm ou soti Galili
tou. Etidyé lévanjil-la épi ou kay we pouko'w
pyes pwofet pa ka janmen soti Galili.”

8

Yo Bouché On Madanm Ka Feé Adilté

[ 1 Tout moun alé lakay yo, mé Jézi menm
mouté Mon Oliv. 2 An li denmen byen
bonneg, i déviwé an Kay Bondyé-a. Tout sé
moun-an asanblé oliwon’y, ek i asid ek i
koumansé enstwi yo. 3-4Sé titja lwa sé Jwif-
la ek sé Fawizyen-an mennen an madanm
ba li, yo té tjenbé’y ka fe adilte. Yo mété’y
doubout douvan tout moun ek yo di Jézi,
“Titja, nou byen bouché madanm sala ka
fe adilté. 5 An lwa nou, Moziz té konmandé
nou pou bay kalité madanm kon sa woch
jis tan nou tjwé’y, mé ki sa ou menm Kka
di?” 6Yo di'y sa pou yo té we si yo té kay
fé Jézi di an vyé pawol kont lwa-a pou yo
té sa akizé’y. Mé i bésé ek i ékwi até-a ek
dwet li. 7 Kon yo doubout la ka mandé’y
kweésyon, i 1évé ek i di yo, “Népot an zot ki
pa janmen fe péché sa voyé pwemyé woch-
la” 8 Ek i viwé bésé épi i kontiné ka ékwi
até-a. 9Leé yo tann Jézi di sa, yo tout kité ek
yo alé yonn pa yonn, sé pli gwan-an ki alé
avan. Jézi té westé la pa ko'y, ek madanm-
lan té doubout douvan’y. 1911évé doubout
ek 1 di madanm-lan, “Koté sé moun-an ki
té ka akizé’'w-la? Yo pyés pa westé la pou
kondanné'w?”

11 Madanm-lan di, “Yo pyés pa westé,
misyé.”

Kon sa Jézi di'y, “Mwen menm pa ka
kondanné’w nonplis. Alé, mé pa fé péché
anko.’]

Jézi Ki Klété Late-a

127ézi palé bay sé Fawizyen-an anko, i di,
“Sé mwen ki kléeté-a ki ka kléwé tout moun
an late-a. Népot moun ki swiv mwen kay ni
kleté-a ki ka bay lavi-a ek i pa kay janmen
maché an nwese.”

13 Sé Fawizyen-an di'y, “Bon, mi
atjwelman ou ka palé konséné ko'w menm.
Sa ou ka di-a pa vo anyen.”

14 Jézi di, “Menm si mwen ka palé
konséné kO mwen menm, sa mwen ka di-
a sé lavéwité, paski mwen sav koté mwen
soti ek koté mwen ka alé. Zot pa sav koté
mwen soti ni koté mwen ka alé. 15 Zot ka
jijé mannye jan late-a ka jijé, mé mwen
menm pa ka jijé pyésonn. 16 Mé si mwen
ni pou jijé, jjjman mwen kay dwet paski sé
pa mwen yonn ki ka bay jijman. Papa-a ki
voyé mwen-an la épi mwen. 17 Lwa zot-la
di si dé témwen palé ek pawol yo ka tél, sa
yo di-a sé lavéwité. 18 Mwen menm ka palé
konsené ko mwen, ék Papa mwen ki voyé
mwen ka palé konsené mwen tou.”

19Yo di'y, “Koté papa'w?”

Jézi di, “Zot pa konnét ni mwen ni Papa
mwen. SizOt té konnet mwen, zot té kay
konnét Papa mwen tou.”

207ézi di yo tout sé bagay sala paditanité
ka enstwi yo an Kay Bondyé-a, koté ki té ni
sé bwet-la yo ka anmasé latjet-la. Pyesonn
pa awété’y paskilé’y p’oko té wivé.

Zot Pa Sa Alé Koté Mwen Ka Alé-a

217ézi di yo anko, “Mwen kay alé ek zot
kay chaché mwen, mé zot kay mo an péché
zOt. Z0t pa sa alé koté mwen ka alé-a”

22 Kon sa sé chef Jwif-la di, “I di kon sa
nou pasa alé kotéika alé-a. Ou kwe sé tjwé
ikay tjwé ko'y?”

23 Jézi wéponn, i di, “Z0t sé jan late-a, mé
mwen menm soti an syel. Zot soti an late
sala, mé mwen menm pa soti an late sala.
24 Sé pou sa mwen di zot, zot kay mo an
péché zot. Wi, zot kay mo an péché zot si zot
pa kwé sé mwen ki moun-an mwen yé-a.”

25Yo di’y, “Ki moun ou yé?”

Jézi di yo, “Mwen di zot dépi an
koumansman-an.” 26 Mwen ni an pil pou
mwen di konséné zot, an pil bagay pou
mwen kondanné zot pou. Mé moun-an ki
voyé mwen-an, sé lavéwité tousel i ka palé,
ek mwen ka di sé jan late-a tout sa mwen
tannidi.”

27 Sé moun-an pa té konpwann sété
konseéné Papa’y i té ka palé-a. 26 Kon saidi
yo, “Le zot kay 1évé Gason LézOm-lan asou
an kwa, sé le sala zot kay sav sé mwen ki
moun-an mwen yé-a, ék zot kay sav mwen

8:25 Mwen di zot dépi an koumansman-an. Eben pitét sa ka di, “Mwen pa bizwen ouvé bouch mwen ék di zot anko.”

pa ka fe anyen pa ko mwen menm. Mwen
ka di sa Papa mwen vlé mwen di tousel.
29 Moun-an ki voyé mwen-an la épi mwen,
ek i pa janmen kité mwen paski mwen
toujou ka fé sa ki ka plé’y.”

30 An pil an sé moun-an ki té tann Jézi di
sé bagay sala té kwe an li.

Moun Ki Lib Ek Moun Ki Eslay

31 Kon sa Jézi di sé Jwif-la ki kwe an li-a,
“Si ou kontiné fée sa mwen di-a, sé 1é sala ou
sé disip mwen pou vwé. 32 Ou kay konnet
lavéwité-a, ek lavéwité sala kay fe’'w lib.”

33Yo di, “Nou sé désandan Abrahanm, ek
nou pajanmen éslav anba pyeésonn. Kisa ou
vlé dile ou di nou kay vini lib?”

34 Jézi di yo, “Mwen ka di zot lavéwité-
a, tout moun ki ka péché éslav anba péché.
35 Pyesonn ki sé an éslav pa ka westé ek an
meét pou tout tan, mé gason met kay-la ka
westé la pou tout tan. 36 Si Gason-an fe'w
lib, sé 1é sala ou kay lib pou vwé. 37 Mwen
sav zot sé désandan Abrahanm, mé zot ka
chaché pou tjwé mwen toujou, paski zot pa
vlé obéyi sa mwen ka di-a. 3 Mwen ka palé
asou sa Papa mwen ja moutwé mwen, mé
zO0t menm ka fé sa papa zot di zot fe”

39Yo di'y, “Abrahanm ki papa nou.”

Jézidiyo, “Sizot sété ich Abrahanm vwé,
zOt té kay fé menm sé bagay-la i fe-a. 40 Sel
samwen ja fe sété dizotlavéwité-akisotian
bouch Bondyé-a, mé zot ka chaché mannye
pou tjwé mwen pou sa. Abrahanm pa té fe
anyen kon sa. 41 Zot ka fe sa papa zot fe”

Yo di, “Nou sé pa bata. Seél Papa nou ni sé
Bondyé.”

42]ézi diyo, “Si Bondyé sété Papa zot pou
vweé, z0t té kay enmen mwen paski sé koté
Bondyé mwen soti pou viniisi-a. Mé mwen
pa vini pa ko mwen, sé 1li ki voyé mwen.
43 Pouki zot pa ka konpwann sé bagay-la
mwen ka di-a? Sé paski zot wifizé pou
kouté pawol mwen. 44 Zot sé ich papa zot
Denmou, épizot vlé fe saivlé zot fée. Dépian
koumansman laté-ai té ka tjwé moun épi i
pa té janmen enmen lavéwité-a, paskila pa
ni pyes lavéwité an li. Le i ka manti, sé sa ki
an tje’y i ka fe, paski i sé on mante ek sé li
ki papa tout mante. 4> Mé mwen menm ka
dilavéwité-a, ek sé pou wézon sala zot pa ka
kwe mwen. 46 Kiles an zot ki sa di mwen ni

péché? Si mwen ka di lavéwité-a, pouki zot
pa ka kwe mwen? 47 Moun-an ki soti koté
Bondyé-a ka kouté pawol Bondyé, mé zot
menm pa soti koté Bondyé, ek sé pou sa zot
pa ka kouté.”

Jézi Ek Abrahanm

48 S¢ Jwif-la mandé Jézi, “Es nou pa té
byen fét di ou sé jan Sanmariya €k ou ni an
vyeé lespwi andidan’'w?”

49 Jézi di, “Mwen pa ni pyes vyé léspwi.
Mwen ka 1évé non Papa mwen, mé zot
menm pa ka 1évé non mwen. 39 Mwen pa
ka chaché pou moun 1évé non mwen, mé la
ni yon moun ki ka chaché pou moun 1évé
non mwen ek sé li ki kay jijé. 51 Mwen ka
di zot lavéwité-a, népot moun ki obéyi sa
mwen ka di-a pa kay janmen mo.”

52“Bon, apwézan nou asiwé ou ni an vyé
lespwi! Abrahanm mo, sé pwofet-la mo, mé
mioukadi, sian moun obéyisaoukadi-a,i
pakayjanmen mo. 53Si Abrahanm ki gwan
gwanpapa lontan nou mo, ki sa ou vlé di,
ou pli enpotan pasé Abrahanm? Sé pwofét-
la mo tou. Ki moun ou kweé ou yé?”

54 Jézi wéponn, i di, “Si mwen té ni pou
lévé non mwen menm, sa pa té kay vo
mwen anyen. Mé moun-an ki ka 1évé non
mwen-an sé Papa mwen menm, menm
moun-an zot di ki Bondyé zot-la. 55Zot pa
janmen konneét li, mé mwen menm konnet
li. Si mwen té di mwen pa konnet lj,
mwen té kay on manté menm kon zot. Mé
mwen konnetli, ek mwen ka obéyi pawol 1i.
56 Abrahanm gwan gwanpapa lontan zot té
kontan an pil pou’y té we tan-an mwen té
kay vini-an. I we’y ék sa té fe tje’y kontan
an pil.”

57 Sé Jwif-la di, “Ou pa menm senkant
(50) lanné, ek ou ja we Abrahanm?”

58 Jézi di yo, “Mwen ka di zot lavéwité-a,
avan Abrahanm té féet, mwen téjala.”

59 LLe sala yo anmasé woch pou té tjwé’y,
mé Jézi séwé ko’y ek i kité Kay Bondyé-a.

9
Jézi Djéwi An Nonm Ki Fét Aveg
1Paditan Jézi té ka pasé an koté, i we an
nonm ki té fet aveg. 2 Sé disip li-a mandé’y,

“Titja, ki sa ki fe nonm sala fet aveg, péché i
menm ében péché manman’y ék papa’y?”

3 Jézi wéponn, i di yo, “Sé pa péché ni
manman’y ni papa’y ni péché i menm ki
fé’y fet aveg. I féet avég pou moun sa we
pouvwa Bondyé twavay an li. 4 Paditan i
lajouné, sé pou nou fe twavay moun-an ki
voyé mwen-an, paski oswé ka pwan lé pyes
moun pa sa twavay. ° Paditan mwen an
laté-a, mwen sé klété pou sé jan late-a.”

6 Apwé Jézi di sa, i kwaché ate-a ek i fe
labou ek kwacha-a. I fwoté zyé nonm-lan
ek labou-a ek i di'y, 7 “Alé ek lavé fidji'w an
twou dlo Silowanm-lan.” (Non sala vlé di
Voyé). Kon sanonm-lan pati ékilavé fidji’y,
ek i déviwé ka we kle.

8 Sé pwochen’y-lan ek sé moun-an ki té
ja wé’y ka mandé lachawité-a di, “Sa pa
y%c)m?n-lan ki té ka asid ka mandé lachaw-
1té-a?”

9 Adan di, “Wi, sé li menm.”

Mélézot di, “Non, sa pa li, mé pa dé sanm
i1kasanmli.”

Le nonm-lan ki té avég-la tann sa, idi yo,
“Sé mwen menm ki la-a.”

10 Yo di'y, “Ki mannyé ou fé ka we
atjwelman?”

111diyo, “Nonm-lan yo ka kwiyé Jézi-a fé
tak labou ek i fwoté’y anle zyé mwen, épi
i di mwen ay lavé fidji mwen an twou dlo
Silowanm-lan. Kon sa mwen alé, ek menm
kon mwen lavé fidji mwen, mwen vin ka
we kle”

12Yo mandé’y, “Koté’y?”

[ di, “Mwen pa sav.”

Sé Fawizyen-an Fouyé Déyé Djéwizon
Nonm-lan

13Yo mennen nonm-lan ki té aveg-la bay
sé Fawizyen-an. 14 Jou-a Jézi té fe labou-a
ek 1 té djéwi nonm aveg-la sété jou sabaf-
la. 15 Sé Fawizyen-an kweésyonnen nonm-
lan tou, yo di’y, “Ki mannye ou fé vin ka we
kle?”

I diyo, “I mété tak labou anle zyé mwen,
mwen lavé fidji mwen, épi apwézan mwen
kawe”

16 Adan sé Fawizyen-an di, “Nonm sala ki
fé bagay sala pa soti an Bondyé, paski i pa
ka obéyi lwa sabaf-la.”

Mé 1ézot di, “Ki mannyée an nonm Ki sé an
péche sa fé kalité miwak kon sa?” Ekla té ni
an gwan chikann anpami yo.

17 Kon sa sé Fawizyen-an mandé nonm-
lan anko, “Ou diifée’'w we klée. Bon, ki sa ou
ni pou di konséné nonm sala?”

Nonm-lan di, “I sé an pwoféet.”

18 Sé chef Jwif-la menm pa té vlé kwe i té
aveg avan, kon sa yo kwiyé manman’y ek
papa’y. 19 Yo di yo, “Sa sé gason zot? Zot
diité fet aveg. Bon, ki mannye i vin ka we
atjwelman?”

20 Manman’y ék papa’y wéponn, yo di,
“Nou sav i sé gason nou, ek nou sav i té fet
aveg, 21 mé nou pa sav ki mannye i fé ka
we kle apwézan, ni nou pa sav ki moun ki
fé’'y we klé. Ou sa mandé’y, i asé gwan, i sa
wéponn pou ko'y!” 22 Manman’y €k papa’y
di sa paski yo té pe sé chef Jwif-la. Sé chef
Jwif-la té ja dako ki népot moun ki di i kwe
Jézi sé Mésaya-a, yo ka mété’y dewo an légliz
sé Jwif-la. 23Sé pou sa manman’y ek papa’y
di, “I gwan asé, mandé’y!”

24 Kon sa yo kwiyé nonm-lan ki té fet
aveg-la pou an dézyenm fwa ék yo diy,
“Ou ni pou'w pwonmet douvan Bondyé ou
kay di lavéwité-al Nou sav nonm sala ki
djéwi'w-la sé an péche.”

25 Nonm-lan di, “Mwen pa sav siisé an
péché ében siipa an péche. Yon sel bagay
mwen konnet. Mwen té aveg ek atjweélman
mwen ka we kle”

26'Yo di'y, “Ki sa i f&'w pou'w we kle? Ki
mannye i fe djéwi zyé’'w?”

27Nonm-lan di, “Mwen ja di zot mé zot pa
té ka kouté. Pouki ou vlé mwen di'w anko?
Ou vlé vini disip li tou?”

28 Yo ensilté nonm-lan, yo di'y, “Sé ou ki
disip nonm sala, mé nou menm sé disip
Moziz. 29 Nou sav Bondyé palé bay Moziz
mé nonm sala, nou pa menm sav koté i
sotil”

30 Nonm-lan di, “Mwen pa konpwann
sa pyés! Ou pa konnét koté i soti, mé i
djéwi mwen, i fé mwen we kle! 31 Nou
sav Bondyé pa ka wéponn lapwiyé moun
ki ka fé péché, mé i ka wéponn lapwiye
moun ki ka adowé’y ek ki ka obéyi’y. 32 Dépi
an koumansman laté-a pyesonn pa janmen
tann an moun djéwi an moun ki fét aveg.



JAN 9:33

33 Si nonm sala pa soti koté Bondyé, i pa sa
janmen fé an bagay kon sa.”

34Yo wéponn li, yo di’y, “Ou fet ek ou 1évé
an péché, ek ou vlé enstwi nou?” Yo kouwi
déye’y an légliz-la.

Moun Ki Aveg An Léspwi Yo

35 Jézi vin tann sa ki té fét-la. Kon sa lé
i jwenn nonm-lan, i di'y, “Es ou kweé an
Gason Lézom-lan?”

36 Nonm-lan di'y, “Misyé, di mwen ki
moun i yé pou mwen sa kwe an li!”

37]ézidi’y, “Oujawe’y, ek sé likila ka palé
épi'w-la.”

38 Nonm-lan di, “Senye, mwen kwe!” Ek i
ajounou an pye Jézi ekiadowe’y.

39 Jézi di, “Mwen vini an laté sala pou
mennen jijman. Mwen vini pou moun ki
aveg we klé ek mwen vini pou fé moun ki
ka we kle vini aveg.”

40 Adan sé Fawizyen-an ki téla-atannléi
disa. Yo di'y, “Pa di nou ou kwé nou menm
aveg tou!”

41 Jézi di yo, “Si zot té aveg, zOt pa té
kay koupab, mé paski zot di zot ka we, zot
koupab toujou.”

10
Pawabol Béwjé-a

17Jézi di, “Mwen ka di zot lavéwité-a,
nonm-lan ki pa pasé an lapot-la pou antwé
anpak mouton-an, méijanbé ékiantwé an
lot mannye,isé an vole ekika chaché man-
nye pou volé sé mouton-an. 2 Nonm-lan ki
antwé an lapot-la, sé 1i ki béwjé-a. 3 Nonm-
lan ki ka véyé lapot pak mouton-an ka ouve
ba li. Sé mouton-an ka tann vwa gadyenn-
an le i ka kwiyé non sé mouton’y-lan, ek i
ka mennen yo soti dewo. 4Leé i fini mennen
yo dewo, i ka pwan douvan, ek sé mouton-
an ka swiv li, paski yo konnét vwa’y. 5 Yo
pa kay swiv an 1ot moun. Okontwe, yo kay
kouwi lé yo tann moun sala, paski yo pa
konnét vwa’y.”

6 Jézi di yo pawabol sala, mé yo pa té
konpwann sa i té vlé di yo-a.

Jézi Sé Bon Gadyenn-an

7Kon sa Jézi di yo anko, “Mwen ka di zot
lavéwité-a, sé mwen ki lapot pak mouton-
an. 8 Tout sé 1ézot-la ki vini avan mwen-an

sé vole. Yo sé moun ki ka chaché mannye
pou volé sé mouton-an. Mé sé mouton-an
pa té ka kouté yo. 9 Sé mwen ki lapot-la.
Moun-an ki pasé an mwen pou antweé an
pak-la kay sové. I kay antwé, ikay soti, i kay
jwenn manjé pou’y manjé. 10Pou sel wézon
volé-a ka vini sé pou tjwé, pou vole, ek pou
détwi. Mé mwen menm vini pou bay moun
lavi — an lavi alabondans.

11“Sé mwen ki bon bewjé-a, ki pawé pou
mo pou lapéti sé mouton-an. 12 Nonm-
lan yo anplowé pou véyé sé mouton-an sé
pa an béwjé ék sé pa li ki mét sé mouton-
an. Leé i we an beét sovay ka vini, i ka
kité twipo mouton-an ek i ka kouwi pou
chapé ko’y. Kon sa bét sovay-la ka pwan

adan sé mouton-an ek sé lézot-la ka simen
toupatou. 13 Nonm-lan yo anplowé pou

gadé sé mouton-an kay kouwi alé paski sé
anplowé yo anplowé’y, kon sa i pa mélé ek
sé mouton-an. 14-15Sé¢ mwen ki bon béew;jé-
a. Papa-a konnét mwen ek mwen konnet
Papa-a. Sé menm mannye-a mwen konnet
mouton mwen ek yo konnet mwen, ek
mwen pawé poumo poulapétiyo. 16 Mwen
ni 1ot mouton ki pa an pak sala. Mwen ni
pou mennen yo vini tou. Yo tout kay kouté
vwa mwen, ek la kay ni yon sel twipo ek
yon sel béwjé.

17 “Papa-a enmen mwen paski mwen
paweé pou mo pou mwen sa wésisité anko.
18 Pyesonn pa kay tjwé mwen si mwen pa
vlé. Sé mwen menm ki ka kité yo tjwe
mwen. Mwen ni pouvwa pou Kkité yo
tjwé mwen, ek mwen ni pouvwa pou viwé
Wweésisité anko. Sé sa Papa mwen konmandé
mwen pou fe.”

191.a té ni divizyon anko anpami sé Jwif-
la pou lapéti sa Jézi té di-a. 20 An pil adan
yo té ka di, “I ni an vyé léspwi andidan’y, i
ka fou! Pouki pou'w kouté nonm sala?”

21 Mé 1ézot té ka di, “An nonm ki ni an
vyé lespwi andidan’y pa sa palé kon sa! Ki
mannye an vyé léspwi kay sa fé moun ki
avegwe kle?”

Sé Jwif-la Wifizé Kweé An Jézi
221 té an sézon fwédi-a, menm tan-an
se Jwif-la té ka sélébwé Fét Dédikasyon Kay
Bondyé-a an Jérouzalem. 23 Jézi té la ka
maché an balkon-an yo ka kwiyé Balkon

Solomonn-an ki an Kay Bondyé-a. 24 Sé Jwif-
la asanblé tout oliwon’y ek yo di’y, “Ki otan
tan ou kay kité nou la san nou sav ki sa pou
nou kwe? Di nou akle si sé ou ki Mesaya-a.”
257ézi di, “Mwen ja di zot mé zot pa vlé
kweé mwen. Sé miwak-la Papa mwen ban
mwen pouvwa pou fé-a ka palé konséné
mwen, 26 mé zot pa vlé kwe paski zot sé
pa mouton mwen. 27 Mouton mwen ka
kouté mwen, mwen konnet yo, ek yo ka
swiv mwen. 28 Mwen ka bay sé moun-an ki
ka swiv mwen-an lavi étonnél, ek yo pa kay
janmen ped. Pyésonn pa sa tiwé yo an lan-
men mwen. 29 Sé moun-an Papa mwen ja
ban mwen-an pli enpotan™ pasé tout 1éz0t,
ek pyésonn pa sa tiwé yo an lanmen Papa
mwen. 30 Mwen ek Papa mwen sé yonn.”

31 Sé Jwif-la anmasé woch anko pou yo
té tjwé'y. 32 Jézi di yo, “Z0t ja we mwen
fé an pil gwan twavay anpami zot, gwan
twavay Papa-a ban mwen pouvwa pou fe.
Pou kilés adan yo zot vlé tjwé mwen?”

33Yo di’y, “Nou pa vlé tjwé’'w pou pyes an
sé bon twavay-la ou fe-a, mé paski ou ka
ensilté Bondyé. Ou sé sélman an nonm, mé
ou vlé fe ko’'w pasé pou Bondyé!”

34 Jézi di, “Mi sa ki ékwi an lwa zot-
la koté Bondyé di, ‘Sé bondyé zot yé!
35Nou sav sa lévanjil-la di vwé pou tout tan.
Bondyé menm kwiyé sé moun-an bondygé,
sé moun-an ki té wisivwe konmisyon'y-
lan. 36 Sé mwen menm Papa-a chwazi ek
i voyé mwen an late-a. Ki mannye zot ka
fé di mwen ensilté Bondyé paski mwen di
mwen sé Gason Bondyé? 37 Si mwen pa ka
fé sé bagay-la Papa mwen vlé mwen fe-a,
ou pa oblijé kwe mwen. 38 Mé si mwen ka
fé sé bagay-la Papa mwen vlé mwen fée-a,
z0t sipozé kwe an twavay-la mwen ka fe-a,
menm si zot pa kwé mwen. Le sala zot kay
sav mwen ék Papa mwen sé yonn.”

39Yon 1ot kou anko yo fe fos ko yo pou té
tjenbé Jézi, mé i chapé ko'y.

40 Jézi viwé twavesé Lawivye Jouden-an
anko. I alé an menm plas-la koté Jan Batis
té batizé moun-an, ek i westé la. 41 An pil
moun vini koté i té yé-a. Sé moun-an di bay

yonn a lot, “Jan Batis pa té fe pyes miwak,
mé tout sa i té di konsené nonm sala té

7

vwé.” 422Ek an pil sé moun-an kweé an Jézi.

11

Lazaros Mo

1 La té ni an nonm yo té ka kwiyé
Lazaros, ki té ka westé Befanni, ki tonbé
malad. Befanni sété on ti vil koté Mari
ek sésé’y Mafa té ka westé. 2 Sété menm
Mari-a ki té vidé losyon-an anle pyé Jézi
ek i té swiy€'y ek chivé’y-la.” Sété fwe'y
Lazaros ki té tonbé malad. 3 Sé sésé-a voyé
an konmisyon bay Jézi, yo di'y, “Senye, bon
jan’'w-lan malad.”

4 Le Jézi tann sa, i di, “Maladi sala pa
kay tjwé’y. Sa fet pou moun sa weé pouvwa
Bondyé, ek pou yo sa we pouvwa Gason
Bondyé.

>]ézité enmen Mafa, ek sésé’y ék Lazaros.
6Mé léitann nouvel-laki Lazaros té malad,
1 westé koté i té yé-a pou dé jou anko.
7 Apwé sa, i di sé disip li-a, “Annou déviwé
Joudiya.”

8 Sé disip-la di, “Titja, i pa ni djé lontan
dépi sé Jwif-la té vlé tjwé’'w ek woch ek ou
vlé viwé an menm plas sala?”

9Jézi di, “On jou pa ni douz néditan-an,
on? Népot moun ki maché gwan lajouné
pa kay tonbé, paski i ka weé kleté-a ki ka
kléwé late-a. 10 Mé si i maché oswe, i kay
konyen pyé’y, paski i pa ka wé pyeés kleté”
111.e]Jézifinidisa,idiyoanko, “Kanmawad
nou Lazaros ka domi, mé mwen kay alé ek
mwen kay 1évé’y.”

12 8¢ disip la di, “Met, siika domi, sa bon.
I kay vini byen.”

13]ézité vlé diyo sé mo Lazaros té mo, mé
yo té konpwann sé domii té ka domi. 14Kon
sa Jézi di yo akle, “Sé mo Lazaros mo, 15 mé
pou lapéti zot, mwen kontan mwen pa té la
épi’y, pou zot sa kwé an mwen. Annou koté
iyé-a”

16 Tonmas (yo té ka kwiyé Jimo-a) di sé
1ézot disip-la, “Annou alé ek Met-la, pou
nou sa mo ansanm €épi’y.”

Jézi Ki Ka Wésisité Moun

* 10:29 Sé moun-an Papa mwen ja ban mwen-an pli enpotan... An pil sé pli ansyen liv-la di, “Papa mwen ki ban

mwen yo pli enpotan pasé tout moun.”

* 11:2 Jan wakonté sa an chapit 12.

17 Le Jézi wivé la, i jwenn yo té ja téwé
Lazaros dépi kat jou ki pasé. 18 Béfanni té
bo dé lyé hod Jérouzalem. 19 An pil sé jan
Joudiya-a té ja vini pou konsolé Mafa ek
Mari pou lanmo fwe yo.

20 Le Mafa tann di Jézi té ka vini, i pati
alé jwenn li, mé Mari westé asid an kay-la.
21Mafa diJézi, “Senye, siou té la, fweé mwen
paté kay mo. 22Mé mwen sav jis atjwelman
Bondyé ka ba’'w népot bagay ou mandé’y
pou.”

2371ézi di’y, “Fweé’'w kay viwé vivan anko.”

241 di, “Mwen sav i kay viwé vivan anko
asou dényé jou-a.”

25 Jézi di'y, “Sé mwen ki ka fé moun
weésisité ek sé mwen ki ka ba yo lavi. Népot
moun ki kwé an mwen kay viv, menm si i
ja mo. 26 Moun-an ki ka viv ek ki ka kwe
an mwen-an pa kay janmen mo. Ou kwe
sa mwen di-a?”

27Mafa di, “Wi Senye, mwen kwe sé ou ki
Mesaya-a, Gason Bondyé ki té ni pou vini an
late-a”

Jézi Pléwé

281,e Mafa fin di sa, i déviwé ek i ay kwiyé
sésé’y Mari. I di'y an zowey, “Titja-a la, 1. I
kamandé pouou.” 29Lé Maritannsa,ilévé
vitman ay jwenn Jézi. 30 Jézi p’0ko té wivé
anvil-la, méité an menm plas-la koté Mafa
té jwenn li-an. 31 Le sé Jwif-la ki té an kay-
la ka konsolé Mari-a we i 1évé vitman €k i
pati, yo swiv li. Yo kwe sété bo twou-aité
ka alé ay plewé.

32 Le Mari wivé koté Jézi té yé-a, kon i
we’y, i tonbé an pyé€’y ek i di, “Senye, si ou
té la, fwé mwen pa té kay mo!”

33 Le Jézi we'y ka pléwé ek mannye sé
Jwif-la ki té épi'y-la té ka pléwé, sa touché
tje’y, ek sa distwé’y an chay. 341 di, “Koté
z0t téwé’y?”

Yo di, “Met, vini we.”

35]ézi pléwé. 36 Sé Jwif-la di, “Gadé man-
nyeienmen’y, on!”

37 Mé adan yo di, “Si i fé nonm-lan ki
té aveg-la we kle, ou pa kwe i té kay sa
anpéché Lazaros mo?”

Lazaros Wesisité . . o
38 Jézi té distwé an tje’'y anko. I alé bo
twou-a, ki sété on kav yo té fouyé an kaye-a

ek yo té mété an woch bouché djol 1i. 39]ézi
di yo, “Débouché twou-a!”

Mafa, ki té sésé nonm-lan ki mo-a, di,
“Senye, 1 ni kat jou dépi yo téwé’y. Pou
atjwelman ija ka santi!”

40 Jézi di’y, “Es mwen pa té ja di'w ou
kay wé pouvwa Bondyé si ou kwe?” 41 S¢é
moun-an tiwé woch-la. Jézi 1évé zyé’y an
syel ek i di, “Papa, mwen ka wimesyé'w
paski ou ka tann mwen. 42 Mwen sav ou
toujou ka tann mwen, mé mwen ka di sa
pou lapéti sé moun sala ki isi-a, pou yo sa
kwe sé ou ki voyé mwen.” 43Leé i fini di
sa, 1 kwiyé fo, ek i di, “Lazaros, soti dewo!”
44 Lazaros soti. Lanmen’y épi pyé’y té voplé
toujou ek had-la yo té voplé’y-la, ek fidji'y
té voplé ek an sevyet. Jézi di yo, “Démawé’y
ek kité’y alé.”

Plan Pou Tjwé Jézi
(Mafyou 26:1-5; Mak 14:1-2; Louk 22:1-
2)

45 An pil an sé Jwif-la ki té vin vizité Mari-
a we sa Jézi fe-a ek yo kwe an li, 46 mé adan
yo viweé ek yo di sé Fawizyen-an ki sa Jézi
té fé. 47 Kon sa sé Fawizyen-an ek sé chef
pweét-la asanblé ansanm an konséy. Yo di,
“Ki sa nou kay fe? Gadé tout sé miwak-la
nonm sala ka fé-a! 48 Si nou kité’y kontiné
kon sa, tout moun kay kwe an li, ek sé
ofisyé Ronm-lan kay vini €k yo kay détwi
Kay Bondyé-a ek yo kay détwi nasyon nou
sé Jwif-la!”

49 Yonn an sé nonm-lan yo té ka kwiyé
Kayafas, ki sété pli ho chef pweét-la pou
lanné-a, di, “Ki mannye zot kouyon kon sa?
50 Zot pa we i pli bon si yon sél moun mo
pou sé moun-an, pito pou tout nasyon nou-
an détwi?” 51 Mé i pa di sa pa kd’y menm.
Kon sé li ki té pli ho chef pwet-la pou lanné-
a, Bondyé fé’'y di an davans ki Jézi té kay mo
pou sé Jwif-la. 52 Mé pa pou yo tousel, mé
pou mennen tout sé ich Bondyé-a ki simen
toupatou-a vini ansanm kon yonn.

53 Dépi jou sala sé manm konsey-la fe
plan pou tjweé Jézi. 54 Sé pou wézon sala Jézi
patékaalé toupatou an Joudiya poutout sé
Jwif-lawe’y, méialé adan an plas bo gwan
savann-an adan an vil yo ka kwiyé Ifréyim,
ek i westé la ek sé disip li-a.

55 Tan-an sé Jwif-la té ka sélébwé Fet
Délivwans-lan té tou pwé. An pil moun té
ka soti toupatou an péyi-a ka alé an vil
Jérouzalém pou yo té fe sevis pou pwépawé
ko yo, kon lwa wilizyon yo di,* avan fet-la.
56 Yo té ka gadé pou Jézi, ek paditan yo té
asanblé an Kay Bondyé-a, yo té ka mandé
yonn a lot, “Ki sa ou kwe? Ou kwe i kay vini
an Fet Délivwans-lan?” 57 Sé chef pwet-la ek
sé Fawizyen-an té ja konmandé pou si pyés
moun konnet koté Jézi yé, sé pou yo vini dj,
pou yo sa awété’y.

12

Mari Vidé Losyon Asou Pyé Jézi
(Mafyou 26:6-13; Mak 14:3-9)
1 Sis jou avan Feét Délivwans-lan, Jézi
mouté Béfanni koté Lazaros té ka westé-a,

menm nonim-lan i té wésisité-a. 2Yo fé an
dinen ba li la pou té onnowé’y. Sété Mafa

ki té ka mennen manjé bay moun. Lazaros
sété yonn an sé sa ki té asid ka manjé ek
Jézi. 3 Leé sala Mari pwan an bouteéy losyon
kité ché an pil. Losyon sala té nilavale yon
panyt ékité fet épinad™ pi. Ividé’y anlé pyé
Jézi, épiiswiy€’y ek chivé’y. Lode losyon-an
plen tout kay-la. 4 Yonn an sé disip Jézi-a yo
ka kwiyéJida Iskariyot, menm nonm-lan ki
té kay twayi'y-la, di, > “Pouki yo pa té vann
losyon sala pou twa san (300) dolat ek bay
maléwé lajan-an?” 6 Sé pa té paskiité mélé
ek sé maléwé-a ki fe’y di sa, mé paski i sété
anvole. Sé1i ki té ka tjenbé sak lajan-an ek
i té nilabitid ka pwan adan’y tanzantan.

7 Mé Jézi di, “Kité madanm-lan bat
mize’y! Ife sa pou’y pwépawé mwen pou
jou-a yo kay téwé mwen-an. 8 Zot kay
toujou ni sé maléwé-a anpami zot, mé zot
pa kay ni mwen la pou tout tan.”

Yo Fé Plan Pou Tjwé Lazaros
9 An gwan kantité Jwifté tann diJézité an
Befanni, kon sa yo alé la. Yo alé Béefanni pa
paski yo té vlé we Jézi tousel, mé paskiyo té
vlé we Lazaros, nonm-lan Jézi té wésisité-a.
10Kon sa sé chef pwet-la fe plan pou tjwé ni
Lazaros ni Jézi, 11 paski 1é moun di mannye

Jézi fe’y wésisité, an pil sé Jwif-la tounen do
yo anle sé chéf pwet-la ek yo vin kwe an Jézi.

Jan Jérouzalém Wisivwe Jézi Ek Kontant-
man

(Mafyou 21:1-11; Mak 11:1-11; Louk
19:28-40)

12 An li denmen, tout sé moun-an ki té
vini an Fet Délivwans-lan tann di Jézi té ka
vini Jérouzalém. 13 Kon sa yo koupé wanmo
ek yo alé jwenn li. Yo hélé:

“Tout lonneé pou Bondyé!

“Pa dé bon i bon pou moun-an Bondyé
voyé-al

“Benni Wa Izwayeél-la!”

14]ézijwenn an jenn ti bouwik ek i mouté
anle’y, menm kon 1évanjil-la di. I di:

15 “Jan vil Zayonn, zot pa bizwen peé!
Mi wa’'w ka vini,
iasou an jenn ti bouwik.”

16 Sé disip li-a p’0ko té konpwann sa an
tan sala. Mé le Jézi vin mouté an syel, yo
vin konpwann sa lévanjil-la té di konséné’y
ek yo chonjé sa yo té fe ba li.

17Laté nian chaymounkitéla ekJézilei
té wésisité Lazaros ekité fé’y sotian twou-a.
Sé moun-an té simen sa Jézi fe-a toupatou.
18 Sé pou sa tout sé moun sala té vini jwenn
li, paskiyo té tann miwak salaité fe-a. 19Le
se Fawizyen-an we sa, yo di bay yonn a lot,
“Zotwe, mi atjwelman tout moun ka swiv 1j,
ek nou pa sa fé anyen pou anpéché sa!”

Sé Jan Péyi Gris-la Mandé Pou Jézi

20 La té ni déotwa jan péyi Gris anpami sé
moun-an ki té mouté Jérouzalem pou adowé
Bondyé an fét-la. 21 Yo alé koté Filip, ki
té soti Befsayda an péyi Galili, ek yo di'y,
“Misyé, nou vlé palé ek Jézi.”

22 Filip alé di Androu, ek yo dé-a alé di
Jézi sa. 23]Jézi wéponn, i di, “Atjwelman 1é-a
wiveé pou Bondyé moutwé ki kantité pou-
vwa mwen Gason LézOm-lan ni pou vwe,
24 Mwen ka di zot lavéwité-a, an gwenn mi
kay westé yon gwenn mi tousél tout tan yo
pa ladjé’y an te-a pou’y sa mo. Siimo, i
kay viwé 1évé ek i kay poté an pil gwenn.
25 Moun-an ki enmen lavi'y twop-la ka ped

T 11:55 fe sévis pou pwépawé ko yo, kon Iwa wilizyon yo di. Wilizyon sé Jwif-la té nilwa asou mannye pou sé moun-an

té lavé tout ko yo pou yo vini an kondisyon pou adowé Bondyé.
T 12:5 twa san (300) dola. An dola sé an dinari an Grik. Twa san dinari sété lavale

pyé bwa ki santi bon an chay.
yon lanné twavay on nonm.

12:3 nad. Nad sé an lwil yo ka pwan adan an



JAN 12:26

li, mé moun-an ki hayi kalité lavi-a i ka viv
an late sala ka boukanté’y pou lavi étonnel.
26 Népot moun ki vl€é vini sevant mwen ni
pou swiv mwen, €k sevant mwen kay la
épi mwen koté mwen kay yé-a. Epi Papa
mwen kay onnowé népot moun ki sé sévant
mwen.

Jézi Palé Konséné Lanmao’y

27“Atjwelman tjé mwen distwé ek mwen
pa sav ki sa pou mwen di. Mwen pa sa
di, ‘Papa, pa kité soufwans sala vini asou
mwen, paski sé pou wézon sala mwen
vini, pou mwen sa pasé tan soufwans sala.
28 Papa, fé moun we pouvwa'w!”

Le sala an vwa soti an syél-la, idi, “Mwen
ja fé moun weé pouvwa mwen, ék mwen
kay fé’'y anko.”

29 Sé moun-an ki té doubout la-a tann
vwa-a. Adan yo di sé an kout loway, 1éz0t
di sé on nanj ki palé ba li.

30 Mé Jézi di yo, “Sé pa pou lapéti mwen
vwa-a palé, mé pou lapéti zot. 31 Apwézan
le-a wivé pou Bondyé jijé late-a. Apwézan
i kay mété Satan, wa-a ki ka kondwi late-
a, dewo. 32 Le yo 1évé mwen an léze an
laté sala, mwen kay mennen tout moun
vini jwenn mwen.” 33Leidi sa, i té ka di
mannye i té kay mo.

34Sé moun-an wéponn, yo di, “Lwa nou di
Meésaya-a kay viv pou tout tan. Ki mannyé
ou ka fe di yo kay 1évé Gason Lézom-lan an
1éz€? Kilés Gason Léz0m sa ou ka palé-a?”

35 Jézi wéponn, i di yo, “La kay ni kleté
anpami zot pou an ti tak tan anko. Kontiné
maché an chimen’w paditan ou ni kléeté-a,
pou nwese-a pa vini anlé’w. Sé moun-an ki
ka maché an nwesé-a pa menm sav koté yo
ka alé. 36 Mété lafwa zot an kleté-a paditan
zOt ni’y, pou zot sa vini moun ki ka viv an
kleté-a”

Sé Jwif-la Wifizé Kwé An Jézi
Apwé Jézi fini di sa, i pati alé koté yo pa
té sa jwenn li. 37 Magwé i fé tout sé miwak
sala anpami yo, yo pa té kwe an li. 38 Kon
sa sa pwofet Izaya té ja di an tan ki pasé-a
té vini fet vwé. I té di:
“Senyeé, kiles ki kweé sa nou té di-a?
Kiles ki té weé pouvwa Bondyé 1é i té
moutwé’y?”

39 Kon sa sé moun-an pa té sa kwe. Paski
Izaya té ja di anko:
40“Bondyé té ja aveg yo
épiitéja femélidé yo,

pou zyé yo pa té sa we,
ek pou lidé yo pa té sa konpwann,
pou yo pa té sa vini jwenn Bondyé,
pou’y té sa djéwi yo.”

Sé sa Bondyé menm té di.

41]zaya té di sa konsené Jézi paskiité we
pouvwa’y an davans.

42 Magwé sa, an pil an sé chef Jwif-la té
kwe an Jézi. Mé yo pa té ka di sa pou moun
té konnet, paski yo té pé sé Fawizyen-an.
Yo pa té vlé sé Fawizyen-an mété yo dewo
an légliz-la. 43Yo té simyé moun lévé non yo
pito Bondyé 1évé non yo.

Pawol Jézi Ka Kondanné Moun

447ézi palé 1o, i di, “Népot moun ki kwe
an mwen pa kwe an mwen tousél, mé i kwe
an moun-an ki voyé mwen-an tou. 45> Népot
moun ki wé mwen weé moun-an ki voyé
mwen-an tou. 46 Mwen ja vini an laté-a
kon kleté late-a. Népot moun ki kwe an
mwen pa kay westé an nwese. 47 Népot
moun ki tann pawol mwen €k i pa obéyi'y,
mwen pa kay jijé’y. Mwen pa vini pou
jijé sé jan laté-a, mé pou sové yo. 48 Sé
pawol mwen ki kay jijé moun asou dényé
jou-a! I kay jijé népot moun ki pa kwe an
mwen ék ki pa obéyi sa mwen di-a. 49 Sa sé
lavéwité, paski mwen pa palé pa ko mwen
menm, mé Papa-a ki voyé mwen-an ja kon-
mandé mwen egzaktiman Ki sa pou mwen
di. 50 Mwen sav sé pawol-la i konmandé
mwen-an ka bay moun lavi étonnél. Sé
Papa mwen ki konmandé mwen pou di sé
pawol-la mwen ka di-a.”

13
Jézi Lavé Pyé Disip Li
1Sété jou avan Fet Délivwans-lan. Jézi sav
le-a té ja vini pou’y Kkité late sala pou’y alé
jwenn Papa’y. I té toujou enmen sé moun
li-an ki anlaté-a, mé atjwélman i moutwé yo
ki otan enmen i enmen yo.
2Jézi ek sé disip li-a té ka dinen. Den-
mou té ja mété an lidé Jida gason Simon
Iskariyot-la pou’y té sa twayi Jézi. 3]Jézi sav

Papa-a té ja ba li pouvwa anho tout bagay.
I savité soti an Bondyé ek i té ka viweé alé
jwenn Bondyé. 4 Kon sa i lévé koté i té ka
manjé-a, i tiwé gol-la i té ni anle’y-la, ek i
mawé an sévyet an wen'y. S Apwé sa, i vidé
dloadan an bésin ékikoumansé lavé pyé sé
disip li-a ek i swiyé’y ek sevyét-laité ni an
wen’y-lan. ¢ Le i wivé bo Simon Pita, Pita
di’y, “Sé ou ki kay lavé pyé mwen, Senyée?”

7]ézi di Pita, “Ou pa konpwann sa mwen
ka fé-a atjwélman, mé ou kay konpwann pli
ta.”

8 Pita di'y, “Mwen pa kay janmen kité'w
lavé pyé mwen pyes toubonnman!”

Jézi di, “Si mwen pa lavé pyé'w, ou sé pa
disip mwen anko.”

9Leidiy sa, Pita di’y, “Senye, si sé sa, sé
pa pyé mwen tousél mwen vlé’'w lavé, mé
lavé lanmen mwen ek tet mwen tou!”

10 Jézi di'y, “Lé yon moun fini benyen,
tout ko’y net. Sé pyé’y yonn ki bizwen lavé.
Z0t tout net, mé la ni yonn anpami-an ki pa
net” 117Jézi té ja sav kiles anpami-an ki té
kay twayly. Sé pousaidi, “Z0t tout net, mé
la ni yonn anpami-an ki pa net.”

12 Apwé Jézi fini lavé pyé yo, i viwé mété
gollianle’y ekiviwé asid koté ité ka manjé-
a. Idi sé disip-la, “Es zot konpwann sa
mwen fini feé bay zot-1a? 13 Zot ka kwiyé
mwen Titja ek Senyé. Zot byen palé, paski
sé sa mwen yé pou vwé. 14 Mé si mwen
ki Senye’'w ek Titja'w ja abésé ko mwen
pou lavé pyé’'w, zot sipozé lavé pyé yonn
a lot tou. 15 Mwen ja kité yon égzanp bay
z0t, pou z0t sa fe menm bagay-la mwen fé
bay zot-la. 16 Mwen ka di zot lavéwité-a,
pyésonn Ki sé yon sevant pa pli enpotan pasé
met li, ek pyés konmisyonne pa pli enpotan
pasé moun-an ki voyé’y-la. 17 Atjweélman
zot konnet lavéwité sala, ek pa dé kontan
zoOt kay kontan 1é zot fé’y!

18 “Mwen pa ka palé konsené zot tout.
Mwen konnéet sé nonm-lan mwen ja
chwazi-a. Mé sa lévanjil-la di-a ni pou vini
fet vwé. I di, ‘Menm moun-an ki ka manjé
ek mwen-an ja vini lélmi mwen.” 19 Mwen
ka di zot sa apwézan avan i fet. Kon sa le
1 kay fet, zot kay kwe sé mwen ki moun-
an mwen yé-a. 20 Mwen ka di zot lavéwité-
a, népot moun ki wisivweé pyésonn mwen

voyé wisivweé mwen tou. Ek népot moun ki
wisivwé mwen wisivwe moun-an ki voyé
mwen-an.”

Jézi Di Kilés Ki Kay Twayi'y
(Mafyou 26:20-25; Mak 14:17-21; Louk
22:21-23)

21 Apwé Jézi fini di sa, tje’y té distwé an
chay. Idiyo akle, “Mwen ka di zot lavéwité-
a, yonn an zot kay twayi mwen.”

22 S¢ disip-la gadé yonn a 1ot. Yo pyes pa
tésavkilesitékapalé-a. 23Yonn an sé disip-
la, sa Jézi enmen-an, té asid tou pwé Jézi.
24 Simon Pita fé yon sin ba li pou’y mandé
Jézi kilés i ka palé-a.

25 Kon sa disip-la panché tet li bo zowey
Jézi ek 1 mandé’y, “Kiles ou ka palé-a,
Senye?”

267ézi di, “Mwen kay fouyé tjo pen an sos-
la, €k moun-an mwen kay bay li-a, sé li ki
kay twayi mwen.” Kon sa Jézi pwan tjo pen,
1 sosé€’y an bol sos-la, €k i lonjé’y bay Jida,
gason Simon Iskariyot-la. 27 Menm kon Jida
pwan pen-an, Satan antwé an tje’y. Jézi
di Jida, “Fé vit, fe sa ou ni pou'w fe-al”
28 Pyes an sé 1ézot-la ki té ka manjé épi'y-la
pa konpwann pouki Jézi té di'y sa. 29 Sété
Jida ki té ka tjenbé sak lajan-an, kon sa
adan sé disip-la té kwe Jézi té di’y alé achté
sa yo té bizwen pou fét-la, ében pou bay sé
maléwé-a an lajan.

30 Jida pwan pen-an épi la menm i soti
déwo. I té oswe.

Konmandman Néf-la

31 Apwé Jida pati, Jézi di sé 1ézot disip-
la, “Atjwelman moun ka wé pouvwa Gason
Lézom-lan. Atjwélman moun ka weé pouvwa
Bondyé an mwen Gason LézOm-lan. 32 Ek
si Gason-an fé moun we pouvwa Bondyé
an li, Bondyé menm kay fé moun we ki
otan pouvwa Gason-an menm ni, ek i kay
fé’y atjwelman. 33 Ich mwen, mwen pa kay
weésté épi zot pou dje lontan anko. Zot kay
gadé pou mwen, mé mwen ka di zot menm
bagay-la mwen di sé chef Jwif-la, ‘Zot pa
sa alé koté mwen ka alé-a’ 34 Atjwelman
mwen ka bay zot an konmandman néf: Sé
pou zot enmen yonn a lot. Enmen yonn a
1ot menm kon mwen ja enmen’w. 35 Si zot

enmen yonn a lot, sé le sala tout moun kay
sav zot sé disip mwen.”

Jézi Di Pita Kay Inyowé’y
(Mafyou 26:31-35; Mak 14:27-31; Louk
22:31-34)
36 Simon Pita di, “Senye, koté ou ka alé?”
Jézi di'y, “Ou pa sa swiv mwen apweézan
koté mwen ka alé-a, mé ou kay swiv mwen
apwé.”
37Pita di, “Senye, pouki mwen pa sa swiv
ou apwézan? Mwen pawé pou jis mo ba'w.”
387ézi di’y, “Pita, ou kwe ou pawé poumo
ban mwen? Mwen ka di’'w lavéwité-a, avan
kok-la chanté, ou kay ni tan di twa fwa ou
pa konnét mwen.”

14

Jézi Sé Chimen-an

17ézi di yo, “Pa Kkité tje zot twakasé. Sé
pou zot kwe an Bondyé, ek sé pou zot kwe
an mwen tou. 2La ni an chay chanm an
kay Papa mwen. Mwen ka alé pwépawé an
plas bay zot. Mwen pa té kay di zot sa si
sa pa té vwé. 3 Apwé mwen alé pwépawé
an plas bay zot, mwen kay déviwé ek mwen
kay mennen zot alé épi mwen. Kon sa koté
mwen kay yé-a sé la zot kay yé tou. 4Zot
konnét chimen-an pou alé an plas-la kote

mwen ka alé-a”
> Tonmas di, “Senye, nou pa menm sav

koté ou ka alé! Ki mannye nou kay fe
konneét chimen-an pou alé 1a?”

6Jézi wéponn, idi’y, “Sé mwen ki chimen-
an, sé mwen ki lavéwité-a €k sé mwen ki
lavi-a. Sé mwen ki sél chimen pou alé
jwenn Papa-a. 7 Si zot té konnet mwen
pou vwé, zot té kay konnet Papa mwen tou.
Dépi atjwélman ou konneét li ék ou ja we’y.”

8 Filip di’y, “Senye, moutwé nou Papa-a
ek nou pa bizwen anyen anko.”

9]ézi di'y, “Filip, dépi tan sala mwen épi
z0t-1a, ou ka di ou pa konnét mwen toujou?
Népot moun ki ja weé mwen ja wé Papa-
a. Kon sa pouki ou ka di, ‘Moutwé nou
Papa-a’? 10 OQu pa kwé mwen lé mwen di,
mwen an Papa-a ék Papa-a an mwen? Sé
pa mwen menm ki di sé pawol-la mwen ja
dizot-la. Sé Papa-a ki manché épi mwen-an

ki ja fe twavay li. 11 Sé pou'w kweé mwen
le mwen di, mwen an Papa-a ek Papa-a an
mwen. Mé si ou pa kwe sa mwen ka di-
a toujou, sé pou'w kwé mwen pou lapéti
sé miwak-la mwen ka fe-a. 12 Mwen ka di
zotlavéwité-a, népot moun ki kwé an mwen
kay fé menm sé bagay-la mwen ka fée-a, ek
i kay jis fe pli gwo bagay pasé mwen, paski
mwen ka alé jwenn Papa-a. 13 Népot bagay
zO0t mandé an non mwen, mwen kay fe’y
pou zot sa we pouvwa Papa-a an Gason-an.
14Sjzotmandé anyen an non mwen, mwen
kay fé’y bay zot.

Jézi Pwonmet Pou Voyé Lespwi Bondyé

15 “Si zot enmen mwen, zot kay obéyi
konmandman mwen. 16 Mwen kay mandé
Papa mwen, ek i kay bay zot an 10t moun
pou édé zot. Moun sala kay la épi zot pou
tout tan. 17 Moun sala sé Léspwi Bondyé,
ek sé li ki ka moutwé moun lavéwité-a. Sé
jan late-a pa sa wisivwe’y paski yo pa ka
we’y, ni yo pa ka konneét li. Mé zot menm
konneét 1i, paski i ka westé épi zot épi i kay
viv* andidan zot.

18 “LLe mwen alé, mwen pa kay Kkité zot
kon manmay ki pa ni manman ek papa.
Mwen kay viwé jwenn zot. 19 Sé jan late-
a pa kay wé mwen pou dje lontan anko,
mé zot menm kay we mwen. Paski mwen
ka viv, zot menm kay viv tou. 20 Le jou
sala kay vini, zot kay sav ki mwen an Papa
mwen ek zot an mwen ék mwen an zot.

21“Népot moun ki aksépté konmandman
mwen ék iobéyi yo, sé moun sala ki enmen
mwen. Papa mwen kay enmen moun-an
ki enmen mwen-an, épi mwen menm kay
enmen’y tou ék mwen kay moutwé’y ki
moun mwen yé.”

22 Jida mandé’y an kwesyon (mé sé pa té
Jida Iskariyot), i di, “Senye, ki mannye ou
kay fe moutwé nou ki moun ou yé ek sé jan
late-a pa kay we ki moun ou yé?”

23 Jézi wéponn, i di, “Népodt moun ki en-
men mwen kay obéyi sa mwen ka di-a.
Papa mwen kay enmen moun sala, épi
mwen ek Papa mwen kay vini jwenn li ek
nou kay viv épi’y. 24 Pyésonn ki pa enmen
mwen pa ka obéyi sa mwen ka di-a. Epi sé

14:17 ikay viv andidan zot. Lézot sé ansyen liv-la bay, “i andidan zot.”

bagay-la zot tann mwen di-a, yo pa soti an
mwen, mé an Papa mwen ki voyé mwen.

25 “Mwen ja di zot sé bagay sala paditan
mwen épi zOt toujou. 26 Mé Papa mwen kay
VOyé an moun an non mwen pou édeé zot.
Moun sala sé Lespwi Bondyé. I kay moutwé
zOt tout bagay ék i kay fé zot chonjé tout sa
mwen té di zot.

27 “Mwen ka bay zot lapé an tje zot. Sé
menm lapé-a mwen ni-an mwen ka Kkité
bay zot. Mwen pa ka bay li menm kon
late-a ka bay li. Pa kité tjé zot twakase
ni pa pe pou sa ki kay fet. 28 Zot ja
tann mwen di, ‘Mwen ka alé mé mwen
kay viwé jwenn zot! Si zot té enmen
mwen pou vwé, zot té kay kontan pou sav
mwen ka alé jwenn Papa-a, paski Papa-
a pli enpotan pasé mwen. 29 Mwen ka di
zOt sa atjwelman, avan i fet. Kon sa lé i
kay fet, zot kay kwe mwen. 30 Mwen pa
sa westé palé épi zot pou dje lontan anko,
paski Satan ka vini. Sé li ki ka kondwi late
sala. I pa sa kondwi mwen, 31 mé mwen
vlé sé jan late-a sav mwen enmen Papa-a.

Sé pou sa mwen ka fé tout sa i konmandé
mwen. -
“Vini, annou alé soti an kay sala.”

15
Bon Pyé Lyenn-an

1“Mwen sé menm kon bon pyé lyenn-an,
ek sé Papa mwen ki ka otjipé’y. 21ka tiwé
tout bwanch an mwen ki pa ka poté fwi, ek
1 ka nétwayé tout bwanch ki ka poté, pou
yo sa poté pli fwi. 3 Sé pawol-la mwen ja
di'w-la ja nétwayé'w. 4 Sé pou zot manché
ek mwen, épi mwen menm kay manché
épi zO0t. An bwanch pa sa poté fwi pa ko’y
menm. Sel mannye i kay poté fwi sé si i
weésté an pyé-a. Menm mannyeé-a, zot pa sa
poté fwi si zot pa manché épi mwen.

5 “Mwen sé menm kon pyé lyenn-an, épi
zOt sé menm kon sé bwanch-lan. Si an
moun manché ek mwen ek mwen manché
épi’y, 1 kay poté an pil fwi paski zot pa sa
fé anyen san mwen. ¢ Népot moun ki pa
manché ek mwen, yo ka koupé€’y jété ek i
kay sék menm kon an bwanch bwa ki pa ka
poté fwi. Yo ka anmasé sé bwanch sala ek
yo ka jété yo an difé-a, ék yo ka bwilé yo.
7Si zot manché ék mwen &k pawol mwen

kontiné westé andidan zot, zot kay mandé
népotbagay zot vlé, ek zot kay jwenn li. 8Le
zOt poté an pil fwi ek zot fe moun we zot sé
disip mwen, sé lé sala moun kay 1évé non
Papa mwen. 9 Mwen enmen’'w menm kon
Papa-a enmen mwen. Sé pou zot kontiné

enmen mwen menm kon mwen enmen
zot. 10 Si ou obéyi konmandman mwen,

menm kon mwen ja obéyi Papa mwen,
mwen kay kontiné enmen zot menm kon
Papa mwen kontiné enmen mwen.

11 “Mwen ja di'w sé bagay sala pou'w ni
menm tje kontan-an mwen ni-an, €k pou
tjé kontan-an ou ni-an pa mantjé anyen.
12 Mi konmandman sala mwen ka kité bay
zOot: Sé pou zot enmen yonn alot menm kon
mwen enmen zot. 13 La pa ni lanmityé ki
pli fo pasé 1é an moun mo pou kanmawad

li. 14706t sé kanmawad mwen si zot fe
sa mwen konmandé zot. 15 Mwen pa ka

kwiyé zot sevant anko, paski on sévant pa
konnét zafe met li. Mé mwen ka kwiyé
zot kanmawad, paski mwen ja di zot tout
bagay Papa mwen di mwen. 16 Sé pa zot
ki chwazi mwen. Sé mwen ki chwazi zot
ek mwen voyé zot alé poté an pil fwi, kalité
fwi-a ki kay diwé-a. Ek Papa mwen kay bay
zOotnépot bagay zot mandé’y an non mwen.
17Mi sa mwen ka konmandé'w: Sé pou zot
enmen yonn a lot.

Sé Jan Late-a Ka Hayi Zot

18 “Si jan laté-a hayi zot, pa obliyé yo té
hayi mwen avan. 19 Si zot sété menm ek sé
jan laté-a, yo té kay enmen zot kon moun
yo. Mé mwen chwazi zot ek mwen tiwé
zOt anpami sé jan laté-a, kon sa zot sé pa
menm ek sé jan laté-a anko. Sé pou sa sé
jan laté-a hayi zot. 20 Chonjé sa mwen té di
zOt: ‘Pyés sévant pa pli enpotan pasé meétli.’
Si yo pesikité mwen, jijéwe pou zOt menm.
Ek si yo obéyi sa mwen té ka moutwé yo-
a, yo kay obéyi sa zot ka moutwé yo-a tou.
21 Mé yo kay peésikité zot paski zot sé moun
mwen. Yo kay fé sa paski yo pa konnéet
moun-an ki voyé mwen-an. 22 Yo pa té
kay koupab pou péché yo si mwen pa té
vini palé ba yo. Mé yo koupab atjwelman
paski yo pa sa janmen di yo pa té sav sa
yo té ka fe-a sé péché. 23 Népot moun ki
hayi mwen hayi Papa mwen tou. 24 Yo pa

té kay koupab si mwen pa té fe sé bagay
sala anpami yo, sé bagay-la pyes moun pa
janmen fe-a. Mé atjwelman yo ja we sé
miwak-la mwen fé-a, yo hayi ni mwen ni
Papa mwen. 25 Mé sé bagay sala té ni pou
fét pou sa ki ékwi an Ilwa yo-a vini fet vwe.
Lwa yo di, ‘Yo hayi mwen san pyes wézon.

26 “Lespwi-a, sa sé moun-an ki kay édé'w-
la, kay vini soti koté Papa-a ekikay moutwe
z0ot lavéwité-a. Mwen kay voyé€’y vini bay
z0t soti koté Papa-a, ek i kay palé konseéné
mwen. 27 Ek zot menm tou kay palé
konséné mwen, paski zot té ja ek mwen
dépi an koumansman-an.

16

1“Mwen ja di zot tout sé bagay sala pou
zOt pa sipwi le sé bagay sala kay fet, pou
zOt pa tiwé lafwa zot an mwen. 2 Yo kay
kouwi deye zot an sé 1égliz sé Jwif-la, épi le-
aka vini le népot moun ki tjwé zot kay kwe
sé twavay Bondyé i ka fe. 3 Yo kay fe zot sa
paskiyo pakonnet ni mwen ni Papa-a. 4Mé
mwen ja di zot sa, pou lé 1é-a kay vini pou
yo fe sé bagay sala, zot kay chonjé sa mwen
té ja di-a. Mwen pa té di zot sa le zot té vini
disip mwen tou fwé, paski mwen té la épi
z0t.

Twavay Leéspwi Bondyé

> “Mé atjweélman kon mwen ka alé jwenn
moun-an ki té voyé mwen-an, zot pyes pa
mandé mwen koté mwen ka alé. 6 Epi
atjwelman kon mwen di zot sa-a, tjé zot an
lapenn. 7 Mé mwen ka di zot lavéwité-a,
1 pli méye pou zot si mwen alé, paski si
mwen pa alé, Lespwi Bondyé ki kay édé zot-
la, pa kay vini. Mé 1é mwen alé, mwen
kay voyé’y bay zot. 8 Ek 1& i vini, i kay
moutwé sé jan late-a yo an lewe lé yo di,
‘Nou sav ki sa ki péché, ék nou sav sa ki
dwet ek nou konnet jijman Bondyé. 9Yo an
lewe konséné péché, paski yo wifizé kwe an
mwen. 10Yo an léewe konsené sa ki dwet,
paski mwen ka alé jwenn Papa mwen, ék
zOt pa kay weé mwen anko. 11 Ek yo an lewe
konsené jijman Bondyé, paski Bondyé ja
kondanné Satan, paski sé li ki ka kondwi

laté sala. _ _ _
12“Mwen ni an pil 1ot bagay pou mwen di

zOot toujou, meé lidé zot pa kay sa pwan tout

atjwelman. 13 Mé 1é Lespwi-a ki kay moutwé
zot lavéwité-a kay vini, 1 kay fé zot konnet
tout lavéwité ki soti an Bondyé. I pa kay
palé pa ko’'y menm, mé i kay palé sa i tann
épiikay di'w bagay ki kay fet apwé. 141 kay
lévé non mwen, paski i kay di zot pawol i
tann mwen di. 15 Tout sa Papa mwen ni sé
sa mwen. Sé pou sa mwen di, Léspwi-a kay
kouté sa mwen di ek i kay moutwé zot li.

Lapenn Kay Tounen Lajwa

16 “Adan an ti mouman, zot pa kay we
mwen anko ék adan an ti mouman anko,
zot kay wé mwen.”

17-18 Adan sé disip li-a di anpami ko yo,
“Kisasavlédi? Idinouadanantimouman
anko, nou pa kay we’y. Ek adan an ti
mouman anko, nou kay we’y. Ek i di anko
sé paskiika alé koté Papa’y. Kisaivlédile
idi‘adan an ti mouman anko?’ Nou pa sav
konsené ki sa i ka palé-a”

197ézi sav yo té vlé mandé’y an kwesyon,
kon sa i di yo, “Es zot ka palé anpami ko
z0Ot paski mwen di, ‘Adan an ti mouman
anko zot pa kay wé mwen, ek adan an
ti mouman anko, zot kay wé mwen? Es
sé kweésyon sala yonn ka mandé lot-la?
20 Mwen ka di zot lavéwité-a, zot kay fe
kwi ek zot kay pléwé, mé sé jan late-a kay
kontan. Zot kay an lapenn, mé lapenn
zOt kay tounen pou tjé kontan. 21 Leé an
madanm malad akouché, i ka an lapenn
paski lé-a pou’y soufé-a ja vini. Mé le ti
manmay-la fet, i ka obliyé tout soufwans-
lan, paski i ka kontan an ti manmay fét an
late-a. 22Sé kon sa ikay yé épi zot. Apwézan
zOt an lapenn, mé mwen kay wé zot anko,
épi zot kay ni lajwa, lajwa-a pyeésonn pa sa
tiwé-a.

23 “Lé jou sala vini, zot pa kay bizwen
mandé mwen anyen anko. Mwen ka di
z0t lavéwité-a, Papa-a menm ki kay bay zot
népot bagay zot mandé’y an non mwen.
24Pou jis atjwelman, zot p’'0kd mandé anyen
an non mwen. Sé pou zot mande, ek lajwa-
a zot ni-an pa kay mantjé anyen, paski zot
kay wisivwe sa zot mandé-a.

Jézi Genyen Batay-la Kont Late-a
25“Mwen palé bay zot an pawabol pou di
zOt sé bagay sala, mé 1é-a ka vini 1é mwen

pa kay sevi pawabol anko. Mwen kay di
zOt tout bagay aklé konsené Papa-a. 26 Le
jou sala vini, zot kay mandé Bondyé népot
bagay an non mwen, ek sé pa mwen ki kay
mandé’y bay zot. 27 Papa-a menm enmen
z0t, paski zot enmen mwen ek zot kwe sé
Bondyé ki voyé mwen. 28 Mwen soti koté
Papa-a ek mwen vini an late-a. Atjweélman
mwen ka kité late-a ek mwen ka alé jwenn
Papa-a.”

29Le sala sé disip-ladi’y, “Sé atjwelman ou
ka palé akle, ek ou pa ka palé an pawabol.
30Nousav ou konnet toutbagay. Oukonneét
weépons kwesyon-an ki an lidé an moun dépi
avan i mandé’y. Sé sa ki fé nou kwe ou soti
koté Bondyé pou vwé.”

31 Jézi wéponn, i di yo, “Atjwelman zot
kwe? 32Le-a ka vini ek i ja wivé 1é zot tout
kay simen. Zot chak kay kouwilakay zot, ek
zot kay kité mwen la pa ko mwen yonn. Mé
pa kwé mwen la pa ko mwen paski Papa-a
la épi mwen. 33Mwen ja di zot sé bagay sala
pou zot sa toujou ni lapé an tje zot, paski
zOt ja manché ek mwen. Sé jan late-a kay
pesikité zot, mé pa pé paski mwen ja détwi
pouvwa-a ki ka kondwi late-a!”

17

Jézi Pwédyé Pou KO’y
11e Jézi fini palé bay sé disip li-a, i 1évé
zy€’y an syel ek i di, “Papa, le-a ja vini. Fe
moun we pouvwa Gason’'w, pou mwen fe
moun weé pouvwa'w. 2Paski ou ban mwen
pouvwa anho tout 1éz0m, pou mwen sa
bay tout sé moun-an ou ban mwen-an lavi
étonnel. 3Le moun konneét ou, sel Bondyé ki
ni pou vwé, ek yo konnet Jézi Kwi, moun-
an ou voyé-a, sé lé sala ou ka ba yo lavi
étonnel. #Mwen ja fé tout moun ki an late-a
we pouvwa’'w, paski mwen ja fini twavay-
la ou ban mwen fe-a. 5 Atjwelman, Papa,

onnowé mwen kon mwen doubout dou-
van’w-lan, menm mannyeé ou té onnowé

mwen lé mwen té épi’'w avan late-a té fet.

Jézi Pwédyé Bay Sé Disip Li-a
6“Mwen ja fe sé nonm sala ou ban mwen
an late-a konnét ou. Yo sété sa ou, épi
ou ban mwen yo. Yo ja obéyi pawol ou.
7 Atjweélman yo sav sé ou ki ban mwen tout

bagay mwen ni. 8 Mwen ba yo konmisyon-
an ou té ban mwen-an ek yo wisivwe’y. Yo
sav sé koté ou yé-a mwen soti €k yo kwe sé
ou ki voyé mwen pou vwé.

9 “Mwen ka pwédyé ba yo. Mwen pa
ka pwédyé bay sé jan laté-a, mé bay sé
nonm sala ou ja ban mwen-an, paski yo
sé sa ou. 10 Tout sa mwen ni sé sa ou, ek
tout sa ou ni sé sa mwen, ek moun kay we
pouvwa mwen an sé nonm sala. 11 Mwen
ka vini jwenn ou atjwelman. Mwen pa kay
la an late-a anko, mé yo an laté-a. Papa,
ou pa ni pyes fot! Mwen ka mandé'w pou
pwotekté yo ek pouvwa-a ki an non’w-lan,
menm non-an ou ban mwen-an, pou yo
sa vini yonn, menm kon mwen ek ou sé
yonn. 12 Paditan mwen té épi yo, mwen té
pwotekté yo ek pouvwa-a ki an non’w-lan,
menm non-an ou ban mwen-an. Mwen
pwotekté yo, ek pa menm yonn an yo ki
ped, antiwan nonm-lan ki té ni pou péd-la,
pou sa lévanjil-la té di-a vini fet vwé.

13 “Atjwelman mwen ka vini jwenn ou,
mé mwen ka di sé bagay sala paditan
mwen an late-a, pou sé nonm sala ni menm
lajwa-a mwen ni an tjée mwen-an, lajwa-
a ki pa mantjé anyen-an. 14 Mwen ba yo
konmisyon’w, ek sé jan laté-a hayi mwen,
paski sé nonm sala sé pa menm ek sé jan
laté-a, menm kon mwen pa menm €k sé
jan late-a. 15 Mwen pa ka mandé'w pou
tiwé yo an late-a, mé pou pwotekté yo kont
pouvwa Satan, nonm méchan-an. 16 Menm
kon mwen pa menm ék sé jan late-a, sé
nonm sala sé pa menm ek sé jan late-a.
17 Sévi pawol lavéwité-a pou fé yo viv ba ou
yonn, paski pawol ou sé lavéwité. 18 Mwen
ka voyé yo an laté-a, menm kon ou voyé

mwen an laté-a. 19 Ek pou lapéti yo mwen
ka vivmannye-a ou vlé mwen viv-la pouyo
menm sa viv mannye-aou vlé yo viv-la pou
VWe,

Jézi Pwédyé Bay Tout Moun Ki Kweé An Li

20 “Sé pa bay sé nonm sala yonn mwen
ka pwédyé, mé bay tout 1ézot ki kay kwe
an mwen lé sé nonm sala kay palé kon-
misyon yo konsené mwen. 21 Mwen ka
pweédyé pou yo tout vini yonn. Papa, mwen
ka mandé'w pou fé yo vini yonn ek nou,
menm kon ou an mwen ek mwen an ou.

Fe yo vini yonn, pou sé jan late-a sa kwe
sé ou ki voyé mwen. 22 Mwen ba yo menm
pouvwa-a ou ban mwen-an, pou yo sa vini
yonn, menm kon mwen épi ou sé yonn.
23 Mwen ka viv an yo menm kon ou ka viv
an mwen, pou yo sa vini yonn, pou sé jan
laté-a sav sé ou ki voyé mwen ek ou enmen
yo menm kon ou enmen mwen.

24 “Papa, sé ou ki ban mwen yo, ek
mwen Vvlé yo la épi mwen koté mwen yé-
a, pou yo sa wé pouvwa mwen. Ou ban
mwen menm pouvwa sala, paski ou en-
men mwen dépi avan late-a té fet.

25“Papa, ou dwet! Sé jan late-a pa konnet
ou, mé mwen konneét ou, ek sé moun sala
ou ban mwen-an sav sé ou ki voyé mwen.
26 Mwen fé yo konnet ou, €k mwen kay
kontiné fe yo konnet ou, pou yo enmen
1éz0t menm kon ou enmen mwen, ek pou
mwen menm sa viv an yo.”

18
Yo Awété Jézi
(Mafyou 26:47-56; Mak 14:43-50; Louk
22:47-53)

1 Apwé Jézi fini pwédyé kon sa, li ek sé
disip li-a kité koté yo té yé-a ek yo twavesé
fon Kidronn-an. La té nian jaden la, kon sa
Jézi ek sé disipli-a alé an jaden-an. 2MéJida
menm, nonm-lan ki té kay twayi'y-la, té
konneét plas-la, paski Jézi té ja alé la plizye
fwa ék sé disip li-a. 3 Kon sa Jida alé an
jaden-an, ek i mennen tibwen solda Ronm
épi’y. Sé chef pweét-la ek sé Fawizyen-an té
voyé déotwa gad Kay Bondyé-a alé épi Jida
tou. Sé solda-a ek sé gad-la té byen amé, ek
yo té nilanp ek flanbo.

47ézi té konneét tout bagay yo té kay fey,
kon sa i maché douvan ek i mandé yo, “Ki
moun zot ka gadé pou?”

5 Yo di, “Nou ka gadé pou Jézi nonm
Nazawet-la.”

Idiyo, “Sé mwen ki li.”

Jida menm, nonm-lan ki té kay twayi'y-
la, té doubout la épi yo. 6 Le Jézi di yo, “Sé
mwen Kili,” yo bak déyé ék yo tonbé ate-a.

7Jézi mandé yo anko, “Ki moun zot ka
gadé pou?”

Yo di, “Nou ka gadé pou Jézi nonm
Nazaweét-la.”

8Jézi di, “Mé mwen ja di zot sé mwen Ki li.
Si sé pou mwen zot ka chaché, kité sé 1éz0t
nonm sala alé” 91 di yo sa pousaitédian
tan ki pasé té vini fet vwé. Ité di, “Papa, pa
menm yonn an sé moun-an ou ban mwen-
an ki ped”

10Simon Pita hédion sabiténiekifwapé
sévant pli ho chéf pweét-la. I fé zowey dweét
li pwan lavol. Non sévant sala sété Malkas.
117ézi di Pita, “Mété sab sala viwé an plas
li! Mwen ni pou bwé an pot soufwans-lan
Papa mwen ja ban mwen-an.”

Yo Mennen Jézi Bay Annas

12 Le sala sé sodlda Ronm-lan ek kon-
mande yo, ansanm ek sé gad Jwif-la, awété
Jézi ék yo mawé lanmen’y. 13 Pwemyé koté
yo mennen’y sé bay Annas. I sété bope
Kayafas, ki té pli ho chéf pwét-la poulanné-
a. 14Sété menm Kayafas sala ki té di sé chef
Jwif-la i té kay pli meye si yon sel nonm mo
pou tout sé 1éz0t moun-an.

Pita DiI Pa Konnét Jézi
(Mafyou 26:69-70; Mak 14:66-68; Louk
22:55-57)

15 Simon Pita ek an 1ot disip té ka swiv
Jézi olwen. Pli ho chef pweét-la té konneét
disip sala byen, kon sa disip-la alé ék Jézi
an lakou pwet-la. 16 Pita té westé déwo bo
bayé-a. Kon sa 1ot disip-la pli ho chef pwet-
la té konneét-la viwé soti, i palé bay tifi-a ki
an baye-a, ek i fe Pita antwé.

17 Tifi-a ki té bo baye-a di Pita, “Es ou sé
yonn an se disip nonm sala tou?”

Pita di, “Non, mwen sé pa yonn.”

18 Tan-an té fwet, kon sa sé seévant-lan épi
sé gad-la té ni chebon ka limen, ek yo té
oliwon’y ka chofé ko yo. Kon sa Pita alé la
ek i doubout la épi yo ka chofé ko'y.

Pli Ho Chef Pwét-la Kwésyonnen Jézi
(Mafyou 26:59-66; Mak 14:55-64; Louk
22:66-71)

19 Pli ho chef pwet-la kwesyonnen Jézi
konséné sé disip li-a ek sa i té ka enstwi
moun.

20 Jézi wéponn, i di, “Mwen té toujou ka
palé douvan tout moun. Mwen enstwi
sé moun-an an sé légliz sé Jwif-la €k an
Kay Bondyé-a, koté tout moun ka asanblé.
Mwen pa janmen di anyen an sigwé. 21 Kon

sa, pouki ou ka kweésyonnen mwen? Mandé
sé moun-an ki tann mwen-an ki sa mwen
di yo. Yo sav ki sa mwen di.”

22Le Jézi di sa, yonn an sé gad-la bay Jézi
yon souflé. I di’y, “Pouki ou ka palé kon sa
bay pli ho chef pwet-la?”

23Jézi wéponn, i di, “Si mwen ja di anyen
ki pa bon, di'y douvan tout moun. Mé
si mwen ni wézon, pouki ou ban mwen
souflé sala?” 24 Leé i fini di sa, Annas fe
yo mennen’y alé bay Kayafas, pli ho chef
pwet-la. Lanmen’y té mawé toujou.

Pita Di Anko I Pa Konnét Jézi
(Mafyou 26:71-75; Mak 14:69-72; Louk
22:58-62)

25 Pita té doubout menm Kkoté-a toujou,
ka chofé ko’y. Kon sa sé 1éz0t sé moun-an
di’y, “Es ou sé yonn an sé disip nonm sala
tou?”

Pita di, “Non, mwen sé pa yonn.”

26Yonn an sé sévant pli ho chef pwet-la, ki
sété fanmi nonm-lan Pita té koupé zowey-
la, di, “Es sé pa té ou mwen we an jaden-an
épi'y-la?”

27 Pita wéponn ankao, i di, “Non, sé pa té
mwen,” ek menm lé-a kok-la chanté.

Yo Mennen Jézi Douvan Pilat
(Mafyou 27:1-2, 11-14; Mak 15:1-5; Louk
23:1-5)

28 Jou bonmaten sala byen bonne, yo
pwan Jézi lakay Kayafas €k yo mennen’y
an gwan kay gouvené-a. Sé gad-la sé chef
Jwif-la té voyé-a pa antwé an kay gouvéne-
a, paski yo té vlé tjenn ko yo nét kon lwa
wilizyon yo di, pou yo té sa manjé an Fet
Délivwans-lan. 29 Kon sa Pilat soti déwo ek i
di yo, “Ki sa zot ni kont nonm sala?”

30 Yo wéponn Pilat, yo di'y, “Nou pa té kay
mennen’y ba’'w siipa té fe pyes kwim.”

31 pilat di yo, “Eben, pwan’y zot menm &k
sevi lwa zot menm pou jijé’y.”

Sé Jwif-la wéponn, yo di’y, “Gouvedman
Ronm-lan pa ka ban nou dwa pou kon-
danné pyesonn pou lanmo.” 32 Sa fet pou sa
Jézi té di-a vini fet viwé 1e i té di ki mannye
i té kay mo.

33 Pilat viwé antwé an gwan kay
gouvene-a anko ek i kwiyé Jézi. I di'y “Es
sé ou ki wa se Jwif-la?”

34 Jézi wéponn, i di, “Ou menm ki ka
mandé mwen kwesyon sala ében és sé an
moun ki di'w mandé mwen’y?”

35pilat di’y, “E, é, ou wé mwen sé on Jwif,
on? Sé moun ou-an menm €k sé chef pwet-
la ki voyé’'w ban mwen. Di mwen ki sa ou
jafe”

36 Jézi di, “WéyOom-lan mwen ka kondwi-
a pa soti an laté sala. Si mwen sété an wa
ki ka kondwi an late sala, sé disip mwen-
an té kay goumen pou mwen. Yo pa té kay
kité mwen tonbé an lanmen sé cheéf Jwif-la.
Non! Wéyom-lan mwen ka kondwi-a pa soti
isi-a.” )

37Kon sa Pilat mandé'y, “Eben si sé sa, ou
sé anwa?”

Jézi wéponn, idi, “Ouja byen palé. Mwen
té vini an late-a ek mwen fet pou wézon
sala, pou mwen sa palé konseneé lavéwité-a.
Népot moun ki enmen lavéwité-a ka kouté
pawol mwen.”

38 Pilat di'y, “Ki sa ki lavéwité?”

Yo Kondanné Jézi Pou Mo
(Mafyou 27:15-31; Mak 15:6-20; Louk
23:13-25)

Le sala Pilat viwé déwo-a ek i di sé
Jwif-la, “Mwen pa jwenn pyes wézon pou
mwen kondanné nonm sala. 39 Mé sa sé
twadisyon zot pou mwen ladjé an pwizon-
nyé bay zot chak lanné pou Feét Délivwans-
lan. Es zot kay kontan si mwen ladjé wa sé
Jwif-la?”

40T,¢e sala yo tout koumansé hélé fo, yo di,
“Nou pa vlé’y! Barabas nou vlé!” Barabas
sala sété an mové vole.

19
1Lesala Pilat fe sé solda-amennen Jézi alé
ek batli. 2Sé sdlda-apwan bwanch pikan ek
yo fe on kouwonn bali ek yo mété’y asou tet
li. Yo mété on gollila anlé’y 3ek yo té ka vini
bo’y ek yo di'y, “Kité wa sé Jwif-la kondwi
pou tout tan!” Yo alé b0’y ek yo ba li souflé.
4 Pilat viwé soti anko épi i di sé Jwif-la,
“Kouté, mwen kay fé yo mennen’y viwé
déwo bay zot pou zot wé mwen pa jwenn
pyés wézon pou mwen kondanné’y.” 5 Lé
Jézi viwé soti déwo, i té ni kouwonn pikan-
an asou tet li ek gol lila-a asou’y. Pilat di sé

Jwif-la, “Minonm-lan!”

6Le sé chefpwet-la ek sé gad Kay Bondyé-
a we’y, yo hélé fo ék yo di, “Kwisifyé’y!
Kwisifyé’y!”

Pilat di yo, “Z0t menm pwan'’y, ek kwisi-
fyé’y. Mwen pa jwenn pyes wézon pou
mwen kondanné’y.”

7 Sé Jwif-la wéponn viwé, yo di, “Nou ni
an lwa ki di sé pou’y mo, paski i di sé 1i ki
Gason Bondyé.”

8 Le Pilat tann sa, i té vini pli pé anko.
91 viwé antwé an gwan kay gouvene-a ek
1 mandé Jézi, “Koté ou soti?” Mé Jézi pa
wéponn. 10 Pilat di'y, “Ou pa vlé wéponn
mwen? Pa obliyé, mwen ni pouvwa pou
mwen sa ladjé’'w ében pou mwen fe yo
kwisifyé'w.”

11 Jézi wéponn, i di'y, “Ou pa ni pyes
pouvwa anle mwen si sé pa Bondyé ki
ba ou pouvwa sala. Kon sa moun-an ki
ladjé mwen an lanmen’w-lan pli koupab
pasé’'w.”

121.¢ Pilat tann sa, i chaché an mannye
pou’y té sa ladjé Jézi. Mé sé Jwif-la hélé, “Si
ou ladjé nonm sala, ou pa kanmawad Wa
Siza! Pyesonn ki di i sé on wa sé lelmi Wa
Siza ki ka kondwi tout sé péyi-a!”

13Le Pilat tann sa, i mennen Jézi dewo ek
1 asid anlé gwan chéz-laika asid pou jijé-a.
Yo ka kwiyé plas sala Lakou Woch-la (sa sé
Gabafa an langaj sé Jwif-la). 141 té pweske
midi, jou avan Fet Délivwans-lan. Pilat di sé
Jwif-la, “Mi wa zo0t-lal”

15Yo hélé, “Tjwé’y! Tjwé’y! Kwisifyé'y!”

Pilat di, “Zot vlé mwen kwisifyé wa zot-
la?”

Sé chef pwet-la wéponn, yo di, “Sé Siza
yonn nou konnét pou wa nou!”

16 Kon sa Pilat ladjé Jézi an lanmen yo
pou yo alé kwisifyé’y.

Yo Kwisifyé Jézi
(Mafyou 27:32-44; Mak 15:21-32; Louk
23:26-43)

Yo pwan’y ek yo mennen’y alé. 17 Jézi
poté kwa’y soti an vil-la pou wivé an plas-la
yo ka kwiyé Mon Kalot Tét-la. Yo ka kwiyé
plas sala Golgofa an langaj sé Jwif-la. 18 Yo
kwisifyé’yla ansanm ek dé 1ézot nonm, yon
nonm asou chak koté’y ek Jézi menm an
mitan-an.

19 pilat fe yo ékwi on ékwiti mété asou
kwa-a. Ekwiti-a di, “Sa Sé Jézi Nonm
Nazaweét-la. Sé Li Ki Wa Sé Jwif-la.” 20 An
pil moun té li ékwiti-a, paski plas-la koté yo
té kwisifyé Jézi-a té tou pwé vil-la. Ekwiti-a
té ékwi an twa diféwan langaj, i té ékwi an
langaj sé Jwif-la, an Laten ek an Grik. 21S¢é
chef pwet-la di Pilat, “Pa ékwi ‘Sé li ki Wa sé
Jwif-la,” mé ékwi pito, ‘Nonm sala di sé li ki
Wa sé Jwif-la.””

22 Pilat wéponn, i di, “Sa mwen €kwi
mwen ékwi.”

231.e sé sOlda-a fini kwisifyé Jézi, yo pwan
had li ék yo sépawé’y an kat, yonn bay chak
solda. Yo pwan gol li-a ki té fet ek yon sel
moso twel-la. I té soti dépi an kou-a wivé
an pyé-a ek i pa té ni pyes koté i koud.
24 S¢é solda-a di bay yonn a 10t, “Nou pa kay
déchiwé’y. Annou jwé gwenndé pou li pou
nou we kiles ki kay genyen’y.” Sa fét pou sa
1évanjil-la té di-a vini fet vwé. Lévanjil-la di:
“Yo sépawé had mwen anpami ko yo

ek yo jwé gwenndé pou gol mwen-an.”
Sé sa sé solda-a té fe.

25 B0 kwa-a koté yo té kwisifyé Jézi-a té
ni manman Jézi, sésé manman Jézi, Mari
ki té madanm Klopas, ék 1ot Mari-a ki té
soti Magdala-a. 26 Disip-la Jézi té enmen-
an té doubout la épi manman Jézi. Kon
sa lé Jézi we yo, i di manman’y, “Madanm,
gason sala ki bo’'w-la vini gason’'w dépi
atjwelman,” 27 Ek i di disip-la i té enmen-
an, “Sa sé manman’w.” Dépi menm tan sala
disip-la mennen manman Jézi westé lakay
li.

Jézi Mo
(Mafyou 27:45-56; Mak 15:33-41; Louk
23:44-49)

28 Le sala Jézi menm té sav i té ja fini
twavay-la Bondyé té voyé'y fé-a. Ek pou té
fé sa lévanjil-la di-a vin fet vwé, i di, “Mwen
swef” 29Laténionbol ki té plen diven wak,
kon sa yo fouyé an tjo 1éponj an diven-an,
yo mété’y an bout baton on pyé zéb yo ka
kwiyé hisop, €k yo lonjé’y bo lev 1i. 30 Jézi
bwe diven-an ék i di, “Twavay-la mwen té
vini fe-a fini!” Le sala i bésé téetli ek i mo.

Yo Pésé Bo Kot Jézi

31 Le sala sé chef Jwif-la mandé Pilat
peéwmisyon pou kasé janm sé nonm-lan yo
té kwisifyé-a pou yo té mo pli vit, €k pou
yo té sa tiwé ko-a asou kwa-a. Yo mandé
péwmisyon sala paski i sété Vandwedi ek yo
pa té vlé ko sé nonm sala westé asou kwa-
a pou jou sabaf-la, paski sabaf sala sété on
sabaf ki enpotan. 32 Kon sa sé solda-a alé ek
yo kasé janm pweémyé nonm-lan ek apwé
sa yo kasé janm dézyenm-lan ki té kwisifyé
bo Jézi-a. 33 M€ le yo wivé bo Jézi, yo we i
té ja mo, kon sa yo pa kasé janm li. 34 Mé
yonn an sé solda-a pitjé bo kot Jézi ék on
pitjet fé. Menm lé-a san ek dlo vidé soti.
35Moun-an ki té we sa fet-laja di sa pou zot
sa kwe. Sa i di-a vwé, ek i sav sa i di-a sé
lavéwité. 36 Sa té fet pou sa lévanjil-la di-a
vin fet vwé. Lévanjil-la di, “Yo pa kay kasé
pyes zo'y.” 37 La ni an 1ot koté an 1évanjil-la
ki di, “Moun kay gadé moun-an yo té pesé-

”

a.

Yo Téwé Jézi

(Mafyou 27:57-61; Mak 15:42-47; Louk
23:50-56)

38 Le tout sa fini fet, Jozef ki té soti an
vil Arimatéya mandé Pilat péwmisyon pou’y
sa pwan ko Jézi. Jozef sété an disip Jézi,
mé i pa té fe moun konnet sa, paski i té pe
sé chef Jwif-la. Pilat ba li péwmisyon pou
pwan ko Jézi, kon sa Jozeéf alé pwan ko-a.
39 Nikodimos menm, ki té vini koté Jézi yon
jou oswe, té alé épi Jozef ek i mennen yon
san (100) liv lanmi™ ek lalwé mélé ansanm
pou pwépawé ko-a. 40 Dé nonm sala pwan
ko Jézi ek yo mété sé bagay sala anle’y ek yo
voplé’y ek had blan yo ka sévi pou téwé mo.
Sé kon sa sé Jwif-la ka pwépawé an ko pou
yo téwé. 41 La té ni an jaden an plas-la koté
yo kwisifyé Jézi-a, ek la té ni an tonm néfan
jaden-an. Pyésonn p’0ko té téwé andidan’y.
42Yo mété ko Jézi andidan tonm-lan, paski i
sété jou avan sabaf sé Jwif-la, épi tonm-lan
té tou pweé.

20

Tonm-lan Té Vid
(Mafyou 28:1-8; Mak 16:1-8; Louk 24:1-
12)

* 19:39 lanmi. Lanmi sé an let bwa ki ka santi bon.

1Pweémyé jou an simenn-an, byen bonne,
i té ka fe ti nwe toujou, Mari Madlenn alé
bo tonm-lan ek i wé yo té ja tiwé woch-la
anle djol twou-a. 21 pati kouwi alé jwenn
Simon Pita ék 1ot disip-la, sa Jézi enmen-an,
ek idiyo, “Yo ja tiwé ko Senye-a an twou-a
ek nou pa sav koté yo mete’y.”

3 Pita ek lot disip-la alé bo twou-a. 4 Yo
toulé dé mété kouwi, mé 1ot disip-la kouwi
pli vit pasé Pita ek i wivé bo twou-a avan.
> bésé pou gadé an twou-a ek i we sé twel
blan-an yo té voplé ko-a, mé i pa antwé an
twou-a. ¢ Simon Pita ki vini apwé, antwé
dweét andidan twou-a. I wé sé had-la yo
té voplé ko Jézi-a té la 7 ek 1ot had-la yo té
maweé tet li-a. Had-la yo té mawé tet li-a
pa té menm koté ek sé 1éz0t had-la, mé i té
byen voplé pa ko’y. 8 Lé sala 1ot disip-la ki
té wivé bo twou-a avan-an, antwé an twou-
a ekiwe sa té vwé. 9 Yo p’0ko té konpwann
1e 1évanijil-la té di Jézi té ni pou wésisité. 10Le
sala dé disip-la viwé lakay yo.

Jézi Palé Ek Mari Madlenn
(Mafyou 28:9-10; Mak 16:9-11)

11 Mari té westé dewo bo djol twou-a, ka
pléwé. Paditan i té la ka pléwé, i bésé ek i
gadé an twou-a. 121 we dé nanj ki té abiyé
an blan asid koté ko Jézi té yé-a. Yonn té
asid koté pyé-a té yé-a ek yonn té asid koté
tét-la té yé-a.

13 Yo di'y, “Madanm, pouki ou ka pléwé
kon sa?”

I di, “Yoja mennen ko Senye mwen alé ek
mwen pa sav koté yo mété’y.”

14 Le sala i tounen €k i wé an nonm
doubout la, mé i pa té sav sété Jézi.

15]ézi di'y, “Madanm, pouki ou ka pléwé
kon sa? Ki moun ou ka chaché?”

I té kwe sété nonm-lan ki té ka twavay
an jaden-an. Kon sa i di, “Misyé, si ou tiwé
ko-a €k ou mennen’y alé, di mwen koté ou
mété’y, pou mwen alé pwan’y.”

167ézi di, “Mari!”

I tounen ek i di an langaj sé Jwif-la,
“Rabonni!” (sa vlé di Titja).

177ézi di’y, “Pa tjenbé mwen, paski mwen
p’0ko mouté jwenn Papa-a. Mé alé koté sé
fwe mwen-an épi di yo mwen ka alé jwenn

Papa mwen ki sé Papa yo tou, ek Bondyé
mwen ki sé Bondyé yo tou.”

18 Kon sa Mari Madlenn pati ek i di sé
disip-la i té weé Senye-a épiidiyo toutsai
té di’y.

Jézi Palé Ek Sé Disip-la
(Mafyou 28:16-20; Mak 16:14-18; Louk
24:36-49)

19 Byen ta jou Dimanch oswe sala, sé
disip-la té ansanm, ek sé lapot-la té laklé
paski yo té pe sé chef Jwif-la. La menm Jézi
vini ekidoubout anpamiyo,idiyo, “Mwen
ka bay zotlapé an tje zot” 20 Le ifinidisa, i
moutwé yo lanmen’y ek bo kot li. Sé disip-
la té kontan an pil 1é yo we Senye-a.

21 Jézi di yo anko, “Mwen ka bay zot
lapé an tje zot. Menm kon Papa-a voyé
mwen, sé menm mannye-a mwen ka voyé
zot” 22 Le i fini di sa, i souflé anle yo
ek i di yo, “Wisivwe Leéspwi Bondyé. 23 Si
ou pawdonnen péché moun, péché yo kay
pawdonnen, mé si ou pa pawdonnen péché
yo, péché yo pa pawdonnen.”

Jézi Palé Bay Tonmas

24Tonmas menm, yonn an sé douz disip-
la yo ka kwiyé Jimo-a, pa té la 1é Jézi té vini.
25 Kon sa sé 1ézot disip-la di’y, “Nou ja we
Senye-al”

Tonmas di yo, “Tout tan mwen pa weé
mak klou-a an lanmen’y ek fouyé dwet
mwen an twou-a bo kot li, mwen pa kay
kwe séli.”

26 Ywit jou apwé, sé disip-la té ansanm
anko andidan kay-la, ek kou sala Tonmas
té la épi yo. Sé lapot-la té laklé, mé Jézi
vini doubout anpami yo ék i di, “Mwen
ka bay zot lapé an tje zot” 27 Le sala i
di Tonmas, “Fouyé dwet ou bo kot mwen,
ek gadé lanmen mwen. Mwen pa vlé'w
ni doutans an tje’'w anko, mé mwen vlé¢'w
kwe.”

28 Tonmas di, “Ou sé Senye mwen ek
Bondyé mwen!”

29]ézi di'y, “Es ou kwe paski ou wé mwen?
Pa dé bon i bon pou moun-an ki pa we-a ék
ikwe”

30 Paditan Jézi té ek sé disip li-a, i fé an
pil miwak ki pa ékwi an liv sala. 31 Mé
mwen ékwi sé bagay sala pou'w kwe sé Jézi

ki Meésaya-a, Gason Bondyé. Lé ou mété
lafwa’'w an li, ou kay ni lavi.

21
Jézi Fe Sét An Sé Disip Li-a We'y

1 Apwé sa, Jézi fé sé disip li-a we’y anko
bo lanme Taybiriyos-la. Mi sé kon sa i fet.
2Simon Pita, Tonmas (yo ka kwiyé Jimo-a),
Natannyel ki té soti Kéna an péyi Galili, ek
Sé gason Zébedi-a té la ansanm ek deé 1ézot
disip. 3 Simon Pita di sé 1ézo0t-la, “Mwen ka
alé péché”

Sé 1éz0t-1a di, “Nou ka alé épi'w.” Kon sa
yo pati alé an kannot-la. Mé yo péché tout
swe-a ek yo pa tjenbé anyen.

4 Menm kon soley té ka 1évé, Jézi té
doubout asou lans-lan, mé sé disip-la pa té
sav sété Jézi. 5> Leé sala i di yo, “Jan mwen,
z0Ot pa tjenbé anyen?”

Yo di, “Pa menm an sadin.”

61 di yo, “Voyé lepevyé zot asou lanmen
dweét kannot-la ek zot kay tjenbé tibwen
pweéson.” Kon sa yo voyé lépevyé yo an
dlo ek yo tjenbé télman pweéson yo pa té sa
menm hédi’y antwé andidan kannot-la.

7 Disip-la Jézi enmen-an di Pita, “Senye-
a ki la, wi!” Leé Pita tann sété Senye-a, i
voplé had li anle’y, paski i té ja tiwé had li,
ek i soté djouboum an dlo. & Sé 1ézot disip-
la vini ate an kannot-la, €k yo té ka hédi
lépévyé pwéson-an. Yo pa té lwen, yo té bo
twa san (300) pyé hod te. 9Leé yo désann ate,
yo we la té ja ni chébon difé ka limen ékité
ni pwéson anle’y ek la té ni pen tou.

107ézi di yo, “Mennen déotwa pwéson an
sa ou tjenbé-a vini.”

11 Simon Pita menm antwé an kannot-la
pou’y hédi lépevyé pwéson-an ate. La té ni
yon san senkant twa (153) pwéson an tout.
Magwé la té ni otan pwéson an lepevyé-a,
lepevyé-a pa déchiwé. 12]Jézi di yo, “Vini
manjeé!” Yo pyés an sé disip-la pa té bwav
asé pou mandé’y, “Ki moun ou yé?” paski
YO sav sété Senye-a.

13 Kon sa Jézi alé, i pwan pen-an, i ba
yo'y, €k i pwan pwéson-an ba yo tou. 14 Sa
sété twazyenm fwa Jézi fé sé disip li-a weé’y
apweé i té wésisité.

Jézi Palé Bay Pita

15 Lé yo fini manjé, Jézi di Simon Pita,
“Simon gason Jan, &s ou enmen mwen pasé

sé moun sala?” .
Pita di, “Wi Senyé, ou sav mwen en-

men'w.” s
Jézi di’y, “Swen sé ti mouton mwen-an.”

16 Jézi mandé’y pou dézyenm kou-a, “Si-
mon gason Jan, és ou enmen mwen?”

I di, “Wi Senye, ou sav mwen enmen’w.”

Jézi di'y, “Swen sé mouton mwen-an.”
17 Jézi mandé’y pou twazyenm kou-a, “Si-
mon gason Jan, és ou enmen mwen?”

Sa té fe Pita lapenn paski i té mandé’y
sa pou twa kou. Kon sa i di Jézi, “Senye,
ou konneét tout bagay, ou sav mwen en-
men'w.” ]

Jézi di’y, “Eben swen sé mouton mwen-
an. 18 Mwen ka di'w lavéwité-a, 1& ou té
jenn, sé ou menm ki té ka mawé sanng ou
pou alé népot koté ou vlé. Mé lé ou vini
gwan, ou kay lonjé lanmen’w €k sé an 10t
moun ki kay mawé'w ék i kay mennen’'w
koté ou pa vlé alé.” 19Le Jézi di sa, i té ka di
mannye Pita té kay mo, ek lanmo’y té kay
lévé non Bondyé. Lé sala Jézi di Pita, “Swiv
mwen.”

20 e Pita tounen deye, i we disip-la Jézi
té enmen-an, menm sa ki té apiyé anle Jézi
le yo té ka manjé-a ek i té mandé Jézi kiles
ki té kay twayi'y-la. 21 Le Pita we’y, i di Jézi,
“Senye, ki sa ki kay wivé nonm sala?”

22 Jézi di'y, “Si mwen vI€y viv jis tan
mwen vini, sa pa ka gadé’'w. Ou menm,

swiv mwen.” ] L . )
23Kon sa poulapétisaidi-a, pawol sala té

ka simen anpami sé moun-an ki té ka swiv
Jézi-a. Yo té ka di, “Jézi di disip sala pa kay
mo,” mé Jézi pa té janmen di disip sala pa
té kay mo. I té di, “Si mwen v1é’y viv pou jis
tan mwen vini, sa pa ka gadé'w.”

24Séli ki disip-la ki ka di sé bagay sala. Sé
li ki ékwi yo, ek nou sav sa i di-a sé lavéwité.

25 Bon, la ni an pil 1ot bagay Jézi fe. Si
moun té ni pou ékwi yo tout, mwen pa kwe
lateé sala té kay ni le pou tout sé liv-la yo té
kay ni pou ékwi-a.

Twavay
Sé Zapot-la

Liv twavay sé zapot-la sé dézyenm pOsyon
on léet Louk té ékwi bay an nonm yo kwiyé
Tjofilos. Louk sé pa té an Jwif, mé apwé
lanmo Jézi, i vini kwe an Jézi. I té ka voyajé
ek Pol ki sété an nonm ki té ka simen Bon
Nouveél-la konséné Jézi Kwi.

Wézon-an Louk ékwi liv-la sé pou fe
moun konnet ki mannye pwémyé Kkon-
panni sé moun-an ki kwe an Jézi-a simen
Bon Nouvel-la konsené Jézi Kwi an vil
Jérouzalém, an tout peéyi Joudiya ek San-
mariya, wivé jis an 1ot bout late-a.

Louk wakonté ki mannye ti gany sé
moun-an ki kwe an Jézi-a té koumanseé an-
pami sé Jwif-la ek mannye i simen an tout
late-a, dwé la té an pil pésikasyon. Liv-
la ka moutwé mannye gany sé moun-an
ki kwe an Jézi-a pa té soti pou té mété
dézagwéman an péyi-a ni pou fée moun lévé
kont gouvédman Ronm-lan. Liv-la moutwé
ki Jézi Kwi sé Mesaya-a, wa-a Bondyé té
pwonmet pou voyé bay sé Jwif-la. An pil
sé Jwif-la widjékté konmisyon-an konséné
Jézi Kwi, mé adan sé Jwif-la épi an pil moun
ki pa Jwif aksepté’y.

Sé zapot-la sété nonm Jézi chwazi ek bay
lotowité pou établi légliz. Anpami tout sé
zapot-la ki fe sé twavay sala, sé non Pol ek
Pita ou ka we plis. Mé moun-an menm
menm ki té fé yo fé tout sé twavay sala sété
Lespwi Bondyé. Sé li ki té ka kondwi yo ek
sélikité kaédéyoantoutsétwavay-layoté
ka fe-a. Sé li ki fe 1égliz-la pwofité toupatou
anlate-apaskiséJézimenm ki té koumansé
%égliz—la ek sé 1i ki ka tjenbé’y-la pou tout

an.

Nou sa sépawé liv Twavay-la an twa
moso: (1) Légliz sé moun-an ki kwe an Jézi-
a koumansé an Jérouzalem apwé Jézi mouté
an syel. (2) Légliz-la simen toupatou an
Paléstin. (3) Légliz-la simen an tout sé péyi-
a ki bo Lanme Méditaréniyann-an. I wivé jis
an Ronm.

Bondyé Pwonmet I Té Kay Voyé Lespwi’y

1 Tjofilos, fwé mwen, mwen té ékwi an
pwemyé liv mwen épi mwen di'w tout sé
bagay-la Jézi Kwi fe-a épi bagay i té di dépi
tan i koumansé twavay li 2 pou jis tan
Bondyé mennen’y mouté an syel. Avan
1 mouté an syel, i enstwi sé zapot-la, sé
nonm-lan i té chwazi-a. Jézi konmandé yo
evek pouvwa Leéspwi Bondyé ki sa pou yo
fe. 3 Pou kawant (40) jou apwé lanmo’y
i pawet douvan yo an chay fwa épi adan
mannyeé pou’y té sa moutwé yo akle i té
vivan anko. I palé ba yo épiidiyo mannyeé
Bondyé ka kondwi sé moun li-an. 4 Epi
le yo tout té asanblé ansanm, i konmandé
yo, “Pa Kité vil Jérouzalém. Espéyé kado-a
mwen té ja di'w-la, kado-a Bondyé Papa
mwen té pwonmet-la. 5 Jan Batis té ka
batizé moun épi dlo, mé pa dje lontan anko
Bondyé kay batizé'w épi Léspwi’y.”

Jézi Mouté An Syél

6 Le sé zapot-la té asanblé épi Jézi, yo
di, “Met, és atjwélman ou kay fé nasyon
Izwayeél doubout fo anko?”

7 Jézi di yo, “Papa mwen ki ni tout
pouvwa-a ja mété dat-la épi tan-an pou sa
fet, mé sé pa pou zot sav ki tan sa kay
fet. 8 Mé le Lespwi'y désann anle’'w, ou
kay wisivwe pouvwa épi ou kay sévi mwen
témwen douvan moun an Jérouzalem, an
tout Joudiya épi Sanmariya épi toupatou
an late-a” 9 Apwé i fin di yo sa, Bondyé
mennen’y mouté an syel paditan yo té ka
gadé’y, épi on nwaj bawe’y, épi yo pa té sa
we’y anko.

10 Zyé yo té fiksé an syel toujou koté Jézi
té alé-a, lé dé nonm abiyé an blan annék
pawet a koté yo 11 épi yo di yo, “Jan Galili,
pouki zot ka gadé an syel kon sa? Menm
Jézi sala Bondyé tiwé anpami zot épi men-
nenmouté an syel, menm mannye i mouté-
a, sé menm kon sa i kay viwé.”

Yo Chwazi Matayas Pou Pwan Plas Jida

12 Apwé sa, sé zapot-la désann Mon Oliv
épi yo déviwé an vil Jérouzalem. Mon sala
té an dimi lyé hod vil-la. 13 Lé yo wivé an
vil-la, yo mouté an chanm-lan koté yo ka
westé-a. La té ni Pita, Jan, Jémz épi Androu,
Filip épi Tonmas, Batolonmi épi Mafyou,
Jémz gason Alfiyos, Simon, nonm-lan ki té

adan gany politik-la yo té ka kwiyé Zelot-la,
epi Jida gason Jémz. 14 Sé zapot-la ansanm
ep1 sé madanm-lan, épi Mari, manman Jézi,
épi sé fwe Jézi-a té ka asanblé souvan pou
pweédyé ansanm.

15 Déotwa jou apwé sa, sé moun-an ki té
kwe an Jézi-a té asanblé ansanm. La té ni
apipwé yon san ven (120) moun an tout.
Pita doubout épi i palé, 16i di yo, “Fwe
mwen, sa Lespwi Bondyé té fe David ékwi
an lévanjil-la té ni pou vin fet vwé. Léspwi
Bondyé té fe’y ékwi konsené sa Jida té kay
fé-a. Sé li ki té mennen sé moun-an ay
awété Jézi Kwi. 17Jida sété yonn anpami
nou paski Jézi té chwazi'y pou’y té ni yon
pa an twavay-la nou ka fe-a”

18 Lajan-an Jida té wisivweé pou mové
bagay sala i té fe-a, i té achté on tjo te, épi
asou menm té sala i mo. I tonbé ate épi
bann bouden’y pété soti déwo. 19 Tout jan
Jérouzalém vin konneét sa épi yo té kwiyé te-
alachté-aanlangajyo, Akéldanma, sa vlé di
Savann San-an.

20 Pita di, “Mi sa ki ékwi an Samz-la:

‘Kité kay li westeé vid.
Pyésonn pa pou westé andidan’y.’
I ékwi anko:
‘An 10t moun ni pou pwan plas li pou fé
twavay-la.’

21 “Sé pou sa nou bizwen an 1ot moun
anpami nou pou pwan plas Jida pou di
moun i we Jézi apwé i té weésisité. Nonm
sala sipozé sé yonn ki té anpami nou pou
tout sé tan-an Senye Jézi té ka alé toupatou
épinou 22dépi tan-an Jan Batis té ka pwéché
pou moun wisivwe batenm-lan pou jis tan
Jézi kité nou pou mouté an syel”

23 Kon sa yo chwazi non dé nonm, Jozef
yo té ka kwiyé Basabas, ki té ni an ti
soudnon Jost0s, épi Matayas. 24 Lé sala yo
pwédyé, yo di, “Senye, ou konnet tjé tout
nonm. Kon sa moutwé nou Kkiles ou ja
chwazi an dé-a 25 pou fe twavay on zapot
an plas Jida ki té alé an plas-la koté i té
méwité alé-a” 26 Le yo fouyé lanmen yo an
sak-la, yo pwan non Matayas épi yo mété’y
ansanm ek sé wonz zapot Jézi-a.

2
Leéspwi Bondyé Vini

1L¢ jou Fét Pentikos-la™ té wivé, tout sé
moun-an ki té kwe an Jézi-a té asanblé adan
on sel koté. 2Yo annék tann on gwo son soti
an syel ki té menm kon son an gwo van, épi
son-an plen tout kay-la koté yo té asid-la.
3 Le sala yo we ti flanm difé ki té ka sanm
lanng, yo sépawé €pi yonn pozé asou chak
moun. 4 Ep1 yo tout té anba kondwit Léspwi
Bondyé épi yo koumansé palé adan diféwan
langaj menm kon Léspwi Bondyé té fé yo
palé.

5 La té ni Jwif ka westé an vil Jérouzaléem
ki té nonm wilizyéz ki soti an tout nasyon
an laté-a. 6 Epi 1& yo tann dézod sala, an
latilyé moun asanblé. Yo té sipwi an chay
paski yo té tann sé moun-an ki kwe an Jézi-
a ka palé an langaj péyi yo chak. 7 Yo té
télman sipwi yo di, “E, é! Tout sé nonm
sala ki ka palé la-a sé pa jan Galili? 8 Ki
mannye nou ka tann yo ka palé an langaj
manman nou? 2 Nou sé jan Pafya, Médiya
épi llanm. Nou soti Mésopotémiya, Joudiya
épi Kapadosiya. Nou soti Pontos épi Echa,
10 Frigiya épi Panfiliya. Nou soti Ejip épi an
sé pawes Libya-a ki tou pwé vil Sayrini-an.
Adan nou soti Ronm. 11 Anpaminou ni Jwif
épi sa ki pa Jwif mé ki ja aksépté wilizyon
Jwif-la, épi adan nou soti Krit épi Arébiya. Ki
mannye nou ka tann yo ka di an langajnou
menm tout sé bon bagay-la Bondyé ja fé-a?”
12Yo té sipwi telman yo pa té sav ki sa pou
yo té kwe. Yonn mandé lot, “Kisa savlé di?”

13 Mé 1ézot ki té 1la pwan yo sevi widitjil,
yo di, “Sé nonm sala ja bwe twop diven, yo
sou!”

Konmisyon Pita-a

14 Le sala Pita doubout épi 1éz0t wonz
zapot-la épiipalé byen fo pou tout sé moun-
an tann. I di yo, “Zot ki Jwif épi tout 1éz0t
moun ki ka westé an Jérouzaleém, kouté byen
épi mwen kay di'w sa sé bagay sala vlé di.
15Sé moun sala pa sou kon ou ka kwe, paski
sé névé bonmateniyé. 16 Bondyé té ja palé
bay pwofét Jowel konsené sa. I di:

17‘Mi sa mwen kay fé an dényé tan-an:

2:1 Fet Pentikos-la. Fét sala sé jou fésten-an le tout sé nonm Jwif-la té sipozé alé an Kay Bondyé-a pou sélébwé

koumansman tan wékot-la.

Mwen kay voyé Lespwi mwen asou
tout 1ézom.
Fi'w épi gason’w kay palé pawol mwen,
épi sé jenn nonm ou-an kay we vizyon,
épi sé gwan nonm ou-an kay wéve wev.
18 An sé jou sala mwen kay voyé Lespwi
mwen
asou sévant mwen, nonm kon fanm,
épi yo kay palé pawol mwen.
19 Mwen kay fe tout kalité miwak,
ni an syél-lani asou late-a.
La kay ni san, difé épi gwo lafimen épé.
20 Soley-la kay vini menm kon nwese,
épi lalin-an kay vini wouj menm kon
san,
avan gwan épi bél jou-a lé Senyé-a kay
witounen.
211.é sala Bondyé kay sové népot moun
ki kay kwiyé asou’y.’

22 “Jan Izwayel, kouté byen sa mwen ka
di zot la-a! Zot konnet byen sé Bondyé
menm ki té voyé Jézi nonm Nazaweét-la
paski zot ja wé sé miwak-la épi sé gwan
twavay-la Bondyé té ba li pouvwa pou’y
fé-a. Zot konnét sa byen paski sé isi-a
menm anpami zot i fé’y. 231té ja an plan
Bondyé épi i té ja konnét an davans yo té
kay ladjé Jézi anba lanmen zot, épi zot té
tjwé’y 1é zot ladjé’y bay mové nonm pou
kwisifyé’y. 24 Mé Bondyé fe’y wésisité épi
1 délivwé’y hod lanmo-a, paski i té enposib
pou pouvwa lanmo té tjenbéy. 25 Lé Wa
David té ka palé asou Jézi, i di:

‘Mwen té ka wé Bondyé Senyé-a douvan

mwen tout le.
I toujou pwé mwen, kon sa anyen pa

kay sa twakasé mwen.
26 Sé pou sa tje mwen kontan,
épile mwen ka palé, mwen ka palé épi
lajwa,
épi mwen menm, menm si mwen sé san ek
lache,
mwen ka espéyé ek konfyans an sa
Bondyé kay fé ban mwen.
27 Ou pa kay kité lam mwen koté sé mo-a
yé-a,
épi ou pa kay kité ko sevant-lan ki ka viv
ba’'w tousel-la pouwi an twou-a.
28 Ou ja moutwé mwen chimen-an ki ka
ban mwen lavi-a,

épi mwen kay ni tje kontan, paski ou
toujou la épi mwen.””

29 Pita kontiné ka palé, i di, “Fweé mwen,
kité mwen fe’'w konpwann sa byen asou
Wa David, gwan gwanpapa lontan nou. I
mo épi f0s-la koté yo téwé’y-la isi-a jis jodi-
a. 301 sété an pwofet épiité sav sa Bondyé
té ja pwonmet li. Bondyé fe seman épi i
di, ‘Menm kon ou sé an wa, mwen kay fe
yonn an sé désandan’w-lan vini an wa tou.’
31 David té we sa Bondyé té kay fe an tan
ki kay vini épi i té palé asou wézéweksyon
Mesaya-a, wa-a Bondyé té pwonmeét pou
voyé-a, léité di:

‘Bondyé pa té kité’y koté sé mo-a yé-a,

épi 1 pa té kité ko'y pouwi an twou-a.’
32Bondyé ja wésisité menm Jézi sala épi nou
tout sé témwen sa. 33 Bondyé, Papa’y, on-
nowé’y le i mété’y asid asou lanmen dwet
li épiiba li Lespwi Bondyé, menm kon i té
ja pwonmet. Kon sa sa ou ka we-a épi ka
tann apwézan-an sé kado’y i voyé anle nou.
34 Epi sé pa David ki té mouté an syel. David
menm Ki di:
‘Bondyé Senye-a té di Senye mwen-an:

Asid asou lanmen dwét mwen
35jis tan mwen fé tout lelmi'w

vini anba dé pyé'w.’

36 “Kon sa zot tout jan Izwayel ni pou
konnét pou vwé, menm Jézi sala zot kwisi-
fyé-a, sé li menm Bondyé fe vini Senye-a
épi sé li menm ki wa-a Bondyé té pwonmet
pou voyeé-a!”

37 Le sé moun-an tann sa, sa té fe yo
lapenn an chay. Yo di Pita épi sé 1éz0t zapOt-
la, “Fwe, ki sa pou nou fe?”

38 Pita di yo, “Z0ot chak ni pou tounen hod
péché zot ek vin jwenn Bondyeé, épi nou kay
batizé’'w pou moutwé ou kwe an Jézi Kwi,
pou Bondyé sa pawdonnen péché'w, épi ou
kay wisivwe Leéspwi Bondyé, kado Bondyé.
39 Paski pwonmet sala Bondyé té fe-a sé
pou ou €épi pou ich ou épi pou lot moun
ki lwen, pou tout sa Bondyé Senye-a kay
kwiyé pou vin jwenn li.”

40 Ek Pita plédé épi yo ek an chay lot
pawol. I diyo, “Chapé ko’'w anba pinisyon-
an ki ni pou vini asou sé mové moun sala.”
41 An chay moun kwe sa i té di yo-a épi
yo té batizé. Menm jou sala apipwé twa

mil (3,000) moun vini an gany sé moun-
an ki kweé an Jézi-a. 42 Yo té kontan an pil
pou sé zapot-la té enstwi yo. Yo té toujou
ka asanblé ansanm, manjé ansanm, épi
pweédyé ansanm.

Mannyé Sé Moun-an Ki Kwe An Jézi-a Té
Ka Viv
43 Bondyé kontiné ka bay sé zapot-la
pouvwa pou fé an chay miwak épi gwan
twavay épi tout moun westé bouch gwan
ouve. 44 Sé moun-an ki té kwe an Jézi Kwi-
a té ka viv byen yonn épi 10t épi yo sépawé
sa yo té ni anpami yonn a lot. 45 Yo vann
té yo épi pozésyon yo épi yo sépawé lajan-an
ant yonn a 1ot kon chak té bizwen. 46 Toulé
jouyoasanblé ansanm an Kay Bondyé-aan
Jérouzalém épi yo manjé lakay yonn alot. Yo
manjé ansanm ék kontantman épi bon tje,
épi yo wimesyé Bondyé. 47 Yo di, “Bondyé
bon an chay!” Epi tout moun té kontan yo.
Toulé jou Senyé-a té ka sové moun anba
péché yo, épi gany sé moun-an ki kwe an
Jézi-a gwandi.

3

Pita Epi Jan Djéwi An Nonm Enfim

1 Yon jou Pita €k Jan té ka mouté ay
an Kay Bondyé-a an Jérouzaléem bo twaze
apwémidi, sa sé le-a sé moun-an té ka alé
pwédyé. 2 La té ni an nonm ki té enfim an
dé pyé’y dépi lé i té féet. Déotwa moun té
ka poté’y bo baye Kay Bondyé-a yo té ka
kwiyé Bel Baye-a. Toulé jou yo té ka mété’y
la pou’y té sa mandé sé moun-an ki té ka
antwé an Kay Bondyé-a lachawité. 3Leé i
we Pita épi Jan ka antwé an Kay Bondyé-a,
i mandé yo kéchoy. 4 Pita épi Jan fiksé zyé
yo anle’y, ek Pita di'y, “Gadé nou!” 5 Nonm-
lan gadé yo, i kwe yo té kay ba li kéchoy,
6 mé Pita di'y, “Mwen pa ni pyes lajan, mé
mwen kay ba’w sa mwen ni. An non Jézi
Kwi nonm Nazawet-la, 1évé maché!” 7 Pita
tjenbé lanmen dwet li épi i f&’y doubout,
épi menm lé-a kouway vini an janm li épi
an pyéy. 81 soté doubout asou dé py€y
épi i koumansé maché. Ek i antwé an Kay
Bondyé-a ansanm ek Pita ek Jan, épi i té ka
maché épisoté anle épiité kadi, “Padébon
Bondyé bon!” 9 Tout sé moun-an we i té ka

maché ek i té ka onnowé Bondyé. 10 Le yo
we sété menm nonm enfim-lan ki té dewo
baye-a ka mandé pou lajan-an, yo té télman
sipwi yo sézi pou sa ki té wivé'y-la.

Pita Palé Bay Sé Moun-an An Kay
Bondyé-a

11 Nonm-lan pa kité Pita ek Jan fe yon pa
san li. Sé moun-an westé bouch gwan ouve
épi yo tout kouwi alé ay jwenn yo an plas-
la yo té ka kwiyé Balkon S0lomonn-an. 12Leé
Pita weé sé moun-an, i di yo, “Jan Izwayel,
pouki zot telman sipwi épi zot ka gadé nou
kon sa? Sé pa ek pouvwa nou menm
ében paski nou télman bon ki fé nonm
sala maché! 13 Mé sé pouvwa Bondyé ki
fe’y maché. Bondyé Abrahanm, Ayzak épi
Jakob-la, Bondyé-a gwan gwanpapa lontan
nou té ka adowé-a ja onnoweé ]ez1 sevant
li. Mé zot ladjé’y an lanmen sé chef Jwif-
la. Zotwidjekté’y douvan Pilatlé Pilat té vlé
ladjé’y. 141 té dwet épi i sevi Bondyé tousel,
mé zot widjekté’y épi zot mandé Pilat pou
ladjé on kwiminél pito Jézi. 15 Kon sa zot
tjwé moun-an ki té pou bay zot lavi étonnel-
la, mé Bondyé wésisité’y, épi nou sé témwen
sa. 16 Sé pouvwa-a ki an non Jézi Kwi-a ki
bay nonm enfim sala kouway. Sa fét paski
nou ni lafwa an Jézi. Zot ka we nonm sala
ek zot konnet li. I té djéwi nét paski nou té
nilafwa an Jézi kon zot tout ka we.

17 “Mwen ka di zot, fwé mwen, mwen
sav zot épi chef zot pa té konpwann ki sa
zOt té ka fé-a 1é zot té fé yo kwisifyé Jézi.
18 Dépilontan Bondyé té ja fe sé pwoféet li-a
palé konséné Mésaya-a, wa-a 1 té pwonmet
pou voyé -a. Yo té di i ni pou soufe. Epi
sa i té di-a vin fet vwé. 19 Kon sa tounen
hod péché'w épi vin jwenn Bondyé, épi i
kay éfasi péché’'w. 20 Si ou fe sa, Bondyé
kay wéfwéchi léspwi'w épi 1 kay voyé Jézi
Mesaya-a i ja chwazi-a ba'w. 21Jézi ni pou
westé an syel-la pou jis tan Bondyé fé tout
bagay viwé nef kon i té ja di an bouch sé
pwofet li-a an tan lontan. 22 Sé Moziz ki té
di, ‘Bondyé kay voyé an pwofét menm kon
1 voyé mwen, épi i kay soti an nasyon zot
menm, épi ou kay ni pou fe saidi. 23 Népot
moun ki pa obéyi pwofet sala, yo kay ni
pou tiwé’y anpami sé moun Bondyé-a épi
tjwé’y.

24 “Tout 1ézot pwofet Bondyé ki té palé
dépi tan Sanmyel épi tout sa ki té vini
apweé’y, yo tout té di sa ki té kay wivé Jézi
an tan sala. 25 Sé pwonmet-la Bondyé té
fé pa sé pwofet li-a sété ba’w, épi ou ni on
pa adan agwéman-an Bondyé té fe épi sé
gwan gwanpapa lontan’w-lan. Kon i té di
Abrahanm, ‘Mwen kay fé désandan’w benni
tout moun ki an laté-a! 26 Kon sa Bondyé
chwazi Jézi kon sevant 1i, épiivoyé’y bay zot
sé Jwif-la pwémyé pou’y té sa benni zot épi
pou’y té sa fe zot tout kité vyé chimen-an
zOt té pwan-an.”

4

Pita Ek Jan Doubout Douvan Konséy Sé
Jwif-la

1 Pita épi Jan té ka palé bay sé moun-
an toujou lé déotwa pwet épi Sadisyen™ épi
ofisyé-a ki té wéskonsab sé gad Kay Bondyé-
awivé. 2Yo té faché an chay paski dé zapot-
la té ka di sé moun-an Jézi té wésisité. Sa té
ka moutwé ki sé mo-a kay wésisité. 3Kon sa
yo awété yo épi yo mété yo an pwizon pou
jis denmen, paski soley té ja kouché. ¢ Mé
an pil sé moun-an ki té tann konmisyon-an
té kwe, épi apweézanla té vin ni apipweé senk
mil (5,000) moun ki té kweé an Jézi.

5 An li denmen sé chef pwet-la, sé titja
lwa sé Jwif-la épi sé ofisyé Jwif-la, yo tout
asanblé ansanm an vil Jérouzaléem. 6 Yo
konsilté épi Annas, pli ho chef pwet-la. Epi
yo konsilté épi Kayafas, Jan épi Alékzanda
épi 1éz0t an fanmi pli ho chéf pweét-la. 7 Yo
konmandé pou mennen sé zapot-la dou-
van yo épi yo koumansé kwesyonnen yo. Yo
mandé yo, “Ki mannye zot fé nonm sala
maché? Ki moun ki bay zot pouvwa-a pou
zot fe sa?”

8 Le sala Pita, ki té anba kondwit Lespwi
Bondyé, wéponn épi i di, “Ofisyé épi chef
sé Jwif-la, 9 jodi-a ou ka kwesyonnen nou
asou ki mannyé nou fé bon bagay sala
bay nonm enfim-lan, épi ki mannye i fe
ka maché. 10 Fben ou ni pou sav, épi
tout jan Izwayél ni pou sav, nonm sala
doubout douvan'w jodi-a paski i té jwenn

djéwizon’y pa pouvwa-a ki an non Jézi Kwi
nonm Nazawet-la, nonm-lan ou kwisifyé-a,
mé Bondyé wésisité’y. 11 Sété konsené Jézi
1évanjil-la té ka palé 1e i té di:
‘Menm woch-la zot widjekté-a le zot té ka
bati kay-la,
sé li menm ki tounen woch-la ki tjenbé
kay-la.’
12.8é 1i yonn ki sa sové moun. Bondyé pa
bay non pyes 1ot moun an late-a ki sa sové
nou.”

13 Sé manm konséy sé Jwif-la té sipwi le
yo we mizi fouben Pita épi Jan té fouben,
€pi pou sav yo sété nonm odine ki pa té ni
pyés endikasyon. Yo wéyalizé sé nonm sala
té ka maché épi Jézi. 14 Mé yo pa té sa ouve
bouch yo, paski nonm-lan Pita épi Jan té
djéwi-a té doubout la épi yo. 15 Kon sa yo
fé yo kité chanm konsey sé Jwif-la épi yo
konsilté anpami ko yo. 16 Yo di, “Ki sa nou
kay fé épi sé nonm sala? Tout moun ki an
Jérouzalem konneét gwan miwak sala yo fe-a
épi nou pa sainyowé sa. 17Mé pou anpéché
sa simen pli anpami sé moun-an, nou kay
veti yo épi nou kay di yo pa kité nou tann
yo sevi non Jézi anko pyes.”

18 Kon sa yo viwé kwiyé Pita épiJan épi yo
diyo, “Nou pa vlé zot palé bay pyésonn ében
enstwi pyésonn an non Jézi.”

19 Pita wéponn yo épi i di yo, “Jijé dwet
douvan Bondyé anpami zot menm Kkilés
pou nou obéyi, zot ében Bondyé, 20 paski
nou pa sa doubout palé sé bagay sala nou

we ek tann-an.” o .
21 Kon sa sé manm konsey sé Jwif-la veti

yo pli wed anko épi yo fé yo alé. Yo we i
té enposib pou pini yo, paski tout moun ki
té an Jérouzalém té ka glowifyé Bondyé pou
sa ki té fet-la. 22 Nonm-lan ki té djéwi pa
miwak sala té ja anho kawant (40) lanné.

Sé Moun-an Ki Kweé An Jézi-a Mandé
Bondyé Kouway
23Leyoladjé Pita ék Jan, yo viwé anpami
gany yo épi yo di yo ki sa sé chef pwet-la
épi sé ofisyé Jwif-la té di yo. 24 Lé sé moun-
an tann sa, yo tout mété tje yo ansanm €épi
yo koumansé pwédyé. Yo di, “Bondyé, ou
sé Met, sé ou ki fé syel-la, late-a, lanme-a

* a1 Sadisyen. Sadisyen sété on patizan moun-an anpami sé Jwif-la ki pa té kwe i té ni ni nanj ni lespwi €k yo di

moun ki mo pa ka 1évé anko.

épi tout sa ki andidan yo. 25 David, gwan
gwanpapa lontan nou, sété sévant ou. Misé
pawol-la Léspwi Bondyé té fe’y ékwi, i di:
‘Pouki sé nasyon late-a ka fé plan pou yo
1évé kont Bondyé?
Pouki sé moun-an ka fé konplo ki pa
kay vo anyen?
26 Sé wa late-a té pwépawé pou batay
épi yo té fe plan kont Bondyé
épi Mésaya-aité ja chwazi-a.’
Sé sa David té ékwi.”

27 Sé moun-an kontiné ka pwédyé, yo di,
“Sé kon sa Wa Herod épi Pons Pilat asan-
blé an vil sala épi sé jan Izwayel-la épi sé
moun-an ki pa Jwif-la pou yo fe plan kont
Jézi, sévant ou ki té viv ba'w yonn. Sé
li ou chwazi pou Mesaya-a, wa-a Bondyé
té pwonmet pou voyé-al 28 Yo asanblé
ansanm pou fé tout sé bagay-la ou té ja
di an davans té kay fet-la, paski sé kon sa
ou té vlé’y fet pa pouvwa'w. 29 Apwézan
Senye, gadé mannye yo ja di yo kay fe nou
soufe. Kon sa kité nou ki sevant ou palé
konmisyon'w san lape. 30 Lonjé lanmen'w
pou’'w sa djéwi moun €pi pou nou sa fe an
chay gwan twavay ek miwak an non Jézi,
sévant ou ki té viv ba ou-a.”

31 Le yo fini pwédyé, plas-la koté yo té
yé-a soukwé, épi yo tout té anba kondwit
Lespwi Bondyé, épi yo koumansé palé kon-
misyon Bondyé san lape.

Sé Moun-an Ki Kwé an Jézi-a Sépawé Sa Yo
Té Ni
32 Tout sé moun-an ki té kwe an Jézi-a té
ni on sél tjé épi yon sel lidé. Yo pyés pa
di, “Sa mwen ni sé sa mwen yonn,” meé yo
sépawé tout sa yo té ni anpami yonn a lot.
33 Sété épi an chay pouvwa sé zapot-la fe sé
moun-an konpwann akle sété Bondyé ki fe
Jézi wésisité, épi Bondyé voyé lagwas li asou
yo tout. 34La pa té ni pyésonn anpami yo ki
té bizwen anyen. Sa ki té nite ében kay té ka
vann li épi yo té ka mennen lajan-an vini,
35yo té ka bay sé zapot-la’y, épi sé zapoOt-la
té ka sépaw€’y bay moun ki bizwen.
36 La té ni yonn yo té ka kwiyé Jozeéf,
on nonm an bwanch lafanmi Livay ki té
fet Saypros. Sé zapot-la té ka kwiyé'y

Bannabas (sa vlé di Yonn ki ka Ank-
ouwajé). 371 vann an tjo te i té ni épi i
mennen lajan-an bay sé zapot-la.

)

Annannayas Epi Safayra

1Menm mannye-ala té ni on nonm yo té
ka kwiyé Annannayas, épi madanm li sété
Safayra. Annannayas vann an tjo te ki té sa
yo, 2mé li épi madanm li té dako an sigwé
pou yo té tjenbé adan lajan-an pou ko yo.
Annannayas mennen léstanlajan-an bay sé
zapoOt-la.

3LesalaPitadi’y, “Annannayas, poukiou
kité Satan antwé andidan tje'w? Ou manti
bay Leéspwi Bondyé. Ou vann te-a ek ou
pwan adan lajan-an pou ko'w. 4 Avan ou
té vann te-a, i té sa ou, épi apwé ou vann li,
lajan-an sété sa ou pou'w té fé sa ou té vlé.
Kon sa pouki ou désidé pou fe mové bagay
sala? Sé pa bay nonm ou manti, mé sé bay
Bondyé menm.”

5> Kon Annannayas tann sa, i tonbé épi i
mo fwet. Epi tout moun ki tann sa ki fét-la
té pé an chay. 6Sé jenn nonm-lan antwé, yo
voplé ko-a épi yo poté’y ay téwé.

7Leé1ité ni apipwé twa néditan apwé sa,
madanm Annannayas vini, meé i pa té sav
ki sa ki té fét-la. 8 Pita mandé’y, “Es sé pou
tan lajan ou épi mawi'w vann te-a?”

I di, “W1i, sé pou sa nou vann li.”

9 Leé sala Pita di'y, “Pouki zot toulé dé
désidé pou zOt manti bay Léspwi Bondyé
kon sa? Sé moun-an ki mennen mawi'w
ay téweé-a an lapot-la ka viwé, épi yo kay
mennen’'w alé ay téwé menm kon mawi'w.”

10Menm lé-a, i tonbé an pyé Pita épi i mo.
Le sé jenn nonm-lan antwé, yo we’y mo
até-a, yo poté’y ay téwé bo mawi'’y. 11 Gany
sé moun-an ki kwé an Jézi Kwi-a épi tout
1éz0t moun ki té tann sa ki fet-la té pe an
chay.

Sé Zapot-la Fée Miwak

12 Sé zapot-la té ka fé an chay gwan
twavay €épi miwak anpami sé moun-an.
Fpi tout sé moun-an ki té kwe an Jézi-a
té asanblé ansanm an balkon-an yo té ka
kwiyé Balkon Solomonn-an. 13 Sé moun-an
ki pa té kwe an Jézi-a té pe mélé anpami

yo, magwé moun té ka di ki mizi bon sé
moun-an ki kwe an Jézi-a té bon. 14 Mé pli
anplis moun té ka vini an gany sé moun-an
kikwe an Jézi-ajis tan la té nian chaynonm
épi madanm ki té vin kwe an Jézi. 15 Pou
lapéti tout sé miwak-la sé zapot-la té ka fe-a
moun té ka poté moun malad yo an lawi-
a, yo té ka mété yo asou kabann épi matla
pou le Pita té kay pasé, pou menm lonbwaj
li té kay pasé anlé adan yo. 16 Epi moun
soti an sé vilaj-la ki té oliwon Jérouzalem-
lan. Yo poté moun ki té malad épi sa ki té ni
vyé lespwi andidan yo, épi yo tout té jwenn
djéwizon yo.

Sé Cheéf Jwif-la Peésikité Sé Zapot-La

171,e sala pli ho chef pwet-la épi sé moun-
an ki té ka swiv li-a ki sété manm patizan
sé Sadisyen-an vini jalou sé zapot-la an
chay. 18 Yo fe awété sé zapot-la épi femé
yo. 19 Mé jou Oswe sala on nanj Bondyé
ouve lapot lajol-la épi i fé yo soti épi i di yo,
20“Alé, doubout an Kay Bondyé-a épi di sé
moun-an mannyeé néf-la Bondyé vlé yo viv-
la.” 21 Sé zapot-la obéyi nanj-lan épi kon sa
jou ouve yo antwé an Kay Bondyé-a épi yo
koumansé enstwi sé moun-an.

Pli ho chef pwet-la épi gany li kwiyé tout
sé gwan Jwif-la an konsey épi yo tout asan-
blé ansanm. Yo voyé ofisyé ay pwan sé
zapot-la an pwizon-an, 22 mé 1é yo wivé an
pwizon-an, yo pa we pyés sé zapot-la la.
Kon sa yo viwé an konsey-la épi yo di, 23 “Le
nou wivé an pwizon-an, nou jwenn lapot-
la byen laklé, tout sé gad-la bo lapot-la, mé
le nou ouve la, nou pa we pyesonn andidan
lajol-la”” 24 Le sé chef pwet-la épi ofisyé-a ki
weskonsab sé gad Kay Bondyé-a tann sa, yo
té distwé épi yo mandé ki sa ki dwé wivé sé
zapot-la.

25 Epi paditan yo la an nonm vini épi i di
yo, “Mi menm sé nonm-lan zot mété lajol-
la an Kay Bondyé-a ka enstwi sé moun-an!”
26 Kon sa ofisyé-a pati épi sé gad li-a épi i
mennen sé zapot-la viwé, mé yo pa té fe yo
anyen paskiyo té pe sé moun-an voyé woch
deéeyeé yo.

27 Yo mennen sé zapot-la viwé, yo fé yo
doubout douvan konséy sé Jwif-la pou pli
ho chef pwet-la kwesyonnen yo. 281 di yo,

“Nou byen konmandé zot pou pa enstwi
pyésonn sa nonm sala té ka enstwi-a. Mé
gadé sa zot fel Zot simen pawol zot an
tout Jérouzalém. Zot fé moun kwe sé nou ki
weéskonsab pou lanmo nonm sala!”

29 Pita épi sé 1éz0t zapot-la wéponn, yo
di, “Sé Bondyé nou ni pou obéyi, sé pa
nonm. 30 Gwan gwanpapa lontan nou té ka
adowé Bondyé, épi s¢€ menm Bondyé sala
ki wésisité Jézi apwé ou té ja tjwé’y le ou
té klouwé’y asou kwa-a. 31 Sé li Bondyé
onnoweé le i mété’y asid asou lanmen dwet
li kon chef épi kon sove. I fé sa pou tout jan
Izwayeél sa tounen vin jwenn Bondyé épi
pou Bondyé pawdonnen péché yo. 32 Nou
menm we sé bagay sala fet épi nou ka di
moun sa. Lespwi Bondyé ka moutwé sé
bagay sala vwé ék sé li Bondyé bay tout
moun ki ka obéyi’y.”

33 Le sé manm konseéy-la tann sa, yo té
faché télman yo té vlé tjwé sé zapot-la. 34 Mé
yonn an sé Fawizyen-an ki té la-a sété an
nonm yo té ka kwiyé Ganmalyel. I sété an
titja lwa sé Jwif-la, épi tout sé moun-an té
ka wespéekté’y. I doubout anpami sé nonm
konséy-la, épi apwé i fé yo mété sé zapot-la
déwo, 351 di yo, “Jan Izwayel, fé antansyon
sa zOt fé sé nonm sala. 36 Déotwa tan ki pasé
an nonm yo té ka kwiyé Téyoudas té vini épi
ité ka di ki kantité enpotan i té enpoOtan, épi
apipwé kat san (400) nonm té alé jwenn li.
Mé moun tjwé’y, épi tout sé nonm li-an té
simen, épi yo pa té sa fé anyen. 37 Apwé sa
anko, Jida an nonm Galili vini 1e yo té ka
weéjistwé sé moun-an, épi i té ni on latilyé
moun ka swiv li, mé yo tjwé’y menm kon
pwemyé-a, épi tout sé moun-an ki té épi’y-
la simen. 38 Kon sa mwen ka di'w menm
mannye-a, pa fé sé nonm sala anyen! Kité
yo! Si sé yo menm ki ka fé plan-an pou
twavay-la yo ka fe-a, sa kay fini, 39 mé si
sé Bondyé ki ba yo twavay sala, ou pa sa
genyen a bout yo. Ou pé twouvé ko'w ka
goumen kont Bondyé menm.”

Sé manm Kkonsey-la kouté Ganmalyel.
40 Yo fe sé zapot-la antwé épi yo bat yo, épi
yo di yo pa janmen enstwi sé moun-an an
non Jézi anko, épi yo ladjé yo.

41Le sé zapot-la kité konsey-la, yo té kon-
tan an chay paski Bondyé té konsidiwé

yo VO asé pou yo té sa pwan pinisyon
pou lapéti Jézi. 42 Epi toulé jou andidan
Kay Bondyé-a épi lakay moun, yo kon-
tiné enstwi sé moun-an épi pwéché Bon
Nouveél-la ki Jézi sé Mesaya-a, wa-a Bondyé
té pwonmet pou voyé-a.

6

Sét Nonm Edé Sé Zapot-la

1 An tan sala gany sé moun-an ki kwe
an Jézi-a té ka vini pli gwo, épi la té ni
malkonpwann ant sé Jwif-1a ki ka palé lan-
gaj Grik-la épi sé Jwif péyi-a. Sé Jwif-la
ki ka palé Grik-la té di ki sé moun-an ki
té ka sépawé lajan manjé-a chak jou té ka
néglijé sé madanm yo-a mawi yo ja mo-
a. 2Kon sa sé douz zapot-la kwiyé tout
sé moun-an ki kweé an Jézi-a ansanm épi
yo di yo, “Sa pa bon pou nou kité pwéché
pawol Bondyé épi pou nou ay sépawé lajan.
3 Sé pou sa fwe mwen, chwazi anpami zot
menm set nonm Ki ni bon wépitasyon épi ki
anba kondwit Lespwi Bondyé épi ki konnét
fé sa ki dwet, épi nou kay kité weskonsabilité
sala asou kont yo. 4 Nou menm kay bay
tout antansyon nou pou lapwiyé épi pou
pwéché pawol Bondyé.”

5 Tout sé moun-an té dako épi disizyon-
an sé zapot-la té fe-a. Kon sa yo chwazi Sti-
vann, an nonm ki té anba kondwit Lespwi
Bondyé épi ki té ni an chay lafwa, épi Filip,
Prokoros, Nikano, Timon, Panmennas épi
Nikolas, on nonm ki soti Antiyok ki pa té
Jwif, mé i aksepté wilizyon Jwif-la. 6 Sé
moun-an ki kwe an Jézi-a mennen sé nonm
sala bay sé zapot-la, sé zapot-la pwédyé ba
yo épi yo mété lanmen anle yo.

7 Epi pawol Bondyé kontiné simen, épi
gany sé moun-an ki kwe an Jézi-a an vil
Jérouzalém vini pli gwo épi pli gwo, épi an
chay sé pweét-la mété lafwa yo an Jézi Kwi.

Sé Chéf Jwif-la Awété Stivann

8 Stivann sété yon nonm Bondyé té ja
benni an pil épi i ba li pouvwa pou fe
an chay miwak épi gwan twavay. 9 Mé
déotwa nonm ki té manm légliz sé Jwif-la té
doubout kont Stivann. Yo té ka kwiyé yo Sé
Nonm Lib-la. La té ni Jwif ki té soti an vil
Sayrini épi an vil Alekzandriya, épilézot ki té

soti Silisiya épi Echa. Yo té 1évé chikann épi
Stivann. 10 Mé Lespwi Bondyé bay Stivann
télman lasajés, 1e 1 palé yo pa té sa wéponn.
11 Kon sa yo péyé tibwen nonm pou yo
sa di yo tann Stivann ka malpalé Moziz épi
Bondyé. 12 Sé kon sa yo té fé sé moun-
an, sé ofisyé Jwif-la, épi sé titja lwa sé Jwif-
la faché kont Stivann. Yo alé, yo tjenbé
Stivann épi yo mennen’y douvan konsey

sé Jwif-la. 13 Epi yo mennen fo témwen ki
di, “Nonm sala toujou ka palé kont lwa sé
Jwif-la épi Kay-la ki pou Bondyé yonn-an.
14 Nou tann i di Jézi sala ki soti Nazawet-la
kay kwazé Kay Bondyé-a épi i kay chanjé
toutsé mannye-a Moziz té ban nou pounou
viv-la.”

15 Epi tout sé moun-an ki té asid an
konsey-la fiksé zyé yo asou Stivann épi yo
we fidji’y vini menm kon fidji an nanj.

7

Stivann Palé An Konsey Sé Jwif-la

1Pli ho chef pwet-la mandé Stivann, “Es
sé akizasyon sala vwé?”

2 Stivann wéponn épi i koumansé
wakonté yo sa ki té fet dépi an tan lontan.
I di, “Fwe mwen ék papa mwen, kouté
byen sa mwen ka di zot-la. Avan gwan
gwanpapa lontan nou Abrahanm té alé
westé an vil Harann, Bondyé pawet
douvan’y an tout kleté’y an Mesopotémiya.
3 Epi Bondyé di’y, ‘Kité fanmi'w épi péyi-a
koté ou ka westé-a épi alé westé an plas-la
mwen kay di'w pou alé-a’

4“Epi sé kon sa i kité plas-la i té ka westé-
a épi 1 ay westé Harann. Apwé papa’y mo,
Bondyé fé Abrahanm vini an plas-la zot ka
viv apwézan-an. 5 Epi an tan sala Bondyé pa
té ba li pyés té, pa menm an ti tjo té, méité
pwonmet pou bay Abrahanm té sala pou li
épi désandan’y. Tan-an Bondyé té pwonmet
Abrahanm sa-a, Abrahanm p’0ko té ni pyes
ich. 6 Mi sa Bondyé té ja di Abrahanm:
‘Désandan’w kay étwanjé adan an 10t plas ki
pa sa yo, épi sé moun plas-la kay maltwété
yo anba éslavay pou kat san (400) lanné.
7 Mé mwen kay pini nasyon-an ki té fe
yo twavay weéd-la, épi apweé sa mwen kay
mennen sé moun mwen-an viwé an péyi

sala, épi yo kay sevi mwen isi-a.” 8 Pou té
siyé agwéman-an, Bondyé di Abrahanm i
té kay ni pou’y sa sikonsayz, épi sé pou sa
Abrahanm sikonsayz gason’y Ayzak ywit
jou apwé i fet, épi Ayzak sikonsayz gason’y
Jakob, épi Jakob sikonsayz toulé douz ga-
son’y-lan ki té gwan gwanpapa lontan nou.

9 “Sé gason Jakob-la vini jalou fwe yo
Jozeéf épi yo vann li anba éslavay an Ejip. Mé
Bondyé té épi Jozef épi i té ka édé’y an tout
twakay. 10 Leé Jozef pawét douvan Féro,
wa Ejip-la, Bondyé f&’y ni bon mannye épi
an chay lespwi pou fé sa ki dweét. Kon sa
wa-a f&’y gouveéne plas Ejip-la épi i mété'y
weskonsab tout kay 1.

11 “Le sala i té ni gwan lafen an plas
Kénann-an épi an Ejip épi moun té ka soufé
an chay. Fanmi Jakob pa té sa jwenn pyeés
manjé. 12Méle Jakob tannla té ni manjé an
Ejip, i voyé sé ich li-a ki sé gwan gwanpapa
lontan nou, désann Ejip pou pwémyé fwa-a
ay chaché manjé. 13 Le sé fwe-a vizité Ejip
pou dézyenm fwa-a, Jozef fe yo konnetli, épi
Féro vin konnét lafanmi Jozef. 14 Epi Jozef
voyé konmisyon bay papa’y Jakob pou tout
fanmi-an vini Ejip. La té ni swasant kenz
(75) moun an tout. 15 Jakob alé Ejip, épi sé
an plas sala li épi sé ich li-a mo. 16 Yo men-
nen sé ko-a viwé Chekenm épi yo téwé yo
adan twou-a Abrahanm té ja achté lanmen
lafanmi Hanmo-a pou an posyon lajan.

17«“Apwé konmen lanné té pasé, sé moun
nou-an ki té Ejip-la vini an gwo popilas
moun. Le tan-an vini pou Bondyé té tjenn
pwonmet li pou Abrahanm, 18 an 1ot wa
ki pa té janmen tann anyen konsené Jozef
koumansé kondwi Ejip 19 épi i té mové an
chay pou sé jan Izwayel-la. I té ka kwennen
yo épi i f0sé yo mété ti manmay yo déwo
pou yo té sa mo.

20“Sé an tan sala Moziz té fét, yon bel ti
manmay! Epi manman’y otjipé'y pou twa
mwa 21 épi 1é yo té mété’y dewo, tifi wa-a
menm pwan’y épiilévé’y kon ich li menm.
2256 Fjipsyen-an moutwé Moziz tout sa yo té
konneét épi i sété an majo nonm an tout sa i
ka fé épi an saika di.

23 “L.é Moziz té ni kawant (40) lanné, i
di an lidé’y i kay gadé ki mannyé sé moun
li-an, sé jan Izwayel-la, ka fe. 241 we yon
Ejipsyen té ka bat on jan Izwayel. Moziz ay
mété bay jan Izwayel-la épi i pwan wivanj
ba li épi i tjwé Ejipsyen-an. 25 Moziz kwe
sé jan Izwayel-la té kay konpwann sété li
Bondyé té voyé pou délivwé yo, meé yo pa té
konpwann sa pyeés. 26 Anlidenmen,iwe dé
jan Izwayeél ka goumen. I alé mété lapé épii
diyo, ‘Kouté, zot sé fwe ansanm, ki mannye
z0Ot ka goumen kon sa?’

27“Sa ki té ka bat 1ot-la pousé Moziz asou
koté, i di, ‘Kiles ki mété’'w pou’'w sa kondwi
nou ek pou'wjijé nou? 28Qu vlé tjwé mwen
menm kon ou tjwé Ejipsyen-an y&?" 29 Lé
Moziz tann sa, i té ni pou kouwi kité Ejip.
I alé westé Midiyann épi i fé dé gason la.

30 “Apwé kawant (40) lanné pasé, on
nanj pawét douvan’y adan on pyé wazyé
ki té ka bwilé an gwan savann sék-la bo
Mon Saynay. 31 Moziz té sipwi an pil
le i wé sa, kon sa i alé pli pwé pou’y
gadé ki sa ki ka fet la-a. Le sala Senye-
a kwiy€y 32 épi i di'y, ‘Sé mwen menm
ki Bondyé sé gwan gwanpapa lontan’w-
lan, Bondyé Abrahanm, Bondyé Ayzak épi
Bondyé Jakob.! Moziz té ka twanblé afos i
té pe, épi i pa té sa menm lévé zyé’y pou’y
gade.

33“Senye-a di'y, ‘Tiwé soulyé’'w an pyé'w,
paski plas-la ou doubout-la sé an te ki pou
mwen yonn. 34 Mwen ja wé mannye sé
moun mwen-an ka soufe an Ejip épi mwen
ja tann mizi plenn yo ka plenn, kon sa
mwen ja désann pou mwen ba yo libété.
Vini pou mwen voyé'w déviwé Ejip.

35 “Sété Moziz menm sé jan Izwayel-la
té widjekté. Yo mandé Moziz, ‘Kilés ki
mété’'w pou'w sa kondwi nou ék pou'w jijé
nou?’ Mé sété li menm Bondyé té voyé pou
té kondwi yo épi délivwé yo anba éslavay,
épi nanj-lan ki té pawét douvan’y-lan an
pyé wazyé-a té kay édé’y. 36 Sété Moziz
ki mennen sé jan Izwayel-la soti Ejip, épi
i fé an chay miwak épi gwan twavay Ejip
épi b0 Lanmeé Wouj-la épi pou kawant (40)
lanné an gwan savann-an. 37 Sété Moziz
menm ki té di sé jan Izwayel-la, ‘Bondyé

kay voyé an pwofet menm kon mwen, €pi

i kay soti anpami zot menm.’ 38 Sété Moziz

menm Ki té épi sé jan Izwayel-la le yo té

asanblé an gwan savann-an. I té la épi
gwan gwanpapa lontan nou ansanm eépi
nanj Bondyé-a ki té palé ba li asou Mon

Saynay-la. Epi sé li Bondyé bay sé pawol-la

ki ka bay lavi-a pou té pasé désann ban nou.

39 “Mé gwan gwanpapa lontan nou
wifizé obéyi Moziz. Yo pousé’y asou koté
épiyo di, ‘I té kay pli méye sinou té sa viwé
Ejip!” 40 Epi yo di Eronn, ‘Fé déotwa bondyé
ban nou pou sa kondwi nou, paski nou pa
sav ki sa ki wivé nonm sala yo ka kwiyé
Moziz-la ki té fé nou kité Ejip-la 41 Kon sa
le sala yo fé on imaj adan fom an ti béf épi
yo fé sakwifis ba li épi yo fé fet pou onnowé
on bagay yo menm té fe. 42 Kon sa Bondyé
tounen do’y anlé yo épi i kité yo adowé
étwal ki an syél-la. Sa dako ek sa ki ékwi an
liv sé pwofét-la ki di:

‘Jan Izwayel, sé pa té ban mwen ou tjwé sé
zannimo-a

épi fe sakwifis pou kawant (40) lanné
an gwan savann-an!
Non, sé pa té ban mwen.

43 Pito ou pwédyé bay Bondyé an tant li,
ou poté tant fo bondyé-a yo ka kwiyé
Molok-la

épi ou adowé étwal fo bondyé yo ka
kwiyé Réfann-an.

Sété sé imaj sala zot fé pou zot té ad-
OWe.

Kon sa pou lapéti sa, mwen kay annékoz
lelmi-an mennen zot jis 1ot bo Ba-
bilonn.””

44 Stivann di yo kon sa, “Gwan gwan-
papa lontan nou té ni tant pwézans Bondyé
anpami yo an gwan savann-an, épi Moziz
fé tant-lan menm kon Bondyé té diy,
menm kon model-la Bondyé té moutwé’y-
la. 45 Apwé sa, Jochwa mennen sé papa lon-
tan nou-an ay goumen pou te-a Bondyé té
pwonmet yo-a. Le sé moun nou-an antwé
an té sala, yo mennen menm tant sala épi
yo. Sé moun nou-an té wisivwe tant sala
an lanmen papa yo. Tant-lan westé la pou
jis an tan Wa David. 46 David té jwenn
fave douvan Bondyé épi i mandé Bondyé
pou kité’y fe on kay ba li, Bondyé-a Jakob té

ka adowé-a, 47mé sété Solomonn, gason Wa
David, ki té fé kay sala bay Bondyé.

48 “Mé gwan Bondyé-a ki an syel-la pa ka
westé adan kay nonm fé. Kon Bondyé fe
pwoféet-la ékwi, i di:

49 ‘Syel sé koté mwen ka asid pou mwen
kondwi,
épi late-a sé an ti ban koté mwen ka
lonjé pyé mwen.
Ki kalité kay ou kay fé ban mwen?
Koté plas-la ou ni pou mwen westé-a?

50 Es sé pa mwen Ki fé tout sé bagay sala?’ ”

51 Stivann di yo kon sa, “Tet zot wed

telman! Zo0t ka_fe menm kon sé moun-
an ki pa konnét Bondyé-a. Zot wifizé

kouté konmisyon Bondyé. Zot menm kon
gwan gwanpapa lontan zot, zot wifizé
obéyi Lespwi Bondyé. 52 Gwan gwanpapa
lontan’'w fé tout sé pwofet-la soufé. Yo jis
tjwé sé pwofet-la ki té annonsé an davans
Ki Sévant Bondyé-a ki Dwet-la kay vini. Epi
atjwelman ou twayi'y épi ou tjwé’y. 53 Sé
zot menm ki té wisivwe lwa Bondyé an
lanmen sé nanj-lan, mé zot pa ka menm
obéyi lwa sala.”

Yo Tjwé Stivann Epi Koul Woch

>4 e sé manm konsey sé Jwif-la tann sé
pawol Stivann-an, yo kwatjé dan yo afos
faché yo té faché. 55Mé Stivann menm ki té
anba kondwit Lespwi Bondyé 1évé zyé’y an
syel épiiwe kleté Bondyeé ki té ka kléwé kon
soley-la, épiiwe Jézi doubout an lonne asou
lanmen dweét Bondyé. 56 Stivann di, “Mi,
mwen we syel ouve épi Jézi Gason LézoOm-
lan doubout asou lanmen dweét Bondyé!”

57Le sé manm konsey-la tann sa, yo hélé
fo pou yo pa tann pawol li, épi yo bouché
zOwey yo épi lanmen yo. Yo tout bouwé
anlé’y ansanm épi 58 yo twennen'y dewo
vil-la épi yo ba li woch. Sé moun-an ki té ka
akizé’y-la tiwé gwo had yo ek yo kité yo an
pyé an jenn nonm yo té ka kwiyé Sol pou
véyé ba yo.

59 Paditan yo té ka ba li woch, Stivann
té ka pwédyé épi i di, “Senye Jézi, wisivwe
lespwi mwen!” 60T ajounou épi i kwiyé
Bondyé épi an gwo vwa, “Pa tjenbé péché
sala kont yo!” Le i fin di sa, i mo.

1 Epi Sol té kontan an chay paski yo té
tjwé Stivann.

Sol Pésikité Sé Moun-an Ki Kwe an Jézi-a

Dépi menm jou sala, yo koumansé
pesikité konpanni sé moun-an ki kweé an
Jézi-a an vil Jérouzaléem-lan, épi yo fe yo
soufé an chay. Fpi tout sé moun sala
simen an sé plas-la ki an Joudiya épi an
Sanmariya-a. Sé douz zapot-la tousel ki
westé an Jérouzalém. 2 Epi déotwa nonm ki
té ka adowé Bondyé téwé Stivann, épi yo té
pléwé an chay.

3 Mé Sol éséyé pou fini ek sé moun-an ki
kwe an Jézi-a. I té ka pasé kay an kay, i té ka
twennen sé moun-an soti dewo, nonm kon
fanm, épiité ka mété yo lajol.

Filip Pwéché Bon Nouvél-la An San-
mariya
4 Mé sé 1éz0t sé moun-an Ki té simen-an
pasé toupatou té ka pwéché Bon Nouvel-la
konséné Jézi Kwi. > Yonn adan yo yo té ka
kwiyé Filip alé adan an vil an Sanmariya
épi 1 ay pwéché konsené Jézi Kwi, wa-a
Bondyé té voyé-a. ¢ Lé sé moun-an tann
Filip épi yo we sé miwak-la i té ka fe-a, yo
tout kouté byen sa i té ka di-a. 7 Filip tiwé
vyé léspwi andidan an chay moun, épi sé
vyé lespwi-a té ka hélé fo 1e yo té ka soti
andidan yo. An chay moun ki té enfim ék
moun ki té ka bwété té jwenn djéwizon yo,
8 épi sé pou sajan vil sala té kontan an chay.
9La té ni an nonm yo té ka kwiyé Simon
ki té ka westé an vil sala. I té ka fé gade
pou an chay tan, épi sé moun-an té sipwi
pou we tout sé bagay-la i té ka fe-a. I té
ka fé ko’y pasé pou an majo nonm. 10 Tout
sé moun-an ki té an vil-la, gwo kon piti,
té ka kouté Simon byen épi yo di nonm
sala ni pouvwa-a yo ka kwiyé gwan pou-
vwa Bondyé-a. 11 Yo swiv li paski pou an
chay tan i té ka sipwi yo épi twavay gade’y.
12Mé 1e sé moun-an tann Filip, yo vini kwe
Bon Nouvel-la konsené Jézi Kwi épi mannye
Bondyé ka kondwi sé moun li-an. Epi Filip
batizé yo, nonm kon fanm. 13 Simon menm
vin kweé an Jézi Kwi, épi apweé yo batizé’y, i
westé pwé Filip épiité sipwian chayleiteé

ka we tout sé gwan twavay-la ek miwak-la
Filip té ka fé-a.

14Le sé zapot-la ki Jérouzalém-lan tann sé
jan Sanmariya-a té wisivwe pawol Bondyeé,
yo voyé Pita épi Jan ba yo. 15 Leé yo wivé,
yo pwédyé bay sé moun-an ki kwe an Jézi-a
pou yo wisivwe Leéspwi Bondyé. 16 Yo té ja
batizé kon moun ki kwe an Jézi, mé Léspwi
Bondyé p’oko té désann anlé yo pyes. 17 Kon
sa Pita épi Jan mété lanmen anle yo, épi yo
wisivwe Léspwi Bondyé.

18 Le Simon weé sé moun-an wisivwe
Lespwi Bondyé lée sé zapot-la mété lanmen
anlé yo, i ofé sé zapot-la lajan 19 épi i
di yo, “Ban mwen pouvwa sala tou, pou
lé mwen mété lanmen mwen asou népot
moun pou’y wisivwe Léspwi Bondyé.”

20 Pita wéponnli, idi, “Ay péwi ansanm épi
lajan’'w! Ou kwe ou sa achté kado Bondyé
épi lajan? 21 Ou pa ni pyés lo an twavay
sala nou ka fé-a, paski tj¢'w pa dweét pyes
douvan Bondyé. 22 Tounen kont movezté
sala ou ka fé-a épi pwédyé pou Bondyé
sa pawdonnen’w pou mové bagay sala ou
katjilé-a. 23 Mwen we ou anvyej an chay épi
péché ja fe'w pwizonnyé’y.”

24Simon di, “Souplé, pwédyé bay Bondyé
ban mwen, pou pyés sé bagay-la zot di-a pa
tonbé asou mwen.”

25 Apwé sé zapot-la té fin di s€ moun-
an tout sa yo té konnet konsené Jézi épi yo
finibay sé moun-an konmisyon Senye-a, yo
déviwe Jérouzalém. An déviwan, yo pwéché
Bon Nouvel-la adan an chay vil ki té an
Sanmariya.

Filip Epi Chéf Nonm Ifiyopiya-a

26 An nanj Bondyé paweét douvan Filip
épi 1 di'y, “Pwépawé’w €épi désann chimen-
an ki ka soti Jérouzalém pou alé Gaza-a, an
chimen pyesonn pa ka sévi anko.” 27 Kon
sa Filip pawé’y épi i pati. Asou chimen i
jwenn on nonm Kki té ni an gwo pozisyon
an péyi Ifiyopiya. Sé li ki té weskonsab tout
wichés Kandas, wenn Ifiyopiya. Misyé-a té
soti adowé Bondyé an Jérouzalém 28 épi i té
an kawos li ka viwé Ifiyopiya. Paditan i té
ka alé, ité ka liliv pwofet Izaya-a. 29 Léspwi
Bondyé palé bay Filip, idi’y, “Alé épi mache
ansanm épi kawos-la.”

30 Filip kouwi alé épi le i wivé, i tann
nonm-lan ka li an liv pwofét Izaya-a. I di
nonm-lan, “Es ou konpwann sa ou ka li-a?”

31Nonm-lan di, “Ki mannyé mwen kay fé
konpwann si on moun pa di mwen Ki sa i
vlé di?” Epi i envité Filip antwé an kawos-
lapou asid épi’y.

32Koté ité ka li an 1évanjil-la sété koté-a ki
di:

“Menm kon on mouton yo mennen la-
batwa pou tjwé,
épi menm kon lé yo ka koupé pwel on
ti mouton,
ipadion timo.
33 Yo té pasé’y anba pyé yo épi i pa té ni
pyésonn pou wéponn tet li.
Pyésonn pa ka lonmen non désandan’y
paskilavi’y ja bout asou late-a.”

34 Chef-la mandé Filip, “Ki moun pwofet-
la ka palé-a 1é i di sa, 1 menm ében an
1ot moun?” 35 Le sala Filip koumansé épi
menm sé pawol-la i té ka li an 1évanjil-la épi
i1di’y Bon Nouvel-la konséné Jézi.

36 Kon yo ka désann chimen-an, yo we
on koté ki té ni dlo. Chef-la di'y, “Mi dlo
isi-a, ki sa ki pou anpéché mwen wisivwe
batenm?” [ 37 Kon sa Filip di’y, “Si ou kwe
épi tout tje'w konmisyon-an mwen di'w-
la, ou sa wisivwe batenm.” Kon sa chef-
la di'y, “Wi, mwen kweé Jézi Kwi sé Gason
Bondyé.’]

38 Epii konmandé pou doubout kawos-la,
épi li épi Filip désann até épi yo antwé an
dlo-a, épi Filip batiz€’y. 39 Lé yo mouté soti
an dlo-a, Léspwi Bondyé annek poté Filip
alé, épi chef-la pa we’y anko, mé i pati asou
chimen’y épi i té kontan an chay. 40 Filip
twapé ko'y an vil Azotis épi 1 pwéché Bon
Nouveél-la konséné Jézi an tout sé vil-la pou
jis tan i wivé an Sizariya.

9

Sol Vini Kwe An Jézi
1Anmenm ditan sa té ka fet-la, SOl menm
té ka kontiné di sé moun-an ki kwe an Jézi-a
ikay tjwé yo. Epiialé koté pli ho chef pwet-
la2anvilJérouzalém. SOl mandé pwet-la pou
sa ékwi let pou’y mennen bay sé chéf-la an
sé légliz sé Jwif-la an vil Danmaskos. I té
vlé yo ba li dwa pou’y awété népot moun

i jwenn ki ka swiv Chimen Senyé-a, nonm
kon fanm, pou mennen’y viwé Jérouzalém
kon pwizonnyé.

3 Kon Sol alé épi i wivé tou pwé vil Dan-
maskos, an gwo klété soti an syel-la épi i
annek kléwé tout oliwon’y. 4Sol tonbé ate-a
épiitann on vwa soti an syel ki di, “Sol, Sol,
pouki ou ka peésikité mwen?”

5 S0l wéponn, i di, “Ki moun ou yé, Mét?”

Vwa-a di, “Mwen sé Jézi, moun-an ou ka
pesikité-a. 6 Lévé apwézan épi alé an vil-la,
épi an moun kay di'w ki sa pou'w fe.”

7Sé nonm-lan ki té épi Sol-la tann vwa-
a, mé yo pa té we pyésonn. Yo doubout
la san yo di an ti mo. 8 S0l menm 1évé
épi 1 ouve zyé’y mé i pa té sa we anyen,
kon sa yo tjenbé lanmen’y épi yo mennen’y
Danmaskos. 91 westé twa jou pa té ka we
anyen épiipa té ka ni bwé ni manjé.

10 An menm vil-la té ni on nonm ki kwe
an Jézi yo té ka kwiyé Annannayas. Iwé an
vizyon, épi Senye-a di'y, “Annannayas!”

[ di, “Mi mwen, Senye.”

11 Bondyé di'y, “Pawé ko'w épi désann
lawi-a yo ka kwiyé lawi Dwet-la. Lé ouwivé
lakay Jida, ou kay mandé pou an nonm ki
soti TasOs yo ka kwiyé Sol. I la ka pwédyé,
12épiijawe anvizyon koté ou Annannayas
vini épi ou mété lanmen’'w asou tet li pou’y
sa we klé anko.”

13 Mé Annannayas di, “Senye, an chay
moun ja di mwen mannye nonm sala ja
fé sé moun-an ki kwé an ou-a soufé an
Jérouzalém. 14 Epiiviniisi-a épi pouvwa pou
awété tout moun ki ka swiv ou. Sé chef
pwet-la menm ki ba li pouvwa sala.”

15Senye-a di, “Alé, paski mwen ja chwazi
Sol pou sévi mwen, épi i ni pou fé moun
konnet mwen, moun 1ot nasyon épi wa yo,
ansanm épi sé jan Izwayel-la. 16 Epi mwen
menm kay moutwé’y mizi bagay i kay ni
pou soufe pou lapéti mwen.”

17 Kon sa Annannayas alé, i antwé an
kay-la épi i mété lanmen asou Sol épi i di,
“Fwe Sol, Senye Jézi voyé mwen. Sé li
menm ki pawét douvan’w asou chimen-an
le ou té ka vini isi-a. [ voyé mwen pou'w sa
we klé anko épi pou'w vini anba kondwit
Léspwi Bondyé.” 18 Menm le-a, bagay menm
kon kway pwéson annék tonbé soti an zyé

Sol épi i vin we kle anko. I 1évé 19 épi yo
batizé’y épi apwé i manjé, i vini fo anko.
Sol Pwéché An Danmaskos

Sol westé déotwa jou an vil Danmaskos
épi sé moun-an ki kwe an Jézi-a. 2071 alé
dwet an sé 1égliz sé Jwif-la épi i koumansé
pwéché, ka di Jézi sé Gason Bondyeé.

21 Tout moun ki tann Sol pwéché té sipwi
an chay épiyo té ka di yonn a lot, “Panonm
sala menm ki té ka maltwété sé moun
Jérouzalém-lan ki kwe an Jézi-a? Pa 1i ki vini
isi-a tout espwé pou’y awété yo épi mennen
yo viwé bay sé chef pwet-1a?”

22 Mé Sol té vin ni pli pouvwa an
pweéchman’y, épiifémé bouch sé Jwif-la ki té
kawesté an Danmaskos-lale ité ka moutwe
yo akle Jézi sé wa-a Bondyé té pwonmet
pou voyeé-a.

23 Apwé an chay jou té pasé, sé Jwif-la
mété tet yo ansanm pou fé plan ki mannye
pou yo tjwé Sol. 24 La té ni on bawad ho
oliwon vil-la, ek yo té ka véyé pou li an
sé baye-a ki an bawad-la. Lannwit kon
lajouné yo té ka véyé pou Sol pou yo té
tjwé’y, mé i vin konnet sa. 25 Yon jou Oswe
sé moun-an ki kwe an Jézi-a filé S0l désann
déye bawad-la adan on panyen.

Sol Viwé An Vil Jérouzalém

26 S0l alé an vil Jérouzalem pou’y té mété
ko’y anpami sé moun-an ki kwe an Jézi-a,
mé yo pa té kwe i sété yonn an yo. Yo tout
té pe’y. 27 Mé Bannabas pwan'y épi i men-
nen’y bay sé zapot-la. I di yo ki mannye
Senye-a té pawet douvan Sol asou chimen-
an épiité palé ba li, épi Bannabas di yo Sol
pa té pe pou’y té pwéché an non Jézi bay sé
moun-an Ki an vil Danmaskos-la. 28 Epi sé
kon sa Sol westé épi yo, épi 1 pasé toupatou
an Jérouzalem ka pweéché an non Senyeé-a
sanité pé anyen. 29 Epiipalé épi sé Jwif-la
ki té ka palé langaj Grik-la épi i dispité épi
yo, mé yo té toujou ka chaché mannyeé pou
tjwé’y. 30Le sé moun-an ki kwe an Jézi-a vin
konnét sa, yo mennen Sol alé Sizariya pou
yo voye’y alé Tasos.

31 Epi sé kon sa an tout Joudiya, Galili
épi Sanmariya sé gany sé moun-an ki kwe
an Jézi-a té ni an bon tan lapé. Epi Léspwi
Bondyé édé yo vini pli 0 épi i fé plis moun

vini kwe an Jézi, épi yo té ka viv an wespé
pou Senyeé-a.

Pita Alé An Vil Lida Epi An Vil Jopa

32 Pita té ka pasé toupatou an péyi-a. On
jou i alé vizité sé moun-an ki kwé an Jézi
ki té an vil Lida. 33 Le i wivé la, i jwenn
an nonm yo té ka kwiyé Enniyas. Nonm
sala té enfim épiipaté salévé asou matla’y
pou ywit lanné. 34 Pita di'y, “Enniyas, Jézi
Kwi ka djéwi'w apwézan. Lévé épi anmasé
matla’'w,” épi menm lé-a nonm-lan lévé.
35 Epi tout sé moun-an ki té ka westé an
vil Lida épi an plas Charonn-an we’y épi yo
tounen vin jwenn Senye-a.

36 An vil Jopa té ni an madanm yo té ka
kwiyé Tabifa, ki sété an moun ki kwe an
Jézi. (Non’y an langaj Grik-la sété Dokas, sa
vlé di an séf) Fpi madanm sala toujou té
ka fé bon bay moun épi i té ka édé maléwé.
37 Paditan Pita té an vil Lida, Dokas vini
malad épiimo. Yo benyen ko-a épiyo poté’y
mouté adan an chanm épi yo éspoz€’y la.
38Vil Jopa patélwen vil Lida, épile sé moun
Jopa-a ki té kwe an Jézi-aapwann Pita té an
vil Lida, yo voyé dé nonm pou di'y, “Souplé,
fé vit épi vini jwenn nou.”

39 Pita patila menm épi dé nonm-lan, épi
lé i wivé, yo mennen’y mouté an chanm-
lan koté mo-a té yé-a. La té ni an chay
madanm mawi yo té jamo ki té fée won Pita.
Yo té ka pléwé épi yo té ka moutwé’y tout sé
ko had-la épi sé 1ézot had-la Dokas té ja fé ba
yo leité ka viv-la.

40 Pita fe tout sé moun-an alé dewo épi i
ajounou épi i pwédyé. I gadé mo-a épii di,
“Tabifa, 1évé.” Tabifa ouve zyé’y épile i we
Pita, i asid. 41 Pita lonjé lanmen’y épi i édé
Tabifa doubout. Pita kwiyé tout sé moun-
ankikwe anJézi-a,ansanm épi sé madanm-
lan, épi i moutwé yo Tabifa vivan. 42 Bagay
sala ki té fet la simen toupatou Jopa, épi
an chay moun vini kwe an Senye-a. 43 Pita
westé Jopa tibwen tan lakay an nonm yo té
ka kwiyé Simon ki té ka twavay tjwi.

10
Pita Vizité KoniliyOs
1 La té ni an nonm yo té ka kwiyé
Koniliyos an vil Sizariya. I sété an chéf solda

an milité Ronm-lan ki té ka konmandé
yon san (100) solda an gany Italyen-an.

2 Koniliyds sé pa té an Jwif mé i sété an
bon nonm, épi li épi tout fanmi’y té ka
swiv wilizyon sé Jwif-la. I té ka fé an chay
pou édé sé Jwif-la ki té pov-la, épi i té ka
toujou pwédyé bay Bondyé. 3 On jou bo
twaze apwémidi i wé an vizyon. I wé an
nanj Bondyé aklé douvan’y épi nanj-lan di,
“KoOniliy0s!”

4 Koniliyos fiksé zyé’y anlé nanj-lan an
lape épiidi, “Ki sa ou vlé, misyé?”

Nanj-lan wéponn épi i di'y, “Bondyé ja
tann lapwiyeé’w épi i ka chonjé sé chawité-
aouja fé-a. 5Kon sa voyé tibwen nonm alé
an vil Jopa apweézan épi yo kay mandé pou
an nonm non’y sé Simon Pita. 6 ka westé
lakay Simon, an nonm ki ka twavay tjwi ki
ka westé bo lanmeé-a.”

7Le i fin di sa, nanj-lan dispawet, épi
Koniliyos kwiyé dé sevant 1i épi on gad 1i ki
té ka swiv wilizyon sé Jwif-la. 81 di yo sa ki
féet-la épiivoyé yo alé Jopa.

9Anlidenmen,léeyotékaalé, épileité bo
midi yo té ja wivé tou pwe Jopa. A menm
le-a, Pita mouté asou tet kay-la ay pwédyé.
107 té fen épi i té vlé manjé. Paditan i té ka
éspéy€é pou manjé-a yo té ka pwépawé-a, i
we an vizyon. 111 we syel-la ouve épi i we
on bagay ki sanm on dwa ki mawé an kat
bout li ek ki ka filé désann asou late-a, 12 épi
andidan’y té ni tout sot kalité zannimo kat
pat, bet ki ka twennen até, épitout sot kalité
jibyé. 13 Epi on vwa di Pita, “Lévé, tjwé épi
manjé.”

14 Mé Pita di, “Non, Senye, mwen pa
kay fé sa pyes! Kon yon Jwif mwen pa
janmen manjé pyes man]e Bondye pa ban
nou péwmisyon pou manjé.”

15 Vwa-a palé ba li anko, i di, “Sé pa
pou’'w di ou pa ka manjé kalité manjé sala,
paski atjweélman mwen Bondyé ka ba'w
péwmisyon pou manjé’y.”

16 Sa fet pou twa fwa, épi dwa-a viwé
mouté an syel.

17 paditan Pita té ka katjilé sa vizyon-an
vlé di, sé moun-an Koniliy0s té voyé-a té ja
jwenn kay Simon épi yo té doubout dewo
baye-a. 18 Yo andjélé épi yo mandé, “Es la ni

an nonm ka westé isi-a yo ka kwiyé Simon
Pita?”

19 Pita té ka Kkatjilé toujou ki sa vizyon
sala vlé di lé Lespwi Bondyé palé ba li épi i
di'y, “Kouté, twa nonm la ka gadé pou ou.
20 Lévé épi désann épi pa fe dé lidé pou alé
épi yo paski sé mwen menm ki voyé yo.”

21Kon sa Pita désann épi i di sé nonm-lan,
“Sé mwen zot ka gadé pou. Ki sa zot vlé?”

22Sé nonm-lan wéponn, “Sé Chef KoniliyOs
ki voyé nou. I sé an bon nonm épi i ka
swiv wilizyon sé Jwif-la, épi tout sé Jwif-la
ka wespékté’y an chay. On nanj Bondyé di
Koniliy0s pou envité’'w lakay li pou’y tann
sa ou ni pou di.” 23Kon sa Pita fé yo antwé
andidan kay-la épi i fe yo pase swe-a épi’y.

Anlidenmenipati ep1 yo, épi déotwa fwe
ki soti an vil Jopa ale ep1y 24 Yo wivé an
vil Sizariya yon jou apweé. Koniliyos té la
ka espéyé yo épi lafanmi’y épi bon jan'’y i
té envité. 25 Kon Pita té ka antwé an kay-
la, Koniliyos vin jwenn 1i épi i ajounou an
dé pyé’y pou’y té adowé’y. 26 Mé Pita fe'y
1évé épiidi’y, “Doubout! Mwen sé on nonm

"H

menm kon ou!

27 Pita kontiné ka palé bay Koniliyos kon
yo té ka antwé andidan-an épi i jwenn an
chay moun asanblé la. 28 Pita di sé moun-
an, “Ou konnet byen wilizyon Jwif-la di
nou pa sipozé mélé épi an moun ki pa
Jwif ében ni mété pyé lakay li. Mé Bondyé
ja moutwé mwen atjwelman i ka ban nou
peéwmisyon pou melé ansanm ek tout kalité
moun, ki i sé on Jwif, ki i sé pa on Jwif.
29 Kon sa lé ou voyé chaché mwen, mwen
vini san mwen mandé pyes kwesyon. Kon
sa mwen vlé sav pouki ou voyé gadé pou
mwen.”

30 KOniliyds wéponn, i di, “Sété apipwé
menm lé sala twa jou ki pasé bo twaze
apwémidi, mwen té andidan kay mwen ka
pwédyé. Menm le-a, an nonm annék pawet
douvan mwen épi had 1i té ka kléwé an
chay. 311 di mwen, ‘Koniliyds, Bondyé ja
tann lapwiyé'w épi i ka chonjé sé chawité-
a ou ja fé-a’ 32 Epi nanj-lan di mwen pou
voyé déotwa nonm Jopa pou mandé pou
Simon Pita. I ka westé lakay an nonm yo
ka kwiyé Simon ki ka twavay tjwi épi i ka
westé bo lanme-a. 33 Kon sa menm lé-a
mwen voyé chaché’'w, épi ou té bon asé pou

vini. Kon sa mi nou tout la an pwézans
Bondyé ka espéyé pou tann tout sa Bondyé
ja konmandé'w pou di nou.”

Pita Palé Bay KoniliyOs

34 Pita koumansé palé, i di, “Mwen we
pou vwé ki Bondyé pa ni pwéféwans pou
pyesonn. 351 ka aksepté népot moun ki ka
adowé’y épi ka fe sa ki dwet. I pa mélé ki
nasyon i soti. 36 Ou konnét Bondyé voyé
an konmisyon bay sé jan Izwayeél-la. I voyé
Bon Nouvel-la ki di sé Jézi Kwi ki met tout
moun épi sé li ki ka ban nou lapé an tje
nou. 37 Mi sa ki té fet toupatou an Joudiya,
koumansé an Galili apwé Jan Batis té ka
pweéché pou moun vin jwenn Bondyé épi
pou yo wisivwe batenm. 38 Ou chonjé
ki mannyé Bondyé té chwazi Jézi nonm
Nazawet-la, épi i fé Léspwi Bondyé désann
asou’y épiité bali pouvwa. Jézi té ka pasé
toupatou, i té ka fe bonté épi i té ka djéwi
tout moun ki té anba kondwit Denmou,
paski Bondyé té épi’y.

39“Nou sé témwen tout sé bagay-la Jézi fe
an vil Jérouzalém épi an lestan péyi sé Jwif-
la. Yo tjwé’y 1é yo té klouwé’y asou kwa-
a. 490 Mé asou twazyenm jou-a Bondyé fe’'y
wésisité épi i fé moun we i vivan. 41 Mé
sé pa té tout moun ki we’y, sé témwen-an
Bondyé té chwazi-a yonn ki weé’y. Sé nou
menm ki té manjé épi bwe épi'y apweé i
té wésisité. 42 Epi i konmandé nou pou
pweéché Bon Nouvel-la bay sé moun-an épi
pou di sé Jézi menm Bondyé ja chwazi pou
jijé tout moun ki vivan épi tout moun ki
mo. 43 Tout sé pwofét-la palé konséné Jézi.
Yo di népot moun ki kwe an Jézi, Bondyé
kay pawdonnen péché’y pa pouvwa-a ki an
non Jézi-a”

Sé Moun-an Ki Pa Jwif-la Wisivwe Leéspwi
Bondyé
44 Paditan Pita té ka palé toujou, Leéspwi
Bondyé désann anlé sé moun-an ki té ka
kouté konmisyon-an. 45 Epi sé Jwif-la ki
kweé an Jézi-a ki té soti Jopa épi Pita-a té
sipwi an chay. Yo té sipwi 1é yo wé Bondyé
bay sé moun-an ki pa Jwif-la kado’y, Lespwi
Bondyé, tou. 46 Sé Jwif-la ki kwé an Jézi-
a tann yo ka palé adan langaj ki étwanj
épi yo ka glowifyé Bondyé. Leé sala Pita

153

TWAVAY 11:13

di, 47 “Mi, sé nonm sala ja wisivwe Leéspwi
Bondyé menm kon nou menm. Es pyésonn
sa anpéché nou batizé yo épidlo?” 48 Kon sa
i konmandé pou batizé yo an non Jézi Kwi,
épi Koniliy0s épi sé jan’y-lan mandé Pita pou
westé épi yo pou déotwa jou.

11

Pita Di Légliz Jérouzalém-lan Sa Ki Té Fet

1Sé zapot-la épi sé fwe-a ki toupatou an
Joudiya té tann adan sé moun-an ki pa
Jwif-la té kwé an pawol Bondyé tou. 2Leé
Pita mouté an vil Jérouzaléem, adan sé fwe
Jwif-la koumansé kwititjé’y. Sé fwe sala té
kwe yo sipozé sikonsayz tout moun ki kwe
an Jézi. 3 Yo di Pita, “Ou té ka westé lakay
moun ki pa sikonsayz épi ou jis manjé épi
yo!”

4 Kon sa Pita di yo tout sa ki té fet, i
koumansé dépi an koumansman-an. 51
di yo, “Le mwen té an vil Jopa, paditan
mwen té ka pwédyé, mwen wé an vizyon.
Mwen we an bagay ki ka sanm an gwan
dwa maweé an kat bout li ka désann soti an
syel, épi le i wivé bdo mwen, i doubout. 6 Epi
le mwen gadé byen andidan’y, mwen we
tout zannimo kat pat ki an late-a, bet ki
sovay, bét ki ka twennen asou bouden yo,
épi tout sot kalité jibyé. 7 Epi mwen tann on
vwa di mwen, ‘Pita, 1évé, tjwé épi manjé!’

8 “Mé mwen di, ‘Non, Senye, mwen pa
kay feé sa pyées! Kon yon Jwif mwen pa
janmen manjé pyes manjé Bondyé pa ban
nou péwmisyon pou manjé’

9 “Vwa-a soti an syel anko épi i di, ‘Sé pa
pou’'w di ou pa ka manjé kalité manjé sala,
paski atjwelman mwen Bondyé ka ba'w
peéwmisyon pou manjé’y.’ 10 Sa fet pou twa
fwa, épi bagay-la viwé mouté an syel.

11 “Menm le-a, twa nonm soti Sizariya
vini gadé pou mwen. Yo wivé bo kay-la
koté mwen té ka westé-a. 12 Léspwi Bondyé
di mwen alé épi yo san mwen fé dé lideé.
Sis fwe sala pati épi mwen tou épi nou
alé Sizariya épi nou tout antwé an kay
Koniliyds. 13 Epi Koniliyds di nou mannye
1 we on nanj doubout andidan kay 1i épi
nanj-lan di’y, ‘Voyé moun Jopa épi mandé

pou Simon Pita. 14 Epi i kay di'w pawol ki
pou sové’'w épi tout fanmi'w.’

15 “Epji 1¢ mwen koumansé palé, Léspwi
Bondyé désann anle yo menm kon i té

désann anlé nou an koumansman-an. 16 Lé
sala mwen chonjé sa Senye-a té di, i di,

‘Jan Batis té batizé’'w épi dlo, mé mwen
kay batizé'w épi Léspwi Bondyé. 17 Nou we
akle Bondyé bay sé moun sala ki pa Jwif-la
menm kado-aité bannoulenouté kwe an
Senyeé Jezi Kwi-a. Es mwen té sa di Bondyé,
‘Non, ou pasafesa?”

181.¢ sé moun-an ki kwe an Jézi-a tann sa
Pita di-a, yo doubout kwititjé’y épi yo tout
koumansé glowifyé Bondyé. Yo di, “I bay
sé moun-an ki pa Jwif-la an chans pou yo
tounen hod péché yo pou yo sa jwenn lavi
étonnel.”

Sé Jan Antiyok-la Tann Bon Nouvél-la

19 Sé moun-an ki kwe an Jézi-a té simen
an tan pesikasyon-an apwé lanmo Stivann.
Adan yo alé an péyi Fénisiya épi Saypros épi
an vil Antiyok. Yo té ka di Bon Nouveél-la
konsené Jézi Kwibay Jwif tousel. 20Mé1éz0t
nonm ki té kwe an Jézi té soti Saypros €pi
Sayrini. Yo té alé an vil Antiyok épi yo té ka
pweéché bay sé moun-an ki pa Jwif-la tou.
Yo té ka di yo Bon Nouvel-la konsené Senye
Jézi. 21 Senye-a ba yo an pil pouvwa, épi an
chay moun kwe épi yo tounen vin jwenn
Senye-a.

22 Fpi 1¢ sé moun-an ki té an légliz
Jérouzalem-lan vin konnet sa, yo voyé
Bannabas alé an vil Antiyok. 23 Leé i
wivé la épi i wé mannye Bondyé té ni
lagwas pou sé moun-an, i té kontan an
chay épi i ankouwajé sé moun-an, i di yo
pou swiv Senye-a byen épi toujou obéyi’y.
24 Bannabas sété an bon nonm, i té anba
kondwit Léspwi Bondyé épi i té ni an chay
lafwa. An chay moun vin kwe an Senyeé-a.

25 1e sala Bannabas kité épi i alé an vil
Tasos ay chaché pou Sol. 26 Leé i jwenn li,
I mennen’y viwé an vil Antiyok, épi pou
yon lanné yo asanblé épi gany sé moun-
an ki kweé an Jézi-a épi yo té ka enstwi
an chay moun. Epi Antiyok sété pweémyé
koté yo kwiyé sé moun-an ki kwe an Jézi-a
“Kwityen.”

27 Epi bdo menm tan sala déotwa pwofet
soti an vil Jérouzalem épi yo vini an vil
Antiyok. 28 Yonn adan yo yo té ka kwiyé
Agabos. I doubout épi Léspwi Bondyé fé’y
di, “Touswit la kay ni an gwo lafen an tout
laté-a” (Epi sa té vin fét vwé 1& Klodiyos sété
wa Ronm.) 29 Sé moun Antiyok-la ki kwe
an Jézi-a di, “Nou tout kay voyé sa nou sa
bay sé fwe-a ki an péyi Joudiya-a.” 30 Kon
sa yo anmasé lajan-an épi yo bay Sol épi
Bannabas mennen’y bay sé ofisyé-a ki ka
kondwi 1égliz-la ki an Joudiya-a.

12
Herod Awété Pita

1 An tan sala Wa Herod koumansé
pesikité adan sé moun-an ki kwe an Jézi-
a. 21 té fe solda’y tjwé Jémz, ki sété fwe Jan,
épi yon sab. 3 Epilé i we sa té fé sé Jwif-la
kontan, i alé épiife awété Pita tou. Sa té fet
an menm tan-an yo té ka fété Fet Pen San
Lélven-an. 4 Apwé Wa Hérod awété Pita, i
mété’y lajol, épi i ladjé’y lanmen sé solda-
a. La té ni kat gany solda pou véyé’y, chak
gany-lan té ni kat solda. Epi Wa Herod di i
kay mennen’y douvan sé moun-an pou fe
lodyans-lan apwé Fét Délivwans-lan.

> Kon sa yo Kkité Pita lajol, mé gany sé
moun-an ki kwe an Jézi-a té ka pwédyé ek
tout fos yo bay Bondyé pou li.

On Nanj Tiwé Pita Lajol

6 Jou Oswe-a avan Herod té ni pou men-
nen’y lodyans, Pita té ka domi an mitan dé
gad épiité anchenné épi dé chenn, épila té
ni gad an bayé-a. 70n nanj Bondyé annék
pawet épi an klété kléwé an lajol-la. Epi
nanj-lan touché Pita bo kotli pou’y fe’y 1évé
épi i di'y, “Lévé vitman!” Epi sé chenn-an
annek soti an lanmen’y.

8 Nanj-lan di Pita, “Bouklé sanng ou épi
mété soulyé’'w.” Pita fé’y. Nanj-lan di'y
anko, “Mété gwo had ou anlé’'w épi annou
ek mwen!” 9 Pita swiv li soti an lajol-la, mé i
pa té sav si sa nanj-lan té ka fe-a té ka fet
vwé, 1 kwe sété wévé i té ka wévé. 10Le
yo pati, yo pasé pwemyé gad-la, yo pasé
dézyenm gad-la épilé yowivé an baye fe-aki
ka alé an vil-la, bayé-a ouve pa ko’y, épi yo

pasé. Yo désann adan on lawi, épi la menm
nanj-lan kité Pita.

11 S¢é 1e sala Pita vin konpwann ko’y. I
di, “Sé apwézan mwen sav pou vweé Senye-
a voyé nanj li tiwé mwen anba lanmen
Hérod épi anba tout sa sé Jwif-la té pawé
pou fée mwen-an.”

12 e Pita vin konpwann sa ki té wivé'y-
la, i alé lakay Mari, manman Jan. (Jan té ni
an ti non Mak.) La té an chay moun asan-
blé an kay-la ka pwédyé. 13 Pita konyen
lapot douvan-an, épi an sévant yo té ka
kwiyé Roda vini gadé ki moun ki té la. 14Le
1 pwan vwa Pita, i té kontan télman i pa
menm ouve lapot-la, i kouwi viwé ay di sé
moun-an Pita doubout déwo-a.

15Yo di Roda, “Ou fol!”

Mé i kontiné ka di yo, “Wi,ila!”

Yo di'y, “Pitét sé nanj li.”

16 paditan tout sa té ka fet-la, Pita té kon-
tiné ka konyen. Le yo ouve lapot-la épi yo
we sé Pita, yo té sipwi toubonnman. 17 Pita
fé yo sin épi lanmen’y pou yo pé la, épi
1 koumansé wakonté ki mannyée Bondyé
tiwé’y an pwizon-an. Epi i di yo, “Di Jémz™
épi sé 1620t sé fwe-a sa.” Epi i menm pati ay
an lot koté.

18 L.é jou ouve, la té ni an chay twaka
anpami sé gad-la. Yonn ka mandé lot, “Ki
sa ki wivé Pita?” 19 Herod konmandé yo
chaché toupatou pou Pita, mé yo pa jwenn
li. I kwésyonnen sé gad-la ki té ka véyé Pita-
a, épileifini, i konmandé pou tjwé yo.

Epi Hérod menmKité Joudiya épiiay pasé
tibwen tan an vil Sizariya.

Mannyé Herod Mo

20Wa Herod té faché an chay kont sé jan
Taya épi Sidon-an, kon sa sé moun sala fe
on gany pou yo alé we’y. Yo chaché sipo
Blastos, an chéf ofisyé an kay Hérod, pou sa
édé yo. Epi yo mandé Herod pou’y fé lapé
épi yo, paski sé an péyi wa-a tout manjé yo
té ka soti.

21 Anle jou-a Herod té chwazi-a, i mété
tout had wa’y épi i asid anle gwan cheéz li
épi i palé bay sé moun-an. 22Sé moun-an
té ka andjélé o, “Sé pa on nonm ki ka palé
la-a, sé on bondyé!” 23 Menm le-a, on nanj

Bondyé voyé an maladi anle Herod, paski i
té kité sé moun-an onnowe€’y pito i té fe yo
onnoweé Bondyé, kon sa ve manjé Herod épi
imo.

24 Pli an pli moun té ka tann pawol
Bondyé épi yo té ka kwe.

25 Le Bannabas épi Sol fini fé twavay-
la yo té vini fe-a, yo kité Jérouzalém épi yo
pwan Mak épi yo.

13

Légliz Antiyok Voyé Sol Epi Bannabas

Asou An Twavay

1 Anpami gany sé moun-an ki kwe an Jézi
Kwi-a an vil Antiyok la té ni déotwa pwofet
ki té ka pwéché Bon Nouveél-la bay sé moun-
an, épi déotwa titja. La té ni Bannabas,
Siméyon (yo té ka kwiyé Ti Nwe), Louchos
(ki té soti Sayrini), Mannayen (ki té 1évé
ansanm épi Gouvene Herod), épi Sol té an-
pami yo tou. 2 Paditan yo té ka fé sevis
bay Senye-a épi yo westé san manjé pou
yo adowé Bondyé, Lespwi Bondyé palé ba
yo épi idiyo, “Mété Sol épi Bannabas asou
koté ban mwen, pou yo fe twavay-la mwen
chwaziyo pou fé-a”

3 Kon sa apwé yo pwédyé épi westé san
manjé, yo mété lanmen anle tét Sol épi
Bannabas épi yo voyeé yo alé.

Bannabas Epi S0l Alé Pwéché An Péyi
Saypros

4 Sé kon sa Lespwi Bondyé té ja voyé
Bannabas épi Sol alé. Yo alé an vil Sélousya
épi yo pwan batiman la pou yo alé jis péyi
Saypros. S Leé yo wivé an vil Salanmis, yo
pwéché pawol Bondyé an sé 1égliz sé Jwif-
la. Yo té ni Mak épi yo pou édé yo.

6 Yo twavesé yon bout péyi-a pou wivé
jis an lot bout-la jis tan yo wivé an vil
Pafos. Lé yo wivé la yo jwenn épi on gade
yo té ka kwiyé Bajézi. I sété on Jwif épi
on fo pwofet. 7 Gade sala sété kanmawad
gouvéné Saypros-la yo té ka kwiyé Sejos
Palos, an nonm ki té ni an chay lespwi.
Gouvene-a voyé kwiyé Bannabas épi Sol
pou yo té vini paski i té vlé tann pawol
Bondyé. 8 Mé gadé-a (non’y an langaj Grik-
la sété Elimas) té kont yo épi i té ka éséyé

* 12:17 Jémz. An pil moun di Jémz sala sété fwé Senye-a. I sété yonn ki té ka kondwi an 1égliz Jérouzalém-lan.

anpéché gouvene-a kwe an Jézi. 9 Mé Sol,
(yo té ka kwiyé Pol), té anba kondwit Lespwi
Bondyé épi i gadé gade-a an mitan zyé
10 épi i di’y, “Ou sé ich Denmou! Ou kont
tout bagay ki bon. Tjé’'w plen épi tout vyé
kalité wiz épi méchansté! Es ou pa las pwan
lavéwité Senye-a épi fé moun kwe sé on
mansonj? 11 Senyé-a kay pini'w apwézan,
épi ou kay aveg épi ou pa kay menm we
kleté soléy anko pou tibwen tan!”

Menm lé-a, zyé Elimas vini toub épi an
nwese kouve zy€’y épi i koumansé maché
toupatou ka chaché pou an moun pou
tjenbé lanmen’y pou mennen’y alé. 12 Le
gouvene-a we sa ki té fet-la, i kwe an Senye-
a. I té sipwi toubonnman lé i té tann
sé bagay-la Bannabas épi Pol té ka di'y
konséné Senye-a.

Bannabas Epi Pol Alé Antiyok An Péyi
Pisidya

13 Pol épi sé kanmawad li-a pwan bati-
man an vil Pafos épi yo alé an Péga, an vil ki
té an Panfiliya, épilé yo wivé la, Mak kité yo
épi i viwé an vil Jérouzalém. 14 Yo kité Pega
épi yo wivé an vil Antiyok an péyi Pisidya.
Yo antwé andidan 1égliz sé Jwif-la jou sabaf-
la épi yo asid. 15 Apwé moun fini li an sé
liv-la Moziz épi sé pwofet-la té ékwi-a, sé
cheflégliz-la voyé an konmisyon bay Pol épi
Bannabas. Yo di, “Fwé, nou vlé zot palé
bay sé moun-an si zot ni on konmisyon pou
ankouwajé yo.”

16 Kon sa Pol doubout épi i fe yo sin épi
lanmen’y ék i koumansé palé, i di, “Nonm
Izwayeél, épi moun 10t nasyon ki vin adowé
Bondyé, kouté mwen! 17 Bondyé chwazi
séjan Izwayel-la ki gwan gwanpapa lontan
nou, épiifé yo vini an gwan nasyon padi-
tan yo té étwanjé an péyi Ejip. I tiwé yo an
Ejip épi an chay pouvwa, 18 épi pou kawant
(40) lanné i pwan pasyans épi yo an gwan
savann sek-la. 191 détwi sét nasyon an péyi
Kénann épiibay sé moun li-an péyi-a pou sa
yo. 20Tout sa pwan apipwé kat san senkant
(450) lanné.

“Apwé sa, Bondyé bay sé jan Izwayeél-
la jij pou kondwi yo pou jis tan pwofet
Sanmyel té vini. 21 Lé sala sé moun-an
mandé pou on wa, épi Bondyé ba yo Sol,

ich Kich-la ki soti an fanmi Bennjamin. Sol
kondwi yo kon wa pou kawant (40) lanné.
22 Epi 1¢ Bondyé tiwé'y, i mété David wa
anle yo. Mi sa Bondyé di konsené David, i
di, ‘David, gason Jesi, sé yon nonm ki fé tje
mwen Kontan an chay, épi i kay fé tout sa
mwen kay v1é’y fe’

23 “Jézi sété an désandan Wa David.
Bondyé fé Jézi vini sove sé jan Izwayel-
la kon i té ja pwonmeét. 24 Avan Jézi té
koumansé twavay li, Jan Batis té ka pwéché
bay tout sé jan Izwayel-la. I té ka di yo
tounen hod péché yo épi wisivwe batenm.
25 Le Jan Batis té pawé pou fini twavay 1, i
di yo, ‘Ki moun zot kwé mwen yé? Mwen
sé pa moun-an zot ka éspéyé-a. Mé kouté,
moun sala ka vini apwé mwen. Mwen pa
menm vo pou délasé soulye’y.” ”

26 Pol kontiné ka palé, i di, “Fwe
mwen ki désandan Abrahanm, épi ou
moun lot nasyon ki vini isi-a pou adowé
Bondyé, kouté! Sé ban nou Bondyé voyé
konmisyon-an konséné mannyeé i vini pou
sové nou. 27 Sé Jwif-la ki Jérouzalém-lan épi
cheéf yo pa konnet sé Jézi ki sé sové-a. Yo
pa té konpwann pawol sé pwofét-la, menm
pawol-la yo ka li toulé jou sabaf-la. Mé sé
yo menm Ki fé pawol sé pwofet-la vini viwe
le yo té kondanné Jézi. 28 Magwé yo pa té
jwenn pyés weézon pou té kondanné Jézi,
yo mandé Gouvéné Pilat pou kondanné’y
pou lanmo. 29 Epi apwé sé Jwif-la fe tout
sa lévanjil-la té ja di yo té ni pou fe Jézi, yo
tiwé’y asou kwa-a épi yo mété’y adan an
twou yo té fouyé an kaye-a. 30 Mé Bondyé
wésisité’y, 31 épi pou plizye jou i pawet
douvan sé moun-an ki té ja maché soti
Galili pou Jérouzalém épi'y. Epi apwézan yo
sé témwen’y pou sé jan Izwayel-la.

32 “Epi nou vini isi-a pou mennen Bon
Nouvel-la ba’'w. Sé sa Bondyé té pwonmet
gwan gwanpapa lontan nou. 331 fe
pwonmet sala ban nou ki sé désandan yo lé
1 wésisité Jézi. Konidi an dézyenm sam-lan:
‘Mwen sé Papa’w.

Jodi-a mwen ka onnowé’w kon Gason
mwen.’
34Bondyé té ja pwonmet pou’y wésisité Jézi
pou’y pajanmen mo anko. Mi sa Bondyé té
di asou sa:

‘Mwen kay bay zot tout sé bon
bennédiksyon-an
mwen té pwonmet pou bay David-la.

Z0t sa konté asou sa.’
35Konité dianlot sam-lan:
‘Ou pa kay Kkité sévant-lan ou chwazi-a
pouwi an twou-a.’
36 Le David té ka viv, i fé tout sa Bondyé té
jamété’y la pou fe épiimo, épi yo téwé’y an
tonm fanmi'y, épi kd’y pouwi. 37 Mé moun-
an Bondyé ja wésisité-a pa janmen pouwi.
38 “Fweé mwen, nou vlé'w konnet byen
Bondyé voyé Jézi pou sa pawdonnen
péché’'w, épi sé konmisyon sala nou ka
pwéché ba'w. 39 Jézi kay fé tout moun ki
kweé an li vini dwét douvan Bondyé. Sé
lwa-a Moziz té vlé’'w obéyi-a pa té sa fe sa
ba'w. 40 Pwan gad pou tout sé bagay-la sé
pwofet-la té di-a pa wivé’'w. Yo té di kon sa:
41 ‘Gadé on, ou ki ka malpalé mwen,
sezisman kay tjwe’w!
Paskibon twavay-la mwen ka fe an tan zot-

la
sé an bagay ou pa kay janmen kwe,

pamenm si an moun té di'w ki sa i yél

42 Kon Pol épi Bannabas kité 1égliz-1a, sé
moun-an envité yo viwé 1ot jou sabaf-la
pou diyo plis asou sé bagay sala yo té ka di-
a. 43Epi 1é sé moun-an alé, an chay Jwif épi
moun lot nasyon ki té konveti pou wilizyon
Jwif-la té ka swiv Pol épi Bannabas. Dé
zapot-la palé ba yo épi ankouwajé yo épi yo
di yo kontiné viv an lagwas Bondyé.

44 1e 10t jou sabaf-la wivé, pweske tout
moun ki té an vil-la vini tann pawol Senye-
a. 45 Epi 1& sé Jwif-la ki pa kwe an Jézi-a we
latilyé moun sala, yo té jalou toubonnman
épi yo koumansé jiwé épi di vyé bagay kont
sa Pol té ka di-a. 46 Mé Pol épi Bannabas
palé ba yo san mété dlo an bouch yo. Yo
di, “I té nésése pou ou ki Jwif sa tann pawol
Bondyé avan 1ézot, mé ou widjekté pawol-
la épi ou pa konsidiwé ko'w bon asé pou
jwenn lavi étonnel. Eben, atjwélman nou
kay mennen pawol Bondyé bay sé moun-
an ki pa Jwif-la 47 paski Bondyé konmandé
nou sé Jwif-la épi sé pawol sala, i di kon sa:
‘Mwen té fe’'w kon an kleté pou sé moun-an

ki pa Jwif-la

pou’'w sa moutwé tout moun mannye
Bondyé vlé chapé yo anba péché yo.’

48 [.e sé moun-an ki pa Jwif-la tann sa, yo
té kontan épi yo di, “Pa dé bon konmisyon
Senye-a bon!” Epi sé moun-an Bondyé té
ja chwazi an davans-lan pou wisivwe lavi
étonnel-la vini kwe.

49 Fpi pawol Bondyé simen toupatou an
péyi-a. 50 Mé sé Jwif-la fe sé gwo nonm vil-
la épi sé madanm wich-la ki té an wilizyon
Jwif-la 1évé kont Pol épi Bannabas, épi yo
kouwi deye yo soti an vil-la. 51 Kon sa Pol ek
Bannabas soukwé lapousyeé pyé yo kont sé
moun sala épi yo pati alé an vil Ikonnyom.
52 Sé moun-an ki té kwe an Jézi-a té anba
kondwit Lespwi Bondyé €épi yo té kontan an
chay.

14

POl Epi Bannabas Pwéché An Vil Ikon-

nyom

11.e Pol épi Bannabas wivé Ikonnyom, yo
antwé an légliz sé Jwif-la kon lakoutim. Yo
palé télman byen an chay Jwif épi moun ki
pa Jwif vini kwe an Senyé-a. 2 Sé Jwif-la ki
wifizé kwe an Jézi-a malpalé sé fwe-a épi
fé sé moun-an ki pa Jwif-la 1évé kont yo.
3 Kon sa Pol épi Bannabas westé la pou an
chay tan épi yo té ka palé san lape konséné
Senye-a. Senyeé-a menm ba yo pouvwa pou
fé an chay gwan twavay épi miwak pou
moutwé sa yo té ka di-a té vwé konseéné
lagwas li. 4La té ni halé kasé anpami sé
moun vil-la. Adan moun té pwan pou sé
zapot-la, adan té pwan pou sé Jwif-la.

5> Adan moun Kki pa té Jwif épi adan sé
Jwif-la ansanm épi chef yo té ka fe konplo
pou yo té maltwété sé zapot-la épi pou yo
té voyé woch déye yo. 6 Leé sé zapot-la vin
konnét sa, yo chapé ko yo. Yo alé Listra épi
Deébé, vil an Likonya. Yo alé an sé plas-la ki
oliwon-an tou, 7 épi la yo kontiné pwéché
Bon Nouveél-la konséné Jézi Kwi.

Pol Epi Bannabas Pwéché An Listra Epi
Débé

8 La té ni an nonm Listra ki té enfim an

dé pyé’y dépi lé i té fet épi i pa té janmen

maché. 91 té asid la ka kouté sa Pol ka di-
a. Le Pol gadé’y an mitan zye, i wé nonm-

lan ni lafwa pou’y té sa jwenn djéwizon’y.
10T di’y adan an gwo vwa, “Doubout asou
dé pyéw!” Menm le-a, nonm-lan soté
doubout épi i koumansé maché.

11 Le sé moun-an weé sa Pol fé-a, yo
koumansé 1évé vwa yo an langaj Likonya
épiyo di, “Sé bondyeé-aja vini kon nonm épi
yo ja désann vini jwenn nou!” 12 Epi yo di
Bannabas sé bondyé-ayo ka kwiyé Zous-la,
épi POl sé Hemiz, paski sé li ki té toujou ka
palé.

13 Pwet-la ki té ka fe sevis an kay-la dewo
vil-la koté yo té ka adowé Zous-la mennen
towo béf épi kouwonn flé an bayé-a. Li épi
sé moun-an té vlé tjwé épi bwilé sé béf-la
kon yon sakwifis bay sé zapot-la.

14 Mé 1é Bannabas épi POl tann sa yo té
kay fe-a, yo déchiwé had yo pou yo moutwé
fos kontan yo pa té kontan sa yo té ka fe-
a. Yo mété kouwi anpami sé moun-an 15 épi
yo hélé, “Mésyé, pouki zot ka fé sa? Nou
sé nonm menm kon zot! Nou vini pou di
z0t Bon Nouvél-la pou zot sa tounen kont
sé bondyé-a ki pa vo anyen-an épi pou'w
sa vini jwenn Bondyé-a ki ka viv-la. Sé li
ki fé syel-la, laté-a, lanme-a épi tout sa ki
andidan yo. 16 An tan ki pasé i kité tout
moun fé sa yo vlé, 17 mé i ja moutwé akle
ki kalité Bondyé iyé le ouwe sé bon bagay-
la i ka fe-a. I ka fé lapli tonbé épi i ka fe
sé pyé fwi-a poté an sézon yo. I ka ba'w
manjé alabondans épiika fe tje'w kontan.”
18 Magwé sé zapot-la té di yo tout sé pawol
sala, i pa té ézé pou té sa anpéché yo fe
sakwifis-la ba yo.

19 Adan Jwif soti Antiyok Pisidya épi Ikon-
nyom. Yo fé sé moun-an tounen kont Pol.
Yo bay Pol woch épi yo twennen'’y alé dewo
vil-la paski yo kwe i té mo. 20 Mé le
sé moun-an ki kwe an Jézi-a vini asanblé
owon Pol, i 1évé épi i viwé antwé an vil-la.
Anlidenmen, li épi Bannabas patialé Debé.

Pol Epi Bannabas Déviwé Antiyok An Péyi
Siriya

21 pol épi Bannabas pwéché Bon Nouvel-

la an Débé, épi an chay moun vini kweé an

Jézi. Apweé sa, yo déviwé Listra, Ikonnyom

épi Antiyok Pisidya. 22 Yo édé sé moun-an ki
kweé an Jézi-a vini pli f0 an sa yo té ka kwe-
a épi yo ankouwajé yo pou yo sa kontiné
kwe épi obéyi Senye-a. Epi yo di yo, “Sé pou
nou pasé an chay twaka an lavi sala pou
nou jwenn tout sé bon bagay-la Bondyé ja
pwonmet sé moun-an i ka kondwi-a.” 23 An
chak 1égliz, Pol épi Bannabas chwazi nonm
pou té sa kondwi an légliz-la. Epi yo westé
san manjé pou yo té sa pwédyé ba yo, épiyo
mété yo anlanmen Senye-a, paski sé nonm-
lan té ja mété tout lafwa yo an Senye-a.

24 Apwé yo pasé Pisidya, yo alé an
péyi Panfiliya 25 épi apwé yo pwéché Bon
Nouveél-la an vil Péga, yo désann an vil
Atalya, 26 épi le yo kité Atalya, yo pwan
batiman pou yo déviwé Antiyok an Siriya.
Sété an vil Antiyok sé moun-an té ladjé yo
an lanmen Bondyé pou’y té sa moutwé yo
lagwas li épi édé yo fini twavay-laité bayo
fe-a.

27 1Le yo wivé an vil Antiyok, yo asanblé
gany sé moun-an ki kwée an Jézi-a ansanm,
épi yo di yo tout sé twavay-la Bondyé té
ja ba yo pouvwa pou fé-a épi ki mannye i
bay sé moun-an ki pa Jwif-la an chans pou
yo sa vin kwe an li. 28 Epi yo dé-a westé
épi sé moun Antiyok-la ki kwe an Jézi-a pou
tibwen tan.

15

Sé Zapot-la Epi Sé Ofisyé Légliz Jérouzalém-
lan Jwenn Ansanm

1Déotwa nonm soti Joudiya vini Antiyok
épi yo koumansé enstwi sé fwe-a ki pa
Jwif-la, yo di, “Bondyé pa kay sové’'w hod
péché’w siou pa fe yo sikonsayz ou kon lwa
Moziz-la di.” 2P0l épi Bannabas pa té dako
épi yo, ek yo té ni an gwo chikann asou sa.
Kon sa yo désidé pou voyé Pol épi Bannabas
ansanm épi déotwa 1éz0t moun ki kwe an
Jézi pou ay oti sé zapot-la épi sé ofisyé-a ki
té ka kondwi 1égliz Jérouzalém-lan asou sa.

3 Kon sa légliz Antiyok-la voyé yo alé, épi
le yo ka pasé an Fenisiya épi Sanmariya,
yo di sé fwe-a mannye sé moun-an ki pa
Jwif-la ja tounen hod péché yo ek vin jwenn
Bondyé tou. Nouvel sala fé sé fwe-a kon-
tan an chay. 4Leé Pol épi Bannabas wivé
Jérouzalém, sé zapot-la, sé ofisyé 1égliz-la épi

gany sé moun-an ki kwe an Jézi-a wisivwe
yo byen. Epi Pol épi Bannabas wakonté tout
sa Bondyé té ba yo pouvwa pou fe.

5 Mé adan sé fwe-a ki té an gany sé
Fawizyen-an doubout épi yo di, “Ou ni pou
sa sikonsayz sé moun sala épi di yo pou
obéyi lwa-a Bondyé bay Moziz-la.”

6 Kon sa sé zapot-la épi sé ofisyé légliz-
la asid ansanm pou konsidiwé kwesyon
sala. 7 Apwé yo palé asou sa pou an chay
tan, Pita doubout épi i di, “Fwé mwen, z0t
konnet dépi lontan Bondyé chwazi mwen
pou té ay pweéché Bon Nouvel-la bay sé
moun-an ki pa Jwif-la pou yo sa tann épi
pou yo sa kwe an Senye-a. 8 Bondyé ki
konnét tjé tout moun moutweé i té aksepté
sé moun-an ki pa Jwif-la tou, 1é i ba
yo Léspwi Bondyé menm kon i té ban
nou’y. 9 Bondyé moutwé nou la pa ni pyes
diféwans ant nou épi sé moun-an ki pa Jwif-
la. I pawdonnen péché yo paski yo kwe an
li. 10Kon sa pouki ou vlé fe Bondyé faché?
Ou vlé mété on chay lou anlée do sé fwe-a
ki pa Jwif-la. Ni nou ni gwan gwanpapa
lontan nou pa té sa poté chay sala. 11 Mé mi
sa nou ka kweé: Bondyé ka sové yo menm
kon i ka sové nou paski Jézi ni lagwas pou
tout moun.”

12 Tout moun westé an silans 1é Pol épi
Bannabas di yo tout sé miwak-la épi sé
gwan twavay-la Bondyé té ba yo pouvwa
pou fe anpami sé moun-an ki pa Jwif-la.
13 Le yo fini palé, Jémz doubout épi i di,
“Fweé mwen, kouté mwen! 14 Simon Pita
ja di nou ki mannye Bondyé moutwé lan-
mityé’y pou sé moun-an ki pa Jwif-la 1é i
chwazi anpami yo an konpanni moun pou
sa li. 15 Sa sé pwofet-la té ékwi dako épi sa
byen. Mi sa lévanjil-la di:
16‘Senye-a di, apwé sa mwen kay déviwé,

épi mwen kay bay Wa David kondwit 1i
anko.
Mwen kay fée yonn an sé désandan’y-lan vini
an'wa.
17 Kon sa tout 1ézo0t moun kay vin chaché
mwen,
tout sé moun-an ki pa Jwif-la mwen ja
chwazi pou ko mwen-an.’
18 Sé sa Senye-a di, épi sé li ki fe nou konnet
tout sé bagay sala kité anlidé’y dépian
koumansman-an.”

19 Jémz kontiné ka palé, i di, “An
wipinyon mwen, mwen pa we nou ni
pou anbété sé moun-an ki pa Jwif-la ki ka
tounen vin jwenn Bondyé-a. 20 Sa nou kay
fe, nou kay ékwi yo on let, nou kay di yo
pou pa manjé manjé yo ja ofé bay imaj,
pa kouwi vyé lavi, épi pa manjé ni san ni
vyann zannimo ki twanglé. 21 Sé bagay
sala enpotan pou sé Jwif-la, paskiinilontan
yo ka pwéché lwa-a Bondyé bay Moziz-la
an tout vil. Epi toulé jou sabaf yo ka li'y an
se légliz yo-a.”

Lét-la Yo Voyé Bay Sé Fwe-a Ki Pa Jwif-la

22 1, sala sé zapot-la épi sé ofisyé 1égliz-
la asanblé ansanm épi gany sé moun-an
ki kweé an Jézi-a, épi yo désidé pou chwazi
déotwa nonm anpami yo menm €pi voy€é yo
alé Antiyok épi Pol épi Bannabas. Yo chwazi
Jida yo té ka kwiyé Basabas, épi Saylas, dé
nonm yo té ka wespekté an chay, 23 épi yo
voyé let sala alé épi yo. Let la di:

Nou sé zapot-la épi sé ofisyé légliz-la
sé fwe zot. Nou ka voyé bonjou bay
tout sé fweé-a ki pa Jwif-la ki ka westé
Antiyok, Silisiya épi Siriya. 24Nou ja tann
ki déotwa nonm ki té soti an gany nou
té di'w an chay bagay pou té anbété’'w
épi pou té sa twoublé lidé’'w. Mé sé pa
nou ki té voyé yo fe sa. 25 Kon sa pou
lapéti sa, nou ja jwenn ansanm épi nou
ja dako pou chwazi déotwa moun kon
konmisyonne nou €pi nou kay voyé yo
koté’'w épi dé bon ]an nou-an, Pol ep1
Bannabas. 26 Moun té pawé pou tjwé
yo pou lapéti Senye Jézi Kwi. 27 Kon sa
nou ka voyé Jida épi Saylas épi yo, épi yo
kay di'w menm sé bagay-la nou ékwi'w-
la. 22 Nou épi Lespwi Bondyé ja dakd pou
pa mété pyes lot chay anlé do'w. Mi sé
lwa sala tousel nou vle'w obéyi: 29 Ou pa
sipozé manjé pyes manjé yo te ja ofe kon
kado bay imaj, ni pa manjé san, ni pa
man]e pyeés vyann zannimo ki twangle
épi pakouwivyélavi. Siou pa fé sé bagay
sala, ou kay fe byen. Bondyé benni'w.

30 Gany sé moun Jérouzalém-lan ki kwe an
Jézi-a voyé sé konmisyonne-a alé épi let-la,
épi 1é yo wivé Antiyok, yo asanblé tout sé
moun-an ki kwé an Jézi-a ansanm épi yo

ba yo let-la. 31 Lé sé jan Antiyok-la li let-
la, yo té kontan an chay pou mannye sé
zapot-la té ankouwajé yo. 32Jida épi Saylas
menm, ki sété pwofet, palé an chay tan
épi yo ankouwajé sé fwe-a pou vini pli o
an lafwa yo. 33 Apwé yo té westé la pou
tibwen tan, sé fwé Antiyok-la voyé yo alé
épi bennédiksyon Bondyé ay jwenn sé fwe-a
an Jérouzalém ki té voyé yo-a. [ 3¢ Mé Saylas
désidé pou westé la.]

35 POl épi Bannabas westé Antiyok. Yo
ansanm épi an pil 1ézot fweé enstwi sé
moun-an an pawol Senyé-a épi yo pwéché
Bon Nouvel-la ba yo.

Pol Epi Bannabas Sépawé

36 Tibwen tan apwé sa Pol di Bannabas,
“Annou déviwé ay vizité sé fwe-aan chak sé
vil-la koté nou té pwéché pawol Senye-a épi
annou gadé mannye yo ka fe.” 37Bannabas
té vlé mennen Jan (yo té ka kwiyé’y Mak
osi), 38 mé Pol di sa pa dwet pou mennen’y
paski i pa té kontiné épi yo pou yo té fini
twavay-la. I té tounen do anle yo épi i kité
yo Panfiliya. 39 La té ni gwo chikann ant yo
dé-a épiyo sépawé. Bannabas pwan Mak épi
yo pwan batiman pou yo alé Saypros. 40Pol
menm chwazi Saylas épi i pati, mé avan
yo pati, sé fwe-a ladjé yo lanmen Bondyé
pou’y té sa moutwé yo lagwas li. 41 Pol
pasé an Siriya épi Silisiya épi i té ka ank-
ouwajé gany sé moun-an ki kwe an Jézi-a
pou tjenbé pli fo an lafwa yo.

16
Timofi Alé Epi Pol Epi Saylas

1Pol alé an vil Debé épi an vil Listra. La
té ni an nonm ki kwe an Jézi ki té ka westé
la, yo té ka kwiye’y Timofi. Manman'’y té
kwe an Jézi épi i sété on Jwif, mé papa’y pa
té Jwif, sété jan péyi Gris. 2 Tout sé fwe-a
ki té ka westé Listra épi Ikonnyom-lan té ka
palé byen di Timofi. 3 Pol té vlé mennen’y
alé épi’y, kon sa i té ni pou sikonsayz li pou
sé Jwif-la té aksepté’y, paski tout sé Jwif-
la ki té ka westé an sé plas-la oliwon-an té
sav papa’y sété jan péyi Gris. 4 Kon yo té
ka pasé an sé vil-la, yo té ka di sé fwe-a sé
disizyon-an sé zapot-la épi sé ofisyé légliz-
la té ja pwan an Jérouzalém-lan, épi yo di yo

pou obéyi sé disizyon-an. 5 Sé kon sa sé
gany sé moun-an ki kwe an Jézi-a té ka vini
pli fo an lafwa-a, épi pli an plis moun té ka
kwe toulé jou.

Pol We An Vizyon Lée 1 Té Trowas

6 Lespwi Bondyé pa kité Pol épi sé jan’y-
lan pwéché konmisyon-an konsené Jézi
Kwi an Echa, kon sa yo pasé an Frigiya épi
Galécha. 7 Lé yo wivé tou pwé péyi Misya,
yo té vlé alé an péyi Bifiniya, mé Léspwi Jézi
pakité yo alé. 8Kon sa yo twavesé Misya épi
yo désann an vil Trowas. 2 Jou Oswe sala Pol
té we an vizyon, i wé an nonm Masédonnya
doubout épi i ka di’y, “Tanpwi souplé, vini
€dé nou isi-a!” 10 Kon Pol we vizyon sala,
nou pawé ko nou menm lé-a pou nou alé
Masédonnya, paski nou té asiwé Bondyé
té vlé nou pwéché Bon Nouveél-la bay sé
moun-an.

Lidya Vini Kweé An Jézi An Vil Filipay

11 Nou pwan batiman épi nou kité vil
Trowas épi nou alé dwet pou Sanmotras,
épi an li denmen nou alé Néyapolis. 12 Lé
nou kité Neéyapolis, nou alé Filipay, an vil
koté sé jan Ronm-lan ka westé, an vil ki an
pli enpotan pawes-la an Masédonnya. Nou
pasé déotwa jou la.

13Jou sabaf-la nou kité baye vil-la épi nou
alé bo lawivye-a koté nou kwe kay ni on
plas koté Jwif ka asanblé pou pwédyé. Le
nou wivé la, nou asid épi nou palé bay sé
madanm-lan ki té la-a. 14 Yonn adan yo
ki té ka kouté nou sété Lidya, ki té soti vil
Tayatayra. I sété an machann ki ka vann
twel lila ki byen ché. Sété an madanm
ki té ka adowé Bondyé, épi Senye-a ouve
tje’y pou’y té konpwann sa Pol té ka di-a.
15 Lidya épi tout moun ki té ka westé lakay
li wisivwe batenm. Apwé sa, 1 envité nou
vini lakay li, i di, “Vini westé lakay mwen
si ou kwé mwen mété lafwa mwen an Jézi
pou vwé.” Sé kon sa i fé nou westé lakay li.

Yo Mété Pol Epi Saylas An Pwizon An
Filipay
16 Yon jou le nou té ka alé an plas lap-
wiye-a an tifi ki sété yon sevant jwenn nou.
Iténionvyélespwiandidan'y, épi vyé léspwi
sala té ka fe’y di sa ki té kay fet an tan ki
ka vini. An mannye sala tifi-a té ka fé an

chaylajan bay metli. 17 Tifi-a té ka swiv Pol
épi nou, épi i té ka andjélé, “Sé nonm sala
sé sevant Bondyé-a ki pa ni pyes anho’y-
la. Yo ka di zot mannyée Bondyé sa sové
zot!” 18 Tifi-a fe sa pou konmen jou, épi on
jou Pol vini annové. I tounen épi i di vyé
lespwi-a, “Mwen ka konmandé’w an non
Jézi Kwi pou soti andidan tifi-a apwézan!”
Fpi menm 1&-a vyé léspwi-a soti andidan’y.

191.e met tifi-a we yo pa kay fe pyes lajan
asou tifi-a anko, yo tjenbé Pol épi Saylas
épi yo twennen yo douvan sé majestwa-a an
plas-la yo ka fé lodyans-lan. 20 Yo mennen
yo douvan sé majéstwa Ronm-lan épi yo dj,
“Sé nonm sala sé Jwif épi yo ka fé twaka an
vil nou-an. 21 Yo ka enstwi nou bagay ki
kont lwa nou. Nou pa sa fe sé bagay sala
yo ka di nou fé-a, paski nou sé jan Ronm.”

22 Fpi tout sé moun-an 1évé kont Pol épi
Saylas, épi sé majestwa-a déchiwé tout had
ki té anlé Pol épi Saylas, épi yo konmandé
solda yo pou bat yo épi baton. 23Lé yo fin ba
yo an chay kou, yo mété yo lajol épi yo kon-
mandé chéf pwizon-an pou laklé yo byen.
24 Le chef pwizon-an jwenn konmandman
sala,imété yo an chanm-lan ki té pli fon an
lajol-la, épi 1 anchenné pyé yo an mitan dé
gwo tjo bwa.

25 1L.e i té bo mennwit kon sa, Pol épi
Saylas té ka pwédyé épi yo té ka chanté pou
glowifyé Bondyé, épi sé 1éz0t pwizonnyé-
a té ka kouté. 26 Yo westé la, ek yo annék
santi an gwo twanblannte ki soukwé lajol-
lajis an fondasyon, épi menm]lé-atoutlapot
ouve, épi tout sé chenn-an ki té anchenné
sé pwizonnyé-a soti. 27 Lé chef pwizon-
an léve épi i we tout lapot ouve, i kwe sé
pwizonnyé-a té ja chapé. I hédi sab li pou’y
té jwé ko'y, 28 mé Pol hélé’y fo,1dji, “Pa tjwé
ko’'w! Nou tout isi-a!”

29 Chef pwizon-an mandé pou an kleté
épi i kouwi antwé. 1 té ka twanblé kon
yon fey épi ijété ko’y an pyé Pol épi Saylas.
30 T mennen yo soOti an pwizon-an épi i
di, “Mésyé, ki sa pou mwen fé pou mwen
jwenn salvasyon?”

31Yo di’y, “Mété lafwa’'w an Senye Jézi, épi
Bondyé kay sové’'w épi tout moun ki lakay
ouw.” 32Epi yo pwéché pawol Senye-abali épi
tout 1ézot moun Ki té an kay li. 33 Epi menm

le-ajou oswe sala, chef pwizon-an pwan yo
épi 1 pansé yo, épi li épi tout moun ki té
lakay li té wisivwe batenm. 34I mennen yo
mouté lakay li épi i ba yo manjé, épi li épi
fanmi’y té kontan an chay paski apwézan
yo té kwe an Bondyé.

35 An li denmen bonmaten, sé majéestwa-
avoyeé sé polis-la di chef pwizon-an, “Ladjé
sé nonm sala.” 36 Kon sa chef pwizon-an di
Pol, “Sé majéstwa-a ja konmandé nou pou
ladjé ou épi Saylas. Kon sa apweézan alé ek
lapé an tje'w.”

37 Mé Pol di sé polis-la, “Yo bat nou an
piblik san yo jwenn nou fé anyen ki mové.
Yo mété nou an pwizon, épi apwézan yo vlé
voyé nou alé pou pyesonn pa konnet sa ki té
fét-la. Sé pa kon sa! Nou sé jan Ronm tou!
Sé majestwa Ronm-lan menm ki kay ni pou
vini isi-a pou mété nou dewo!”

38 Sé polis-la alé épi yo di sé majestwa-
a sa Pol té di-a. Le sé majestwa-a tann Pol
épi Saylas sété jan Ronm, yo té pé an chay,
39 épi yo menm alé ay mandé yo padon. Yo
tiwé yo an lajol-la épi yo mandé yo pou kité
vil-la. 40 Le Pol épi Saylas kité pwizon-an,
yo alé lakay Lidya. Le yo wivé la, yo jwenn
épi sé fwe-a, yo ankouwajé sé fwe-a, épi yo
kité vil-la.

17

Pol Pwéché An Vil Tésalonnika

1 Pol épi Saylas twavesé Anmfipolis
épi Apolonnya jis tan yo wivé an vil
Tesalonnika, koté ki té ni yon 1égliz Jwif. 2Pol
alé an légliz-la kon i té ni labitid fe, épi pou
twajousabafipalé épisé moun-an konsené
lévanjil-la. 31 di yo sa lévanjil-la di épi i té ka
moutwé yo akle ki Mesaya-a, wa-a Bondyé
té pwonmet pou voyé-a, ni pou soufe épi i
ni pou wésisité. Pol di, “Jézi sala mwen ka
di zot-la, sé li ki Mésaya-a.” 4 Adan sé Jwif-
la kwe, épi yo vini an gany Pol épi Saylas,
épi an chay jan péyi Gris ki té konveti pou
wilizyon Jwif-la épi an chay sé madanm
enpotan-an vini an gany yo-a tou.

5 Mé sé Jwif-la ki pa kwe an Jézi-a té vin
jalou, kon sa yo pasé anmasé tibwen vyé
neg asou lawi-a épi yo fe an gany, épi yo
1évé an gwo roro an tout vil-la. Yo antwé
lakay Jason, ka chaché pou Pol épi Saylas

pou mennen déwo bay sé jan vil-la. 6 Mé
le yo pa jwenn yo, yo twennen Jason épi
déotwa 1éz0t fweé douvan sé majéstwa vil-la
épi yo tout hélé fo, yo di, “Sé nonm sala ja
bay twaka toupatou, épi apwézan yo vinian
vil nou-an ka bay twaka tou, 7 épi Jason ja
wisivwe yo lakay li. Yo tout ka kasé lwa
Sizawa Ronm-lan, paskiyokadilanianlot
wa yo ka kwiyé Jézi.” 8 Le yo di sa, sé moun-
an épi sé majestwa vil-la té kontwayé an
chay. 9 Sé majestwa-a fé Jason épi sé 16z0t-
la péyé épi yo ladjé yo.
Pol Pwéché Beriya

10 Kon sa soley kouché, sé fwe-a voyé Pol
épi Saylas alé an vil Beriya. Leé yo wivé
la, yo alé an légliz sé Jwif-la. 11 Sé Jwif
Beériya-a té ni pli bon mannyeé pasé sé moun
Tésalonnika-a. Yo wisivwe konmisyon-an
konséné Jézi Kwi byen vit, épi toulé jou yo
té ka li 1évanjil-la pou yo weé si sa Pol té ka
di-a té vwé. 12 An chay sé Jwif-la kwe, épi
an chay madanm péyi Gris ki té enpotan épi
an chay nonm péyi Gris vin kwe tou.

13 Mé le sé Jwif Tesalonnika-a vin konnét
Pol té pwéché pawol Bondyé an vil Beriya
tou, yo alé la épi yo koumansé fe dézod pou
fé sé moun-an 1évé kont Pol anko. 14 Menm
lé-a, sé fwe-a pwan Pol épi yo mennen’y bo
lanmeé-a, mé Saylas épi Timofi westé Beriya.
15 Sé fwe-a ki té alé épi Pol-la mennen’y jis
an vil Afenz épi yo viwé Beriya, mé Pol té di
yo pou di Timofi épi Saylas pou vini jwenn
li vit kon yo pé.

Pol Pwéché Afenz

16 Paditan Pol té ka espéyé Saylas épi
Timofi an vil Afenz, tjé’y fé’y mal pou’y té
we mizi imaj ki té an vil-la. 17 Kon sa i
Wézonnen an légliz-la épi sé Jwif-la épi sé
1éz0t sé moun-an ki té konveti pou wilizyon
Jwif-la, épi toulé jou i té bo laplas-la ka
palé épi moun ki ka pasé. 18 Déotwa titja
Epikouyen™ épi titja Stowisyent dispité épiy,
épi adan yo di, “Ki sa vyé palapata sala
vlé di? Misyé la ka bat bouch li ennitil.”
Lézot di, “I ka palé ban nou asou bondyé ki

étwanj.” Yo di sa paski Pol té ka di yo Bon
Nouvél-la konseneé Jézi, épi mannye sé mo-
a kay wésisité. 19 Kon sa yo mandé’y pou
alé épi yo ek yo mennen’y douvan gwan
konsey Ariyopagos-la, épi yo di, “Nou té
kay avoudwé konnét bagay nef sala ou ka
enstwi-a. 20 Adan sé bagay-la ou ka di nou
la-a ka gadé dwol pou nou, épi nou té kay
vlé sav ki sa yo vlé di.” 21 (Sé jan Afenz-lan
épi moun 1ot nasyon ki té ka westé la té ka
pasé tout tan yo ka palé épi kouté sé bagay-
la ki pli néf-la.)

22 Le sala Pol doubout an mitan Ariy-
opagos-la épi i di yo, “Jan vil Afenz, mwen
we zot sé moun ki ka adowé tout diféwan
kalité imaj. 23 Mwen di sa paski kon mwen
té ka pasé an vil zot, mwen té ka gadé tout
sé plas-la koté zot ka adowé sé imaj-la, épi
mwen we yon lotel ki té ni an ékwiti asou’y.
Ekwiti-a di, ‘Pou Bondyé-a Nou Pa Konnét-

la; Eben, menm Bondyé sala zot ka adowé-
a épi z0ot pa konnet-la, sé li menm mwen ka
palé’w-la.

24“Bondyé ki fe laté-a épi tout sa ki andi-
dan’y, sé li ki met syél-la épilate-a épiipaka
westé an kay moun fé ba li. 251 pa bizwen
anyen moun sa fé ba li paski sé li menm
ki ka bay tout moun lavi épi léspiwasyon épi
tout bagay yo bizwen. 26 Bondyé fé tout
was moun soti adan yon sél nonm épi i fe
yo viv asou tout laté-a. Sé li menm ki mété
dépi an davans egzaktiman ki londje lavi yo
kay yé épi i mété plas-la pou yo chak weésté.
27Bondyé fe sa pou yo sa chaché pouli, pou
yo sa jwenn li paditan yo ka chaché pou i,
magweé i pa lwen nou pyes. 28 Paski, ‘Sé li
ki ban nou lavi épi sé li ki ka fée nou maché
épi sé li ki fé nou sanou yé-a’ Menm kon sé
powet zot-la té di, ‘Nou sé ich li tou.’

29 “Nou sé ich Bondyé, kon sa ou pa
sipozé kwe Bondyé menm kon on moso 10,
dajan ében woch nonm twavay ek abilité yo
poufeimajlidé yo diyo fe. 30 An tan ki pasé
lé moun pa té konneét Bondyé, i pa té ba yo
pinisyon-an yo té méwité-a, mé apwézan i
ja konmandé tout moun toupatou pou sa

* 17:18 Epikouyen. Yo sété on konpanni moun ki kwe sé bondyé-a pa mélé ek pyésonn, kon sa pli meéyé bagay pou

moun fé sé manjé, bwe ék viv lavi yo.

T 17:18 Stowisyen. Yo sété on konpanni moun ki kwe sé lidé yo menm ki

bondyé yo. Yo di ou ni pou swiv sa katjil ou di'w. Yo di an moun pa sipozé bay ko-a sa laché-a ka mandé, yo sipozé viv

on lavi ki byen kontwolé.

tounen kont sé movezté-a yo ka fe-a. 311
ja mété yon jou pou’y sa jijé tout moun ki
an laté-a ek jistis. I kay sevi Jézi, nonm-lan i
chwazi-a, pou fé sa. I fé tout moun konnet
sa aklé le i wésisité nonm sala.”

32LLe yo tann i di moun ka wésisité, adan
yo koumansé pwan’y sévi widitjil, mé 1ézot
ki té la di, “Nou kay tann ou an 1ot jou.”
33 Fpi sé kon sa Pol kité konsey-la. 34 Déotwa
nonm kwe, épi yo alé an gany Pol-la. An-
pamiyo té ni Dayonnisyos ki sété an manm
an konseéy Ariyopagos-la, épi yon madanm
yo té ka kwiyé Danmaris, épi déotwa 1éz0t

moun.
18
Pol Pwéché Korint

1 Apwé sa, Pol kité vil Afenz épi i alé an
vil Korint. 2Lé i wivé la, i jwenn on nonm
Jwif yo ka kwiyé Akwila ki té fet Pontos. Li
épi madanm li Prisilya té soti péyi Itali tou
fwé, paski Wa Klodiy0s té ja konmandé tout
Jwif pou kité vil Ronm. Pol alé vizité yo ek
31 westé épi yo épi i twavay épi yo, paski
1éta’y sété fé tant menm kon yo. 4 Toulé jou
sabaf Pol té ka alé an 1égliz sé Jwif-la épiité
ka palé épini Jwif ni jan péyi Gris pou fe yo
kweé an Jézi Kwi.

5 Epi 1& Saylas épi Timofi wivé soti
Masédonnya, Pol sevi tout tan’y ka pwéché. I
té ka fe sé Jwif-la we akle sé Jézi ki Mesaya-a,
wa-a Bondyé té pwonmet pou voyé-a. 6 Mé
le yo tounen kont li épi yo koumansé di vyé
bagay asou’y, i soukwé lapousye ki asou
had li ba yo épiidiyo, “Sé zot menm ki kay
péyé pou péché zot. Mwen pa weskonsab
pou zot anko. Dépi atjwélman mwen kay
alé koté sé moun-an ki pa Jwif-la.”

7Kon sa i kité yo épi i alé westé lakay on
nonm ki pa Jwif yo ka kwiyé Tity0s JOstOs
ki té ka adowé Bondyé, épi i té ka westé tou
pwé 1égliz sé Jwif-la. 8 Krispos, ki té chef
légliz-la, kwe an Senye-a, li épi tout moun ki
té lakay li. An chay 1éz0t moun an Korint
tann konmisyon Pol épi yo kwe épi yo té
wisivwe batenm.

9 Yon jou oswe Pol we an vizyon koté
Senyé-a di'y, “Pa pé. Kontiné palé épi
pa westé silans, 10 paski mwen la épi'w.
Pyésonn pa kay sa fé’'w anyen, paski mwen

ni an chay moun an vil sala ki sé samwen.”
11Kon sa Pol westé la pou yon lanné é dimi
épi 1 té ka enstwi sé moun-an konmisyon
Bondyé.

12 Lé Galyo vini gouvené péyi Akéya, sé
Jwif-la vini ansanm épi yo tjenbé Pol épi yo
mennen’y lodyans. 13 Sé Jwif-la di Galyo,
“Nonm sala vlé fé moun adowé Bondyé
adan an mannye ki kont Iwa nou.”

14 Kon Pol té kay wéponn yo, Galyo di
sé Jwif-la, “Si sété on bagay mové ében on
kwim i té fe, mwen té kay oblijé ni pou
kouté zot. 15 Mé paski sé an chikann zot
ni konséné pawol, épi asou non moun, €épi
lwa zot menm, sé zot menm ki pou wanjé
sa. Mwen pa kay jijé bagay kon sa.” 16 Epi
i kouwi deye yo soti an lodyans-lan. 17 Yo
tout tjenbé Sostennéz ki sété chef légliz sé
Jwif-la, épi yo ba li an bél volé douvan kay
lodyans-lan, mé Galyo pa anbété ko'y épi
sa.

Pol Déviwé Antiyok

18 Pol westé ek sé fwe-a an vil Korint pou
déotwa jou anko. Apwé sa, i kité yo épi i
pwan batiman pou alé Siriya ansanm épi
Prisilya épi Akwila. Avan i pwan batiman-
an, i fé koupé chivé’y kwi an vil Senkré
pou moutwe i té ja tjenn on pwonmet i
té ja fé bay Bondyé. 19 Le yo wivé an vil
Efésos, Pol kité Prisilya épi Akwila la. I
antwé an légliz-la pou palé épi sé Jwif-la.
20Yo mandé’y pou westé tibwen tan épi yo,
mé i pa westé. 21 Mé avan i kité, i di yo,
“Mwen kay déviwé si Bondyé v1é” Epi sé
kon sa i pwan batiman épiikité Efésos. 22Le
iwivé Sizariya, i mouté an vil Jérouzalém ay
di gany sé moun-an ki kwe an Jézi-a bonjou.
Apwé sa, i désann an vil Antiyok.

23 Apwé i pasé tibwen tan an Antiyok, i
kité épiitwavesé sé plas-la ki an Galécha épi
Frigiya, épiiankouwajé tout sé moun-an ki
kwe an Jézi-a.

Apolos Pwéché Efésos Epi Korint
24Laténion Jwifyo té ka kwiyé Apolos ki
té soti Alékzandriya vini Efésos. I té konneét
mannyé pou palé byen épi i té konnet
1évanjil-la byen. 25Yo té ja enstwi’y ki man-
nyé an moun ki kwé an Senyé-a sipozé viv,

épi 1 té fo an chay le i té ka palé. I té ka
di sé moun-an lavéwité-a konsené Jézi, mé
sété batenm Jan Batis-la™ touseéli té konnet.
26 T koumansé palé an légliz sé Jwif-la san
pe pyesonn ki té ka kouté. Le Prisilya épi
Akwila tann li, yo envité’y lakay yo épi yo
enstwi’'y mannye Bondyé vlé moun viv pli
byen toujou.

27 Apolos vin désidé pou’y alé péyi Akéya.
Sé fwe-a ki té an vil Efésos-la ankouwajé’y,
épi yo ékwi on lét bay sé moun-an ki kwe
an Jézi-a an péyi Gris pou yo sa wisivwe’y
byen. Leiwivéla,isété an gwo soukou pou
sé moun-an ki té vin kwé an Jézi-a, paski
Bondyé té ni lagwas pou yo. 28 I moutwé
sé Jwif-la sa yo té ka di-a pa té vwé 1é yo
té ka di sé pa Jézi ki Mésaya-a, moun-an
Bondyé té pwonmeét pou voyeé-a. I moutwé
yo aklé an 1évanjil-la sé Jézi ki Mésaya-a. I fe
sa douvan tout sé moun-an, épi sé Jwif-la
pa té sa ouve bouch yo.

19
POl Pwéché Efésos

1Paditan Apolos té an vil Korint, Pol pasé
andidan péyi-a épi i wivé an vil Efésos. Lé
1 wivé la, i jwenn déotwa moun ki kwe an
Jézi. 21 mandé yo, “Es zot wisivwe Léspwi
Bondyé apwé zot té kwe an Jézi?”

Yo di, “Non, nou p’0kd menm tann sila ni
an Lespwi Bondyé.”

3 Pol di yo, “Eben, épi kilés batenm yo té
batizé zot?”

Yo di, “Sé épi menm batenm-lan Jan Batis
té ka palé-a”

41di, “Jan té ka batizé moun ki té tounen
hod péché yo. Jan té ka di sé moun Izwayeél-
la sé pou yo kwe an moun-an ki ka vini
apwé’y-la, sa vlé di an Jézi” 5 Le sé moun
Efésos-la ki kwe an Jézi-a tann Pol di sa, yo
wisivwe batenm an non Senye Jézi. 6 Pol
mété lanmen’y anlé yo, épi Léspwi Bondyé
désann anleé yo, épi yo koumansé palé an 1ot
kalité langaj épi yo palé konmisyon ki soti
an Bondyé. 7 La té ni apipwé douz nonm
an tout.

8 Pou twa mwa Pol alé an 1égliz sé Jwif-

la épi i pa té pe palé bay sé moun-an. I

té ka palé kon sa épi yo pou fe yo kwe
Bon Nouvel-la konséné mannye Bondyé ka
kondwi sé moun li-an. 9 Mé adan sé Jwif-la
té ka feé tet wed épi yo wifizé kwe sa i té ka
di-a. Yo té ka malpalé konmisyon Senye-a
douvan tout moun. Sé pou sa Pol kité yo
épi 1 pwan sé moun-an ki té kwe an Jézi-a
épi’y, épi toulé jou i té ka palé épi sé moun
sala an gwan chanm-lan koté Tirannis té
ka fe 1ékol-la. 10 Sa kontiné pou dé lanné,

pou tout jan Echa té sa tann pawol Senye-a,
Jwif kon moun ki pa Jwif.

Sé Gason Siva-a Eséyé Tiwé Vyé Léspwi

11 Bondyé té ka sevi Pol pou fe gwan
miwak. 12Yo té ka mennen jis mouchwe
poch épi tabliyé ki té touché ko’y bay sé
moun-an ki malad-la, épi maladi-a té ka
kité yo épivyélespwi-a té ka sotiandidan yo.

13-14Déotwa gade Jwif té ka pasé toupatou
té ka tiwé vyé léspwi. Anpami yo té ni set
gason Siva, on chef pwet sé Jwif-la. Yo
té ka éséyé sevi non Senye Jézi pou tiwé
vyé lespwi. Yo té ka di vyé lespwi-a kon sa,
“An non Jézi-a Pol ka pwéché-a mwen ka
konmandé’'w pou soti an moun sala!” 15Mé
vyé léspwi-a Wéponn yo, i di, “Mwen konnet
Jézi épi mwen konnet Pol, mé ou menm,
ki moun ou yé?” 16 Nonm-lan ki té ni vyé
lespwi-a soté anle yo, épiité fo pasé yo tout.
I blésé yo si telman mové, yo meété kouwi
kité kay-la touni ek yo té benyen an san.

171¢ jan Efésos vin konnet sa, ni Jwif épi
moun ki pa Jwif, yo tout té pe an chay épi
yo glowifyé non Jézi. 18 An pil sé moun-an
ki té kweé an Jézi-a vini, épi yo di tout vyé
bagay yo té ja fe. Yo konfésé sa douvan
tout moun. 19 An pil sé moun-an ki té ka
fé tjenbwa-a mennen tout sé vyé liv yo-a
épi yo bwilé’y an piblik. Valé sé liv sala té
vo apipwé senkant mil (50,000) pyés dajan.
20 S¢é kon sa pli an plis moun té ka tann
pawol Senye-a épi an chay moun vini kwe
an Jézi Kwi.

Wévot Efésos-la

21 Apwé tout sé bagay sala té fet, Pol
désidé pou’y twavesé péyi Masédonnya €pi
Akéya pou’y alé Jérouzalem. I di, “Apwé

* 18:25 batenm Jan Batis-la. Jan Batis té ka pwéché pou moun tounen hod péché yo ek wisivwe batenm.

mwen alé la, mwen ni pou alé vizité vil
Ronm tou.” 221 voyé Timofi épi Erastos, dé
moun ki té ka édé’y, alé Masédonnya épi i
menm westé pli tan an Echa.

23 Sété an tan sala an chay twaka té 1évé
Efésos pou lapéti Chimen Jézi-a. 24 La té
ni on nonm yo té ka kwiyé Démeétriyos ki
té ka twavay dajan, épi i té ka fe ti model
kay Atémis-la an dajan. Atémis sé an ti
bondyé fanm yo té ka adowé. Twavay sala
té ka mennen an chay pwofi bay sé moun-
an ki té ka fé'y-la. 25 Kon sa DémétriyOs
kwiyé tout sé twavaye'y-la ansanm épi
1éz0t moun ki té ka fé twavay kon sa yo-a
épi 1 di yo, “Kanmawad mwen, z0t sav sé
twavay sala ki ban nou wicheés-la nou ni-
an. 26 Zot ka we épi tann pou ko zot tout
sé bagay-la Pol sala ka fe. I ka di bondyé
nonm fé sé pa bondyé pyeés, épi i té fe an
pil moun kwe sa, ni isi-a an vil Efésos épi
pweske toupatou an péyi Echa-a. 27 Talé
moun kay koumansé palé kont twavay-la
nou ka fé-a. Fpi sé pa sa tousel, moun pa
kay konsidiwé kay gwan bondyé Atémis-la
pou anyen. Epi Atémis menm tout jan Echa
épi tout moun oliwon late-a ka adowé-a, yo
pa kay onnow¢é’y anko!”

28 L.é sé moun-an tann sa, yo té faché an
chay épi yo tout koumansé hélé, “Atémis,
bondyé Efésos-la, gwan an pil!” 29 Dézod-la
simen an tout vil-la épi sé moun-an tjenbé
Gayo0s épi Aristakos, dé jan Masédonnya ki
té ka maché épi Pol, épi yo kouwi mennen
yo an gwo kay-la sé jan vil-la ka asanblé-a.
30Pol menm té vlé alé ay palé bay sé moun-
an, mé sé moun-an ki kweé an Jézi-a pa té
kité’y alé. 31 Epi déotwa chef péyi Echa ki
té kanmawad li voyé konmisyon ba li, ka
plédé pou’y pa alé an kay-la.

32 An menm di tan-an tout s€ moun-an té
asanblé la ka fé an chay dézod. Yon kon-
panni té ka hélé on bagay, 1ot konpanni-
an té ka hélé an 1ot bagay, paski majowité
yo pa té sav pouki yo té asanblé la. 33 Yo
mennen Alékzanda soOti anpami sé moun-
an, épi sé Jwif-la té fe’y mouté douvan ay
palé. I fé sin épi lanmen’y pou tout moun
pé la, paski i té vlé palé pou’y fe défans
douvan sé moun-an. 34 Mé le sé moun-an

we sété yon Jwif i yé, yo tout koumansé
hélé, “Atémis bondyé Efésos-lagwan an pil!”
Epi yo hélé sa pou dé néditan.

35 Alafen, ofisyé-a ki ka kondwi vil-la vin
fé yo bésé vwa yo épi i di yo, “Jan Efésos,
&s tout moun pa konnet sé jan vil Efésos-
la ki weskonsab kay Atémis-la, gwan bondyé
fanm-lan, ansanm épi imaj woch li ki tonbé
soti an syel-la? 36 Pyésonn pa sa di tout sé
bagay sala pa vwé, kon sa sé pou'w bésé
kole’'w épi pa fé anyen san ou katjilé. 37 Sé
nonm sala pa vole anyen ki an kay Atémis-
la ni di anyen ki mal asou bondyé nou-an.
Pouki z0t mennen yo isi-a? 38 Si DémétriyOs
épi sé twavaye-a ki épi'y-la ni anyen kont
pyésonn, nou ni sé majestwa-a la épi sé jou-
a pou lodyans-lan, kon sa yo sa poté plent
kont yo si yo vlé. 39 Mé si la ni 1ot bagay
toujou ou vlé fe, ou kay ni pou asanblé tout
sé jan vil-la ansanm, épi yo kay wanjé sa
akodans lwa-a. 40 Apwé tout sa ki fet jodi-a,
yo pé dinou té 1évé wévot kont gouvedman-
an. La pa ni pyes eskiz pou tout dézod sala,
épinou pakay sa bay on bon wézon pousa.”
411,¢ i fini di yo sa, i voyé tout sé moun-an
alé.

20

POl Vizité Péyi Masédonnya Epi Gris Anko
11Le dézod-la bésé, Pol kwiyé tout sé fwe-
a ansanm. Apwé i ankouwajé yo, i di yo
opléz épi i pati pou Masédonnya. 21 pasé
an tout ti plas ki an Masédonnya épi i bay
sé moun-an an chay pawol ankouwajman.
Apwé sa, i alé Gris 3 koté i westé pou twa
mwa. FEpilé i té ka fé ganm pou pwan
batiman pou alé Siriya, i vin konnet sé
Jwif-la té ka fe plan pou yo té tjwé’y. Kon
sa 1 désidé pou tounen viwé Masédonnya
anko. 4 Mi non sé moun sala ki té alé épi’y:
Sopateé ich Piris, ki té soti Bériya, Aristakos,
Sékoundos ki té soti Tésalonnika, Gayos ki té
soti Débé, Timofi tou, Titjikos épi Trofimos
ki té soti Echa. 5 Yo pati avan nou épi yo
éspéyé nou an Trowas. ¢ Nou menm, apwé
Feét Pen San Leélven-an, nou pwan batiman
épi nou kité Filipay. Apwé senk jou, nou
jwenn yo Trowas épi nou pasé on simenn
la.

Pol Vizité Sé Moun Trowas-la Ki Kwé An
Jézi-a Pou Dényé Fwa-a
7Pweémyé jou an simenn-an, nou asanblé
ansanm pou nou té manjé épi pwan lakon-
minyon. Pol palé bay sé moun-an épiikon-
tiné ka palé pouwivé jismennwit, paskiité
ni pou patian li denmen. 8 La té ni an chay
lanp ka limen an chanm anlé-a koté nou té
asanblé-a. Laté ni onjenn gason yo kwiyé
Youtikos ki té asid bo an finet, épi kon Pol
kontiné ka palé, an mizi an mizi sonmey
koumansé pwan’y jis tan sonmey pwan’y
nét épi i soti jis an twazyenm étay-la épi i
tonbé até-a. Lé yo anmasé’y, i té mo fwet.
10 Mé Pol désann épi i bésé ko'y anle’y épi i
anbwasé’y. 1di yo, “Z0t pa bizwen pé, i pa
mo!” 11 Leé Pol viwé mouté an chanm-lan,
i kasé pen épi yo konminyé. I kontiné palé
épi yo pou an chay tan pou jis tan jou ouve,
épi i pati. 12 Yo pwan jenn gason-an épi yo
mennen’y lakay li vivan épi sa té konfoté yo
an chay.

Pol Soti Trowas Pou Alé Militis .
13 Nou alé avan Pol épi nou pwan bati-

man pou voyajé alé Asos, koté nou té ni pou
anmasé Pol. I té di nou anmasé’y la, paski i
té alé la pa te. 14Lé nou jwenn li Asos, nou
anmasé’y abo batiman-an épinou alé an vil
Mitilin. 15 Nou pati anko, épi an li denmen
nou wivé tou pweé Kiyos. Yon jou apwé sa
nou wivé Sanmos, épi an li denmen, nou
wivé an vil Militis. 16 Pol té ja désidé pou’y
pa té doubout an vil Efésos paski i pa té vlé
pédi pyeés tan an sé plas Fcha-a. Ité ka fé
Vit pou’y té wivé an vil Jérouzalém pou Fet
Pentikos-la, siité posib.

Dényé Pawol Pol Palé Bay Sé Ofisyé Légliz
Efésos-la
17 Le Pol wivé Militis, i voyé an kon-
misyon bay sé ofisyé-a ki té ka kondwilégliz
Efésos-la pou vini jwenn li. 18 Lé yo wivé,
1 diyo, “Z0t menm konnet mannyé mwen
pasé tout tan mwen épi zot dépi pwemyé
tan-an mwen té vini an péyi Fcha-a. 19 Sé
Jwif-la fé mwen soufé an chay le yo té ka fe
plan pou tjwé mwen, mé mwen té abésé ko
mwen épi mwen té twavay bay Senye-a épi
dlo an zyé mwen. 20 0u konnet byen mwen
paséweé anyen ki té kay édé’wlé mwen té ka

pwéché épi enstwi'w, ni an piblik ni lakay
z0t. 21 Mwen veti ni moun ki Jwif ni moun
ki pa Jwif byen séwyé pou yo té sa tounen
hod péché yo vin jwenn Bondyé épi kwé an
Senyeé Jézi nou-an.

22 “Epi apwézan mwen ni pou alé an vil
Jérouzalem. Léspwi Bondyé ka pousé mwen
alé, épi mwen pa menm sav ki sa ki kay
wivé mwen la. 23 Mé yon sél bagay mwen
sav, Lespwi Bondyé ja veti mwen ek i fe
mwen sav la ni twaka épi lajol ka éspéyé
mwen an chak vil. 24 Lavi mwen pa vo
anyen pou mwen, mé sa ki enpotan-an sé
fini mwen vlé fini twavay-la Senye Jézi ban
mwen fe-apou mwen di moun Bon Nouveél-
la konsené lagwas Bondyé 1é i té voyé Jézi
Kwi.

25 “Mwen ja pasé anpami zot tout épi
di zot Bondyé ja koumansé kondwi adan
an mannye ki nef. Epi apwézan, mwen
sav zOt pyes pa kay janmen weé mwen
anko. 26 Sé pou sa mwen ka asiwé'w
jodi-a, si zot pyes péwi, sé pa fot mwen.
27 Mwen ja di'w tout sa Bondyé té ni plan
pou fé, épi mwen pa tjenbé anyen deye.
28 Véyé kO'w épi véyé sé moun-an Lespwi
Bondyéjamété anlanmen’w-lan, sé moun-
an Bondyé té achté épi san Gason’y-lan.
Mwen ka mété’'w gadyenn sé moun légliz
Bondyé-a, menm kon an gadyenn ka gadé
mouton’y. 29 Mwen sav apwé mwen alé
moun kay vini anpami zot pou détwi sé
moun légliz-la, menm kon chyen mawon
adan an twipo mouton. 30 Tan-an kay
vini 1é moun ki soti anpami zot menm kay
manti pou yo sa pwan sé moun-an ki kwe
an Jézi-a mennen alé épi yo. 31 Kon sa véyé
ko'w! Toujou chonjé mwen pa janmen
doubout veti zot épi dlo an zyé mwen pou
twa lanné, lajouné kon lannwit.

32 “Apwézan mwen ka ladjé’'w an lan-
men Bondyé. Mwen ka dépan asou kon-
misyon Bondyé pou sa fée'w fo an lagwas-
la Bondyé té ni pou ou le i té voyé Jézi
Kwi-a. Konmisyon sala, sé li ki sa ba'w sé
bennédiksyon-an Bondyé ja pwonmeét pou
tout sé moun li-an. 33 Mwen pa té vlé ni
dajan ni 10 ében had pyésonn. 34 Zot tout
konnet mwen ja twavay weéd épi lanmen
mwen pou tout sé bagay-la mwen épi sé

jan mwen-an té bizwen-an. 35 Mwen ja
moutwé’w sé pou’'w twavay wed an tout sa
ou ka fe. An mannye sala, ou kay sa édé
sé moun-an ki feb-la. Toujou chonjé pawol
Senye Jézi menm l1é i té di, ‘Tje’'w ka pli
kontan lé ou bay pasé le ou wisivwe. ”

36 Le Pol fini palé, i ajounou épi yo tout
épi 1 pwédyé, 37 épi yo té ka pléwé le yo
té ka anbwasé’y épi bo’y. 38 Sa ki té fé yo
plis lapenn-an sé 1é i di yo pa kay janmen
we’y anko. Apweé sa, yo maché alé épi’y bo
batiman-an.

21

Pol Alé Jérouzalém

1 Epi dlo an zyé nou, nou di yo nou ka
alé, épinou pati. Apwé nou pwan batiman,
nou alé dwét jis tan nou wivé Kos, épi an
li denmen nou wivé Rodz. Le nou kité
la, nou alé Patara. 2Leé nou wivé Patara,
nou jwenn an batiman ka alé Fénisiya, kon
sa nou batjé’y épi nou pati. 3 Nou alé jis
tan nou dékouve Saypros épi nou pasé pa
anba’y pou nou alé Siriya. Nou kosté an
vil Taya, koté yo té ni pou débatjé chay abo
batiman-an, épi nou alé ate. 4 Nou jwenn
déotwa moun ki kwe an Jézila épi nou westé
yon simenn épiyo. Yo veti POl pou pa mouté
Jérouzalem paski Lespwi Bondyé té di yo sa
ki kay wivé’'y-la. 5> Mé 1é tan nou té bout
épi yo, nou pati épi nou kontiné fe wout
nou. Tout sé nonm Taya-a ki kwe an Jézi-a
épi madanm yo épi ich yo Kkité vil-la, épi yo
désann jis bo lanme-a épi nou, épi nou tout
ajounou asou sab lanme-a épi nou pwédyé.
6 Apwé nou di yonn a 1ot oplez, nou batjé
batiman-an, épi yo viwé lakay yo.

7 Nou kontiné voyaj nou soti Taya pou
wivé Tolimé, koté nou di sé fwe-a bonjou
épi nou westé épi yo pou yon jou. 8 Epi an
li denmen, nou kité épi nou wivé Sizariya.
La nou westé lakay Filip, an nonm ki té ka
pwéché Bon Nouveél-la konséné Jézi Kwi. I
sété yonn an sé set nonm-lan yo té chwazi
pou té édé sé moun légliz Jérouzalém-lan.
9Nonm sala té ni kat fi ki pa té mayé ki té ni
kado-a Léspwi Bondyé té ba yo-a pou palé
konmisyon Bondyé.

10 Le nou westé la pou déotwa jou,
an pwofét yo ka kwiyé Agabos vini soti

Joudiya. 11 Leé i wivé, i pwan sanng Pol épi
1 mawé dé lanmen’y menm épi dé pyé’y
menm, épi i di, “Mi sa Lespwi Bondyé di
mwen, ‘Sé kon sa sé Jwif-la kay mawé met
sanng sala le i wivé Jérouzalem, épi yo kay
ladjé’y an lanmen sé moun-an ki pa Jwif-
la.”

12 Le nou tann sa, nou épi sé 1ézot-la ki
té la-a plédé épi Pol pou’y pa alé Jérouzalém.
13 Mé i di, “Ki sa zot ka fe-a? Pouki zot ka
pléwé kon sa? Zot ka kaseé tjé mwen! Sé
pa pawé tousel mwen pawé pou yo mawé
mwen, mé mwen jis pawé pou mwen mo
an Jérouzalém pou lapéti Senye Jézi.” 14 Nou
pa té sa fé’'y chanjé lidé’y, kon sa nou kité’y
bat mize’y épi nou di, “Eben, kité Bondyé fe
saivlé fet-la”

15 Lé nou pasé tibwen tan la, nou pawé
ko nou épi nou kité pou Jérouzalém. 16 Adan
sé moun-an ki kwé an Jézi-a ki té soti
Sizariya-a alé épi nou tou. Yo mennen nou
lakay Nason, on nonm Ki soti Saypros ki té
kweé an Jézi dépi lontan. Sé la nou westé.

Pol Vizité Jémz

17 Le nou wivé an vil Jérouzaleém, sé fwe-
a té kontan an chay pou we nou. 18 An li
denmen, nou épi Pol pati alé we Jémz, épi
tout sé ofisyé-a ki té ka kondwi légliz-la té
la tou. 19 Pol di yo bonjou épi i wakonté yo
an détay tout sa Bondyé té ja ba li pouvwa
pou fé anpami sé moun-an ki pa Jwif-la.

20e yo tann sa, yo tout glowifyé Bondyé
épi yo di, “Fwe Pol, ou ka we ki otan Jwif ki
ja kwe an Jézi Kwi, épi magwé sa, yo tout
cho déye lwa sé Jwif-la toujou. 21 Moun
ja di yo ou ka enstwi tout sé Jwif-la ki ka
Viv an péyi sé moun 10t nasyon-an yo pa
bizwen swiv lwa sé Jwif-la. Ou ka di yo
pou pa sikonsayz ti gason yo épi pa Swiv
twadisyon sé Jwif-la. 22 Bon, ki sa nou
kay fé apwézan? Nou asiwé sé Jwif sala
kay sav ou ja wivé isi-a. 23 Mi sa nou kay
vlé'w fé: La ni kat nonm isi-a ki ja fé an
pwonmet douvan Bondyé. 24 Alé ansanm
épi yo épi fé sé bagay-la lwa sé Jwif-la di
ounipou fé pouBondyé aksepté pwonmet-
la ou fé douvan’y-lan, épi péyé dépans-lan
yo fe-a. Le ou fe sa, yo kay sa wazé tet yo
pou moutwé yo ja tjenn pwonmeét-la. An
mannye sala tout moun kay sav la pa ni

pyes lavéwité an sé bagay-la sé moun-an té
ka di-a, épi yo kay we ou menm ka swivlwa
sé Jwif-la. 25 Mé pou sé moun-an ki pa Jwif-
la ki ja kwe an Senye Jézi-a, nou té ja voyé
on lét ba yo pou di yo nou ja désidé pou yo
pamanjé pyes vyann moun ja ofé bay imaj,
ni san ében vyann zannimo ki twanglé, épi
sé pa pou yo kouwi vyé lavi.”

26 Kon sa Pol pwan menm kat sé nonm-
lan, épi an li denmen, yo fe sa lwa sé Jwif-
la di yo ni pou fé pou Bondyé aksepté
pwonmeét yo. Lé sala i antwé an Kay
Bondyé-a épi i alé fe yo sav ki jou yo kay
fini fe tout sa lwa sé Jwif-la di yo ni pou
fé pou Bondyé aksepté pwonmet yo. Asou
setyenm jou-a yo kay ofé an sakwifis ba yo
chak.

Sé Jwif-la Atakeé Pol

27Menm kon set jou-a té ka vini adan an
bout, déotwa Jwif ki soti Echa we Pol an Kay
Bondyé-a. Yo fé sé moun-an 1évé kont Pol
épi yo tjenbé’y. 28 Yo hélé, “Jan Izwayel, édé
nou! Mi nonm-lan ki ka pasé toupatou ka
enstwi tout moun kont lwa nou-an, kont,sé
jan Izwayeél-la épi kont Kay Bondyé-a. Epi
mi apwézan, i ensilté Bondyé le i mennen
sé moun-an ki pa Jwif-la andidan Kay-la ki
pou Bondyé yonn-an.” 29 (Yo di sa paski yo
té we Pol an vil-la épi Trofimos, an nonm ki
té soti an vil Efésos. Kon sa yo kwe i té ja
mennen’y andidan Kay Bondyé-a.)

30 La té ni twaka an tout vil-la. Sé moun-
an kouwi ansanm, yo tjenbé Pol épi yo
hédi’y dewo Kay Bondyé-a. Menm lé-a, yo
fémé lapot-la. 31 Paditan yo té ka éséyé
tjwé Pol, konmandeé sé solda Ronm-lan ki
an Jérouzalém-lan tann nouvel-lamannye la
té ni twaka an tout Jérouzalém. 32 Menm le-
a, konmandé-a pwan déotwa ofisyé épi solda
épi yo kouwi désann anpami sé moun-an.
Le sé moun-an weé konmande-a épi sé solda-
a, yo doubout bat Pol.

33 Konmande-a alé bo Pol épi i awété’y
épi i fe yo anchenné’y épi dé chenn. I dij,
“Sa ki nonm sala? Ki sa i fe?” 34 Yon
konpanni moun té ka hélé yon bagay, an
1ot konpanni té ka hélé an 10t bagay. La
té ni télman dézod, konmandeé-a pa té sav
egzaktiman ki sa ki té fet, kon sa i fé yo pwan
POl épi mennen’y mouté an kay sé solda-a.

35 Le sé solda-a wivé an bout mach-la, yo
té ni pou 1évé’y an 1éze épi poté’y paski sé
moun-an té vini télman mové. 36 Yo tout
té vini deye’y épi yo té ka hélé, “Tjwé’y!
Tjwé’y!”

Pol Fé Défans Bay Ko'y

37Konyo té ka alé pou mennen Pol antwé
an kay sé solda-a, i di konmandeé-a, “Mwen
vlé di'w an bagay.”

Konmandeé-a di, “E, é, ou ka palé Grik,
alo! 38 Mwen kwe ou sété nonm Ejipsyen
sala ki té 1évé kont gouvédman-an an tan ki
pasé épiité pwan kat mil (4,000) kwiminel
yo té ka kwiyé Sé Asasen-an, épi i mennen
yo an gwan savann-an.”

39Pol di, “Mwen sé on Jwif. Mwen fét an
vil Tasos an Silisiya, ki an vil ki enpotan an
chay. Kité mwen palé bay sé moun-an.”

40 Kon sa i di Pol, “Eben, palé” Pol
doubout asou mach-la épi i fe sin ek lan-
men’y, épilé sé moun-an doubout fé dézod,
i koumansé palé ba yo an langaj sé Jwif-la.

22

1 POl di yo, “Fwé mwen, papa mwen,
kouté sa mwen kay di z0t pou wéponn tet
mwen.”

21.é sé Jwif-la tann i palé ba yo an langaj
yo, yo vin pli dous toujou.

Fpi i di yo, 3 “Mwen menm sé on Jwif
ki fet an vil Tasos an Silisiya, mé mwen
1évé isi-a, an vil Jérouzalem. Mwen apwann
byen anba Ganmalyel ki té moutwé mwen
tout bagay asou mannyé-a gwan gwan-
papa lontan nou-an té di nou pou viv-la,
épi mwen menm té sewyé an chay pou sevi
Bondyé, menm kon z0t yé jodi-a. * Mwen té
pesikité sé moun-an ki té ka swiv Chimen
Jézi-a jis olanmo0. Mwen awété nonm kon
fanm épi mété yo an pwizon. 5 Pli ho chef
pweét-la épi tout manm konséy sé Jwif-la
sa di sa mwen ka di-a sé lavéwité. Sé yo
menm ki té ka ban mwen lét pou mwen
té mennen bay sé fwe yo-a ki an vil Dan-
maskos-la. Mwen té alé la pou mwen té sa
aweété sé moun-an ki kwe an Jézi-a épi pou
mwen té sa mennen yo viweé Jérouzalém
kon pwizonnyé pou pini yo.

Pol Di Mannye I Vin Kwe An Jézi Kwi

6 “Menm kon mwen té asou chimen pou
wivé tou pwé Danmaskos bo midi kon sa,
an gwo kleté annek soti an syél-la épiikléwé
tout oliwon mwen. 7 Mwen tonbé atée épi
mwen tann on vwa ka di mwen, ‘Sol, Sol,
pouki ou ka pésikité mwen?’

8 “Mwen di, ‘Ki moun ou yé, Mét?’

“Fpi i di mwen, ‘Mwen sé Jézi, moun
Nazaweét-la ou ka pesikité-a 9 Sé nonm-lan
ki té épi mwen-an we kleté-a, mé yo pa té
konpwann vwa moun-an ki té ka palé ban
mwen-an.

10“Mwen di, ‘Ki sa pou mwen fe, Senye?’

“Senye-a di mwen, ‘Lévé épi antwé Dan-
maskos, épilé ouwivéla, yo kay di'w tout sa
Bondyé ja konmandé pou'w sa fe’ 11 Kleté
sala té télman 0 1 avég mwen, épi sé nonm-
lan ki té épi mwen-an tjenbé lanmen mwen
épi yo mennen mwen Danmaskos.

12 “La té ni an nonm Bondyé yo té ka
kwiyé Annannayas ki té ka obéyi lwa sé
Jwif-la byen, épi tout sé Jwif-la ki té la-a té
ka wespekté’y toubonnman. 131 vini épi i
doubout a koté mwen épi i di, ‘Fwe Sol, we
anko!' Epi menm lé-a mwen weé anko épi
mwen gade’y.

14 “Annannayas di mwen, ‘Bondyé-a
gwan gwanpapa lontan nou-an té ka ad-
owé-aja chwazi'w pou sa konnet volonté’y
épi pou’'w sa we Sévant Bondyé-a ki Dwet-la
épi pou'w sa tann vwa'y ka palé. 15 Ou kay
témwen’y pou’'w sa di tout moun sé bagay-la
ou ja we-a épi tann-an. 16 Apwézan ki sa ou
ka éspéyé anko? Lévé épi batizé, épi kwiyé
asou Bondyé pou’y lavé tout péché'w.” Sé
sa Annannayas di mwen.

17 “Mwen déviwé Jérouzalem épi padi-
tan mwen té ka pwédyé an Kay Bondyé-
a, mwen we an vizyon 18 koté mwen we
Senyeé-a, épi 1 di mwen, ‘Fé vit épi Kkité
Jérouzalém vitman, paski sé moun isi-a pa
kay kweé sé bagay-la ou kay di konsené
mwen-an.’

19 “Mwen di, ‘Senye, yo konneét byen
mwen té ka antwé an sé 1égliz sé Jwif-la épi
mwen té ka awété épi bat sé moun-an ki
té kwe an ou-a. 20 Epi jis 1& yo té ka tjwé
témwen'w Stivann, mwen té la tou. Mwen
té dako épi sé moun-an ki té ka tjwe’y-la, épi

sé mwen menm Ki té ka tjenbé sé gwo had
yo-a.’

21 “Senye-a di mwen, ‘Alé, mwen Kka
voyé’'w byen lwen koté sé moun-an ki pa
Jwif-la.” ”

22 5é moun-an té ka kouté Pol pou jis tan
idiika alé koté sé moun-an ki pa Jwif-la,
mé lé yo tann sa, yo tout 1évé vwa yo épi yo
koumansé hélé fo, yo di, “Tiwé nonm sala
asou late-al Tjwé’y! I pa vo pou viv!”

23 Yo té ka fé an chay dibwi épi yo té ka
déchiwé had yo épi yo té ka voyé lapousye
an lézé-a afos yo té faché. 24 Konmande-
a konmandé sé solda-a pou mennen Pol
antwe an kay sé solda-a épi bat li pou fe’'y
palé. Ité vlé konnét pouki sé moun-an té
ka hélé kont Pol kon sa. 25 Mé le sé solda-
a mawé’y pou yo té bat li, Pol di ofisyé-a
ki doubout la-a, “Es lwa-a di ou sa bat on
jan Ronm si ou p’0kdo menm fé lodyans pou
sa?”

26 e ofisyé-a tann sa, i alé koté kon-
mande-a épiidiy, “Ki sa ou ka fé-a? Nonm
sala sé jan Ronm!”

27 Konmande-a menm alé épi i di Pol, “Di
mwen, es ou sé jan Ronm pou vwé?”

Poldi’y, “Wi.”

28 Konmande-a di, “Mwen té ni pou péyé
an chay lajan pou mwen té sa vini jan
Ronm.” .

Pol di'y, “Eben, mwen sé jan Ronm paski
papa mwen épi manman mwen sé jan
Ronm.”

29 Le sé nonm-lan ki té ka kwésyonnen’y-
lan tann sa, yo hédi ko yo déye vitman, épi
konmande-a té pe an chay lé i wéyalizé Pol
sété jan Ronm épiitéja anchenné’y.

30 Konmande-a té vlé sav égzaktiman pou
ki sa sé Jwif-la té ka akizé Pol, kon sa an
li denmen i fe yo déchenné Pol épi i kon-
mandé sé chef pwet-la épi tout sé manm
konsey sé Jwif-la pou asanblé, épii mennen
Pol douvan yo.

23

Pol Palé Douvan Konsey Sé Jwif-la
1Pol gadé sé manm konsey sé Jwif-la an
mitan zyé épi i di yo, “Fwe mwen, mwen
toujou té ka fe sa mwen té kwe ki bon
douvan Bondyé épi pou jis jodi-a konsyans

mwen pa janmen bat mwen.” 2Le i di
sa, Annannayas, pli ho chef pwet-la, kon-
mandé sé nonm-lan ki té doubout bo Pol-
la pou fwapé’y anle bouch li. 3 Mé Pol diy,
“Bondyé kay fwapé’w tou! Ou menm kon
an vyeé masonn léd yo pentiwé an blan!
Ou asid la pou jijé mwen akodans lwa-a
Bondyé té bay Moziz-la, mé ou menm ka
kasé lwa-a lé ou konmandé yo pou konyen
mwen.”

4Sé nonm-lan ki té doubout tou pwé Pol-
ladi’y, “Ou ka ensilté pwet Bondyé-a?”

5Poldi, “Fwé mwen, mwen pa sav sa Sété
pli ho chéf pwet-la, paski lévanjil-la di, ‘Ou
pa ni pou ensilté an nonm ki ka kondwi sé
moun ou-an.””

6 Le Pol gadé épi i we adan sé moun-an
ki té adan konséy-la sété Sadisyen épi adan
sété Fawizyen, i palé byen fo douvan yo, i
di, “Fweé mwen, sé on Fawizyen mwen yé,
ich an Fawizyen, épi wézon-an yo mennen
mwen lodyans apwézan-an sé paski mwen
ka espéyé ek konfyans ki sé moun-an ki
mo-a kay wésisité!” 7 Menm lé-a i di sa-a,
sé Fawizyen-an épi Sadisyen-an koumansé
babyé épila té ni halé kasé anpami yo tout.
8(Sa fetpaski sé Sadisyen-an di moun pa ka
Wésisité, épi la pa ni ni nanj ni lespwi, mé sé
Fawizyen-an kwe an toulé twa.)

9 An gwo roro lévé anpami sé Jwif-la, épi
déotwa Fawizyen ki sété titja lwa sé Jwif-la
doubout épi yo koumansé on chikann ki té
byen cho. Yo di, “Nou pa jwenn pyes fot
ek nonm sala! Pitét on nanj ében on lespwi
dwé palé ba li vwé!”

10 Chikann-an té ka vini téelman cho, kon-
mandeé-a té pé yo té kay déchiwé Pol an
miyet. Kon saikonmandé sé solda’y-la pou
désann ay tiwé Pol anpami yo épi mennen’y
mouté an kay sé solda-a.

11 An li 0swe Senye-a doubout bo Pol épi
i di’y, “Ou pa bizwen pé! Ou ja sévi mwen
témwen an Jérouzalém épi ou kay ni pou sevi
mwen témwen an vil Ronm tou.”

Sé Jwif-la Fé Konplo Pou Tjwé Pol
12 An li denmen bonmaten, déotwa Jwif
jwenn ansanm pou yo fe on konplo, épi yo
fé an pwonmeét douvan Bondyé ek yo di
yo pa kay manjé ni bwe anyen jis tan yo
tjwé Pol. 13 La té ni plis pasé kawant (40)

Jwif ki té an konplo sala. 14 Yo alé koté sé
chef pweét-la épi sé ofisyé Jwif-la épi yo di
yo, “Nou ja fé an séman ki sewyé an chay
ki nou pa kay manjé anyen tout tan nou pa
tjwé Pol. 15 Kon sa apwézan nou vIé ou épi
sé manm konsey-la voyé an konmisyon bay
konmande sé solda-a épi mandé’y pou voyé
Pol douvan konsey-la konmkwéki zot vlé
jwenn pli bon enfomasyon asou’y. Mé nou
kay pawé pou nou sa tjwé’y avan i wivé isi-
a.”

16 Mé on gason sésé Pol vin konneét sa épi
imouté an kay sé solda-a ay di Pol.

17Pol kwiyé an ofisyé épiidi’y, “Mennen
tibway sala bay konmande-a. I ni an bagay
poudiy.”

18 Epi ofisyé-a pwan tibway-la, i men-
nen’y bay konmandeé-a épi i di’y, “Pwizon-
nyé-a yo ka kwiyé Pol-la kwiyé mwen épi i
di mwen mennen tibway sala ba’w paski i
ni on bagay pou di'w.”

19 Konmande-a tjenbé lanmen gason-an
épiimennen’y asou koté épiidi’y, “Kisa ou
ni pou di mwen-an?”

20 Tibway-la di konmande-a, “Sé Jwif-la
jadako poumandé’w poumennen Poldou-
van konsey sé Jwif-la denmen, konmkweéki
yo vlé jwenn pli bon enfomasyon asou’y.
21 Mé pa kouté yo, paski la ni plis pasé
kawant (40) nonm ki séwé asou chimen-an
ka espéye pou yo tjwe'y. Yo ja sewmanté yo
pa kay ni man]e ni bwe tout tan yopa tjwé
Pol. Yo pawé pou fe’y épi apwézan yo ka
éspéyé disizyon'w.”

22 Konmande-a di’y, “Pa di pyésonn sa ou
ja di mwen-an,” épi i voyé tibway-la alé.

Yo Voyé Pol Bay Gouveéne Filiks

23 Le sala konmande-a kwiyé dé an sé
ofisyé’y-la épi i di yo, “Pawé dé san (200)
solda, ansanm épi swasant dis (70) nonm
asou chouval épi dé san nonm ki amé épi
pitjet fé. Epi di yo pou pwépawé ko yo pou
alé Sizariya a néve Oswe-a. 24 Epi bay Pol
déotwa chouval tou épi mennen’y pou’y sa
wiveé byen douvan Gouvene Filiks.”

25 Konmande-a ékwi an let bay gouveéne-a
ek idi:

26 Mwen Klodiyo0s Lisiyas ka voyé bon-
jou pou Eksélans Gouvene Filiks:



TWAVAY 23:27

27 §é Jwif-la mété lanmen anlé nonm
sala épi yo té ka tjwé’y, mé 1é mwen vin
konnet sété jan Ronm i yé, mwen épi sé
s0lda mwen-an alé chapé’y. 28 Mwen té
vlé sav pouki yo ka akizé’y, kon sa mwen
mennen’y douvan konsey yo-a. 29 Mwen
vin konnét i pa fé anyen pou’y té méwité
lajol ni pou yo tjwé’y. Sa yo té ni kont
li-a sété an bagay ki té ni pou fé épi lwa
yo menm. 30 Epi Ié mwen vin sav déotwa
Jwifté fe konplo pou tjwé’y, mwen voyé’y
ba’'w menm lé-a, épi mwen ja di sé moun-
an ki ka akizé’y-la pou vini douvan'w
pou fé plent yo.

31 Sé solda-a fé sa yo té konmandé yo
pou fé. Jou oswe sala yo pwan Pol épi yo
mennen’y jis an vil Antipatros. 32 An li
denmen, sé solda-a ki té a pyé-a viwé an kay
sé solda-a épi yo kité sé solda-a ki té asou
chouval-la mennen’y alé. 33 Le yo wivé an
vil Sizariya, yo bay gouvene-a let-la épi yo
ladjé Pol an lanmen’y. 34 Gouveéne-a li 1ét-
la épi i mandé Pol ki péyi i soti. Pol di i soti
Silisiya. Leé Pol di’y sa, 351 di Pol, “Mwen
kay tann ou lé sé moun-an ki akizé’'w-la
wivé.” Epiikonmandé sé solda’y-la pou yo
mennen Pol an gwo kay-la Herod té fe-a, épi
i konmandé yo pou véyé'y.

24
Sé Jwif-la Akizé Pol

1Apwé senkjou, Annannayas, pli ho chef
pweét-la, désann Sizariya ansanm épi déotwa
ofisyé sé Jwif-la, épi on avoka yo kwiyé
Tetilos, épi yo alé douvan Gouveéne Filiks
pou poté plent kont Pol. 2 Le yo kwiyé Pol
antwé, Tetilos koumansé akizé’y. I di Filiks
kon sa, “Eksélans Filiks, nou ja ni lapé pou
an chay tan anba kondwit ou. Ou ja fé an
chay bon chanjman an péyi-a paski ou sé
an nonm ki ni léspwi. 3 Nou ka wimesyé'w
ofon tjé nou pou tout sé bon bagay-la ou
toujou ka fe-a toupatou. 4 Mwen pa vlé
pwan twop tan’w, kon sa mwen ka di'w tan-
pwi souplé, pwan an ti pasyans épi kouté
nou. Nou pa kay palé telman.

5 “Nou sav nonm sala anbétan an chay.
I ka fe tout sé Jwif-la bay twaka toupa-
tou an laté-a, épi sé li ki chéf patizan-an

yo ka kwiyé Nazawiyen-an. 61 té jis en-
silté Bondyé 1é i mennen sé moun-an ki
pa Jwif-la andidan Kay-la yo té mété apa
bay Bondyé-a. Kon sa nou mété lanmen
anle’y épi nou awété’y. [Nou té vlé sevi
lwa nou menm pou jijé’y, ? mé Konmande
Lisiyas vini épi i té bwital épi nou. I halé
Pol lanmen nou 8 épi i di sé moun-an ki
ka akizé’y-la sipozé vini douvan'w.] Si ou
kweésyonnen nonm sala, ou kay wé pou ko'w
tout sé bagay-la nou ka akizé’y-la sé bagay
ki vwé.”

9 Sé Jwif-la té dako épi Tetilos épi yo di,
“Wi, sé bagay sala vwé!”

Pol Wéponn Tet Li Douvan Gouvenée Filiks

10 Gouveneé-a fé sin épi lanmen’y bay Pol
pou’y palé. Pol di, “Mwen sav ou s€ an jij
pou nasyon sala pou an pil tan, épi mwen
kontan pou mwen sa doubout douvan'w
pou mwen sa fe défans ko mwen. 11 Si
ou fouyé deye sa, ou kay we pou ko'w sé
pa manti mwen ka manti. I pa té ni plis
pasé douz jou ki pasé dépi mwen mouté
Jérouzalem pou ay adowé Bondyé, 12 épi sé
Jwif-la pa jwenn mwen ka chikannen épi
pyésonn andidan Kay Bondyé-a, ni mwen
pa té ka fé pyésonn bay twaka ni an sé 1égliz
sé Jwif-la ni pyes 1ot koté an vil-la. 13 Ni
yo pyes pa sa moutwé sé bagay-la yo ka
di asou mwen la-a vwé, 14 Mé kité mwen
di'w sa: Kon yon moun ki ka swiv chimen-
an Jézi moutweé-a, mwen ka sévi menm
Bondyé-a gwan gwanpapa lontan nou-an
té ka adowé-a. Sé Jwif-la di Chimen Jézi sé
pa bon chimen-an, mé mwen ka kweé tout
sé bagay-la Moziz épi sé pwofet-la ékwian sé
liv yo-a. 15 Menm kon sé nonm sala, mwen
ni espwa an Bondyé. Mwen ni éspwa-a ki
tout moun, ni bon ni mové, kay weésisité.
16 Sé pou sa mwen toujou ka fé sa ki bon
pou konsyans mwen pa wipwoché mwen
douvan Bondyé épi douvan 1ézom.

17 “Apwé mwen Kkité Jérouzalém pou
an chay lanné, mwen witounen la pou
mwen té mennen lajan pou édé sé moun
mwen-an épi pou mwen bwilé sakwifis bay
Bondyé. 18 Sé paditan mwen té ka fé sa, yo
jwenn mwen an Kay Bondyé-a. Mwen té
ja fin fé sevis pou pwépawé kO mwen pou
adowé Bondyé. La pa té ni an chay moun

épi mwen, €épi la pa té ni pyesonn ka bay
twaka. 19 Mé déotwa Jwif ki té soti Echa té
la, épi yo menm té sipozé vini douvan'w
pou yo té akizé mwen si yo té ni on bagay
kont mwen, 20 ében kité sé nonm sala ki isi-
a di'w ki mové bagay yo jwenn mwen fé
le mwen té doubout douvan konséy yo-a.
21 Mé an sel bagay mwen té fe, mwen palé
fo 16 mwen té doubout douvan yo. Mwen
di, ‘Zot ka jijé mwen jodi-a paski mwen kwe
sé moun-an ki mo-a kay wésisité. ”

22 Filiks, ki té konnet an chay asou Chi-
men Jézi-a, anvoyé lodyans-lan épiidi, “Le
Konmande Lisiyas wivé, mwen kay bay
jijjman mwen.” 231 konmandé ofisyé-a pou
véyé Pol byen mé ba li ti tak libeté, épi kité
sé jan’y-lan ba li sa i bizwen.

Pol Palé Bay Gouveéneé Filiks Epi Drousila

24 Apwé déotwa jou, Filiks vini épi
madanm li Drousila, ki sété an Jwif. I
voyé chaché Pol épi i kouté’y le i té ka palé
asou mannye i vini kwe an Jézi Kwi. 25 Mé
kon Pol kontiné ka palé asou mannyé pou
vini dwét douvan Bondyé, épi mannyé pou
kondwi ko’'w, €pi asou jou jijman-an ki pou
vini-an, Filiks vini pé épiidi Pol, “Ou sa alé
apwézan. Mwen kay voyé kwiyé'w anko 1é
mwen jwenn on chans.” 26 A menm le-a, i
té ka éspéyé Pol té kay ba li lajan an séwan,
kon sa chak ti le i té kay voyé kwiyé’y pou
palé épi’y.

27 Apwé dé lanné pasé, Pochyos FestOs
vini gouvene laplas Filiks. Filiks menm té
vlé sé Jwif-la kontan’y, kon sa i kité Pol an
pwizon.

25

Pol Mandé Pou Yo Voyé’y Douvan Siza,
Gwan Wa Ronm-lan
1Twa jou apwé Gouvene Féstds wivé an
péyi-a, 1 kité vil Sizariya épi i alé an vil
Jérouzalém, 2 épi sé chef pwet-la épi sé Jwif-
la ki té enpotan-an pawet douvan’y pou fe
plent kont Pol. Yo mandé Festos yon fave
3 pou mennen Pol désann Jérouzaleém, paski
yo té ja fé konplo anpami yo pou yo té sa
tjwé Pol asou chimen. 4Festos di, “Pol sé on
pwizonnyé an Sizariya, épi mwen menm
kay déviwé la touswit. > Sé chef zot-la ni

pou annou Sizariya épi mwen €pi zot kay
akizé’y la siija fé anyen ki pa bon.”

6 Féstds pasé an 10t ywit ében dis jou épi
yo an Jérouzaléem épi 1 viwé Sizariya. An
li denmen, i asid an plas li kon jij épi i
konmandé pou mennen Pol antwé. 7Lé Pol
wive, sé Jwif-la ki té soti Jérouzalém-lan fe
won’y épi yo koumansé mennen an chay
mové akizasyon kont Pol, mé yo pa té sa
moutwé sa yo té ka di-a té vwé.

8 Mé Pol fe défans kd'y épi i di, “Mwen pa
janmen fé anyen kont lwa sé Jwif-la ni kont
Kay Bondyé-a ni kont Wa Siza.”

9 Mé Festos té vlé sé Jwif-la kontan’y, kon
saimandé Pol, “Es ou kay v1é alé Jérouzalém
pou mwen sa jijé’'w asou sé plent sala?”

10pol di, “Mwen doubout an kay lodyans
Wa Siza-a koté ou sipozéjijé mwen-an. Kon
ou menm sav, mwen pa fe sé Jwif-la anyen
ki mové. 11 Si mwen dézobéyi lwa-a ek fe
anyen ki méwité lanmo, mwen pa ka wifizé
lanmo. Mé si la pa ni pyes lavéwité an sé
akizasyon-an yo fé kont mwen-an, pyesonn
pa ni dwa ladjé mwen an lanmen sé Jwif
sala. Mwen vlé Wa Siza jijé mwen.”

12 Apwé Festos konsilté épi sé nonm-lan
ki té ka ba li konséy-la, i di Pol, “Sé douvan
Wa Siza ou vlé alé? Eben, sé douvan Wa Siza
ou kay alé”

Festos Konsilté Epi Wa Agripa

13 Déotwa tan apwé sa, Wa Agripa épi
Bénis vini Sizariya pou sa vizité Gouvéné
Festos. 14 Apwé yo té la pou konmen jou,
Festos wakonté sitiwasyon Pol bay wa-a. I
di, “Mwen ni an nonm isi-a Gouvene Filiks
té kité an pwizon, 15 épi l1é mwen té alé
Jérouzalem, sé chef pwet-la épi sé ofisyé Jwif-
la poté plent kont li épi yo té vlé mwen
kondanné’y.

16 “Mé mwen di yo yon jan Ronm pa
ni dwa ladjé on pwizonnyé an lanmen sé
moun-an ki ka akizé’y-la avan nonm sala
ni on chans pou’y sa wéponn tet li douvan
fidji sé moun-an ki ka akizé’y-la. 17 Le sé
Jwif-laviniisi-a, mwen pa pédi pyés tan. An
li denmen menm mwen asid an plas mwen
kon jij épi mwen konmandé pou mennen

nonm-lan antwé. 18 Sé moun-an Ki té ka
akizé’y-la doubout, mé yo pa akizé’y asou

pyes mové bagay kon mwen té kwe yo té
kay fe. 19Sété on chikann yo té ni épi nonm-
lan asou wilizyon yo menm épi asou an
nonm yo té ka kwiyé Jézi ki ja mo, mé Pol
di nonm sala wésisité. 20 Mwen pa té sav
ki mannye pou mwen té jwenn enfOmasyon
asou sé bagay sala, kon sa mwen mandé
Pol és ikay vlé alé Jérouzaléem pou mwen sa
jijé’y asou sé bagay sala. 21 Méle Pol mandé
pou Wa Siza jijé’y, mwen konmandé pou yo
kité’y an pwizon pou jis tan mwen kay sa
voyé’y alé bay Siza.”

22 Wa Agripa di Festos, “Mwen vlé tann
nonm sala pou ko mwen.”

FéstOs di'y, “Eben, denmen ou kay tann
li.”

23 An 1li denmen, Wa Agripa épi Beénis
vini an gwo chanm-lan moun ka asanblé-
a épi yo antwé épi yo fé an gwan séwémonni
ansanm épi tout sé chéf milité-a épi sé gwo
zom vil-la. Féstos konmandé pou yo men-
nen Pol antwé. 24 Festos di, “Wa Agripa, ou
épi tout sé moun-an ki isi-a, mi nonm sala.
Tout sé Jwif-la, ni isi-a épi ni an Jérouzalém
ja akizé’y douvan mwen, épi yo ka hélé o
i sipozé mo. 25 Mwen menm p’0ko jwenn
anyen i fé pou mwen sa kondanné’y pou
mo, mé paski i menm di i vlé alé douvan
Wa Siza pou Siza jijé’y, mwen ja désidé pou
sa voy€’y an vil Ronm. 26 Mé mwen pa
ni anyen pou mwen sa ékwi bay Siza asou
nonm sala. Mwen ja mennen’y douvan zot
tout, épi espwesman douvan ou, Wa Agripa.
Apwé ou fin kwesyonnen nonm sala, mwen
dwé kay ni on bagay pou mwen sa €kwi
asou’y bay Siza. 27 Sa sé kouyontwi pou
mwen voyé on nonm bay Siza san mwen
disaife”

26

Pol Wéponn Teét Li Douvan Agripa

1 Agripa di Pol, “Mwen ba'w dwa pou
palé pou ko'w.”

Pol1évé lanmen’y épi i koumansé palé, 2i
di, “Wa Agripa, pa ti kontan mwen kontan
pou mwen sa wWéponn tet mwen douvan'w
jodi-a kont tout sé bagay-la sé Jwif-la ka
akizé mwen-an, 3 sitou, paski mwen sav ou
konneét byen tout twadisyon sé Jwif-la épi
tout sé kwesyon-an ki ka mennen chikann

anpami yo, kon sa mwen ka mandé’w pou
pwan an ti pasyans épi kouté mwen byen.

4 “Tout sé Jwif-la konnet mannye mwen
javiv dépi mwen té jenn, dépi an koumans-
man lavi mwen an péyi mwen menm épi
an Jérouzalem tou. 5 Yo konnet mwen dépi
lontan. Epi si yo vlé, yo sa di'w mwen té
viv kon an Fawizyen, konpanni-an ki ka
obéyi lwa wilizyon Jwif-la pli byen-an. 6 Ek
atjweélman mwen doubout isi-a pou yo jijé
mwen paski mwen ka éspéyé ek konfyans
ki Bondyé kay tjenn pwonmet-la i té fée
pou gwan gwanpapa lontan nou-an. 7 Sé
menm pwonmet sala douz nasyon-an ki
an fanmi nou-an ka éspéyé ek konfyans
pou wisivwe-a. Yo ka adowé Bondyé la-
jouné kon lannwit pou yo wisivwe menm
pwonmeét-la mwen ka éspéyé-a. Wa mwen,
sé Jwif-la ka akizé mwen paski mwen
ka éspéyé pou menm pwonmeét-la yo ka
espéyé-a. 8 Pouki zot menm Jwif pa kwe
Bondyé ka weésisité moun ki mo?

9“Mwen menm té kwe sété an bon bagay
mwen té ka fé 16 mwen té ka peésikité sé
moun-an ki kweé an Jézi-a, nonm Nazaweét-
la. 10 Epi sé sa mwen té fé an Jérouzalém. Sé
chef pwet-la ban mwen dwa pou mwen té
mété an pil an sé moun-an ki kwe an Jézi-
a an pwizon, épi le yo té kondanné yo pou
lanmo, mwen té dako épi sa. 11 An chay fwa
an tout sé 1égliz sé Jwif-la mwen té ka pini
sé moun-an ki kwe an Jézi Kwi-a poumwen
té fe yo di yo pa kwe an Jézi anko. Mwen té
faché kont yo télman mwen té ka alé jis an
se 1éz0t péyi-a pou mwen té sa pesikité yo.

Pol Wakonté Mannyé I Konveti

12 “Sété pou wézon sala sé chef pwet-la
té ban mwen péwmisyon €pi pouvwa pou
mwen té sa alé Danmaskos. 13 Wa mwen,
lé mwen té asou chimen-an, i té bo midi
kon sa, mwen we on kleté ki soti an syel-la
ki té ka kléwé plis pasé soley-la épi i kléwé
oliwon mwen épi oliwon sé moun-an ki té
ka voyajé épi mwen-an. 14 Nou tout tonbé
ate, épi mwen tann on vwa palé ban mwen
an langaj sé Jwif-la épi i di mwen, ‘Sol, Sol,
pouki ou ka pesikité mwen? Ou ka fe mal
bay ko’'w menm kon on bouwik ki ka voyé
pat déye baton met 1i.’

15“Mwen di, ‘Ki moun ou yé, Met?’

“Epi Senye-a wéponn, i di, ‘Mwen sé Jézi,
moun-an ou ka pesikité-a. 16 Lévé doubout
asou pyé'w paski mwen ja pawét dou-
van’w pou chwazi’'w kon sévant mwen épi
pou’w sa di 1éz0t moun sa ou ja wé mwen
fé jodi-a épi sa ou kay we an tan ki kay vini.
17 Epi mwen kay chapé’'w anba lanmen sé
moun ou-an épi anba lanmen sé moun lot
nasyon-an. Mwen kay voyé'w 18 pou'w sa
ouve zyé yo pou fé yo tounen kont nwese
pou klété, pou tiwé yo anba pouvwa Satan
pou vin jwenn Bondyé. Kon sa 1é yo méte
lafwa yo an mwen, Bondyé kay pawdon-
nen péché yo épi yo kay jwenn an plas
anpami sé moun-an Bondyé ja chwazi-a.’

Pol Palé Asou Twavay Li

19 “Epi sé kon sa, Wa Agripa, mwen pa
dézobéyi vizyon-an mwen té we soti an
syel-la. 20 Pwemyéman mwen pwéché an
Danmaskos, épi mwen pwéché Jérouzalém
épi apwé sa an tout péyi Joudiya, épi mwen
pwéché bay sé moun 10t nasyon-an tou.
Mwen di yo tounen hod péché yo épi vin
jwenn Bondyé, épi fe bagay pou moutwé
lavi yo ja chanjé. 21 Pou wézon sala, sé
Jwif-la mété lanmen anlé mwen an Kay
Bondyé-a épi yo té éséyé tjwé mwen. 22 Mé
pou jis jodi-a Bondyé ka édé mwen, épi sé
pou sa mwen douvan'w ka bay témwenyaj
sala, ni pou gwan ni pou piti. Sa mwen
ka di-a sé menm sé bagay-la sé pwofét-la
épi Moziz té di ki kay fét-la. 23 Yo té di Jézi
Kwi ni pou soufé épi i kay pwémyé moun
pou wesisité, pou sa moutwe se Jwif-la épi
sé moun-an ki pa Jwif-la kleté-a”

24 Paditan Pol té ka palé kon sa pou fe
défans ko'y, Féstos hélé deye’y, i di, “Pol, ou
fou! Ou ja étidyé twop épi sa fe'w fou!”

25 POl wéponn, i di, “Mwen pa fou,
Eksélans Féstos! Sa mwen ka di-a vwé! Sa
sé pa pawol kouyon! 26 Wa Agripa konnet
tout sé bagay sala mwen ka di-a, épi sé pou
sa mwen pa pe palé ba li. Mwen asiwé i
konnet tout sé bagay sala, paski yo pa té
fet an séwan. 27 Wa Agripa, ou kwe sa sé
pwofét-la ékwi-a? Mwen sav ou kwe!”

28 Wa Agripa wéponn, i di, “Pol, ou kwe
an ti mouman sala ou sa fé mwen vini an
Kwityen otan ézé?”

29 Pol di, “Menm si sé atjwelman ében pli
ta, mwen ka pwédyé bay Bondyé, ni pou'w
ni pou zot tout ki ka kouté mwen jodi-a, pou
yon le zot kay vini menm kon mwen menm
— antiwan pou sé chenn sala mwen ni an
lanmen mwen-an!”

30 Le sala wa-a, gouveneé-a épi Bénis €pi
sé 1éz0t-la 1évé 31 épi le yo té ka alé, yo di
bay yonn a 1ot, “Nonm sala pa fé anyen ki
méwité lanmo ni mété’y an pwizon.”

32 Epi Agripa di Féstos, “Ou té sa ladjé
nonm sala siipa té diivlé ay plédé plent
li douvan Wa Siza.”

27

Yo Voyé Pol Alé An Vil Ronm

11.é yo désidé pou fe nou pwan batiman
pou alé péyi Itali, yo pwan Pol épi déotwa
1éz0t pwizonnyé épi ladjé yo an lanmen
Jouliyos, an chef an gany sé solda-a yo ki
té ka kwiyé Batalyon Siza-a. 2 Nou batjé
an batiman ki té soti Adranmitiyom €épi i té
pawé pou alé an diféwan plas an Echa, kon
sanou patialé. Aristakos té épinou. I té soti
an vil Tesalonnika ki an Masédonnya.

3 An li denmen nou wivé Sidon, épi
Jouliyos té bon pou Pol. I kité’y alé ate
pou’y ay we jan’y, pou yo té sa ba li sa i
té bizwen. 4 Nou pati anko épi van-an té
télman kont nou, nou té ni pou pasé bo péyi
Saypros koté van-an pa té ka vanté telman
f0-a. 5 Nou twavesé lanme-a douvan Sil-
isiya épi Panfiliya, épi nou kosté an vil Mira
ki an Lisya. 6Leé nou wivé la, chef solda-a
jwenn on batiman ki té soti Alekzandriya ki
té ka alé Itali, kon sa i batjé nou abo-a.

7 Batiman-an alé dousman pou tibwen
jou, épi nou té ni an chay twaka, mé alafen
nou wivé bo vil Nidous. Van-an pa té ka
kité nou alé plilwen an diweksyon sala, kon
sa nou pasé anba bouden Krit, koté van-
an pa té ka vanté-a jis tan nou pasé bo Kap
Salmonn. 8 Nou pasé tou pwé té, mé nou té
ni an chay twaka jis tan nou wivé adan on
plas yo ka kwiyé Bon Lawad, tou pwé vil
Lasi-a.

9 Nou té ja pedi tibwen tan, épi jou-a sé
Jwif-la té ka wésté san manjé pou sélébwé
pawdonnasyon péché-a té ja pasé. Le sala i
té ja vini danjéwé an chay pou té kontiné
asou voyaj-la. Kon sa Pol ba yo an bon
konsey, 101 di yo, “Mésyé, mwen we voyaj
nou kay danjéwé an pil pou nou. Nou kay
ped batiman-an épi chay-la ki andidan’y-
lan, épi jis moun ki kay mo tou.” 11 Mé chef
solda Ronm-lan té ni pli konfyans an pawol
kaptenn-an épi mét batiman-an pasé an
pawol Pol. 12 Lawad-la sé pa té an bon
lawad pou pasé tan fwédi-a, kon sa pweéske
tout sé nonm-lan té vlé pwan chans-lan
pou pati alé pou nou wivé Finiks si i té
posib, pou nou té sa pasé tan fwédi-a la.
Finiks sé on vil ki an Krit. La té ni an lawad
ki té ni dé diféwan diweksyon, yonn asou
goch soley kouchan épi yonn asou dweét
soley kouchan.

Mové Tan-an Anle Lanme-a

13 An ti van koumansé vanté pa anba,
épi sé nonm-lan té kwe yo té kay sa wivé
Finiks, kon sa yo 1évé tjo fé-a ki ka tjenbé
batiman-an épi yo voyajé tou pwé péyi Krit.
14Mé adan an timouman an gwo van move
tan soti pa anlé te-a ka désann, van sala
té soti asou goch soléy lévan. 15 Van-an
pwan batiman-an, épi lé yo we i té enposib
pou yo té kondwi batiman-an an van-an,
yo kité van-an mennen yo alé koté i té
vlé. 16 Lé nou wivé an bout ti lilet-la yo
ka kwiyé Koda-a, nou jwenn an ti soulaj-
man, épi apwé an chay twaka nou chapé
ti kannot-la ki té bo batiman-an. 17 Yo hédi
kannot-la mouté abo-a, épi yo mawé kod
byen séwé tout oliwon batiman-an pou’y
pa té sa kwazé. Yo kwe batiman-an té kay
touché sab bo Libya, kon sa yo bésé vwel-
la épi yo kité van-an mennen yo alé. 18 Van
moveé tan-an kontiné ka bat nou pli wéd
toujou, kon sa an li denmen yo koumansé
jété chaykité abo batiman-an an dlo. 19Jou
apweé sa, yo jété adan sé ikwipman-an ki té
an batiman-an an dlo ek lanmen yo. 20 Nou
pa té ka we ni soley ni étwal pou konmen
jou, épi van mové tan-an kontiné ka vanté
fo toujou, épi nou pa té wé pyes mannye
nou té kay chapé.

21 Apwé sé nonm-lan té westé an chay
tan san manjé, Pol doubout douvan yo épi
1 diyo, “Mésyé, zot té sipozé kouté mwen
lé mwen té di zot pa kité Krit. Nou pa té
kay jwenn otan donmaj épi nou pa té kay
ped otan bagay. 22 Mé atjwelman mwen
ka di zot pwan tjé! Pa yonn an zot ki kay
ped lavi’y. Sé batiman-an yonn nou kay
ped. 23 Mwen konnet sa, paski yé Oswe
Bondyé ki meét-la mwen ka sevi-a, voyé on
nanj pawet douvan mwen. 241 di mwen,
‘P0l, pa pé! Ou ni pou wivé douvan Siza,
épi pou lapéti'w Bondyé kay sové lavi tout
sé moun-an ki ka voyajé épi'w-la.” 25 Kon
sa mésyé, pwan tje, paski mwen asiwé
Bondyé kay fé tout sa i di mwen-an, 26 mé
van-an kay voyé batiman-an alé asou te.”

271té ni katoz nwit dépi van-an té ka mal-
mennen nou an Lanmeé Meditaréniyann-an.
Leé i wivé bo mennwit kon sa, sé nonm-lan
ki té kanavidjé batiman-an, yo apesivwe yo
té ka wivé tou pwé te. 28 Kon sa yo ladjé
an kod ki té ni an plon mawé adan’y épi
yo jwenn la té ni ven (20) bwas dlo. Le
yo alé pli douvan, yo ladjé kod-la désann
anko épi yo jwenn i té bo kenz (15) bwas
dlo. 29 Yo té pé batiman-an té kay kwazé
asou kaye-a, kon sa yo ladjé kat tjo fe pa an
bout batiman-an épi yo té ka mandé pou
jou ouve. 30 Sé nonm-lan ki té ka navidjé
batiman-an té vlé tiwé ko yo abo batiman-
an, kon sa yo ladjé ti kannot-la an dlo pou
yo fé akwedi sé tjo fé yo té kay mawé an
lavan batiman-an. 31 Kon sa Pol di chef
solda Ronm-lan épi sé solda-a, “Si sé nonm
sala pa weésté abo batiman-an, zot pyés pa
kay chapé!” 32 Le Pol di yo sa, sé soOlda-a
koupé kod-la ki té tjenbé ti kannot-la épi yo
kité van-an chayé’y alé.

33 Le jou té ka alé pou ouve, Pol ank-
ouwajé yo tout pou manjé. I di, “Jodi-a ka
bay katoz jou dépi zot ka espéyé, épi zot
p’0kd manjé anyen. 34 Souplé, manjé tak
manjé atjweélman. Zot kay bizwen’y pou
viv. Pa menm on bwanch an chivé zot
ki kay ped.” 35 Apwé Pol fin di yo sa, i
pwan pen épi i wimesyé Bondyé douvan
yo tout épi 1 kasé’y épi i koumansé manjé.
36 e yo we sa, yo tout pwan tje épi yo
menm koumansé manjé. 37 La té ni dé san

swasant sez(276) an nou ki té abo batiman-
an. 38 Le tout moun fin manjé bouden yo
wed, yo jété léstan sé gwenn-an an lanme-a
pou té sa fe batiman-an pli 1éje.

Batiman-an Kwazé

39 LLe jou ouve, yo pa té sav ki te yo té
we-a, mé yo we on lans ki té ni bel sab,
kon sa yo désidé yo kay éséyé fé batiman-
an antwé asou sab-la. 40 Kon sa yo koupé
kod-la ki té ka tjenbé sé tjo fe-a épi yo kité'y
an dlo-a. Menm lé-a, yo démawé kod-la ki
té ka mawé sé gouvénay-la,” épi yo hosé
vwel-la ki té douvan batiman-an, pou van-
an té sa pousé batiman-an alé ate, épiyo alé
douvan. 41 Mé batiman-an mouté asou an
koté ki plat. Bout douvan-an pwi épi i pa
té sa alé pyes koté, épi a menm le-a sé gwo
lanm-lan té ka kwazé bout deye-a.

42 Sé solda-a fé on plan pou yo tjwé tout
sé pwizonnyé-a pou yo pa té sa najé ate
épi chapé ko yo, 43 mé chef solda Ronm-lan
anpéché yo fe sa paski i té vlé sové Pol. Kon
sa i konmandé tout sa ki sa najé pou soté
an dlo pwemyé épi najé ate, 44 épi sé 16z0t-
la kay swiv yo. Yo kay tjenbé planch ében
1éz0t moso bwa ki soti an batiman-an. Epi
sé kon sa nou tout wivé ate byen.

28

Sa Ki Wivé Pol An Péyi Malta

1Lé nou fin chapé, nou vin apwann yo
té ka kwiyé plas sala Malta, 2 épi sé moun-
an ki té ka westé la-a té bon pou nou. Lapli
koumansé kwévé épi i té ka fe fwet, kon sa
yo limen an gwo boukan difé ban nou épi
yo wisivwe nou tout. 3P0l anmasé on patjé
bwa pou’y té mété anlé difé-a. Menm kon
i ka fe sa, on sepan soti an patjé bwa-a le
i santi chale-a épi i modé Pol an lanmen’y.
4L.é sé moun péyi-a we sépan-an ka pann an
lanmen Pol, yo di bay yonn a lot, “Nonm
sala oblijé sé on nonm ki ja tjwé moun.
Menm si i pa mo an lanme-a, Jistis™ pa kay
kité’y chapé.” 5 Mé i soukwé seépan-an an
difé-a, épi anyen pa wivé Pol. 6 Sé moun-
an té ka eéspéyé pou’y té anflé ében pou’y té
tonbé ate-a épi mo, mé le yo westé an chay

*
27:40 gouvenay. Gouvenay sé an gwo tjo bwa plat ki deye batiman-an yo ka sévi pou tounen batiman-an.

tan épi yo pa we sa fet, yo chanjé lidé yo épi
yo di, “Nonm sala sé an bondyé!”

7Tou pwé koté nou té yé-a, té ni on bita-
syon ki sété sa Poublyo0s, pli gwo chéf an
plas-la. I wisivwe nou byen, épi pou twa
jou nou westé lakay li kon jan’y. 8 Papa
Poublyos menm té malad, i té kouché épi
yon lafyév épi i té ni wilachman. Kon sa Pol
antwe an chanm-lan kotéité yé-a, épi apwé
1 pwédyé, i mété lanmen’y anlé nonm-lan
épi 1 djéwi’y. 9 Leé Pol fe sa, tout sé 1ézot
moun-an ki té malad an péyi-a té ka vini, épi
i djéwi yo. 10-11 Yo ban nou an chay kado.
Nou westé la pou twa mwa, épi avan nou
pati, yo batjé tout sa nou té kay bizwen pou
voyaj-la.

Pol Wivé An Vil Ronm

Nou batjé an batiman yo té ka kwiyé
Jimo-a, ki té soti Aleékzandriya. I té pasé
sézon fwédi-a an plas-la koté nou té yé-
a. 12 Nou wivé an vil Sirakyouz épi nou
westé la pou twa jou. 13 Lé nou Kkité la,
nou kontiné voyaj-la épi nou wivé an vil
Regiyim. An li denmen nou pati, épi on van
koumansé vanté asou goch soléy kouché,
épi jou apwé sa nou wivé Poutiyoli. 14 La
nou jwenn épi déotwa fwe, épi yo mandé
nou pou westé épi yo pou yon simenn, €pi
sé kon sa nou wivé an vil Ronm. 15 Sé fwe-
a ki té an vil Ronm-lan té tann nou té ka
vini, épi yo vini jwenn nou jis laplas Apiyos
épi an vil Twa Kabawé-a. Epi lé Pol we yo, i
wimeésyeé Bondyeé, épi sa té ankouwajé’y an
chay. 16 Lé nou wivé an vil Ronm, yo bay
Pol péwmisyon pou’y westé pa ko'y, mé yo
mété an solda pou té sa véyé'y.

Pol Pwéché An Vil Ronm

17 Apwé twa jou, Pol kwiyé tout chef sé
Jwif-la ki té an vil Ronm-lan ansanm. Leé yo
té asanblé, Pol di yo, “Fwé mwen, magwé
mwen pa fe anyen kont sé moun nou-an
ében anyen kont twadisyon gwan gwan-
papa lontan nou, sé Jwif-la an Jérouzalém
awété mwen épi yo ladjé mwen an lanmen
sé jan Ronm-lan. 18 Lé yo fin kwesyonnen
mwen, yo té vlé ladjé mwen paski yo di yo
pa we mwen fe anyen pou mwen meéwité

Jistis. Sé moun-an kwe i sété an bondyé ki ka pini moun ki mové.

lanmo. 19 Mé sé Jwif-la té kont sa épi yo
fosé mwen pou mwen té mennen plent
mwen bay Wa Siza, magwé mwen pa ni
pyes akizasyon kont sé¢ moun mwen-an.
20 Sé pou sé wézon sala mwen mandé pou
we z0t épi palé bay zot. Yo mété mwen an
chenn sala poulapétisove-asé jan Izwayel-
la ka éspéyé ek konfyans-lan.”

21 §é Jwif vil Ronm-lan di Pol, “Nou pa
wisivwe pyes léet ki soti Joudiya konsené’w,
ni pyes sé moun nou-an pa soti la épi pyes
nouvel, ni yo pa di anyen ki mové asou’'w.
22 Mé nou kay vlé konnet ki sa ki an lidé'w,
paski nou konnét toupatou moun ka palé
kont gany-lan ou andidan’y-lan.”

23 Kon sa yo mété on dat pou yo asanblé
ansanm, épi jou sala pli moun vini koté
Pol té ka westé-a. Pol pwan dépi bonmaten
pou jis oOswe épi i wakonté yo mannye nef-
la Bondyé ka kondwi sé moun li-an. I éséyeé
fé yo kwe an Jézi le i té ka enstwi yo tout
sé bagay-la Moziz épi sé pwofét-la ékwi an
sé liv yo-a. 24 Adan sa ki té la-a té kwe sa
Pol di-a, mé adan pa té kwe. 25 Le yo pati,
yo té ka chikannen anpami yo paski Pol
té di yo denyé ti bagay sala, i di, “Léspwi
Bondyé byen palé 1é i té bay pwofet Izaya
konmisyon-an bay gwan gwanpapa lontan
zOt. Misaité di:
26‘Alé koté sé moun sala épi di yo,

“Ou kay kouté ek kouté, mé ou pa kay
konpwann.
Ou kay gadé ek gadé,
mé ou pa kay we.”
27Paski sé moun sala ja féemé lidé yo,
yo ja féemé zowey yo,
épi yo ja femé zyé yo.
Sipaté sa, zyé yo té kay we,
zOwey yo té kay tann,
lidé yo té kay konpwann,
épi yo té kay vin jwenn mwen,
épi mwen té kay djéwi yo.’
Sé Bondyé menm ki di sa.”

28 Fpi Pol di yo, “Mwen vlé’'w sav Bondyé
ja voyé konmisyon salvasyon’y bay sé
moun-an ki pa Jwif-la. Yo kay kouté.”

29[Le Polfin diyo sa, sé Jwif-la kité épi yo
té ni an mové chikann anpami yo.]

30 Pou dé lanné Pol westé adan an kay i
té ka lwé, épi 1 wisivwe tout moun ki té ka

vini we’y 31 épi i enstwi yo konséné Senye
Jézi Kwi. Fpiipwéché asou mannye néf-la
Bondyé ka kondwi sé moun li-an. I pa té ni
pyes lape le i té ka pwéché, épi pyésonn pa
chaché’y kont.

Lét-la Pol Ekwi Bay Légliz
Ronm-lan

Sété zapot Pol ki ékwi lét sala. I ékwi'y
bay sé ich Bondyé-a ki té an légliz-la an
vil Ronm-lan. Légliz sala té ni pli moun
ki pa Jwif, magwé i té ni an bon lavi Jwif
osi. An let sala Pol pwézanté Bon Nouvel-
la konséné Jézi Kwi bay sé moun-an. I
moutwé yo 0si mannye an nonm sa vini
dweét épi Bondyé, menm si i sé Jwif ében i
pa Jwif.

Nou kwe Pol té ékwi let sala pou diféwan
Weézon:

1. Pou té sa pwépawé sé moun-an kon i
té ni pou vini we yo touswit-la épi pou i té
sa di yo konséné plan-an i té fe pouisa alé
Espany-lan.

2. 1té ékwi yo kon sa i té kay sa pwézanté
plan salvasyon-an ba yo adan an mannye
ki té byen senp kon yo p’0ko té wisivwe
pyeés lésisyon an lanmen an zapot avan.

3. I té vlé espliké wilasyon-an ant Jwif
épi moun ki pa Jwif adan gwan plan-an
Bondyé té fé pou sové nonm-lan. Sé moun-
an ki té ka kwe-a mé yo pa té Jwif-la té
vlé widjekté sé Jwif-la paski sé Jwif-la té ka
kontiné swiv sé vyé lwa-a yo té ni avan-an.

An lét sala Pol moutwé tout nonm
kondisyon yo douvan Bondyé. I twouvé
tout moun Jwif kon pa Jwif sé péche épi
bizwen salvasyon. Salvasyon sala, Bondyé
sevi Jézi Kwi pou potjiwé’y, épi Jézi té fe
sa le i mo asou kwa-a. Sa sé an bagay an
nonm ni pou aksépté épi lafwa. Lafwa sé
pwensip-la Bondyé ja sévi pou aji épi tout
moun.

Kon salvasyon sé koumansman chimen
nef-la, Pol kontiné ka moutwé sé moun-an
le an moun vini kwé an Jézi, moun sala
pa anba pouvwa péché, i pa anba Iwa ni
pouvwa lanmo anko. Wézon-an sé sa — le
an nonm kwe an Jézi Kwi, i ka vini manché
épi’y anlanmo’y épi an wézéweksyon’y, ek sa
posib paski tout moun ki ka kwe an Jézi Kwi
ka wisivwe Lespwi Bondyeé.

Apwé sa Pol moutwé yo, sé Jwif-la osi,
magweé apwézan yo pa ka kwe an Jézi Kwi

kon yo té sipozé fée mé yo menm ni an lée an
plan pawfé-a Bondyé fé pou sové 1ézom-lan.

Avan Pol fini i plédé épi tout sa ki ka li let
sala pou pwan lafwa-a yo ni an Jézi-a sewyé
épi pou yo menm fe sé bagay-la moun ki ka
kweé an Jézi ni pou fé-a, ni an légliz-1a épi an
laté-a osi.

1 Sé mwen Pol, ki an sévant Jézi Kwi
Bondyé kwiyé pou vini an zapot épi i
chwazi mwen pou pwéché Bon Nouveél-la.
2Bondyé té ja pwonmet Bon Nouvel-la an
chay tan ki pasé, le i té fe sé pwofet-la
matjé’y adan lévanjil-la. 3-4 Bon Nouvel sala
sé konsené Gason’y Jézi Kwi Senyé nou ki
té désandan Wa David an laché-a, mé sé
Lespwi Bondyé ki ba li pouvwa le i wésisité
hod lanmo pou i té sa kondwi kon Gason
Bondyé. > Bondyé sévi Jézi Kwi pou fe
mwen wisivwe lagwas épi pwivilaj-la pou
vini an zapot, kon sa pou lapéti Jézi, mwen
té kay sa kwiyé moun adan tout nasyon
pou vini kwe épi mété lafwa yo an Bondyeé.
6 Epi zot osi anpami sé nasyon sala, zot
Bondyé ja kwiyé-a pou vini sa Jézi menm-
lan.

7 Epi sé kon sa mwen ka ékwi zoOt tout an
vil Ronm, zot Bondyé kontan an chay-la épi
ija kwiyé pou vini moun li menm-lan.

Mwen ka mandé Bondyé Papa nou épi
Jézi Kwi Senyé pou bay zot lagwas épi lapé.

Pol Wimesyé Bondyé
8 Pweémyéman mwen ka wimesyé Bondyé
an non Jézi Kwi pou zot tout, paski nouvel-

la konséne lafwa zot ka simen an tout late-
a. 9 Bondyé sé témwen mwen. Sé li mwen

ka seévi épi tout tje mwen kon mwen ka
pweéché Bon Nouvel-la konséné Gason'y-
lan, épi i sav mwen ka toujou pwédyé bay
zot. 10 Mwen toujou ka mandé’y si i sa kité

mwen vini we zot. .
11 Mwen vlé we zot an chay kon sa zot

sa jwenn an bennédiksyon ki kay fé lafwa
zOt vini 0. 12 Sa mwen vlé di-a sé sa, nou
kay édé lafwa yonn a 10t vini o, ni lafwa
mwen épi lafwa zot osi. 13 Mwen vlé zot
sav, fwe ek se, sété toujou antansyon mwen
pou vini weé zot mé mwen p’0ko té sa vini.
Mwen vlé fé moun anpami zot swiv Jézi

me